
GENESIS

Nukén 'Ibu Diosan kamabi fiu unio bana
1 Uniotabakin ka Nukén 'Ibu Diosan uniokéxa, natkamé 'éo 'imainun me. 2 Me
uniokéxbi méniokémapan 'ain ka kamabi pardmpapa mandmi béanbéankibuké 'iakéxa.

Usa ""ain ka Nukén 'Tbu Diosan béru fiunshin baka mandmiax shaikibékiankéxa.

3Usa 'ain ka Nukén 'Tbu Dios kiakéxa: Ka pekiti 'ikén. Kiaxa kikébé ka pekiakéxa. 4 Usai
kikébéa pékia ka Nukén 'Ibu Diosan pékiké a upf isakéxa, upf iskin ka béankibuké axa
amo 'imainun axa p'ékiké aribi amo 'imiakéxa, 5 usai 'ia ka p'e"kiké a nété kakin anéakéxa,
anéanan ka bédnkibuké a imé kakin andakéxa, usakin 'akébé béankionxa pékaraké ax ka
achushi nété 'iakéxa.

6 Usakin 'atankéx ka Nukén 'Ibu Dios kiakéxa: Ka achushi xabd chaiiracha an
'umpaxkama énananmiti 'iti 'ikén.

Kikébéshi ka usai 'iakéxa. 7 Usa 'ain ka Diosan achushi xabd chaiira an bakakama
béarati 'akéxa: 'akéx ka xaba chaiira meu panaitsi tikimainun panaitsi axribi manami
bériakéxa. &Xaba chaiira a ka naf kakin anéakéxa. Usakin 'aké 'ain ka béankionxa
péekaraké ax rabe nété 'iakéxa.

9 Usa 'ain ka Nukén 'Ibu Dios kiakéxa: Naf meu 'iké baka ax ka anubia rakétinu timéti
'ikén, me éski mératanun.

Kikébé ka usai 'iakéxa. 10 Axa éskiké a ka Nukén 'Ibu Diosan me kakin anéakéxa,
anéanan ka axa timéax 'ianémé 'éosa 'aish rak4keé a pardmpapa kakin anéakéxa.

Usai 'id ka kamabi Nukén 'Tbu Diosan upi 'iké isakéxa, 11isi ka kiakéxa: Me méukiiax ka
bétsi bétsi chuku kéti 'ikén: axa énxéfiu 'iti 'imainun ikama axa bimifiu 'i tuati akamax.

Kikébé ka usai 'iakéxa. 12 Usa 'ain ka menuax bétsi bétsi xubi 'iruakéxa: 'irui ka
xubikama axa énxéfiu 'iti 'imainun ikama axa bimifiu ' tuati akama. Usai 'id ka kamabi
Nukén 'Tbu Diosan upf isakéxa. 13 Usakin 'aké 'ain béankionx pékaratékénkeé ax ka rabé
'imainun achushi nété 'iakéxa.

14-15Usa 'ain ka Nukén 'Ibu Dios kiakéxa: Naf xabd chaiira kuman batsisa anu ka an me
pekatlkama iti 'ikén, an imé 'ikébi xaba 'inun nété 'imiké, ax ka anun nétékama 'unanti
'ianan, baritiakama 'unanan uisa nétékama kara 'ia kixun 'unanti 'ikén.

Kikébé ka usai 'iakéxa. 16 Nukén 'Tbu Diosan ka an pékati rabé 'akéxa: 'akin ka chaiira
an nétén pékati 'anan an imé pékati chukima 'akéxa. 'Anan ka an imé pékati okin
'ispakamaribi 'akéxa. 17 Nukén 'Ibu Diosan ka naf xabachaiira kuman batsisa anu an me
pékatikama 'akéxa, 18 an nétén 'imainun imé pékati a ka nété xababéa imé biranantima
okin 'akéxa, usa 'ain ka akamabi Nukén 'Tbu Diosan upi isakéxa. 1° Usakin 'aké 'ain
béankionx pékaratékénké ax ka, rabé 'imainun rabé nété 'iakéxa.

20 Usakin 'atankéx ka Nukén 'Tbu Dios kiakéxa: Baka 'ukéméu ka bétsi bétsi fiuina
'aisamaira 'uakamé 'éoti 'ikén, 'imainun ka me mandnmi nuanti péchifiu fiuinakama
uniti 'ikén.

Kikébé ka usai 'iakéxa. 21 Nukén 'Tbu Diosan ka parumpapanu 'iti fiuina chaiirabukama
uniokéxa, 'imainun ka baka 'ukéméukiiax kaiti 'anubi 'iti 'anan ka fiuina péchifiuka-
maribi 'akéxa. Usakin 'atankéxun ka Nukén 'Tbu Diosan upi isakéxa, 22 usakin 'akéxa
upf 'iké iskin ka Diosan an 'aké fiukama upiokin sinanxunkin kakéxa: Parumpapanu 'iké
fiuinakama tuapati ka 'uakamé 'éoi ka kait, fiuina péchifiukamaribi ka tuapati 'itsaira
menu 'iti 'ikén. ) )

23 Usakin 'aké 'ain béankionx pékaratékénkeé ax ka mapai achtshi nété 'iakéxa.

24 Usa 'ain ka Nukén 'Tbu Dios kiakéxa: Menu ka bétsi bétsi fiuina kaiti 'ikén: a rabukuti
'imainun ka a piti fiuinakama 'imainun a pitima raékéma fiuinakama, 'imainun men
niriké fiuinakamaribi.

Kikébé ka usai 'iakéxa.

25 Nukén 'Ibu Diosan ka éné fiuinakama uniotankéx kamabi upf 'iké isakéxa.

26 Usa 'ain ka kamabi fiu 'atankéx Nukén 'Ibu Dios ésai kiakéxa: Béri kananuna
nu iskésabi 'itdnun uni unioti 'ain. Ax ka bakanu 'tké fiuinakama 'imainun péchifiu
fluina 'imainun a piti pitima fiuinakama 'ianan, fiuina raékéma 'imainun men nirtké
fluinakamax ka an bérdanké 'iti 'ikén.

27 Usa 'ain ka uni uniokin Nukén 'Tbu Diosan asabi 'itdnun nukébéné 'imainun xanu
uniokéxa,
28 Uniotankéxun ka upiokin sindnxunkin kakéxa: Baké béchipati kamina mekama

tsitsirui 'udkameé 'éoti 'ain; baka méu 'iké fiuinakama 'imainun manan nuanké
péchifu fiuinakama, 'imainun axa men niriké fiuinakama ain 'ibu kamina 'iti 'ain.

29 Usokin pain a fiukama 'atankéxun ka Nukén 'Tbu Diosan kakéxa: Ka is mitsu kana menu
kooké ikama ax tuafiu ikama 'imainun, 'ain bimi pitima akamabi 'inanin. Akamax
ka mitsun piti 'iti 'ikén.

30 'Afnbi kana fiuinakama axa men niké 'imainun manan 'tké péchifiu fiuinakama
'imainun men niriké fiuina akamabi kana menuax 'iruké in bimikama pinun
'inanin.

Kikébé ka usai 'iakéxa, 31 usokin 'axun ka Nukén 'Tbu Diosan an unioké fiukama upfira
upf 'iké isakéxa. Usaxa béankionx pékaratékénké ax ka mapai 'imainun achtshi nété

'iakéxa.

1Usokin 'atankéxun ka Nukén 'Ibu Diosan naf 'imainun me, anua 'iké iukama kéfiunbi
'akin kamabi sénéonkéxa. 2Mapai achushi 'imainun achtishi nétén ka Nukén 'Tbu Diosan

an 'aké fiukama sénéonkéxa, usokin 'atankéx ka tantiakéxa. 3 Usa 'ain ka mapai achishi
'imainun rabé nété a upiokin sindnxuni a nétéx ka upfira 'iti 'iké kiax kiakéxa, a nétén
ka kamabi fiukama uniotankéx tantiakéxa. 4 Ené banax ka usakin ka Nukén 'Ibu Diosan
nai 'imainun me uniokéxa kixun fiuiké bana 'ikén.

Uni Edén kaké naésa menu 'id .

Usakin Nukén 'Ibu Diosan naikamé 'é¢o kéfiun me uniokin sénéonké 'ainbi ka, 5 anu
afiu fiubi 'aima pain 'iakéxa, afiu fiubi ka me méukiiax 'irukéma pain 'iakéxa, unieribi
ka Nukén 'Tbu Diosan 'ibumiama pain 'ikén an me chabdéti, 'imainun ka an naé ménioti
uni 'aima pain 'iakéxa. © Usa 'ainbi ka menuax mekama chabéi 'umpax shidbuakéxa.
7 Usa 'ain ka Nukén 'Ibu Diosan mebi unisa 'inun 'atankéxun ain rékinu réxtinkakéxa,
réxunkakéxéshi ka uini uni 'iakéxa. Usai 'ika uni uniakéxa.

8 Usokin 'atankéxun ka Nukeén 'Ibu Diosan Edén kaké naésa me, aukiiaxa bari uruké,
anu achushi naésa okin 'axun anuxun kamabi fiu bérudnti anubi éankéxa. ° A naésa me
anu ka Nukén 'Ibu Diosan bétsi bétsi i upibu 'ixuan ain bimi upibu pisabi 'inun tuati a

kodnun 'imiakéxa. Imianan ka naésa me a nébétsi a pia uni upiti tséti 'imainun, a pikin
uisa fiux kara upf 'iké a 'undnan uisa fiux kara 'atima 'iké a 'unanti aribi kénun 'imiakéxa.
10 Usa 'ain ka Edén kaké naésa me anuax achushi baka an naésa a chabdti shidbuké,

anuax ka amo rabé 'imainun amorabé 'inun baka saéakéxa. 11 A baka achishinéx ka Pisén
kakin anéké 'iakéxa, an ka Havild kaké mekama béararaké 'iakéxa. A menu ka 'itsaira kuri
'iakéxa. 12 A menu ka kuri upfira 'imainun i bépin sanuira 'ianan ka 6nice kaké maxaxribi
anu 'iakéxa. 13 Bétsi baka ka Guihdn kakin anéké 'iakéxa, an ka Cus kaké me béararaké
'iakéxa. 14 Bétsi baka ka Tigris kakin anékéribi 'iakéxa, ax ka Asiria amiaxa bari uruké

ami kikiani kuankéxa. 'Imainun ka Bétsi bakaribi ax Eufrate kaké 'iakéxa.

15 Edén kaké me anu naésa achushi 'atankéxun ka Nukén 'Tbu Diosan an unioké uni
kakéxa: 8né bérdanan ménioi kamina énu tséti 'ain, 16 katankéxun ka ésokinribi kakéxa:
Min kamina piti 'ain kamabi i bimi naésa énua 'iké éné, 17 'én kana mi kain, anun up{
'imainun 'aisama fiu 'unanti a i ain bimi kamina pitima 'ain. Uisaran karamina a bimi
pin a néténbi kamina bamakeé 'iti 'ain. 18 Katankéxun ka Nukén 'Ibu Diosan kakéxa: unixa
ashira 'iti ka 'aisama 'tkén. Usa 'ain kana an 'akinti bétsi 'axtnti 'ain.

19 Usakin 'atankéxun ka Diosan menua unioké fiuinakama 'imainun fiuina
péchifiukama unin anénun uninu uankéxa. A unian anékeé 'aish ka kamabi fiuinakama a
piti a pitima 'imainun kamabi fiuina péchiukama 'imainun raékémakama anéfiu 'iakéxa,
20 anékéx ka ain ané ax anubi bérdakéxa. Usa 'ainbi ka a fiuinakama achdshinéxi a uni
'akinsama 'iakéxa.

21 Usa ain ka Nukén 'Ibu Diosan a uni 'aimai upiti 'uxtanun 'uxmiakéxa, 'uxmikéxa
'afmai upiti uxan ka afn putu achushi bitankéxun ain naminbi amiribishi bétasakéxa.
22 A putubi ka Nukén 'Tbu Diosan achidshi xanu 'inun uniokéxa, uniotankéxun ka a uninu
béakéxa, 23 béia isi, ka uni kiakéxa: jEnéx ka 'én namibi 'anan 'én xobi 'aké 'ikén! Ain
anéx ka xanu 'iti 'ikén, ax ka Diosan unin putdbi bixun 'aké 'ikén. 24 Usa 'ain ka unin ain
xanu bikin ain papa ain tita énti 'ikén, usa 'aish ka a rabétaxbi achdshi unisashi "iti 'ikén.

25 Usakin 'akéx ka uni 'imainun xanu chupafiuma 'iakéxa, 'ainbi ka usa 'ixunbi a
rabéxun rabinti sindnma 'ikén, sinanima ka usabi 'iakéxa.

3

Bébu 'imainun xanu Diosan kakésabi oi 'isama tani 'itabati 'ucha bana
1 Nukén 'Ibu Diosan unioké bétsi fiuina raékéma kamasamaira ka runu 'iakéxa, usa
'ixun ka xanu fiukékéxa:
—;Asérabi kara Diosan i bimi naésa énu 'ikékama éné pixunma anun mi kax?
2Kakéxun ka xanun kakéxa:
—Bétsi i bimibi naésanu 'iké kananuna piti 'ain, 3 'ainbi kananuna naésa nébétsi 'iké i
bimi ashi pitima 'ain. Diosan ka a i bimi pixunma 'anan méxunma 'anun a pibi isanuna

bamati 'ai kixun nu kaxa. 4 Kakéxunbi ka runun xanu kakéxa:
—Ama, usama ka kamina bamatima 'ain. 5 Diosan ka upiokin 'unanxa uisa nétén kaina

a i bimi pi a néténbi kamina mitsux sindnfiuira 'ixun uisa fiu kara upi 'iké 'undnan uisa
fiu kara upima 'iké, aribi 'undni asaribi 'iti 'ain.

6 Usakin kakéxun ka xanun a bimi kuisa, upfira upf 'tké isakéxa, a piax sindnfiuira
isa iskin ka anun kuéénkin xanun i bimi biakéxa. I bimi bixun kukin, ka ain bénéribi
'indnkéxa. 'Indnkéxun ka anribi piakéxa. 7 Pikinshi ka a rabéxunbi chupafiuma
kananuna 'ai kixun sindnkéxa. Usai 'ikin ka chupafiuma 'ixun higo kaké i péi xéokéxa,

xéotankeéx ka a rabétaxbi anun tsitatakiakéxa.
8 Usakeé a xupibukébétan ka bébu 'imainun xanun Nukén 'Ibu Dios bari kuainakékébéa

sufiu békikébé nitsia kuakéxa, kuati ka uni ain xanubé abdkiani kuanx naésanu 'iké ikama
tanain unéakéxa. 9 'Ainbi ka Nukén 'Ibu Diosan kuénkin uni kakéxa:

—;Uinu kaina 'ain? 10 Kakéxun ka unin kakéxa:

—Mi kana naésa nébétsi nitsia kuan, usa 'aish kana chupafiuma 'aish rakuéti unéa.
11 Kakéxun ka Nukén 'Ibu Diosan fiukdkéxa:

—;Uin kara chupafiuma kamina ain kixun mi kax? ;Karamina a pixunma 'anun 'én mi
kaké i bimi a pikéma 'ain? 12 Kakéxun ka unin kakéxa:

—Minmi abé 'inun 'indnké xanu énén ka i bimi '€ 'indnxa, 'indnkéxun kana 'én pian.

13 Usakian kakéxun ka Nukén 'Ibu Diosan xanu fiukdkéxa:

—; Uisa kupi kaina usokin 'an? Kakéxun ka xanun kakéxa:

—Runun 'é parankéxun, kana a i bimi pian.

14 Usa 'ain ka Nukén 'Ibu Diosan runu kakéxa:

—Min kamina ésokin fiu 'an, usa 'aish kamina rairi fiuina kamasama 'iti 'ain. Min
shikanéinshi niriti kamina ninuxun 'ain. Usa 'ain kamina me putuishi pinuxun 'ain.

15'Fn kana mixmi xanubé nishananun 'imiti 'ain, 'én 'imikéx ka min rébtnki 'imainun
xanun rébunki nishananti 'ikén. Ain rébunkinén ka min maxkdnu mi amédnuxun 'aia,
'akéxun kamina ain taé tsiputunu 'anuxun 'ain.

16 Usakin runu katankéxun ka Nukén 'Ibu Diosan xanuribi kakéxa:

—'En kana min tuia chaiira paé tanimi bakénun 'imiti 'ain, paén kamina bakénuxun
'ain. 'Ainbi kamina usai 'ibi min bénébé 'inuxun 'ain, 'ianan kamina, an kakésabiokin
'ati 'ain.

17 Esakin xanu katankéxun ka béburibi kakéxa:

—Min kamina min xanun kakéxun kuan. Usa 'ixun kamina a pixunma 'anun 'én mi
kaké i bimi a pian, éné pixunma ka 'at 'én kakéxunbi, usa 'ain ka béri me 'aisama min
'ucha kupi 'iti 'ikén; usa 'ain kamina 'itsaira fiu méeékin menu fiu 'apdxun anun mix
bamati nété 'itdmainun pinuxun 'ain. 18 'lanan ka menu fiu muxanu tubénrui 'irunuxun
'aia, 'imainun kamina barixun ninu 'iké fiukamabi piti 'ain. 1° Min nichakin 'itsaira
fiu méétankéxun kamina pinuxun 'ain, me 'aké kamina 'ain, usa 'ain kamina aninmi

me 'itékénti 'itAmainun filu menuxun 'ain, me 'aké kamina 'ain, usa 'aish kamina me
'itékénuxun 'ain.

20 Usa 'ain ka unin ain xanu Eva kakin anéakéxa, ax ka kamabi uni axa tsékeé ain tita
'itiokin.

21Nukén 'Ibu Diosan fiuina xakd xanu ain ri 'axuanan bébu ain tari pafiunun '"axunkin,
22 kakéxa: Ka is, bér{ ka unix nukama achushisa 'tkén, usa 'ixun ka uisa fiu kara upf 'iké
'undnan uisa fiu kara 'aisama 'iké aribi 'undnti 'ikén. Usa 'ain kamina a pi tséti i bimi
aribimina xénibua 'ainbi tsénuxun pi bértanti 'ain. 23 Usakin katankéxun ka Nukén

'Ibu Diosan uni Edénnua chikinkin, an unioké 'ixuan me naéoxun anu fiu méénun kixun
éankéxa.

24 Usakin uni chikintankéxun ka Nukén 'Ibu Diosan naésa amiaxa bari uruké au
ain angel rairi Edénu 'tké bainu nitsfankéxa. Ax ka dngel suntdrusa 'iakéxa. An ka

mané xétokeé tsi rékirukésa 'ixuan kuainaké békinkin anun bamatima i bimi anua uixbi
kuantirabanan bai béarati anu nankéxa.

4
Cain 'imainun Abel 'id bana

1Usa 'ain ka uni ain xanubé 'iakéxa. 'Ttankéx ka xanux tutankéx ain rékuén tud Cain
bakeankéxa, bakeanx ka kiakéxa: Béri kana bébu tud achushifiu 'ain. Nukén 'Tbunbi ka
'é 'indnxa. 2 Usakin a pain 'atankéxun ka Abel Cafnan xukén aribi tuakéxa. Abel axa an
fiuina 'arakaké uni 'imainun ka Cain ax an fiu 'apdké uni 'iakéxa.

3 Uiti bari kara intkébétan ka achuishi nété 'itkébétan, Cainan ain fiu 'apaké a 'inanti
biké a Nukén 'Ibu 'indnkéxa. 4 Usakian 'aia iskin ka Abelnénribi ain 'arakaké fiuina ain
rékuén tud upfira kafstankéxun 'én 'Ibu kana 'inanti 'ain kixun sindnxun buanxuankéxa.
Usakin 'aia ka Nukén 'Ibun Abelnén 'indnké fiuina upfira 'tké isakéxa, > 'ainbi ka
Nukén 'Ibu Diosan Cafnan 'inanké ain fiu 'apaké a upfirama 'iké isakéxa, iskébé ka Cain
'aisamairai xuamati afn xukénmi nishakéxa. © Usai 'ia ka Nukén 'Tbun kakéxa: ;Uisa
kupin karamina 'aisamairai min xukénmi xuamati nishin? 7 Min upfokin fiu 'akin kamina
upiokin sinantsian, 'ainbi kamina 'aiman, usa 'ain ka min 'uchati 'uramara 'tkén. Usa
'ainbi kamina min abi ténékin 'atima 'ain.

8 Achushi nétén ka Cainan ain xukén Abel kakéxa, jnu rabétax karanuna nitsi kuantima
'ain! Kabiani abé uri kuankin ka Cafnan afn xukén Abel ami xuamati nishké 'ixun
iskéuxunma méékin réakéxa.

9 Usokin 'aké ka Nukén 'Tbun Cain fiukdkin kakéxa:

—;Uinu kara min xukén Abel 'it? Kakéxunbi ka Cafnén kakéxa:

—Kana 'undniman. ;'En karana 'én xukén nitsia bértianti 'ain? 10 Usai kia ka Nukén
'Tbun kakéxa: )

—;Uisa kupin karamina usakin 'an? Min xukén 'andkanén imi menu, 'apamikinmi
'aké an ka uisa karana oti 'ai usakin 'én mi 'anun kia. 1! Usa 'ain kamina, mix 'atimoké
'aish éné menuax chikinké 'iti 'ain, anuxun min xukén ain imi 'apamikin 'aké me
énuax. 12 Minmi fiu, méékin 'apakéxbi ka biminuxuma 'aia. Usa 'aish kamina fiufiuma,
kuainbékinishi tantima mekama oi ninuxun 'ain. 13 Usakian Nukén 'Ibu kakéxunbi ka
Cainén kakeéxa:

—'En kana min 'aisamaira okin téméramikéxunbi ténétima 'ain. 4 Béri kamina éné
menua 'é chikinin usa 'aish kana kuainbékinishi mekama oi ninuxun 'ain, mi 'ura kana
uisaran néténbi tantima 'inuxun 'ain. 'laka uinbi kara méraia an '€ 'ati 'ikén. 1> 'Ainbi ka
Nukén 'Tbun ésokin kakéxa: )

—Uin kara mi rétia ax ka mapai achtshi 'imainun rabéokin 'atimoké 'iti 'ikén. Usakin

katankéxun ka Nukén 'Ibun Cain 'undntiokéxa, uin kara méraia an rétima okin.
16 Usakian Nukén 'Ibu kakéx ka Cafn anuaxa abé banaké me é&biani kuankéxa,
kuantankéx ka Nod, kaké me amiaxa bari uruké Edén 'iké anu 'iakéxa.

Usai Cainan rébunki 'id bana
17 Usa 'ain ka Cafnan xanu bitankéxun ami bébu tud 'inun béchiakéxa, ain ané ka
'iakéxa Henoc kaké. Usakin béchitankéxun ka Cainan achudshi éma 'akéxa. 'Atankéxun
ka ain béchikénén anén Henoc kakin anéakéxa.

18 Henoc ax ka Iradnén papa 'iakéxa, Irad ax ka Mehujaelnén papa 'iakéxa, Mehujael
ax ka Metusaelnén papa 'iakéxa, 'imainun ka Metusael ax Limecnén papa 'iakéxa.

19 Lamec ax ka xanu rabéfiu 'iakéxa: Achtshinéxa Adé kakin anéké 'imainun ka
bétsixribi Sild kakin anéké 'iakéxa. 20 Addnén tuakéx ka Jabal kakin anéké 'iakéxa, an
pain ka fiuina chukima 'imainun fuina chakama 'arakakéxa. Usa 'aishi ka achushi

'itinushi bukuima ain xanu 'imainun ain béchiké 'imainun ain fiuinakamabé mekamanu
kuainbékini pastonuax bétsi pastonu kuankéxa. Usa 'aish ka upiokin xubu oima chupa

kéxta xubusa okin 'aké anuishi 'iké uni 'iakéxa, usa 'ixun ka a unin vaca 'arakakéxa.
21Jabal ax ka achushi xukéfiu 'iakéxa. Afn ané ka Jubal kakin anéké 'iakéxa, usa 'ain
ka a unin rébinkinéx kamabi fiu 'unanké 'ixun arpa 'anan paka 'aké a bana oti 'undnké
uni 'iakéxa. 22 Silanén tua Tubal-cain kakin anéké a ka mané panshian unionan bétsi

fiukamaribi unioké uni 'iakéxa. Tubal-cain ain chirabaké achtishinéx ka Naam4 kakin
anéké 'iakéxa. 23 Achushi nétén ka Ldmecnén ain xanu Adé 'imainun Sil4 kakéxa:
'En mi bana fiuixunmainun kamina uplokm kuati 'ain:

Achushi uni ka béné 'iaxa, a kana anbia 'é 'aisama oisa tankéxun réan.
24 Asérabia Cafnax mapai achishi 'imainun rabéokin 'uchaké 'ain kana, 'éxribi
'aisamaira okin setenta 'imainun siete okin 'uchoké 'éx 'iti 'ain, kiax ka Lamec kiakéxa.

Addnnén anuishi sénénkin Evami achushi okin béchitéa bana
25 Amiribishi ain xanubé 'itankéxun ka Addnnén achuishi bébu tud 'atékéankéxa, ax ka
Set kakin anéké 'iakéxa, usa 'ain ka kiakéxa: Diosan ka bétsi tudribi 'é 'indnxa Cainéan

ain xuken Abel réa 'ain. 26 Usa 'ain ka Setnénribi achtshi béchiké 'akéxa, ain anéx ka
Ends kaké 'iakéxa. Usa 'ain ka a nétékaman unin Nukén 'Ibu 'akinun kixun fiukdkéxa.

5

Addnnén rébiinkikama 'id bana
(1Cr1.1-4)

1Enéx ka Addnnén rébunkinén anékama kuénéoksé 'ikén. Uni uniokin ka Nukén 'Tbu
Diosan, asaribi 'itdnun 'akéxa; 2 'akin ka bébu 'imainun xanu 'akéxa, 'atankéxun ka
upfokin sindnxukin kakéxa. A nétéan uni unioké, a nétén ka Dios kiakéxa: Enéx ka uni
kakin anéké 'ikén. )

3 Adan axa ciento treinta baritiafiu 'ain ka ain béchiké Set a iskésabi ax bakéankéxa.
4 Usakin 'atankéxun ka Adan ochocientos baritia tsékin ka bébu 'imainun xanu okin
baké béchipakéxa; 5 usokin baké béchipatankéx ka novecientos treinta baritia sénémi
tséakéxa. Tsétankéx ka a bari 'iruax nuakéxa.

¢ Set ax ciento cinco baritiafiu 'ain ka ain rékuén baké béchiké Ends kaké ax
bakeankéxa. 7 Usakin 'atankéx ka Set ochocientos siete baritia, 'imi tséakéxa, tsokin
ka bébu 'imainun xanuribiokin baké béchipatékéankéxa; & usakin baké béchipatankéx
ka novecientos doce baritia sénémi tséakéxa. Tsétankéx ka a bari sénénkébé fuakéxa.

9 Ends ax noventa baritiafiu 'ain ka ain béchiké Caindn bakéankéxa. 10 Usakin
'atankéx ka Ends ochocientos quince baritia 'imikin ka bébu 'imainun xanuribiokin baké
béchipatékéankéxa; 11 usokin baké béchipatankéx ka novecientos cinco baritia sénémi
tséakéxa. Tsétankéx ka a bari sénénkébé fiuakéxa.

12 Caindn ax setenta baritiafiu 'ain ka ain béchiké Mahalalel bakéankéxa. 13 Usakin
atankex ka Caindn ochocientos cuarenta baritia sénémi tséakéxa; tsékin ka bébu
'imainun xanuribiokin baké béchipatékéankéxa; 14 usokin baké béchipatankéx ka nove-
cientos diez baritia sénémi tséakéxa. Tsétankéx ka a bari sénénkébé fiuakéxa. ]

15Mahalalel ax sesenta 'imainun cinco baritiafiu 'ain ka ain béchiké Jéred bakéankéxa.
16 Usakin 'atankéx ka Mahalalel ochocientos treinta baritia 'imi tséakéxa; tsdkin ka
bébu 'imainun xanuribiokin baké béchipatékéankéxa; 17 usokin baké béchipatankéx
ka ochocientos noventa 'imainun cinco bari sénémi tséakéxa. Tsétankéx ka a bari
sénénkébé fiuakéxa. )

18 Jéred ax ciento sesenta 'imainun rabé baritiafiu 'ain ka ain béchiké Henoc
bakéankéxa. 19 Usakin 'atankéx ka Jéred ochocientos baritia 'imi tséakéxa; tsékin ka
bébu 'imainun xanuribiokin baké béchipatékéankéxa; 20 usokin baké béchipatankéx

ka novecientos sesenta 'imainun rabé baritia sénémi tséakéxa. Tsétankéx ka a bari
sénénkébé fiuakéxa.

21 Henoc ax sesenta 'imainun cinco baritiafiu 'ain ka ain béchiké Matusalén
bakéankéxa. 22 Henoc ax ka Nukén 'Ibu Dios kuéénkeésabi oi tséakéxa. Usa 'ain ka ain
rékuén béchiké Matusalén béchitankéx, Henoc ax tséakéxa trescientos baritia, 'imikin
ka bébu 'imainun xanuribiokin baké béchipatékéankéxa; 23 usa 'aish ka Henoc kamabi
ain baritia tséké 'iakéxa trescientos sesenta 'imainun cinco baritia tséakéxa. 24 Henoc ax
ka Nukén 'Tbu Dios kuéénkésabi oi tsdké uni 'iakéxa, usa 'iké ka achushi nété 'ikébétan
Nukén 'Ibu Diosan bikéx nétéakéxa. )

25Matusalén axa ciento ochenta 'imainun siete baritia 'ain ka ain béchiké bakeankéxa.
26 Usa 'ain ka Matusalén setecientos ochenta 'imainun rabé baritia tsoakéxa; tsdkin
ka bébu 'imainun xanuribiokin béchipatékéankéxa; 27 usa 'ain ka novecientos sesenta
'imainun nueve baritia sénémi tséakéxa. Tsétar}kéx ka a bari sénénkébé nuakéxa.

28 Lamec ax ciento ochenta 'imainun rabé baritia 'ain ka afn béchiké achushi
bakéankéxa, 29 a ka Noé kakin anéakéxa, ésai kikin: Nukén 'Tbun ka me 'aisama oxa,
usa 'ain kananuna 'itsaira fiu méi témeéranuxun 'ain; usa 'ainbi ka éné tudkén nu
tantiminuxun 'aia. 30 Noé béchitankéx, ka Ldmec quinientos noventa 'imainun cinco
baritia, tséakéxa, tsokin ka bébu 'imainun xanuribi béchipatékéankéxa; 3! usa 'ain ka

setecientos setenta 'imainun siete baritia sénémi tséakéxa. Tsétankéx a bari sénénkébé
fluakéxa. 32 Noé ax quinientos baritiafiu 'ain ka ain béchiké bébukama bakéankéxa, ain
ané ka 'iakéxa Sem, Cam 'imainun Jafet, akamax ka Noénén béchiké 'iakéxa.

6

Unin 'ucha 'aisamaira 'iké Nukén 'Ibu Diosan isa bana

1 Uni 'aisamaira 'uakamé 'éoi ka me tsitsirui bukiiakéxa, usai 'ikin ka unin xanu
upfirabu 'inun béchiakéxa, 2 usa 'ain ka Diosan béchikékaman unin béchiké xanukama
upfirabu isakéxa. Usa 'ain ka uinu 'iké xanu kara kuéénia abé kuéénani unikamax
biranankéxa. 3 'Afnbi ka Nukén 'Ibu kiakéxa: 'En kana uni xénibutia tsénun 'imitima
'ain, usa 'aish ka bamati 'ikén, unix ka namishi 'ikén, usa 'ain ka unix tséti 'ikén, ciento
veinte baritia ishi. )

4 Usa 'ain ka chaxkeirabu 'imainun chaiirabu uni éné menu mérakéxa, Diosan
béchikékaman unin béchiké xanukama ami béchipati biakéxa, bixun ka ami
béchipakéxa. Béchipakéx ka a unikamax asérabi rakuéma kushiirabu bérdmabi
nété iénu 'iakéxa. 5 Nukén 'Ibu iskéxbi ka unin 'ucha 'aisamaira éné menu 'iakéxa,
'imainun a 'atima sindnfiu 'ixun 'atima fiuishi 'ati sindnfiuirabu 'iakéxa, 6 usa 'ain ka uni
uniotankéxbi usai 'ia isi sinanakéxa. 'Itsaira anun masd sinani, 7 kiakéxa: 'En unioké éné
menu 'iké unikama kana kéfiuti 'ain, 'imainun kana kamabi fiuina a 'arakaké, 'imainun
men nirfké fiukama, fiuina péchifiu akama. {'En unioké fiukama 'aisamakébé kana
sinanan! & Usaia abé 'iké unikama 'ikébétanbi ka Nukén 'Tbun Noé ashi up{ sindnfiu uni
'iké isakéxa.

Noénén nunti chaiira 'd bana

9 Enéx ka uisai kara Noé 'iakéxa, kixun fiuiké bana 'ikén.

Noé ax ka achushi uni upi 'iakéxa, usa 'ixun ka Diosan kakésabiokin 'akéxa. A unixéshi
ka rafri unjkama 'ikésama antan tséa nétékaman Diosan kuéénkésabi oi tsdakéxa. 1°Noé
ax ka rabé 'imainun achudshi béchikéfiu 'iakéxa, ain ané ka Sem, Cam 'imainun Jafet,
kakin anéké 'iakéxa.

11 Nukén 'Tbu Diosan iskéx ka éné menu fiu unin bétsi bétsi fiu 'aisamaira 'anan
bénékinshi nu 'aisama 'aké 'iakéxa, 12 kamabi unin ka 'atima fiuira 'ati sindnfiu 'iakéxa.
Usa iskin ka Nukén 'Ibu Diosan éné menuxun 'aisamaira fiu 'atima 'aia isakéxa, 13 usa
iskin ka Noé kakéxa: Kamabi unikama kéfiuti kana sinan. Atun 'ucha kupin ka éné
menuxun 'aisamaira fiu 'atima 'aia, usa 'ain kana 'én a unikama 'imainun menu 'iké
flukama kéfiuti 'ain. 14 Usa 'ain kamina 'ati 'ain, achtishi nunti chaiira i bépinfiuira
xubu namésokin, 'atankéxun kamina anua fiukama 'iti 'ati 'ain, ain namé 'ukéméu
kamina béarati 'ain, 'anan kamina ain xabankékama anun 'umpax atsintisama okin méu
'imainun éman xaran bétasti 'ain, anun 'umpax atsintisama okin. 5 'Akin kamina nunti

chaiira a ésokin 'ati 'ain: ciento treinta y cinco ka ain chaxke 'iti 'ikén, 'imainun ka
veintidds metro 'imainun medio ain namé 'iti 'ikén, 'imainun ka ain mandmiu trece

metro 'imainun medio manan 'iti 'ikén. 16 'lanan kamina rabé 'imainun achushi okin
'ain mandmi uarukin 'anan, achuishi xékué chukima ain maskuan meu anun isti 'ati

'ain, 'anan kamina afn x8kué chaiira uimi kaina 'aisatani anu 'ati 'ain. 17 'En kana
bakan tita chaiira an me mapurukin anu 'iké fiukama kéfiuti 'émiti 'ain, an kamabi

menu 'iké unikama kéniunu. Usokin 'akébé ka menu 'iké kamabi fiukama bamati 'ikén.
18 Usa 'ainbi kana mibétan achushi fiu 'ain, usa 'ain kamina mi 'imainun min xanu min
béchikékama 'imainun min béchikénén xanukama aturibi nunti chaiirami 'aké anu 'aruti
'ain. 1° 'Imainun kamina nunti chaiirami 'aké anu fiuina ain béné achtshi 'imainun ain
xanu achushiribi kamabi fiuina menu 'iké 'aruti 'ain, a fiuina kamax ka mix 'ikésaribiti

tséti 'ikén. 20 Mibé ka nunti chaiira anu rabé rabé, bétsi bétsi fiuina kéfiuruti 'ikén: usai
'ika péchifiu fiuina 'imainun a 'arakati fiuinakama, 'imainun ka men niké fiuinakama
axribi, kéfiutima kupi kénuruti 'ikén. 2! 'Anan kamina kamabi fiu min piti 'imainun
fluinakaman pitiribi bitankéxun puruti 'ain, usa 'ain ka min piti 'imainun fiuina kaman
pitiribi anu 'iti 'ikén.

22 Usa 'ain ka Noénén Diosan kakésabiokin kamabi fiu 'akéxa.

7

Bakan tita 'itkuatsinkin uni kéfiua bana
1 Usa 'ain ka Nukén 'Tbun Noé kakéxa: Mixéshi kamina uni 'atimati tsémainun éné
néténuax upiti tsotin, usa 'ixun kamina 'én kakéxun kamabi fiu upiokin 'an. Usa 'ain

kamina nunti chaiirami 'aké anu mikamaxéshi min baké béchiké kamabé 'iruti 'ain.
Z Kamina biti 'ain mapai achuishi 'imainun rabé ain bénékama 'ianan mapai achushi
'imainun rabé ain xanu kamabi fiuina upibu, 'ainbi kamina a pitima fiuina achushi
ain béné 'imainun achushi ain xanuishi biti 'ain. 3 Kamina timéti 'ain mapai achdshi
'imainun rabé kamabi fiuina péchifiu, usokin 'akéx ka fiuina péchifiukama ax menuax
kénutima 'ikén, 4 énuax mapai achushi 'imainun rabé nété 'ikébétan kana cuarenta nété
'imainun cuarenta imé 'uf 'ibumiti 'ain. 'Ex kana kamabi fiuina menu 'iké 'én unioké
akamabi kéfiuti 'ain, 'én unioké 'ikébi! 5 Noénén ka Nukén 'Ibu kakésabiokin kamabi fiu
'akéxa.

6 A nétén bakan tita 'ikuatsinkin me mapuruké anun ka Noé seiscientos baritiaiiu

'iakéxa. 7 Usa 'ain ka Noé ain nunti chaiira anu ain xanu 'imainun ain béchikékama
'imainun ain béchikénén xanukamabé, aturibia bakan kéfiutima kupf 'iruakéxa. 8 A piti

fluinakama, 'imainun nun a pitima fiuinakama, 'ianan axa nudnké fiuina 'imainun axa
men nirinkékama akamabé, 9 ka Noébé nunti chaiira anu 'iruakéxa, 'irui ka rabé ain béné
'imainun rabé ain xanu, usai 'inua Diosan kakésabi oi.

10 Usa 'ain ka mapai achushi 'imainun rabé nété 'ikébé bakan tita 'ikuatsini ukin
me abira abi mapuruakéxa. 1! Anua rabé 'uxé 'iruké ax diecisiete nété 'tkébé ka Noé
seiscientos baritiafiu 'iakéxa. A néténbi ka me bdkikébé parimpapa 'ukéméu 'iké
'umpax chaiira chikiakéxa, usai 'imainun ka naf panarabékébé mandmi 'iké 'umpaxribi
chaiira anpénkiakéxa. 12 Usaia 'ikébé ka cuarenta nété 'imainun cuarenta imé menu
nétetimisamaira 'itanun 'ufle 'iblakéxa. 13 A néténbi ka Noé nunti chaiira anu ain
béchikékama, Sem, Cam 'imainun Jafet, 'imainun ain xanu ain piaka rabé 'imainun
achushi ain béchikénén xanu akamabé 'iruakéxa. 14 Usai 'irukin ka kamabi fiuina a
'arakati 'imainun, 'arakatima akama 'imainun axa men niriké fiuina 'imainun péchifu
fluina akamabébi atsfankéxa. 15 Kamabi fiuinanéx ka Noébé nunti chaiira 'aké anu
rabétax rabétax atsiankéxa. 16Ka 'iruakéxa achushi ain béné 'imainun achushi ain xanu
achushi achushi fiuina, Nukén 'Tbu Diosan Noé kakésabi oi, usafa atsinkébétan ka nunti
chaiira ain xéputi Nukén 'Tbun xéptiakéxa.

17 Usa 'ain ka baka chaiira 'éké ax cuarenta nété 'ufie 'aisamaira 'ibuakéxa. 'Tbukébé
bakan tita 'ikuatsinkébé mebi mapurukébé ka nunti chaiira ax menuax nunkati
béspiruakéxa. 18 Bakan tita 'ékin abira abi mapurukébé nunti chaiira axribi, béspurui
nunkakéxa. 19 Chaiira bakan tita 'ékin ka ain bashi chairuké abi mapurukin me 'aima



Génesis 7:20 8 Génesis 8:21

'itdinun mapuakéxa; 20 usakin ain bashikama maputankéx ka anuishi sénénima mapai
achtishi 'imainun rabé manamiki bakan tita 'éi sénéankésa. 2! Usai 'ikin ka kamabi uni
éné menu tsoké kéfiuakéxa, fiuina péchifiu 'imainun 'arakaké fiuina 'arakatima fiuina
axa men niriké fiuina akamax 'ikésaribiti bamai kénuakéxa. 22 Kamabi fiu menu 'iké
axa tsoké 'imainun axa uinkeé fuina, akamaxbi kéfiuakéxa. 23 Usaia kénukéebebi ka Noé
'imainun axa nunti chaiira anu 'ikékama ax kuni kéfiuama 'ikén; Nukén 'Ibu Diosmi
sindnké 'aish usafa 'imainun ka uni, fiuina ninu 'iké 'imainun fiuina péchifiu manan
nuanké, 'imainun men niriké nuina akamaxbi kéfiuakéxa; 24 usa 'ain ka kamabi me bakan
tita chaiira 'ékin mapuké 'aish ciento cicuenta nété 'imi basiakéxa.

3

Bakan tita 'ikuatsianx sénéan fiuiké bana
1 Usa 'ain ka Nukén 'Ibu Dios Noem{ sindnkéxa sinanan ka kamabi fiuina abéa nunti
chaiira anu 'iké amiribi sindnkéxa. Sindnkin ka Diosan menu sufiu békinun 'imikébé ka
baka ain 'éké sénéni kuétsékéni munu kuabuakéxa; 2 usafa 'ikébé ka me baakiké axribi

xépiakéxa, anun 'umpax me méukiiax uké ax anuishi sénéni nétémainun naf manami
baakiké axribi xépukébé 'ufie kushiira 'ibuké ax anuishi sénéankéxa; 3 usai 'ikébé ka
bakan tita 'éké ax abira abi kuabuakéxa. Kuabuti ka ciento cincuenta nété 'imi éski
baka kuabuakéxa, 4 usai 'kébéa mapai achiishi 'imainun rabé 'uxé 'iké ax diecisiete nété
'ain ka nunti chaiira Ararat kaké me anua 'iké ain bashi anu bakan éskibukin éankéxa.
5 Eskitamainun ka baka munu kuabuakéxa, kuabiikébé ka mapai rabé 'uxé 'iruké anun
nété 'irutabaké anun ka bashi rébukama manainra akamax pain iské 'itdnun mérakéxa.

6 Méraké 'afan cuarenta nété 'ikébétan ka Noénén nunti chaiira ain maskuan meu 'iké
xékué chukima 'aké a xédkakéxa 7 xédkatankéxun ka achushi fiuina péchifiu nénshiansa

a Noénén xuakéxa; xukéx kuanxbi ka bakan tita kuabukin énpatisamapan 'ain anu 'iruti
afiu fiubi 'aima 'ain kuainbékini nuanbékiankéxa.

8 Usakin fiuina péchifiu ndnshiansa a xutankéx 'ibaixanxun ka amiribishi, Noénén
numakuru achuishi me kara éskibutia isnuxun xuakéxa; ° 'ainbi ka amiribishi numakuru
anu 'iruti fiubi 'aima 'ain nunti chaiira anubi utékéankéxa, me bakan énpatisamapan
'ain. Utékénia ka Noénén ain mékénan bikin numakuru nunti chaiira anu atsimiakéxa.

10 Usokin 'atankéxun ka mapai achdshi 'imainun rabé nété pain, kaintankéxun
Noénén amiribishi numakuru xutékéankéxa. 1! Xukéx kuanpuni fiantabukébé ukin,
ka ain xétan olivos kaké i péchi xéfiubétsinkin béakéxa. Usakin béia iskin ka Noénén
sindnkéxa baka ka éskibuti kuabutia kixun. 12 Sindnkin ka kafankéxa mapai 'imainun
rabé nété, kaintankéxun ka amiribishi numakuru xutékéankéxa; xukéx kuanxbi ka
numakuru utékéama 'ikén. 13 Usa 'gun ka Noé a baritiakaman seiscientos 'imainun
achushi baritiafiu 'iakéxa, mekama éskibuké 'ain. Achushi 'uxé 'ikébé nété achushi
'ain ka, Noénén nunti chaiira ain maskuan meu 'iké ain xékué chukiima échikin nankin
iskéxbi ka me énpati baka éskiké 'iakéxa. 14 Usai 'itankéxa veintisiete nété rabé 'uxé 'ain
ka, 'aimashi kiani meshi rakatanun baka eskibuké 'iakéxa.

15 Usaia 'ian ka Nukén 'Ibu Diosan Noé kakéxa: 16 Nunti chaiira anuax ka chikit,
min xanu min béchiké min béchikénén xanu a kamabébi kamina chikiti 'ain kixun
ka kakéxa. 17 'Imainun kamina mibéa 'iké fiuina aribi chikinti 'ain: fiuina péchifiu a
'arakati fiuinakama, axa men niriké fiuinakama, anu kuankian tuapati 'udkamé 'éokin

me tsitsirutanun. 18 Usakian kakéx ka Noé ain xanu, ain béchiké ain béchikénén xanu
ain piaka akamabé nunti chaiira anuax chikiakéxa. 1° Usai chikikébé ka fiuinakamaxribi

a 'arakati 'imainun a 'arakatima, men niriké 'imainun axa manan nuanké fiuina péchifiu

akamaxribi chikiakéxa. 20 Usai chikitankéxun ka Noénén anuxun Nukén 'Ibu, rabikin
asabi ka kakin kati maxdx maburukin 'atankéxun anuxun fiuina upibushi 'imainun fiuina

péchifiu upfira, akama achutshi achushi bitankéxun Nukén 'Tbu asabi ka kakin 'aimai
kénutanun xaroxuankéxa. 2! Usokian 'aia ka Nukén 'Tbu ain sanu upfira 'iké anu nukutia

x8akéxa, xéti ka kiakéxa: Uinsaranbi kana amiribishi menu 'iké fiukama unin 'ucha
kupin kéfiunuxuma 'ain, unin ka xura 'ixuinshi 'atima fiu 'atishi sinania. 'Imainun kana

amiribishi fiuinakama 'aisamokin 'én bér{ 'akésokin kénutékéntima 'ain.

22 “Ené nété kéfiutisama pain 'ain ka unin fiu 'apatankéxun biti 'ikén; 'imainun ka 'its{s
ira 'ianan matsi 'ianan, sufiu békianan mitabutankéx baritia 'ianan nété 'imainun
imeé 'iti 'iké kiax ka Nukén 'Ibu Dios kiakéxa.”

9

Diosan Noébétan achushi fiu 'akin ménio fiuiké bana
1 Nukén 'Tbu Diosan ka upiokin sindnxunkin Noé 'imainun ain béchikékama, ésokin

kakéxa: Kamina béchipati mebi tsitsirui 'udkamé 'éoti 'ain. 2 Kamabi fiuina éné menu
'iké ax ka mitsumi rakuéti abati 'ikén. Kamabi fiuina sufiunu nudnké, men niké 'imainun
parimpapa bakanu 'iké, akamax mitsubéira 'imabi mi 'ura bukuti 'ikén. 3 'En kana mi
kain kamina kamabi fiuina 'imainun fiu 'apatankéxun bimia pianan kamina afiu kaina
pisatanin aribi piti 'ain. 'En kana akama mi 'inanin. 4 'Ainbi kamina achushi fiu ashi
pitima 'ain ax ka fiuina nami ain imikéfiun pitima 'tkén: ax ka nami imifiu a 'itkén, ain
'imi kupin ka kamabi uni 'imainun fiuinakama tsotia. >'En kana uni achtshi achtshi
'imainun fiuinaribi mitsu achtshi achtdshinén imi kupf uisakin kara mitsu 'axa a fiukati

'ain. 'Anan kana achﬁshi achushi uni uisa kara bétsi oxa aribi usokinbi 'ati 'ain.

6 Uin kara bétsi uni 'aia, aka bétsi uninribi 'ati 'ikén. Unix ka Nukén 'Ibu Diosan a iskésabi
okin unio 'ikén usa 'ain.

7'Afnbi kamina mitsun, i'itsaira béchipakin

atubétan me tsitsirui 'uakamé 'éoti 'ain!

8 Diosan ka ésokinribi Noé 'imainun ain béchikékamaribi kakéxa: ° “Ka kuat, 'én kana
achushi fiu mibétan 'anan min rébunkikama, 10 'imainun kamabi fiuina axa mibé nunti
chaiira anuax chikiké akamabétan 'ain: 'akin: kana fiuina péchifiu, a 'arakati fiuina
'imainun 'arakatima fiuina 'ianan fiuina menu 'iké akamabétan 'ain. 11 'En mibétan 'aké
fiu akana bétsiokin nantékéntima 'ain: amiribishi kana unikama 'imainun fiuinakama
kéﬁunun bakan tita chaiira émitékénuxuma 'ain, bakan tita chaiira ka 'itékénuxuma
'aia menu 'iké fiuinakama kéfiutékéni.”

12 Fnéx ka a 'undntiokin achudshi fiu m1tsubetan akm manutima okin, kamabi fiuina
kamabétanribi 'aké 'ikén: 13 'én kana ndn bai naf kuin kamanu anuaxa mératiokin
nan, ax ka achushi fiu 'én mibétan 'akésa 'iti 'ikén. 14 Usa 'ain ka uinsaran karana
'én kuin mandmi méranun 'imin, 'imikébé ka anu ndén bai mérati 'ikén. 15 Usa 'ain
kana mitsubétan achushi fiu 'aké a 'én sindnti 'ain, 'imainun kamabi fiuinabétan 'aké
a, usa 'ain ka amiribishi bakan tita chaiira kamabi fiu menua kéfiui 'étékéntima 'ikén.

16 Uinsaran kara ndén bai kuinnu mératia anu kana 'én a iskin, achlishi fiu nététima okin

'aké ax ka unikama 'imainun fiuina kamabi menu ikébétan 'a 1ke kixun sindnti 'ain.
17 Fnéx ka 'én 'unanti okin achishi fiu anubia 'itiokin kamabi uni 'imainun fiuina menu
'iké akamabétan 'aké 'ikén Esakin ka Nukén 'Tbu Diosan Noé kakéxa.

Noé 'imainun ain béchikékama 'ia
18 Fnéx ka Noénén béchikékama nunti chaiira anuaxa chikiké akamax ka Sem, Cam,

Jafet 'iakéxa, Cam ax ka Canadn kaké ain papa 'iakéxa. 19 Enékamax ka Noénén
béchiké rabé 'imainun achushi 'iakéxa, usa 'ain ka ain rébunkikama kamabi menu kuani
amiribishi 'udkamé 'éoi mekama oi kuankéxa.

20Usa 'ain ka Noénén menu fiu 'apdkin péukin naé 'atankéxun uvas 'atabakin 'apakéxa.

21 Achishi nété 'ikébé ka Noé uvas baka kachokin 'aké a xéatankéx paéankéxa, usai 'iax
ka sinanima ain chupa pétankéx xubusa okian 'aké chupa kéxtu a nébétsi 'ukéméu 'uxax
rakakéxa. 22 Usai 'iké ka Cam Canadnén papa an isti 'tkémabi chupafiuma rakaké isakéxa,
usai 'iké isbiani kuanxun ka émanua ain xukén rabé fluixuni chikiakéxa. 23 Usakin
fiuixunkéxun ka Sem 'imainun Jafetnén chupa chaxké, bixun ain téxanu 'arubiani
anun afn papa isima amo bésukiani kaxushi kuanxun rakuakéxa. Rakubétsini kaxutan
ain papa chupafiuma rakdke isti rabanan uakéxa, usokin rakubétsini ka isima amoshi
bésuax utankéx chikfakéxa. 24 Usakian afn béchikénén 'akéx ka Noé ain paénké intikébé
bésuakéxa, bésukin ka ain béchiké 'andkanéan 'aké a 'unankéxa, 25 'undni ka kiakéxa:
iMix kamina 'atimoké 'iti 'ain Canaan!

iMin xukén rabétan rébtinkinén ka téméramikin min rébtnki fiu méémiti 'ikén!

26 Usokin 'axa basikébétan ka ésokinribi kakéxa:

Chtamarua ka Nukén 'Ibu Semnén Dios 'iti 'ikén,

Canadanén béchikékama ax ka témérakin an uni fiu mééxunkéishi 'iti 'ikén.

27 'En kana Nukén 'Tbu Diosan Jafet chaiira mefiu 'ianan afn béchikékama 'udkamé 'éoti
kuéénin;

'imainun kana Semnén, rébinkikamabé Jafet ain rébinkinéx 'iti kuéénin 'ainbi ka,

Canadanén béchikékamax témeérakin uni iu mééxuni bukuti 'ikén.

28 Usaia bakan titachaiira 'ikuatsian 'ain ka Noé trescientos cincuenta baritia imi
tsépaiankéxa;

29 usokip kﬁmabi fiu 'atankéx ka Noé novecientos cincuenta baritia tsétékéntankéx
fiuakéxa.

10
Noénén rébunkikama 'id
(1Cr1.5-23)

1Ené kamax ka Noénén béchiké Sem, Cam 'imainun Jafet, akaman rébunki 'ikén, atux
ka bakan tita chaiira 'tkuatsian 'ain, atunbi béchipati tsda a kama 'iakéxa.

2 Jafetnén baké béchikékama ka 'iakéxa Gémer, Magog, Madai, Javan, Tubal, Mésec
'imainun Tirds. 3 Gémernén baké béchikékama ka 'iakéxa Asquenaz, Rifat 'imainun
Togarma. 4Javannén béchikékama ka 'iakéxa Elisd, Tarsis, Quitim 'imainun Rodanim.
5 Ené unikamax ka Jafetnén rébunki 'iakéxa, ax ka achushi Javdn kaké 'iakéxa, ain
rébunkinéx ka parimpapa kuébi tséti 'uakamé 'éokéxa, usai 'ika ain bananbi bananbi
banai afn aintsibé timéax afn menu menubi tséakéxa.

6 Camnén béchikékama ain ané ka 'iakéxa Cus, Misraim, Fut 'imainun Canadn.
7 Cusnén béchikékaman ané ka 'iakéxa Sebd, Havila, Sabtd, Raamd 'imainun Sabtecd

'imainun ka Raamd ain béchikénén ané Seba 'imainun Dedan kaké 'iakéxa. 8 Cus ax
ka bétsi béchikéfiu Nimrod kakin anékéfiu 'iakéxa, ax painra ka uni kushiira a menu
'lakéxa. 9 Nimrod ax ka usai 'itia Nukén 'Ibu kuéénkébé an fiuoké unira iakéxa
Anuax ka achushl bana esa1 kia: Nimrod axa Nuken 'Tbu kuéénkébé fiuira oké 'ia
usar1b1 ka 'iti 'ikén. 10 Usa 'ain ka Nimrod ax 'apu 'ain éma chabu Babel, Erec, Acad
'imainun Calné, éné émakamax ka Sinar menu 'iakéxa. 1! Sinar menuax ka Asur kakeé
uni ax merakexa méraxun ka Ninive, Reohobot-ir, Quelah 12 'imainun éma chaura
Resen kaké, axa Ninive amo 'imainun Quelah axribi amo 'iké a 'akéxa. 13 Usa 'ain ka
Misraimnén rébunkikama ax ludeokama, anameokama, lehabitakama, naftuhitakama,
14 patruseokama casluhitakama 'imainun, caftoritaskama ax ka anuaxa filisteo unikama
chikia 'ikén. 15 Canadn ax ka rabé béchikéfiu 'iakéxa afn rékuén ax ka 'iakéxa Sidén,
kakeé ain 'andka ax ka 'iakéxa Het. 16 Usa 'ain ka Canadnén rébunkikama ax ka jebuseos,
amorreos, gergeseos, 17 heveos, araceos, sineos, 18 arvadeo, semareo 'imainun hamateo
'iakéxa. Usai 'iké 'itsa baritia 'indkébé ka cananeonén rébinkikama ax mekama mekama
nu kuankéxa. 1° Usa 'ain ka cananeo unikama me ax Guerar kaké me ami kikiani Sidén
kakeé éma, anuax kuanx Gaza kaké éma chukima anu sénén 'iakéxa, 'imainun ka Sodoma,
Gomorra, Adm4 'imainun Seboim, kaké anuxunbi Lesa kaké éma anu bérunkin biké
'iakéxa. 20 Ené unikamax ka Camnén rébunki 'iakéxa, achudshi achtshi émax ka ain
aintsibé afin menubi tséti 'ain bananbi banakéxa.
21Sem, ax ka Jafetnén xukén afn apan 'iakéxa, anribi ka béchipakéxa. Kamabi Ebernén
béchikékamax ka Semnén rébunki 'iakéxa. 22 Semnén béchikékamax ka 'iakéxa Elam,
Asur, Arfaxad, Lud 'imainun Aram. 23 Aramnén béchikékamax ka 'iakéxa, Us, Hul,
Guéter 'imainun Mas. 24 Arfaxad ax ka Sélahnén papa 'iakéxa, 'imainun ka Sélah ax
Ebernén papa 'iakéxa. 25 Usa 'ain ka Ebernén rabé okin baké béchiakéxa: achtishinéx
ka Péleg kaké 'iakéxa, axa anu 'ain ka unikama kamabi menu kuani abisakéxa; 'imainun
ka Pélegnén xukén ax Joctan kaké 'iakéxa. (Péleg ax ka bétsi bétsi menu kuani amanu
amanu kuankéxa.) 26 Joctdn ax ka éné unikaman papa 'iakéxa Almodad, Sélef, Hasar-
mavet, Jérah, 27 Hadoram, Uzal, Dicl4, 28 Obal, Abimael, Sebd, 2% Ofir Havila 'imainun
Jobab. Kamabi énékamax ka Joctdnnén béchikékama 'iakéxa. 30 Usa 'ain ka anua atux

tsoké anuaxbi kuanké me ax Mesd aukikiani kuanké 'imainun Sefar ax aukiiaxa bari
uruke au 'iké 'iakéxa, 31 Ene kamax ka Semnén rébunki 'iakéxa, achushi achtshi éma
'imainun ka afn aintsibébi afn menubi tséti ain bananbi banakéxa.

32 Fnékamax ka Noénén béchikénén aintsikama 'iakéxa, usa 'ain ka afn rébinkinéx
anubia ain rara tsda menubi 'iakéxa. Baka chaiira 'ikuatsian 'ain ka abisi amanu amanu
kuani atun émabi 'ai anu tsékankéxa.

11

Babel kaké torre ‘akan
1 Usa 'ain ka a nétékaman bétsi bétsi banan uni banatisamapan 'ain a menu 'iké
unikamax achtshi bandinshi banakéxa. 2 Usai 'i ka aukiiaxa bari uruké a menu uni
chikikiani 'ura kuankin me barikin Sinar kaké amia mérakéxa, mérakin ka me sapan upf

anubi tsétisa mératankéx anubi tséti bérukankéxa. 3 Achudshi nétén ka attixbi timéax
kanankéxa: Usa 'ain ka a unikaman maxax 'imainun tsépasa fiu akama 'akinma Ladrillo
'imainun asfalto akama kéniun ain xubukama 'akéxa.

4 Usai kitankéx ka amiribishi kanantékénkankéxa: Achushi éma chaiira 'anan kana-
nuna torre énén menma uarukin chaiorukin nafbétan sénén 'ati 'ain. Usakin 'aia iskin
ka bétsi unikaman sindnti 'ikén a unikamax ka sindnfiuira 'ianan kushiirabu 'ikén kiax
ka kiti 'ikén, usa 'ain kananuna nukamax bétsi mekamanu kuani abistima 'ain. > 'Ainbi
ka Nukén 'Ibun usakian éma 'imainun torre unikaman énén menma chaiorukin 'aké a
ubuxun isakéxa.

6 Esokin unikaman 'akébétan ka Diosan sindnkéxa: Atux ka achtishi éma chaiira 'anan
achushi bandinshi banaia; usa 'ixun ka éné fiu mééti 'ati sindnxun 'aia, bér{ ka uinbi
émitisama 'inun 'aia. 7 Usa 'ain ka Nukén 'Ibu Diosan atun fiu 'aia istisatankéx kiakéxa,
bétsi bétsi banan bananun kananuna uni 'imiti 'ain, usai 'i ka bétsin kakéxunbi bétsin
bana kuakdmati bénéti 'ikén. 8 Usakian Nukén 'Tbun 'imikéx kamabi menu kuani abiskin
ka atdan 'aké 8ma a nkankéxa. ° A menuxun ka Nukén 'Tbun achtishi bandinshi banaiabi
unikama bétsi bétsi banan bananun 'imiakéxa, kamabi mekamanu kuania amanu amanu
kuantanun, usokéx ka mekama oi amanu amanu kuani abisakéxa. Usokian anuxun
Nukén 'Tbu Diosan uni bétsi bétsi banan banamiké kupin ka Babel kakin anéakéxa.

Semnén rébunkikama 'id
(1Cr1.24-27)
10 Fngkamax ka Semnén rébunki 'iakéxa. Bakan tita chaiira 'iké intiké rabé baritia

'ain ka Sem cien baritiafiu 'ain, ain béchiké Arfaxad bakeéankéxa. 1! Usakin 'atankéx
quinientos baritia 'imi tsékin ka Semnén amiribishi xanu 'imainun bébuokin baké

béchipatékéankéxa.

12 Arfaxad an ka treinta 'imainun cinco baritiafiu 'ixun Sélah béchiakéxa. 13 Usakin
'atankeéx, Arfaxad cuatrocientos tres baritia 'imi tsdkin, ka xanu 'imainun béburibi okin
baké béchipatékéankéxa.

14 Sélahnén ka treinta baritiafiu 'ixun Eber béchiakéxa. 15 Usakin 'atankéx ka Sélah
cuatrocientos tres baritia 'imi tsdkin xanu 'imainun bébuokin baké béchipatékéankéxa.
16 Ebernén ka treinta 'imainun cuatro baritiafiu 'ixun ka afn béchiké Péleg béchiakéxa.

17 Usakin 'atankéx ka Eber cuatrocientos treinta baritia 'imi tsékin, xanu 'imainun
bébuokin baké béchipakéxa.

18 Pélegnén ka treinta baritiafiu 'ixun ka Red béchiakéxa. 19 Usakin 'atankéx
ka Péleg doscientos nueve baritia 'imi tsdkin ka xanu 'imainun bébu 'inun baké
béchipatékéankéxa.

20 Reli ax treinta 'imainun rabé baritiafiu 'ixun ka Serug béchiakéxa. 2! Usakin

'atankéx ka Reu doscientos siete baritia 'imi tsékin ka xanu 'imainun bébu 'inun baké
béchipatékéankéxa.

22 Serug ax treinta baritiafiu 'ixun ka Nahor béchiakéxa. 23 Usakin 'atankéx
ka Serug doscientos baritia tsdakéxa, tsékin ka xanu 'imainun bébu 'inun baké
béchipatékéankéxa.

24 Nahor ax veintinueve baritiafiu 'ixun ka Térah béchiakéxa. 25 Usakin 'atankéx ka
Nahor ciento diecinueve baritia 'imi tsékin ka xanu 'imainun bébu 'inun amiribishi baké
béchipatékéankéxa.

26 Térah ax setenta baritiafiu 'ixun ka Abram, Nahor 'imainun Hardn akama baké
béchiakéxa.

Téradnén rébunkikama 'id

27 Ené kamax ka Téradnén rébunkikama 'iakéxa, ax ka Abram, Nahor 'imainun Haran
ain papa 'iakéxa. Hardn ax ka Lotnén papa 'iakéxa, 28 ax ka Ur kaké anu 'iké Caldea me
anuax afn papa Térah 'isama pain 'ain fiuakéxa. Anuaxa bakéan me anuaxbi. 2° Usa

'ain ka Abramnén ain xanu Sarai bimainun, Nahor anribi ain xanu Milcé biakéxa, ax ka
Harannén béchiké 'imainun Isca ain chirabaké 'iakéxa. 30 Usa 'ain ka Sarai ax tuakéma
xanu 'aish tudfiluma 'iakéxa. 3! Usa 'ain ka Térah ax Ur kaké éma anuax Canadn kaké
menu kuani kuankéxa, kuankin ka Abramkéfiun ain xanu Sarai ain piaka akéfiun ain xuta

Lot a Buankeéxa. 'Ainbi ka Haram kaké éma anu, bébatankéx anu tséti bérdakéxa. 32 Usai
'itankéx ka Térah Haran kaké éma anuax doscientos cinco baritia tsdtankéx fiuakéxa.

12

Nukeén 'Ibu Diosan Abram kaké uni kaisa
1 Usa 'ain ka Nukén 'Ibun achushi nété 'ikébétan Abram kakéxa: min menuax ka
kuantan, min aintsikama ébiani kamina éné menuax kuanti 'ain, bétsi menu kamina
kuanti 'ain, 'én mi ismimainun. 2 Min rébunki kamabétan kana achushi éma chaiira
'anuxun 'ain; 'anan kana upiokin sindnxunti 'ain, usakin 'aia iskin ka bétsi unikaman

a unikamax ka sindnfiuira 'ianan kushiirabu 'iké kiax kiti 'ikén, mi kupin kana kamabi
menu 'iké unikama upitax bukunun upiokin sinanxunti 'ain. 3 Uin kara mi upiokin
'akinia aribi kana 'én upiokin sindnxunti 'ain, 'imainun kana uin kara mi 'atima oia aribi
'énribi 'atima oti 'ain; mi kupi kana kamabi menu 'iké unikama upiokin sindnxunti 'ain.

4 Esokian kakéx ka Abram Nukén 'Tbun kakésabi oi Hardn kaké me anuax kuankéxa.

Setenta 'imainun cinco baritiafiu 'aish ka anuax chikiakéxa Canadn kaké me anu kuani.
5 Kuankin ka ain xanu Sarai kéfiun ain piaka Lot budnkéxa, 'imainun ka ain fiuina

ain fiukama 'imainun ain Aiumémiké unikama Hardn kaké me anuxuan biké akama
budnkéxa. Buani kuanx ka Canadn menu bébakéxa, ¢ bébakiani kuani ka Abram a
mekama inubiani kuanx Siquem, anua i chaiira niké Moré kaké anu bébakéxa. A menu

ka cananeo unikamax tsdakéxa. 7 A menuax ami mérakin ka Nukén 'Ilbun Abram kakéxa:
Ené me kana min rébinkikama 'indnti 'ain. Usakian kakéxun ka Abramnén achdshi
anuxun Nukén 'Ibu asébi ka kixun kati maxax bukunrukin 'akéxa, anuaxa ami méraké
kupt.

8 Usai 'itankéx ka anuax chikikiani kuanxun amiaxa bari uruké Betel kaké éma au 'iké
nifiu me anu xubusa okin ain chupa kéxtu péniankéxa. Betel kaké éma ax ka amia bari

kuabuké au 'iké 'iakéxa, 'imainun ka achushi éma. Ai kaké axribi amiaxa bari uruké
au 'iké 'iakéxa. A menuxunribi ka Abramnén anuxun Nukén 'Ibu rabiti 'atankéxun
rabiakéxa. 9 Usakin 'atankéx anu pain 'itankéx ka munu 'ikiani kuani, Négueb kaké me

ami kikiani kuankéxa.

Abram Egipto kaké menu tsoti kuan

10Usa 'ain ka anua Abram tsétanbi a menu a piti fiu 'aimaira 'iakéxa, usa 'ain ka Abram
a menuax 'itsama baritia ishi, Egipto menu anua a piti fiu 'ain anu tséti kuankéxa, anua
'iké me anua a piti fiu a néténu 'aimaira 'ain. 11 Usai kuani ka Egipto menu bébai kuankin,
ain xanu Sarai Abramnén kakéxa, ésokin: mi kamainun Ka kuat, mix kamina achushi
xanu upfira 'én iskéx 'ain, 12 usa 'ain ka egipcio unikamax mi isi kiti 'ikén: Ené xanux ka
€né unin xanu 'ikén. Esai kikin ka '€ minun kuéénkin mi binxun 'akdnti 'ikén. 13 Usa 'ain
kamina, 'éx up{ 'inun mix ismina 'én chirabaké 'ai kixun kati 'ain.

14Usokin kabiani kuanx ka Abram Egipto menu bébakéxa, bébaia ka anu 'iké unikaman
afn xanu Sarai axa upfira xanu 'iké isakéxa. 15 Ismainun ka Egiptonu 'iké 'apu faradn an
fiu mééxunké unikamanribi isakéxa, isiani ka anu ka achushi xanu upfira uaxa kixun
kai rikiankéxa. Kakéxun ka ain unikama ain 'tkénu bétdnun kixun kakéxa kakéxun ka
afn 'ikénu. 1 Usa iskin ka faraénén Sarai kupi, Abram upiokin 'akinkin 'inaishiakéxa
oveja, vaca 'imainun uni an fiu mééxunti 'imainun xanu an fiu 'axinti akama 'indnkin
asno, 'imainun camello akamaribi 'indnkéxa. 17 'Ainbi ka Sarai kupi, Nukén 'Tbun
faradn 'atimokin téméramiakéxa ain aintsikama kéfiunbi 'anan kamabi unikamaribi
'insinmiakéxa. 18 Usai 'ikin ka faraénén Abram kamiakéxa, kamikéxa aia ka kakéxa:
¢Uisa kupin karamina ésokin 'én 'an? ;Uisa kupin karamina min xanu 'ainbi ax ka 'én
xanuma 'iké kixun 'é kakéma 'ain? 19 Mix kamina min chirabaké isa ax 'iké kiax kian,
kikébétan kana 'én xanu 'iti bian. Biaxi kana abé 'tkéma 'ain usa 'ain kamina buanti

'ain. jMi 'inantékénmainun kamina béribi buanti 'ain! 20 Usakin Abram katankéxun ka
faraénén ain unikama kakéxa, kamina Egipto me énua Abram ain xanu 'imainun ain
flukama kéfnunbi kuantanun xuti 'ain.

13

Abram 'imainun Lot énanan
1Usa 'ain ka Abramnén Egiptonuax chikikin ain xanu, 'imainun kamabi ain fiu buani
kuankeéxa, kuanika amiribishi rikiani Négueb me 'iké anubi kuantékéankéxa. Kuankébé
ka ain piaka Lot axribi atubé kuankéxa. 2 Abram ax ka 'iakéxa uni fufiuira, usa 'aish
ka kuri 'imainun mané uxua kurikifiu 'ianan, 'itsaira ain fiuina 'arakakéfiu 'iakéxa.
3 Néguebnuax amiribishi munu 'ikiani kuantankéx ka Betel kaké éma 'urama anu paian
'ikian Betelbétan Ainén nébétsionké anu 'iakéxa. 4 A mex ka anu paian anuxun Nukén

'Ibu Dios rabiti maxd bukunrukin 'aké a 'iakéxa, anuxun ka Nukén 'Ibu rabiakéxa.
5 Usa 'ain ka Lot axribi fiufiuira uni 'i ain kuku Abramsaribi 'aish, an fiu 'axinti xanu
xuntakukama, ovejakama 'imainun vacakama 'ianan, an fiu méexunké unikamabébi

anu 'iakéxa; ¢ 'ainbi ka anua atux 'iké anu ain fiuina 'itsaira 'ain fiuinakaman pasto
piti sénénma 'iakéxa. Usa 'ain ka a rabétax anu 'isama 'ain, 7 an Abramnén vacakama
bérdanké unikamabé Lotnén vaca an bérdanké unikama nishanani ubionankéxa. Usa
'ain ka a nétékaman, cananeo 'imainun ferezeo unikamax pain anu tsékeé 'iakéxa.

8 Usa 'ain ka Abramnén achushi nétén ain xukénan béchiké Lot ésokin kakéxa: Mix
kamina 'én 'aintsi 'ibu 'ain, usa 'ain kananuna nu rabé upiti nuibananti 'ain, usaribiti
ka an nun fiuina bérdanké unikama nishananima nuibananti 'ikén. ° Usa 'ain kamina

min kuéénxun uimiu karamina 'iti 'ain kixun me bariti 'ain. Usa 'ain kamina 'ébé 'ima
amo kuanti 'ain. Mixmi ain tsipumi kuankébé kana 'éx ain rébumi kuanti 'ain, mixmi

ain rébumi kuankébé kana 'éx ain tsipumi kuanti 'ain. 10 Usakian Abramnén kakéxun
ka Lotnén me upi anu 'iisa Jordan kaké baka 'urama anua 'umpax 'itsaira 'iké a isakéxa,
iskin ka Séar 'urama 'itké éma chukiima aribi isakéxa, usa 'ain ka a menu 'itsaira 'umpax
'imainun naésa me chaiira 'iké isakéxa. Ax ka Egipto me iskésa 'iakéxa. (Enéx ka Nukén
'Tbun Sodoma 'imainun Gomorra éma kéfiutisama pain 'ain 'iakéxa.) 11 Usa 'ain ka Lotnén
kamabi Jordan kaké baka anu 'iké me sapan kaisakéxa, anuax ka anua 'iké anuax amiaxa

bari uruké ami kikiani kuankéxa. Usai 'ika Abram 'imainun Lot énanankéxa. 12 Usa 'ain
ka Abram axa Canadn kaké me anubi bérimainun, Lot ax me sapan amia 'iké émakama

Sodoma 'imainun Gomorra a 'urama tséti kuankéxa, 13 anuxun ka kamabi unin 'atima
'ixun 'aisamairai Nukén 'Tbumi 'uchakin bétsi bétsi fiu akéxa.

14 Usaia anuax Lot kuanké 'ain ka a basikébétan Nukén 'Ibun Abram kakéxa: Anumi
'iké énuxunbi kamina upiokin ain tsipumia isanan ain rébumiokin isti 'ain, isanan

kamina amiaxa bari uruké amia isanan amia bari kuabuké amiaribi isti 'ain; 15 'én kana
kamabi me min iské énékama mi 'indnti 'ain, ax ka minan 'ianan xénibua 'ainbi min
rébinki kamanan 'iti 'ikén. 16 'En kana min rébinkikama 'aisamaira menu 'iké masin
bérusa 'inun 'imiti 'ain. Usa 'aish ka masi béru tupuntisama usaribi 'iti 'ikén, 'ianan ka
tupuntisamaira min rébtinkikama 'iti 'tkén. 17 {Usa 'ain kamina bér{ nirukiani kuanxun
'én mi 'indnuxun kaké me a pain isi kuanti 'ain, iskin kamina afn chaxké 'imainun afn
pampa, akama pain isikuanti 'ain akama kana mi 'indnti 'ain! 18 Usa 'ain ka Abram anua

'iké anuax ain fiukama méniobiani nifitu me Mamré kaké uni ainan 'ain Hebrén kaké
erréa 'l?rama 'iké anu 'i kuankéxa. Anuxun maxax bukunrukin 'atankéxun Nukén 'Ibu
rabiakéxa.

14

Abramnén Lot budnkankébi bitékéan bana

1Usa 'ain ka a nétékaman Amrafel ax Sinar kaké me anu 'apu 'iakéxa, Arioc axribi
ka Elasar kaké me anu 'apu 'iakéxa, Quedorladmer axribi ka Elam kaké me anu 'apu
'iakéxa, 'imainun ka Tidal axribi Goim kaké me anu 'apu 'iakéxa. 2 Ené 'apukamax
ka 'apu Bera, Sodoma kaké émanu 'iké abé 'akanankéxa, abé 'ianan ka 'apu Birsa
Gomorra kaké émanu 'iké abé 'ianan, ka 'apu itsi Sinab Adma kaké émanu 'iké 'apu

abé 'ianan, Seméber kaké 'apu Seboim kaké émanu 'iké 'imainun, 'apu itsi axa Bela
kaké émanu 'iké abéribi 'akanankéxa, a émabi ka Séar kakinribi anéakéxa. 3 Ené mapai
achtshi 'apukaman ka afn suntdrukama Sidim kaké me sapan anu timéakéxa, anu ka
parimpapa bamaké kaké ax 'iakéxa. 4 'Itsa baritia 'iniké 'ain ka 'apu Quedorlaémer
an mapai rabé 'imainun rabé baritia, anun an kuéénkésa okin fiu 'anun 'amiakéxa,
'ainbi ka bari achdshi 'irutékénké anun mapai achushi 'apu kaman a 'apubé 'akdnanti
sindnkéxa. 5 Usakin sindntakéx ka baritia itsi 'irukébé, Quedorladmer 'apu 'imainun
'apu rairi abéa 'akiananké kamabé kanankiani anua Astarot Carnaim me 'itké anu
kuankéxa, kuanxun ka anu 'ixun refaitakama a pain 'atankéxun; zuzita kamaribi, Ham
kaké menuxun 'anan emitas kamaribi, Savé-quiriataim menuxun 'akéxa, ¢ 'anan ka

'akdnanti 'unairakékamaribi abé 'akanankin abdmikin Seir me anu 'iké bashikama anubi
nuibiankin 'akéxa, usakian 'akéxa kuania ka me anua El-Parédn 'iké anubi, nuibiankin
'akéxa, ax ka anu uni 'ikéma me a rapasu 'iakéxa. 7 Usokin 'atankéx baitsin amirbishi

utékénkin ka Quedorlaémer 'imainun ain suntarukama, 'imainun abéa kuanké 'apu rairi
akamabé En-Mispat, 'ikébia Cadés kaké anu bébakéxa, bébakiani kuankin ka afu kara

bainua méraia abi 'atimonan kéniuakéxa, usokin 'anan ka kuankinshi anu 'iké amalecita
aribi 'akéxa, 'anan ka amorreokamaribi rairi émakama 'akésaribi okin 'abiani kuankéxa,
ax ka Hasesdn-tamar me 'iké anu 'iakéxa.

8 Usa 'ain ka Sodoma, Gomorra, Adm4, Seboim, 'imainun Belanu 'iké 'apukama

ax me sapan Sidim kaké anuax 'akanani kuankéxa. ° Anuax ka éné mapai achushi
'apukama Quedorlaémer Amrafel 'imainun Arioc abé 'akanankéxa, éné rabé 'imainun
rabé 'apukamax ka Elam, Goim, Sinar 'imainun Elasar a éma kamanu 'iké 'iakéxa.
10 Kamabi Sidim kaké me sapan anu ka chua me péan péankiké anubia unia 'iakéxa,
usa 'ain ka Sodoma 'imainun Gomorranu 'iké 'apu 'akanankénuax 'iakéti kuanibi anu
nanéakéxa. Usai 'imainun ka rafri 'apukamax ninu abakéxa. 11 Usa 'ain ka rabé 'imainun
rabé 'apun suntrukaman Sodoma 'imainun Gomorra kaké éma rabé, anu atsintankéxun
anu 'tké unikaman fiu ain piti, ain fiu kupiké ain 'arakaké fiukama kéfiunbi kamabi

bitankéxun ain néténu anu 'iké unikama kéfiunbi budnkéxa. 12 Usa 'ain ka Sodoma kaké
émanu 'iké Abramnén, xukénan béchiké Lot axribi anu 'iakéxa, 'ikébi ka aribi ain fiukama
'imainun an 'arakaké nuinakama kéfiunbi fnatanbiankin budnkankéxa. 13 Usakian 'akébé
ka uni achushi abdkéxa, abaxun ka usaia 'iké Abram hebreo uni a fluixuankéxa, ax ka
uni achtshi Mamré ain menu tsékeé 'iakéxa, a unix ka amorreo unibu 'iakéxa, Mamré ax

ka Escol 'imainun Aner ain xukéen 'iakéxa, usa 'aish ka a unikamax Abrambé nuibananké
Ka La
iakéxa.
14 Usakian ain piaka natanbiankin budnké ka Abramnén kuakéxa, kuabiani kuaxun ka

ain xubunuax bakéntankéx kaniké unikama a 'imainun an fiu mééxunké ain unikama
amira sindnké akama timéakéxa, timekéx ka trescientos dieciocho a unikama 'iakéxa,
usakin timétankéx ka Abram ain unikama timébiantankéx 'apukama nui Dan kaké éma

sénénké anu bébakéxa. 15 Anu bébax nantabukébétan ka Abramnén ain unikamabétan
atun sindnkénumashi ratukinshi anu bukuké ami bébarukin 'akéxa, abé 'akanankin ka
a 'apukama abamikin Hobd anu sénén 'akéxa, ax ka Damasco éma ain tsipumi 'iké au

'iakéxa, 16 usokin 'akéxa 'apukama abdkébétan atun budnké kamabi fiukama biakéxa.

Usakin bianan ka Abramnén 'ain Xuk;énan béchiké Lot ain fiukama 'ain fiukamabi
biakéxa, bianan ka xanukama bianan rairi unikamaribi biakéxa.

Melquisedecnén 'upiokin Abram sindnxuan

17Usokin 'atankéx ka Abram amiribishi utékéankéxa, Quedorlaémer kakeé 'apu akénun
rafri 'apukama abéa 'iké akamakéfiunbi 'abétsinia ka Sodomanu 'iké 'apu an upiokin
biakéxa, Savé kaké me sapan anuxun biakéxa, a mex ka 'apukaman me kaké 'iakéxa.
18 'Imainun ka bétsi 'apu Melquisedec, kaké 'apu Salem émanu 'iké anribi biakéxa, ax ka
sacerdote Nukén 'Ibu Dios an kamabi fiu unio kushiira nai mandmi 'iké ain uni 'iakéxa,
an ka pan kéfiun vino 'inankin.

19 Upiokin sindnxunkin Abram ésokin kakéxa:

Mi ka Nukén 'Tbu Dios nai manami 'iké an naf
'imainun mekama unio an 'upiokin sindnxunti 'ikén;

0 'ianan ka Nukén 'Ibu Dios kamabi kushifiu an mi, abémi 'akananké unikama 'anun
'amiké ax 'upiokin rabiké 'iti 'ikén.
Usakian Melquisedecnén kakéxun ka Abramnén an bibiankin budnké fiukama rairi
'indnkéxa. 2! 'Indnkéxunbi ka Sodomanu 'iké 'apun Abram kakéxa:
—Unikama ashi 'é 'indnan kamina min bikeé rairi fiukamabi buénti 'ain.
22 Jsokin kakéxunbi ka Abramnen ésokin kakéxa:
—'En kana ésokin kana 'anuxun 'ai kixun Nukén 'Ibu kushiira an na1'kenun me unio
a kan, 23 'én kana uisa min fiubi bikin fiuman chamarabi bianan, antinmi tsitékérékike
abi anun 'én taxaka tékérékati bitsiman, mixmi uinsaranbi min ismina 'é fiufiuira 'imian
kiax kitima kupin. 24 'En kana afiu fiubi 'énan 'iti bitsiman, usa 'ain ka 'éx abé kuanké
unikama atun piké ax kuni 'dsabi 'iti 'ikén. Usa 'ain ka ax 'ébé kuanké unikama Aner,
Escol 'imainun Manré, akaman ainan 'inun fiu biti 'ikén, ésakin ka Abramnén Sodomanu
'iké 'apu kakéxa.

15

Nukén 'Tbu Diosan Abram achushi ain béchiké 'indnuxun ka bana

1 £né fiukama 'atankéxa 'intké 'ain ka Nukén 'Tbun Abram namdkin iskésokian isia
kakéxa: .

—Kamina rakuétima 'ain Abram, 'éx kana an mi bértianké a 'ain. Min biti fiu ax ka
chaiira 'inuxun 'aia. 2-3'Ainbi ka Abramnén kakéxa:

—'En 'Ibu 'imainun 'én Dios, juisa karana minmi fiu 'indnkéxun, fiankdishibi bixun
'ati 'ain, minbi kamina 'éx kana achtshi béchikéniumabi 'ai kixun 'unanin minbi kamina
achtshi béchikébi 'é 'inankéma 'ain? Usa 'ain ka kamabi 'én fiukama an biti Eliézer
Damasconu 'iké uni 'én kanioké, an 'éx nukébétan 'én kasunania fiukama biti 'ikén.
4 Esokin kakéxun ka Nukén 'Tbun kakexa

—Esakin min béchikénénbi ka mix fiukébétan min fiukamabi biti 'ikén, bétsi unin ka
min fiu bitima 'ikén.

5 Usokin katankéxun ka Nukén 'Ibun Abram éman, budnxun ésokin kakéxa:

—Upiokin ka naf manamia 'ispakama is, iskin kamina min tupuntisa 'iké tupunti 'ain.
Usaribi ka min rébinkinéx tupuntisamaira 'itsaira "iti 'iké kixun kakéxa.

6 Usakian kakéxun ka Abramnén usa ka asérabi Nukén 'Ibu 'iké kixun sindnkéxa,
sindnkébé ka ax 'éx kikésabiokin ka 'aia kiax ami sindnkéxa.

7 Esakinribi ka kakéxa:

—'Ex kana min 'Ibu 'ain; usa 'ixun kana 'én mi Ur kake me anua caldeo unibu tséké
anua chikiankeén, éné me xénibua 'afnbi minanbi 'inun 'indnuxun.

8 —Kakéxunbi, ka Abramnén ésokin kakéxa, 'én 'Ibu 'imainun 'én Dios ; Uisakin karana
asérabi ka 'énan éné me 'iké kixun 'én 'undnti 'ain? —kixun ka Abramnén kakéxa.

9 'ITmainun ka Nukén 'Tbu Diosan kakéxa:

—'E kamina vaca xanu bér{ kaniké achtshi béxunti 'ain, béanan kamina achdshi
cabra 'imainun achushi carnero, rabé 'imainun achushi baritiafiu kafsun béti 'ain,
achushi achushi 'imainun kamina fiumakuru béri kaniké achushiribi béanan rabétax
niké numakuru béti 'ain.

10 Usakian kakéxun ka Abramnén a fiuinakama Dios béxtiankéxa, béxun ka pandrabé
okin tukaxun amo rabébi bétsi béméanon bukiiankéxa; 'anan ka fiuina péchifiu rabé
a tukakinma usabi nankéxa. 1! Usakin 'atankéxuan bukiianbi ka an bamaké fiuina
piké xétékama fiuinanén nami pikatsi kiax mandnux ubakéxa, ubax anu kéfiubutia ka
Abramnén 'ibiankéxa. )

12 Usakian a fiukama 'akébéa fiantabuan ka a imé Abram 'aimai réti 'uxakéxa. Usai
'uxkénkeébi ka achushi chaiira béankibuké an béararakéxa usakin 'akéx ka 'aisamairai
rakuéakéxa. 13 Usai rakuétia ka Nukén 'Ibun kakéxa:

—Min kamina 'undnti 'ain, min rébinkikamax ka ain menu tsétima bétsi menu
tsdnuxun 'aia, 'imainun ka anuxun 'aisamaira okin fiumémiké 'inuxun 'aia, 'imainun
ka 'aisamaira okin 'atima oké 'iti 'ikén, cuatrocientos baritia sénéntamainun. 4 'Afnbi
kana 'énribi a émanu 'iké unikama an atu bétsi bétsi okin téméramiké aribi 'atima
okin téraminuxun 'ain, usakin 'aké 'ain ka min rébinki kamax 'aisamaira fiufiu 'aish
chikinuxun 'aia. 15> Mix kamina 'itsa baritia tséti kuéénnuxun 'ain, usai 'itankéx kamina

xénira 'aish fiuti 'ain, fiutankéx kamina min rara kamabé timeéti kuanti 'ain. 16 Usai

cuatrocientos baritia tsétankéx ka min béchikénén béchiké min xuta ain béchikénén
béchiké akamax ka min rébunki 'aish amiribishi éné menu utékénuxun 'aia, usa 'ainbi
ka anun 'én amorreo unikama ain 'ucha kupin 'atima oti nété 'isama pain 'ikén.

17 Usai fiantabuké a imé ka Abramnén isakéxa, achushi fiute chaiira xanuxuan me
'aké usa anuaxa 'aisamaira kuin chikitia isanan ka achushi tsi rékirukésa axa fiuina
nami tukapaxun nanké nébétsinén inutia isakéxa. 18 Usa 'ain ka a néténbi Nukén 'Tbun
Abrambétan achushi fiu 'akin kakéxa:

—Ené mekama kana min rébinkikama 'indnti 'ain, Egipto bakamiaxa uké me anuax
'imainun baka chaiira Eufrates kaké anu sénénbi kana 'indnti 'ain. 19 Ax ka quenitakaman
me 'ikén, 'imainun ka quenizitakama, cadmoneokama, 20 hititakama, ferezeokama,
refaitakaman me, 2! amorreokama, cananeokama, gergeseokama 'imainun jebuseokama
éné unikaman me kana mi 'inénti 'ain.

16

Abramnén ain fiu méémiké xanu Agarmi béchia

1Sarai an ka ain béné Abram tuaxunkéma pain 'iakéxa, usa 'ainbi ka achtshi xanu Agar
kaké egipcia an fiu 'axtinti békeé 'iakéxa. 2 Usa 'ain ka afn xanu Sarainén Abram kakéxa:

—Ka kuat, Nukén 'Tbun ka 'éx tuéfiu 'iti kuéénima, usa 'ain kamina an nu fiu 'axunké
xanu Agar abé 'iti 'ain, usa 'ain sapi ka an tuakéx ain tudkama ax 'én tuasa 'iti 'ikén.
Esokian kakéxun ka Abramnén ain xanu Sarai asabi ka kixun kakéxa.

3 Usakin katankéxun ka Sarainén an fiu 'axunké egipcia xanu Agar a bétankéxun
Abram afn xanu 'inun 'indnkéxa, usakin ka mapai rabé bari Canain menu tséké 'ixun
'akéxa. 4 Usa 'ain ka Abram an fiu 'axunké xanu Agar abé 'iakéxa, usai 'iax ka tuuakéxa;
'ainbi ka tukin tankin Sarai an fiu mémiké a istisamatani ami nishakéxa. 5 Usai ami nishia
'undnkin ka Sarainén ain béné Abram kakéxa:

—iMin 'ucha kupi ka Agarnén 'é 'atima okin isia! 'Enbi kana min xanua 'inun mi 'inan,
usa 'ainbi ka béri achushi tudfiu 'ikuani 'ésamaira 'isatania. Usa 'ain ka Nukén 'Tbux kiti
'ikén uix kara 'uchaxa kixun nu kati 'ikén. ¢ Kia ka Abramnén kakéxa:

—Ka kuat, an mi fiu 'axunké xanu ax ka min mékénu 'ikén; usa 'ain kamina uisakin
karamina 'aisatani usokin min 'ati 'ain.

Usakian kakéxun ka Sarainén amixuamati nishkin an fiu 'axunké xanu Agar 'itsaira
'atimokéxa, 'atimokéx ka Agar abdkéxa. 7 Abdké ka Nukén 'Tbun dngel achishinén anu
uni 'tkéma menuxun mérakéxa, ax ka ain rébumi kakin anéké me anu kuanti bai rapasu
'umpax upfira 'iké anu 'iakéxa, 8 anua mérakin ka fiukakéxa:

—Agar, mix kamina Sarainén fiiu méémiké ain, ;uinuax kaina afn, 'imainun kaina uinu
kuanin?

—'Ex kana an 'é fiumémiké xanu Sarai anuax abatin —kixun ka an kakéxa. 9 Usokian
kakéxun ka Nukén 'Tbun dngelnén ésokin kakéxa:

—Kamina amiribishi kuantékéti 'ain ami fiu mééxunké xanu anubi kuanxun, kamina
an mi kakésabiokin kamabi fiu mééxunti 'ain.

10 Katankéxun ka Nukén 'Ibun dngelnén ésokinribi kakéxa:

Min rébunkinéx ka 'aisamaira 'inun 'uakamé 'éoti 'ikén,

usa 'iké ka uinbi tupuntima 'ikén.

11 A mi tuuké énéx ka achushi bébu tud 'ikén,

usa 'ain kamina bakéntankéxun Ismael kakin anéti 'ain,

Nukén 'Tbun ka mix témérai uin kara 'é 'akinti 'iké kiax nuibakati nitsia isaxa.

12 Min tuakéx ka bana kuakéma 'aish achushi burro raékémasa 'inuxun 'aia;

usa 'aish ka kamabi unimi nishti 'ikén, 'imainun ka kamabi unixribi ami nishti 'ikén;

usa 'ainbi ka ain aintsikaman 'ura xuisa tankéxi atubébi 'iti 'ikén.

13 Usa 'ain ka Agar Nukén 'Tbubé banatankéx abi kiakéxa, kikin anékin ka Diosan ka 'é
isia kikin anéakéxa, usa 'ain kana béribi Diosan 'é iskéxbi fiukéma pain tsoti 'ain.

14Usa 'ain ka anua "'umpax upfira 'iké kini ax ésokin anékeé 'ikén: 'Umpax upfira fiutima
oi ts6ké an 'é iské ainan ka a 'umpax 'tkén. Ax ka Cadés 'imainun Béred kaké éma
an nébétsi okin béaraké 'iakéxa.

15 Usakian dngelnén kakéx ka Agar amiribishi an fiu méémiké xanu Sarai anu

kuantéankéxa, kuantankéx ka anuax Agar ain rékuéen tud bakeankéxa, bakénké ka
Abramnén ain béchiké Ismael kakin anéakéxa. 16 Abram ochenta 'imainun seis baritiafiu
'ain ka ain béchiké Ismael bakeéankéxa.

17

Nukén 'Ibu Diosan abé ménionanti sindnxun Abram 'undntiorakanun kixun kd
1Usa 'ain ka Abram axa noventa 'imainun nueve baritiafiu 'iké, Nukén 'Ibun amiribishi
ami mératékénkin ésokin kakéxa:

—'Ex kana mm 'Ibu Dios kamabi kushlnulra a 'ain, usa 'ain kamina ' ex kuéénkésabi
'oishi tsdanan 'éx kikésabiokin kamabi fiu 'ati 'ain, 2 'imainun kana 'én achushi fiu
mibétan 'ati 'ain: 'anan kana 'én min rébunkinéxa 'aisamaira 'i 'udkamé 'éonun 'imiti
'ain, kixun ka Nukén 'Ibu Diosan kakéxa. 3 Usakian Nukén 'Ibu Diosan kakéx ka Abram
rantin puruni ain bémdnanén me tikai tsébuakéxa usai 'iaka kakéxa:

4 _Fné fiu kana mibétan 'ain kamina kuati 'ain: Mix kamina 'aisamaira bétsi bétsi
émanu 'iké unikaman rara 'inuxun 'ain, 5 'imainun kamina béri Abram kakin anéké
'itima 'ain. Usa 'ain ka min ané béri 'ia Abraham, 'én kana mi bétsi bétsi émanu 'ike
umkaman rara 'iminuxun 'ain, 6'En kana min rebunkmexa a15ama1ra 'inun 'iminuxun
'ain; min rebunk1 rairinéx ka 'apu bétsi bétsi émanu 'inuxun 'aia. 7 'En kana achushi fiu

mibétan 'ain 'imainun kana min rébinki kamabétanribi 'anuxun 'ain, usa 'ain kana 'éx
min Dios xénibua 'ainbi 'iti 'ain, 'ianan kana atun Diosribi 'inuxun 'ain. 8 Mi 'imainun
min rébidnkikama kana kamabi Canadn me anumi bér{ tséké éné 'indnti 'ain, ax ka min
rébunki kamaxa xénibua 'ainbi anu tséti 'iké 'imainun kana 'éx atun Dios 'iti 'ain.

9 Katankéxun ka ésokinribi, Nukén 'Ibu Diosan Abraham kakéxa:

—'Afnbi kamina min, achtshi fiu 'én mibétan 'aké ax kikésabiokin 'ati 'ain, 'imainun
ka kamabi min rébunki kamanribi ax kikésaibi 'iti 'ikén. 10 Enéx ka mitsubétan 'én 'aké
achushi nu 'ikén, usa 'ain ka min rébunki kamanribi 'éx kikésokinbi 'ati 'ikén: usa 'ain
ka kamabi unikama mitsubé 'iké atux ain nétoké fiu rébu téai 'unantiorakake 'iti 'ikén.
11 'Unéntiorakakin kamina ain nétoké fiu rébu ain maxaka 'iké a téati 'ain, énéx ka 'én
mibétan 'aké achuishi fiu a 'undnti 'ikén, ésokin 'akin kamina 'unanti 'ain nun kananuna
achushi fiu 'a kixun. 12 Bérimi ésokin 'aké énuxun, kamina kamabi uni mix abé 'iké
unikaman béchikénéxa bébu tua bakénia mapai achtshi 'imainun rabé 'imainun achtshi
nété 'ikébétan ain nétoké fiu rébu ain maxaka téati 'ain, min fiu mééxunkeé uni 'imainun
min kurtkinénbimi bétsi menua maruké bétsi unibi ka ain nétoké fiu rébu téake 'iti 'ikén.
13 'Ex kikésabiokin kamina 'unénti okin bétsi 'akésa 'akésaribi okin ain nétoké fiu maxaka
'én mi kakésabiokin 'ati 'ain. Usakinmi 'én mibétan 'aké achushi fiu ax ka mitsun naminu
'undntioké 'iti 'ikén, usa 'ain ka mitsun 'ébétan achushi fiu 'aké ax kéfiutimoi 'iti 'ikén.
14'Afnbi ka uix kara 'undntiorakaisama tania ax mitsunua chikinké 'iti 'ikén, 'én achdshi
fiu 'aké a bana kikésokin 'aisama tanké kupi.

15 Usakin katankéxun ka Nukén 'Tbu Diosan ésokinribi Abraham kakéxa:

—Béri ka min xanu ax Sarai kakin anéké 'itima 'ikén. Ain ané ka bér{ Sara kakin anéké
'iti 'ikén. 16'En kana upiokin sindnxunin, usa 'ain kana achdshi tud mi 'axtinun 'imiti 'ain.
'En upiokin sindnxunkéx ka kamabi menu 'iké unikama ain rébunki 'iti 'ikén. 'Imainun
ka ain rébunkinéx kamabi menu 'iké unikaman 'apu 'inuxun 'aia, kixun ka Nukén 'Tbu
Diosan kakéxa.

17 Usakian Nukén 'Ibu Diosan kakéx ka Abraham rantipuruni memi bétiki tsébuti,
ésokin sinani kuaiakéxa: ;Achtshi unin kara cien baritiafiu 'ixun béchiti 'ik? ;'Imainun
kara Saran noventa baritiafiu 'ixun achdshi tud 'ati 'ik? Esakin ka Abrahamnén
sindnkéxa. 18 Usakin sindnkin ka Nukeén 'Ibu Dios kakéxa:

—iUsa 'ain sapi ka, Ismaelnén rébinkikama atux upitax tséti 'ikén!

19 Kakexun ka Nukén 'Ibu Diosan kakéxa:

—'Fn mi kaké ax ka ésakin mi kaké 'iaxa min xanu Sara ax ka achushi bebu tud bakénti
'ikén, bakénia kamina min a tud Isaac kakin anéti 'ain. Abétan kana 'én achushi nu
asérabi 'ati 'ain, ax ka xénibua 'ainbia sindnun ain rébunki kamabétan 'aké 'iti 'ikén.
20 Esokin katankéxun ka afn béchiké Ismael fiuikinribi 8sakin kakéxa, 'én kana min bana
kuan, usa 'ain kana upiokin sindnxunuxun 'ain; 'imainun kana 'aisamaira ain béchiké
'inun 'imiti 'ain usa 'ain ka afn rébunkinéx 'uakamé 'éoti 'tkén. 'Imainun ka Ismael
ax mapai rabé 'imainun rabe 'apukaman kushiira ain papa 'iti 'ikén, 'imainun kana an



Génesis 17:21 18 Génesis 18:15

achtshi éma chaiira cha 'anun 'amiti 'ain. 21'Ainbi ka 'én achudshi fiu mibétan 'aké ax min
béchiké Isaac min xanu Sara énuax achudshi baritia 'ikébé anun 'iti nété 'ikébé bakénkébé
'én 'aké fiu ax anubi 'iti 'ikén. 22 Usai abé banatankéxun Abraham ébiani ka Nukén 'Tbu
Dios anuax kuankéxa. )

23 Usai Nukén 'Ibu Dios abé banatankéx sénéenkiani kuanké 'ain ka a néténbi Abraham-
nén ain béchiké Ismael, ain nétoké fiu maxaka téakin 'undntiokéxa, 'anan ka kamabi
unikama an flu mééxunké ain xubunuaxa bakénké akama 'imainun ain kurikinénbia
maruké. Unikama aribi undntiokin ain nétoké fiu rébu téaxuankéxa. Usakin 'akin
ka kamabi uni abéa 'iké atun xubunu 'ixuan an fiu mééxunké akamaribi ain nétoké
fiu maxaka téaxunkin 'undntiokéxa, Nukén 'Ibu Diosan usakin 'anun kakésabiokin ka
'akéxa. 2425 A nétékaman usokin 'ai ka Abraham ax noventa 'imainun nueve baritiafiu
'iakéxa, 'imainun ka ain béchiké Ismael ax bér{ kani trece baritiafiu 'iakéxa, a nétén ka
ain nétoké nu maxaka 'unantiokin téaké 'iakéxa. 26 A néténbika Abraham 'imainun ain
béchiké Ismaelnéx usai 'itia kakeé, usaibi 'iakéxa usa 'aish ka a néténbi ain nétoké fiu
maxaka téai 'unantiorakakéxa, 27 usai 'ikin ka Abrahamnén kamabi unikama abé 'iké
'imainun ain xubunuxua an fiu mééxunké unikama a kéfiun ain xubunuaxa bakénké
'imainun bétsi menua ain kurikinénbia maruké akamabi 'akéxa.

18

Nukén 'Ibu Diosan achuishi béchiké 'indnuxun Abraham kd

1 Usa 'ain ka Nukén 'Ibu Abrahammi anua Mamré kaké uni ain me ni 'iké anuax
mérakéxa, méramainun ka Abraham bari xamaruti 'urama 'ain ain chupa kéxtu xubusa
okin 'aké ain xékué rapasu, tséké 'iakéxa. 2 Tséxunbi ka Abrahamnén rabé 'imainun
achushi uni a bétdnain niké isakéxa. Isi bénétishi nirukin bitsi ka ain bémananén me
tikatankéx, 3 nirukin ka kakéxa:

—'£n kana mi kain kamina bénékiani kuantima 'ain 'én 'ibu. 4 Mitsux mi kuéénkébétan
kana 'én 'umpax béxunun kati 'ain, anun tachukatankéxmi in tupéonké tému chukd-
mashi tantikanun. > Bér{ kamina 'unanin uinu kara an mi 'akinti 'ia kixun, usa 'ain kana
mitsun piti béxunti 'ain, béia pitankéx kamina pibiani kuanti 'ain.

Esokin kakéxun, ka a unikaman —asabika kananuna kainti 'ain —kixun atun kakéxa.
6 Usakian kakéx ka Abraham ain chupa kéxtd xubusa okian 'aké anu atsiankéxa atsinkin
ka Sara kakéxa:

—iBénekinshi! Kamina trigo putuaké upfira veinte kilo bitankéxun péan 'ati 'ain.
7 Usakin ain xanu kabiani ka Abraham abdkiani anua ain vaca 'iké anu, anua ka vaca
bérf kaniké kafskin bitankéxun afn uni achtshi 'indnkéxa, 'indnkéxun ka an bénékinshi
piti 'akéxa. 8 Usakian vaca béna piti 'amainun ka Abrahamnén vaca xuma métuakin 'aké
a 'imainun ain xuma aribi kara 'ati 'iké kixun fiukdkéxa, usakian atun pimainun ka a
'uramaxun afiu fiuribi kara kuéénia aribi 'indnuxun kafankéxa, kainkéxun ka i achushi
niké témuixun piakéxa.

9 Usakin pitankéx sénénkin ka a isia kuanké unikama achtshinén Abraham fiukékéxa:

—;Uinu kara min xanu Sara 'tk? Kakéxun ka kakéxa ka —anu 'éx 'iké chupa kéxtu
xubusa okin 'aké anu 'ikén —kixun ka kakéxa.

10 Usakian kakéxun ka a isia uké uni achishinén kakéxa:

—Mi istékéni kana bétsi bari 'ikébé utékénti 'ain 'imainun ka min xanu Sara ax achushi

tudfiu 'iti 'ikén. Usakian kaia ka Saran kamabi banakama kuakéxa, ax anu 'iké ain
xubu xékué 'urama anuaxa banaia. ! Usa 'ainbi ka Abraham ax uni apan kaniakéké

'imainun ka afn xanu Sara axribi xanu apan kaniakéké 'iakéxa usa 'aish ka Sara béramabi
afn péi machaké sénénké 'iakéxa. 12 Usa 'ain ka Saran a fiuia kia kuati afn kuaiké a
ténéibi kuépunchinibi kuémumékin ténéakéxa: ;Uisax karana 'éx usai 'iti 'ain? 'én béné
'imainun 'éx kana béri kaniakéké apan 'ain.

13 Usai 'ia 'undnkin ka Nukén 'Tbun Abraham kakéxa:

—;Uisa kupin kara Sara kuain? ;an kara xénira 'aish kana tuafiu 'iti 'ain kixun
sinanimin? 14 ;Nukén 'Ibun 'akasmati fiu kara 'aima 'ik? bétsi bari 'irukébé kana 'éx
mi istékéni uti 'ain, 'imainun ka Sara achtshi tudfiu 'iti 'ikén kixun ka kakéxa. 15 Esai kia
kuati ka Sara rakuéti 'éx kana kuaikéma 'ain kiax kisatankéxa: Usa 'ain ka ésai kiakéxa:

—'Ex kana kuaikéma 'ain. 'Ainbi ka Nukén 'Ibun kakéxa:

—'En kana mix kuaia isan.

Abrahamnén Sodoma kaké éma kupin Nukén 'Ibu Dios fiukd

16 Usa 'ain ka a isia kuanké unikama ax nirukiani kuani Sodoma kaké ami kikiani
kuankéxa. Kuankébé ka Abrahamnén budnxun xuti axribi kuankéxa. 17 Usa 'ain ka
Nukén 'Ibun sindnkéxa: “Kana Abraham kati 'ain afiu karana 'ai kuani kixun, 18 ax ka
kamabi unin chaitioké 'aish achdshi éma chaiira 'imainun kushiira 'iti 'ikén. 'En kana
a kupin kamabi menu 'iké émakamanu 'iké unikama upiokin sindnxunti 'ai kixun kana
kan. 19 'En kana mi kafsan usa 'ain kamina min béchikékama 'indnan, min rébinkikama
mi 'undnmiké bana upiokin kuakin 'unankin uinu 'ikéx kara 'aisa 'imainun upf 'iké a 'ati
'ikén, usakin 'akébétan kana 'én usakin 'axunuxun kaké usakinbi 'axtnti 'ain.” 20 Esakin
ka Nukén 'Tbun kakéxa:

—Esai ka Sodoma 'imainun Gomorra émanu 'iké unikama fiui uni kia, atux 'atima fiuira
'ai 'uchaké, ax ka 'ucha chaiira 'ikén, 2! usa 'ain kana béri{ anu kuanti 'ain, asérabi kana
atun 'ucha chaiira 'imainun 'atimafuira 'aia kixuan fiuia kuan. Usa 'ain kana asérabi
kara unin fiuia kuaké ax usa 'iké 'unénti 'ain. )

22 Usakin kabiani ka a isia uké uni rabé ax Sodoma éma isi anuax kuankéxa,
kuantamainun ka Abraham anu pain Nukén 'Ibubé bértiakéxa. 23 Usa 'ain ka a 'urama
okin Abrahamnén Nukén 'Tbu Dios fiukdkéxa:

—;Karamina uni 'uchafiu kéfiun uni 'uchafiumakama 'atima okin kéfuti 'ain? 24 A
émanu ka cincuenta uni fiu 'atima 'ai 'uchakéma 'iti 'itkén. Usa 'ain kaina, ;a émanu 'iké
unikama kéfiutima kupin a cincuenta unikama énti 'ain? 25 Min usokin uni 'uchafiuma
kéfiun uni 'uchafiukama, 'akin kamina a rabétaxbi 'uchakésa 'iké 'ati 'ain! {Usakin
'axuma ka at! Mix kamina 'apu 'aish kamabi kushifiu 'ain kamabi menu, ;usa 'ixunmi
usakin fiu 'aké ax kara minan asabi 'iti 'it? 26 Usa 'ain ka Nukén 'Tbun kakéxa:

—Anua cincuenta uni 'uchafiuma meérakin kana Sodoma é€manu tséké unikama
kénutima 'ain. 27 Usakian kakéxun ka Abrahamnén amiribishi katékéankéxa:

—'En ésokin mi kakéxun kamina 'é uisabi otima 'ain, mix kamina Nukén 'Ibu Dios
'imainun kana 'éx achtshi unishi 'ain; 28 'ainbi kara mapai achdshi uni fiu 'atima 'akéma
anua cincuenta uni 'iti pishinti 'ikén. ;Mapai achtshi unikama fiu 'atima 'akéfiuma 'ain
kaina éma a kéfiuti 'ain?

Kakéxun ka Nukén 'Tbu kakéxa:

—'En cuarenta 'imainun cinco 'uchafiuma uni mérakin, kana a éma 'atimokin kéfiu-
tima 'ain. 29 Katankéxun ka —Amiribishi katékéankéxa, anu sapi ka cuarenta uni fiu
'atima 'akéma 'iti 'ikén —kia ka Abrahamnén kakéxa.

Kakéx ka —cuarenta a kupin kana a émanu 'iké unikama kéfutima 'ain —kixun Nukén
'Ibu kakéxa. 30'Ainbi ka Abrahamnén amiribishi katékéankéxa:

—'En kana amiribishi mi kain usa 'ain kamina 'én mi katékénkéx 'émi nishtima
'ain, 'afnbi sapi kamina treinta unishi mérati 'ain. Esokian kakéxun ka Nukén 'Tbun
katekéankéxa:

—Anua treinta, uni 'uchafiluma mérakin kana a émanu 'iké unikama kéfiutima 'ain.
31 Usaia kia ka Abrahamnén amiribishi katékéankéxa:

—'En 'Tbu, 'én kana ésokin kati 'ikémabi mi kain, ;uisa kara veinte uni 'uchafiumami
anua mérakébé 'iti 'ik? Kixuan fiukdkéxun ka Nukén 'Tbun kakéxa:

—'En anua veinte uni mérakin kana a éma kéfutima 'ain. 32 Kia ka énkinma
Abrahamnén amiribishi katékéankéxa:

—'En kana 8sokin mi kain 'én 'Ibu, 'ainbi kamina mix 'émi nishtima 'ain, 'ainbi kana
mi katékénxuma éné banaishi mi kain: ;afiu karamina anua diez uni 'uchafiuma atu
mérakin 'ati 'ain?

Kakéxun ka Nukén 'Tbun kakéxa:

—Anua diez uni 'uchafiuma mérakin kana a éma kéfiutima 'ain.

33 Esai pain Abrahambé banatankéx ka Nukén 'Ibu, anuax kuankéxa; ax kuankébé ka
Abraham axribi ain 'iti chupa kéxtu 'aké anu utékéankéxa.

19

Nukén 'Tbun Sodoma 'imainun Gomorra éma kéfiua bana

1Bari kuabukébé ka Sodoma kaké émanu 4ngel rabé bébakéxa. Anu bébakiania kuania

ka Lotnén anun émanu atsinti xékuénu tanti tséxun isakéxa, ax ka anua uni timéké
'iakéxa. Anu tsétanbia aia ka iskin nirukiani kuanxun ka biakéxa, bitsi ain bémananén
memi bétikikin, 2 ka kakéxa:

—'En kana mitsu kain, pékarakébé kuanux karamina 'én xubunu tanti kuantima 'ain.
Anu kamina tachukatankéx tantiti 'ain, anuax kamina pékarakéma 'ainshi kuanti 'ain.

'Ainbi ka atun kakéxa: .

—Asabi ka 'aishbi kananuna 'ima. Xubu éman énushi kananuna nu rabé 'uxti 'ain.
3 Kixun kakéxunbi ka, Lotnén amiribishi katékéankéxa usama ka kamina kuantima 'ain
usakian 'uran kakéxun ka a rabétan ain xubunu abé kuanti sindnkéxa. Usakin kabiani
kuantankéx ain xubunu nukuxun ka Lotnén piti 'itsa 'anan panribi anun chamiti fiu

kénuma 'axun a isia kuanké unikama a pikiankéxa.

4 Ax 'uxkémapan 'ainbi ka a émanu 'iké unikaman kamabi Sodomanu 'iké unikaman
afn xubu béararaké 'iakéxa, anu ka uni apan 'imainun béna unikamaribi 'iakéxa, > usai
'ikin ka munuma sharati kushin banakin Lot kakéxa:

—;Uinu kara mibéa éné fiantan min xubunu uké uni rabé ax 'ik? jKamina chikinti
'ain! jAtubé kananuna 'isatanin éné imé kamina nu béxtinti 'ain! ¢ Usai sharati kikébé ka
Lot atu kai chikikin, ka ain xubu xéputi xéptiakéxa, anun uni atsintisama okin, 7 usokin
xépukin ka atu kakéxa:

—'E '"urama 'iké unikaman fiu 'atimairamina 'akani kamina bérdankakanti 'ain. 8 Ka
kuakan 'éx kana béchiké xanu rabéfiu 'ain ax ka unibé 'ikintankéma 'ikén; usa 'ain kana a
rabé mitsun kuéénkésokinmi 'anun mitsu 'indnti 'ain, 'afnbi kamina uni rabé éné uisabi
okantima 'ain, atux ka 'én kuénkéx uaxa usa 'ain. 2 Esokian kakéxunbi ka unikaman
kakéxa:

—iMix amo nirakéanan kamina min xubunu nu atsimiti 'ain! Mix énu 'iké uni 'ixun

kaina min kuéénkésokin nu 'ati 'ain. jBérf kananuna a unikama 'akima mi 'atima oti
'ain! Usakin kakinshi ka Lot xutunkin ain xéputinubi rakankin fatankankéxa, 10 usakian
'akananiabi ka dngel rabé a isia kuanké an afin mékén méshpakianxun bikin afn xubunu
atsimiakéxa; usakin 'akinshi ka ain xubu xéputi upiokin xépuakéxa, 11 xépukinshi ka
dngelnén. Eman bukuké unikama béxufiu 'imiakéxa. Kamabi uni béndbukama 'imainun
uni apankama axbi ka béxufiu tikiakéxa. Usai 'ikin anun atsinti xéputi barikasmatankéx
ka atux rikiankéxa. 12 Usokin 'atankéxun ka a isia kuanké uni rabé an Lot kakéxa:
—;Min aintsi 'ibukama kara éné émanu 'aima 'tk? Kamina biti 'ain min béchiké bébu,
'imainun xanu min piaka min béchiké an binuxun kataké uni akama kamina éné émanua
chikinbiankin 'ura budnti 'ain, 13 kixun katankéxun ka angel rabétan Lot ésokinribi

kakéxa. Nun kananuna éné €ma afiu kara anu axa akama kénunbi kéfiui uan, usakin
'anun ka nu Nukén 'Tbun xuaxa 'aisamaira unix ka uisa kupin kara éné éma Nukén 'Tbun

fiu 'atima 'aia iskinbi kéfiuima kiax kia, usa 'ain kananuna nun bér{ éné éma kéfuin.

14 Usakian kakéx ka Lotnén afn béchiké binuxun kaké ain piaka 'iti uni rabé
barikuankéxa, kuanxun mérakin ka ain piaka 'iti uni a kakéxa:

—iBénéti nirukiani ka kuantan Nukén 'Ibun ka éné éma kéfiuti 'ikén!

'Ainbi ka ain piaka 'iti unikaman kémékin isa Lotnén kaia kixun sinani kuanma 'ikén.
15 Usai 'i6n pékarakuatsinkébétan, ka dngel rabétan Lot katékéankéxa:

—Bénéti kamina! Nirukiani min xanu 'imainun min béchiké xanu rabé akama bibiani
éné éma kénukéma 'ainshi bamatisama tani kuanti 'ain. 16 Esokin kakéxbia bénéti
kuaniama ka nuibakin angel rabétan Lot, méinkin biakéxa. Nukén 'Ibun ka 'ain xanu
'imainun afn béchiké xanu rabé aribi a émanua bamatima kupin iémikin chikfankéxa.

17 A émanua chikinbiaxun ka dngel achishinén Lot kakéxa:

—Bénéti kamina abakiani kuanti 'ain iétisatani! Kuankin kamina kaxt bésukin afiu
fiubi isima kuanti 'ain, usai 'ikamina nirakétima kuanshiti 'ain. Kuanshiti kamina mat4
mekama anu iétisa tani kuanti 'ain. 18 'Afnbi ka ésokin Lotnén kakéxa:

—iUsama ka 'én 'Ibu ka kuat, ax ka 'ura 'ikén! 19 Mitsun kamina 'itsaira 'é 'akian,

usa 'ixun kamina 'é ienun 'akian, 'ainbi kana 'éx matdn me kamanu kuantima 'ain,

anu kuaniabia tsin bikéx kana 'éx bamati 'ain. 20 Ka kuat, éné 'urama ka achushi éma
chukiima 'ikén, anu kana abati 'ain. jAnu iéti kuantanun kamina 'é énti 'ain, ax ka éma
chuktimara asérabi 'ikén! 2! Usaia kia ka a uni achishinén kakéxa:

—'En kana minmi 'é kakéxun kuan usa 'ain kana ami 'é fiuixunké éma chukima a
kéfiutima 'ain, 22 usa 'ain kamina jBéribi énuax kuanti 'ain! bénétishi ka kuantan, mix

a émanu bébakéma pain 'ain kana uisa fiubi 'atima 'ain. Usa 'ain ka a éma Sdar kakin
anéakéxa. )
23 Kuankébé pekarakébéa bari urukébé ka Lot 'imainun ain béchiké xanu akamabé

bébakéxa Sdéar kaké 8ma chukiimara anu, 24 usafa émanu bébakébétanshi ka Nukén 'Ibu
tsi 'imainun azufre nafnua 'ibimikin Sodoma 'imainun Gomorra kaké éma a kéfiuakéxa;
25 usakin 'akin ka Nukén 'Ibu Diosan émanu tséké unikama, 'imainun kamabi a menu
kokeé xubi fiu 'apaké éma 'urama 'iké akamabi kéfiuakéxa. 26 Usai 'ikébé kuankinbi kaxd
bésukin isibi ka Lotnén xanu, ax Sodoma 'imainun Gomorra isi kuainakétishi bamai tashi
maxdaxsa 'inun churishi 'iruakéxa.

27 Usai 'idnxa pékarakéma 'ainshi ka Abraham anuaxa Nukén 'Ibubé banonké anubi
kuantéankéxa; 28 kuantankéx nirakékin ka Abrahamnén Sodoma 'imainun Gomorra,
kaké éma aubésukin isakéxa, iskin ka kamabi me kuainakéké amiaxa naé nénkésa 'inun
kuin chaiira, chikitia isakéxa. 29 Esokin ka Nukén 'Ibu Diosan éma rabé anua Lot 'iké
kénuakéxa, usakin a kénukinbi ka Abrahammi sindnkin ain piaka Lot ashi a émanua
chikiankéxa.

Moabitaskama 'imainun Amonitakaman chaitioké kama 'ia fiuiké bana .

30 Usakian Nukén 'Ibu Diosan a éma kéfiuan ka Lot 'itsaira rakueti Séar kaké éma
anu 'isama tankéxa, anu 'iti bari ka ain béchiké xanu rabé abébi kuankéxa kuantakéx
ka bashikama anu Lot afn béchiké xanu rabé, abé achdshi kini chaiira xubu namésa
mératankéx anu tséti bérdakéxa. 3! Anu 'ixun ka achushi nétén, ain béchiké apanén
sindnkéxa uisax karana tudfiu 'iti 'ai kixun sindnxun ka afn xukén 'andka kakéxa:

—Nun papa ka xénira 'ikén usa 'ain ka éné menu uni 'afma 'ikén an nu rabé xanuati

ka 'aima 'ikén, kananuna 'unan kamabi menuxun ka unin xanu bixun béchia; 32 usa 'ain
kananuna nu rabéxun nun bata paé xéamixun paédnti 'ain, usokin 'atankéxun kananuna

ain béchiké 'itdnun tuaxunti 'ain. 33 Usai kitankéxun ka a fiantdnbi uvas baka paéoké
ain papa xéamixun paéénkéxa; usokin 'atankéx ka afn rékuén béchiké ax pain abé 'ikin
ain nami 'amiakéxa, usafa abé 'ikéxunbi ka ain papan paénxun tdma 'ikén ain rakdbuké
'imainun ain nirukébi. 34 Usai 'iénx pékarakin ka ain xukén apanén, ain 'andka aribi
kakéxa: )

—Ka kuat, 'éx kana nun pabé éné ime 'ién usa 'ain kananuna nu rabétan mixribimi abé
'inun éné Nantan amiribishi paédnti 'ain; usakin 'atankéxun kananuna nu rabéxunbi ain
béchiké 'itdnun tuaxunti 'ain. 3> Usai kanantankéxun ka a iantanbi amiribishi uvas baka
paéokin 'aké ain 'andkanén ain papa xéamitankéx, abé 'iakéxa; 'ainbi ka Lotnén abé 'ia
rakdbuké 'imainun ain niruké abi tdma 'ikén. 3¢ Usai 'itankéx ka Lotnén béchiké xanu
rabé tuuakéxa ax ka ain papanbi 'aké 'iakéxa. 37 Ain béchiké apan ain tud ka Moab kakin

anéké 'iakéxa ax ka Moab unibunén rara 'iakéxa usa 'aish ka béribi Moabitas unibu ain
rébunki 'ikén. 38 'Imainun ka ain 'andkanénribi tuakéxa achushi okin ain anéx ka Bem-
amf{ kaké 'iakéxa ax Bem-ami unibunén rara 'iakéxa usa 'aish ka béribi amonita unibu ax
ain rébunkibi 'ikén.

20

Abraham 'imainun 'apu Abimélec fiui kiké bana
1Usa 'ain ka anu pain 'iké me anuax Abraham Négueb kaké me, ami kikiani kuankéxa,

kuantankéx ka Guerar kaké éma 'imainua Cadés kaké éman nébétsioké me ain rébumi
'iké me anu kuainbékinishi bétsi me kamanu tséké uni 'aish usai 'iakéxa. 2 A menuax ka
Abraham kiakéxa ain, xanu Sara fiui, éné xanux ka 'én xanuma 'ikén, ax ka 'én chirabaké

'ikén. Kixun a rabéxunbi sinantankéxun ka, 'apu Abimélec pardnkéxa, usakin kakian
parankéxun ka 'apu Guerarnu 'iké, an Sara ain xanu 'iti bénun kixun uni xuakéxa; 3 'ainbi
ka a imebi 'apu Abimélec namédmikin, Nukén 'Tbu Diosan kakéxa: Mix kamina bamati

'ain, xanumi biké ax ka bénéfiu 'ikén. 4 Usakin bitankéxbi, abé 'tkémapan 'ixun ka
ésokin kakéxa: 'En 'Ibu, ;min karamina afiu fiu 'atima 'akémabi 'é bamamiti sinanin?
5 Abrahamnénbi ka 'é kaxa éné xanux ka 'én chirabaké 'iké kiax ka kiaxa, 'imainun ka
xanuxunribi 'é kaxa ax ka 'én rarébaké 'ikén kixun. Usakian kakéxun kana upf 'iisa
sindnkin 'én bian, 'ainbi kana uisabi okéma 'ain. ¢ Usakian kakéxun ka Nukén 'Tbun
Diosan namamikin kakéxa: 'En kana upfokin 'unan min kamina fiu 'atima 'akéma 'ixun
uisabi okéma 'ain. Usa 'ain kana a 'aimi 'émi 'uchanun mi 'amikéma 'ain. 7 'Ainbi kamina
béri, a xanu ain béné 'indntékénti 'ain, ax ka an Dios kiké bana fuixunké 'ikén, usa
'ixun ka an mi 'é fiukdxunti 'ikén, Aukaxunkéx kamina mix upitax tséti 'ain; usa 'ain
kamina béribi a uni ain xanu 'indntékénti 'ain, ami 'inankébéma ka min xanu 'imainun
min xubunu 'iké unikamaribi kénuti 'ikén.

8 Usakin kodnkéxa pékarakéma 'ainshi nirukin ka 'apu Abimélecnén an fiumémikeé
unikama kuénxun fiuixuankéxa, kamabi an namékin iskékama. Usokian fiuixunkéxun
kuati ka an fiumémiké unikama 'itsaira rakuéakéxa. ° Usokin afn unikama afn naméaké
Auixuntankéxun ka 'apu Abimélecnén Abraham kuénxun kakéxa:

—iKa kuat, usakin ka achushi unin fiu 'atima 'tkén! ;Uisakin karana 'én mi 'atimon,
uisa kupin karamina 'é chaiira 'uchamisa tan 'imainun 'én xubunu 'iké unikamaribi
'uchamisa tankin 'é pardn? Usakin ka achushi unin fiu 'atima 'ikén. 10 ;Uisokin kaina
min 'émi sinan? Esokin ka 'apu Abimélecnén Abrahambé banakin kakéxa, 11 ésokian
kakéxun ka Abrahamnén kakéxa:

—'En kana né menu 'iké unikaman Nukén 'Tbu Dios kikésama oi 'ikésa sinan, usa 'ixun
ka 'én xanu Sara bikin 'é 'akdnti 'iké kixun. 12 Asérabi kana 'éx kin ax ka 'én chirabaké
'ikén: ax ka 'én papan bétsi xanumi béchia 'ikén 'én titami 'akima; usa 'iké kana 'én xanu
'iti biakén. 13 Usa 'ain ka Nukén 'Tbu Diosan '€ kakéxa kamina min aintsikamanuax chikiti
'ain, kakéx chikikin kana 'én uinu 'iké émanu karanuna bébai, anuax kamina mix unin
nukakéx, ax ka 'én rarébakeé apan 'ikén kiax kiti 'ain kixun kakén.

14 Usokian Abrahamnén kakéxun ka 'apu Abimélecnén ain xanu Sara Abraham
'inantékéankéxa. 'Indnkin ka afn 'arakaké fiuina ovejakama, vaca 'imainun an fiu
mééxunti uni 'imainun xanu an fiu 'axtinti akamabi 'indnkéxa, 1> 'indnkin ka kakéxa:

—Kamina isti 'ain, énéx ka 'én me 'ikén; usa 'ain kamina uinu kaina 'isatanin me
baritankéx anu tséti 'ain. 16 Usokin katankéxun ka ain xanu Sararibi kakéxa:

—'En kana min rarébaké apan 'inainshia mil kuriki, usa 'ain ka mibé 'iké unikaman
'undnti 'ikén min kamina afiu fiu 'aisamabi 'akéma 'ain. Usa 'ain ka uixbi 'atimati mimi
banatima 'ikén. 17 Usokian kakéxun ka Abrahamnén Nukén 'Ibu Dios fiukdxuankéxa,
fukdxunkéxun ka Nukén 'Tbu Diosan Abimélec ain xanukéfiunbi péxkuakéxa. Usokin

'anan ka an fiu 'axunké xanukamaribi tudnun 'imiakéxa, 18 Nukén 'Ibun ka Sara kupi,
kamabi xanukama 'apu Abimélec ain xubunu 'iké kamaxa tudfiuma 'inun 'imiakéxa Sara
ain xubunu buanké kupi ka usakin Nukén 'Tbu Diosan 'akéxa.

21

Abrahamnén béchiké Isaac bakean

1 Usa 'ain ka ax kikésabi oia 'inun Sara Nukén 'Tbun bértiankéxa, usokéx ka ax kikésabi
oi 'iakéxa, 2 usa 'ain ka ax tutankéxun achushi tud, Abraham 'axuankéxa, usa 'ain ka
kaniakékeé 'ixunbi Abraham tuaxuankéxa, a tuakéx ka Nukén 'Tbu Diosan anun bakénti
nété napké sénénkéebé bakéankéxa. 3 Usai bakénkeé ka Abrahamnén ain béchiké Saramia
'aké tud a Isaac kakin anéakéxa; (Isaac kiké bana ax hebreo banan kuaia ki kiké bana
'ikén) 4 'imainun ka Abrahamnén ain béchiké bakénké mapai achtshi 'imainun rabe
'imainun achushi nété 'ikébétan ain nétoké fiu maxaka téakéxa, Nukén 'Ibu Diosan
usokin 'anun kakésabiokin. 5 A nété kaman Abraham cien baritiafiu 'ain ka ain béchiké
Isaac bakéankéxa. © Usai 'itankéxun ka Saran sindnkéxa: Nukén 'bu Diosan ka '¢
kuéénmikin kuaimiaxa, usa 'ain ka kamabi unin 'unédnti 'ikén, 'éx kana achushi tuafiu
'ai kixun 'unani ka kuééni 'ébé kuaiti 'ikén. 7 ;Uin kara Abraham 'én kana achtshi tua

'axtinti 'ai kixun kaké 'itstanx? Usa 'ainbi kana 'én achuishi tud 'axuan axa uni apan 'ikébi.

Abrahamnén Agarkéfiun ain béchiké Ismael ain xubunua chikian fiuiké bana

8 Usa 'ain ka Isaac kanikébétan a nétéan xuma énti a nété sénénkébétan kamabi afn,
unikamabé timéxun achtshi fiesta cha Abrahamnén 'axuankéxa. 9 'Afnbi ka Saran Agar
egipcia xanu an Abraham 'axunké tud an Isaac ami kuaikin usania isakéxa. 10 Usai 'ia
isbiani kuanxun ka Abraham ain xanu Saran kakéxa: jAn nu fiu 'axunké xanu ax ka ain
tud buani énuax chikiti 'ikén! 'En tud Isaac an ka nun bamakin kasunania an nun fiu

'axunké xanu ain tudbétan fiu bitima 'ikén. 11 Esoklan afn xanun kakesha ka Abrahamnen
anun paékin 'itsaira sindnkéxa, uisa kupin karana 'én béchiké 'én xubunua chikinti 'ai

kixun 'itsaira masa sindnkéxa. 12 Usai ia iskin ka Nukén 'Tbu Diosan kakéxa: Kamina
'itsaira masd nuitutima 'ain min béchiké 'imainun an mi fiu 'axunké xanu kupin. Kamabi

fiu min xanu Saran mi kaké kamina 'ati 'ain, min rébunkikamax ka 'én mi kakésabi oi
min béchiké Isaac ain rébunki 'iti 'ikén. 13 'Imainun ka an fiu 'axunké xanu ain tud, aribi

fiuikin ésokin kakéxa: 'En kana afn rébinkinéxa achdshi éma chaiira 'inun 'imiti 'ain ax
ka min béchikébi 'iké usa 'ain.

14 Usokin konké a pékarakéma 'ainshi ka Abrahamnén an fiu 'axunké xanu Agar
afn xubunuax kuantanun xukin pan 'imainun ain piti 'indnan achdshi fiu xaka burasa
okin 'aké ami ain 'umpax 'indnkéxa; 'indnkin ka ain kaxunu kafiumiakéxa, usakin
'indntankéxun ka ain béchiké Ismael kuantanun kixun ain titakéfiun xuakéxa. Xukéx
ka uimi kara kuanti 'iké kixun 'undnimabi anu uni 'ikéma me aukikiani kuantankéx
Beerseba au kuankéxa. 15 Kuankin ka afn 'umpax fiu xakdnu budnké a kénutankéxun a
xéati bétsi 'umpax 'aima 'ain, ni menuaxbia péfianakéti kaniké a tému ain tud tsdéankéxa,
16 tsdnbiani ka uri tséti ax kuankéxa, 'én tud kana fiuia istima 'ai kixun sindnbiani. 'Uri
kuantankéx anu tsébukinshi ka ain tud munuma kuénkéni inia kuakéxa.

17 Usai tud ax inia ka Nukén 'Ibu Diosan kuakéxa; kuakin ka Nukén 'Ibu Diosan
angelnén naf mandmixun Agar kuénkin ésokin kakéxa: ;Uisai kaina 'ian Agar? Kamina

rakuétima 'ain Nukén 'Ibu Diosan ka mi 'imainun min tud béunan méskuti inia kuaxa
uinu kara min tud 'ikén. 18 Bénétishi nirukiani, kuanxun kamina min tud barikin
bitankéxun ain mékénan méinti 'ain, 'én kana ain réebunkinéxa achishi éma chaiira 'inun

'iminuxun 'ain. 19 Esokin katankéxun ka Nukén 'Tbu Diosan Agar achtshi 'umpax upfira

'aish némin 'indnkéxa usakian 'indnkéxun ka fiuina xak4 burasa 'aké, ami ubakakin
bitankéxun ain tud Ismael xéamiakéxa.

20-21Usakian Nukén 'Ibu Diosan 'akinkéx ka Ismael anu uni 'ikéma menuax kani Pardn
kaké anu 'iakéxa, usai kanikin ka uisokin kara kanti 'imainun pian fiuoti 'iké kixun

upiokin 'unankéxa. Usai kania ka ain titan achushi xanu Egipto menua béxun ain xanu
'iti 'indnkéxa.

Abrahamnén sindntékéntima oi Guearnu 'iké 'apubé ménionan fiuiké bana

22 Usai 'iké basirakéma 'ainshi ka 'apu Abimélec Abrahambé banai kuankéxa.

Kuankébé ka ain suntdrunén kushi Ficol, axribi abé kuankéxa. Kuantankéxun ka
Abimélecnén Abraham ésokin kakéxa:

—Nun kananuna isan Nukén 'Ibu Diosan ka kamabi afiu fiukama karamina 'ai akamabi
mi 'akinia. 23 Usa 'ain kamina, sinanatékéntima okin Nukén 'Ibu Diosan ismainun, éné
menuax, nukamabé 'atimonantima 'ain, 'imainun kamina 'én béchikékama 'imainun 'én
rébunkikamaribi 'ain. Akima kamina sinanatékénkinma 'én mi 'akésaribi okin 'éribi 'ati
'ain, 'anan kamina usaribiokin kamabi énu 'iké unikama 'ati 'ain, anumi béri tséké me
énuxun. 24 Usokin kakéxun ka Abrahamnén kakéxa:

—Nukén 'Ibu Diosan ismainun kana sinanatékéntima okin mi kain.

25 Usa 'ainbi ka Abrahamnén kuéntankéxun Abimélec anua 'umpax biti kini a fiuikin
kakéxa: 'én kana mi kaisatanin min unikaman ka 'én anua 'umpax biti kini a '€ bikuanxa.
26 Usokian kakéxun kuatankéxun ka Abimélecnénribi kakéxa:

—Min kamina 'é bérdmabi kakéma 'ain, usa 'ain kana 'én béri 'unanin béribi kamina 'é
kain. 27 Usai abé banai sénéntankéxun ka Abrahamnén afn ovejakama 'imainun afn vaca
bitankéxun, Abimélec 'indnkéxa; usakin 'indnkinshi ka a néténbi sinanatékéntima okin
a rabéxunbi ménfokéxa. 28 Usa 'ain ka Abrahamnén an 'arakaké fiuina mapai achtshi
'imainun rabé oveja bitankéxun rafri kéfiun nimikinma amo séténakéxa, 2° usakin 'aia
iskin ka Abimélecnén fiukdkéxa:

—;Uisoti karamina min mapai achtshi 'imainun rabé oveja amo séténatin? 30 Esokin
flukakéxun ka Abrahamnén kakéxa: .
—Enéx ka mi 'indnti 'ikén éné bikin kamina 'undnti 'ain mapai achushi 'imainun rabé
ovejakama éné mi 'indnmainun kamina sindnti 'ain 'én mi 'indnké énéx ka anua 'umpax

biti kini ax ka 'én 'aké 'iké kixunmi 'undnti 'ikén. 3! Usokin anuxun a rabéxunbi 'aké
kupin ka Beerseba kakin anéakéxa, anuax ka sinanati 'itékéntima oi méniénankéxa.
32 Usai anuax ménionantankéx ka Abimélec 'imainun Ficol ax Beerseba kakian anéké
anuax anu kuantékéankéxa filisteo unikama menubi.

33 Usa 'ain, ka Abrahamnén Beerseba kaké me anu achushi i tamarisco 'apadkéxa,

anuxun ka unin Nukén 'Ibun Diosan ané rabiakéxa, axa bamatima of tséké a. 34 Usai
'itankéx ka Abraham 'itsa baritia, a menu tsdakéxa ax ka filisteo unikama me 'iakéxa.

22

Nukeén 'Ibu Diosan Abraham asérabi kara ami sinania kixun istisa tan fiuiké bana

1Usa 'ain ka Nukén 'Ibu Diosan 'itsa baritia ami panatankéxun, Abraham karaisa énima
ami manutima asérabi sinania kixun tankin. Ain anén kuéankéxa, usakin kuénkéxun ka
Abrahamnén kakéxa: .

—Enu kana 'ain 'én 'Tbu. 2 Esokian kakéxun ka Nukén 'Ibu Diosan kakéxa:

—Min béchiké Isaac, ami asérabi nuibairaké, a buani kamina kuanti 'ain matdn me
Moria kaké anu. Budnxun kamina anu bébakin, min béchiké 'atankéxun 'é rabikin
fiuina 'akésaribi okin xaroti 'ain, 'én mi uinu 'iké matdnuxun kaina 'ati 'ai kixun
ismimainun. 3 Usakian koénkéxun, ka pékarakéma 'ainshi, nirukin Abrahamnén ain
asno kaxu méniotankéxun; anu karu téapaxun néaké, puruakéxa anun fiuina xaroti
usakin 'abiani ka Nukén 'Ibu Diosan anu kuanun kaké anu, ain béchiké Isaac 'imainun
an fiu méémikeé uni rabé,buani kuankéxa.

4 Usai kuankébéa rabé 'imainun achushi nété 'ikébétan ka Abrahamnén énén menx-
uma anua kuanké me a isakéxa. ° Usai kuankin 'uraxun iskin ka Abrahamnén an fiu
méémiké uni rabe kakéxa:

—Enuxun kamina asno bérdanti 'ain 'éx kana 'én béchiké buani anuxun a rabinun
Nukeén 'Ibu Diosan kaké matd me anu kuanin anuxun rabibétsini, kana utékénti 'ain.

6 Usakin afn uni rabé katankéxun ka Abrahamnén afn béchikénén karu téapaxun néaké a
'iabiankin budmainun; Abrahamnén tsi, kéfiun ain mané xétoké upiokin kuénuké bibiani
abébi kuankéxa.

7 Usai abé urikuankin ka Isaacnén ain papa Abraham fiukdkéxa:

—iPapan!

—;Afiu kara 'én baké béchikén? —kixun ka Abrahamnén ain béchiké kakéxa.

Kakéxun ka Isaacnén ésokin kakéxa: )
—Enu ka karu 'imainun tsi 'ikén juinu kara anu 'afmai kéfiutanun xaroti carnero 'ik?

8 Esokian afn béchikénén fiukdkéxun ka Abrahamnén kakéxa.

—Nukén 'Ibu Diosan ka nu achutshi fiuina 'indnti 'ikén, kixun ka ain béchiké —
Abrahamnén kakéxa. Usokin kabiani ka abébi anuxuan fiuina xaroti anu kuankeéxa.

9 Anu kuanuan Nukén 'Ibu Diosan kaké matd me anu bébaxun, ka Abrahamnén
anuxun fluina xaroti maxax bukunruakéxa; usakin bukunrutankéxun ka karuribishi
tikati mabukuntankéxun ain béchiké Isaac aribi néakéxa, néaxun ka anu fluina xarotinu
nanké karu kamanan; 19 rakankéxa rakamainun ka ain mané xétdké bikian ain béchikémi
okin sananiabi ka 11 nukén 'Tbu dngelnén kuénkin nainuxun kakéxa:

—jAbraham! jAbraham! ésokian kakéxun ka.

—Enu kana 'ain 'én 'Tbu —kixun an kakéxa. 12 Kakéxun ka Nukén 'Ibu Diosan dngelnén
amiribishi kakéxa:

—Min béchiké uisabi oxuma ka 'at, béri ka Nukén 'Ibu Diosan mixmi asérabi ami
sindnkéxun, min nuitu 'undnxa min kamina min béchiké fiuniakima achushira 'ikébi
nuibakinma a rabikin 'akatsi 'ian. 13 Kakéx kaxt bésukin isi kuainakékinbi ka Abraham-
nén carnero achushi i pénanakémi ain mancha utéanx a tanain niké mérakéxa; usai 'iké

mérakin ka Abrahamnén carnero bixun, ain béchiké néaké a tubuana rétankéxun Nukén
'Ibu Dios rabikin xaroxuankéxa. 14 Usokin 'atankéxun ka Abrahamnén anuxuan usakin
'aké matd me anékin: Nukén 'Ibun ka nun sindnkéma fiu nu 'inania kixun anéakéxa, usa
'ain ka bér{ uni kia: Nukén 'Tbun ka a matdnuxun 'asaribiokin 'akinia kiax kikania. 1> Usa

'ain ka Nukén 'Tbu dngelnén Abraham nainuxun amiribishi kuéntékéankéxa, 16 kuénkin
ka kakeéxa:

—Nukén 'Ibu ka kiaxa: Kana isa kamina min béchiké achushira 'ikébi mi fiukakéxun 'én
mi kakésabiokin 'an, usa 'aish kana 'éxbi asérabi sinanatékéntima oi kin, 17 usa 'ain kana
'én upiokin sinadnxunkin min rébinkinéxa. 'Aisamaira 'ispa imé nafnu iskésa usaribi
'ianan masi béru pardmpapa kuébinua iskésaribi 'inun 'imiti 'ain. Usa 'ain ka bétsi
émanu 'iké unikama ax ami nishké akama 'én 'amikéxun abé 'akanankin atun abdmikin
'ati 'ikén, 18 usa 'ain ka kamabi menu 'iké unikama atu kupin upiokin sindnxunké 'iti
'ikén, min kamina 'én kakésabiokin 'an usa 'ain. 1° Usokin 'abétsini ka Abraham anua
an fiu méémiké uni ébianké anubi utékéankéxa. Utankéx ka akamaxbi biranankiani
Beerseba kaké me anu kuantékéankéxa, anu ka Abraham ain aintsi 'imainun an fiu
mééxunkeé unikamabé tséti bértakéxa.

Nahornén béchikékama 'ia fiuiké bana )
20 Usa 'ain ka a basikébétan, Abrahamnén uni itsia Milcanénribi ain xukén Nahor
tuaxunké a fiuia kuakéxa. 2! A paian tudké ax ka Us kaké 'iakéxa; a 'atankéxun ka ain

xuken Buz aribi 'akéxa, 'imainun ka bétsiribi Q‘Eemuel kakeé aribi 'akéxa, ax ka Aramnén
papa 'iakéxa. 22 Usokin 'atankéxun ka amiribishi béchipakéxa ain ané ka 'iakéxa Quésed,

Hazd, Pildds, Idlaf 'imainun Betuel. 23 Betuel ax ka Rebecanén papa 'iakéxa. Usa

'ain ka, mapai achtshi 'imainun rabé 'imainun achdshi akamax ka Milcdmia 'aké tua
Abrahamnén 'andka Nahor ain béchikékama 'iakéxa. 24 Usa 'ain ka Nahor an fiu 'axunké
xanubia biké Reumd ain xanusa 'ain amiribi béchipakéxa, énékamax ka ain ané 'ikén
Teba, Gdham, Tahas 'imainun Maaca.

23

Sara fiuké mainkan fiuiké bana

1Sara ka tséakéxa ciento veintisiete baritia, 2 ati baritia tsétankéx ka fiuakéxa Quiriat-
arbd, kakébia Hebrdn kakin anéké éma anuax, ka Canadn me anu 'iakéxa. Usa 'ain ka
Abraham ain xanu fiuké 'ain 'itsaira masa sinani iakéxa. 3 Usa 'ain ka anua ain xanu
Sara fiuké anuax nirukiani kuankéxa, anu ménioti 'aima 'ain, kuantankéx ka hititas
unikamabé banakéxa:

4 _Banakin ka &sokin kakéxa, 'éx kana bétsi menu 'iké uni 'aishbi mitsunu tséké uni
:ain, usa 'ikébi kamina anu uni fiuia mainti 'aké achtshi anu 'én xanu ménionun 'é maruti

ain.

5 Usaia kia kuakin ka hititanu 'iké unikaman kakéxa:

6 —Usama ka 'én 'Ibu kamina! 'En kakéxun kuati 'ain. Mix kamina nubé 'iké uni 'ain,
usa 'aish kamina mix achtishi uni Nukén 'Ibu Diosan kaiské 'ain. Usa 'iké ka mi 'akinia ax
kushiira 'ixun usa 'ain kamina min xanu fiuké a uinu 'iké ax kara upfira 'iké istankéxun
anu ménioti 'ain, uinu 'iké uninbi ka 'anu 'axuma 'anun kixun mi katima 'ikén kamina 'ati
'ain. 7 Esokian kakéx nirukin ka Abraham asébi ka kixun hititakama kai atumi fiandkin,
8 gsokin atu kakéxa:

—Mitsun asérabi 'én xanu énu ménfioti kuéénkin kamina Soharnen béchiké Efrén a'é
fiukdxunti 'ain. ° Macpelanu 'iké kini afn me sénénkénua 'iké a 'é marunun kixun kati

'ain. 'En kana uiti kara ain kupf 'iké atibi kupioti 'ain, usa 'ain kana anu uni fiuia mainti
kinifiu éné menu 'iti 'ain. 1°Usaia Abraham kia kuakin ka Efrén hitita uni ax atubé tséxun
kakéxa, Abraham 'imainun anu timeké unikaman kuaisabi 'itdnun kakéxa, usakian kaia
ka a émanu 'iké unikaman ribi kuakéxa: .

11 —;Usama ka 'én 'Ibu, kana mi maruiman! 'En kana mi me 'inainshitin, 'imainun
kana anu uni fiuia mainti 'aké kini kéfiunbi me a mi 'inaishitin. 'En aintsikamanribi ka
kamaxunbi 'én me éné mi 'inainshinuxun kaia kuatia. Usa 'ain kamina min xanu anu
mainti 'ain.

12 Fsokin kakéx ka unikamami fianati 'itékénkin ka Abrahamnén, 13 8sokin atun
kuamainunbi Efrén kakéxa:

—i'En kamainun, kamina kuati 'ain! Kana ésokin mi kain uiti karamina kuéénin min

me kupl atibi kana mi kuriki 'indnti 'ain, usakin mi pain kupiobianxun kana 'én xanu anu

mainikuanti 'ain.
14 Usai kia ka Efrénnén kakéxa:

15 —Mi kamainun kamina kuati 'ain, 'én 'Ibu: Me ain kupi ka cuatrocientas mané kuriki
'ikén. Usa 'ain kananuna 'ati 'ain kup{ ain 'itsa kuébikanantima 'ain, usa 'ain kamina béri
anu min xanu mainikuanti 'ain.

16 Usakian kakéxun ka Abrahamnén asdbi ka kana mi uiti kara ain kup{ 'ikén atibi mi
kupioti 'ai kixun ka Efrén ain aintsi hititakaman ismainunbi, ain kuriki abia tupunun
kixun kupiokin banatanun rérékaxuankéxa. 17 Usokin ka Efrénnén me Macpelanu 'iké,
au bari kuabuké Mamré kaké anua 'iké kini, 'imainun kamabi ni a menua 'iké akama
kénunbi Abraham maruakéxa, 18 usakian Abrahamnén bikéx ka a me ainan 'iakéxa. Usa
'ain ka hitita unikama 'imainun rairi uni kamanribi anun indkin iské 'ixun éné mex ka
nunama 'iké kixun 'unénkéxa.

19 Usokin marutankéxun ka Abrahamnén ain xanu Sara fiuké a Macpeld menu 'iké kini
anu maiankéxa, au bari uruké Mamré kaké me anu, ain ané itsi ka Hebrén 'ikébia, Canadn
kaké me anubi 'iakéxa. 20 Usokin 'atankéx ka Abraham me 'imainun anua 'iké kini ain
'Ibu 'iakéxa, ax ka Hititas kaman anua ain xanu mainti maruké me 'iakéxa.

24

Abrahamnén achushi xanu ain béchiké Isaac barixua fiuiké bana

1 Usa 'ain ka Abraham ax kaniakeké 'iké, Nukén 'Ibu an 'ati kamabi fiu sindnxunké
'iakéxa. 2 Achushi nétén ka Abrahamnén ax irapain a fiu mééxuni abé téké an ain fiukama
béruanké a kuénxun kakéxa:

—Min mékén 'én kisinu nankin kamina, 3 sinanatékéntima okin Nukén 'Ibu nai
'imainun éné me bérdankeé an ka 'én béchiké Isaacnén éné menu 'iké xanukama binun
éntima 'ikén, anu 'éx tséké Canadn kaké me énua, 4 usa 'ain ka Abrahamnén an fiu
mémiké uni kakéxa, anuax 'éx ud 'én nété anu kuantankéxun 'én aintsikaman béchiké
xanu achushi barixuni kuanti 'ain.

5 Esokian kakéxun ka an fiu mééxunké unin kakéxa:

—'Ex kuantankéxun anu 'iké xanu mérakin kakéxbia 'ébé uisama tankébétan karana,
¢aflu 'ati 'ain? ;karana min béchiké anuaxmi chikia me anubi buantékénti 'ain? ¢Kixuan
kakéxun ka Abrahamnén kakéxa:

—iUsama ka uisa 'ixunbi kamina 'én béchiké anu buantima 'ain! 7 Nukén 'Ibu
Dios, nainu 'iké an ka 'én aintsikaman menua chikinbétsinkin béxun 'é 'imainun 'én
rébunkikama éné me 'inan, an ka ain dngel abé kuantankéxumi achishi xanu 'én béchiké
bixunun mi 'akinti 'ikén. 8 Xanu achdshinéx mibé, uisama tankébébi ka 'én mi kaké énéx
asdbi 'iti 'ikén, jusa 'ain kamina uisaxunbi anu 'én béchiké buantima 'ain!

9 Esokian kakéxun ka an fiu mééxunké unin ain kisinu ain mékén nankin Abraham,
bétsiokin min sindntima okin kana min kakésabiokin 'ati 'ain kixun kakéxa. 10 Usokian
Abrahamnén kakéxun ka an fiu mééxunké unin, fiu upibu kaiskin buanti an iumémiké
unfan nanké barikin biakéxa, xanu ain aintsikama 'indni kuanti akama bianan ka
mékén rabé camelloribi a fiu mééxunké uninan biakéxa, usakin 'indnkéxun bitankéx
ka rairi unikama abé kuanti bibiani Nahor kaké éma, Mesopotamia kaké menu 'iké anu
kuankéxa. 11 Usai 'itsa nété 'ikiani kuantankéx ka Nahor kaké éma rapasu pain bébakéxa,
bébakébébi ka bari xupinbuakéxa. Usai xupibukébé ka anu 'iké xanu chipashkamax ain
chumu béi 'umpax biti anu uakéxa. Aia ka unikaman anua 'umpax biti rapasu bukuxun
ain camellokama tantimikin isakéxa, 12 usai anu bukuxun iskéxbia xanukama ukébétan
ka Nukén 'Tbu abé banakin kakéxa: 'En 'Tbu 'imainun 'én fiu mééxunké uni Abraham ain
Dios kana ésokin mi fiukatin, usa 'ain kamina bér{ 'én 'ati fiukama upf{ 'inun 'é 'akinti
'ain, 'imainun kamina 'én a fiu mééxunkeé uni aribi nuibakin upiokin 'akinti 'ain. 13 Anua
'umpax biti rapasu kana béban, usa 'ain ka énu 'iké xanu chipashkama 'umpax bitsi 'aia.
14 Achushi xanu chipash 'én kakéxuan sindnun kamina 'imiti 'ain: Usama ka 'én min
'umpax 'anun karamina min chumu nanpatima 'ain, kakéxun ka 'é kati 'ikén: 'Umpax
kamina 'ati 'ain, min camellokamaribi kana 'umpax 'amiti 'ain, a xanux ka Isaac min
kaiské uni ain xanu 'iti 'ikén. Usa 'ain kana 'én 'undnti 'ain min kamina 'én fiu mééxunké
uni upiokin nuibakin 'akinin kixun.

15 Usai abé banai sénénkéma 'ixunbi ka xanu achtshi me fiuté 'aké téxanu nanxun
tuinbétsinia isakéxa. Ax ka Rebeca Betuel kaké uni ain béchiké xanu 'iakéxa. Betuel
ax ka Milcdmia Nahornén béchia 'iakéxa, ax ka Abrahamnén xukénan béchiké 'iakéxa.

16 Usa 'ain ka Rebeca ax upfira xanu 'imainun, unibé 'ikin tankéma pan 'iakéxa; uinu 'iké
unibébi 'ikémapan 'iakéxa. Usa 'ixun ka anua 'umpax biti anu utankéxun, ain me futé
'aké nanpatankéxun buchuobiani kuankébébi 17 ka uni ax abakiani kuantankéx a nukui
nirakékin kakéxa:

—'E karamina min me fiuténua 'iké 'umpax chamara 'amitima 'ain.

18 _Kakéxun ka xanun kakéxa, kamina min xéati 'ain usakin kakinshi ka me fiuténua
mékén rabétan bikin nanpdkin xéanun 'indnkéxa. 1° 'Indnkéxun xéai sénénia ishi ka
Rebecanén kakéxa:

—Min camellokamaribi kana 'umpax bixunti 'ain, an kuéénkésokian xéanun.
20 Katankéxun ka bénékinshi afn me fiuté 'akénu 'iké 'umpax a pain anua 'umpax
'arutia nuntisokin 'aké anu maniakéxa, usakin manitankéxun ka 'itsai kuankin 'umpax

camellokaman xéanun bixuankéxa. 2! Usakin 'aia ka a unin uisakinbi kakinma isakéxa,
an ka unantisa tankéxa asérabi kara Nukén 'bun ax kuéénkésabi oi kuania upiokin

'akianxa kixun. )

22 Usokin 'umpax camellokaman xéai sénénkébétanshi ka a unin kuri seis gramo
'éfésa bixun xanu a réfiumiakéxa. 'Anan ka mékénu ménuti kuri cien gramosa aribi
ménumikin, 23 kakéxa:

—'E kamina kati 'ain mix karamina uin béchiké 'ain, min papan xubu kara anu 'iisa
'ikén 'én unikamabé kana anu éné imé 'uxti 'ain. 24 Kixuan fiukdkéxun ka Rebecanén
kakéxa:

—'£x kana Abrahamnén xukén Nahor an Milcami béchia Betuel kaké uni ain béchiké
am 25 Nun xubunu ka anu 'iti 'ikén usa 'ain kamina éné imé anu mikama 'uxi kuanti
'ain, 'imainun ka basi 'itsa axa min camellokama pimiti.

26 Usa 'ain ka a unin rantinpuruni tsébukin Nukén 'Ibu, 27 asabi ka kakin: i'En 'ibu
Abraham ain Dios, ax ka abé upf 'ianan a nuibaké 'ixun 'éx ain aintsikaman xubunu
bébanun 'é¢ bérianxun béaxa kiax kiakéxa! 28 Usai 'itankéx ka Rebeca abdkiani ain
titan xubunu kuani bébakin uisai kara 'iaxa akamabi fiuixunkin kakéxa. 29 Usakian ain
chirabakén bana fiuia kuabiani ka Laban kaké, ax a uni bari abdkiani anua 'umpax biti
kini anu abdkiani kuankéxa, 30 usai ka ménusuti ain chirabakén ain péfianu buanké a
isanan, ain chirabakéa usakin uni an kaké akama fuia kuabiani kuankéxa. Kuanx ka
Laban ax Abrahamnén fiu mémiké uni axa ain camello kamabé anua 'umpax biti kini
'urama nirakékin, 31 kakéxa:

—Ka ut, min 'Ibu Diosan ka mi énu bértanxun béaxa. jMix kamina éman énu
bératima 'ain, 'én kana anumi nukudti mitsu ménioxuan 'imainun kana anumi min
camellokamaribi tantimiti aribi ménion usa 'ain kamina 'én xubunu 'i kuanti 'ain!

32 Usokian kakéx ka a unikama abéa kuanké buani ain xubunu kuankéxa. Anuxun
ka anu 'iké fiukamapain nanpatankéxun camellokama pimitankéxun anuan a 'imainun
abéa kuanké unikama tachukati 'umpax béxtiankéxa. 33 Usai 'iax sénéan ain piti
'indnkéxunbi ka Abrahamnén fiu mémiké unin kakéxa:

—'En kana mitsu a kati bana kaxuma pitima 'ain:

—Esokian kakéxun ka. Labanén kakéxa:

—Kamina uisa bana kara nu kati 'ain.

34 Kakéxun ka Abrahamnén xuké unin kakéxa:

—'Ex kana, Abraham an fiu mééxunké uni 'ain, 35 Nukén 'Tbun an ka an 'é fiu méémiké
uni 'itsaira fiufiu 'inun 'imiaxa: usa 'ixun ka 'indnxa ovejakama, vaca, kuri 'imainun mané
panshian, uni an fiu mééxunti, xanu an fiu 'axdinti akama 'indnan ka camello 'imainun
asno akama 'indnxa. 3¢ Usakin 'indnkin ka ain xanu Sara aribi achushi tud kaniakéké
'ikébi 'indnxa, usa 'ain ka 'én fiu mééxunké uni an ain béchiké kamabi ain fiukama
'indnti sindnxa. 37 'En fiu mééxunké unin ka sinanatékénkima, an kakésabiokin 'anun
'8 kaxa: 'En béchiké kamina 'éx anu tséké Canadn me énua xanu bimitima 'ain. 38 Usa
'ain kamina 'én papan menu kuantankéxun, anua ain aintsikama 'iké anua achtishi xanu
'én béchiké barixuni kuanti 'ain. 39 Kixuan kakéxun kana 'én kan: 'En 'Ibu, janu 'iké
xanu achushinéx 'eébé uisama tankébétan karana afiu at1 'ain? 40 Kakéxun ka ésokin 'é
kaxa: 'Ex kana Nukén 'Tbu kikésoi abé nitsin, usa 'ain ka afn dngel xuti 'ikén, mia kuania
bértanun bériankéx kuanxun kamina achishi xanu 'én aintsin béchiké xanu 'én béchiké

bixunti 'ain, ax ka 'iti 'ikén, 'én papan aintsin 'ibun béchikébi. 4! Usa 'ainbi kamina 'én
aintsikaman ain béchiké xanu chipash mibé uisamatankébébi mix sinanatékéntima kiké
bana usaibi asabi bérdti 'ain. 42 Usa 'ain kana béri 'én anua 'umpax biti kini anu bébaxun
abé banakin ésokin Nukén 'Tbu kan, 'én fiu mééxunké uni Abraham ain Dios: Asérabi
kamina 'éx énu uti '€ 'akian, 43 usa 'ain kana béri anuxun 'umpax biti kini a rapasu 'ixun
mi fiukatin: uinu 'iké xanu chipash kara 'umpax bitsi aia akana 'én ésokin kati 'ain: 'E
kaina min 'umpax fiutéfiu 'iké a 'amitima 'ain, 44 €sokin 'én kakéxun ka '€ kati 'ikén: Asabi
ka kamina min xéati 'ai kixun '€ kanan min, camellokamaribi kana 'umpax bixunti 'ai an
'8 kaké xanu ax ka min kaiské uni a 'én fiu meexunke uni ain béchikénén xanu 'iti 'ikén.
45 Esokm fiukdkin 'én kéfnkeé 'aimabi ka 'én iskéxbi Rebeca futé tufanx uaxa. Ukin ka
anua 'umpax biti anu nukdkin menu tséntankéxun bitsia kana kan: Min 'umpax kaina
'6 xéanun 'indntima 'ain kixun. 46 Kakéxun ka an bénékinshi afn fiuté, nanpakin 'é kaxa:
Kamina xéati 'ain, 'imainun kana min camellokamaribi xéamiti 'ain, katankéxun ka 'é
xéamianan 'én camellokamaribi 'umpax xéamiaxa. 47 Usakian 'aia kana 'én fiukan: ;Mix
karamma uin béchiké 'ain? kakéxun ka an 'é kaxa: 'Ex kana Betuelnén béchiké xanu
'ain, ax ka Nahornéan Milcdmi béchia 'ikén. Esai kia kana achushi réfiuti fiu bitankéxun
réfiumianan kana rabé afn péfianuribi péfiumian usakin 'ai, 48 rantinpuruni tsébukin
kana Nukén 'Ibu rabikin kan; an 'é fiumémiké Abraham ain Dios, min kamina '€ bai upitan
an 'é iumémikeé uni ain béchiké xanu achushi ain aintsikaman béchikébi bixunun kixun
'é béan. 49 Usa 'ain kamina béribi '¢€ kati 'ain kaina 'én mi kaké éné an 'é iu mémiké ax
kikésa okin 'ati 'ain, kamina 'é kati 'ain afiu karana 'én 'ati 'ai kixun ka uni an kakéxa.

50 Esokian kakéxun ka Labdn 'imainun Betuelnén kakéxa:

—Nukén 'Ibun ka kamabi fiu 8sokin axa, usa 'ain kananuna nun mi asabi ka katankéxun
kana 'atima 'ai kixun mi kaiman. 51 Ka kuat, énu ka Rebeca 'ikén; kamina bibiankin buanti
'ain. Ax ka an mi fiumémiké uni ain béchikénén xanu 'iti 'ikén, Nukén 'Tbun kakésabi
oi. 52 Esokian kakéxun kuati ka Abrahamnén fiumémiké uni rantinpuruni memi bétiki
tsébukin, Nukén 'Ibu asabi ka kixun kakéxa. >3 Usai 'i nirukinshi ka na béké fiukama
churupakin biakéxa, ax ka 'iakéxa kuri, mané panshian, 'imainun chupa 'itsaira kupiké,
a bikin ka Rebeca 'indnkéxa. 'Indnan ka ain rarébaké kénun ain titaribi fiu 'itsaira
'inaishiakéxa. 54 Usakin na budnké fiukama a pain 'indntankéxun ka pitia nanxunkeé a
pitankéxun xéakéxa, abéa kuanké a uni kamabétan usakin 'ai ka a imé anu 'iakéxa:

—Usai anu 'uxnéti pékarakébé nirukin, ka a unin kakéxa: Kana kuantékénti 'ain, anua
an 'é fiu méémiké uni 'iké ain xubunu. 55 Esai kiabi ka Rebecanén rarébaké apanén ain
titabétan kakéxa: )

—Nun sindnkéx ka éné xanu nubépain mapai rabé nété nubé 'iti 'ikén, 'itankéx ka
mibé kuanti 'ikén. 56 Esokian kakéxunbi ka uni an kakéxa:

—'Ex kana énu 'itsa nété 'i ukéma 'ain. Nukén 'Ibu Diosan ka 'éx énu uti up{ 'imiaxa,
usa 'ain kamina 'éx kuantékéntanun 'é xukanti 'ain anua a 'én fiu mééxunké uni ain
xubunu. >7 Kakéxun ka anu 'iké unikaman kakéxa:

—Asabi ka kananuna xanu chipash ax kara uisai kia kuati kuénti 'ain, uisai kara ax kia
kananuna kuati 'ain. 58 Esokin katankéxun ka Rebeca kuénxun fiukdkéxa:

—;Ené unibé kaina béribi kuainsa tanin?

—Asabi ka kana kuanti 'ain —kiax ka ax kiakéxa.

59 Kixuan kakéxun ka an bértankin nikinké xanu kénun, Rebeca kuantanun kixun
Abrahamnén fiu méémiké unikama kéfiun xuakéxa.

60 Usai kuania ka Rebeca upiokin sindnxunkin ésokin kakéxa:

“Nukaman chirabaké, jmin rébinkinéx ka 'aisamaira tupuntisama 'iti 'ikén!
jusa 'ixun ka min rébunki kaman

axa ami nishké unikama abdmikin 'atankéxun atun émakama biti 'ikén!”

61 £sokin kakin sénéonkéx ka Rebeca 'imainun an nikinké xanu akamabé kuani camel-
lonu 'iruakéxa, usai 'irukiani ka Abrahamnén fiu méémiké uni akamabé kuani
kuankéxa. Usai ka an Abraham fiu mééxunké uni Rebeca anua bibiankin
buédnkeébé 'iakéxa.

62 Usai atux kuanmainun ka Isaac axribi a nétén anua 'umpax 'iké anuax kuankéxa, ax

ka 'iakéxa axa ts6ké 'imainun an 'é iské kakin anéké kini anu 'iakéxa, ax ka Négueb kaké

me anu tsoké 'iakéxa. 63 Anuax ka achudshi nétén nitsi kuanxun xupibukébétan iskinbi
ka. Unikama camellonén 'ai amikikuatsini rikuatsinia isakéxa. 4 Usakian ismainun ka
Rebecanénribi au kuanti ami bésui tsdxun Isaac 'uranxunbi mérakéxa, usakin méraishi
ka antian kuanké camello anuax 'ibliakéxa 6> usai 'ibukinshi ka an budnké uni a iukdkéxa:

—;Uinu 'iké uni kara axa numi kikuatsini uké ux 'ik?

—Ax ka 'én fiu mééxunké uni a 'itkén —kixun ka unin kakéxa. Usakian kakéxun
ain chupa bitsi ka anun bémdpukuti rakuakéxa. ©¢ Usaia 'imainun ka anu nukdkin
ain Aiumémiké uni an Isaac axa usai 'itkékama fiuixuankéxa. 67 Usokin unikaman fiuia
kuatankéxun ka Isaacnén Rebeca bibiankin ain xubusa okian chupa kéxtu 'aké anua ain

tita Sara 'iké anu budnkéxa, anu budnxun ka biakéxa, usakin bitankéxun ka Isaacnén
Rebeca 'itsaira kuééankéxa, usakin ain xanu Rebeca 'itsaira kuééni ka ain tita fiuké
sinania masa nuituké a sindntékénima manudakéxa.

25

Abraham 'imainun Queturdnén rébunkikama 'ia bana
(1Cr1.32-33)
1 Usa 'ain ka Abrahamnén bétsi xanu biti sindnkin, Quetura kakin anéké a biakéxa.
2 Bitankéxun ka amiribi béchipakéxa ain ané ka 'iakéxa Zimran, Jocsdn, Medan, Madian,
Isbac 'imainun Sta. 3 Jocsdn ax ka Sebd 'imainun Deddn ain papa 'iakéxa. Ené kamax
ka Deddnén rébunkikama 'iakéxa, ain anéx ka 'iké asureo, letuseo 'imainun leumeo
akama. 4 Fné kamax ka Madianén béchiké 'iakéxa Efa, Ffer, Hanoc, Abida 'imainun
Eldad. Ené unikamax ka Queturdnén rébunkikama 'iakéxa. >Isaac an ka kamabi ain papa

Abrahamnén fiukama biakéxa. ¢ Usakin 'anan ka bétsi xanumia 'aké, ain béchikékama
Abrahamnén ain fiu 'itsamashi 'indnkéxa, usokin 'indntankéxun ka riukémapain 'ixun

ain béchiké rairi amanu kuantanun kixun xuakéxa, xuanan ka Isaac axéshia anua 'iké
me anu 'inun kixun kakéxa.

Abraham fiuké 'iké ain béchiké Isaac 'imainun Ismaelnén maian
7 Usa 'ain ka Abraham ciento sesenta 'imainun cinco baritia tsétankéx, 8 ka uni

'ikésabi kaniakétankéx fiuakéxa. Nui ka 'ain chaitiokékama fiua 'afsh anu bukukeé abé
'i kuankéxa. ° Usa 'ain ka ain béchiké Isaac 'imainun Ismaelnén Macpeld kakeé kini anu

mafankéxa, ax ka Mamré kaké me 'ukémanan, Séhar hitita uni ain béchiké Efrén ain me
'iakéxa. 19 A mex ka Abrahamnén hitita unikamanan 'ikébia marua 'iakéxa. A menu ka
Abraham nuké ain xanu Sara rapasubi mafankéxa. 11 Usaia Abraham fiua 'ain ka Nukén

'Tbu Diosan Isaac upiokin sindnxuankéxa, usa okian 'akéx ka anua 'umpax 'iké a rapasubi
tséti bériakéxa. “Ax ka 'iakéxa, axa tséké 'imainun an 'é iské kakin anéké anu.”

Ismaelnén rébunkikama 'id bana
(1Cr1.28-31)

12 Ené kamax ka Ismaelnén béchiké Abrahamnén béchiké egipcia xanu Agar, an Sara
fiu 'axunké amia béchiké 'iakéxa, 13 énéx ka ain rékuén béchiké a pain 'akéxa bakéan a
'iakéxa: Nebaiot, ax ka ain béchiké apan 'iakéxa; 'atankéxun ka bétsiribi 'akéxa Quedar,
Adbeel, Mibsam, 14 Mism4, Dumd, Mas4, 15 Hadar, Tem4, Jetur, Nafis 'imainun Quedma.
16 Engkamax ka Ismaelnén béchiké mapai rabé 'imainun rabé akaman ané 'ikén, usa 'ain
ka atun anénbi anénbi ain me anéanan ax anu 'iké aribi anéakéxa. Usa 'ain ka akama
achushi achtshinéx ain menu menu atun 'apufiu 'iakéxa.

17 Ismael ax ka ciento treinta 'imainun siete baritiafiu 'aish fiuakéxa, nui ka ain
chaitiokékama 'iasaribiti fiuia anu 'ain chaitiokékama maian anubi mafankéxa. 18 Usai
ax fiua ain rébunki kamax anubi tséti Havild kaké me Egipto 'ukémanan anun, Asirianu

kuani kuanti anubi tséti bukiiakéxa. Usai 'i ka anuax ain xukén kamabébi 'atimonani
nishanani anubi bukiiakéxa.

Esatinén ain béchiké apan usai 'iti 'ikébi Jacob marua fiuiké bana

19 Fné banax ka usai kara Abrahamnén béchiké Isaac ax 'iakéxa, kixun fiuiké bana
'ikén. 20 [saacnén ka cuarenta baritiafiu 'ixun Rebeca ain xanu 'iti biakéxa, ax ka
Betuelnén béchiké Labdnén chirabaké 'iakéxa, akamax ka Arameos unibu Padan-aram
kaké me anu tsékeé 'iakéxa. 21 Usa 'ain ka Rebeca tuakéma xanu 'iakéxa, usa 'ain Isaac an
ami béchikaskin 'ain xanu 'itsaira fiukdxuankéxa. Usakian fiukdkéxun ka Nukén 'Tbun

an fiukaké a kuakin Rebeca tuufiu 'inun 'imiakéxa. 22 Usai tui ka afn pukunu rabé tua

'iruké 'aish, anuaxbi ubiti titikanania tankin an sindnkéxa: “Enéxa ésai 'ikébé karana

'€x, ;uisa 'aish basi tséti 'ain?” Usakin sinanbiani ka Nukén 'Ibu uisa kupin kara usai 'ia

kixun fiukati kuankéxa,

23 usakian fiukdkéxun an kakéxa:

“Min pukuméu ka tud rabé 'ikén,

ax ka rabé éma 'iti 'ikén,

usa 'aish bakénkéma 'aishbi ubionania. Achtshinéx ka kushiira 'aish bétsisama 'iti 'ikén,
afn apan ax ka ain 'anaka meu 'iti 'tkén, usa 'ain ka 'andka ax kushiira 'inuxun
'aia.,, 7 7 4

24 Fsokian kaké basirama 'ainbi ka Rebeca ain nété sénénkébé, rabé tud bakéankéxa.

25 A paian Rebeca bakénké ax ka ranshin 'aish raninbaé 'iakéxa, usa 'iké ka a tud Esat

kakin anéakéxa. 26 Usai 'tkin ain apan Esau ain taé tsiputu tuinbétsini ain 'andka

chikiakéxa, usafa 'iké a ka Jacob kakin anéakéxa. Usaia ain xanu Rebeca a tud rabé

bakénké 'ain ka Isaac ax setenta baritiafiu 'iakéxa.

Esau 'imainun Jacob 'ia bana

27 Usa 'ain ka a tud rabé kaniakéxa. Usai kanitankéx ka ain rékuén béchiké Esati ax
ninua fiuira oké uni 'iakéxa; 'imainun ka ain 'andka Jacob ménin sinainshi uni 'iakéxa,
usa 'ain ka afn xubunuashi fiu méi tséti kuééni 'iakéxa. 28 Usa 'ain ka Isaacnén ain
béchiké Esau a 'itsaira nuibakéxa, ain fiuaké pikin, usakian ain papan ain rékuén béchiké
a nuibamainun ka Rebecanén ain tud Jacob aribi 'itsaira nuibakéxa.

29 Nété itsin ka Jacobnén purutusa piti iu néish okin 'aruanbi ka Esat uran ninu fiu
bari nibaiti pananx. 30 Ukin kakéxa:

—'E karamina min piti panshionkinmi 'aké téxéra 'indntima 'ain, kana numin bama-
tisa tanin. (Usa 'aish ka Esati ax ain kuai ané Edom kakin anéké 'iakéxa.) 31 Min kamina
—'Ex min apansa 'ixun min biti fiukama 'én binun 'é 'imiti 'ain, —kixun ka Jacobnén
kakéxa.

32 Kakéxun ka Esatiinén kakéxa:

—Uisa 'ixun kaina, 'éx panax numin bamatisa taniabi iséshiti 'ain, minmi min xukén
apan 'ikébi 'akinkéxma kana min apan 'éx 'itima 'ain.

33 —Kia ka béribi kamina Nukén 'Tbu Diosan ismainunbi asérabi sinanatékéntima okin
'é kati 'ain —kixun Jacobnén ain xukén karaishiakéxa. Usokian kakéxun ka Esatinén
sinanatékéntima okin kakéxa, usakin ka Jacob axa 'ain apan 'inun kakéxa. 34 Usakian
kakéxun ka Jacobnén ain piti purutusa néish okian 'aruké a kéiiun pan pinun kixun ain

xukén Esatl 'indnkéxa, usakian 'indnkéxun pianan xéatankéx ka nirukiani a kaimashi 'én
kana apan 'ixun fiukama biti 'ai kixun sinanima kuankéxa.

26

Isaac 'imainun Rebeca Guerar kaké émanu kuan
1 Usa 'ain ka Isaac ax anu 'umpax 'iké anu tsdakéxa, ax ka anu tséké kaké 'imainun

an iské kakin anékeé 'iakéxa, a rapasu 'ainbi ka Abraham anu tsétan 'idsaribiti a piti
'afma 'inun fiu 'apakéxbi 'iruama 'ikén. Usaia 'ikébé ka panani Isaac ain xanu Rebecabé

kanankiani an fiumémiké unikama 'imainun ain fiukamabi buani anua Abimélec filis-
teokaman 'apu 'iké Guerar kaké éma anu kuankéxa. 2 Anu 'iké 'ain ami chikirakékin

ka Nukén 'Tbu ésokin kakéxa: “Kamina Egipto menu kuantima 'ain. Uinu karamina
'iti 'ai 'én mi kaké anu kamina 'iti 'ain, 3 usa 'ain kamina éné menu pain tséti 'ain.
'Ex kana mibé 'iti 'ain 'imainun kana mi upiokin sindnxukin mi 'imainun min rébtnki
kamaribi éné mekama 'indnti 'ain. Usakin kana 'én min papa Abraham késabiokin 'ati
'ain. 4'Anan kana 'én min rébinkikamaribi nainua 'aisamaira 'ispa iskésa usaribi 'itdnun
'imiti 'ain, 'imainun kana éné me kamabi mi 'indnti 'ain. 'Indnan kana kamabi menu
'iké unikamaribi upiokin sindnxunti 'ain, min rébtnki kamasaribi 'inun, 5 ésokinribi
'én kakéxun ka Abrahamnén 'én kakésokin ax kikésoibi 'iti banakama 'ianan a tanti
banakama 'én 'undnmikésabi okin 'akéxa.”

6 Esokian kakéx ka Isaac Guerar kaké éma anu tséti béridakéxa, 7 usai bérutankéx anu
tsotia ka anu 'iké unikaman ain xanu Rebeca fiuikin Isaac fiukdkankéxa, fiukdkéxun ka
afn xanu ka kixun kati sinani rakuékin ax ka 'én chirabaké 'iké kixun kakéxa. Rebeca
upfira xanu 'ain ka Isaacnén anu 'tké unikaman 'ati sinani rakuekin paranti sindnxun
kakéxa.

8 Esokin anu 'iké unikama katankéx ka anu basipain tséti bériakéxa. 'Ainbi ka achushi

nétén Abimélecnén ain xubu xékué chukimanén iskéxunbi Isaacnén ain xanu Rebeca
kuéénkin 'ikatia isakéxa. © Usakin 'aia istankéxun ka ain uni achudshi Isaac unun kixun
katdnun kamiakéxa:

—Kamikéxa 'aia ka fiukdkéxa mibéa 'iké xanu ax kara min xanu 'ik, jasérabi kat? Min
xanu 'ainbi karamina, ;ax isa min chirabaké 'anaka 'iké kiax kéméi kian?

—'En kana a kupfan énu 'iké unikaman '€ 'ati sindnkin kana mi kan —kixun Isaacnén
kakéxa.

10 Kakéxunbi ka Abimélecnén kakéxa:

—;Uisa kupin karamina nu ésokin an? 'En mi iskéma 'ain ka énu 'iké uni min xanubé
'iké 'itsianxa, usa 'ain kamina min nu 'uchamiké 'itsian.

11 Usakin katankéxun ka Abimélecnén kamabi anu 'iké unikama kakéxa:

—Uin kara éné uni 'ianan ain xanu ubioia, ax ka 'atima okin 'aké 'iti 'ikén.

12 Usa 'ain ka a barin fiu 'apdxun Isaacnén 'aisamaira 'inuan ain bimi upibu 'iké
biakéxa, Nukén 'Tbu upiokin sindnxunkéxun. 13 Usa 'aish ka 'aisamaira fiufiu 'ianan
'itsaira mané panshianfiu 'iakéxa. 4 'Imainun ka 'itsaira ovejafiu 'ianan, vaca 'imainun
an fiu mééxunké unifiuribi 'iakéxa, usa 'ain ka ax fiufiuira 'ain, anu 'iké filisteo unikama
nutsi ami nishkin 'atima okéxa. 15 Usa 'ain ka ain papa Abrahamnén anu pain tséké
'ixuan an fiumémiké unikama amia anu 'umpax 'iké kini ax Abrahamnan 'iakéxa; usa

'ikébi ka filisteo unikaman a kini men bétaskin natakakdké 'iakéxa. 16 Usa 'ain ka
Abimélecnén Isaac ésokin kakéxa:

—Béribi kamina énuax kuanti 'ain, mix kamina 'aisamaira fiufiu énu 'ain nuxnu mix
'ikésai fiufiuira 'aimabi.

17 Esokin kakéx ka anuax chikikiani kuanx Isaac Guerar kaké émanu 'iké me sapan anu

tséti béruakéxa. 18 Anuxun ka Isaacnén an fiumémiké unikama anu tsékian Abrahamnén
anua 'umpax biti amia, kinikama 'ikébia ax fiukébétan filisteo unikaman men nataka

ka 'ikébi, ain unikamabétan amiribishi naétékéankéxa, usokin 'atankéxun ka ain papan
anéasabi okin anétékéankéxa.

19 Achushi nétén ka Isaacnén fiumémiké unikama kini achtishi me sapan anu 'akinbi
anua 'umpax upfira mérakéxa. 20 Usakin 'umpax atun pain méraké 'ainbi ka filisteo
unikaman 'arakaké fiuina an bértianké unikama, Guerar kaké me sapan anuax ainan isa
'umpax 'iké kiax Isaacnén fiuina an bértianké unikamabé a 'umpaxan rabanan méanani
abé nishanankéxa. Usaia anun rabanan mééananké ka Isaacnén a 'umpax. “Anuax

mééananké kakin anéakéxa.” 21 Usai anuax 'itankéxun ka Isaacnén unikaman amiribishi
kini itsi anua 'umpax biti 'atékéankéxa, usokin 'akébi ka filisteo unikaman amiribishi

ubiotékénkéx ka amiribishi atubé nishananké ka Isaacnén anuax bétsibé “nishanax
isanainsama tanké usokin anéakéxa.” 22 Usaia ain unikama 'itékénkébé ka anuax Isaac
'ura kuani chikiakéxa, usai chikikin ka ain unikama 'imainun kamabi ain fiuina kamabi
buani kuankéxa, kuantankéxun ka anua tséti me anu bébaxun achushi kini anua 'umpax

biti ain unikama naémiakéxa, usa 'ain ka anuax 'umpax kupin mééananiama iskin
I[saacnén anuax méanantékénima upitax tsoti kakin anéakéxa, usakin 'atankéx ka ésai
kiakéxa: Béri ka Nukén 'Tbu énu nu éanxa, usa 'ain kananuna éné menuax nishananima
fiufiuira 'iti 'ain.

23 Usai anu pain 'itankéx ka amiribishi Isaac Beerseba kaké me anu kuantékéankéxa.
24 “Anu bébaxa flantabuké a imé ami mérakin ka Nukén 'Ibun kakéxa:
'Ex kana min papa Abraham ain Dios 'ain.

Usa 'ain kamina rakuétima 'ain; 'éx kana mibé 'ain.
Usa 'ain kana 'én uni Abraham a kupin upiokin sindnxunkin,
min rébankinéxa 'aisamaira 'udkamé 'éonun 'imiti 'ain.”

25 Fsokian kakéxun ka Isaacnén anuxun rabiti maxax maburukin 'atankéxun, asabi ka
kakin Nukén 'Ibu rabiakéxa. Usokin 'atankéx ka a menubi 'i bértiakéxa, bérikin ka anu
achushi kini anua 'umpax biti an fiu méémiké unikama 'amiakéxa.

Isaac 'imainun Abimélec ménionan fiuiké bana

26 Usa 'ain ka achushi nétén, Abimélec Guerar kaké éma anuax Isaacbé banai ubakéxa.
Usaia ukébé ka an 'undnké unikama an bana fiuixunké Ahuzat, 'imainun suntdrunén
kushi Ficol akamaribi abé ubakéxa. 27 Usai kuanx anu bébaia ka Isaacnén kakéxa:

—Mitsun kamina '€ chikiankén, usa 'ixun kamina mitsubé 'iabi 'é min émanua chikian,
;uisakatsi karamina '€ isi ain?

28 Fsokian kakéxunbi ka atun kakéxa:

—Nun kananuna mi isan mix kamina Nukén 'Tbu abé 'ain, usa 'iké an mi 'akinia
kananuna unan, usa 'ain kananuna nukaman achushi fiu mibétan 'ati ain. A achushi
fiu 'ati ax ka 'ikén: 2% min kamina nukama uisabi otima 'ain, nunribi kananuna mi
uisabi okéma 'ain. 'Atima okinma, kananuna nun mi upiokin nuibakin 'akian, 'imainun

kananuna upiokin mixmi 'én menuax chikiti 'aia mi xuan, usa 'iké ka béri Nukén 'Tbu
mi upiokin sindnxunkin 'akinia. 30 Usakian kakéxun ka Isaacnén achushi fiesta chaiira
'ati sindnxun, a pitikama pain ain unikama 'amitankéxun kuéénkin atubétan pianan
xéakéxa. 31 Usai 'idnx pékarakéma 'ainshi nirui ka sinanatékéntima oi attixbi kdnani

kiakéxa. Usai kanantankéxun ka Isaacnén bértianx kamina kuanti 'ain kixun amiribishi
atubé isanantékéxuma kakéxa, kakin ka upiokin ain 'unanké uni 'akésokin kuantanun

xuakéxa.
32 A néténbi ka an fiu méémiké unikama Isaac kai ubakéxa, ukin ka 'umpax kananuna

me kini 'ati naékinbi anua méran kixun kakéxa. 33 Usakian méraké ka Isaacnén anua
'umpax 'iké kini a Seba kakin anéakéxa. Usa 'ain ka a éma Beerseba kakin anéké 'iakéxa.

34Usa 'ain ka Esat an cuarenta baritiafiu 'ixun Judit biakéxa, ain xanu 'inun ax ka Beer{
kaké hitita 'ain béchiké xanu 'iakéxa. 'Imainun ka bétsi xanu Basemat kakeé aribi biakéxa,

ax ka Eldn hitita uni ain béchiké xanu 'iakéxa. 35 Usokian a xanu rabé ain tud Esatinén
bian ka Rebeca 'imainun Isaac a kuéénima uisa kupin kara usakin bétsi unibunén xanu

'én tudkén biaxa kiax masa nuituti nishi tséakéxa.

27

Isaacnén Jacob 'imainun Esau upiokin sindnxuan
1Usa 'ain ka Isaac ax kaniakéti 'upiokin fiu istisama 'ain béru 'iakéxa. Achuashi nétén

afn rékuén béchiké Esati kuénxun kakéxa:

—i'En bakeé béchiké!

—Kia ka kamina 'é kati 'ain papan —kixun Esainén kakéxa.

2 _Kamina 'é kaniakétia isin —kixun ka Isaacnén kakéxa—, 'éx kana bétsi néténbi
fAuti 'ain. 3 Usa 'ain kana 'éx kuéénin, kamina min kanti kéfiun min pia bibiani ninua
fiuina barixun 'é 'axuni kuanti 'ain. 4 'Abétsinxun kamina néishokin 'arubétsinkin,
uisakin 'aruké karana pisa tani usakin 'abétsinkin 'é béxunti 'ain. Usokin 'abétsinkin
béké pitankéxun fiukémapain 'ixun kana mi upiokin sindnxunti 'ain.

5'Afnbi ka ésokian kaia ax anu 'ixun Rebecanén uisakin karaisa Isaacnén Esau kaia
kixun kuakéxa. Usakian ain papa kakéxa, ninu fiuina barixuni kuankébétan ishi ka,
6 Rebecanén ain tud 'andka Jacob a ésokin kakéxa:

—Ka is, 'én kana min papan abé banakin, ésokin min xukén Esat kaia kuan: 7 Nuina
'atankéxun kamina néishokin, uisa okin 'aruké karana pisa tani usakin 'arubétsinkin 'é
pinun béxunti 'ain, usakin 'aké pitankéxun kana Nukén 'Ibu ismainunbi fiukémapain
'ixun mi 'upiokin sindnxunti 'ain. 8 Usa 'ain kana mi kain, 'én baké tud kamina upiokin
kuati 'ain, 'én mi kamainun: Kamina anua fiuina 'arakakékama 'iké anu kuanxun, cabra
bérf kaniké, afn upf rabé kaisbétsinkin 'é béxunti 'ain; 'én kana min papa ax kuéénkésa
okin, pinun néish okin 'aruxunti 'ain kixun ka ain titan kakéxa. 10 Usakin 'én 'aruia
kamina min na pinun min papa ubanxunti 'ain, usakinmi 'akéxun ka an 'ati iukama
mi sindnxunkin 'indnti 'ikén, ax Aukémapain 'ixun.

11 Kakéxunbi ka Jacobnén ain tita kakéxa:

—Min kamina 'unan 'én xukénax ka afn naminu raninbaé 'ikén, 'ainbi kana 'éx usama
'ain. 12'En papan ramékinbi 'é ranifiuma 'iké 'undnkin ka 'éx isana ami kuai kixun sindnti
'ikén; usakin 'én 'akéxun 'undnkin ka 'atimokin sindnkin '€ upiokin sindnxuntima 'ikén.

13 Esokian kakéxunbi ka ain titan kakéxa:

—'En baké tud, mi 'atimokin sindnxukéxbi ka minu 'ima énu pakéti 'ikén. Usa 'ain
kamina 'én kakésabiokin, cabra bér{ kaniké rabé bitsi kuanti 'ain.

14 Kakéx kuanxun ka Jacobnén cabra bér{ kaniké rabé bitsinkin ain tita béxtankéxa.
Béxunkéxun ka ain titan piti néishira 'inun upiokin 'aruxuankéxa, usakin 'arukéa
Isaacnén pisatanké usakinbi dkéxa, 15 usokin ain tud piti 'axuntankéxun ka ain tud apan
Esaunén chupa xubunu nanké upi a bitsinkin béxun, 'ain titan ain tud 'andka Jacob
pafiumiakéxa. 1€ Usakin panumikin ka axa ranifiuma 'iké cabra béri kaniké kama ain
xakd, éskaxun nanké antnribi upfokin ramapukin Jacob afn péfianu 'anan afn téxanuribi
térabuankéxa, 17 usakin 'atankéxun ka ain titan piti néish okin 'aké a 'imainun panribi
'indnkéxa.

18 'Indnkéx anua 'iké anu atsinkin ka Jacobnén ain papa ésokin kakéxa:

—iPapan anu kaina 'ain!

—Enu kana 'ain. ;Uinu 'iké 'én béchiké a kaina mix 'ain? —kixun ka Isaacnén
nukakéxa.

19 _'Ex kana Esati, min rékuén béchiké a 'ain —kixun ka Jacobnén ain papa kakéxa—.
'Emi 'anun kaké kana mi 'axun béxuan. Usa 'ain kamina; nirutankéxun 'én 'abétsinké
fluina nami piti 'ain, pitankéxun kamina 'é min upiokin sindnxunkin kati 'ain.

20 Usakian kakéxun ka Isaacnén fiukdkéxa:

—;Uisa "ixun kaina bénékinshi fiuina mérabétsian, 'én bakén?

Kakéxun ka min Diosan ka 'én bénékinshi méranun 'é 'akianxa kixun Jacobnén kakéxa.

21 Esokian kakéxunbi ka Isaacnén katékéankéxa:

—Nérira kamina uti 'ain, mi ramékin asérabi kaina 'én rékuén béchiké, Esad 'ai kixun
tanun.

22Kixuan kakéx ka Jacob ain papan raménun 'urama uakéxa. Aia ka Isaacnén ramékin

kakéxa: “Mix kamina Jacobnén banasa 'ain, 'ainbi ka mi xukén Esainén pénranisa min
péfian 'ikén.” 23 Usai 'iké ka Isaacnén 'undnma 'ikén, 'undnkima ka ain péfianu ain rani
'itsa 'iké, afn xukén apan Esatinén péfiansa 'iké tankéxa. 'Afnbi ka upiokin sindnxunuxun
pain, 24 amiribishi fiukatékéankéxa:

—; Asérabi karamina mix 'én béchiké Esati a 'ain?

—Kixuan fiukdkéxun ka 'éx kana Esatl 'a 'ain —kixun Jacobnén kakéxa.

25 Esokian kakéxun ka afn papan Jacob kakéxa:

—'En baké béchiké, pinun kamina mi 'abétsinké fiuina nami 'aruké '¢ 'indnti 'ain, a
pitankéxun kana mi upiokin sindnxunkin kati 'ain.

Usa 'ain ka météxtankéxun pinun ain papa 'indnkin Jacobnén, uvas baka 'aké aribi 'in-
dnkéxa. 'Indnkéxun ka Isaacnén pianan xéakéxa, 26 usokin pianan xéai sénéntankéxun
ka kakéxa:

—'E 'urama ukin kamina achushi okin 'én bémdnanu 'é bétsuku kati 'ain.
27 Esokin kakéx bétsuku kanux a 'urama oi tsébutia ka Jacobnén chupa Isaacnén

xéakéxa. Xeékin ka ésokin kakin upiokin sindnxuankéxa:

“Ené chupan 'ishax ka 'én béchikénan 'aish. Abé ninu niké 'ishasa 'tkéa, Nukén 'Tbu
upiokin sindnxunkeé 'iti 'ikén.

28 Usa 'iké ka Nukén 'Ibu Diosan min fiu 'apaké chabénun nafnua 'uf 'ibumiti 'ikén,
'ibimikéxun ka min fiu 'apdkékama menua chabéti 'ikén, usakin 'akéxun ka min
trigo béru 'itsaira 'imianan a mi xéati fiuribi 'aisamaira 'imiti 'ikén.

29 Usa 'iké ka 'aisamaira unin mi fiu mééxunti 'ikén;

bétsi menu 'iké unikamaxribi ka mi bétanain rantinpuruni 'iti 'ikén.

Mix kamina min xukénkaman 'apu 'iti 'ain;

jUsa 'ain ka atux mi bémanon rantipuruni 'iti 'ikén!

Uin kara mi 'aisama oia ax ka 'atima okéribi 'iti 'ikén,
'imainun ka uin kara mi upiokin sindnxunkin 'akinia axribi upiti bukui upiokin sinanx-
unkeé 'iti 'tkén.”
30 Usakin Isaacnén upiokin sindnxunkéxa Jacob, chikikiani anua ain papa 'iké anuax

kuankébéshi ka Esau axribi fiuina 'abétsinkin béi uakéxa. 31 Utankéxun ka anribi fiuina
nami néish okin 'aruakéxa, 'arubétsinkin béxun ka ain papa ésokin kakéxa:

—Papan kamina niruti 'ain, nirukin kamina min béchikénéan 'abétsinkin béxun mi
'aruxunké nami éné piti 'ain, pitankéxun kamina min upiokin sindnxunkin 'é kati 'ain.

32Kakéxun ka Isaacnén fiukakéxa:

—;Uikaramina mix 'ain?

—'£x kana Esati min rékuén béchikeé a 'ain, —kixun ka kakéxa.

33 Esokian afn béchikénén kakéx ka Isaac ratuti sindnkasmai ain bana, bétsi térékin
ain béchikeé kakéxa:

—Usa 'ain kara, ;jui kara an 'é 'abétsinxun fiuina néishokin 'aruxun béxunké ax 'iax?
'En kana mix uisama pain 'ain kamabi pian, pitankéxun kana 'én a upiokin sindnxuan
usa 'aish ka bér{ ax upiokin sindnxunké béruaxa.

34 Esokian afn papan kakéxun kuati, ka Esad munuma nishi kuénkéni iankéxa:

—iKuénkeéni ini ka kiakéxa, papa 'éribi kamina min upiokin sinanxunti 'ain! 35'Ainbi
ka Isaacnén kakéxa:

—Min xukén 'andkanén, uxun parankéxun kana minan 'ikébi, upfokin sindnxunkin a
'inan. 3¢ —jUsaia kéméxun fiu biti 'undnxun ka Jacob kakin anéakéxa! —Kiax ka Esat
kiakéxa—. {Bérf ka an 'é rabéokin ésokin 'aké 'ikén! Bérdma ka 'éx afn apan 'ikébi an 'é
bikuani 'én apan 'iaxa, béri ka amiribishi biaxa 'émi upiokin sindnxunti aribi. ;'Eribimi
upiokin sindnxunti bana kara 'afma 'ik? 37 Esai kia ka ain béchiké apan Isaacnén kakéxa:

—Ka kuat, 'én kana kamabi fiu 'anuan kushi 'indnun Nukén 'Ibu Dios Jacob fiukdxuan;
usa 'ain ka kamabi ain aintsikamax a fiu mééxunkeé 'iti 'ikén, 'imainun ka an trigo 'apaké
'aisamaira '{fanan fiu bimifiu afn baka xéati 'aisamairafiu 'iti 'tkén. ;Afiu karana 'én
béri mi 'indnti 'ain 'én bakén? 38 Esokian kakéxun ka Esatinén amiribishi fiukatékénkin
munuma banakin kakéxa:

—;Achtshi unishi kara Nukén 'Ibu Diosan upiokin sindnxunti 'iké papan? ;'Eribi
kamina upiokin sindnxunkin kati 'ain ésokin ain papa kai ka!

Esatl munuma kuénkéni amiribishi iankéxa.

39 Usaia 'ia kuankin ka Isaacnén ain béchiké kakéxa:
“Ka kuat, mix kamina me anua fiu 'apakébi 'irukéma a menu 'ianan
anua 'uf 'ibucéma me anu 'inuxun 'ain.
40 Usai 'i kamina min mané xétoké anun 'akanani
méanani tséti kamina min xukén 'andka an fiu méémikeé 'inuxun 'ain;
usai 'i kamina min rébdnkikama kushitékénti ain,
éné menuax chikiax kamina mibi tsénuxun 'ain.”

Jacob amia ain xuken Esau nishkéx abd fiuiké bana
. e . 4 . . X . . . . . -IX e

41 Usakian 'aké 'ain ka Esaiinén ami xuamati nishkin Jacob istisama tankéxa ain papan
upiokin sindnxunkin kaké kupin, 'imainun ka sindnkéxa: “Enuax basiramashi kana 'én
papa fiukébé 'itsaira masa nuituti nitéxéti 'ain, usai 'ikin kana 'én xukén Jacob réti 'ain.”

42 Usakian Esaunén sindnkébétanbi ka Rebecanén 'undnkin, ain tud 'andka Jacob
kamitankéxun ésokin kakéxa:

—Ka kuat, min xukén Esau ka 'aisamairai mimi nishkin mi 'ati sinania usa 'ain kana
mi kain.

43 Kamina 'én kakéxun upiokin kuati 'ain; usa 'ain kamina béribi abati Hardn, menu

. . X . . .o e /7 /. X . . . . .

kuanti 'ain kuanx kamina 'én rarébaké apan Laban ain xubunu 'i kuanti 'ain. 44 Usai
kuantankéx kamina anu pain 'i kuanti 'ain, min xukén apan axa mimi xuamati nishké a
indkian 45 min 'aké a manutamainun. Usa 'ain kana 'én amiribishi utékénun mi kamiti
'ain. j'Ex kana 'én tudrabé achushi nétén ishi a rabétaxbi bamati kuééniman!

46 Esokin pain ain tud katankéxun ka Rebecanén Isaac ésokin kakéxa:

—'Ex kana éné hitita xanu rabé Esatinéa bia énébé tséti atsan, usa 'ain kana abé
'isamatanin. Jacobnén ribia achushi hitita xanu Canaan énua bikébé karana 'éx uisari
énu tsdti 'ain, kana énu tsétima bamati 'ain.

1 Usakian afn xanun kakéxun ka Isaacnén ain béchiké Jacob, kuénxun upiokin

sindnxunkin ésokin kakéxa: Min kamina uisaxunbi, Canadn me énua uinu 'iké xanubi
bitima 'ain. 2 Kamina Paddn-aram, anua min xuta Betuel 'ia me anu kuanti 'ain, anu
kuantankéxun kamina anua min kuku Labdnnén béchiké xanukama achushi biti 'ain.
3 Usa 'ain ka Nukén 'Ibu Dios kamabi kushifiu an mi upiokin sindnxunkin min rébunk-

inéxa 'aisamaira 'ia timénun 'imiti 'ikén, 'imianan ka min rébuinki kamanuax 'aisamaira
éma 'ai uni 'uakamé 'éoti 'ikén. 4 'Imianan ka mi 'indnan, min rébinkikamaribi upiokin
sindnxunkin Abraham késabiokin, éné me 'ibuanun anu nu béri bétsi menu 'iké uni
'ikésai tsdké éné mi 'indnti 'ikén, Nukén 'Tbu Diosan Abraham 'indnuxun késabiokin.

5Esokin katankéxun ka Isaacnén ain béchiké Jacob a Paddn-aram anu xuakéxa. Xukéx
kuanx ka Jacob Labdnnén xubunu bébakéxa, ax ka Betuel arameo uni ain béchiké 'ianan
Rebeca Jacob 'imainun Esad ain titan rarébaké 'iakéxa.

Esatinén xanu bia fiuiké bana .
¢ Usa 'ain ka Esaunén ain papa Isaacnéan ain, xukén 'andka Jacob a upiokin sindnx-
unkin méniotankéxun Padan-aram anua ain xanu baritanun kixun xuké a 'undnké
'iakéxa. 'Tmainun ka ain papan anu 'iké xanu bixuma 'anun kakeé aribi sinankéxa, upiokin

sindnxunkian éné Canadn menua kamina achtshira xanubi bitima 'ain kixuan kaké aribi
sindnkéxa, 7 'imainun ka Jacob Paddn-aram anu ain papa 'imainun ain titan kakésabi oi

kuankeé aribi sindnkéxa. 8 Usa 'ain ka Esatinén ain papan Canadn kaké me anua xanukama

biké a kuééniama 'undnkéxa; 9 usa 'ain ka Esatl Ismael kaké uni, Abrahamnén béchiké abé
banai kuankéxa, kuantankéxun ka fiukdxun ain xanu 'iti uni ain béchiké Mahalat kaké a
biakéxa, ax ka Nebaiot ain chirabaké 'andka 'iakéxa 'imainun ka bérdma Canadn menua

biké xanu rabeé axribi ain xanu 'iakéxa.

Betel kaké me anuax Dios Jacobmi mérd fiuiké bana
10 Usa 'ain ka Jacob ax Beerseba kaké anuax kuani Aramnu kuanti bai a bibiani anun

kuankéxa. 11 Usai kuanbaiti ka bari kuabuti fiantabukébé anua fiantan 'uxtinu bébakéxa.
Anu béruxun ka amia kataméti achtishi maxax bitankéx ain maxkdmi ami téképiméti

nantankéx 'uxakéxa. 12 Anuxun namdkin, iskéxbi ka achushi tapitinéx menuaxbi
kuarutankéxa nainu sénén 'iké isakéxa, iskin ka anua Diosan angelkama kuarumainun
rafrinéxribi ubuti nitsia isakéxa. 13 Usakin namdkin isanan ka Nukén 'Tbu a rapasu nixun
8sokin kakéxun kuakéxa: 'Ex kana min 'Ibu 'ain, 'ianan kana min xuta Abraham ain
Dios 'ianan min papa Isaac ainanribi 'ain. Usa 'ixun kana mi 'imainun min rébinkikama
anumi 'uxi rakdké me éné 'indnti 'ain. 14 Usa 'ain ka atux 'aisamaira 'uakamé 'éoi me
putu iskésaira 'i ain tsipumiki 'imainun ain rébumiki kuanan amiaxa bari uruké au
'imainun amia bari kuabtké amiki amami amami kuankanti 'ikén, usa 'ain ka kamabi
menu 'iké unikama upiokin sinanxunké 'iti 'ikén mi 'imainun min rébinkikama kupf.
15 'Fx kana mibé 'ain; usa 'ixun kana uinu kaina kuani anuabi 'én mi bértanti 'ain, usa
'ixun kana amiribishi éné menubi mi bétékénti 'ain. Mi kana usai 'ia 'én kakésabiokin
'axuntankéxuma éntima 'ain.

16 Usakian kakéx ain 'uxkénuaxbi bésukin ka Jacobnén sindnkéxa: “Asérabi ka éné
menu Nukén 'Tbu 'ébé 'ikén kixun kana 'én 'undnkéma 'ain.” 17 Usa 'ain kana 'itsaira
rakuéan, 'imainun kana sinan: Ené mex ka uplfira 'ikén. “jEnéx ka anua Nukén 'Tbu Dios
'iké afn xubu 'ikén; 'imainun ka natkamé 'éo mandmi 'iké ain xéputi 'ikén!”

18 Usai 'i6nx pékarakéma 'ainshi nirukin ka Jacobnén, anu téképiméti noonké maxax
bikin 'unanti okin nitsiankéxa, usakin 'atankéxun ka énéx ka Nukén 'Ibu Diosnan 'iti
'iké kixun sindnkin xéni bitankéxun ami anpénkakéxa. 1° A menu ka bérdma achushi
éma Luz kakin anékeé 'iakéxa, usa 'ikébi ka Jacobnén ain ané bétsiokin anékin Betel kakin
anéakéxa. Betel kiké bana ax ka Diosan xubu ki kiké bana 'ikén. 20 Anuax ka Jacob
ésai kiakéxa: Nukén 'Tbu Diosan ka 'é kuania bérdanan, 'én piti fiu 'indnan 'én pafuti
chuparibi '€ 'indnti 'ikén, 21 usa 'ain ka 'éx 'én papan xubunu uisaibi 'ikéma kuankébé ax

'8n 'Tbu Dios 'iti 'ikén. 22 'En kana uinu karana éné maxax nanké anubi Nukén 'Ibu Dios
anuxun rabiti 'ati 'ain; 'imainun kana mi asérabi manukima uisa fiukama kaina 'é 'inani
a mésu mi 'inanti 'ain.

29

Jacob Hardn kaké émanu béba

1 Usa 'ain ka Jacob Betel kaké me anuax kuani amiaxa bari uruké me ami kikiani
kuankéxa.

2 Kuankin an 'uranxun iskéxbi ka anua 'umpax biké kini achushi 'iakéxa, a kini
rapasu ka an carnero bértianké unikama rabé 'imainun achushi anu timéax tanti bukuké
isakéxa, a uni kaman ka atun fiuina a kininua 'umpax bixun 'amiakéxa. Anu ka anun
kini mapuké achtushi maxa chaiira 'iakéxa, 3 usa 'ain ka atun 'arakaké carnerokama
anu timékébétan, an bérdanké unikaman anun 'umpax mapuké xaxu chaiira achushi,
a buinakin rakanakéxa, usakin 'umpax 'akébétan ka amiribishi kini a xaxu chaiira anun
mapuakéxa.

4 Usakian 'akébé anu nukukin ka Jacobnén an fiuina bérianké unikama fiukdkéxa:

—;Uinu 'iké kaina, mitsux 'ain?

Kakéxun ka:

—Nux kananuna Hardnnu 'iké 'ain —kixun atun kakéxa.

5> —;Mitsun kaina Laban kaké uni Nahornén béchiké a 'unanin? —kixun ka Jacobnén
fiukatékéankéxa.

—Nukatékénkéxun a unikaman kananuna 'undni —kixun kakéxa. ¢ Kakéxun ka
Jacobnén —Asérabi kara usa 'iké —kixun fiukatékéankéxa.

—Nukékéxun Labdn ka asabi 'iké —kixun an fiuina bérdanké unikaman kakéxa —

Kakébébia aia iskin ka fiuina bérdanké unikaman kakéxa ka kuat, ain béchiké xanu
Raquel an ka afn ovejakama béia. 7 Esokian kakéxun ka Jacobnén kakéxa:

—Ka kuat, ka xupibuisama pain 'ikén, bari ka 'urapain 'tkén anun min 'arakaké
ovejakama kamabi xéputi. ;Uisa 'ixun kaina 'umpax 'amibiankin pasto pinun buaniman?

8'Ainbi ka atun kakéxa:

—Kananuna usokin 'aima. Kamdéxbia timékébétan kuni kananuna an bértankeé
nukaman 'umpax 'aminuxun, xaxu chaiira anun kini xékué mapuké a rakanakin nun

'arakaké fiuinakama 'umpax xéaminuxun kainti 'ain.
9 Usai Jacob atubé banamainun ka Raquel ax ain papan 'arakaké ovejakama béi

ugkéxa, ax ka an fiuina kama bértankeé 'iakéxa. 10 Usakin kaké basikéma 'ainshi ka
afn kukun Labadnén 'arakaké ovejakama béi 'aia Jacobnén isakéxa, isbiani kuanxun ka

anua 'umpax 'iké kini anun mapuké xaxu a mabikin amo rakanakin, 'umpax bikin
ovejakaman xéamiakéxa; 11 usakin 'atankéxun kakin ain kukun béchiké bétsukukakin
bitsi ka iankéxa. 12 Usai 'i sénénkin ka Jacobnén fiuixunkin kakéxa 'éx kana Rebecanén
tud 'ain 'imainun kana min papan Laban ain piaka 'ain, ésokian kakéx ka Raquel abakiani
kuanxun ain papa fiuixuankéxa. 13 Usokian ain béchikénén ain chirabakén tud Jacob
fiuikin kakéx, ain 'ikénuax abdkiani kuanxun 'ikdkin bikin bétsuku kakéxa, usokin
'abiankin ka ain xubunu ubankéxa. Usai abé kuanxun ka ain xubunuxun Jacobnén
usafa kuani 'iké akama fiuixuankéxa. 14 Usakin fiuixuntankéxa sénénia ka Labannéribi
}Jnénmikin kakéxa: Mix kamina asérabi 'én aintsi 'ibu 'ain, usa 'aish kamina 'én imibi
ain.

Jacobnén Raquel kéfiun Lia binuxun fiu mééa fiuiké bana

Usa 'ain ka Jacob ax ain kuku Labdnén 'ikénu achushi 'uxé 'i béruakéxa. 1°> Usai abé
'ikin ka Labdnén Jacob kakéxa:

—Min kamina afiubi kanankimaira 'é fiu mééxuntima 'ain, 'éx min aintsi 'iké. Usa 'ain
kamina uiti karana mi kupfoti 'ai kixun 'é kati 'ain. 16 Laban ax ka xanu béchiké rabésiu
'iakéxa, ain apan ax Lia kakin anéké 'imainun, ka ain 'anaka Raquel kakin anéké 'iakéxa.
171 {a axa afn béru up{ 'imainun ka. Raquel ax kamabi ain namikama upfira 'iakéxa. 18 Usa
'iké ka Jacobnén Raquel a 'itsaira kuééankéxa, kuéénkin ka ain papan fiukdkéxun kakéxa:

—Min béchiké 'andka Raquel a kupin, kana mapai 'imainun rabé baritia 'imikin mi fiu
mééxunti 'ain. 1° Usai kia ka Labanen kakéxa:

'En kana 'én béchiké mi 'indnti 'ain. 'Ainbi kana bétsi uni 'undnkéma 'indntima 'ain.

Usa 'ain kamina 'ébé 'i bérati 'ain. 20 Usokin ménfotankéx ka Jacob Raquel bisatani mapai

achushi 'imainun rabé baritia fiu méakéxa, usakin an fiu méékin tankéxbi a baritiakama
ainan 'itsamarasa 'iakéxa, an Raquel 'itsaira kuéénkin tankéx.
21 Usakin fiu méékébé mapai achdshi 'imainun rabé baritia inukébétan ka Jacobnén

afn kuku Labdn kakéxa:
—'E kamina min béchikeé 'én xanu 'inun binun 'indnti 'ain, ati baritia a kupl én mi fiu

mééxunti kaké aka intaxa usa 'ain kamina min béchiké 'én xanu 'iti 'é 'inanti 'ain.

22 Usokin méniotankéxun ka Labdnén kamabi abéa 'iké unikama katankéxun, ain
béchiké birakamikin achtshi fiesta 'akéxa. 23 'Afnbi ka Labdnén a imé birakamibiankin
ain béchiké Lia bibiankin Jacobnu budnkéxa, usokin ubanxun ka a imé Jacob abéa 'uxnun

lindnkéxa. 24 Usakin 'indntankéxun ka Labanén an fiu 'axtnti xanu achtshi Zilpa kaké a
kakéxa, kamina min 'én béchiké fiu mééxuni abé 'iti 'ain.

25 Usai abé 'inéti pékarakin Jacobnén iskéxbi ka Liabéa uxnéké 'iakéxa, usa 'ain ka
kuantankéxun Laban kakéxa:

—;Uisati kaina 'é ésokin 'an? ;'En karana Raquel kupin mi fiu mééxunkéma 'ain?
uisati, ;jkaina 'é paran? 26 Kakéxun ka Labanén kakéxa:

—Enuxun kananuna nun béchiké 'andka afn xukén apan 'ikémapan 'ain, afn 'anaka
birakamiti kuééniman. 27 Usa 'ain kamina anun mi Lia biké nété mapai achdshi 'imainun
rabé nété sénéntamainun abi 'ikinti 'ain, usa 'ain kana mapai achushi 'imainun rabé
baritia 'imikin kana mibétan fiu mééti 'ain kia kana Raquelribi mi 'inénti 'ain. 28 Usokin
kakéxun ka Jacobnén asabika kixun kakéxa, andan Lia biké nété mapai achdshi nété
sénénkébétan, ka Labdnén ain xanu 'iti Raquel aribi 'indnkéxa. 29 Usa 'ain ka Labanén
an a fiu 'axunké xanu achushi ain béchiké Raquel 'inankéxa, ax ka Bilh4 kaké 'iakéxa, an
ka fiu 'axuanan bértankéxa. 30 Usa 'ain ka Jacob ain xanu Raquelbé 'iakéxa, 'imainun ka
'itsaira kuééankéxa afn xukén Lia 'akésamaira okin, usa 'ain ka Laban 'ain kuku mapai

'imainun rabé baritia pain iu mééxuni anu pain 'iakéxa.

Jacobnén béchikékama 'ia bana

31 Usa 'ainbi ka Nukén 'Tbun isakéxa Jacobnén Lia kuééniama, usa 'ain ka tuapanun
'imianan, Raquelnéx tudfiuma 'inun 'imiakéxa. 32 Usai ax 'imainun ka Lian tutankéxun
achushi tud 'akéxa, a tud bakéntankéxun ka Rubén kakin anéakéxa, anétankéx ka
kiakéxa: “Nukén 'Ibun ka 'éx témérai nitsia isaxa. Esokin sindnkin ka afn tud Rubén
kakin anéakéxa, usa 'ain ka bér{ 'én bénén 'é kuéénkin nuibati 'iké kixun sindnkéxa.”
33 Usakin 'atankéxun ka Lian tud itsi 'akéxa, aka Simedn kakin anéakéxa, anétankéx ka
kiakéxa: 'En 'Tbun ka 'én bénéan '8 'atima oia 'undnxa, usa 'ain ka achtshi tud 'atékénun
'8 'imiaxa. 34 'Imainun ka amiribishi tuatékéankéxa, 'atankéxun ka Levi kakin anéakéxa,
anétankéx ka kiakéxa: Bérf ka 'én béné 'é 'itsaira kuééni 'ébé 'iti 'ikén, 'én kana rabé
'imainun achushi tud 'axuan. 35 Usakin 'atankéxunbi ka Lian, amiribishi tuatékéanxa, a
tud ka Juda kakin anéakéxa, anétankéx ka kiakéxa: Béri kana 'én Nukén 'Ibu rabiti 'ain.
Usakin a tudkama 'atankéx ka tuatékénima noméakéxa.

30

1Usa 'ain ka Raquel ax 'én kana Jacob tud xunima kixun sinani afn xukén Liami 'itsaira
nishakéxa, nishkin ka ain béné kakéxa:

—'Emiribi kamina béchiti 'ain, min 'émi béchikémax kana fiuti 'ain.

2'Ainbi ka Jacobnén nishkin kakéxa:

—;'Ex kana Diosma 'ain? Nukén 'Tbu ax ka mix tudfiu 'iti kuéénima.

3 Usakian kakéxun ka kakéxa:

—Ka kuat, 'én kana an 'é fiu 'axunké xanu Bilh4 kaké a mi 'inanin, usa 'ain ka an
tuakéx 'énbi tudkésa 'iti 'ikén. Usakin 'akébé ka ain tud ax én tudsa 'iti 'ikén. 4 Esai abé
banatankéxun ka Raquelnén Jacob an fiu 'axunké xanu Bilh4, ain xanusa 'ikéa 'ikinun
'indnkéxa. 'Indnkéx ka Jacob Bilh4 abé 'iakéxa, 5 abé 'ixun ka Jacobnén achushi okin

ami béchiakéxa. © A mi béchiké isi ka Raquel kiakéxa: Ené tud ka Dan kakin anéké
'iti 'ikén, Nukén 'Ibu Diosan ka 'én nukdkéxun kuakin nuibakin éné tud 'é 'indnxa.
7Usokin ami béchitankéxun ka amiribishi Jacobnén Bilhdmi béchitékéankéxa, 8 usakian
ami béchitékéan ka Raquel kiakéxa: Ené tud ka Neftal{ kakin anéké 'iti 'ikén, 'éx kana 'én
xukén apan ami 'itsaira nishan usa 'ain kana bér{ 'éxribi tudfiu 'ain, usa 'ain kana ami
nishibi kana bérf{ tuafiu 'ain. )

9Usa 'aish ka Lia ax afn tuati sénénké 'ixun tuakima, an fiu 'axunké xanu Zilpanén ain
béné Jacob ain xanusa 'ikéa 'ikinun 'imiakéxa. 10 'Indnkéxun 'ikinkin ka Zilpdmi achtshi
tud Jacobnén 'akéxa, 11 usokin tuaxunkeé isi ka Lia kiakéxa: {'En sindnkéma 'ainbi ka ésai
'iaxal Usa 'ain ka éné tud Gad kakin anékeé 'iti 'ikén. 12 Usai abé basipain 'itankéxun ka
Jacobnén amiribishi ain fiu méémikéa biké xanu Zilpa ami béchitékéankéxa, 13 usakian
béchitékéan ka Lia kiakéxa: j'Ex kana chdamarua tani kuéénin! Usa 'ain ka xanu rafri
kir.paxribi ax ka 'itsaira kuéénia kiax kiti 'ikén. Usa 'ain ka éné tudkén ané Aser kakeé 'iti

ikén.

14 Usa 'ain ka achtshi nétén Rubén anun trigo biti 'uxé 'ain, uri nitsi kuankéxa anua ka
bimi kaxorisa pékéké méraxun biakéxa, bibiankin ka afn tita Lia budnxuankéxa. Usokin
buania ka Raquelnén bimi isakéxa, iskin ka a bimi kukin tuatisa sindnkin Lia fiukdkéxa:

—'E kaina, min tudkén mi béxunkeé kaxorisa bimi bétsira 'indntima 'ain. 15> Kakéxunbi
ka Lfan afn xukén kakéxa:

—;Min karamina 'én béné 'é bikuanti 'ain? jUsa 'ainbi kaina 'én tuakéan békeé kaxorisa
bimi énéribi 'é bikuantisa tanin!

—Usama ka —Min tuakéan béké kaxorisa bimi éné kupin ka Jacob éné imé mibé 'uxti
'ikén —kixun ka Raquelnén ain xukén kakéxa. 16 Usakian kaké fiantabukébé ka Jacob
ninu nitsi kuanpuni uakéxa ukébé ka Lia, ain 'ikénuax chikikinbi aia mérakin kakéxa:

—Bérf kamina éné imé 'ébé uxti 'ain, 'én kana Raquel kupfon kaxorisa bimi 'én tudkén
béké anun. .

Usa 'ain ka a imé Jacob Liabé 'uxakéxa.

17 Usai abé 'itankéxun ka Jacob amiribishi mapai achushi okin tudxuankéxa, Nukén
'Tbu Diosan an fiukdkéxun kuaké kupin. 18 Usa 'ain ka Lia kiakéxa: Ené tuakéx ka Isacar
kakin anéke 'iti 'ikén, Nukén 'Ibu Diosan ka 'é 'inaishiaxa an 'é fiu mééxunké xanu 'én
béné 'indnkeé kupin. 19 Usakin 'atankéxun ka Lian amiribishi Jacob tudxuankéxa, mapai
achushi 'imainun achushi tud 'itdnun, 20 usakin 'atankéx ka kiakéxa: Nukén 'Ibu Diosan
ka 'é achudshi fiu uplfira 'inaishiaxa. Usa 'ain ka béri 'én bénén '€ upiokin nuibati 'ikén, 'én
kana mapai achushi 'imainun achdshi okin tudxuan. Usa 'ain ka éné tud Zabulén kakin
anéke 'iti 'ikén. 21 Usokin nukébéné okin pain tuapatankéxun ka, anuishi iomékin Lian
xanu achushi tuakéxa, a ka Dina kakin anéakéxa.

22 Usa 'ain ka Nukén 'Ibu Dios an fiukdkéx Raquelmi sindnkéxa; sinankin ka an
fiukdkéxun kuakin tuafiu 'inun 'imiakéxa. 23 Usokian sindnxunkéx ka afn rékuén tuapain
'atankéx kiakéxa: Nukén 'Ibu Diosan ka 'éx tuaima rabinké a '€ néténxuanxa. 24 'E sapi
ka bétsi bébu tud Nukén 'Ibu Diosan tuakasmai rabinké a 'é ménioxuanxa. A tud ka José
kakin anéakéxa.

Jacob 'imainun Labdn pardnan fiuiké bana

25 Usa 'ain ka nété itsi 'ikébétan Raquel ain tud José bakénké 'ain, Jacobnén ain kuku
Labéan kakéxa:

—'En menubi kuantékéntanun kaina 'é xutima 'ain. 26 Usa 'ain kamina 'én béchiké
'imainun 'én xanu rabé 'é 'indnti 'ain, kana a kupin 'itsaira mi fiu méékian, usa 'ain
kamina budntanun 'é xuxunti 'ain. Min kamina 'unan uisakin karana 'én mi iu mééxuan
kixun.

27 Kakéxunbi ka ain kuku Labdnén kakéxa:

—Usama ka '8bébi 'i kamina bérati 'ain. 'En kana 'unanin Nukén 'Ibun ka 'én
sindnkéxun mix énu 'ébé 'ain 'itsaira 'é 'akinia usa 'ain. 28 Usa 'ain kamina 'é kati 'ain
uiti kaina kanantisa tanin, atibi kana mi kupioti 'ain.

29 Esokian kakéxun ka Jacobnén kakéxa:

—Min kamina upiokin 'unan uisakin karana 'én min fiu mééa kixun 'imainun karana
uisakin min fiuinakama béruan kixun 'unan; 30 'éx ukémapan 'ain ka min fiuina
'arakakékama 'itsamashi 'iakéxa, usa 'ainbi ka 'én bérdaia Nukén 'Ibu 'akinkéx bér{
'aisamaira min fiuina 'ikén; 'ainbi karana, ;Uinsaran 'énanbi fiu méi 'én xanu 'imainun
'én béchiké kamanan fiu 'arakati 'ain?

31 —; Uiti mi kupioti kaina kuéénti 'ain? —kixun ka Labdnén ain piaka karaishikin
kakéxa.

—'E kamina kurfkinén kupfotima 'ain —kixun ka Jacobnén katékéankéxa—. Mixmi 'én
usakin kamina 'ati 'ai kixun kakéx kuéénkébé kana amiribishi min ovejakama bértain
kuantékénti 'ain kixun ka ain kuku kakéxa: 32 usa 'ain kamina béri 'é anua min fiuina
'arakakékama 'iké anu xuti 'ain, anuxun kana carnero tunankama 'imainun kamabi cabra
tsakatsaka akama amo séténati 'ain. Ax ka antinmi 'é kupfoti 'iti 'ikén. 33 Usa 'ain ka
uinsaran kaina uisatanin a nétén utankéxun isti 'ain; 'én fiuinakamanu cabra tsaka tsaka
'imainun tunan akamanua iskéxa anu tsaka tsakakama 'ianan fiun shikésa 'ianan tunan
'8nanu 'ain kamina 'én kana minan mékama kixun 'undnti 'ain. 34 —Esokian kakéxun ka
asabika, min sindnké ax 'ikén —kixun Labanén kakéxa.

35 Usokin katankéxun ka Labdnén a néténbi ain fiuinakama amo séténakin chibu
ain béné shidshio 'imainun tsdkatsaka, 'imainun kamabi cabra tsdkatsaka 'aish uxun
pukukésa akama kénunbi, kamabi oveja tunan akamabi amo séténaxun ain, béchikéka-

man béridanun kixun 'indnkéxa. 3¢ Usokin 'abiani ka ain iuinakama buani anuaxa Jacobé
banaké anuax kuani rabé 'imainun achdshi nété 'ikiani kuankéxa.
Usai kuankian ébiankéx ka Jacob ax ain kukua kuantamainun ain fiuina rafrikama

bérdai anu béruakéxa. 37 Usai anu béruxun ka uisokin kara ain fiuinakama 'itsaira
'imiti 'iké kixun sindnkin i pénan paxa dlamo kaké, 'imainun 'amukuta kastafia akama,

afn uxu pikutanun ratdpakéxa; 38-3% usokin 'atankéxun ka i péfian xukakékama, anua

fiuinakamax 'umpax xéai timéké anu nitsfankéxa. Ax ka anua fiuina afn bénékama afn
xanubé mérananx 'iké 'iakéxa, 'imainun ka i nitsinké iskian 'akéx, fiuinakama ax ain
tud shidnshion, 'ianan rairinéx tsakatsaka 'imainun rafrinéxribi tunan 'iakéxa. 4° Usa
'ain ka Jacobnén ain kuku Labdnén fiuina ain bénékama shiéshio 'imainun tunan akama
ukébétan an 'anun kixun anu éankéxa. Usakin 'akin ka Jacobnén 'ain kukun fiuinakama

anuabi ainan 'iti 'amo séténakéxa. 4! Nuina xudbukama ain xanu imiké tunanén 'akétibi
kaJacobnén 'i péfian xukakeé a uinu kara fiuinakaman 'umpax 'ai timétia anu nitsiankéxa,
usakin ka ain xanu 'akin 'akin fiuinanén isnun nitsiankéxa; 42 'ainbi ka uinsaran kara
fluina chuminkékaman, aia anun i péfiankama nitsiama 'ikén. Usa 'ain ka fiuina 'atima
chuminkékama ain kuku Labanna 'inun éanan, xuaira 'aish upiibu a Jacobnén ainan
'inun biakéxa. 43 Usokin fiu 'ai ka Jacob ax 'aisamaira fiufiu 'aish kurikifiuira 'ianan, an
flu mééxunkeé uni 'imainun an fiu 'axunké xanu 'imainun an 'arakakeé fiuina ovejakama,
camello 'imainun asno fiuinakama ainan 'itsaira 'iakéxa.

31

Jacobnén 'ain kuku Labdnnuax abdti sinan bana

1'Ainbi ka Jacobnén ain kuku Labdnén béchiké kamax a fiui kiké bana kuakéxa:
Jacobnén ka kamabi fiuina nun papan 'arakaké biaxa, a bitankéx ka anun fiufiuira bér{
'iké kiké bana kuakéxa. 2 Usai 'ain béchikékama a fiui kimainun ka Laban axribia ami
nishia Jacobnén 'undnkéxa, usa 'ixun ka bérama 'akinsa okin 'iisama 'ikén. 3 Usai ami
'ikania iskin ka Nukén 'Tbun Jacob kakéxa: Kamina kuantékénti 'ain min papan menubi,
anua min aintsikama 'iké me anu, usai 'imi kuania kana 'én mi bértanti 'ain.

4 Usakin Diosan kakéxun ka Jacobnén ain xanu Raquel 'imainun Lia anua unun kixun
kamiakéxa, kamikin ka ésokian kaxuntanun kixun kakéxa, uinu karana 'én fiuinakama
bérvain anu kamina uti 'ain ésokin kamikéx kuabétsini ka anubi uakéxa, > 'aia ka ésokin
kakéxa:

—'En kana bér{ 'unan mitsun papan ka bérama 'asa okin bér{ 'é 'upiokin isima; usakin
'aiabi ka 'én 'Ibu Diosan énkinma 'é 'akinia kixun kana 'unan. ¢ Mitstinbi kamina 'unanin
'én kana min papa 'upiokin fiu mééxunkin afiu kara 'aisama 'iké abi 'axuan, 7 'imainun
kamina mi rabéxunbi 'unan an ka 'é 'itsokin pardnxun fiu méémixunbi 'itsamashi

kupiokian. Usakin 'aiabi ka Nukén 'Tbu Diosan an sindnkésokian 'anun 'é 'amikéma 'ikén;
8usa 'ain ka ésai kiakéxa: 'En kana mi fiuina pukukésa anun kupioti 'ain kikébé ka kamabi
a fiuinanén xanun tudkama ax pukukeésa 'iakéxa; 'imainun ka ésai kiakéxa: 'En kana mi
fiuina shidn shiénkama anun kupioti 'ain kikébé ka kamabi ain xanukaman tudké ax
shién shién kuénéfiu 'iakéxa.  Usakin ka Diosan 'é 'indnuxun ain fiuinakama bikuanxa.

10 Achushi nétén, kana fiuinakama ain xanu imiké 'ain a fiufiai bétsibé ubionamainun
a imé namakin isan, cabra afn bénéan afn xanu shiénshién 'imainun pukukésa 'imainun
tsaka tsaka akama 'aia. 1! Usa 'ain ka namakin iskéxun Nukén 'lbu Diosan angelnén

'8n anén 'é kudanxa, kuénkéxun kana 8sokin kan: Enu kana 'ain. 12 Esokin kakéxun
ka dngelnén 'é kaxa: Kamina 'upiokin isti 'ain, ain bénékaman ka ain xanu kuénéfiu

'imainun pukukésa 'imainun tsdkatsaka aribi 'aia kamina isti 'ain, 'én kana 'undnin min

kuku Labdnén kara uisa mi oxa kixun. 13 'Ex kana min 'Ibu Dios axa Betelnuax mimi
méra a 'ain, anuxun kamina achdshi maxa 'énan 'inun upiokin nantankéxun xénisa fiu

anun 'atankéxun 'éx isana min Dios 'iti 'ai kixun '€ kakén. {Usa 'ain kamina! Bér{ kamina
'rliyukiani énuax kuanti 'ain; amiribishi kamina anuaxmi bakéan me anubi kuantékénti
ain.

14 Usakin namdkin isun kakéxun ka Raquel 'imainun Lian kakéxa:

—Nun papan xubunua an kasunania nukaman biti achdshira fiubi ka 'aima 'ikén. 1> Usa
'ixun ka bétsi xanu 'unankéma 'akésokin nu 'akéxa. j'Imainun ka nu mi 'indnuxun
a kupioimi ténun mi 'imiakéxa! 16 Asérabi ka kamabi ain fiukama Nukén 'Ibu Diosan
nun papa bichianxa ax ka nunan 'imainun nun tud kamanan 'iti 'tkén. Usa 'ain kamina
kamabi Nukén 'Tbu Diosan mi kakésabiokin 'ati 'ain.

Jacob Paddn-aram kaké me anuax kuan fiuiké bana
17-18 Usa 'ain ka ain xanubé banatankéxun Jacobnén kamabi ain fiukama méniotankéx
anuaxa ud Canadn menubi kuantékéankéxa, anua ain papa Isaac tséa me anubi. Kuankin
ka afn béchikékama 'imainun afn xanu rabé akamabi, camello kaké fiuina chaiira anu

'aruakéxa, 'anan ka kamabi ain fiukama bianan ain 'arakaké fiuinakama nu mééxun biké
akama biakéxa, ax ka Paddn-aram anuxun biké ain iuinakama buani kuankéxa. 19 Usaia

akamax 'imainun ka Laban ax ain 'arakaké ovejakama bérianan anuxun ain rani chaxkéti
kaniké kama téai kuankéxa, axa anu kuantamainun ka ain 'ini béchiké Raquelnén ain
papan ain aintsikamabétan rabiké fiukama a mékamakin biakéxa. 20 Usa 'ain ka Jacobnén

ain kuku Laban arameo uni a kana kuani kixun kaimashi kuankéxa. 21 Usai abati kuankin
ka kamabi ain fiukama buani kuankéxa. Kuani ka bénétishi baka achuishi Eufrates kaké
a sikakiani kuantankéx, Galaad kaké me bashinu au kikiani kuankéxa.

Labdnén ain piaka Jacob abatia nuia bana

22 Anuan kuanké rabé 'imainun achtshi nété 'ain ka afn, kuku Lab4nén ain piakaJacob
ka abati kuanxa kixun kuakéxa. 23 Usa 'ain ka abéa 'iké, ain aintsisa unikama rairi abé
kuanti biakéxa, bibiani atubé kuani ka mapai achtshi 'imainun rabé’ nété kuankin, ka
Galaab kaké menua 'iké bashikama anua nukiiakéxa. 24'Afnbi ka a imé Nukén 'Ibu Diosan
Labédn arameo uni a namamikin kakéxa: 'En kakéxun kamina kuati 'ain, min piaka Jacob
kamina 'atima banan katima 'ain.

25 Esokian kakéx kuanxun ka Labdnén Jacob Galaad kaké menu 'iké bashikama anua

nukiiakéxa, ain xanu ain béchiké a kamabé anu 'iké. Usokin a nukutankéx ka abé kuanké
unikamabé axribi a 'urama 'iakéxa, 26 usai anu 'inéti pékaraxun ka Labanén munuma

banakin ami nishkin Jacob kakéxa:

—¢Afiu kaina 'abétsian? ;Uisokin sinanx kaina '€ paranbétsini uban? jMin kamina 'én
béchikékama 'akanankin bikéxa uni abakésa usaribi kuatsinkin béan! 27 ; Uisakatsi kaina
mix '€ pardntankéx uisakinbi '€ kaima unékuatsini uan? 'En kana 'émi kakéxun upiokin
mi xunuxun, minmi kakéxun kana unikama katankéxun tampurakama 'anan arpa 'ai
kantai kuéénkin 'atankéxun mi xuké 'itsfan. 28 'En béchiké rabé upiokin katankéxun
xukin bétsuku kaxun xuti 'ikébi kamina 'én babakama kéfiunbi abakian. jAx ka 'én iskéx
sindnfiuma uni 'ikésaimi 'iké 'ikén! 29 'En kana kamabi mitsu 'atima oké 'itsfan, min

unikama kéfiunbi, usakin sinaniabi ka éné imé min papan a rabia Diosan ka 'é kaxa:
Kamina kuati 'ain min kamina Jacob 'atima banan kakima upiokinshi kati 'ain. 30 'En
kana 'unan mix kamina min papan xubunu kuantékéinsairatan, usa 'aish kamina usai
'ian, ;uisa kupin kaina 'én rabikeé 'én dioskama mékamabétsian?

31 Kakéxun ka Jacobnén ain kuku Labédn kakéxa:

—'Ex kana mimi rakudan. Usa 'ain kana 'én sindnké 'ian min béchiké kamami min
kushinbi 'é bikuantisa. 32 Usa 'ain ka 'ébé 'iké uni achtishinén kara min dioskama béaxa,
jax bamati 'ikén! Nubé 'tké unikaman ka asérabi 'undnxa: Kamina 'é kati 'ain, uisa min

fiu karana 'én béan, min fu 'én béké kamina bibiankin budnti 'ain.

'Ainbi ka ain kuku kakinbi ka ain xanu Raquelnén ain papan a rabiké fiukama mékama
bétsinké béké 'undnma 'ikén. 33 Usakin kakéx ka Laban anua Jacob 'iké xubusa okian
'aké anu atsiankéxa, atsintankéx ka anua ain béchiké Lia 'iké anuribi atsianan, anua an
fiu 'axunké xanu rabé 'iké anuribi atsfankéxa, atsinkinbi ka ain dioskama mérama 'ikén.
Usai anu pain atsintankéx anua Lia 'iké anuax chikiti ka Raquel anu 'iké anuribi bari
atsinbékiankéxa, 34 usafa anuribi ain papa atsinkéma 'ainshi ka an rabiké ain dioskama,

a bitsishi anu tsotia camellonén kaxunu 'aké anu unéishi akamanan tsébuakéxa. Usaia
'ikébétan ka Labanén kamabi atun xubukamanua barikinbi mérama 'ikén. 35 Usa 'ain ka
Raquelnén kakéxa:

—Papan kamina nishtima 'ain 'éx min bérunubi nirukébéma, ax ka 'ikén min kakéxun
kuaisama tani 'tkéma 'ikén, béri kana 'éx xanux 'ikésabi 'ikin péi machakeé 'ain. Esokian
kakéx ka Laban an rabiké ain dioskama bari kuainbékiankéxa.

36 Usafa 'ia isi xuamati nishkin ka Jacobnén ain kuku Labdn a ésokin kakéxa:

—;Afu fu, karana 'én an? ;Afiu 'ai 'uchakuatsini uké kaina 'é tantikimaira nuian?
37 Kamabi 'én fiukama kamina barian, jAfu fiu kaina min xubu kamanua 'én béké
méran? jMéraxun kamina abémi 'iké unikama 'imainun 'ébé 'tké unikaman isnun énu

nanti 'ain, atux ka kiti 'ikén uinu 'iké a rabétan kara usakin fiu 'axa! 38 'Ex minu
veinte baritia fiu méékin kana, achtshirabi min ovejakama 'imainun min cabrakama ain

tud napénkiax bamanun 'imikéma 'ain; usakin 'imikima kana upiokin bériankin min
carnero achirabi réxun piama 'ain; 3% usa 'ixun kana 'én min fiuina 'arakakékama axa
piananké fiuinakaman pinuxun rétéké uisaxunbi mi béxunkéma 'ain, usa 'ixun kana 'én
a kupin mi kupioké 'itsfan; nété 'imainun imébia fiuinanén min fiuina 'arakaké néténké
'ain min 'é kakéxun mi kupioké 'itsian. 40 Usa 'ain kana nétéan xanan 'akéx bamatisa
tanan; iméribi matsin 'akéx témérai bamatisa tankén, 'imainun kana 'uxtisaira tankinbi
ténéakén. 41 'Ex kana veinte baritia min xubunu 'iakén, ésai kana 'éx 'iakén: min béchiké

xanu rabé bixun kana catorce baritia mi iu mééxuankén; 'imainun kana min fiuinakama
bértiankin mapai achdshi 'imainun achdshi baritia fiu méakén; 'ainbi kamina usakin 'é

kupiokatsi kixun '€ kupfoma 'ain. 42 'En kana 'unan min kamina min xubunua afiu fiubi

'inanxumabi 'é xukeé 'its{an, usakinmi 'ati 'ikébi ka 'én xuta Abraham ain Dios 'imainun,
'én papa Isaacnén a rabiké Dios axribi 'ébé 'ixun mi fiu mééxuni témérai masanuitutia

iskin 'é 'akianxa, usa 'ixun ka mi éné imé namamikin ax '8béribi 'ixun 'é kaxa.
Jacob 'imainun Labdn uisai karanuna 'iti 'ai kiax ménionan fiuiké bana

43 Usa 'ain ka Labanén Jacob ésokin kakéxa:

—Xanu rabé énéx ka 'én béchiké xanu 'ikén: 'imainun ka tudkama énéx 'én xutakama
'ikén; 'imainun ka ovejakama énéxribi 'énan 'ikén; jkamabi fiukama énéx ka 'énan 'ikén!
Usa 'ain kana, juisa karana 'én béchiké xanu rabé 'imainun, ain tudkama 'imainun fiuina
kama oti 'ain?

44 Usa 'ain, kamina uti 'ain mi 'imainun 'éx kana uisai karanuna 'iti 'ai kiax kananti
'ain, ax ka nu rabétaxnu usai kananuna 'iti 'ai kiax kanankeé 'iti 'ikén. 4> Usai kanantankéx

sénenkin ka Jacobnén achtishi maxax bitankéxun, 'undntiokin nankéxa, 46 nankin ka abé
'iké unikama kakéxa: i
—iKamina maxaxkama timékin bixun bukinti 'ain! Esokian kakéxun ka kamaxunbi

maxax timétankéxun achushishi 'itAnun maburukin bukiiankéxa, bukuntankéxun ka
a rapasu timéxun pikankéxa maxdxkama maburukin bukinké anuxun. 47 Anuxun ka

Labanén ain bananbi anékin Jegar Sahadutd kakin anéakéxa, anémainun ka Jacobnénribi

ain bananbi anékin Galaad kakin anéakéxa. 48 Usokin 'atankéx ka Labéan kiakéxa:

—Bér{ ka ésokin maxdxkama bukunruké énén nu rabétan usai kananuna 'iti 'ain
kixun sinax ménionanké a 'ikén. Usa 'ain ka anuax kanantankéxun Galaad kakin a me
anéakéxa, 4% anéanan ka Mispa kakinribi anéakéxa, anuax ka Laban kiakéxa:

—Usa 'ain ka Nukén 'Ibun nu rabé bétsibé istékénananiamabi bérdanti 'ikén. 50 'En
béchiké xanukama 'atima onan, bétsi xanu kamabikatsi kixun sinania an isti ka 'aima
'ikén, usa 'ain ka Nukén 'Ibu Diosanshi iskin 'unédnti 'ikén. Usa 'ain kamina béribi 'é
kati 'ain 'én béchikékama kaina min néténuxun 'atima oi kuantima 'ai kixun, 'imainun
kamina 'én béchiké énkin bétsi xanu biti karamina sinani kixun.

51 Katankéxunbi ka Labdnén karaishikin Jacob kakéxa:

—Ka kuat, énu ka nun maburukin nanké maxdx 'ikén 'imainun ka 'én nunan
'itiokinribi nanké maxax kama aribi 'ikén. 52 Usa 'ain kananuna nu rabéxun ésokinnu fiu
'aké éné sinani 'éxribi 'ima 'imainun mixribi éné inubiani nitima 'ain, 'atimanu bératima
kupf nitima 'ain. 53 Usokin kakéx ka min xuta Abraham 'imainun 'én xutéké Nahor ain
Dios an nu uisakara nu rabé oti 'ikén kiti 'ikén.

Usokin kakéxun ka Jacobnén Nukén 'Tbu Dios ain papa Isaacnén rabia an ismainun
sinanatékéntima oi kikin rabiakéxa. 54 Usai pain kanantankéxun ka matd me anu maxax

bukunrukin nanké anuxun, ain 'arakaké fiuina rétankéxun Nukér} 'Ibu Dios rabikin asabi
ka kakin xarokéxa xarokéxa, téxéia biké a ka Jacob 'imainun Labdnén abéa 'iké unikama

kuéntankéxun kamaxunbia pinun matd me anuxun 'indnkéxa.
55 Usai atubé anu 'inéti ka pékarakéma 'ainshi Laban niruakéxa, nirukin ka kuanuxun
afn xutakama bétsuku kanan ain béchiké xanu rabe aribi bétsuku kakin kamina bérdanx

kuantankéx 'ikuanti 'ai kixun kakéxa, kabiani ka amiribishi anuaxa uké ain me anubi
kuantéankéxa.

32

Jacob 'imainun Esai mérana fiuiké bana

1 Usai anuax ain kuku 'imainun abéa uké unikama kuankébébi ka Jacob anuax
kuankéxa, kuankébébi Nukén 'Ibu Diosan dngelkamax ami chikirakéti antdan kuanké bai
anu mérakéxa. 2 Mératia isi ka Jacob kiakéxa: “Enéx ka Nukén 'Ibu Diosan suntdrukama
'ikén.” “Usai 'ia ami mérakeé kupin ka a me Mahanaim kakin anéakéxa.

3 Usokin 'atankéxun ka Jacobnén ain unikama kuénxun Seir kaké me anua kuantanun
xuakéxa, xukin ka min xukén Jacob ka aia kixuan afn xukén apan Esati chaniotanun kixun
xuakéxa, ax ka Edom kaké me anu tséké uni 'iakéxa, 4 xukin ka ésokin katdnun kakéxa:
'En xukén apan Esat kamina kati 'ain: Min xukén Jacob ka ésokin mi kanun kiaxa:
'Ex kana 'én kuku Labédnbé 'itsa barin tsokén, 5 usa 'aish kana vaca, asno, ovejakama
'imainun, an fiu mééxunké uni 'imainun xanu an fiu 'axunké kamariu 'ain. Esokin kana
mi kamin mixmi 'én xukén 'Tbu 'iké, kupin min karamina 'é upiokin kuania biti 'ai kixun
mi kamin.”

6 Esokian kakéx kuanx utékénkin ka Jacob kakéxa:

—Nukamax kananuna min xukén Esatinu kuan, usa 'ain ka axbi mi bitsi aia, ukin ka
cuatrocientos ain unikama béia. 7 Esokian kakéxun kuati ka Jacob 'itsaira rakuékin, mas4
nuitukin sindnkéxa. Sindnkin ka rabé tsaman 'inun ain unikama amorabé séténakéxa,
'anan ka an 'arakaké ovejakama vaca 'imainun camello akamaribi usaribi okin amo rabé
séténakéxa, 8 ésokin sindnkin: “Esat ukin amo 'iké 'akébé ka amo 'iké ax abati 'ikén.”

9 Usokin 'atankéxun ka: “Nukén 'Ibu abé banakin kakéxa, 'én xuta Abraham 'imainun
'én papa Isaacnén Dios, min kamina 'éx amiribishi 'én menu kuanan 'én aintsikamanu,

kuantékénia ismina upitax kuantanun 'é 'akinti 'ai kixun kakén: 10 'éx kana upima
'ain minmi 'é bérianan upiokin 'akinké 'ainbi. 'Ex kana Jorddn kaké baka éné, afiu
fiubi béima 'én tsatishi tuianx min kakéx sikdkén, 'ainbi kana bér{ 'aisamaira fiuina
'arakakéfiu 'imainun an '8 fiu mééxunké unifiu 'ain, akamax ka rabé émanu 'iké unisa
'ikén. 11 Usa 'ain kamina mix kikésabiokin 'akianan 'é iémiti 'ain, 'én xukén Esatinén 'é
'ati sinani kana rakuétin. 'ITmainun ka 'é 'akin xanukama 'imainun tudkamaribi 'ati 'ikén.

12 Mix kamina asérabi 'é upiokin 'akianan, 'én rébinkikamaribi masi béru 'aisamaira
parimpapa kuébinua iskésa, 'aish tupuntisamaira usaribi 'itdnun 'imikatsi kiakén.”

13 A imé ka Jacob anu 'uxakéxa, anu 'inéti pékaraxun ka an 'arakaké fiuinakama kaiskin
afn xukén apan Esat 'inainshiti amo séténakéxa: 14 doscientas cabra, veinte chibu,
doscientas ovejakama, veinte carnero, 15 treinta camello béri ain tud bakénké, cuarenta
vaca, diez vaca béna ain bér{ kaniké, veinte asno ain xanu 'imainun diez asno ain béné.

16 Usokin 'atankéxun ka an fiu mémiké unikama 'indnkéxa, achtshi achuishi chakd amo
rabé, 'indnkin ka ésokin kakéxa:

—Kamina anpan rékuénkianké a 'uramaira ofma 'ura 'uratani kuanti 'ain. 17 Esokin ka
ax pain rékuénkianké a kakéxa:

—'En xukén Esatinén mérakin, uin kara mi fiu méémia kixun fiukdkin uinu kaina kuani
'imainun uinan kara mitsun béké fiuinakama énéx 'ikén kixun kakéxun, 18 kamina ésokin
kati 'ain: Enéx ka mi 'inaishitia, 'én fiu mééxunké Jacobnén xuké 'ikén, 'én 'Tbu Esau.
Min xukén Jacob ax ka tsiankuatsini nu kaxt aia. 1° Esakin ax pain rékuénkianké a

katﬁnlgélz(un ka, axa tsiankiani kuankeé, 'imainun a kaxti kuankian an fiuinakama buénké
aribi kakéxa:

—'En xukén apan Esatinén mi mérakin fiukakéxun kamina usabiokin kati 'ain. 20Kanan
kamina: An mi fiu 'axtnti Jacob ax ka nukama kaxu 'aia.

Esokin sindnxun ka Jacobnén 'akéxa: “'En éné fiuinakama 'inaishikéxun sapi ka 'én
xukén, 'émi nishima upfokin sinani 'ébé nuibananti 'iké kixun kana 'énbi isti 'ain. Usa
'ain sapi ka 'é upfokin biti 'ikén.” 21 Usa 'ain ka an 'arakakeé fiuinakama a pain rékuémikin
xuakéxa, xutankéx ka a imé afn xubusa okin chupa 'aké anu 'i bértiakéxa.

Jacob dngel achiishibé tananan

22 Usa 'ain ka a 'imeébi Jacob anu 'uxnéti nirukin ain xanu rabé kéfiun an fiu 'axunkeé
xanu rabé 'imainun mapai rabé 'imainun achushi ain béchiké akama pain Jaboc kaké
baka sikankéxa, 23 sikankiani ka ain fiuina kamabébi kuankéxa.

24 Kuantamainun ka Jacob ashira anubi bértiankéxa, béruanbi ka a imé achushi uni
an usakin sindnké 'aimabi ami mérati abé pékarakuatsintamainun tananankéxa usai;
25 tananankinbika a unin Jacob an kanantisama kushiira 'iké 'akasmakéxa, 'akasmakin ka
ain chixu mandmi ain chitéxkénu tinkirin kakéxa, tinkirin kakéx ka abé tananani Jacob
chiéxkiakéxa. 26 Usakin 'atankéxun ka a unin kakéxa:

—'E kamina énti 'ain, ka pékarakuatsinia. Esakian kakéxun ka Jacobnén kakéxa:

—Minmi upiokin sindnxunkéxuma kana mi éntima 'ain. 27 —;Uisa kara min ané 'ik?
—kixun ka a unin fiukdkéxa.

—'En ané ka Jacob iké —kixun ka kakéxa. 28 Esokian kakéxun ka unin kakéxa:

—Béri ka min ané Jacob kaké 'itima 'ikén. Min ané ka Israel kaké bér{ 'iti 'ikén, mix
kamina Nukén 'Ibu Diosbé tananan, 'imainun kamina béramabi bétsi unikamaribi usaribi
okin kanankén.

29 —Béri kamina 'é kati 'ain, uisakin anéké karamina mix 'ain —kixun ka Jacobnénribi
nukéakéxa.

'Ainbi ka uni an kakéxa:

—; Uisoti karamina 'én ané 'é nukatin? Usokin kakéxun anuxun upiokin sindnxun-
biani ka a uni kuankéxa. 3° Usa 'ain ka a me Penuel kakin anéi Jacob kiakéxa: “Nukén
'Ibu Diosbé kana isanairan usa 'ainbi kana bamakéma 'ain.”

31Usa 'ain kaJacob Penuel a inubiani kuani bari urukébé chikiakéxa; chikikiani kuanibi
ka abéa tananankéxuan unin ain chitéxkénu tinkirinkaké a tani ikétishi munu kuankéxa.
32Usa 'ain ka béri néténbi Israelnén rébunkikaman ain chitéxkémia 'iké fiuina nami pima
anu ka Jacob tinkirikaké 'iakéxa usa 'ain.

33

Jacob 'imainun Esaul amiribishi nuibanantékéan bana

1 Anuax kuankian Jacobnén 'uranxun iskéxbi ka afn xukén Esad cuatrocientos afn
unikamabé ami kikuatsini aia isakéxa iskin ka afn xanu rabé Lia 'imainun Raquel an
fiu 'axunké xanua afn tudbé tudbéa 'inun kixun kakéxa. 2 Esokin 'atankéxun ka an
fiu 'axunké xanu rabé a pain ain tudkama 'indnkéxa, 'inanxun ka Liaribi ain tudkama
'inankéxa, 'inankin sénéonkin ka Raquel kéfiun afn tua José éankéxa. 3 Usakin 'atankéx
ka ax pain rékuénkiani kuani atux pain rantinpuruni tsébuti ain béménan memi tikai
mapai achushi 'imainun rabé oi 'ikiani kuankébé ka 'ain xukén apan axribi a 'urama
obétsini ubakéxa. 4 Usaia 'ikébé abdkiani kuankin ka Esatnén 'ikikin tépatsakin ain
xukén biakéxa, bikin ka bétsuku kakéxa. Kai a rabétaxbi iankéxa. 5 Usai 'itankéx sénéni
chairukinbi ka Esatinén xanukama 'imainun tudkama mérakéxa, mérakin ka fiukakéxa:

—Ui kara ;éné kamax 'ik?

—Fnéx ka an mi fiu mééxunti énén béchikékama Diosan 'indnké 'iké —kixun ka
Jacobnén kakéxa. 6 Usokin kakébé ka an fiu 'axunké xanu rabé axribi ai, ain tuakamabé
'urama obétsini rantinpurini tsébuakéxa, ain béméananén me tikai. 7 Usai 'ikébé axribi

'uramobétsini ka Lia ain tuakamabé usaribiti axribi 'iakéxa, usaia 'ikébé ka axribi 'urama
obétsini José 'imainun ain tita Raquel axribi usairibi 'iakéxa. 8 Usai 'ia ka Esatinén

fiukdkéxa:

—; Uisokin sindnxunmi xuké kara fiuinakama a pain mi rékuémikin xukeé 'én iské ax
'ik? —Ax ka uisokin kaina min 'émi sinanin unéntisa tankin kana usokin an —kixun ka
Jacobnén kakéxa.

9 —Kakéxunbi ka Esainén usama ka kakéxa:

—'Ex ribi kana fiuinafiu 'ain, usa 'ain ka min fiu ax minanbi 'iti 'ikén. 10 Kakéxunbi ka
Jacobnén amiribishi katékéanxa:

—Ax ka uisokin kaina min sinanin 'unéntisa tankin 'aké 'ikén, usa 'ain kamina bér{
mi 'inaishiké fiuinakama éné biti 'ain, usa 'ain kana 'unénti 'ain, upiokinmi '€ biké ax ka
Nukén 'Tbu Diosbé isanankésa 'iti 'tkén, min kamina '€ upiokin bian usa 'ain ka minmi 'é
biké ax asabi 'ikén. 11 'En kana mi 'inaishiti fiukama béké énémi binun mi kain Nukén
'Ibu Diosan ka 'itsaira fiufiuira 'inun 'é 'imiaxa, usa 'ain kana fiufiumama 'ain. Esakian
Jacobnén 'uran kakéxun ka Esatiinén an 'indnké fiuinakama biakéxa.

12'Afnbi ka kiakéxa:

—Asabi ka énuax kananuna kuanti 'ain. 'Ex kana rékuénkianti 'ain.

13 Kakéxun ka Jacobnén ésokin kakéxa:

—Mix kamina 'én nuibaké xukén 'ain, minbi kamina 'unan uniaké xuratsu ax kuani
ka bénétishi atsania 'imainun kana sinanin 'én ovejakama 'imainun vaca tudfu aka-
maxribi atsani ka achuishi nétéinshi kamaxéshi bamati 'ikén; 'ianan ka kamabi ovejanén
tuakamaxribi bamati 'itkén. 14 Usa 'ain kamina mix pain rékuénkianti 'ain; an mi fiu
mééxunti énén ka munu kuankin ain iuinakama 'imainun, uniakékamaribi munu kuania
ubamainun kamina kuanti 'ain, usa 'ain kananuna Seir kaké me 'iké anuax mérananti

'ain. 15> —Kia ka asadbi ka —Esaunén kakéxa—, usa 'ain kana 'én uni rairi 'ébéa uké éné
mibé kuanun mi énxunbianti 'ain.

'Ainbi ka Jacobnén katékéankéxa:

—Usama ka ;'Itsaira kaina 'émi sinan? 16 Usa 'ain ka Esatl a néténbi, Seir kaké me anu
kuantékéankeéxa.

17 Anu kuantamainun ka Jacob Sucot kaké me au kuankéxa, anu ka achushi xubu ain
unikama ax anu 'iti 'amiakéxa, 'imainun ka achuishi mapanati okin anua fiuinakama 'iti
aribi 'amiakéxa. Usokin 'atankéxun ka a me Sucot kakin anéakéxa. (Sucot kiké bana ax
ka mapanati oké ki kiké 'ikén.) 18 Usa 'ain ka Jacob Paddn-aram anuax ai uisaibi 'ikéma
chuamashirua Canaan menu bébatankéx Siquem kaké éma a 'ukémanan anu 'iti 'atankéx
anu 'iakéxa. 1% Anu 'ixun ka achdshi uni Hamor kaké, ain béchiké Siquem kaké ain me
cien kuriki mané kupi maruakéxa, marutankéx ka anubi tséakéxa. 20 Usa 'ain ka anu
'ixun basikébétan anuxun Dios rabiti achtshi fiu 'akéxa, 'atankéxun ka El-elohé-Israel
kakin anéakeéxa, (ax ka Israelnén a rabiké Dios ki kiké 'ikén).

Siquemnén Dina nénén méa fiuiké bana

1 Liamia Jacobnén béchiké xanu xuntaku Dina ax ka achuishi nétén Siquem kaké
émanu 'iké abé xanu chipashkamabé isi kuankéxa; 2 'ainbi ka anu kuanxunbi Siquem
ain kuééntisa uni 'iké isakéxa, ax ka Hamor heveos uni ain béchiké 'iakéxa, usa 'aish
ka Hamor ax a menu 'iké unikaman 'apu 'iakéxa, usai anun kuénkéxun ka Siquemnén
fatanxun abé uxkin nénén meéakéxa. 3 Usokin 'atankéx anun 'itsaira kuéénkin ka
uisaxun karana éné xanu biti 'ai kixun sinankéxa.

4 Sinankin ka Siquemnén ain papa Hamor ésokin kakéxa:

—Ené xanu binun kaina 'é ain papa fiukdxuntima 'ain. 'En xanu 'iti kana éné xanu
bisatanin.

5 Usokian 'aké ka Jacobnén ain béchiké Dina Siquemnén nénén méeke 'iké 'unankéxa,
'ainbi ka ain béchiké nukébénékama ain fiuina bértaia kuankékama ax pain riku-
atsintanun kixun kafankéxa, kainkin ka uisokinbi kamapan 'ikén. ¢ Usokin Jacobnén
kainkébébi ka Hamor Siquemnén papa ax Jacobé banai kuankéxa. 7 Usai 'iké ka Jacobnén
béchikékaman 'ura kuaénxanx rikuatsinkinbi ain chirabaké 'andka usafa 'iké kuakéxa,
kuati ka 'aisamairai nishakéxa nishi ka kiakéxa, usakian 'aké ax ka nuxnu Israelnén
béchiké 'ain numi kuaikin 'aké 'aish 'aisama nunan 'ikén, usakin Jacobnén béchiké Dina
'atima ka 'iaxa, kiax ka ain rarébaké apankama 'itsaira nishi ka usakin 'atimabi usakin fiu
'axa kiakéxa. 8 Usaia nishké 'ikébi ka 'undnkima Hamornén atubé, banai kuanxun ésokin
kakéxa:

—'En béchiké Siquem an ka 'itsaira mitsun chirabaké kuéénia. Usa 'ain, karamina
ain xanu 'itia binun 'indntima 'ain, ° usa 'ain kananuna nukaman mitsun béchiké
xanukama biti 'ain, bimainun kamina mitsunribi nukaman béchiké xanukamaribi biti
'ain. 10 Usokin bitankéx kamina nubé tséti bérdti 'ain. 'Ex anu tséké me énéx ka
mitsunanribi 'iti 'ikén; usa 'ain kamina énu tséti bértianan mitsux kuéénkin fiu maruti
'anan, meribi marutisa tankin maruti 'ain.

11 Usakian ain papan kaia kuankin ka Siquemnéribi Jacob 'imainun Dinan
rarébakékama ésokin kakéxa:

—'En ribi kana mitsu kain. Kamina 'én papan kakéx kuéénti 'ain, afiu kaina kuéénin a
kananuna mitsu 'indnti 'ain. 12 Nun kananuna bétsi uni 'itsamashi kupiokin 'axékeé 'ain,
'ainbi kananuna mitsux kuéénia min chirabaké kupin uiti karamina kuéénin atibi mitsu
'indnan a iukama kaina kuéénin akamabi mitsu 'indnun 'é kati 'ain, 'ainbi kana 'éx pain
mitsun chirabakébé birananti 'ain.

13 Esokin kakéxunbi ka Siquemnén ain chirabaké Dina a nénén mééké a sindnkin ain
papa Hamor akéfiun paranti sinanxun, 14 ésokin kakéxa:

—Nun kananuna nun chirabaké ain nétoké fiu ain maxaka a téakéma uni 'inanima ax
ka achushi rabin nunan 'ikén. 1> Usa 'ain ka asabi 'iti 'ikén. 'Ainbi kananuna achdshi fiu
mitsu kain, kamabi nukébéné unikaman ka nun 'akésaribi okin mitsunribi min nétoké
fiu rébu ain maxaka téaké 'iti 'ain. 16 Usai 'itankéxun mitsun nun béchiké bimainun
kananuna nunribi mitsun béchiké biti 'ain; usai 'i kananuna mitsubétanbi achishi éma
'atankéx anu 'iti 'ain. 17 'Ainbi kananuna mitsixmi nux kikésokin mitsun nétoké fiu ain
rébu maxaka téakébétama, énuax chikiti kuankin nun chirabaké 'andka buénti 'ain.

18 Usokian kakéxun ka Hamor 'imainun ain béchiké Siquemnén asabika kixun kakéxa.
19 Kabiani 'itsaira basima kuantankéx ka Siquem ax irapain 'unanti orakakin ain
nétokéfiu ain maxaka téakéxa, an ka 'itsaira Jacobnén béchiké Dina kuééankéxa. Usa
'aish ka Siquem ax afn papan aintsikaman uisakinbi kakéma uni 'iakéxa, 20 usa 'aish ka
afn papa Hamorbé anun a émanu atsinti xékué, anuxuan uni fiu 'unanké 'imainun uni
chabunén fiu maruké anu kuanxun, Siquemnén a émanu 'iké unikama kakéxa:

21 _Fné unikamax ka béri nun 'undnké uni 'ikén, usa 'aish ka nubé tséanan ain fiu
énu 'ixun maruti 'ikén nun mex ka atux anu tsétisa chaiiracha 'ikén, usa 'ain kananuna
nukaman atun béchiké biti 'ain bimainun ka atinribi nun béchikébé birananti 'ikén.
22 Usai 'i kananuna achushi émaishi 'ai atubé tséti 'ain, 'ainbi ka nun achushi fiu 'ati
kuéénia, atux ka nun aintsi bébu kamanribi atun 'akésaribi okin ain nétoké nun maxaka
téati kuéénia. 23 Kamabi ain filukama 'imainun ain fiuina kamaxbi ka nunanribi 'iti 'ikén.
Usa 'ain kananuna asabi ka 'iti 'iké kiax kiti 'ain, kikébé ka atux nubé tséti béruti 'ikén.

24 Kixuan kakéx ka kamabi a émanu 'iké unikama suntdruti kuainsa uni béndbu 'imainun
uni 'apanbukamaxribi asdbi ka kiax kikankéxa, Hamor 'imainun ain béchiké Siquem ax
kikésabi oi usai attixbi 'undntiorakakin 'ain nétokéfiu maxaka téakankéxa.

25'Afnbi ka Simedn 'imainun Levi Jacobnén béchiké Dinan rarébaké ax rabé 'imainun
achushi nété 'ikébé a émanu kuankéxa, unikama ain nétoké fiun maxaka téaké ain paé
nététisa 'afimabi, kuanxun ka mané xétoké bibianxun a rabéxunbi anu 'iké unikama,
'unédnti orakaxa ain nami kushima 'iké kénuakéxa. 26 Kéfiuanan ka ain mané xétokén
Hamor 'imainun ain béchiké Siquem aribi 'akéxa; 'akin ka Dina Siquemnén xubunua
bibiankin budnkéxa. 27 Usakian 'aké 'ain ka Jacobnén béchiké rairi kamaxribi uakéxa,
ai ka uni bamakékamanénbi nikiani kuankin a émanu 'iké fiu upibu 'imainun bétsi
fukamaribi biakéxa, ain chirabaké Dina nénén méekeé a sindnkin. 28'Anan ka ovejakama,
vaca, asno akama 'imainun émanu 'iké fiukama bianan atu rapasu 'iké fiu kamabi
biakéxa; 29 bianan ka kamabi xubunu 'iké fiukama 'imainun anu 'iké uniaké xukama
'imainun xanukamaribi bibiankin budnkéxa.

30 Usokin 'abiani kuania ka ain papa Jacobnén Simedn 'imainun Levi kakéxa:

—Mitsun mi usa fiu 'aké kupin kana 'éx 'aisama bérutin. Bér{ ka éné menu tséké

unikamax 'émi nishti 'ikén, ax ka cananeo 'imainun ferezeos unikamax timéax kananxun
nu 'akénti 'ikén, nux kananuna 'itsamashi nun aintsikamabébi 'ain. 31 Esokian kakéxunbi
ka ain béchikékaman kakéxa:

—;Atun kara nun chirabaké 'andka 'atima xanu 'akésa okin 'aisatanx?

35

Nukén 'Tbu Diosan Jacob Betelnuxun upiokin sindnxuan bana

1 Nukén 'Tbu Diosan ka Jacob kakéxa:

“Enuax kuantankéx kamina Betel kaké me anu tséti kuanti 'ain. Anuxun kamina min
xukén Esauml rakuéti abakebea mimi méré Dios a achishi maxd maburukin anuxun
fiuina xaroti 'axuni kuanti 'ain.’

2 Esakian kakéxun ka Jacobnén ain aintsikama kanan an fiu mééxunké unikama
'imainun an fiu 'axunké xanukamaribi kakéxa:

—Kamina mitsun bétsi dioskama ami rabikékama a 'é béxunkanti 'ain, béanan kamina
nashitankéxun mitsun chupa upibu pafiuti 'ain. 3 Esokin katankéxun ka kakéxa béribi
kananuna Betel menu kuanti 'ain, kuantankéxun kananuna achtshi maxd maburukin
'atankéxun anuxun Nukén 'Ibu Dios rabiti 'ati 'ain, an ka 'é 'atimakin sinaniabi
'akiankéxa, 'imainun ka 'é 'akinia uinu karana kuani anuabi. 4 Esokin kakéxun ka Jacob
atun diosmabia 'arakaké akama 'imainun ain pabinu nanké fiu akama kéfiunbi bétsi
fiukamaribi 'indnkéxa, 'indnkéxun ka Jacobnén i chaiira encina kaké a téma mafankéxa,
ax ka Siquem kaké éma 'urama 'iakéxa.

5 Uinsaran kara atux chikitia anun ka Diosan atu 'urama 'iké émakama 'itsaira
rakuénun 'imiakéxa, usokéx rakuekin ka Jacob 'imainun ain béchikékama nuiama 'ikén.
6 Usai ka Jacob 'imainun abéa kuanké unikamax achushi éma Luz kaké 'ikébi Betel
kakinribi anéké anu bébakéxa, ax ka Canadn kaké me anu 'iakéxa. 7 Anu bébatankéxun
ka maxa bukurukin, 'atankéxun a me El-Betel kakin anéakéxa (Betel kiké ax ka Diosan
xubu ki kiké 'ikén) ax ka anuaxa ain xukénan 'akatsikiax ami sindnkébé abdkébéa anuax
Jacobmi Nukén 'Ibu Dios mérd a me 'iakéxa. & Anu atux bébaké 'ainbi ka an Rebeca
bértanké xanu Débora kakeé ax fiuakéxa; iukeé ka encina kaké i 'ani tanain mafankéxa ax
ka Betel 'urama 'iakéxa, usai anuax 'iké ka Jacobnén a me januax inké kakin anéakéxal

9 Usai anuax Débora fiuké 'ain ka Jacob amiribishi Paddn-aram anuax utékéankéxa,
utékénkébé ka amiribishi ami mératékénkin Diosan upiokin sindnxuntékéankéxa,
10 sindnxunkin ka ésokin kakéxa:

“Mix kamina Jacob kaké béri 'ain,

'ainbi kamina bér{ usokin anéké 'itima 'ain;

usa 'ain ka béri min ané Israel kaké 'iti 'ikén.” Usokin ka Diosan ain ané itsi nankin
anéakéxa,

11 anékin ka ésokin kakéxa:

'Ex kana Dios kamabi kushifiuira a 'ain;

usa 'ain kamina béchipati mebi tsitsirui 'uakamé 'éoi bukuti 'ain,

min rébunkikamaribi ka bétsi bétsi éma 'ai ain 'apufiu 'apuiiu bukuti 'ikén.
12'En kana kamabi me éné min xuta Abraham 'imainun min papa Isaac 'indnkén,
usa 'ain kana mi 'indntankéxun
min rébanki kamaribi 'indnti 'ain.
13 Usai abé banatankéxun Jacob ébiani ka Nukén 'Ibu Dios anuax kuankéxa,
14 kuankébétan ka achtishi maxd chaxké bitankéxun nitsinkin 'undntiokin nankéxa,

anuaxa Nukén 'Ibu Diosbé banaké a menu; usakin 'atankéxun ka énéx ka Dios 'axunké
'iké kixun xéni 'imainun uvas baka aribi ami anpénkakéxa, 1> usakin 'atankéxun ka a me

Betel kakin anéakéxa.

Ragquel fiua fiuiké bana
16 Usai anu 'itankéx ka Betelnuax kuankéxa; 'ainbi ka Efrata 'urapain 'ainbi Raquel
témérai ain tud bakéankéxa. 17 Bakéni téméraia ka an bakémiké xanun kakéxa: “Kamina

rakuétima 'ain bébu tud itsi kamina bakean usa 'ain.” 18 'Afnbi ka fiuti 'uramashi 'aish
anuishi sénéni ashiti kushin uinkin ain tud Ben-onf kakin anéakéxa, 'ikébi ka ain papan

Benjamin kakin anétékéankéxa. 19 Anuax kuanibi ka Raquel fiuakéxa, fiuké ka anun
Efratanu kuanti bai 'ipitinu mafankéxa ax ka béri Belén kakin anéké éma 'ikén. 20 Usakin
anu mainxun ka Jacobnén achushi max4 a iskin a sindnti anu 'undntiokin nankéxa, a
maxd ka anua nan 'iké anua Raquel mafan 'iké iskankéxa.

21 Anuxun usakin 'abiani ka Israel amiribishi kuantékéankéxa kuantankéx ka anuxun
fiuina bértiantia 'aké achutshi torre Eder kaké a inubiani kuantankéx anu tséti bérdakéxa.
(Eder kiké ax ka anuxun fiuina bérdanké ki kiké bana 'ikén.) 22 Usai kuantankéx ka
anu 'itsa baritia Israel tséakéxa, usai anu tsékébeébi ka achushi nétén Rubén anuax abé
'inuxun xanu bari kuankéxa kuanxunbi ka Bilhd mérax abé 'iakéxa, ax ka ain papa an

fiu 'axunké xanu 'ikébi ain xanu 'iti raiokin bia 'iakéxa. Usai 'iké kuatankéx ka ain papa
'itsaira nishakéxa.

Jacobnén baké béchikékama 'ia bana
(1Cr2.1-2)

Jacobnén béchikékama ka 'iakéxa mapai rabé 'imainun rabé. 23 Jacobnén Liami
béchikékama ain ané ka 'iakéxa Rubén ax ka apan 'iakéxa, Simedn, Levi, Jud4, Isacar
'imainun Zabulén. 24 'Imainun ka Raquelmia béchiké 'iakéxa José 'imainun Benjamin.
25 Usokin 'axun ka ain xanu Raquel an fiu 'axunké xanu Bilhd amiribi béchiakéxa ain
ané ka 'iakéxa Dan 'imainun Neftali. 2¢ 'Imainun ka an ain xanu Lia fiu 'axunké Zilpa
amiribi béchiké ax ka Gad 'imainun Aser kaké 'iakéxa; éné kamax ka Jacobnén Padan-
aram anuxun béchikéx anuax bakéan kama 'iakéxa.

Isaac fiua fiuiké bana
27 Achtshi nétén ka Jacob ain papa Isaac isi Mamré kaké éma 'ikébia Arba kakin
anéanan Hebrdn kakinribi anéké anu kuankéxa. A menu ka Abraham 'imainun Isaac
tsdakéxa. 28 Usa 'ain ka Isaac ciento ochenta baritia tsétankéx fiuakéxa. 29 Usa 'aish ka
Isaac uni 'ikésabi kaniakéti xénira 'aish fiuakéxa, fiukiani ka ain chaitiokékama fiua 'aish
anu bukuké abé 'i kuankéxa.

36

Usai Esaiinén rébuinkikama 'id fiuiké bana
(1Cr 1.34-54)
1Enéx ka Esaui 'ikébi Edom kakinribi anéké uni ain rébtinkikama 'ia 'ikén. 2 Esati ax ka

Canadn kaké uni ain béchiké xanu rabé 'imainun achushi 'iakéxa, ax ka Ad4, Elon kaké
hitita uni ain béchiké xanu bixun ka ami béchiakéxa. A mi béchitankéxun ka amiribishi
Oholibama kaké xanu Ané ain béchiké Sibdn kaké uni heveos ain baba aribi biakéxa,
3 a bitankéxunbi ka Basemat kaké xanu Ismaelnén béchiké Nebaiot ain, chirabaké aribi
biakéxa. 4 Bixun ka Esainén Addmiribi béchixun Elifaz kakin anéakéxa; 'atankéxun ka
Ismaelnén béchiké Basemat amiribi Reuel a béchiakéxa; 5 'imainun ka Oholibama anribi
béchiakéxa béchitankéxun ka Jeus, Jaalam 'imainun Coré aribi béchiakéxa. Ené kamax
ka Esauinéan Canadn kaké me anu pain tséké 'ixun baké béchipa 'ikén.

6 Usakin baké béchipati anu pain 'itankéxun ka Esatnén ain xanu 'imainun ain
béchikékama bianan abéa 'iké unikamaribi bibiani bétsi menu tséti kuani, afn xukén
Jacob abé énanani kuankéxa. Usai kuankin ka kamabi ain fiukama 'imainun ain
fiuinakama Canadn menuxuan biké akamabi budnkéxa, 7 usai a rabétax anu 'ikébébi ka
afn fiuina 'itsaira 'ain anu rabétax 'isama 'ianan, anuxun fiuinakaman piti pasto sénénma

me 'iakéxa. 8 Usa 'ain ka Esau 'ikébia ain kuai ané Edom kaké, ax anuax kuantankéx
bashifiu me ami kikiani kuanké Seir kaké anu tséti bérdakéxa.

9 Enéx ka Esatinén rébunkinén ané kuénéokama 'ikén, 'imainun edomitakaman
chaitiokékama axa bashi ami kikiani kuanké me Seir kaké anu tséké a unikama 'iakéxa.
10 Fnéx ka Esadnén béchikénén anékama 'ikén: Elifaz Addnén tud Esainén ami 'aké;

'imainun Reuel Basematnén tud Esatinén ami baké béchipaké 'iakéxa. 1! Ené kamax ka

Elifaznén b/'échikékama 'iak'éxa, Teman, Omar, Sefd, Gatam 'imainun Quenaz. 12 Elifa;
ax ka achtshi xanu an fiu 'axunké Timnd kakin anéké 'iakéxa; an ka achushi tud

'axuntankéxun Amalec kakin anéakéxa, Ené kamax ka Esatinén ain xanu Ad4 ami baké
béchipa ain rébunkikama 'iakéxa. 13 Ené kamaxribi ka Reuelnén baké béchikékama

'iakéxa Nahat Zérah, Sama 'imainun Miz4; 'imainun ka éné kamaxribi Basemat Esatiinén
xanu1t51 afn rébtinkikama 'iakéxa. 14 Ohohbama axribi ka Esainén xanu itsiribi 'iakéxa,
usa 'ain ka amiribi baké béchiakéxa, ain ané ka énékama 'iakéxa Jeus, Jaalam 'imainun

Coré. Ax ka And ain béchiké 'imainun Slbon am baba 'iakéxa.

15Fné kamax ka Esatinén rébunki axa 'apu 'ia a 'ikén: Akamax ka Esatinén baké béchiké
apan Elifaz ain rékuén béchiké 'iakéxa, a 'apukamax ka 'iké Tem4, Omar, Sefd, Quenaz,
16 Coré, Gatam 'imainun Amalec. Ené kamax ka Elefaznén aintsikaman 'apu Edom kaké
me anu 'iakéxa, usa 'aish ka éné unikamax Ad4 ain rébunki 'iakéxa. 17 Enéx ka Esatinén
béchiké Reuel ain baké béchikékama axa 'apu 'ia a 'ikén, Ndhat, Zérah, Sam4 'imainun
Miz4. Ené kamax ka Reuelnén aintsikama 'apu Edom kaké me anu 'iakéxa, usa 'aish ka

a unikamax Esauinén xanu Basemat ain rébunki 'iakéxa. 18 Usaia 'imainun ka Oholibamé
Andnén béchiké xanua Esaunén bia ain tuakamaxribi ain aintsikaman 'apu 'iakéxa, Jeus,
Jaalam 'imainun Coré. 19 Ené unikamax ka Esau 'ikébia Edom kaké ain rébunkikaman
'apu 'iakéxa.

20 Ené unikamaxribi ka Sefr horeo uni aln bakeé béchikeé atuxribia a menu tsékeé 1akexa
Lotan, Sobal, Sibén, Ana, 21 Disén, Eser 'imainun Disdn akamax ka 'akananti 'undira
unikaman ' apu 1akexa, ax ka Sefr ain rébuinki Edom kaké me anu tséké 'iakéxa. 22 Ené
kamax ka Lotdnnén béchikékama 'iakéxa, Hor{ 'imainun Hemam, Timn4 ax ka Lotannén
bakeé béchiké xanu 'andka 'iakéxa. 23 Ené kamax ka Sobalnén baké béchiké 'iakéxa, Alvén,
Manéhat, Ebal, Sefé 'imainun Ondn; 24 éné kamaxribi ka Sibénnén baké béchikékama
'iakéxa. Aid a 'imainun And, And énén ka anu uni 'ikéma menua achushi 'umpax upfira

shiébuké mérakéxa, ain papa Sibén ain fuina 'arakaké bértankin. 25> And ain béchiké
bébu achushi ka Disén kaké 'iakéxa 'imainun ka ain béchiké xanu achuishi Oholibama
kakeé 'iakéxa. 26 Ené kamax ka Disénnén béchikékama 'iakéxa Hemdan, Esban, Itrdn
'imainun Queran kakeé 'iakéxa. 27 Ené kamaxribi ka Esernén baké béchikékama 'iakéxa
Bilhdn, Zaavan 'imainun Acan. 28 Fnéx ka Disdn ain baké béchiké 'iakéxa, Us 'imainun
Aran. 2% Usa 'ain ka 'akdnanti 'undn unikaman 'apu 'iakéxa, Lotan, Sobal, Sibén, An4,
30 Disén, Eser 'imainun Disdn. Ené kamax ka 'akdnanti 'unaira unikaman 'apu Sefr menu
tséké unikama ain 'apu 'iakéxa. 3! Ené unikamax ka Edom kaké me anu 'apu 'iakéxa,
israel unikamaxa atun 'apufiu 'isama pain 'ain. 32 Usa 'ain ka Beornén baké béchiké Bela
ax Edom menu 'apu 'iakéxa ain émax ka Dinhaba kakin anéké 'iakéxa. 33 Usa 'ain ka Bela
fiukébé Jobab kaké uni Zérah ain béchikéribi 'apu Bosra kaké éma anu 'iakéxa. 34 Usa
'ain ka Jobab ax 'apu 'afshbi fiuké 'ain Husam ax 'apu 'iakéxa, ax ka Teman kaké me anu
'iké 'iakéxa. 35 Usa 'ain ka Husam ax 'apu 'aishbi fiukébé Hadad ax 'apu Avit kaké éma
anu 'iakéxa, ax ka Bedad ain béchiké 'iakéxa, usai 'apu 'ixun ka Madidn unikama abé
'akanankin Moab me anua 'akéxa. 3¢ Usa 'ain ka Hadad ax 'apu 'aishbi fiukébé Samla
axribi a émanubi 'apu 'iakéxa, ax ka Masreca kaké éma anu 'iakéxa. 37 Usa 'ain ka Samld
ax 'apu 'aishbi nukébé Saul axribi 'apu 'iakéxa, ax ka Rehobot kaké éma baka kuébi
anu 'iké uni 'iakéxa. 38 Usa 'ain ka Sadl ax 'apu 'aishbi fiukébé Baal-handn Acbornén
béchiké axribi 'apu 'iakéxa. 3° 'Imainun ka 'apu Baal-handn ax fiukébé Hadad axribi

'apu 'iakéxa, ain émax ka Pau kakin anéké 'iakéxa, usa 'ain ka Hadad ain xanun ané

Mehetabel ax ka Matred kaké uni 'ain béchiké 'imainun Mesaabnén baba 'iakéxa. 40 Ené
unikamax ka Esatnén aintsin rébunki ain anékama 'ikén, 'imainun anua tséa ain men
anékama 'iakéxa: Timn4, Alv4, Jetet, 41 Oholibam4, El4, Pindn, 42 Quenaz, Teman, Mibsar,
43 Magdiel, 'imainun Iram. Esad ax ka Edom kakin anéké 'iakéxa, usa 'ain ka akamax
Edom kaké me anu 'apu 'iakéxa, anua ain aintsikama tsda 'ain, ka uinu kara 'ia anu 'apu
'iakéxa.

1 Usa 'ain ka Jacob Canadn kaké me anua ain papa 'itsama baritia tséa me, anu tséti
bértakéxa. 2 Enéx ka usafa Jacobnén 'aintsikama 'ia fiuiké bana 'ikén.

José 'imainun ain xukénkama 'ia fiuiké bana

Usa 'ain ka José ax béna 'aish diecisiete baritiafiu 'ixun, 'ain papan 'arakaké ovejakama
ain xukéantu, Bilh4 'imainun Zilp4 an fiu 'axunké xanumia afn papan béchia akamabétan
bértiankéxa. Usa 'ain ka Josénén ami nishkian afn xukénkama 'atima okéxun 'undni afn
papami manankéxa.

3 Usa 'ain ka Jacobnén ain béchiké José 'itsaira nuibakin kuééankéxa, ain xukénkama
'akésamaira okin, ax kaniakéké 'ixun béchiké kupin ka usakin 'akéxa, usa 'iké ka ain tari
achushi upfira upiokin kuénéokin 'axun 'indnkéxa, usakian ain papan 'akéx ka 'itsaira
kuééankéxa. 4 Ain papan atu 'akésamaira okin kuéénia 'unani ka afn xukén apankamax
Josémi xuamati nishi nutsi a istisama tani abébi banatisama tankéxa.

5 Usakin ain xukénkaman 'akéxun ka Josénén achushi flantan namékéxa, naméaxun
ka ain xukénkama fiuixuankéxa fiuixunkéxbi ka atiaira xuamati ami nishakéxa, ¢ ami

nishkéxunbi ka ain namake fiuixunkin afn xukénkama ésokin kakéxa:
—Esokin kana namé mi nulxumamun kamina kuakanti 'ain. 7 'En kana ésokin naman
nukamax kananuna achtishi naénu 'ian, anuxun kananuna trigo bimi néakin bitankéxun

bukunrukin nan, usokin 'akéxbi ka 'én trigo néakin biké ax upiti nitsimékeé 'iaxa, usai

'imainun ka mitsunanéx ' énan niké ami fianati a béararati kuainakéké 'iaxa.
8 Esokian fiuixunkéxun ka afn xukén apan achushmen kakéxa:

—;Usa 'ain karamina mix nukaman 'apuira 'ianan an nu iumémiké uni 'iti 'ain?

Usakian ain namaké fiuixunkéx ka atiaira ami xuamati afn xukénkama nishakéxa,

9 Usokin namdtankéxun ka basikébétan Josénén amirbishi namdatékénxun ain
xukénkama fiuixuankéxa. Nuixunkin ka ésokin kakéxa:

—;'Enkana namatékénkin bari, 'uxé, mapai rabé 'imainun achtshi 'ispa akamaxa 'émi
fanati shatkia isan kixun kaina 'undnkaniman? )

10 Esokin ka Josénén namétankéxun afn papa kéfun ain xukeéantu fiuixuankéxa,
fuixunkéxunbi ka ain papan ésokin kakéxa:

—;Uisakin namdkin kaina usokin naman? ;Min kaina min tita 'imainun min
xukénkamabé isana 'éx mi 'urama kuani mimi fianati tétGbuti 'ai kixun sinanin?

11 Usa 'ain ka ain xukén apankama 'aisamairai ami xuamati nishakéxa, usai atux 'ia
iskin ka ain papan ain nuitu méushi éné fiukama manukima sindnkéxa.

Ain xukénkaman José marua bana

12 Achtishi nétén ka Josénén xukénkama Siquem kaké menu kuankéxa, afn papan
'arakaké ovejakama 'imainun cabrakama pimiti pasto bari. 13 Usai atux kuanké 'ain ka
Jacobnén ain béchiké José kakéxa:

—Ka kuat, min xukénkamax ka Siquem kaké me anu kuanxa, nun 'arakaké ovejakama
'imainun cabrakama, pasto pimi. Usa 'ain kamina anua isi kuanti 'ain.

Kakéxun ka Josénén —Asdbi ka kana isi kuanti 'ain —kixun kakéxa.

14 —Kakéxun ka Jacobnén aséabi ka kixun kakéxa.

Ka istan uisa kara min xukénkama 'ikén, 'imainun nun 'arakaké ovejakama kara uisa
'iké kamina isi kuanti 'ain, isbétsini kamina 'é kai uti 'ain. Esokin kaxun ka Jacobnén
ain béchiké José Hebron kaké me anuxun xuakéxa, xukéx kuanx ka Siquem kaké me anu

bébakéxa, 15 bébax kuanibi ka me pampaira 'ain amami kiakéxa. Amami kiké mérakin ka
achushi unin fAukdkéxa:

—;Afu bari kaina uan?

16 —'£n xukénkama bari kana uban —kixun ka Josénén kakéxa—. ;Uinuxun ovejakama
béruai kara kuanxa karamina min 'é katima 'ain?

17 —Enuax ka kuanxa Dotdnnu isa kuania kia kana kuan —kixun ka uni an kakéxa.

Kakéx ka José ain xukénkama bari Dotin kaké éma 'urama anu kuankéxa.
18 Mérabétsini aia 'urakéo isi ka afn xukénkama José fiui 'atimai banai uisa karanuna
oti 'ain kiax kanankéxa, kdnani ka José rékatsi kiax kikankéxa. 1° Uisa karanuna oti 'ain
kiax ka bétsibé bétsibé ain xukénkama kanankéxa:

—iKa kuat, an namakin iské a ka aial 20 Kiax tsudkirui ka kananuna réti 'ai kiax
kanankéxa; rétankéxun kananuna achushi kininu nipati 'ain, usakin 'atankéx kananuna
kiti 'ain, fiuina raékéman ka piaxa. Usakin 'atankéxun kananuna uisai kara ain namaké
ax 'ia kixun isti 'ain.

21Kia ka ain apan Rubénnén kuakéxa, kuakin ka uisakin kara iémiti 'iké kixun sindnkin
afn xukénkama kakéxa:

—Kananuna rétima 'ain. 22 Kananuna ain imi 'apamikin 'atima 'ain. 'Akinma
kananuna kini anu uni 'ikéma menu 'iké énu nipati 'ain, usa 'ixun kananuna nun xukén
'atima 'ain.

Esokin ka Rubénnén Afn xukén José 'ati kuéénkinma kakéxa, an ka afn papanubi
ubantékéntisa tankéxa; 23 usafa ain xukénkama kikébébi ka José ain xukénkama anu 'iké
anu nukiiakéxa, nukutia ka afn xukénkaman fiatanxun ain tari pafiubianké a pémikin
biakéxa, 24 bitankéxun ka kini 'umpaxiiuma fiankaishi tutunké anu nipakéxa.

25 Usokin 'atankéx ka anuxuan 'aké anubi pi.

Bukiiakéxa bukuxun iskéxbi ka an fiu maruké ismaelita unikama Galaab kaké me
anuax uakéxa. Ukin ka ain camellonén béakéxa 'ininti ro sanuira 'imainun sanu ro i
baka 'aké tsépasa akama Egipto menu maruti ubani kuani uakéxa. 26 Usaia rikuatsinia

iskin ka Juddnén afn xukénkama kakéxa:

—;Afiu fiu karana nun xukén rétankéxun kananti 'ain, 'imainun karanuna uisoxun
nun xukén bamaké unéti 'ain? 27 Usakin 'aké 'imainun kananuna ismaelita unikama
rikuatsinké éné maruti 'ain, usa 'ain kananuna rétima 'ain, ax ka nun xuken 'ibu 'ikén.

Usakian kakéx ka afn xukénkama asabi ka kiax kanankéxa. 28 Usakin kininu nipaké
basimashika an fiumaruké unikama uakéxa, 'aia iskin ka José kininua bitankéxun, ain
xukénkaman an fiu maruké unikama veinte kurfki mané 'aké kupin maruakéxa. Usokin
marukéxun ka José Egipto kaké menu budnkéxa.

29 Usa 'ain ka Rubén ax afn xukén José chikinti sinanx 'uxunbi kini 'ukéméukiia
'afma okéxa, 'afma oika ratuti sindnkasmai nitéxéti bérikarana uisai 'iti 'ai kixun sinani
ain chupa tukai masa nuituakéxa. 3° Masa nuitubakéxa anua afn xukénkama 'iké anu
kuankin ka kakéxa:

—Uinu kara tua ax 'iké. ;Afiu karana 'én bérf 'ati 'ain?

31Usa 'ain ka Josénén xukénkaman achushi cabranén tud rétankéxun afn imin Josénén
tari pémiké anun a shiakéxa; 32 usakin 'atankéxun ka ain papa ésokin kamiakéxa: Ené
kananuna méran. Enéx kara min béchiké José ain tarima 'iké kamina upiokin isti 'ain.

33 Kakéxun iskinbi 'unani ka Jacob kiakéxa: Enéx ka 'én béchikénén tari 'ikén. Bétsi
fiuina raékéman sapi ka piaxa. 34 Usakin atu kai ka Jacob afn chupa tukai nitéxéti
'itsaira iankéxa, ain béchiké bamakésa sinani. 35 Usaia ain papa uinbi manumisamai

nitéxékébétan ka ain béchiké xanu 'imainun nukébéné kaman uisoxun karana afn masé
nuituké a manumiti 'ain kixun sindnkéxa, 'ainbi ka an usokin kuéénmiti kuééanma
'ikén; kuéénima ka afn béchikénén rabanan 'itsaira ini kiakéxa: 'En sindnké éné néténux
karana 'éxribi 'én béchiké 'ikésaribiti fiutima 'ain, fiutankéx kana anua uni fiuké 'iké
anuax 'éx abé mérananti 'ain.

36 An fiu maruké madianita unikaman ka José marubiankin Egipto kaké menu
buankéxa, budnxun ka suntarunén kushi Potifar kaké a maruakéxa, ax ka Egiptonu 'iké
'apu afn suntdrunén kushi Capitan 'iakéxa.

38

Judd 'imainun Tamar 'id bana

1 Usai 'itankéx ka Judd afn xukén kamanuax chikiakéxa, chikikiani kuatankéx ka
achushi uni Hird kaké ain xubunu 'iakéxa, ax ka Adulam kaké éma anu 'iké uni 'iakéxa,
2 kuantankéx anu 'ixun ka achushi cananeo uni Sua kaké ain béchiké 'unankéxa,
'unantankéxun ka ain xanu 'iti biakéxa usakin bitankéx ka, 3 abé 'iakéxa, abé 'itankéxun
ka ain xanu ami béchiakéxa béchixun ka Er kakin anéakéxa. 4 Usakin ami béchixun ka
amiribishi ain xanu fiuitsimitékéankéxa: Usokin fiuitsimixun ka ain béchiké a bakénia
Onén kakin anéakéxa. 5 Usakin 'atankéxunbi ka amiribishi béchitékéankéxa, béchixun
ka Seld kakin anéakéxa, ain papa Judd axa Quezib kaké émanu 'ain.

¢ Usa 'ain ka Juddnén ain béchiké apan Er kaké achuishi xanu Tamar a 'indnkéxa.
7'Ainbi ka Nukén 'Ibun 'atimati nitsia iskin an 'aké fiu kuéénkima Er a fiunun 'imiakéxa.
8 Usai Er fiuan ka Juddnén ain béchiké Onan kakéxa:

—Min kamina 'unan afiu kaina 'ati 'ain kixun, usa 'ain kamina min xukénan kasunanké
Xanu min 'ainitsi a biti 'ain, a bixunmi ami béchiké ax ka min xukén apan fiuké 'ain
rébunki 'iti 'ikén.

9 'Afnbi ka Ondnén tud bakénkékama ax ka 'én béchikéma 'iti 'iké kixun 'undnkéxa.
Usakin sindnkin ka afn xukénan kasunanké xanu a tuati kuéénkima 'ain nami 'akin 'ain
nétoké fiu émainshi 'apakéxa, usai 'ikin ka ain xukén fiuké axa a kupin ain rébankifiu 'iti
kuéanma 'ikén. 10 Usai 'ia Nukén 'Ibun iskéxbi ka Onan an 'aké fiukama upima 'iakéxa,
usa 'ain ka aribi fiutanun sindnxuankéxa. 11 Usa 'ain ka Juddnén ain piaka Tamar kakéxa:

—Min papan xubunu pain kamina 'ikuanti 'ain, anuxun kamina 'én béchiké Seld
kanitamainun kaini kuanti 'ain abémi birananun.

'Afnbi ka Juddnén sindnkéxa Seld axribi sapi ka afn xukénkama 'ikésaribiti fiuti 'iké
kixun. Usa 'ain ka Tamar ax ain papan xubunu 'i kuankéxa.

12Usa 'ain ka 'itsama baritia 'itkébé Juddnén xanu, Stianén béchiké axribi fiuakéxa. Ain
xanu fiuké 'ain ka a sinani masa nuituakéxa usai 'itankéx ka Timnat kaké éma anuxuan
carnero rani téakin ménioké anu kuankébé ka ain 'unanké uni Hird kaké adulamita uni
ax abé kuankéxa. 13 Tamar an ka ain kuku a Timnatnua ain carnero rani téai kuanké
kuakéxa, 14 usai a émanu kuanké kuakin ka Tamarnén kasunamékeé xanun pafiuké chupa
pafiuké a pétankéx ka bétsi chupan rakiitankéx amo chupan bépaméti unin 'undntimaisa
kiax 'itankéx, anun Enaim kaké émanu atsinti anu tsdakéxa, ax ka anun Timnat kaké
émanu kuanti bai anu 'iakéxa. Usa 'ain ka ésokin sindnkéxa Seld ax ka béri kaniké 'aish
cha 'ikén, 'ainbi kana abé biranankéma pain 'ai kixun ka sindnkéxa.

15 Usaia anu ain chupan bépaméax tsékeé iskin ka Juddnén sindnkéxa ax isa achushi
xanu bétsi bétsi unin ain nami 'aké a 'iké kixun. 16 Usai 'iké ukinbi mérai ka Juda
andan uké bai a éni amo nirakéti abé banakéxa, banakinbi ka 'undnma 'ikén ax ka ain
béchikénén kasunanké xanu ain piaka a 'iké kixun 'undnima abé banakin ka kakéxa:

—;'Ebé kaina 'itima 'ain? Kixuan kakéxun ka xanunribi fiukékin kakéxa:

—;Afiu fu kaina 'ébé 'inuxun min 'é 'indnti 'ain? Esokin ka xanunribi kakéxa.

17 —'En kana mi bémiti 'ain 'én 'arakaké carnero tud achtshi —kixun —ka Judénén
kakéxa.

—Asabi ka —kixun ka xanun kakéxa—, 'ainbi kamina afiu fiufiu kaina 'ai a pain 'é
'indnbianti 'ain, minmi '€ kaké a 'é bémi kuanxun.

18 —; Afiu fiu mi énxunti kaina kuéénin? —kixun ka Judanén fiukakéxa.

—Nukédkéxun ka min téfiuti 'imainun antinmi 'undnti orakaké a 'imainun min
tuinké tsati akamina 'é énxunti 'ai —kixun xanun kakéxa. Usai abé banatankéxun a
nukakékama 'indntankéx ka abé uxakéxa, usai abé 'ixun ka Juddnén ain béchikénén
kasunanké xanu tuudkéxa. 19 Usai abé 'ikiani kuanxun ka Tamarnén andan rakuanan
bépaméké a bianan xanu raémékén pariuti chupa péxuan nanbianké a panutékéankéxa.

20 Usai 'iké basiramashi ka Juddnén ain 'unanké uni adulamita akéfiun ain cabranén
tud achushi xuakéxa, abéa 'iké xanu a 'indnkian ain fiu anu naénxanké a bixuntanun
kixun xukéx kuanxunbi ka a xanu 'aima okéxa. 2! Anu bébaxun 'aima okin ka anu 'iké
unikama fiukakéxa:

—;Uinu kara axa bétsi bétsi unibé 'iké xanu Enaim kaké émanu kuanti bai 'ipitiu tséké
'isonké ax 'ik?

Kakéxunbi ka —Fnu ka bétsi bétsi unibé 'iké xanu 'aima 'ixanxa —kixun atun kakéxa.
22 Fsakian kakéx ka amiribishi anua Jud4 'iké anu kuanteankexa kuanxun ka kakéxa:

—'Emi a fiuikin kaké xanu a kana mérakéma 'ain 'imainun ka anu 'iké unikaman anuisa
achushi xanubi axa bétsi bétsi unibé 'iké 'aima 'ixanxa kixun 'é kaxa.

23 Esakian kakéxun ka Juddnén kakéxa:

—Asabi ka 'imainun ka 'én 'indnké fiukama a biti 'ikén, uixbia 'émi kuaitima kupi ka 'én
fiu kamabé béruti 'ikén, 'én kémékinma xuxunké 'ikébi kamina carnero baké a mérakima
'inankéma 'ain. )

24 Usai ax 'iké rabé 'imainun achushi 'uxé 'irukésa 'ain ka, Jud4 achushi unin kakéxa:

—Min piaka Tamar ax ka bétsi unikamabé 'iaxa, usa 'aish na tuuké ax unibé 'iké kupian
tuukeé 'ikén.

Usai kia kuati ka Judd munuma kuénkeéni kiakéxa:

—Bitankéxun kamina a xanu nénkanti 'ain!

. 25'Ainbi ka unikaman chikinbétsinki békéxunbi ka xanun ain kuku ésokin kamiakéxa:
Ené fiukama 'ibu an ka 'é tuuoxa. Usa 'ain kamina mitsunbi iskin uinan kara éné téfiuti
anua 'unanti orakaké 'imainun tsati énéx 'iké kixun 'unénti 'ain. 26 Kiaxa kikébé ka Juda
ain fiukama 'undni kiakéxa: An upiokin 'akébétanbi kana 'én 'atima okin 'an, usa 'ain
kir“la 'én baké béchiké Seld 'inankéma 'ain usai 'itankéx ka uinsaranbi abé 'itékéanma
ikén.

27 Usai 'itankéx ka Tamar ax ain nété ik'éb'é rabé tué naachikiakéxa. 28 Naachikikin
ka ain tita bakénké anun a tud achushinén ain mékén chikiankéxa. Chikinia iuman
chéxéanén métékéré kai an xanu bakémiké ax kiakéxa: Enéx pain ka bakénti 'ikén.

29 Usakin 'akéxun ka a tuakén ain mékén atsimitékéankéxa ax ka ax pain bakénké 'aish
afn xukén apan 'iakéxa, usai 'iké ka an naachikimiké xanun Fares kakin anétankéxun

kakéxa: Uisax kaina min pan chikfan. 30 Usaia 'ian ka afn xukén fiuman panshianén
métékeére kaké axribi bakéankéxa, usai bakénkeé ka a xanun Zérah kakin anéakéxa.

39

José 'imainun Potifarnén xanu 'ia

1 An fiu marukeé unikaman ka José marubiankin Egipto kaké menu buankéxa. Budnxun
ka egipcio uni achtshi Potifar kaké a ismaelita unibunén maruakéxa. Potifar ax ka
'apu ain suntarunén kushi capitdn 'imainun an bérianké ain kushiribi 'iakéxa. 2 Usai
an fiu méémiké uni egipcio uni, ain xubunu 'ia ka Nukén 'Tbun José 'itsaira bértankin
'akiankéxa. 3'Akinkéxuan upiokin Josénén fiu méia ka a iu méxunké unin, ain 'Tbun ka
Josébé 'ixun 'akinia kixun. Usa 'ain ka Josénén mééké nukamax upi 'iakéxa. 4 Usa 'iké ka
José ax ka uni upfi 'iké kixun an unikama bérdanti 'imainun an 'ain xubunu 'iké kamabi fiu
bértianun kixun ami éankéxa. 5 Andan Potifarnén José ain xubu 'imainun ain iukama
bértianun énké nétékaman ka Nukén 'Ibun Potifarmi upiokin sindnkin 'akiankéxa ain
xubu 'imainun ain fiu 'apaké kamabi upi 'inun. © Usakin ami énkéxuan Josénén ain
fiukama béruankébé ka Potifar ain fiukama sindnkinma an bértianxunké anu 'ain, ain
piti 'atishi isakéxa.

Usaia 'imainun ka José ain bémanamiax upfira uni 'iakéxa, 7 usa iskin ka basikébétan
anua téké uni 'ain xanun upi 'iké iskin kuééankéxa, kuéénkin ka achushi nétén
Potifarnén xanun kakéxa:

—'Ebé kamina 'iti 'ain kixun. 8 Kakéxunbi ka kuéénkima Josénén ésokin kakéxa:

—Ka kuat, min bénén ka kamabi ain fiukama 'émi éanxa, usa 'ain ka 'éx énu 'ain, ain
fiukamami sindntima 'ikén. 2 Ené xubunu ka 'ésaribi uni 'afma 'ikén; usa 'ain ka 'én fiu
mééxunké unin a fiu kamina 'atima 'ain kixun kakéma 'ikén, mix kamina 'ain xanu 'ain;
¢usa 'ain karana 'éx 'atima fiuira 'ai Nukén 'Ibu Diosmi 'uchati 'ain?

10 Kamabi nétén ubiokin anun kuéénkin abé 'inun kanan a rapasua 'inun kakéxunbi
ka Josénén kuaisama tankéxa. 11 'Ainbi ka achushi nétén José xubunu 'iké fiu mééti 'ai
anua uixi 'aima 'ain atsfankéxa, 12 'ainbi ka atsiniabi xanuxun ain chupa bikin kakéxa:

—'Ebé kamina 'iti 'ain kixun.

Usakin kakian ain chupan bikéx ratuti abakiani chikikin ka ain chupa xanun mékénubi
ébuiankéxa. 13 Usai 'ikin timabiani chikikin ain mékénubi ain chupa ébiani chikikébétan
ka 14 afn xubunu 'iké an fiu mééxunké unikama kuénkénkin kakéxa:

—Ka kuat, 'én bénén ka éné hebreo uni achuishi iu méénun kixun béaxa usa 'aishbi ka
béri 'émi kuaitisatania. Usa 'aish ka 'éx méu 'ain 'ébé 'ikatsikiax atsianxa atsinkin bikéx
kana 'éx munuma kuénkeéan, 15 usai 'éx munuma kuénkénia kiiati ratuti chikiti abakin,
ka ain chupa 'énu ébianxa.

16 Usai 'itankéxun ka Josénén chupa upiokin nankéxa, an fiumémiké 'ain béné ain

xubunu 'utamainun. 17 Usaia 'iké basimashi ka xubunu ain béné bébakéxa, bébaia ka
ain xanun ami manénkin kakéxa:

—Hebreo uni achtshimi fiu méénun béké ax ka 'éx anu 'ikénu 'ébé 'ikatsikiax atsianxa,
18 atsinkébé 'éx munuma kuénkénia kiiati ratuti chikikin ka ain chupa énu ébiani abaxa.

19 Esokin ka min fiu méémikeé unin 'é 'aia, ésokian afn xanun kakéxun kuati ka Josénén

fiu mééxunké uni asérabi usai ikéxa sinani 'itsaira ami nishakéxa, 20 usai xuamati ami
nishkin ka José sipuati binun kixun ain suntarukama kakéxa, kakéxun bixun ka anua

'apun uni sipuaké anu sipuakéxa. 2! Usakin José sipuaké 'ainbi ka Nukén 'Tbu abé 'ixun
béruankin 'akiankéxa, 'akinkéx ka upi nuitufiu 'iakéxa, usa 'iké ka an sipu bértanké
ain kushi an 'unankéxa, 22 usa 'unanxun ka José abéa sipunu 'iké unikama bérianun
kixun anéakéxa. Anékéxun ka Josénén kamabi fiu anu 'iké a 'anun fiunuakéxa, 23 usakin
'amainun an sipu bérdankeé ain kushi an Josénén 'aké fiukama isama 'ikén, usakin ka
Nukén 'Tbun 'akinkéxun ain fiu méétikama upiokin 'akéxa.

40

Josénén uni rabé ain namdké finixuan bana

1 Usai 'itankéxa basikébé ka an uvas baka xéati Egipto menu 'iké 'apu 'indnké a
'imainun an pan 'aké uni afn kushi rabé axribi, an fiu mééxunké 'apu Egiptonu 'iké
ami 'atimati banai ami 'uchakéxa. 2 Usa 'ain ka faradn Egipto menu 'iké 'apu ax a uni
rabé ami 'aisamairai nishkin an 'ain xéati iské afn kushi 'imainun an pan 'aké iské ain
kushi kuéntankéxun, 3 anua suntarukaman kushi 'iké capitdn 'ain xubunua 'iké sipu
anu a rabébi xuakéxa, ax ka anua José sipuaké anubi 'iakéxa. 4 Usa 'ain ka suntarunén
kushi capitanén an bértianun kixun José 'inadnkéxa, ax ka an 'apu fiu 'axunké unikaman
kushirabé 'iakéxa, usa 'aish ka akamax 'itsa barin anu sipuaké 'iakéxa.

5 Achushi imé ka sipunu 'iké uni rabétan namakéxa, an uvas baka 'apu xéati 'inanké
'imainun ka an 'apu pan 'indnké ain kushi a rabéxun namakeéxa, a namakénéx ka achushi
achuishinéx usafa 'itifiu 'iakéxa. ¢ Usa 'ain ka José pékaran sipunu 'iké unikama isi uakéxa,
ukinbi ka 'itsaira sinania mas4 nuituax tséké a rabé mérakéxa; 7 usa iskin ka fiukakéxa:

—; Uisakatsi kaina béri masa nuituké bémananshi 'ain?

8 _Nu rabéxun kananuna éné imé ésokin naman, 'afnbi ka uisakin namakeé kara ax 'iké
kixun an nu fiuixunti 'aima 'ikén kakéxun ka Josénén.

—;Diosan kara uisakin namdké kara min namakeé ax 'iké kixun mi fiuixuntima 'ik? —
Kixun atu kakéxa katankéxun ka Josénén—. 'E kamina min namékékama fiuixunti 'ai
kixun kakéxa.

9 Usakin kakéxun ka an 'apu ain xéati 'inanké ain kushi an pain ain namaké fiuixunkin
José ésokin kakéxa:

—'En kana namékin uvas i achtishi isan, 10 ax ka rabé 'imainun achdshi péfianfiu 'iaxa.

'Imainun ka uvas i ax kotankéx udbuaxa, usai 'itankéx ka ain udbuké ax ain téxkaniiu
'inun uvas 'itankéx pékéaxa. 1! Usai 'ian kana 'én 'apun ami xéaké xampa a tuinxun

ami uvas baka chinintakéxun kana xampamibi 'énbi budnxun 'apu ain mékénnubi 'inan.
12 Esokian nuixunkéxun ka Josénén kakéxa:

—Min namaké ax ka ésa 'tkén: rabé 'imainun achtshi i péfianmi namaké ax ka
rabé 'imainun achtshi nété fiui kiké 'ikén, 13 usa 'ain ka énuax rabé 'imainun achushi
nété 'ikébétan 'apun minmi an kuéénkéma fiu 'axunké a istankéxun amiribishi min fiu
méétinu mi nantékénti 'ikén, usakin 'akéxun kamina min 'asdbiokin 'apu xampami ain
xéati 'indnké abi 'atékénti 'ain. 14 Usa 'ain kamina mia usokéxun min 'émiribi sindnti
'ain, sindnkin kamina 'apu faradn 'éribia énua chikinun kati 'ain. jUsa 'ain kamina 'éribi
nuibakin 'akinti 'ain! 15 'Ex kana mékama bétsinkin hebreo unikama anu 'iké menua béa
'ain. Usa 'aish kana 'éx fiu 'atima 'akéma 'aish sipunu "iti kuéénima.

16 Esokian Josénén 'upiokin fiuixunia kuakin an pan 'aké ain kushi anribi 'énribi kana
ésokin nama kixun kakéxa: )

—'Enribi kana ésokin namékin rabé 'imainun achushi tasd pan uxua 'én maxkdnu
nankeé isi pékian. 17 Mandmia 'iké tasanua 'iké pan ax ka batokin méskukin 'aké ax ka
faraénan 'iaxa, ainbi ka fiuina péchifitukaman tasd 'én maxkdnua 'iké a piaxa. 18 Usakin
kakéxun ka Josénén kakéxa:

—Minmi naméké ax ka ésa 'ikén: rabé 'imainun achtishi tasdmi namaké ax ka rabé
'imainun achushi nété 'ikén, 1° usa 'ain ka énuax rabé 'imainun achushi nété 'ikébétan
'apu faraénén minmi an kuéénkéma fiu 'aké isti 'ikén, istankéxun ka achushi inu mi

béntanun 'amiti 'ikén, usakin béntania ka xétékaman min nami piti 'ikén.
20 Usai 'iké rabe 'imainun achushi nété 'ikébétan ka 'apu faraénén andan ain titan tua

nété 'ikébétan achushi fiesta chaiira 'akéxa, 'akin ka kamabi ain uni kushibukama kami-
akéxa. Usakin kamikéxa ain kushibu timéan ka 'apu faraénén an xéati 'inanké unikaman

kushi 'imainun an péan 'aké unikaman kushi sipunua binun xuakéxa. 2! Xukéxun

bitsinkin béia ka an ain xéati 'indnké unikaman kushi ain fiu méétinubi bérdma 'akésabi
okin nantékéanan ka faradnén ain xéati 'indntékénun anubi nankéxa; 22 'ainbi ka an pan
'aké ain kushi aribi Josénéan ain namdkeé fiuixunkésabi okin inu béntanxun tétsékanun
'amiakéxa. 23 Usakin ain namakeé fiuixunkéxbi ka an 'apu 'ain xéati 'indnké uni ax Josémi
sinanima ami manudakéxa.

41

Josénén 'apu faraénén namdkékama fiuixua bana

1 Usa 'ain ka rabé baritia inukébétan. Achtshi imé faradnén, Nilo kaké baka kuébi
nixun isi pékiakéxa, 2 usakian an namékin iskéxbi ka baka méukiiax, mapai achtshi
'imainun rabé vaca 'upfira 'imainun xuairabu ax chikitankéxun basi xo chaxkébu a
'ukéméuxun pia isan. 3 Usokian pikébébi a kaxu bakanuax chikitika 'atima 'aish
chuminkékama mapai 'imainun rabé vaca axribi baka kuébi rafri a 'urama sétérui
nirakéakéxa. 4 Usai nirakétankéxun ka vaca 'atimabu chuminkékama an mapai
'imainun rabé vaca upfirabu 'imainun xuabu a eia isakéxa. 'Isibi ka faraén ratikuat-
sianx bésuakéxa, 5 'ainbi ka amiribishi 'uxtékéankéxa 'uxunbi ka amiribishi namékin
istékéankéxa: achushi trigo xonuax mapai achtshi 'imainun rabé afn bimi upfirabu 'aish
koia isakéxa. 6 Iskébé ka a kaxu mapai achtshi 'imainun rabé trigo bimi, amiaxa bari
uruké amiax békikin sufiun 'atimokéxa chushiké isakéxa, 7 akama trigo bimi chushikésa
an ka trigo bimi mapai 'imainun rabé bimi upfirabu a pia isakéxa.

Usakin iskinra namati bésui ka faraén kiakéxa iskinra kana namatin.

8 'Afnbi ka a pékaran anun masanuitukéishi 'ixun kamabi Egipto menu 'iké an fiu
tanké 'imainun an fiu 'undnké unikama unun kixun kamiakéxa. Kamikéxa rikuatsinké
ka faraénén usakian namdakékama fuixuankéxa, fiuixunkéxunbi ka uinu 'iké uni an
fiu tanké 'imainun an fiu 'undnké achishinénbi nuixuama 'ikén, uisakin namékin kara
usakin namaxa kixun. ° Usakian atun fiuixunkébéma ka an faradn ain xéati 'indnké uni
ain kushi, ax kiakéxa:

—Bér{ kana sinanatin usai 'iti 'aimabi kana 'éx a sinanima manuan. 10 Mix 'apu
'ixun kamina nishkin an pan 'aké ain kushi 'imainun an mi xéati 'indnké énéribi anua
suntarunén kushi capitan 'iké sipu anu sipua. 11 Achdshi imé kananuna nurabéxunbi
namakén, an pan 'aké ain kushian 'amainun kana 'énribi bétsiokin namakén, usa 'ain



Génesis 41:12 55 Génesis 41:35

ka an namékénéx 'undntisama 'imainun 'énanéxribi unantisama 'aish uisakin namdaké
kara kixun undntisama 'iakéxa. 12 Esokin nun namaké 'ainbi ka nubé achtishi hebreo uni
béna, an suntdrunén kushi fiu mééxunkeéribi anu 'iakéxa. A uni kananuna nun nam4ké
fiuixuankén, Nuixunkéxun ka nu uisakin namaké kara ax 'iké kixun nu nuixuankéxa.
13;An nu fiuixunké usaibi ka 'iaxa! usa ain kana 'éx amiribishi 'én fiu méétinu atsimainun

ka bétsi aribi inu béntanxun tétsékamiaxa.

14 Usokian nuixunkéxun ka faraénén José béribia sipunua chikinbétsinkin anu bénun
kamiakéxa. Usakian kamiké ka Josénén méniokakin ain bu téamianan ain chupa upi
pafiubiani kuantankéx faraénu bébakéxa. 15 Usaia bébaké ka faraénén kakéxa:

—'Fn kana ésokin namén 'ainbi ka an 'én namaké 'é fiuixunti 'afma 'ikén, usa 'ainbi
kana 'én kuan, min isamina uni ain namaké nuixuni kixun fiuia kana kuan, usa 'ain kaina
min 'én namaké 'é fiuixunti 'ain. 16 Kakéxunbi ka Josénén —ax ka 'énbi 'akéma 'iti 'iké
—kixun kakéxa—; 'ainbi ka Nukén 'Tbu Diosan kuni mix 'apu 'aish up{ 'inun mi fiuixunti
'ikén.

17 Usokian kakéxun ka 'apu faraénén José katékéankéxa:

—'En namdkénuax kana Nilo kaké baka kuébi niké 'ian, 18 usakin 'én nixun iskéxbi ka
bakanuax mapai achdshi 'imainun rabé vaca upfira 'aish, xuairabu an basi xochaxkébu
a méuxun pia isan. 19 Usakian pikébébi ka a kaxt mapai achdshi 'imainun rabé vaca
chuminké 'aish 'atimara axribi pikiiaxa. jUinsaranbi kana 'én usa vaca 'atima Egipto

me énua iskéma 'ain! 20 Ené vaca chuminké 'atimabu an ka ax pain chikiké mapai rabé
'imainun rabé vaca upfirabukama a eaxa; 2! 'afnbi ka usakin eaxi ufnbi 'unantisama 'iaxa,
usa 'aish ka bérdma 'ikésabi chuminkéira 'iaxa.

Usokin namati kana bésuan, 22 'ainbi kana 'uxténkéxunbi amiribishi namdkin mapai
achudshi xonuax trigo bimi upfirabu koia isan. 23 Usakin iskébébi ka a kaxi mapai
'imainun rabé trigo bimi ami bari uruké amiax békikin sufiun 'akéx békiiax chushi
éskike 'ianan néméké koaxa. 24 A trigo bimi chushikésa 'imainun ménukeésa an ka mapai
'imainun rabé trigo bimi upfirabu a piaxa. Usakin namaxun kana an fiu tanké unikama
timéxun fiuixuan, 'ainbi ka atu achdshinénbi usakin namékeé ka ax 'iké kixun 'é kakéma
'ikén.

25 Usakian kakéxun ka faradn Josénén kakéxa:

—Minmi 'apu 'ixun rabéokin naméké ax ka achdshi fiu ishi fiui kiké 'ikén. Diosan ka
mi 'undnmisa tania afiu kaina 'ati 'ai kixun. 26 Mapai achdshi 'imainun rabé vacakama
upfirabu ax ka mapai achtshi 'imainun rabé baritia 'ikén, usaribi ka mapai achtshi
'imainun rabé trigo bimi upfirabu ax 'ikén. Ax ka a mi namaké abi 'ikén. 27 Mapai
achtishi 'imainun rabé vaca chuminké 'imainun 'atima axa bétsi kaxt chikiké ax ka mapai
achtshi 'imainun rabé baritia 'ikén; usaribi ka mapai achtshi 'imainun rabé trigo bimi
chushikésa 'imainun ménukésa amiaxa bari uruké amiax békikian sufiun xaroké ax ka
mapai achtshi 'imainun rabé baritia a piti 'afma 'ain numi 'iti a 'ikén. 28'En mi kaké usabi
oi ka 'iti 'ikén: Diosan ka mix 'apu 'iké usakia an fiu 'ati a fiuikin mi ismiaxa. 2°Usa 'ain ka
'inuxun 'aia mapai achdshi 'imainun rabé baritian a piti 'itsaira 'imainun unin 'apakeé fiu
'itsaira bimifiu kamabi Egipto menu 'iti 'ikén, 30 usai 'itankéx ka mapai achushi 'imainun
rabé baritia a piti 'aimaira 'iti 'ikén. Usai 'ikébétan ka ufnbi Egipto menu ka 'aisamaira
piti 'iakéxa kixun sindntima 'ikén. 31 Usa 'ain ka a piti fiu 'aimaira 'ikébé, fiu 'apdkéa koké
bérdmaidsa 'itima 'iti 'ikén. 32'En 'apu minmi rabé okin namaké ax ka, Nukén 'Ibu Diosan
uisakin kara 'aisa tania usakin 'aia, usa 'ain ka énuax basimashi 'iti 'ikén. 33 Usa 'ain sapi
kamina 'én sindnkéxun basikinmaishi uni achudshi sindnfiuira 'imainun an fiu 'undnkeé,
an éné Egipto menu 'iké unikama an bértankin isti anéti 'ain. 34 Mix 'apu 'ixun kamina
ésokin 'ati 'ain: min kamina ain kushikama anétankéxun, kamabi menu kuankian unin
'apaké trigo bimi biké ax ka mapai achushi pisha biké anua ain chukimashi biti 'ikén,
bikin ka mapai achtshi 'imainun rabé baritia 'imi Egipto menua unin 'apaké 'aisamaira
tuaia timéti 'ikén. 3> Usa 'ain kamina min kati 'ain kamabi trigo bimi upibukama ka mapai
'imainun rabé baritia anun timéti 'ikén; timétankéxun ka achtshi xubunu bukdnti 'ikén,

ax ka usokin kamabi émakamanu bukunti 'ikén, ax ka kamabi uni émanu 'imainun naénu
'iké unikaman piti 'ikén. 36 Usakin mi 'amikéxun atun trigo bimi bukinkeé 'ain ka mapai
achushi 'imainun rabé baritia numi 'ikébébi unikama numin bamatima 'ikén, Egipto me
énu tsoké unikamax.

José Egipto menu 'apu id bana

37 Usakian Josénén kakeé ax ka 'apu faradn 'imainun ain unikamanan upi bana 'iakéxa,
38 usafa kia ka faradnén ain unikama ésokin kakéxa:

—; Uisaxun karanuna bétsi uni 'ésaribi ain 'Ibu Diosan béru fiunshinfiun nun mérati
'ain? 39 Esai kitankéxun ka José kakéxa:

—Misaribi uni sindnfiuira 'imainun an fiu 'undnkeé uni ka 'aima 'ikén, usa 'ain min 'Tbu
Diosan mi 'undnmikéxun kamina éné fiukama 'unanin. 4° Esokin katankéxun ka 'apu
faraénén José kakéxa, mix kamina anu 'éx 'iké 'apun xubu anu 'iti 'ain, 'imainun kamina
éné menu 'iké unikaman min kakésokin 'ati 'ikén, kamabi uni min kakésa okian fiu 'anun
'amiti 'ain 'afnbi kana. 'Ex kuni 'apu 'aish mi mandmi 'ianan kushiira 'iti 'ain. 4! Ka kuat,
'én kana kamabi Egipto menu 'iké unikaman kushimi 'inun mi anéin. Esokin kakinshi ka,
42 faraénén 'apu 'ixuan ménuké a échikinshi ain ménusuti bitankéxun Josénén mékénu
méfiumiakéxa. Usakin méfiumitankéxun ka ain chupa lino 'upfira upf a pafiumianan
ain téuti kuri 'aké a téfiumiakéxa. 43 Usakin ain fiukama pafiumitankéxun ka andan
ax niké caballonén nikinké bétsi a kaxu 'iké bétsi anu José 'aruakéxa, 'arutankéx ka
kiakéxa, béri ka kamabi unix ain bémananuax sharati rantinpurunkin kamina antian
kuanti bai béaratima 'ain, usa 'ain ka Josénéx kamabi Egiptonu 'iké unikaman 'apu
'iakéxa. 44 Usakin 'atankéxun ka faraénén kakéxa:

—'Ex kana 'apu 'ain, usa 'afnbi ka Egipto menu 'iké unin mix kikéma 'ain afiu
fiubi 'atima 'ikén. 45 Usa 'ain ka 'apu faraénén bétsiokin anékin José egipcionu 'iké
anén anéakéxa Safenat-panéah kakin anétankéxun, ka Asenat akénun 'ain xanu 'iti
birakamiakéxa, ax ka Potifera kaké Sacerdotenén béchiké xanu 'iakéxa, ax ka On kaké
éma anu tsoké uni 'iakéxa, usakian 'akéx ka José Egipto menu 'apu 'iakéxa.

46 Anua 'apu 'imiké anu ka José treinta baritiafiu 'iakéxa, usa 'ain ka José anua
faradn 'iké anuax chikitankéx Egipto me kamaoi kuainbékini niakéxa. 47 Usa 'ain ka fiu
'apakeé 'aisamaira bimifiu 'aish piti 'itsaira 'iakéxa mapai achtshi 'imainun rabé baritia
fu 'apaké bimiakéxa, 48 usa 'iké ka Josénén ax 'apu 'ixun kamabi trigo 'apdké mapai
achtishi 'imainun rabé baritia sénémikin timénun unikama 'amiakéxa; usakin 'amianan
ka trigo bukiianan anuxuan 'apaxun biké émanua anu bukinti 'aké anubia trigo bukunun
'amiakéxa. 4° Usakian Josénén timémikéx ka trigo bimi parumpapa kuébinua masi
iskésaira 'iakéxa. Usa 'ain ka 'aisamaira 'iké uinbi tupuntisamaira 'ianan uiti 'itsaira kara
kixun tupuntisamaira 'iakéxa.

50 Usa 'ain ka andan fiu 'apakéxbi kootima baritia 'isamapain 'ain Josénén ain xanu
Asenat kaké ami rabéokin béchiké 'iakéxa. 51 A paian béchiké ain rékuén béchiké a

ka Manasés kakin anéakéxa, anétankéx ka kiakéxa: “Nukén 'Ibu Diosan ka 'éx masa
nuituanan téméraiabi 'é manumiaxa 'imainun ka 'én papan aintsikamiribi manunun 'é

'imiaxa.” 52 Usakin 'atankéxun ka béchitécéntancéxun Efrain kakin anéakéxa, anétankéx
ka kiakéxa: Nukén 'Ibu Diosan ka anuax 'éx téméraké me énuax 'éx béchikéniu 'iti
kuéanxa. 3 Usa 'ain ka mapai achtshi 'imainun rabé bari intikébé unin fiu 'apakeé Egipto
menu 'aisamaira 'iské ax sénéankéxa, 54 usafa 'ikébé ka José kikésabi oi mapai 'imainun
rabé baritia intikébé unin fiu 'apakébi afiu fiubi menu koama 'ikén, José kikésabi oi ka
usai 'iakéxa. Usaia rairi mekamanu 'imainun ka, Egipto menushi a piti fiu 'aisamaira
'iakéxa; 55 usa 'ain ka Egipto menu tséké unikamax a piti 'aima 'ain numin 'i 'apu faradénu
trigo fiukati kuankéxa, kuanxun fiukdkéxunbi ka 'apu faraénén egipcio unibu kakéxa:
Kamabi unikama mitsux kamina José isi kuanti 'ain, kuanxun kamina afiu 'anun kara
mitsu kaia usakinbi 'ati 'ain. 56 Usa 'ain ka kamabi menua a piti 'aima 'ain Josénén
anua trigo bukunkékama xédékanun kixun kakéxuan xéékakébétan ka egipcio unikaman
trigo maruakéxa, usai 'ikébé ka kamabi nétén numi chaiira 'ain a piti 'aima 'iakéxa.

57 Usai 'ikébé ka kamabi menuaxribi a piti 'aima 'ain Egipto menua José 'ain, trigo marui
unikama uinu 'iké menubi a piti 'aima 'ain uakéxa.

42

Josénén xukénkama Egipto menu kuan

1 Usa 'ain ka Jacobnén Egipto menu ka trigo axa kixuan fiuikania kuakéxa, kuakin
ka afn béchikékama kakéxa: ;Afiu kaina anuxun mitstuxbi bétsibé bétsibé isanankin
'akanin? 2 Esokin ka 'é kakanxa Egipto menu kaisa trigo axa. Usa 'ain kamina anu
kuantankéxun nukaman piti trigo marui kuanti 'ain, a pifnu nukamax bukunun.

3 Esokian afn papan kakéx ka Egipto menu mapai rabé Josénén xukénkama trigo marui
kuankéxa; 4 'afnbi ka Jacobnén afn béchiké Benjamin, Josénén xukén a atubé kuantanun
xuama 'ikén, anu kuanibi ka fiu 'aisama inuti 'iké kixun sindnkin. > Usa 'ain ka Jacobnén
béchiké kamax anribia trigo marui kuanké unikamabé kuankéxa. A nété kaman ka
kamabi Canaan menu a piti fiu 'aima ain numi chaiira 'iakéxa.

6 Usaia 'imainun ka José ax Egipto menu 'apu 'ain, unikama trigo maruti anéké
'iakéxa. Usa 'ixun ka axa trigo marui bétsi menuax kuanké unikama anu kuania trigo

maruakéxa. Marukébébi ka ain xukén kamaxribi ami bébai nirakéti ain bémdnanén me
tikai rantinpuruni tsébuakéxa. 7 Usai anu nukutia iskin ka Josénén éné unikamax ka 'én

xukeén 'iké kixun 'undnkéxa; 'unankinbi ka, atu 'undnkémasa 'ixun, munuma banakin
atu fiukdkin kakéxa:

—iMitsux! ;kaina uinuax ain?

Kakéxun ka —nukamax kananuna Canadn menuax trigo marui ain —kixun atun
kakéxa. 8'Ainbi ka an 'undnkéxunbi ain xukénkaman José 'undnma 'ikén. ° Usa 'ain
ka atux usai 'itia nama a sindnkin ain xukénkama Josénén kakéxa:

—Mitsux kamina kémékuatsini 'utunanishi uan. Usa 'ain kamina uisaxun 'aisa kara
éné éma 'iké kixun isi ukan.

10 —Usama ka nun 'Ibu —kixun ka atun kakéxa—. An mi fiu mééxunti nukamax
kananuna trigo maruishi uan. 1! Usa 'ain kananuna nukamax achushi papan béchikéshi
'ain. Usa 'aish kananuna upf sindnfiuishi 'ain. Usa 'ain kananuna uinsarabi kémékianxun
bétsi émakama 'utunkéma 'ain. 12 —Usama ka —kixun ka Josénén karaishiakéxa —

Mitsux kamina kémé kuatsini 'utunanishi uan. 13 Usakian kakéxunbi ka atun
katékéankéxa:

—An mi fiu mééxunti nukamax kananuna mapai rabé 'imainun rabé xukéen 'ain, usa
'aish kananuna achuishi papan béchikéshi 'ain, usa 'ain kananuna nukamax Canaan
kaké me anu tsotin. Usa 'ain ka nun xukén 'andka itsi nun papabé béruaxa 'imainun
ka nun xukén 'andkaira ax nubéma 'ikén. 4 Esokian kakéxun ka Josénén amiribishi
katékéankéxa:

—iKana mitsu kan! Mitsux kamina kémékuatsini uisakara éné me 'iké kixun 'utuanan
afiu kara énu 'iké kixun isi uan, 15 usa 'ain kana 'én mitsu ésokin tanin: 'Enbi kana
'apu faraénén anén mitsu kain énuax kamina min xukén 'andkaira ax pain utamainun

uixbi chikitima 'ain. 16 Usa 'ain ka mikama achushinén a bitsi kuanti 'ikén. A bitsia
kuantamainun ka rairinéx sipuakeé 'iti 'ikén. Usa 'ain kananuna mitsixmi kiké énéx kara

asérabi 'ikén kixun isti 'ain, mitsux kiké asérabima 'ain ka kémékuatsini ukeé 'iti 'ikén.
Esakin kana faradnén anén mitsu kain.

17 Esokin pain katankéxun ka rabé 'imainun achishi nété Josénén atu sipuakéxa,
18 ysakin sipuaxunbi ka rabé 'imainun achdshi nété 'ikébétan atu kakéxa:

—'Ex kana Dios kikésabi oi 'iké uni 'ain. Usa 'ain kamina mitsun 'én kakésabiokin 'ati
'ain, mitsuxmi nu kémé kuatsinxun 'utuni uké 'ikébi: 1° usa 'ain kana 'én 'unanti 'ain
mitsux kamina uni sinan upifiu 'ain kixun usa 'ain ka achushinéx sipunu bérumainun
kamina mitsun aintsikaman piti trigo buani kuanti 'ain.

20 Kuantankéxun kamina min xukén 'andka 'é béxunti 'ain, a békébétan kana asérabi
kamina mitsux kémékéma 'ai kixun 'undnti 'ain. Usama 'ain kamina mikamax bamaké

'iti 'ain. Usaia kikébé ka usa ka 'iti 'iké kiax kikankéxa, 21 'ainbi ka atuxbi bétsibé bétsibé
kanankéxa:

—Asérabi kananuna nun xukénbé 'atimonankén, nun kananuna nua uisabi oxuma
'anun kakéxun kuakin nuibama 'ain, axa témeéraia iskinbi. Usa 'ain kananuna nuxribi
bér{ témérain. 22 'Imainun ka Rubénén kakéxa:

—Usa 'ain kana 'én mitsu kakén nun xukén 'andka kananuna 'atima otima 'ain;
kakéxunbi kamina mitsun kuakanma 'ain, usa 'ain sapika nukamaribi ax fiua kupf usakin
nu 'aia.

23 Usai atux kia Josénén kuatiabika 'undnma 'ikén, ax ka bétsian usai ka kia kixun
kamainun banakéxa. 24 Usakin ain xukénkama kafbi attxa usai kia kuati mas4 nuituti uri
kuanx ka José iankéxa. Usai inkuatsini anua atux 'iké anu utékénkin ka atu kakin, amo
nitsinakin Simedn atun ismainunbi néamiakéxa. 25 Usokin 'amitankéxun ka Josénén ain
unikama kakéxa, trigo ain pishanu buchuokin 'aruxuanan, kamina atun kurikiribi atun
pisha 'ukéméu achtshi achdshi pishanubi 'aruxunténkéti 'ain, 'anan kamina kuankian
bainuxun pibianti aribi 'indnti 'ain. Esokian Josénén kakéxun ka an kakésabiokin ain
unikaman 'akéxa.

26 Usakian pishanu purukin trigo 'indnkéxun ka atun asno anu 'arubiani anuax
kuankéxa. 27 Usai anuax kuanbaiti ka fiantdnbukébé anua imé uxti anu nirakéakéxa,
nirakéxun ka atu achtshinén pain ain pisha asno piminuxun trigo binuxun ain pisha
réchurukinbi ka, ain kuriki pishanu bérakankin 'aruké mérakéxa. 28 Usakin mérai
rattikin ka ain xukén achdshinén rairi kakéxa:

—iKa kuat, 'én kuriki ka amiribishi 'é mafaxa! j'En pishanubi ka 'én kuriki 'ikén!
Esakian bétsin kakéx ka rafrinéx ratuti béréi 'itsaira rakuéti a xukén kamdaxbi kanankéxa:

—Diosan kara nukamaxnu ésai 'iti nu sindnxukin ésokin nu ax?

29 Usa 'ain ka Canadn menu bébakéxa, bébaxun ka kamabi atux 'iké ain papa
Jacob fiuixunkin kakéxa, a émanu 'iké 'apun ka nu 'atimai banai nishkin nux isanuna
kémeékianxun atun me 'utuni kuan kixun nu kaxa:

30 —A émanu 'iké 'apu an ka numi 'atimai, banai nishkin nu kaxa mitsux kamina kémé

kuatsini éné menu 'iké unikama unéxun 'utuni ukan. 3! Usai kiabi kananuna ésokin
kan nux kananuna uni ménin sindnfiuishi, 'ain usa 'aish kananuna nukamax an uni
'utunké uni ama 'ain; 32 katankéxun kananuna ésokinribi kan nux kananuna achushi

papafiushi mapai rabé 'imainun rabé xukén 'inun béchia 'ain; usa 'ain ka bétsi nubéma
'ikén 'imainun ka nun xukén 'andka nun papabé Canadn menu béruaxa kixun kananuna
kan. 33 Esakin kakéxun ka an nukama kaxa: Bér{ kuni kana asérabi kaina mikamax
upisinanfiu 'ain kixun 'undnti 'ain. Usa 'ain kamina min xukén achdshi 'énu ébianti 'ain
ébiankin kamina trigo 'itsamashi min aintsikama buanxunti ain, 34 'ainbi kamina min
xukén 'andka 'é béxunkanti 'ain. A mi'é béxunkéxun kana mitsux kamina upi sindnfiubu
'tanan kémeékuatsini ukéma 'ain kixun 'unédnti 'ain; usa 'ain kana mitsun xukén 'andka
axa up{ 'inun énti 'ain, 'imainun kamina mitsuxribi éné menu niti 'ain.

35 Usa 'ain ka atun émanu kuantankéxun trigo pishanua bukunpakinbi Josénén xukén
atun kuriki a 'ukéméukiia pisha chukimaratsunua mérakéxa, achushi achdshi atun
pishanua. Usokin pisha chukimaratsunua kuriki mérai ka a xukénkamaxbi ain papabébi
ratikankéxa. 36 Usa 'ain ka Jacobnén kakéxa:

—Mitsun kamina béchikéfiuma 'é 'imin. José ka nubéma 'ikén, 'ianan ka Simednéxribi
ka nubéma 'ikén, j'imainun kamina Benjaminribi 'é bér{ émibiankasin kin! jEsakin 'akin
kamina 'é béchikénuma énkanin! 37 Usaia kia ka Rubénnén ain papa kakéxa:

—'En bértanun kamina Benjamin 'én mékénu énti 'ain usa 'ain kana 'énbi mi
béxuntékénti 'ain. Béxunkéxuma kamina, 'én béchiké rabé éné 'ati 'ain. 38 Usai kiabi
ka Jacobnén ain béchiké kakéxa:

—'En béchiké ain 'andka éné 'ikébi kana mitsukéfiun xutima. Afn xukén José ka
fiuakéxa usa 'ain ka aratsushi tikiaxa. Mitsubé kuania fiu 'aisama inuti fiuanan 'ikébé
kaina uisai 'iti 'ain, mitsux kamina 'uchakeé 'iti 'ain 'éx kaniakéké 'aish 'itsaira masa
nuituti nukébé.

43

Atn xukén kaman Benjamin Egipto menu buan

1Usa 'ain ka nétékamabi a piti fiu a menu 'aima 'iakéxa, 2 usa 'ain ka Jacobnén ain
béchiké kamabétan Egipto menua budnké trigo a pikéx kénikébétan ain béchikékama
kakéxa:

—Amiribishi kuantankéxun kamina trigo chukimashi marutékéni kuanti 'ain.

3'Afnbi ka Judanén kakéxa:

—Asérabi ka anu 'iké unin an nukama kaxa: Min xukén 'andka béima kamina 'é isi
ukantima 'ain. 4 Usa 'ain kananuna min nubg, kuantanun xukébé trigo maruikuanti 'ain;
5 'ainbi kananuna minmi nubé kuantanun xukébéma kuaniman. A unin ka nu asérabi

kaxa: Min xukén 'andka a béfma kamina 'é isi ukantima 'ain.
6 Esokian katékénkéxun ka Jacobnén kakéxa:

—; Uisa kupin kaina 'é 'itsaira 'aisama on? ;Uisati kaina nun xukén 'andka ka anu 'iké
kixun a uni kan? 7 Kakéxunbi ka atun katékéankéxa:

—A unin ka uisa unikaraisanuna 'ain kixun 'itsaira fiukdkin nun aintsi 'ibukama nu
fiukdxa. Nukékin ka nu kaxa: ;Min papa kara fiukéma pain tsétax? ;Min xukén itsi kara
anu 'ik? Nun kananuna an fiukakésabi okin an kaké banakama kan. ;Uisaxun karanuna
min xukén 'andka kamina béti 'ain kixun kakéxun 'unanké 'itsian?

8 Usa 'ain ka Juddnén ain papa Jacob kakéxa:

—Nux upitax tséti kuéénkin kamina nun xukén 'anéka 'én bértanun xuti 'ain, xukébé

kananuna béribi kuanti 'ain. Usa 'ain kananuna mi 1ma1nur1 nukama 'ianan nun béchiké
kamaribi fiutima 'ikén. © 'En kana a tud bérdanti 'ain; 'é kamina axa uisai kara 1kebetan

kati 'ain. 'En a tud bétékénima kana anun tséké nétékaman 'éx min 'uchoké 'iti 'ain.
10 Fnuax 'itsaira banai panatima kuanx kuni kananuna rabéti kuantankéx uké 'itsfan.

11Usa 'ain ka ain papan ésokin kakéxa:

—Anun nun énéilu ménioti bétsi fiu ka 'aima 'ikén, usa 'ain kamina ésokin 'ati
'ain: mitsun pisha kamanu kamina a uni 'inaishiti kuanxun achushi fiu budnti 'ain.
Ené menuxun unioké fiu upfira: béalsamo kaké sanuira chukiima 'imainun buna répa
chukiimashi 'imainun ro tsépasa 'imainun i baka 'aké ro akéfun ro ua upfira nun menua
'iké aribi budnti 'ain. 12 Buankin kamina nété itsinmi budnké usamaira kuriki kéxtuira
budntankéxun minbi 'indnti 'ain, mitsun 'inankéxunbia 'inantékénkésamaira 'indnti
'ain; 'indnkin kamina manuxun sapi ka usakin 'axa aribi 'inanti 'ain. 13 {Usa 'ain kaminal!
min xukén 'andka bibiakin buantankéxun a uni istékéni kuankanti 'ain. 14 Usa 'ainbi
ka Nukén 'Ibu Dios ax kamabi kushifiu an mitsua uisabi okima nuibanun 'imianan, min
xukén sipunu 'iké a énun sindnmikin Benjamfn utékénun upiokin sindnmiti 'ikén. Usa
'ain kana 'én béchikékama nétékébé, béchikéfiuma 'éx 'iti 'ain.

15 Usakian Jacobnén kakéxun ka ain béchikékaman anu 'iké 'apu 'inaishiti kuanti
fiukama bianan, pishami kuriki kéxtuira bianan, Benjaminribi bibiani Egiptonu
kuankéxa. Kuantankéx ka anua José 'iké anu bébakéxa, 16 usafa bébaia ka Josénén
Benjamin atubéa kuanké isakéxa, iskin ka an ain xubu bérdanké uni a kakéxa:

—Ené unikama kamina 'én xubunu budnti 'ain, 'imainun kamina vaca rétankéxun piti
'itsaira 'ati 'ain, atun ka bari xamarukébétan béri 'ébétan piti 'ikén. 17 Esakian kakéxun
ka ain fiu bérianké unin ain kushin Josénén kakésabiokin anbi ain xubunu atu budnkéxa,
18 'ainbi ka Josénén xubunuax ratuti kdnani kikankéxa:

—iEnéx ka kémeékin nu béké 'ikén! Bétsi nétén trigo marukin 'inankéxunbia nu
'inantékénké kuriki a kupin sapika nu béaxa. Usa 'ain sapi ka nukama kuantanun xukima
téméramianan kupimashi nukamabi fiu méémiti 'ikén, nun Aiuinakama kénunbi.

19 Usa 'ain ka nukuti ain xubu xéputi 'urama of a rapasu kuani nirakékin an fiu
bértankeé uni abé banakin. 20 Atun kakéxa:

—iUisati, kara Nukén 'Ibu! Bétsi nétén kananuna asérabi trigo marui uan, 2! 'ainbi
kananuna énuax kuantankéx anu nu imé uxti anu nukuxun nun pisha réchurupakinbi,
kananuna pisha bérakankin achishi achtshi nun pishanua kuriki 'aruké méran, a kuriki
ka kamabi 'iaxa. A kananuna bér{ 'indntékénti béan, 22 béanan kananuna nun kurikiribi

anun trigo maruti bétékéan. 'Ainbi kananuna uin kara a painun 'inanké kuriki nun
pishakamanu 'arutékéanxa kixun 'unankéma 'ain. 23 Kakéxun ka an fiu bérdanké unin
atu kakeéxa:

—Kamina 'itsaira rakuékantima 'ain. Mitsun Dios min papabétan rabiké an sapi ka a
kuriki mitsun pishanu 'arukeé 'iti 'ikén, 'én kana antinmi trigo kupioké kuriki a bian usa
'ain kamina 'itsaira rakuétima 'ain. Kamina 'itsaira mas4 nuituti rakuétima 'ain.

Esokin katankéxun ka an fiu bértanké unin Simeén sipunua chikinbétsinkin ain
xukén kamanu béakéxa; 24 usakin 'axun ka atu kamabi Josénén xubu 'ukéméu ubankéxa,
uantankéxun ka anutan tachukati 'umpax 'indntankéxun ain fiuinakamaribi ain piti
'indnkéxa. 2° Usa 'ain ka a 'inainshiti béké niukama méniokin, José ka bari manikébé
atubétan pi uti 'iké kixun 'undnxun kafankéxa.

26 Usakian kainkéxa ain xubunu bébaia ka attan 'inainshitia uanké fiukama a 'in-
ankéxa, 'inani ka ami rantinpuruni ain bémédnan memi bétiki tsébuakéxa. 27 Usai 'ia

iskin ka Josénén atu uisa karaisa kixun fiukdkéxa fiukatankéxun ka ésokinribi kakéxa:

—;Uisa kara min papa, a fiuikinmi 'é kaké kaniakéké ax 'tk? ;Kara béribi tsétax?
28 Kixuan fiukdkéx ka akama tétdbuti ain chixunu sénén kuabuti ami 'ikin kakéxa:

—An mi fiu mééxunti, nukaman papa ka anu 'ikén. Béribi ka tsétaxa.

29 Usakian kakéxun a rapasunua israkinbi ka Josénén afn xukén Benjamin 'ain papan
akénun ain titami béchia a mérakéxa mérai ka kiakéxa:

—; Enéx kara mitsun xukén 'andka a fiuikinmi 'é bérdma kakeé a 'ik? jNukén 'Ibu Diosan
ka mi 'akinti 'ikén 'én bakén! Esakin kaishi, 30 ka José ain xukén isi 'itsaira kuéénibi
ain kipké urukébé ténétisamaira tani. Bénétishi abdkiani kuanx anua 'iké anu atsfanx
iankéxa.

31 Usai intankéx sénéntankéx béchukakiani kuani ka kiakéxa: jAin piti kamina éné
kama métikati 'ain! 32 Usa 'ain ka an kakésabiokin an fiu 'axunké unikaman José axa 'apu
'iké abiribi mesanu ain piti nanxuanan ain xukénkama aribi bétsi mesanu nanxuankéxa,
nanxuanan ka an fiu 'axunké egipcio unikama aribi bétsi mesanu nanxuankéxa atun ka
hebreo unikamabétan méskuxun piama 'ikén. 33 Usa 'ain ka Josénén afn xukén apankama
'anan Benjamin uinu kara tséti 'iké kixun kakéxa. Katankéxun ka afn xukénkama
atun 'apamixun 'abianxun 'andkami sénéonkin atu upiokin sénéinra 'itdnun anu tsénun
kakéxa usakian 'akéx ka sindnkasmai uisa kupin kara ésokin nu 'aia kiax bétsibé bétsibé
isanankéxa. 34 Usa 'ain ka Josénén an anuxun piké mesa anuxunbi rairi pikianan, ka
afn xukén Benjamin rairi 'inankésamaira okin afn piti cha 'indnkéxa. Usakin 'ai ka José
'imainun afn xukénkamax pianan xéai 'itsaira kuééankéxa.

44

Josénén mané xampa fiuiké bana

1 Usakin 'atankéxun ka Josénén an fiu bérdankeé ain kushi kakéxa:

—Ené unikaman pishanu kamina trigo atun budntisabi 'itdnun 'aruti 'ain, 'anan
kamina atun kuriki achtshi achtshi pishanu bérakankin 'aruxunti 'ain. 2'Anan kamina
'én xampa mané uxua 'aké aribi afn xukén 'andkanén pisha bérakankin 'aruti 'ain 'akin
kamina, anun trigo kupioké kuriki akénunbi 'aruti 'ain. Usokian Josénén 'amikéxun ka
an fiu bérianké unikaman 'axuankéxa.

3 Usai 'iénxa pékarakébé barin urukin pékabétsinkébétan ka Josénén an fiu mééxunké
unikama kuantanua, ain xukénkama afn fiu ménfoti 'akinun kixun 'amiakéxa 'amixun

ka ain xukénkama ain fiuinakama buani kuantanun xuakéxa. 4 Usai kuania éma ébiani
urakianké 'aimabi ka Josénén an fiu 'axunké uni kakéxa axa kuanké unikama akamina
nuikuanti 'ain nuixun nukikin kamina kati 'ain:
—; Uisa oti kaina upiokin 'akinkéxunbi 'atimakin 'an? ; Uisati kaina mitsun mané uxua
[& &
'aké xampa amia > 'én fiu mééxunké unin xéanan anun fiu tanké a mékaman? Mitsun
kamina 'atimakin 'an!

6 Esakian kakéx kuanxun ka an fiu bérdanké uni an nukuikin, usakian kaké bana abi
fiuikin atu kakéxa, 7 usakian kakéxun ka atun kakéxa:

—; Uisa 'ixun kaina usakin kananuna fiu 'a kixun nukama kain? juinsaranbi kananuna
nun ésokin fiu 'akéma 'ain! 8 Nux kananuna Canadn néténuaxbi nun pishanua méraké
kuriki a 'inantékéni uan. ;Uisaxun karanuna mané xampa mékamanan kuri ami fiu
ménxunké unin xubunua mékamati 'ain? °{Usa 'ain sapi ka an mi fiu mééxunti énékama
achushinéx bamaké 'iti 'ikén, uin pishanua kara mané xampa meéraia a 'imainunbi

kananuna nukamaxribi an fiu mééxunké 'iti 'ain!
10 Usokian kakéxun ka an José fiu mééxunké uni ain kushin atu kakéxa:

—Mikamax kikésa ka 'iti 'ikén, 'ainbi ka uin pishanu kara mané xampa 'ikén ax
kuni 'én numémiké uni 'iti 'tkén; usa 'ainbi ka ain patsanéx 'uchakéma 'iti 'ikén.
11Usaia kikébétan ka a kamaxunbi atun pisha bénékinshi menu, nanpékin réchuruakéxa.
12 Réchurupatia ka an fiu bértanké unin kamabi pisha bariakéxa, barikin ka afn xukén

apanmixun afn xukén 'andkami okin barikibi ka Benjaminén pishanua mané xampa
mérakéxa. 13 Usakian mérakébé ka atun chupa tukai nishi paéakéxa. Usai 'itankéxun
ka amiribishi atua anun fiu nikinké ain fiuinakaman kaxunu puruakéxa. Purubiani ka a
émanubi kuantékéankéxa.

14 Usa 'ain ka Judd 'imainun ain xukénkamax kuanxbi amiribishi bérukiani Josénén
xubunu bébakéxa, bébakinbi ka José anuabi mérakéxa mérai ka ain bémano nirakéti
rantinpuruni tsébukin ain béménanén me tikakéxa, 15 usai 'ia ka akamabi Josénén

kakéxa:

—;Afiu kaina mikaman 'an? ;Mitsun kaina 'unan achushi uni 'ésaribinén kara fiu tanti
'ik?

16 Kia ka Juddnén kakéxa:

—; Uisakin karanuna nukaman mi kati 'ain? ;Uisaxun karanuna fiu 'akéma 'ixun nun
kananuna 'an kixun mi kati 'ain? Nukén 'lbu Diosan nux 'uchaké 'unanké 'ain kamina.
Nukama min fiu mémiké uni 'inun 'imiti 'ain; 'imikin kamina, ain pishanua min mané
xampa biké abébi, min fiu mémiké uni 'inun nukama 'imiti 'ain. 17 'Ainbi ka Josénén
kakéxa:

—Usama ka. Ain pishanuanu mané xampa mérakeé ax kuni ka 'én fiu méémiké uni "iti
'ikén. Usa 'ain ka afn patsanéx ain papan xubunu upitax rikianti 'ikén. Uinbi ka mitsu
kuania ubiotima 'ikén.

Juddnén Benjamin fiuikin José ka

18 Usa 'ain ka Judanén José 'urama okin kakéxa:

—'En kana mi ésokin kaisatanin, usa 'ain kana 'én uinbi kuanuma mi kain. Kamina 'én
kakéx 'émi nishtima 'ain, mix kamina 'apu faradn asaribi 'iké kana mi kain. 1 Min kamina
nu fiukan nux karaisana papafiu 'ianan nun xukén 'andkafiu 'ain kixun, 20 iukdkéxun
kananuna mi fiuixuan nun papa achtshi kaniakéké ka anu 'ikén 'imainun ka nun xukén
1 /k h/ h- b” /k -kc- b'- /7 |'k-' k k . kc-k-c K b-c h- |-k--

andka achushi béri kaniké bénd anu 'ikén, ax ka nun papan kaniakéké 'ixun béchia 'ikén.
'Imainun kananuna mi kan nun papan ka 'itsaira atua kuéénia, ax ka ain xukén fiua

akéfiunbia ain titan tud 'ikén. 2! Usakin mi kakéxun kamina min uni béna a 'unanun
bénun kixun nu kan. 22 Nukaman kananuna mi kan a tudkén ka ain papa éinsama

tania, an énkéx ka ain papa fiuti 'ikén. 23 'Ainbi kamina min nu kan nubéisa a uni béna
ukébétama ismina nu bitsima kixun.

24 Usa 'ain kananuna kuantankéxun min nu kaké bana, kamabi fiuixunkin nun papa
kan. 25 Usakin kakéxun ka nun papan nu kaxa: Karaisanuna amiribishi trigo 'itsamashi

marui utékéntima 'ain kixun; 26 'ainbi kananuna nukaman kan: Nux kananuna éné tua
min nukéfiun xukébéma kuaniman, usa 'ain sapi kananuna ax kuankébétanma, a uni isi

kuantima 'ain. 27 'En papan ka ésakin nukama kaxa: Mitsun kamina 'unan 'én xanun ka
bébu tué rabéishi 'é tudxuankéxa; 28 achdshinéx ka 'ébé 'ibi énuax nétéakéxa, usa 'ain
kana béribi iskéma 'ain. Nuina raékéma ninu 'ikén kara piakéxa kixun kana sinanin.
29 Usa 'ain ka bér{mi ubankéxa afn xukén 'isaribiti fiu 'aisama inuti nétékébé kamina mi
kamaxbi 'uchoké 'iti 'ain, 'én sinanéinshi 'aisamaira mas4 sinani bamakébé.

30 Usa 'ain ka 'én papa uniaké ami 'itsaira sindnkin ain niké ain fiu méeké anuxunbi
uinubia kuantanun kakinma 'arakaia, usa 'ain ka a uniaké nukamax kuankébé 'éx
kuankeébé, 3! nun papa a istékénima masd nuituti béunan méskukénénbi bamati 'ikén.
Usa 'ain kananuna nukamax nun papa kaniakéké 'aish ain niteéxékéinshi bamakébé
'uchoké 'iti 'ain. 32 Usa 'ain kana 'én papa ésokin kan 'éxéshi kana an éné tud uisai
kara 'ia a iské 'iti 'ain 'imainun kana ésokinribi kan: Amiribishi minu bétékénima kana
'éx 'uchakeé 'iti 'ain usa 'ain kamina 'éx bamati 'itdmainun 'é 'uchoti 'ain. 33 Usa 'ain
kana 'én mi kain 'éx sapi kana min fiumémiké unisa 'iti 'ain, usa 'ain kana uniaké
énéx kuantamainun 'éx mi fiu mééxuni bérati 'ain. Usa 'ain kamina min ain xukén
kamabéa kuantanun a tud xuti 'ain. 34 Uisa kupi, ;uisax karana 'én papanu éné tua 'ébé
kuankébéma 'éx kuantékénti 'ain? 'En karana 'én papa masa nuituti témeéraia isti 'ain.

45

Afn xukénkama Josénén 'éx kana mitsun xukén 'andka ‘ai kixun ami chikirakékin 'undnmia

1 Fsakin kaia Judd sénénkébétan ka Josénén ténétisamaira tankin, an fiu mééxunké
unikama a rapasu 'ikébi munuma kuénkénkin kakéxa: énuax kamina kamaxi chikinkanti
'ain. Esokian kakéx ka an fiu mééxunké unikama José rapasunuax chikimainua,
ain xukén kaméxéshi abé bérdtia ka 'éx kana min xukén 'andka José a 'ain, kixun
'undnmiakéxa.

2 Usakin kaibia munuma kuénkéni inké a ka egipcio unikaman kuakéxa, kuaxun
chaniokin fiuia ka faraénnénribi anua 'iké ain xubunuxunbi kuakéxa. 3 Usai 'itankéxun
ka Josénén ain xukénkama kakéxa:

—'Ex kana José a 'ain. ;Nun pa kara béribi ts6tax?

Esakian kakéx a bétdnain 'aish ratikin ka uinbi uisokinbi kdma 'ikén. 4 'Ainbi ka
Josénén ain xukénkama kakéxa:

—'E 'urama kamina ukanti 'ain.

Usakin kakéxa a rapasu 'aia, ka Josénén kakéxa:

—'Ex kana mitsun xukén José ami Egipto menu uké unikama marua a 'ain; 5 usa 'ain
kamina 'atimakin kana 'a kixun sinani ubikantima 'ain, mitsun kamina 'é maruakén usa
'ainbi ka Nukén 'Ibu Diosan '€ pain mitsuxmi téméraia 'akinun éné menu 'é béakéxa.
6 Bér{ ka rabé baritia numi éné menu 'inutia, usa 'afnbi ka mapai achtshi baritia pain
pishianxa, usa 'ain ka unin 'apdkéxbi afiu fiubi 'irutima 'ikén. 7 'Ainbi ka Nukén 'Tbu
Diosan mitsux uisama pain 'ain éné menu 'é pain béakéxa nun rébinki kamaxa éné menu
'inun, 'imainun éné unikama upiokin manukima ax kushiira 'ixun éné menu 'akinun

'é béakéxa. 8 Usa 'ain ka Nukén 'Ibu Diosan éné menu uti 'é sindnxuankéxa; mitsun
kamina 'é xuama 'ain, usa 'ixun ka anbi '€ 'apu faraén an bana fiuixunti 'imianan ain

xubunu fiu méénun 'imiakéxa, 'imianan ka anbi Egipto me énu 'apusa 'ixun unikama fiu
méémianan kamabi fiukama 'én 'anun kixun 'é 'imiakéxa, ®Usa 'ain kamina bénéti anua
'iké anu kuantankéxun nun pa kai kuanti 'ain: Nun xukén José kananuna méran kixun
kamina kai kuanti 'ain, ésai ka min béchiké José kiaxa: Nukén 'Ibu Diosan ka kamabi
Egipto menu 'apusa 'inun 'é 'imiaxa. Usa 'ain kamina basima bénéti '€ isi uti 'ain. 10 Usa
'ain kamina min baké béchikékama 'imainun min babakamaribi béanan min fiuinakama
béti 'ain, béia kana anumi mikamax tsénun Gosen kaké me a mitsu 'indnti 'ain. Usa
'aish kamina '8 'urama 'iti 'ain. 1! Enumi ukékana min aintsi 'ibukama kéfiunbi mitsun
piti 'indanan, kamabi mibéa 'iké akamaribi afiu fiubi pishintisamokin 'akinti 'ain; énuax
mapai achdshi bari pain ka anun fiu 'apakébi koima 'ianan numi ax 'iti 'ikén. 12'En xukén
Benjamin 'imainun mitsinbi kamina 'éx ésai kia kuakan. 13 'Imainun kamina kamabi fiu
'én ain kushi 'ixun Egipto éma énuxun 'aia iské, a kamina 'én papafiuixuni kuanti 'ain
'imainun kamina énuami iské fiukamaribi, José ka a menu upiti tsotia kixun kamina kati
'ain. {Bénéti kamina nun pa béi kuanti 'ain!

14 Esokin atu kai ka José afn xukén Benjamin 'ikiiti iankéxa. 'Imainun ka Ben-
jaminéxribi José 'iktikin tépatsati ami iankéxa. 15 Usai Benjaminbé 'itankéx sénénkin ka

Josénén afn xukén apankamaribi bétsukukakin bitsi intékéankéxa, ésai pain 'itankéxun
ka afn xukénkama abé rakuétimaishi banakéxa.

16 Usai 'iké ka faradn 'imainun ain unikaman ain xubunu 'ixunbi fiuikania kuakéxa,
kuati ka Josénén xukénkama kara éné menu bébaxa kixun sinani kuéénkankéxa. 17 Usaia
'iké kuaxun ka faraénén José kakéxa:

—Min xukénkama kamina ain, fiuinanu purubianti trigokama 'inanti 'ain, 'indn-
tankéxun kamina anuaxa uké Canadn menu kuantékéntanun xuti 'ain, 18 anu kuan-
takéxun ka ain papa 'imainun ain aintsi 'ibukama 'é béxunti 'ikén. Béxunkéxun kana 'én
anua 'inun Egipto me upfira anu fiu 'apakéa upiti 'iruké a 'indnti 'ain, usa 'ain ka éné me
'én kafsun 'indnké énu 'iruké 'upfira a pi tséti 'ikén. 1° 'Tmainun kamina kati 'ain, Egipto
me énua, ka carretakama budnti 'ikén, antlan ain xanu 'imainun atun béchikékama,
'imainun anun min paparibi béti. Atux ka uti 'tkén, 20 'ianan ka afiu fiufiu kara bér{ 'iké
ami sinanimaishi uti 'ikén, Egipto me énua 'iké fiu upfirabu ax ka atunan 'iti 'ikén.

21Usakian faradnén kakéxun ka Jacobnén béchiké. Josénén faraénén kakésabiokin ain
unikaman carretakama 'indnun kanan, kuankian bainuxun pibianti aribi 'indnun kakéxa;
22 chupa iébu kuankian chuaké péanan pafiubianti a 'indnkéxa, 'ainbi ka Benjamin ashi
trescientos kuriki mané 'aké 'imainun mapai achtshibétan sénén chupa ain pafiuti
'inankéxa. 23 Usakin 'indnkin ka afn papa budmitia mapai rabé asno anu puruké Egipto
menu 'iké fiu upfbu, 'imainun bétsi mapai rabé asno anu puruké trigo aribi, buanmianan
panankian bainuxun ain papan ukin pibétsinti padn akamaribi buanmiakéxa. 24 Usakin
fiukama 'indntankéxun ka Josénén kuantanun xukin afn xukénkama kakéxa:

—Bainuax atumina kuani mééanankanin.

Kaxdan xukéx ka ain xukénkama rikiankéxa.
25 Usakin kaxtan Egipto menua xukéx ka Canadn kaké me anu nukiiakéxa, anua

afn papa tséké anu bébakéxa. 26 Bébaxun ka usafa 'iké kama fiuixunkin ain béchiké

achtshinén kakéxa, papan 'én xukén José ka tsétaxa ax ka Egipto menu 'iké unikaman
'apu 'ikén, kixuan fiuixunkéx ka Jacob uisa kupin kara usa 'iti 'iké kixun sinankin ka
ain béchikékaman fuixunké ax ka asérabi 'iké kixun sinanima ratuti sindnkasmakéxa.
27 Usai 'ikinbi ka attian fiuixunkéxun Josénéan anun kuanti xuxunké carreta isanan
fiukama aribi isi 'itsaira kuéénkin kuanti sindnkéxa. 28 Sinani ka kiakéxa: “{'En kana
kuan 'én béchiké José kaisa Egipto menu tsétaxa! Usa 'ain kana bamaxumaishi isikuanti

[N 1)

ain.

46

Jacob Egipto menu kuan

1 Usai 'itankéx ka Jacob kamabi ain fiu 'imainun ain fiuina 'arakakékama buani
bain kuankéxa. Kuani Beerseba kaké menu bébaxun ka fiuina rétankéxun usakin 'ati
sindnxun ain papa Isaacnén Dios xaroxuankéxa. 2 A imébi ka Diosan abé banakin Jacob
'ikébia Israel kakin anéké a kuénkin namamikésokin kakéxa. Kakéxun ka an:

—FEnu kana 'ain kixun ka kakéxa.

3 Kakéxun ka Diosan kakéxa: )

—'Ex kana Dios min papan rabia a 'ain. Usa 'ain kamina Egipto menu kuanti rakuétima

'ain: Anuxun kana 'én min rébunkikama achushi éma kushiira 'ianan chaiira 'itdnun
'udkamé 'éomiti 'ain. 4 Usa 'ain kana 'éx mibébi Egipto menu kuanti 'ain, anuxun kana

amiribishi min rébunkikama 'énbi chikinuxun 'ain. 'Imainun ka mixmi fiukébé José mi
rapasu "iti 'ikén.

5 Usai anuax Diosbé banatankéx ka Jacob Beerseba anuax kuankéxa. Kuania ka ain
béchikékaman ain papan Jacob 'imainun ain béchikékama atun xanukama a kénunbi
'apu faraénéan antian atux kuanti bémiké carreta anu puruakéxa. ¢ Usa 'ain ka Jacob
kamabi ain fiukama 'imainun ain, aintsikamabébi Egipto menu kuankin ain 'arakaké
fluina vacakama ovejakama 'imainun kamabi Canadan menuxuan biké a kamabi ubani

kuankéxa. 7 Kuankin ka a1’r/1 béchiké bébu 'imainun ain béchiké xanukama 'imainun ain
xuta nukébéné 'imainun ain baba xanu akama abé kuankin uankéxa.

8 Enéx ka Israel unikama axa Egipto menu rikian atun anékama 'ikén; ax ka Jacob
'imainun ain rébunkikama 'iakéxa:

Rubén ax ka Jacobnén béchiké apan 'iakéxa. 9 Rubénén baké béchikékama ka 'iakéxa:
Hanoc, Fal(, Hesrdn, 'imainun Carmi.

10 Simeénén baké béchikékama énéx 'iakéxa: Jemuel, Jamin, Ohad Jaquin, Séhar
'imainun Saul, ax ka achushi cananea xanun tud 'iakéxa.

11 Fnéx ka Levinén baké béchikékama 'iakéxa: Guersdén, Quehat 'imainun Merari.

12 Fneéx ka Juddnén baké béchikékama 'iakéxa: Er, Ondn, Seld, Fares, 'imainun Zérah.
(Er 'imainun Ondn ax ka Canadn kaké me anuax fiuakéxa.) Enéxribi ka Faresnén
béchikékama 'iakéxa: Hesrdén 'imainun Hamul.

13 Enéx ka Isacarnén baké béchikékama 'iakéxa: Told, Puvd, Job 'imainun Simrén.

14 Enéx ka Zabuldnén baké béchikékama 'iakéxa: Séred, Elén 'imainun Jahleel.

15 Fné kamax ka Lia bixtian Jacobnén ami béchikékama 'imainun afn béchiké xanu
achushi Dina aribi 'iakéxa, ax ka Paddn-aram, kaké me anu tséképan 'ixuan béchia
'iakéxa. Usa 'ain ka kamabi ain rébinkinéx xanu 'imainun bébu tuptunkéx ka treinta
'imainun tres uni 'iakéxa.

16 £né kamax ka Gadnén baké béchikékama 'iakéxa: Sefén, Haguf, Esbdn, Suni, Erf,
Arod{ 'imainun Areli. 17 Fné kamax ka Asernén baké béchikékama ain ané 'iakéxa: Imna,
Isv4, Isvi, Beria 'imainun ka atun chirabaké ax Sérah, kakin anéké 'iakéxa. Ené kamax
ka Beridnén baké béchikékamaribi 'iakéxa. Héber 'imainun Malquiel. 18 Ené kamax
ka Jacobnén Zilpdmi baké béchiakama 'iakéxa. A xanux ka an fiu mémiké xanu 'ikéa
Labdnén ain béchiké xanu Lia a fiu 'axtinun kixun 'indnké 'iakéxa, usa 'ain ka kamabi ain
rébunkikamax bébu 'imainun xanu tupunkeéx dieciséis uni 'iakéxa.

19 Fnéx ka Raquelmia Jacobnén béchia 'iakéxa: José 'imainun Benjamin. 20 £né kamax
ka ain xanu Asenat kaké amia Josénén baké béchiké 'iakéxa Manasés 'imainun Efrain, ax
ka Egipto menuxuan béchikeé 'iakéxa. Asenat ax ka Potifera sacerdote On kaké émanu 'iké
afn béchiké xanu 'iakéxa. 21 Ené kamaxribi ka Benjaminnén baké béchikékama 'iakéxa:
Bela, Béquer, Asbel, Guerd, Naamdn Ehi, Ros, Mupim, Hupim 'imainun Ard. 22 Ené kamax
ka Raquel 'imainun Jacobnén rébunki 'aish catorce uni 'iakéxa.

23 Enéx ka Dannén baké béchiké Husim kaké 'iakéxa. 24 Ené kamaxribi ka Neftal
ain béchiké 'iakéxa: Jahzeel, Guni, Jezer 'imainun Silem. 25 Enékamax ka Bilhdnmia
Jacobnén béchiakama 'iakéxa: Ax ka Labannéan ain béchiké xanu Raquel 'inaishia, ain
rébtinkikama 'aish mapai achdshi 'imainun rabé unibétan sénéinshi 'iakéxa.

26 Ené unikamax ka Jacobé Egipto menu kuankéxa, usa 'aish ka afn aintsi 'ibukamaishi
sesenta 'imainun seis uni 'iakéxa, usa 'ain ka 'ain béchikénén xanukama ax tupunkéma

'{akéxa. 27 Enéx ka Josénén béchiké rabé Egipto menuxuan ain titan tud 'iakéxa. Usa 'ain
ka Egipto menu sesenta uni Jacobnén aintsi 'ibukama abé bébakéxa.

28 Usa 'ain ka Jacobnén Judé pain afn xukén José istanun kixun xuakéxa. Xukin ka
Gosen kaké me anu bébaia bitsi unun kixun kamiakéxa, kamikéxa kuantamainun ka
Jacob Gosen kaké me anu bébakéxa, 29 usakin kamikéxun ka Josénén ain carreta antian
afn papa béfiakin bitsi kuanun ménionun 'amiakéxa. 'Amibiani ka ain papa bitsi axribi
kuankéxa, kuanxun ka ain papa 'ikiikin tépatsakin bitsi anuax basipain iankéxa. 30 Usai
'itankéxun ka Jacobnén ain béchiké José kakéxa:

—'£nbi kana mi fiukésa 'aishmi nétéa 'ikébi mi mérain, usa 'ain ka 'éx mi istdnkéx Auti
asabi 'ikén. )

31Usa 'ain ka Josénén ain xukénkama, kanan ain papa aintsi 'ibukama kakéxa:

—Bér{ kana 'apu faradén iskin kati 'ain. Iskin kana 'én xukénkama 'imainun 'én
papan aintsi 'ibukama, axa Canadn menu tséké, ax ka 'ébé éné menu tséti uaxa kixun;
32'imainun ka béaxa ain ovejakama ain vaca kamabi atun 'arakaké fiuinakama, usa 'ain
ka atux oveja bértanan vaca 'arakai anun téké unibu 'tkén. 33 Usa 'ain kamina 'apu

faraénén aftunén kaina tékanin kixun fiukdkéxun, 34 mitsun kati 'ain, nun fiu mééti
ka ovejakama 'arakati 'imainun vaca 'arakati 'tkén nun, chaitioké kaman 'asaribiokin.

Usakinmi kakéxun ka Gosen kaké me éné anumi 'inun mitsu 'inanti 'ikén, egipcio

unikamax ka an oveja bérdanké uni 'imainun an vaca bértanké unikamabé timéax 'iti
kuéénma unibu 'ikén.

47
1 Usakin afn xukénkama katankéx ka José 'apu faraén kai kuankéxa. Kuanxun

ka kakéxa 'én xukéantu ka 'én papabé Canadn menuax bébaxa, bérf ka Gosen kaké
me anu 'tkén, anu ka afn ovejakama ain vacakama 'imainun ain fiukamabébi uaxa.
2 Esakin kabiani kuanxun ka afn xukénkama mapai achushi kafskin bibiankin 'apu faraén
'unamiti budnkéxa. 3 Usa 'ain ka 'apu faraénén Josénén xukénkama fiukékin kakéxa:

—;Aflunén kaina mitsux téin?

Kixun fiukdkéxun atun kakéxa:

—An 'apu 'tké mi iiu mééxunti nukaman kananuna nun chaitiokékaman 'asaribiokin
ovejakama bértain. 4 Nukamax kananuna éné menu tséti uan, anu nux 'tké Canadn me
anu ka 'itsaira numi 'ianan a piti fiu 'aima 'imainun nun fiuinakama pimiti pasto 'aima
'ikén. Usa 'ain kamina an mi fiu mééxunti nukama éné menu 'apu 'ixun nukamaxnu anu
tsénun Gosen kaké me a nu 'indnti 'ain.

5 Usakian atun kakéxun ka 'apu faraénén José kakéxa:

—Min papa 'imainun min xukéantukamax ka éné menu mibé tséti uaxa. ¢ Usa 'ain ka
Egipto me énéx bérf atunan 'iti 'ikén. Usa 'ain kamina Gosen kaké me a atu 'indnti 'ain,
ax ka upfira me éné menu 'ikén, usa 'ain ka anu tséti atux béruti 'ikén. 'Imainun kamina
achushi an fiuina 'arakati 'undnké uni 'én vacakama bérianun nanti 'ain.

7 Usa 'ain ka Josénén ain papa Jacob aribi 'apu faraén a 'undnmikin ain xubunu
uankéxa. Uankéxun ka 'urama okin Jacobnén upiokinshi kakin faraén 'urama okéxa,
8 usakian urama okéxun ka 'apu faraénén fiukakéxa:

—, Uiti baritiafiu kaina bér{ mix 'ain?

9 Kixuan fiukdkéxun ka Jacobnén kakéxa:

—'Ex kana bérf 'ain ciento treinta baritiafiu usa 'ain kana achdshi menushi 'ima
kuainbékini tséti niakén. Usa 'ain kana a baritiakaman upiti tséti 'ianan témeérai 'iakén,
usa 'ainbi kana 'én chaitiokékama 'idsarabiti kaniakéti tséti.

10 Esakin faradn katankéx ka Jacob 'imainun afn béchiké José anuaxa banaké anuax
kana kuani kabiani chikiakéxa. 11 Usa 'ain ka Josénén 'apu faradnéan kdsabiokin ain papa
'imainun afn xukén apankama anua 'inun Gosen kaké 'ikébi Ramsés kakinribi anéké me
upfiraa'indnkéxa. Anua ain aintsikamabébi tsénun 'inanké Egiptonu 'iké me ax ka upfira
'iakéxa. 12 Usakin, a 'indntankéxun ka Josénén ain aintsi 'ibukama ain piti akamaribi

'indnkéxa, 'indnkin ka uiti 'itsa kara kuéénia a istankéxun an kuéénké a cha 'indnan an
'itsama kuéénké a chukimashi 'indankéxa.

Antan numi chaiira 'iké a baritiakama José Egipto menu 'apu 'ia
13 Usa 'ain ka uinu 'iké menubi trigo a piti 'aima 'iakéxa, usa 'ain ka a piti fiu 'aima 'ain
'itsaira numi 'iakéxa. 'Tkébé ka Egipto menu 'ianan Canadn kaké me anuribi 'ikébé ka anu

'iké, unikama numin bamatisa tani 'itkankéxa. 14 Usai 'ikian anu tséké unikama 'imainun
Canadn kaké me anu 'iké unikaman trigo marukin 'indnkéxun ka, Josénén kamabi trigo

kupfan biké kuriki a timétankéxun 'apu faraénén xubunu nankéxa.

15 Esakian atun trigo marukébébi ka Egiptonu 'iké 'imainun Canadn menu 'iké
unikaman kurfki kéfiuakéxa, usai atun kuriki kéfiuan ka José kai egipcio unikama
kuankeéxa:

—iKuanxun ka min kamina nun piti nu 'inanti 'ain! kixun kakéxa kakin ka minmi
numin bamaiabi nu piti 'inankéma ax ka 'aisama 'iti 'tkén, nux kurikifiuma kupinshi
kananuna ésai 'in kixun kakéxa.

16 Fsai kia ka Josénén atu kakéxa:

—Mikamax kurikifluma 'ixun, mitsun fiuina 'arakakékama 'é béxunkéxun kana a
bianan mitsu trigo 'inaishiti 'ain.

17 Esokian kakéxun ka Egiptonu 'iké unikaman ain caballo, vaca, ovejakama 'imainun
afn asnokama kupi Josénu budnkéxa, uania ka Josénén a kupin a baritiakaman atun
'arakaké fiuina bianan trigo 'indnkéxa.

18 'Ainbi ka a baritia inukébéa bétsi bari 'irukébétan José anu kuantékénxun
kakankéxa:

—Minbi kamina 'unan nun kananuna mimi unékinma kurikifiuma kananuna 'ai kixun
mi kain; 'imainun ka nun 'arakaké fiuinakamaribi kananuna kamabi mi 'inan. Usa 'ain ka
nunnu a mi 'indntékénti bétsi fiu 'aima 'ikén, usa 'ain ka uni 'imainun me ishi béruaxa.

19 Usa 'ain kamina min nun me kéfiunbi nu maruti 'ain, trigo nu 'inankin kamina biti
'ain. Usa 'aish kananuna téméramikinbi faraén nun menuxunbi fiu mééxunti 'ain, usa
'ain kamina min a piti 'imainun menu a 'apati fiu béru nu 'indnti 'ain. Usakin 'akéxma
ka me 'aisama 'iti 'ikén. ;Uisa kupin kaina min, nun me ébiani bamatanun nu énti 'ain?

20 Esakian kakéxun ka Josénén Egiptonu 'iké mekama faraénan 'inun maruakéxa,
egipcio unikaman ka marutsinxumabi atun me numin 'ikin ain mekama maruakéxa, us-
akian marukéx ka kamabi mex faradnan 'iakéxa, 2! 'imainun ka Egiptonu 'iké unikamax
Josénén téméramikin fiu mémiké kamabi Egipto menu 'iké unikama 'iakéxa. 22 Usakin
'akin anu 'tké mekama marukinbi ka Josénén sacerdote kaman me a méékima 'apu
faraénén atun piti trigo 'itsaira 'indnkéxa, 'indnkéxun ka a pikin numin 'ikinma atun
me maruti sindnma 'ikén.

23 Usakin 'atankéxun ka Josénén anu 'iké unikama kakéxa:

—Béri kamina kamabi min me 'imainun mikamaxribi 'apu faradnan 'iti 'ain, 'én kana
kamabi a maruxuan usa 'ain kamina fiu béru éné 'apati 'ain, 24 'ainbi kamina faraén
'apakéxa tuaia bitankéxun mapai achdshi pisha 'inanti 'ain; 'inidnkébéa rabé 'imainun
rabé pisha tikiké ax ka 'apanan mitsun béchikékama 'imainun kamabi axa mitsubé tséké
unikamabétan piti 'ikén.

25 Kakéxun ka atun kakéxa:

—Mix kamina nubé upi 'ain usa 'ixun kamina numin bamati 'ikébi nukama 'akian.

Usa 'aish kananuna faradn témeérakin fiu mééxuni nukama 'iti 'ain, kiax ka kanankéxa.
26 Usa 'ain ka Josénén amiribishi a tanti bana Egipto menu 'atékéankéxa, a banax ka 'apu

faradén mapai achushi pisha 'indnti kiké 'iakéxa. Ené bana ka béribi anu 'ikén; 'ainbi ka
sacerdote unikama atun me kupin kupiotima 'iakéxa, atun me uinsaranbi 'apu faraénan
biama 'ikén.
Jacobnén ashikin ain béchiké José anua fiuia mainti me fiuikin ka
27Usa 'ain ka israel unikamax Egipto menu tséti bérdakéxa. Anu bérdax ka Gosen kaké
me anuax 'aisamaira 'inun 'uakamé 'éokéxa. 28 Usa 'ain ka Jacob diecisiete baritia Egipto

menu tséakéxa, anuax ka ciento cuarenta 'imainun siete baritiafiu 'iakéxa.
29 Usai anu 'ixun ka Jacobnén achushi nétén béri kana kaniakéké 'ain kana fiuti 'ain

kixun sindnkéxa. Sindnkin ka José abé bananua unun kixun kamiakéxa:

—Asérabi 'én mi kakésabiokin 'aisatankin kamina 'én kisinu min mékén nanti 'ain
'imainun kana sinanatékéntima okinmi 'anun mi kain. Uisa 'ixunbi kamina fiuia Egipto
me énu 'é maintima 'ain. 30 Usa 'ain kamina 'én aintsikama 'idsaribiti fiuia kamina Egipto
me énu mainti sindnkima anua 'én chaitikama mainké anuribi uanxun mainti 'ai kixun
ka kakéxa.

Kakéxun ka Josénén —Asabika min sindnkésa okin kana 'ati 'ain —kixun kakéxa.

31—;Sinanatékéntima okin! kamina ashikin '€ kati 'ain —kixun ka amiribishi ain papan
kakéxa.

Esakian kakéxuan Josénén sinanatékéntima okin kakéx, ka Jacob anua 'uxké anuax ain
tépiti ami tétuti fianati 'iakéxa.

48

Jacobnén upiokin sindnxunkin Josénén béchiké Efrain 'imainun Manasés ka bana

1 Usakian 'aké basirama 'ainbi ka Josénén ain papa Jacob 'insinké fuikania kuakéxa.
Kuabiani ka José a isi kuankéxa, kuankin ka ain béchiké rabé Manasés 'imainun
Efrain uankéxa. 2 Usai anu kuanké 'ain ka Jacob min béchiké José ka mi isi ubaxa

kixun fuixunkankéxa, fiuixunkéxun kuati kushitisama tanibi anua uxké anuax nirui
tsérakéakéxa. 3 Usai 'ikin ka ain béchikeé José anu bébakeé kakéxa:

—Nukén 'Ibu Dios kushiira kushi axa tir{ kaké éma Canadn me anuax 'émi mérakin
upiokin sindnxunkin, 4 éné bana 'é kakéxa: Ka kuat, 'én kana mixmi 'aisamaira min baké

béchiké 'imainun min rébinki kamaxribi amami amami éma oi bukunun 'imiti 'ain. Usai
'ia 'iké kana min rébunkikama éné me 'indnti 'ain. Atunan ka éné me xénibua 'ainbi

'inuxun 'aia. 5Bér{ ka min béchiké rabé Efrain 'imainun Manasés 'éx Egipto me énu mibé
tséti ukémapan 'ainmi béchia ax ka 'ésaribi 'iti 'ikén, ax ka 'én béchiké Rubén 'imainun
Simedn usa 'iti 'ikén. ¢ Usa 'ain ka min béchiké Efrain 'imainun Manasésnén 'andka 'iti
akama anribi afn xukén apanéa kasunania 'ain me biti 'ikén. 7'En kana ésokin mi kain, 'éx
Paddn-aram anu kuantékénkébé ka Canaan kaké me anuaxa ka min tita Raquel fiuakéxa,
ax ka Efrata kaké me urama 'iakéxa, Efrata éma anun kuanti bai 'ipitiu kana mafankén,
ax ka Belén kaké éma béri 'ikén.

8 Esakin kakinbi ka Jacobnén Josénén béchiké rabé isakéxa, iskin ka fiukédkin kakéxa:

—Enéx kara, juikama 'ik?

9 —Enéx ka 'én béchiké rabé Nukén 'Tbu Diosan Egipto me énuxun 'é 'indnké 'iké —
kixun ka Josénén kakéxa.

Esakian kakéxun ka ain papan kakéxa:

—'F 'urama kamina min béchiké béti 'ain, 'én kana Dios an 'é sindnxuan usaribi okin
upiokin sindnxunti 'ain.

10 Usa 'ain ka Jacobnén kaniakékin upiokin isama 'ikén. Usakian upiokin iskébétanma
kaJosénén ain béchiké rabé a 'urama okéxa, 'urama oia ka Jacobnén 'ikdkin bikin bétsuku
kakin ain kisinu tsénpakéxa. 11 Usakin 'atankéxun ka José katékéankéxa:

—'En kana amiribishi mi istékénti sindnkéma 'ain sinaniamabi ka Diosanbi 'én min
béchiké kéfiunbi mi istékénun 'é 'imiaxa.

12 Esakian 'aia ka Josénén afn béchiké rabé ain papan kisinua tséké a bitsi rantinpuruni
ain bémananén me tikai tsébuakéxa.

13 Usai 'itankéxun ka méinkin ain béchiké Efrain ain mékén mékeu bianan, Manasés
aribi mémiu biakéxa, bitankéxun ka ain papa rapasu urama budnkéxa. Usakian 'akéx

ka Efrain ain xuta Jacob mékeu nimainun Manasés axribi a mémiu niakéxa. 14 'Ainbi ka
Jacobnén ami méshpakin ain mékén rabé mékeu 'iké a Efrainén maxkanu nankin upiokin

sindnxunkin axa 'andka 'ainbi, nankinshi ka Manasésnén maxkanuribi ain mékén mémiu
axa afn apan afn nankéxa. 15 Usa 'ain ka ain béchiké José a ésokin upiokin sindnxunkin

kakéxa: “Nukén 'Ibu Dios an kakésabi okian 'én xuta Abraham 'imainun 'én papa
I[saacnén Dios an ka a nétéan 'én titan tuaia 'é bérdan 'ixun béribi uinu karana kuani
anuabi '8 bérdaia, 16 usa 'ixun ka Dios an uisai kara 'iti 'ikébi an 'é bértianké anribi éné
tudkamaribi béruanti 'tkén. Usa 'ain ka éné tudkama kupin 'én ané sinanan 'én xuta
Abraham 'imainun Isaac ain ané sindnti 'tkén. Usa 'ain ka atux 'aisamaira baké béchipati
'uakamé 'éoanan kamabi menu kuani ain émaitsi émaitsi 'ai tsdkanti 'ikén.”

17 Usakian ain papan 'aké Josénén iskéxbi ka 'atimakian ain mékén mékeu Efrainén
maxkanu nanké 'iakéxa, usakian 'akébi ka ain papan mékén Efrainén maxkanua bikin
Manasésnén maxkanu nankéxa, 18 usakin 'akin ka ésokin kakéxa:

—iUsakin 'axuma ka 'a papan! Enéx ka ain apan 'tkén. Usa 'ain kamina min mékén
mékeu 'iké ain maxkdnu nanti 'ain. 19 'Ainbi ka usakin 'aisama tankin ain papan kakéxa:

—iKana 'unanin 'én bakén, 'én 'unanxun kana 'ain! Axribi ka achtshi éma chaiira
'ianan rairikama 'ikésamaira 'inuxun 'aia. 'Ainbi ka ain xuken 'andka énéxira 'itsaira
'itanun 'uakamé '€oi éma itsiribi éma itsiribi 'itdnun uinbi kanantisamaira kushiira
'inuxun 'aia.

20 A néténbi ka Jacobnén ésokin kakin upiokin sindnxuankéxa:

—Israelkaman ka mitsun ané upiokin sindnxunkin bétsi kati 'ikén, Nukén 'Ibu Diosan
ka Efrain 'imainun Manasés 'asaribiokin mi 'ati 'ikén, ésokin 'akin ka Jacobnén Efrain ain
apansa 'imianan Manasés ain 'andkasa 'imiakéxa. 2! Usakin katankéx sénénkin ka José
kakéxa:

—Ka kuat, 'éx kana fiuti 'urama 'ain; usa 'ainbi ka Nukén 'Ibu Dios ax mitsubé 'ixun ka
amiribishi min chaitiokékama anu tséa me anubi mi budntékénti 'ikén. 22 Usa 'ain kana
min xukénkama 'indnkésamaira okin mi 'inan: Siquem kaké me a mi 'indnti 'ain, ax ka
abé 'akanantankéxun Amorreo unikama 'én bikuan 'ikén.

49

Ashikian Jacobnén ain baké béchikékama kd bana
1 Usa 'ain ka Jacobnén kamabi ain béchikékama anua unun kixun kamiakéxa:

Kamikéxa anu rikuatsinké ka 'é 'urama kamina ukanti 'ain kixun kakéxa, béri kana
usaimi 'éx fiukébé 'ikanti bana mitsu fiuixunti 'ain:
2'Fn bébu baké béchikékama esokm mitsu kamainun kuati kamina '€ urama ukanti 'ain,

'én mitsu kamainun ka kuakan, 'éx kana mitsun papa Jacob 'ikébia Nukén 'Ibu Diosan

Israel kakinribi anéa 'ain.

3 Rubén, mix kamina 'én baké béchiké apan 'ain,
usa 'aish kamina a irapain 'éx kushi 'ixun béchia 'ain,
mix kamina kushi ' 1ar1ar1 rairi kamasamaira 'inuxun 'ain.
4'Afnbi kamina mix '8n rékuén baké béchiké 'itima 'ain,
mix kamina achushi baka shéré uinbi béaraisama usaribi 'ain:
mix kamina anu 'éx 'uxtinu 'é

'atimaoi an 'é fiu mééxunké 'én xanubé 'iakén.
5Simedn 'imainun Levi mix kamina xukén rabébi 'ain;
usa 'ixun kamina min mané xétokén 'akin anun bénékinshi uni kéfuakén.
6 U1nsaranb1 kana anumi mitsux timéké anu 'éx 'isamatanin.
Usa 'ixun kamina min chirabaké 'atima okanké anun nishkiani kuanxun unikama 'akén,
usakin 'anan kamina vaca,
afn béné ain ipukunu 'iké ain punu téakésaribi okin 'akén.
7{Usa 'ain kamina mitsux nishi 'atimaira sinanfiubu 'ain!
Usa 'aish kamina mitsux fiuina raékéma 'ikésaribiti sinani nishin.
Usa 'ain kana 'én mi rabé asérabi bétsi bétsi menu kuanimi Israel émakanuax 'urai
mi amanu amanu kuanun 'imiti 'ain.

8 Jud4 min xukén apankama 'imainun 'anédka kamanribi ka mi rabinuxun 'aia.

Usakin mi rabi ka min xukénkamax mi béméanon nirakéti fianati tétdibuti 'ikén,

kamina axa mimi nishké unikama abé 'akanankin mi kupitanuma 'anuxun 'ain.

9 Jud4 mix kamina 'én baké béchiké 'ain.

Usa 'aish kamina achushi 'inudnén tud béri kanikénéan 'ain piti fiuina bixun bénékinshi
tétubuxun pitankéx menu rakabukeé usaribi 'ain,

usai 'i kamina 'inudn ain titaxa 'ikésaribiti 'iti 'ain

¢(Uin kara usaimi 'ia mi ubioti kuéénti 'ik?

10 Uinbi ka ain kushi Jud4 bikuantima 'ikén,

'imainun ka ain mané tsati 'apun tuinké 'ikéa tuinké a bikuantima 'ikén,

a mané tsatin 'ibuka unuxun 'aia
usa 'ain ka kamabi menu 'iké unikaman ax kikésabiokin 'anuxun 'aia.
11 An ka uvas 'apdké kamami béri kaniké ain burro tékéré kati 'ikén,

'anan ka ain chupa kamabi uvas baka

vino 'aké anun chukati 'ikén.

12 Afn bérux ka uvas baka vino 'aké ain chéxésamaira 'ikén;

'imainun ka afn xétakamaxribi vaca xuma uxubétan sénémaira uxuira uxu 'ikén.
13 Zabul(’)nén rébunkin kamax ka parumpapa kuébi tsénuxun 'aia,

anua 'aisamaira mané nunti kéfluruti butun a urama kamina 'inuxun 'ain.

Usa 'ain ka min me anua Sidén kaké éma anu sénénbi 'unantioké 'iti 'ikén.
14 Tsacar mix kamina an fiu papiké fiuinanéxa anuxun

pimiti ain xubunu tantikésa 'inuxun 'ain.

15 Uinsaran kara a me upf isanan, anu tantitisa 'iké isia,

anuax ka afn kaxunu fiu purunux kattbuti 'ikén,

usai 'ikin ka kana 'aima kima téméramikin fiu méémiké 'iti 'ain.

16 Dannén rébunkinén ka ain aintsi 'ibukaman 'apu 'ixun 'akinti 'ikén, ax ka achushi

uni Jacobnén rébunkisa 'iti 'ikén.

17 Dannén rébunkinéx ka achudshi runu bai rapasu tsékésa 'iti 'ikén,

usa 'ain ka ain taé tsiputunua ain caballo natéxkébé anu 'iké uni pakéti 'ikén,

ésaribi okin kamina axa mitsumi nishké unikaman 'akéxunbi mikaman 'amitima 'ain,

kixun ka Jacobnén ain baké béchikékama kakéxa.

18;Nukén 'Tbu minmi 'é iémiti kana kuéénin! ésokin ka Nukén 'Tbu Dios fiukdkin Jacobnén
kakéxa.

19 Gad min rébunkikamaribi ka suntdrunén abé 'akanankin 'anuxun 'aia.

'Afnbi ka ainra abdmikin 'anuxun 'aia.

20 Aser min piti fiukama ax ka néishirabu 'iti 'ikén, usa 'ain ka min piti fiu axribi

'apukaman pisa upibu 'iti 'ikén.

21 Neftali, ax ka achtshi chaxu uinbi ubiokéma niké,

afn tuakéxa upfira 'iké usaribi 'iti 'ikén.

22José min rébunki kamaxribi ka achushi i baka kuébi niké,

axa 'itsaira 'inun bimikésa usaribi 'ianan, péfianakékin anun xubu béaraké me mapub-
uinké usarabi 'iti 'ikén.

Usaribiti ka min rébunki kamax mekama tsitsirui bukunuxun 'aia.

23 Usa 'iké ka axa pian 'akananké unikaman istisama tankin timakin,

ain pia ami pukin énkinma ubionuxun 'aia;
24'ainbi ka Josénén rébunki kaman ain péfian kushi uni 'ixun ainra
an 'akatsikixun 'akéxunbi ain pénan bérékinma 'ati 'ikén;
usa 'ain kana mi asabika kixun kain. 'En 'Ibu Dios a 'én rabiké kushiira kushi,
jAn ka an fiuina bértianké unisa 'ixun Israel unibu bérdanti 'iké!,
25 1asabi ka Nukeén 'Ibu Dios a 'én rabiké, an ka mi 'akinuxun 'aia;
Nukén 'Tbu Dios kamabi kushifiuira an ka mi upiokin 'akinti 'ikén!
iNafkamé 'éo mandmixunbi ka 'uf 'ibitanun mi upiokin sindnxunti 'ikén!
iAn ka pardmpapa 'ukéméu 'itké me anuaxbia 'umpax utanun mi upiokin sindnxunti
'ikén!
iAn ka min fiuinakama tuaia 'anan xanu bakénti aribi upiokin sindnxunti 'ikén!
I
26 Min papan ka upiokin mi sinanxunkin
ain papan 'asaribiokin mi upiokin sindnxuanxa.
Ax ka bashikama kénukebebi kéniutima 'ikén,
upiokin sindnxunké ax ka Josénén maxkanubi 'iti 'ikén,
akana ain xukénkama 'akima 'én kaisan.
27 Benjamin, min rébunki kamaxribi ka tsira 'inu,
nékénéan pékarakuantsinkéma 'ain ishi ain piti ninua fiuina bixun,
pitankéxun bari xupibukébétan ain téxéké a 'ain rairibétan pikésa usa 'iti 'ain.
Usaribi okin kamina axa mimi nishkin kéfukatsikixun 'akéxunbi minra axa mimi nishké
unikama 'ati 'ain.” .
28 Fnékamax ka mapai rabé 'imainun rabe fiakd Jacobnén baké béchikékama 'iakéxa,
usa 'iké ka ain papan achushi achtshi upiokin sindnxunkin kakéxa.

Jacob fiua fiuiké bana

29 Achushi nétén ka Jacobnén ain baké béchikékama ésokin kakéxa: “Enuax 'itsama
nété 'ikebé kana futi 'ain. Usa 'ain kamina 'é fiuia énu mainkima anua 'én chaitiokékama
maian kini anubi '@ mainti 'ain, ax ka Efrén kaké hitita uni ain me 'ikén, 3° usa 'aish ka
Canadn me anu 'ikén; ax ka Macpeld kaké me anu 'iké kini 'ikén, ax ka Mamré bémanau
'ikéa Abrahamnén Efrénnén me kéfiunbi anu ain aintsikama fiuia mainti marua 'iakéxa.
31 Anu ka ain béchiké kaman Abraham 'imainun ain xanu Sara mal’ankéxa, 'imainun ka
Isaackéfiun ain xanu Rebeca aribi maiankéxa, mafnﬁa 'ainbi kana 'énribi anu 'én xanu
Lia mafankén. 32 Anu 'iké me 'imainun kini ax ka 'én xutan hitita unikamanua marua
'ikén.” 33 Esokin pain afn banakamaira kama afn baké béchiké fiuixunkin sénéontankéx

rakabutékénibi ka Jacob ain bana fiométishi nuakéxa.

50

1Usaia 'ain bana fiométi nététi fiuia ka Josénén afn papa 'ikikin bikin bétsuku kakéxa.
2 'Atankéxun ka Josénén an uni 'insinia ronké rukuturukama ain papa Jacobnén nami
anétima kupian ron upiokin 'anun kakéxa, usakian kakéxun ka rontankéxun upiokin
chupan rabunxun nankéxa. 3 Usakin 'akin ka cuarenta nété 'imikin anun anétima ron
'akéxa a nété kamax ka anun usokin 'ati 'iakéxa.

Usakin 'aké 'ain ka egipcio unikamax 'itsaira masd nuitukin setenta nété 'imi 'itsaira
rarumakéxa, 4 usai ati nétékaman afn papa sinani nitéxétankéxun ka Josénén 'apu faraén
afn xubunu 'iké ain kushi kamabé pain banakéxa, banakin ka ésokin kakéxa:

—Mitsux upi sinanfiu 'ixun 'é 'akinsa tankin karamina 'apu faraén ésokin 'é kaxuni
kuanti 'ain. 5 'En papan ka fiutisamapan rakdxun, ésokin 'é kaxa sindntékéntima okin

anu fiuia maintia anbi '4 Canadn kaké me anubi mainun kixun 'é kaxa, usa 'ain kana
'énbi anu maintia 'a me anu mainikuanti 'ain, usa 'ain kana 'én mi fiukatin 'é karamina
'én papa maintanun 'é xutima 'ain, mainbétsini kana utékénti 'ain. ¢ Kixuan kamikéxun

ka faradnén kakéxa:

—Min papa kamina usakin anua mi kaké usakinbi maini kuanti 'ain. 7 Usa 'ain ka José
ain papa maini kuankébé, kamabi ain kushibu axa 'apu faraénén xubunu 'iké 'imainun
Egipto menu an fiu méékékamaribi kuankéxa, 8 kuankébé ka Jacobnén aintsi 'ibukama
'imainun Josénén xukéantukamaribi atubé kuankéxa. Kuankin ka Gosen kaké me anu
uniaké xukama 'imainun atun fiuina kamaishi ébiankéxa. ° 'Imainun ka uni ain carreta
caballonéan nirinbiankin uanké anunribi José kuania buani 'itsaira uni rikiankéxa, usa
'aish ka 'aisamaira uni ain caballonén tsétax kuankankéxa.

10 Usakiani kuanx ka anua Goren-ha-atad, 'iké Jordan baka kuainakéké anu bébaxun
'aisamaira uni timékamé 'éoké ax masadnuituti ini rarumakéxa. 'Imainun ka José mapai
achtshi 'imainun rabé nété anuax 'itsaira iankéxa. 1! Usai 'iaka anu tséké cananeo
unibunén 'aisamaira timékamé 'éoké isakéxa, isf ka kikankéxa: egipcio unibu ka uni
nuké mainux timékamé '€éoxa kiax kikankéxa. Usai anuax 'iké ka Abel-misraim kakin
anéakéxa, ax ka Jordan baka amiaxa bari urukeé au 'iakéxa.

12Usa 'ain ka Jacobnén béchiké kaman ain papan fiutisama 'ixun kakésabiokin kamabi
'akéxa, 13 usakin 'atankéxun ka Canadn kaké me anua 'tké Macpeld kaké me anua 'iké kini,
Abrahamnén Efrén kaké uni hitita ainan 'ikébi anu ain aintsikama fiuia mainti marua
anu mafankéxa. A me 'imainun a kinix ka Mamré kaké me amiaxa bari urukeé au 'iakéxa.
14 Usokin afn papa maintankéx ka, José amiribishi Egiptonu ain xukénkama 'imainun
abéa kuanké unikamabé kuantékéankéxa.

Ashitia José a nétén usai 'ia fiuiké bana

15 Afn papa Jacob fiuké 'ain ka Josénén xukénkaman ésokin sindnkéxa: Bér{ sapika
Josénén nun painu 'atimo a sindnkin nuribi 'atima oti 'ikén. 16 Esokin sindnkin ka ain
xukéantun kamiakéxa: Nun papa fiutisama 'ixun ka nu kakéxa, 17 ésokin mi kanun: Min
xukénkama kamina an mi 'atima oi 'ucha 'ikébi uisabi otima 'ain. Usa 'ain kamina nun
mi 'atimo a sindnkin nuribi 'atima otima 'ain, nukamax kananuna nun papa Dios ain
unikama 'ain. Esakian a kamiké unikaman kakéxun kuati ka José iankéxa.

18 Usai 'ian ka afn xukén 'ibukama ami bébai ain béméano nirakéti rantipuruni ain
bémananén me tikai tsébukin kakéxa:

—Fnu kananuna nukamax uan. Nukamax kananuna min fiu mémiké uni 'iti 'ain.
19'Afnbi ka Josénén atu kakéxa:

—Kamina rakuénkantima 'ain. 'Fx kana Diosma 'ain. 20 Mikaman kamina 'é 'atima oti
sindnkén, usakin mitsun 'aiabi ka Nukén 'Ibu Diosan 'atima okin 'aké a upiokin bérinu
iské flukama éné ménioxa: usa 'ain kana 'én 'itsaira uni bamati 'ikébi 'akian. 21 Usa 'ain
kamina mitsux rakuétima 'ain. 'En kana mikama ' imainun mitsun béchikékamaribi ain
piti fiu 'indnti 'ain. Esokin kakin ka Josénén ain xukénkama upiokin sindnmiakéxa.

José fiua fiuiké bana
22 Usakin kamabi fiu pain 'atankéx ka José ain papan aintsi 'ibukamabé Egipto menubi
tséakéxa. Anu ka José ciento diez baritia 'imi tséakéxa, 23 usai anu tséxun ka Efrainén

béchikénéan béchiké ain xutakama isakéxa. Isanan ka Manasésnén rékuén béchiké
Magquir kaké ain xutan béchikékamaribi 'itsaira 'iké isakéxa.

24 Achdshi nétén ka Josénén ain xukénkama kakéxa: 'Ex anun fiuti nété ka 'urama
'ikén, usa 'ain ka Nukén 'Ibu Diosan mitsu 'akinti 'ikén, usa 'ixun ka éné néténua anbi
mitsu chikinbiakin a 'indnuxuan Abraham kanan Isaac 'imainun Jacob ka me anubi
mitsu budnti 'tkén. 25 Esakin kakin ka José ain xukén kaman a sinanatékéntima okin
atun kanun kakéxa: Asérabi ka Nukén 'Ibu Diosan mitsu 'akinti 'ikén. Usa 'ain kamina
mitsun 'éx fluia énu mainkinma énua 'é buanti 'ain. 26 Usai pain 'itankéx ka José Egipto
menuax ciento diez baritiafiu 'aish nuakéxa, fiuia ka ain nami anun uni fuia 'ati ro anun
'atankéxun upiokin sabananén rabunxun anu uni bamaia mainti 'aké cajun achtshinu
'aruakéxa, 'aruxun anu maintia ménioké anu mafankéxa, ésokin ka José nukeé 'akankéxa
ashi.

MATEONEAN 'A UPI BANA
I. USAI CA JESUS XUX 'TACEXA QUIXUN NUIA BANA (1-2)

Jesusan 'undnpapan rara 'id
(Lc 3.23-38)

1 Jesucristo ax Davitan rébunqui 'aish ca Abrahamnén rébunquiribi 'iacéxa. Jesu-
cristonén raracama ca éné unicama 'iacéxa: 2 Abraham ax ca Isaacnén papa 'iacéxa.
Isaac ax ca Jacobnén papa 'iacéxa. Jacob ax ca Juda 'imainun afn xucéantun papa 'iacéxa.
3 Juda ax ca Fares 'imainun Zara ain papa 'iacéxa, Tamar atun tita 'imainun. Fares ax ca
Esromnén papa 'iacéxa. Esrom ax ca Aramnén papa 'iacéxa. 4 Aram ax ca Aminadabnén
papa 'iacéxa. Aminadab ax ca Naasonén papa 'iacéxa. Naasén ax ca Salmonén papa
'iacéxa. ° Salmén ax ca Booznén papa 'iacéxa, Rahab ain tita 'imainun. Booz ax ca
Obednén papa 'iacéxa, Rut ain tita 'imainun. Obed ax ca Isainén papa 'iacéxa. ©Isaf ax
ca David, axa 'apu 'icé, ain papa 'iacéxa. David ax ca Salomonén papa 'iacéxa, ain titax
ca Urfasnéan casunan xanu 'iacéxa.

7 Salomén ax ca Roboamnén papa 'iacéxa. Roboam ax ca Abiasnén papa 'iacéxa. Abias
ax ca Asan papa 'iacéxa. 8 Asa ax ca Josafatnén papa 'iacéxa. Josafat ax ca Joramnén
papa 'iacéxa. Joram ax ca Uziasnén papa 'iacéxa. ° Uzias ax ca Jotamnén papa 'iacéxa.
Jotam ax ca Acaznén papa 'iacéxa. Acaz ax ca Ezequiasnén papa 'iacéxa. 10Ezequias ax ca
Manasésnén papa 'iacéxa. Manasés ax ca Amonén papa 'iacéxa. Amén ax ca Josiasnén
papa 'iacéxa. 11 Babilonia cacé néténu judios unicama bétsi non budnti 'urama 'ain ca
Josiasnén Jeconias 'imainun ain xucéncama béchiacéxa.

12 Babilonia néténuxun ca Jeconiasnén Salatiel béchiacéxa. Salatiel ax ca Zorobabel-
nén papa 'iacéxa. 13 Zorobabel ax ca Abiudnén papa 'iacéxa. Abiud ax ca Eliaquimnén
papa 'iacéxa. Eliaquim ax ca Azornén papa 'iacéxa. 14 Azor ax ca Sadocnén papa 'iacéxa.
Sadoc ax ca Aquimnén papa 'iacéxa. Aquim ax ca Eliudnén papa 'iacéxa. 15 Eliud ax ca
Eleazarnén papa 'iacéxa. Eleazar ax ca Matanén papa 'iacéxa. Matdn ax ca Jacobnén
papa 'iacéxa. 16 Jacob ax ca Josénén papa 'iacéxa. José ax ca Maria an Jesus, Cristo cacé,
a tuua, ain béné 'iacéxa.

17 Abraham ax ca judios unibunén rara 'iacéxa. An béchicéxun ain béchicénén
canitancéxun béchipacéxun ain béchicénénribi canitancéxun béchipacéx anuax cuanx

Davidnu sénén ca Davitan chaitiocécama catorce 'iacéxa. David an béchicéxun ain
béchicénén canitancéxun béchipacéxun ain béchicénénribi canitancéxun béchipacéx

anuax cuanx anun Babilonia cacé néténu judios unicama buan nété antan Jeconias
bacéan, a nété sénén ca Jeconiasnén chaitiocécama catorce 'iacéxa. Jeconias an
béchipacéxun ain béchicénén canitancéxun béchipacéxun ain béchicénénribi cani-
tancéxun béchipacéx anuax cuanx antian Cristo bacéncé nété sénén ca afn chaitiocé-
cama catorce 'iacéxa.

Jesucristo bacéan
(Lc 2.1-7)

18 Fné menua Jesucristo uti ca ésai 'iacéxa: Maria ax ca Josénén binuxun 'unénti océ
xanu 'iacéxa. Josébé biranancéma pan 'aish ca Nucén Papa Diosan Béru Nunshin Upitan
sinanénshi 'imicéx tufiu 'iacéxa. 19 José ax ca upf uni 'iacéxa. Usa 'ixun ca uninma
chanioia quixun unin 'undnunma Maria énti sindncéxa. 20 Usoquin sindntancéx 'uxun ca
Josénén namdquin Nucén 'Ibu Diosan xucé ain dngel achushi isacéxa. Iscéxun ca cacéxa:

—José, Davitan rébunqui, cana mi cain. Marfanén tud ax ca Nucén Papa Diosan Béru
Nunshin Upitan 'imicéxéshia 'icé 'icén. Usa 'ain camina timaquinma min xanu 'inun
Marfa biti 'ain. 2! Ax ca tud achtshi bacénti 'icén. Bacénia camina min a tué Jests caquin

anéti 'ain. Ainshi ca uni afn 'ucha térénquin Nucén Papa Diosan iscéxa upf 'inun iémiti
'icén. Usa 'ain camina a tud Jesus caquin anéti 'ain.

22 An Nucén Papa Dios quicé bana uni fiuixuncé unian cuénéosabi oquin ca angelnén
José usaquin cacéxa. A bana ca ésai quia:

23 Xanu achtishi unibé 'icéma pain 'aish ca tufiu 'itancéx bacénti 'icén. Afn tué ax ca
Emanuel caquin anécé 'iti 'icén.
Emanuel quicé ax ca “Nucén Papa Dios ca nubé 'icé” qui quicé 'icen.
24Usa 'ain ca namdmiquian Nucén 'Ibu Diosan dngelnén cacésabi oquin Josénén Maria
afn xanu 'inun biacéxa. 2° Biaxbi ca abé 'idma pan 'icén, ain récuén tud bac'éncé cuni ca
Josénén ain xanu 'inun Maria biacéxa. A bac'éncé tud a caJosénén Jesus caquin anéacéxa.

2

An fiu 'undncé unicaman Jesus rabia
1Herodes axa Judea cacé menu 'icé unicaman 'apu 'aish Jerusalénu 'ain ca a menu 'icé
éma, Belén cacé, anuax Jests bacéancéxa. Belénuaxa Jesds bacéan ca auciiaxa bari urucé
anuax an fiu 'unancé unicama, Belén 'urama 'icé Jerusalén émanu cuancéxa. 2 Cuani
bébaquin ca nucacéxa:
—;Uinu cara axa judios unibunén 'apu 'inun bérf bacéncé a 'ic? Auciiaxa bari urucé
anuxun cananuna anun a 'unanti 'ispa isbétsian. A isbétsini cananuna 'unanbétsini a

rabi ain.
3 Usafa quia a bana cuati ca Herodes 'imainun Jerusalénu 'icé unicama masa nuituti,

uisa cara éné fiu 'iti 'icé quiax sindncasmacéxa. 4 Sindncasmaquin ca Herodesnén camabi
judios sacerdotenén cushicama 'imainun an Moisésnén cuénéo bana judios unicama
'undnmicé unicamaribi camicéx ricuatsianxa timétia fiucadcéxa, uinuax caraisa Cristo
axa utia judios unibunén cafncé, ax bacénti 'icé quixun. 5 Nucdcéxun ca cacéxa:

—Belén cacé éma, Judea menu 'icé, anuax ca bacénti 'icén. An Nucén Papa Dios quicé
bana uni fiuixuncé unin ca Belén fiuiquin ésoquin cuénéocéxa:

6 Belén, Judd menu 'icé éma, anu 'icé uni achtshi ax 'apu 'ixun ca 'én unibu, Israelnén
rébunquicama, a bértanquin 'aquinuxun 'aia. Usa 'ain ca Belén ax bétsi
émacamasama 'icén.

7 Quia cuatancéxun ca Herodesnén an fiu mééxuncé unicama —uni itsin isnunma
camina unéxun an fiu 'undncé unicama 'é béxunti 'ai —quixun cacéxa. Usoquian
camicéx ucé ca Nucacéxa, afiu nétén caraisa 'ispa isaxa quixun. & Usoquin fiucatancéxun
ca Herodesnén an fiu 'undncé unicama Belénu cuanun xuacéxa. Xuquin ca ésaquin
cacéxa:

—Anu cuanxun uinu cara a tud 'icé quixun istancéxun camina 'énribi a rabi cuanun 'é
cai uti 'ai —quixun.

9Usoquian Herodesnén cacéx ca a tud bari cuancéxa. Cuancébé ca auctiaxa bari urucé
anuxuan atun iscé 'ispa ax antian a unicamax cuanti andinbi cuancéxa. Cuanx ca anu a
tud 'icé a mandmibi a 'ispa niracéacéxa. 10 A isi cuéénquiani ca andan a 'ispa cuancé
andnbi an fiu 'unancé unicama cuancéxa. 1! Cuanx a mandmia 'ispa niracécé xubu
anu atsinxun ca anua a tud Jesus ain tita Marfabé 'icé méracéxa. Mérai rantin puruni
tsébuquin ca Jesus rabiacéxa. Rabiquin ca atun bunanti bacaxun anua budncé curi
'imainun tsépasa fu 'aishbi nééncéx sanuira a 'imainun i baca sanuira acama 'inncéxa.
12Usoquian 'indncé ca namamiquin Nucén Papa Diosan anua Herodes 'icé anun cuanxma
'inun cacéx bai itsin cuantancéx ain néténu bébacéxa.

Josénén ain titacéfiun Jesus Egiptonu buan
13 An fiu 'unancé unicamaxa ain menu cuantécéan ca Nucén 'Ibu Diosan angelnén José
namamiquin cacéxa:
—Herodesnén ca a tud 'aminuxun bariminuxun 'aia. Usa 'ain camina niruquianquin
ain titacéfiun a tud bibiani Egipto menu cuanti 'ain. Cuantancéx camina 'én mi cacéxmi
utécénun anu 'iti 'ain.

14 Usoquian angelnén cacéx niruquin afn titacéfiun a tud bibiani ca José imé Egipto
menu cuancéxa. 15 Anu ca Herodes pan bamatamainun 'iacéxa. Nucén 'Ibu Diosan
'amicéxuan afn unin cuénéosabi oi ca Egipto menu 'iacéxa. A banax ca ésai quia:
“Egiptonua cana 'én Béchicé béan”.

Tudcama rénun quixun Herodesnén ca
16 Usa 'ain ca —an fiu 'unancé unicaman ca 'é paranxa —quiax Herodes 'aisamairai
nishacéxa. Nishquin ca an fiu 'undncé unin fiuicé bana sindnquin Jesus isa rabé baritia
afn bacéncé 'icé quixun sinancéxa. Sinanxun ca afn uni xuacéxa, camabi Belénu "icé rabé
baritiafiu bébu tudcama 'anan rabé baritiafiuma bébu tucamaribi 'abianxun a 'urama

'icé émacamanuaribi bariquin céfiunun quixun. 17 Usaquin 'acébé ca Jeremiasnén

cuénéo bana quiasabi oi 'iacéxa. A banax ca ésai quia:

18 Ram4 cacé émanuxun ca rarumatia inia cuacanxa. Ax ca Jacob 'imainun ain xanu
Raquelnén rébunqui a xanucamaxa ain tuacén rabanan incé 'iaxa. Ain tud 'aima
cupf a sinani upf 'lisama tani ca uinbi nétémisamai ianxa.

19 Usa 'ain ca Herodes bama 'ain Egiptonuxun namaquin Josénén Nucén 'Ibu Diosan
angel achushi isacéxa. 20 Iscéxun ca amiribishi cacéxa:
—Niruquiani ca afn titacéfiun a tua bibiani amiribishi Israel néténu cuantécéntan. An

a tud 'aisa tancé unicama ca bamaxa. Usa 'ain camina cuantécénti 'ain.
21 Usaquian angelnén cacéx ca José ain titacéfiun a tua bibiani Israel néténu cuan-

técéancéxa. 22Usa 'ain ca José cuantécénti 'aishbi —Herodes axa bama 'ain ca ain béchicé
Arquelao, ax Judea menu 'apu 'icé —quixun fiuia cuax anu cuantécénti racueacéxa.
Racuéti ca namdquin istancéx Judea me anu Arquelao 'icé anu cuanima Galilea menu

cuancéxa, ain naméacésabi oi. 23 Galilea menu bébatancéx ca Nazaret émanu tsoti
cuancéxa, usai 'itioquian an Nucén Papa Dios quicé bana uni fiuixuncé unicaman

fiuiasabi oi. A banax ca ésai quia, Jests ca Nazaretnu 'icé uni 'icé quixun ca unin caia.

II. GALILEA MENUXUAN JESUSAN BANA NUIXUAN (3-20)
3

Juanén anu uni 'icéma menuxun unicama bana fiuixuan
(Mr 1.1-8; Lc 3.1-9, 15-17; Jn 1.19-28)
1Jesuis Nazaretnu 'ain ca Juan, an unicama nashimicé, ax Judea néténu 'aish anu uni

'icéma menu 'iacéxa. Anuxun ca an bana fiuia cuati cuania unicama bana fiuixuancéxa.
2Bana fiuixunquin ca cacéxa:

—Anun Nucén Papa Diosan abé up{ 'inun mitsu ainan 'imiti nété ca 'urama 'icén. Usa
'ain ca Nucén Papa Diosmi sindncé 'aishmabi sinanati ami sinan.

3Juan ax ca a Isafasnén Nucén Papa Diosan sindnmicéxun fiuid a 'icén. Esai ca a bana
quia:
Anu uni 'icéma menuxun munuma bana fiui ca a unix ésai quia: Nucén 'Ibu ca aia, camina

axa anun uti bai ménioquin racanati 'ain.

4Juan ax ca camello rani 'acé chupa pafiuanan fiuina xacé 'acé anun tsitécéréquicé
'iacéxa. Ain piti ca curuchinti 'imainun buna répa 'iacéxa. 5> Usa 'ain ca Jerusalénu 'icé
unicama Juanu riquiancéxa. Judea menu 'icé unicama 'imainun baca, Jorddn cacé, a
'urama 'icé mecama anuaxribi ca 'aisamaira uni Juanén bana fiuixunia cuati cuancéxa.
6 Cuanxtan atun 'uchacama chiquinatia ca Juanén Jorddn bacanuxun nashimiacéxa.

7 Juanén bana fuixunia cuati 'itsa uni ricuatsinmainun ca 'itsa fariseo uni 'imainun
'itsa saduceo uniribi an nashiminun quiax anu uacéxa. Aia isquin ca Juanén cacéxa:

—Mitsux 'atima 'ixun uni pardncé 'aish camina mitsun rara 'idsaribiti runu, an uni
picé, asa 'ain. jUsa 'icé cara anian Nucén Papa Diosan 'aisama unicama atumi nishquin
maséti nétén masdcé 'itin rabananmi sinananun quixun uin mitsu cax? 8 Unfan mitsux
camina asérabi sinanacé 'ai quixun 'undnun camina fiu 'aisama 'ati énquin upf fuishi
'ati 'ain. 9 —Nux Abrahamnén rébunqui 'aish cananuna Nucén Papa Diosan iscéx upf
'ai —quixun sindnxunma ca 'acan. Asérabi cana mitsu cain, 'aisa tanquin ca Nucén

Papa Diosan éné maxaxbi bétsi oquin Abrahamnén rébunqui 'imiti 'icén. 10 Ca ésa
'icén. A réti ain mané rué tuianx a rapasu niracéquin ca an upi oquin tuacéma icama
rétancéxun xanania unin tsin néénia. Usaribi oquin ca bénénquinshi mitsixmi sinanati
ami sindncéma 'icé Nucén Papa Diosan mitsu 'ati 'icén. 11 Unixa an fiu 'atima 'acécama
éni sinanacé cupi cana 'én a 'umpaxan nashimin. Usa 'ainbi ca 'ésamaira uni '€ caxu aia.
Axaupfira 'aish cushiira 'ain cana 'éx asaribima 'aish ami rabini a 'urama 'itima 'ain. Usai
'iquin cana afn taxacabi a budnxuntima 'ain. Axira uquin ca uni ain Béru Nunshin Upifiu
'inun 'imiti 'icén. 'Imiquin ca tsi réquirucénén fiu 'acésoquin ain cushin ain nuitunua
sindncé fiu 'atimacama a cénuquin uni upi 'imiti 'icén. 12 An fiu 'apacé unin 'acésaribi
oquin ca 'ati 'icén. Esa ca 'iti 'icén. Unin ca fiu béru trigo 'apatia. 'Apéatancéxun ca
bimia bitsia. Bitancéxun ca bucinxun chacaia. Chacaquian tacaia ca ain xacé sufiun
amo putia. Pucébé ca ain béru ax tiquia. Usai 'ia béruanxun bixun buctiintancéxun ca
afn xacdcama tsi réquirucé bénantisamanén néénia. Usaribi oquin ca axa uti an ain 'acé
flucama 'undnquin, upi unicama abéa 'iti bianan 'atimacama a atun fiu 'atima 'acé cupi
bimi xacd néénti pucésa 'imiti 'icén.

Juanén Jesus nashimia

(Mr 1.9-11; Lc 3.21-22)

13 Usa 'ain ca Galilea me anuax cuanx Jesus Judea néténu 'icé baca, Jordan cacé, anua
Juan 'ain, anu cuancéxa, anuxuan Juanén nashiminun. !4 Cuanxa bébaiabi ca Juanén
nashimisama tanquin Jesus cacéxa:

—;Miinra 'é nashimisa 'afshbi caina 'én mi nashiminun quiax ain?

15 Cacéxunbi ca Jesusan cacéxa:

—Uisai cara Nucén Papa Dios quia, usai cananuna 'iti 'ain. Usa 'ain camina min 'é bér{
nashimiti 'ain.

Cacéxun ca Juanén —cana mi 'ati 'ain —quixun caxun Jesus nashimiacéxa.

16 Usoquin Juanén nashimicéx ca Jesus bacanuax 'iruquiani cuancéxa. Cuanquinbi ca
Jesusan naf pandrabécébétan isquin anuax numacuru tinax udxa Nucén Papa Diosan
Béru Nunshin Upi{ anu 'iruia isacéxa. 17 Usai 'icébétan ca Jesusan nainuaxa banaia
cuacéxa, ésai qui: “Enéx ca 'éx amiira sindncé bacé béchicé 'icén. Ami sinani cana
chuamarua tani cuéénin”.

4
Nunshin 'atimanén 'aptian Jestis 'atima fiu 'amiti sinan
(Mr 1.12-13; Lc 4.1-13)

1 Nashimicé 'icé ca Nucén Papa Diosan Béru Nunshin Upitan Jests anu uni 'icéma
menu cuanti sindnmiacéxa, anuxun ca fiunshin 'atimanén 'apun fiu 'atima 'amicatsi
quixun 'ati 'icé quixun 'unanquinbi.

2 Anu 'ixun ca Jestisan afiu fiubi cuarenta imé 'imainun cuarenta nétén piama 'icén. Nu

piima ca panancéxa. 3 Panancé ca fiunshin 'atimanén 'apun anu uxun 'atima fiu 'amicatsi
quixun ésaquin cacéxa:

—Asérabi Diosan Béchicé 'ixun ca éné maxdxcama pan 'inun cat.

4 Cacéxunbi ca Jesusan cacéxa:

—Esai ca Nucén Papa Diosan bana cuénéo quia: “Pan piishi ca uni tsétima 'icén. Uisai
cara Nucén Papa Dios quia a bana 'airibi ca uni tséti 'icén”.

5 Usotancéxun ca fiunshin 'atimanén 'apun Jesus Jerusalén éma upi anu buancéxa.
Budntancéxun ca anuxun Nucén Papa Dios rabiti xubu ain mascuan sénéncénu buan-

ruacéxa. ¢ Buanrutancéxun ca cacéxa:
—Diosan bana cuénéo ca ésai quia:

An ca ain dngelcama mi bérdanmia. Bértancéxmi maxdxmi tachacaxma 'inun ca ain
mécénan biquin mi bacaruti 'icén. Usa 'ain ca mix asérabi Diosan Béchicé 'aish
énuax nudnquianx menu nipacétan.

7 Cacéxunbi ca Jesusan cacéxa:

—Esairibi ca afn bana quia: “Nucén 'Ibu Diosan cara 'é iémiti 'icé iscatsi quixun camina
a tantima 'ain”.

8 Usotancéxun ca fiunshin 'atimanén 'apun amiribishi tantécéncatsi quixun ain bashi
chairucé manan Jesus budncéxa. Budntancéxun ca anuxun camabi me 'imainun a menu
'icé émacamaxa cha 'aish upi 'icé ismiacéxa. 2 Ismiquin ca cacéxa:

—Minmi '€ rantin puruni tsébuquin '€ rabicéxun cana éné mecama, camabi anu 'icé
flucamacéfiunbi minan 'inun mi 'indnti 'ain.

10 Usaquian cacéxun ca Jesusan cacéxa:

—Nunshin 'atimanén 'apu, énuax ca cuantan. Nucén Papa Diosan bana cuénéo ca ésai
quia: “Min 'Tbu Dioséshi camina rabiti 'ain. Rabiquin camina ashi ax cuééncésabi oquin
fiu 'axunti 'ain”.

11 Usoquian cacéx ca fiunshin 'atimanén 'apu Jesus ébiani cuancéxa. Cuancébétan ca
Nucén Papa Diosan dngelcaman uxun Jesus 'aquiancéxa.

Galilea néténuxuan 'atabaquin Jestisan bana fiuixuanan fiu 'a bana
(Mr 1.14-15; Lc 4.14-15)

12 Usa 'ain ca Juan, an uni nashimicé, ami nishquin 'apun sipuacéxa. Juan sipuacé
fiuicania cuabiani ca Jesus Judea néténuax Galilea néténu cuantécéancéxa. 13 Anu
cuanx Nazaret émanu bébatancéx ca a ébiani Galilea cacé parimpapa rapasu 'icé éma,
Capernadim, anu 'i cuancéxa. A me anu Capernadm 'icé ax ca Zabulén 'imainun Neftal{
cacé me 'iacéxa. 14 Anu ca Jesus 'iti 'icé quixun ca Nucén Papa Diosan 'amicéxun
[safasnén cuénéocéxa, ésaquin:

15 Zabulén me 'imainun Neftali me, a Jorddn baca 'ucé manan 'icé, 'imainun anun
parimpapanu cuanti bai acamax ca Galilea me, anu judiosma unibu bucucé, anu
'icén. 16 Anu 'icé unicamax ainanma 'ixun Nucén Papa Dios cuééncésabi oquin
'ati 'undncéma 'aishbi ca Cristo ucébé an 'unanmicé 'iaxa. Ainanma 'aish bamati
'afshbi ca Cristo ucébé an 'unanmicéx xabanu 'icésa 'iaxa.

7 Bana fiuixuntabaquin ca Capernatim émanu 'ixun Jesusan anu 'icé unicama ésaquin
cacéxa:

—Anun Nucén Papa Diosan abé up{ 'inun mitsu ainan 'imiti nété ca 'urama 'icén. Usa
'ain ca ami sindncé 'aishmabi sinanati ami sinan. Usaquian anuxun bana fiuixunquin
cacésabi oquin ca Jesusan 'itsa oquin a bana unicama fiuixuancéxa.

An tsatsa bicé uni rabé 'imainun rabéf]esusan abé cuanun ca
(Mr 1.16-20; Lc 5.1-11)

18 Pardimpapa Galilea cuétani cuanquinbi ca Jesusan rabé uni méracéxa. A uni rabétax
ca achushi Simén 'icébi Pedroribi cacé, a 'imainun afn xucén Andrés cacé 'iacéxa. A
rabétax an tsatsa bicé uni 'ixuan tsatsa ricania ca Jesusan méracéxa. !° Méraquin ca
cacéxa:

—'Enmi 'undnminun ca 'ébé cuani ut. An tsatsa bicé uni 'icébi cana 'émi cataménunmi
uni sinanminun mitsu 'imiti 'ain.

20 Usaquian Jesusan cacéxuinshi ain rica ébiani ca abé cuancéxa.

21 A uni rabé bibiani cuanquinbi ca Jesusan bétsi uni rabéribi, Zebedeonén béchicé,
Jacobo 'imainun ain xucén Juan, an ain papa Zebedeobétan nuntinuxun rica ménioia
méracéxa. 22 Méraquian cuénquin Jesusan abéa cuanun cacéxéshi ca nuntinubi ain papa
ébiani Jesusbé cuancéxa.

Galilea néténuxun Jesusan bana 'itsa uni fiuixuan

(Lc 6.17-19)
23 Usa 'ain ca Jesusan Capernaim anuax cuanxun Galilea mecamanuxun anua judfos
unicama timéti xubucamanuxun bana fiuixuancéxa. —Nucén Papa Diosan ca ami

catamécé unicama abé 'inun ainan 'imiti 'icé —quixun caquin upi bana unicama
fluixuanan ca uni fiucécama péxciiacéxa. 24 Usoquian 'aia Jesus chanioia cuaquin ca
Siria néténu 'icé unicaman axa fiucécama Jesusan péxcunun quixun anu budncancéxa.

Bétsi bétsi iucécama 'imainun fiunshin 'atimanén 'ibuacé unicama 'imainun uni fiucé
nirucuainquinbi tancéma, 'imainun ain nami niméti saquiquicé acama anu budncéxun

ca Jesusan péxciiacéxa. 25 Usoquin bana fiuixuanan unicama péxcubiania cuania ca
'aisamaira unin Jesus nuibiancéxa. Galilea menu 'icé unicama 'imainun Decapolis cacé
menu 'icé unicama 'imainun Jerusalénu 'icé unicama 'imainun Judea mecamanu 'icé
unicama 'imainun Jordan baca 'ucé mananuaxribi ucé unicaman ca abé cuanquin Jesus
nuibiancéxa.

5

Matdnu tséxun Jesusan ain unicama bana fiuixuan

1'Aisamaira uni isbiani cuantancéxa Jesds matd me mapéracétancéx anu tsébutia ca
ain 'undnmicé unicaman nébétsioracéxa. 2 Nébétsioracéxun ca Jesusan uisa unicamax
cara cuéénti 'icé quixun atu 'unanmiquin cacéxa, ésaquin:

3 An —'énbi cana 'én nuitu upi 'imitima 'ai —quixun 'undncé uni, ax ca 'émi catamétia
Nucén Papa Diosan ain nuitu upi 'imianan ainan 'imicé cupi, chudmarua tani cuéénia.

4 Axa mas4 nuitucé uni a ca Nucén Papa Diosanbi afn masaquin sindncé nétémiti 'icén.
Usai ca 'iti 'icé quixun 'unani ca chudmarua tani cuéénia.

5 Axa céruti banacéma uni ax ca Nucén Papa Diosan 'inanti fiucamafu 'iti 'icén, an
cacésabi oi. Usai ca 'iti 'icé quixun 'unani ca chudmarua cuéénia.

6'Acéfiuma bamaia uni piti cuééncésaribi oi Nucén Papa Diosan iscéx upi 'iti cuééncé
uni, a ca an usafa 'inun 'imiti 'icén. Usai ca 'iti 'icé quixun 'unani ca chudmarua tani
cuéénia.

7 An 'aquinsa "icé uni itsi nuibaquin 'aquincé uni a ca Nucén Papa Diosanribi nuibaquin
'aquinti 'icén. Usai ca 'iti 'icé quixun 'unani ca chudmarua tani cuéénia.

8 Axa afn nuitu Nucén Papa Diosan iscéx upf 'ianan ain sinan upi uni an ca Nucén Papa
Dios 'undnan isti 'icén. Usai ca 'iti 'icé quixun 'unani ca chudmarua tani cuéénia.

9 An rairi uni bétsibé nishananima nuibananun 'aquincé uni a ca Nucén Papa Diosan
—mix camina 'én béchicé 'ai —quixun cati 'icén. Usa unix ca chudmarua tani cuéénia.

10 Nucén Papa Dios cuééncésabi oi 'icé cupfia, uni itsin téméramicé uni, ax ca—'éx cana
Nucén Papa Diosnan 'aish ain néténu abé 'iti 'ai —quixun sinani chudmarua tani cuéénia.

11 Mitsun 'én bana cuacé up{ unin mitsu 'atima banan canan bétsi bétsi onan céméi
mitsumi manancéxbi camina chudmarua tani cuéénti 'ain. 12 Usaribi oquin ca an Nucén
Papa Dios quicé bana uni fiuixuncé unicama unin bétsi bétsi océxa. Usaquin sindnquin
camina cuéénquin, Nucén Papa Diosan ca mitsu upi oquin sindnxunquin ain néténu abé
'f upitax tsénun mitsu 'imiti 'icé quixun 'unani chudmarua tani cuéénti 'ain.

Ain unicamax ca tashi 'imainun lamparinsa 'icé Jesus quid bana
(Mr 9.50; Lc 14.34-35)
13 Esaquinribi ca Jesusan cacéxa:

—Mitsux camina éné néténu 'aish tashisa 'ain. Tashin ca anun tashincéxun fiu
mucoquin upi 'imia. Usaribi oquin camina mitsun mibé 'icé unicama upiti bucunun

'aquinin. Tashi axa ain muca nététia ca unin uisaxunbi amiribishi mucotécéntima 'icén.
Usa 'aish ca a tashi mucafiuma fiancéishi 'icén. 'Aisama 'icé ca unin putia, putia unin
amacéx ca nététia. Mitsun upiti bucunun mibé 'icé unicama 'aquincéma 'aish camina a
tashixa mucafiuma 'icésaribi 'iti 'ain.

14 Tashisa 'ianan camina mitsux lamparinsaribi 'ain. Usa 'ixun camina mibé 'icé
unicama upiti bucuti 'undnun 'aquinin. Ca ésa 'icén. Ema cha maténu 'icé ax ca unétima,
a ca camabi unin isia. 15 Usaribi oquin ca unin lamparin bimitancéxun bunanti buinaxun
anun mapuquin nanima. Usoquinma ca lamparinéan a xubunu 'icé unicama pécatanun
fiu mandmi nania. 16 Usaribi oquin camina mitsun mibé 'icé unicama upiti bucuti
'undnun 'aquincé 'aish lamparinsaribi 'iti 'ain. Mitsun fiu upi 'aia isquin ca cuéénquin a
unicaman min Papa Dios nafnu 'icé a rabiti 'icén.

Nuceén Papa Diosan bana cuénéo quic'e'sabi oi 'iti Jesus quia

17 Camina 'undnti 'ain, Moisésnén cuénéo bana 'imainun Nucén Papa Diosan ain unibu
cuénéomia banacama quicésabi oquin 'axunma 'anun quixun uni cai cana 'éx udma 'ain.

'E fiuiquian cuénéo banacama quicésabi oi 'i cana éné néténu uacén. 18 Cana mitsu
asérabi cain, naf 'imainun mecama céidcéma pain 'ain ca a banacama quidsabi oi 'iti
'icén. Usai ca 'iti 'icé quidxa quid 'ain ca achushi banabi usai 'icéma 'itima 'icén. 1° Usa
'ain ca ui unicaman cara a banacama achtshirabi —a bana cananuna 'atima 'ai —quixun
caquin uni itsi usaribi oquin sindnun 'undnmia, ax ca Nucén Papa Diosan néténu 'aish,
bétsi unicamabétan sénénmaraira 'iti 'icén. Usa 'afnbi ca an a banacama quicésabi oquin
'aquin uni itsinribi usaribi oquin 'anun 'undnmicé uni, ax Nucén Papa Diosan néténu
'aish, rafri unicamabé sénénmaira 'iti 'icén. 20 Cana mitsu cain, mitsun an Moisésnén
cuénéo bana 'undncé unicama 'imainun fariseo unicaman 'acésamaira oquin Nucén Papa
Diosan bana quicésabi oquin 'acéma 'aish camina ainanma 'ianan ain néténu abé 'itima
'ain.

Uni itsimi nishtima Jesus quia
(Lc 12.15-59)

21 Moisésnén mitsun raracama fiuixuan bana unin fiuixunia camina cuan, ésai quicé:
“Uni camina 'atima 'ain. Uin cara uni 'ati 'icé ax ca Nucén Papa Diosan 'uchocé 'aish
cast'icancé 'iti 'icén”. A bana unin mitsu fiuixunia camina cuan. 22 Usafa quia 'ainbi
cana 'én mitsu cain, axa uni itsi, ain xucénsa 'icébi ami nishcé uni ax ca 'uchocé 'aish

cast'icancé 'iti 'icén. Axa uni itsi fiu cai 'atimati banacé uni a ca mitsun cushibunén
'apucaman 'uchoti 'icén. 'Imainun ca an ami nishquin uni itsi —fiunshin bacé camina 'ai

—quixun cacé uni ax, axa mané tsinu 'iti unixa 'uchacésaribi 'icén.

23 Usa 'ain camina Nucén Papa Dios rabinuxun a 'indnti fiu béxun —uni itsi ca 'émi
nishaxa —quixun sindncé 'ixun 24 Nucén Papa Dios 'inantimi budncé fiu anubi pain
nanbiani cuanx, axa mimi nishcé uni abé pain ménionanti 'ain. Ménfonantancéx abé
upi 'ixun camina cuantécénquin min 'inanti fiu Nucén Papa Dios 'inanquin a rabiti 'ain.

25 Bétsi unfan mimi nishquin, mitsun cushinu budncéx, bain cuani camina anu
bébacéma pain 'aish, abé ménionanti 'ain. Ménionancéxunma ca mimi nishcé uni axa
mi fiui ami manancéxun min cushin mi sipuati 'icén. Usa 'afshmi sipuacé 'itin rabanan
camina bébacéma pain 'aish a unibé ménionanti 'ain. 26 Cana mitsu asérabi cain, sipuacé
'ixun camina min cushi quicésabi oquin curiquinén cupioti 'ain. A pain ancéquin cupioi
camina sipunubi 'iti 'ain. Usaquin 'atin rabanan camina min cushinu bébacéma pain
'aish axa mimi nishcé unibé ménionanti 'ain.

Uni itsin xanubé camina 'itima 'ai quicé bana Jesusan fiuia

27 Moisésnén mitsun raracama fiuixuan bana unin fiuixunia camina cuan, ésai quicé:
“Uni itsin xanubé camina 'itima 'ain”. 28 Usai quid 'ainbi cana 'én mitsu cain, uinu 'icé
unix cara ainanmabi xanu itsi isi ain nuitu méu cuéénia a unix ca a xanubé 'icésa 'ia.

29 Min béru méqueu anun fu isi 'atima fu 'ati cuééncé 'ixunbi camina ashiquin
manuquin énti 'ain. Usoquin 'ai camina min béru achushi échixun nicésa 'iti 'ain.
Mix béru rabéfiu 'aishmi mané tsinu anuax témérai cuantima cupfmi min béru achtshi
échixun niti ca asdbi 'icén. 30 Min mécén méqueu anun 'aisama fiu 'ati cuééncé 'ixunbi
camina ashiquin manuquin énti 'ain. Usoquin 'ai camina min mécén achushi téaxun
nicésa 'iti 'ain. Mix mécén rabéfiu 'afshmi mané tsinu anuax témérai cuantima cupfmi
min mécén achushi téaxun niti ca asabi 'icén.

Uni ain xanubé énanantima Jesus quia bana
(Mt 19.9; Mr 10.11-12; Lc 16.18)

31 Moisésnén cuénéo bana ca ésairibi quia: “Ui unin cara ain xanu €insa tania an
ca —éné xanu ca béri 'én xanuma 'icé —quixun quirica a cuénéoxunti 'icén”. 32 Usafa
Moisésnén cuénéo bana quicé 'ainbi cana 'én mitsu cain, an ain xandxa uni itsibé
'icémabi éncé unin ca a xanumi 'uchaquin a 'aisama xanu 'icésai 'inun 'imia. Usaribiti
ca an uni itsin éncé xanu bicé uni ax 'uchaia, uni itsin xanubé 'icésaribiti.

—Céméma ca —quiti bana Jesusan fiuia

33 Moisésnén mitsun raracama 'undnmiquin cuénéoxuan bana unin mitsu fiuixunia
camina cuan, ésai quicé: “Unin ain bana ca asérabi 'icé quixun uni itsin 'undnun —
Nucén 'Ibu Diosan ismainun cana mi cain, asérabi cana 'én cacésabi oquin 'ati 'ai —
quicé 'ixun camina asérabi mix quicésabi oquin 'ati 'ain, Nucén Papa Diosan ca mi isia
quixun 'unanquin”. 34 Usa 'ainbi cana 'én mitsu cain, —Nucén Papa Diosan ismainun
cana mi cain —qui camina banatima 'ain. 'Imainun camina —naitan cuamainun cana
céméquinma asérabi mi cain —qui banatima 'ain, nafnu ca Nucén Papa Dios 'icé, usa
'ain. 35 'Imainun camina —menbi cuamainun cana céméquinma asérabi mi cain —qui
banatima 'ain, mecama ca Nucén Papa Diosan ainan 'inun uniocéxa, usa 'ain. 'Imainun
camina —Jerusalénu 'icécaman cuamainun cana céméquinma asérabi mi cain —qui
banatima 'ain, Jerusalénu ca judios unicaman 'Apu 'icé, usa 'ain. 3¢ 'Imainun camina
—'én maxcd sindnquin cana céméquinma asérabi mi cain —qui banatima 'ain. Min
maxcanu 'icé buxa tunan 'icébi camina minbi uxua 'imitima 'ain, uxua 'icébi camina
tunan 'imitima 'ain. Nucén Papa Diosan cuni ca 'imiti 'icén. Usa 'ain camina usai
banatima 'ain. 37 Usai quima camina céméma banan cuni banati 'ain. Cémécéma 'aish
camina —Nucén Papa Diosan ismainun cana asérabi mi cain —qui banatima 'ain. A
fiunshin 'atimanén sindnmicé uni ax ca usai banaia.

Uni cupitima Jesus quia
(Lc 6.29-30)

38 Moisésnéan mitsun rara fiuixuan, ésaia quicé bana a camina cuan: “An uni itsin
béru 'atimocé uni a ca uni itsinribi ain béru 'atimoti 'icén. An uni itsin xéta 'atimocé
uni a ca uni itsinribi ain xéta 'atimoti 'icén”. 3° Usai quid 'ainbi 'én mitsu cain,
mitsua 'atimocéxunbi camina ami nishquin cupiquin 'atimotima 'ain. Usoquin 'aquinma
camina mitsua méqueu bétashcacéxun 'aisa tania amoribia mitsu bétdshcanun 'amiti
'ain. 40 An min camisetami 'indnun quixun policia cacé uni a camina min cutinribia biisa
tania 'inanti 'ain. 41 Unfan mi achdshi kilometro afn fiu budnxunun cacéxun camina rabé
kilometro buanxunti 'ain. 42 An mi fiu 'indnun quixun fiucdcé uni a camina 'indnti 'ain.
An —min fiu ca mi béxuntécénun 'é 'inan —cacé uni a camina 'indnti 'ain.

—Axa mimi nishcé uni camina nuibati 'ai —quicé bana Jesusan fiuia
(Lc 6.27-28, 32-36)

43 Esai quicé banaribia fiuia camina cuan: “Axa mimi nishcé uni nuibaquinma camina
axa mibé nuibanancé unishi nuibati 'ain”. 44 Usai quid 'ainbi cana 'én mitsu cain, axa
mimi nishcé unicama nuibaquin 'aquianan camina axa mimi 'atimati banacé unicama
'imainun an mi bétsi bétsi océ unicama Nucén Papa Dios fiucdxunti 'ain. 45 Usaquin 'acé
'aish camina asérabi mitsun Papa Dios axa nainu 'icé an sindncésabi oquin sinancé 'ain.
An ca camabi uni, up{ uni 'imainun upima uni aribia pécanun bari urumianan camabi
unin fiu 'apacé chabénun 'uiribi 'ibimia. Usaribi oquin camina camabi uniribi nuibaquin
'aquinti 'ain. 46 Mitsinmi an mitsu nuibacéma unicama nuibaquinma an mitsu nuibacé
unicamaishi nuibatia ca Nucén Papa Diosan mitsu upi isima. An 'apu budnmiti curiqui
bicé uni 'aisama 'ixunbi ca usaribi oquin an a nuibacé uni a nuibananquinia. Mitsun

camina an mitsu nuibacé unishima camabi uni nuibati 'ain. 47 Mitsun aintsishi sindncé
'aish camina an Nucén Papa Dios 'undncéma unibu 'icésaribi 'ain. Atun ca ain aintsishi

sinania. Usa 'alnbi camina mitsun aintsishima camabi uni sinanti 'ain, Nucén Papa Dios
cuééncésabi oquin. 48 Usa 'ain camina mitsun Papa Dios, axa nainu 'ic€, an sindncésaribi
oquin sindnti 'ain.

6

Esaquin fiu upf 'ati Jesis quia bana
1'Ex upf 'icéa camabi unin isnun cana fiufiluma uni fiu 'indnti 'ai quixun camina
sindntima 'ain. An usaquin sindnquin uni itsi fiu 'indncé uni a ca Nucén Papa Dios
nainu 'icé, an upf isima. 2 Usa 'ain camina fiufiuma uni fiu 'indnquin an uni parancé
unicaman 'acésaribi oquin 'atima 'ain. Unin atu rabiti cuéénquin ca anu judios unicama



Mateo 6:3 80 Mateo 6:18

timéti xubunuxun fiu 'indnan bainuxunribi camabi unin isnun fiufiuma uni fiu 'inania.
Usoquian 'inania isquin ca an a iscé unicaman a rabiquin, ax ca up{ uni 'icé quixun caia.
Unicaman usa uni rabiabi ca Nucén Papa Diosan a upi isima. 3 A unicamax usai 'icébébi
camina mitsux usai 'itima 'ain. Min fiufiluma uni fiu 'indnquin camina bétsi uni catima
'ain, min abé nuibanancé uni abi camina catima 'ain. 4 Rairi unin isnunma camina uni
fiu 'indnti 'ain. Usaquinmi 'aia isi ca Nucén Papa Dios, an camabi unin fiu 'aia iscé, ax
cuéénti 'icén. Cuéénquin ca mi upf oquin sindnxunti 'icén.

Esai ca ain uni Nucén Papa Diosbé banati 'icé Jesus quia bana
(Lc 11.2-4)

5 Mitsux Nucén Papa Diosbé banai camina an uni parancé unicama 'icésa oi 'itima 'ain.
Atux ca unfan a isnun quiax anua judfos unicama timéti xubunuax 'ianan anun niti bai
cuébi anuaxribi Nucén Papa Diosbé banaia. Asérabi cana mitsu cain, a unicamaxa usai
Nucén Papa Diosbé banaia iscé unicaman —ax ca upi uni 'icé —quixun sindnquin rabia.
Usaquin rabiabi ca Nucén Papa Diosan a upi isima. ¢ A unicamaxa usai 'icébébi camina
mitsux usai 'itima 'ain. Mitsux min Papa Diosbé bananux min 'itinu atsinquin camina
min xécué xéputi 'ain. Xéputancéx camina, min Papa Diosribi ca anu 'icé quixun 'unani,
abé banati 'ain. Mitsua unin isiamabi ca min Papa Dios, an camabi fiu isanan camabi
sinan 'unancé, ax mixmi abé banaia cuati cuéénti 'icén. Cuéénquin ca mitsu upf oquin
sindnxunti 'icén.

7 Mitsux Nucén Papa Diosbé banai camina an Nucén Papa Dios 'unancéma unicamaxa
'icésaribiti banatima 'ain. Atux ca —nux usai banaia ca Nucén Papa Diosan nun bana
cuati 'icé —quixun sinani 'aisamairai banaia, uisai quiti cara quixun sinanimabi. 8 Usa
unixa 'icésai camina 'itima 'ain. Mitsun Papa Dios an ca mitsun cacéma pan 'ixunbi uisa
flucama caramina a fiucati 'ai quixun 'unania. ° Usa 'ain camina ésaquin cai Nucén Papa
Diosbé banati 'ain:

Nucén Papa Dios, nainu 'icé, mix camina asérabi min sinan upfira 'ain. Usa camina
mix 'ai quixun ca camabi uni mi fiui upf bandinshi banati 'icén. 10 Ain 'Apu
'icéa camabi unin mi rabiti cana cuéénin. Usaquian mi 'anun camina 'imiti
'ain. Min néténuxuan dngelcaman 'acésaribi oquian éné néténuxun unicaman
mix cuééncésabi oquin 'ati cana cuéénin. 11 Camabi néténmi 'acésaribi oquin
camina éné néténribi nun piti anun nux tséti a nu 'inanti 'ain. 12 Unfan
nu 'atimocéxunbinu aribi 'atimoquinma a fiucama sindnquinma manucésaribi
oquin camina nun 'acé 'atima fiucama nu téré’nxunquin manuti 'ain. 13 Nunshin
'atimanén 'apdan nu fiu 'atima 'amixunma 'anun camina nu bértanti 'ain. Nun
fiu 'atima 'ati 'icébi camina nu usa fiu 'axunma 'anun nu iémiti 'ain. Mix cushiira
aish xénibua 'afnbi 'Apu 'icé ca camabi unin mi rabiti 'icén. Usai 'inun min 'imiti
cana cuéénin.

14 Mitsun axa mitsumi 'uchacé uni usaribi oquin cupiquinma a manumi abé upf 'ia ca
mitsun Papa Dios nainu 'icé an mitsux ami 'uchacécama térénquin manuti 'icén. 1> Usa
'ainbi ca mitsumi 'uchacé uni a usaribi oquin cupimi abé upfi 'iama oquin mitsun Papa
Dios nafnu 'icé an mitsun ami 'uchacécama térénquin manutima 'icén.

Unixa Nucén Papa Diosmi sinani samdti Jesus quia bana

16 Mitsux Nucén Papa Diosbé upiti bananuxun piima camina an uni parancé unixa
'icésaribiti 'itima 'ain. A unicamax ca—Nucén Papa Diosmi sindnquin picéma 'aish ca upf
uni 'icé —quixuan rafri unin sinanun quiax picéma 'ianan masa nuitucésa 'ia. Usai 'ia uni
rafrinén a rabiabi ca Nucén Papa Diosan a upf isima. 17 A unicama usai 'icébébi camina
mitsux Nucén Papa Diosmi sinani samatibi méniocati min bu ménionan béchucati 'ain.
18 Unfan 'unantisama 'inun usai méniocaxmi samatia ca mitsun Papa Dios, an camabi
unin sinan 'undncé, ainshi mitsu isti 'icén. Isi cuéénquin ca upi oquin mitsu sinanxunti
'icén.

'Itsa fiuriu 'iti sindnquinma, Nucén Papa Diosan néténu upt 'iti sindnti Jesus quia bana
(Lc 12.33-34)

19 Ené néténuax fiufiuira 'iti cuéénquian unin 'aisamaira fiu bitsiabi ca bétsi bétsi
fiu nacuaxan céfiumainun bétsi bétsi fiuxa puibuax chéquimainun bétsi bétsi fiu an fiu
mécamacé unin unéxun xubunu atsinxun mécamatia. Usa 'ain camina axa fiufuira 'iti
cuééncé uni asaribi 'itima 'ain. 20 Ené néténuaxa 'icésai ca Nucén Papa Diosan nété
nainu 'icé flucama 'atimati céfiutima, an fiu céfiuti nacudxbi ca 'aima 'icén, anuax ca
fiu puibutiribi 'aima 'icén, 'imainun ca an xubunu atsinxun fiu mécamacé uni anu 'aima
'icén. Usa 'ain camina mitsux éné menu 'icé fiufiuishi 'iti sindnquinma Nucén Papa Dios
cuééncésabi oquin 'ati 'ain. Usaquin 'atancéxmi ain néténu abé 'icé ca an mitsinmi a
cuéénminuxun 'acé fiucama cupi, mitsu cupfira oquin chudmarua cuéénun 'imiti 'icén.
21Uisa fiun cara cuéénia, a fiuishi ca unin sinania. Axa éné néténu 'icé funu 'iti cuéénce
unin ca a fiufiu 'itishi sinania. Usa 'ainbi ca an Nucén Papa Diosan a cupioquin ain
néténuxun chudmarua 'imiti cuééncé uni an Nucén Papa Dios cuéénun ax cuééncésabi
oquin 'atishi sinania.

Ain unicama xabdnu nicésa 'iti Jesus quia bana
(Lc 11.34-36)

22-23 Lamparinén pécacébétan ca unin béruiiu cupishi an pécacé fiucama 'imainun
xabd isia. Min béru upi 'ain camina upi oquin isquin min fiu mééti 'ati 'ain. Min
béru 'aisama 'ain camina xabd isquinma min fiu mééti upi oquin 'atima 'ain, béan-
quibucénuxun 'acésoquinshi camina 'ati 'ain. Usaribiti camina Nucén Papa Diosan
'imicéx min sinan upi 'ianan an sindnmicé 'aish min sinan an pécacésa 'ain. Usai
'ibi camina an sindncésaribi oquin sindncéma 'aish béanquibucénu nicésa 'ain. Ami
sindnquinma bétsi bétsi fiu sindncé 'aish ca uni béanquibucénuira nicésa 'icén.

—Nuriu unix ca Nucén Papa Diosmi sinanima —Jestis quia bana
(Lc 16.13)

24 Fsa ca: Achtishi unin ca rabé uni fiu mééxuntima 'icén. Rabé uni fiu mééxuncé 'ixun
ca bétsishi nuibaquin upi oquin fiu 'axuanan bétsi nuibatima 'icén. Usa 'ixun achishinén
bana cuaquin bétsfan cacéxun afn bana paréti 'icén. Usaribiti ca uni curiqui 'imainun
bétsi bétsi fiumishi sindncé 'aish Nucén Papa Diosmi upiti sinanima.

Nucén Papa Diosan ca ain unicama bérianquin 'aquinia Jesus quia bana
(Lc 12.22-31)

25 Usa 'ain cana mitsu cain, aflu caramina piti 'ain, afiu chupa caramina pafuti 'ai
quixun acama sinani camina masa nuitutima 'ain. Mitsun pitisamaira camina mitsux
'ain, mitsun chupasamaira camina mitsux 'ain, Jusa cat? An mitsuxmi éné néténu tsoti
oquin unio Nucén Papa Dios, ainshi ca a mi piti fiu mitsu 'indnan a mi pafiuti chuparibi
mitsu 'indnti 'icén. 26 Mitsun camina axa nuancé fiu péchiucama 'unanin. Atun ca fiu
'apdnan bimi bucunuxun bitsima. Usa 'icébi ca mitsun Papa Dios, ax nainu 'icé, an atun
piti 'inania. An fiu péchiu 'acésamaira oquin ca mitsumi sindnquin mitsu piti 'inanti
'icén. 27 Nucén Papa Diosainshi canimicé 'aish camina mitsixbi masa nuituti canitisa
tani masa nuitutibi canitima 'ain.

28 Usaribi oquin camina afiu chupa caramina pafiuti 'ai quixun sinani masa nuitutima
'ain. Camina isti 'ain, ro uacama ax ca fiu mééanan chupa onuxun risi oimabi upfira
upi 'icén. 29 A ro uacama sindnquin cana mitsu cain, 'apu Salomén ax ca 'itsaira fiufiu
'ianan chupa uplfira upi pafiucé 'aishbi ain chupa ax ro uasaribi upfira upf 'idma 'icén.
30 Upfira upi 'ittancéxbia xanania unin tsin nééncéx ca a ro ua céfutia. Usai 'inunbi ca
Nucén Papa Diosan ain ua upfira upf 'imia. Usoquin 'acé 'ain camina 'unanti 'ain, ro
ua 'acésamaira oquin ca an mitsinmi pafiuti chupa mitsu 'indnti 'icén. Mitsux usaquin
sindncéma 'aish camina upiti Nucén Papa Diosmi catamécéma 'ain. 3! Usai 'ima camina
masd nuituti —;aflu fiu caranuna xéanan piti 'ain? —quianan —;afiu chupa caranuna
panuti 'ain? —quiquin usa fiuishi sindntima 'ain. 32 An Nucén Papa Dios 'undncéma

unicaman ca fiufiu 'itishi sindnan ain piti bitishi sindnan ain chupa bitishi sinania. A
unicaman usaquin sindncé 'ainbi ca mitsun Papa Dios nainu 'icé an 'unania, mitsux
chupariu 'ianan pitifiu 'aish cuni camina upitax bucuti 'ai quixun. 33 Usa 'ain camina
ainan 'ianan ax cuééncésabi oquin pain 'ati 'ain. Usaquin 'acébétan ca an aninmi mitsux
upitax bucuti fiucama aribi mitsu 'inanti 'icén. 34 Usa 'ain camina —iméishi carana uisai
'iti 'ain, bétsi néténribi carana uisai 'iti 'ai —quixun sinani mas4 nuitutima 'ain. A nété
ucébétainshi camina isti 'ain.

7

—Unin ca uni itsi 'uchotima 'icé —quidxa Jesus quia bana
(Lc 6.37-38, 41-42)

1 Nucén Papa Diosanma mitsuribi 'uchoia, usa 'ain camina bétsi uni fiui mandnquin
'uchotima 'ain. 2 Mitsinmi uni itsin fiu 'aia isquin a uni 'uchoia ca Nucén Papa Dios
'imainun uninribi, mitsinribi caramina uisa fiu 'ai quixun isti 'icén. Mitsun —min
usa fu 'ati ca 'aisama 'icé —quixun uni itsi cacé 'ixunbi usaribi oquin 'aia ca Nucén
Papa Dios 'imainun uninribi mitsinmi bétsi uni 'uchocésaribi oquin mitsu 'uchoti 'icén.
3 Bétsi unin 'ucha 'itsamashi 'icé a sindnquinbi camina mitsun 'ucha 'aisamaira 'icébi
sinaniman. £néx ca ésa 'icén. Bétsi unixa afn béru xaménu i sani chamaratsufiu 'icésa
'afnbi camina mitsux i mo mitsun béru xamenu 'icésa 'ain. ;Uisa 'ixun caramina bétsi
unin béru xaménu 'icé i sani chamaratsu a sindnquinbi axa mitsun béru xaménu 'icé i
mo sinaniman? 4 ;Mitsun béru xaménu 'icé i mo ménfoquin bicéma 'ixun caramina uisa
cupi —i sani chamaratsu min béru xaménu 'icé camina 'é bimiti 'ai —quixun bétsi uni
cati 'ain? 5 Mitsun pain mitsun béru xaménu 'icé i mo a bitancéxun camina upf oquin
isquin bétsi uni afn béru xaménu "icé i sani chamaratsu bixunti 'ain.

¢ An Nucén Papa Dios timaquin ain bana cuaisama tancé uni camina 'én mitsu cacé
banacama nuixuntima 'ain, fiuixuncéxbia atux Nucén Papa Dios 'usani ami 'atimati banai
mitsumi nishquin mitsu 'atimoti rabanan. Usa unicamax ca an fiu up{ pimicéxunbia
uni 'uchitinén ami nishquin picésaribi 'icén. 'lanan ca unian ain cénénu niia cuchin
'aisamaira cupicé fiu a amaquin chuodrucésa 'icén.

Nucén Papa Diosbé banaquin a fiucdti Jesus quia bana
(Lc 11.9-13; 6.31)

7-8 Camina 'undnti 'ain, ui unin cara Nucén Papa Dios fiucdquin caia a uni ca Nucén
Papa Diosan 'inania. Esa ca: Bari bariquin ca unin fiu méraia. 'Imainun ca unin bétsi
unfan xécué taxcaia cuaquin a xubunu 'icé unin xéocaxunia. Usaribi oquinmi mitsun
flucaquin cacéxun ca mitsun bana cuaquin Nucén Papa Diosan mitsux cuééncé iiu mitsu
'axunti 'icén.

9 ;Mix afn papa 'ixunbi caramina min béchicénéan mi pan fiucdcéxun maxax 'inanti
'ain? Camina 'indntima 'ain. 10 ;Tsatsa mi flucacéxun caramina runu a 'indnti 'ain?
Camina 'indntima 'ain. 11 Mitsux 'atima uni 'ixunbi camina mitsun béchicé upi fiu
'inanin. Mitsunmi 'acésamaira oquin ca Nucén Papa Dios nainu 'icé an a fiucacé uni a
upfi fiu 'indnti 'icén.

12 Bétsi unixa mibé upi 'ianan mi 'aquintimi mix cuééncé, usaribi oquin camina min
bétsi unibé upi 'ianan a 'aquinti 'ain. Usaquin 'anun ca Moisésnén cuénéo bana quia.
'Tmainun ca an Nucén Papa Dios quicé bana uni fiuixuncé unicaman cuénéo banaribi
usai quia.

Rabé ca bai 'icé quidxa Jesus quia bana
(Lc 13.24)
13-14 Fsa ca. Anuan uni cuanti bai ca rabé 'icén, cha 'imainun chucima. Bai cha
anun atsinti, andinra ca 'aisamaira uni cuania. A bain cuanx ca uni anu Nucén Papa

Dios 'icéma nété anuaxa 'aisamaira témeérati, anu bébati 'icén. Bétsi bai chuctima, anun
atsinti chuciima, anun ca 'itsamashi uni cuania. A bain atsinquiani cuantancéx ca uni

nétetimoi Nucén Papa Diosan nété upi anu abé 'iti 'icén. A bai chuciima anun camina
mitsux cuanti 'ain.

Ain bimi isquin uisa i cara quixun i 'undnti Jests quia bana
(Lc 6.43-44)

15 Bétsi bétsi unin ca mitsu parantisa tanquin —Nucén Papa Diosan sindnmicéxun
cana mitsu bana fiuixunin —quiquinbi anbi sindncé bana fiuixunia. Usa unin fiuicé bana
camina cuatima 'ain. A unicamax ca 'unanmaratsu fuinasa 'aishbi ain nuitu méu 'atima
sindnfiu 'aish pianancé fiuinasa 'icén. 16 Atun fiu 'acé isquin camina uisa uni cara quixun
'undnti 'ain. Esaribi ca. A cuti bimi a ca ain bimi cutima i an tuaima. 7 Usaribiti ca ain {xa
xananceé 'aish 'aisama 'ain ain bimi 'aisama 'icén. Ain {xa upf{ 'ain cuni ca ain bimixribi
upf 'ia. 18 Aln ixa upf 'ain ca ain bimi 'aisama 'ima. Ain {xa xandncé 'aish 'aisama 'ain
ca ain bimi upf 'ima. 19 'Apacéxbia upiti bimiama ca unin i rétancéxun néénia. 20 Ain
bimi isquin ca unin 'undnti 'icén, a i cara upi 'icé, cara 'aisama 'icé quixun. Usaribi oquin
camina unin fiu 'aia isquin asérabi cara Nucén Papa Diosan uni 'icé quixun 'unanti 'ain.

Camabi unixira Nucén Papa Diosan néténu 'itima Jesus quia bana
(Lc 13.25-27)

21 An —mix camina 'én 'Tbu 'ai —quixun 'é cacé unicama ax ca camaxira Nucén Papa
Dios nainu 'icé ain néténu abé 'itima 'icén. An ain cuééncésabi oquin 'acé unicamax cuni
ca anu abé 'iti 'icén. 22 Anun éné nétécama céfiicé nétén ca 'itsa unin '€ cati 'icén: Mix
nun 'Ibu 'ain cananuna min cushinbi bana fuixuan, min cushin fiunshin 'atima uninua
chiquianan cananuna min cushin uni itsin 'acéma fiu 'an. 23 Quiabi cana atu cati 'ain:

Mitsux camina 'én unima 'ain. Nu 'atima 'acé 'aish camina mitsux 'ébé 'itima 'ain. Ca
cuantan.

Upf oquin 'acé xubu 'imainun 'atimaquin 'acé xubu Jesusan fiuia bana

(Lc 6.47-49; Mr 1.22)

24-25 Usa 'ainbi ca an 'émi sindnquin 'én bana cuanan a bana quicésabi oquin 'acé uni
ax an upi oquin sindnxun masinuma matdnu xubu 'acé unisaribi 'icén. A unin xubu
ca 'aisamaira 'uf 'ibicébé 'itsaira baca 'émainun 'aisamaira sufiian béquiquinbi uisabi
océma 'icén. 26 Usa 'afnbi ca an 'én bana ain pabitan cuaxunbi a bana quicésabi oquin
'acéma uni an upi oquin sindanxunma masinu xubu 'acé unisaribi 'icén. 27 A unin xubu
ca 'aisamaira 'uf 'ibicébé 'itsaira baca 'émainun 'aisamaira sufiian béquiquin puxuaxa.
Usoquin ca ain itdcamaribi tsasipaquin cénuaxa.

2829 An xud 'ixun ca Jesusan Nucén Papa Diosan cushinbi bana fiuixuancéxa. An
Moisésnén cuénéo bana 'undncé unicaman banasamaira ca Jesusan bana 'iacéxa. Jesusan
bana fiuixunquin sénéoncébé ca an ain bana cuacé unicama ratuti —usa bana cuacéma
cananuna 'ain —quiacéxa.

8

Jesusan an ain nami chéquimicé 'insinfiu uni péxciia
(Mr 1.10-45; Lc 5.12-16)

1 Bana fiuixunquin sénéontancéx matdnuax cuantécénia ca 'itsa unin Jesds nuib-
iancéxa. 2 Nuibiancébé ca an ain nami chéquimicé 'insinfiu unin amiquiquiani cuani
rantin puruni tsébuquin Jesds cacéxa:

—Muix cushi 'ixun camina 'aisa tanquin 'é péxcuti 'ain.

3 Cacéxun ain mécénan raméquin ca Jesusan 'insincé uni cacéxa:

—Cana mi 'ati 'ain. Min nami ca upi 'itécéni motia.

Usaquian cacéxéshi moti ca afn fiucé nétéacéxa. 4 Péxcutia ca Jesusan a uni 'éséquin
cacéxa:

—'En mi péxcucé fiuiquin camina uinu 'icé unibi catima 'ain. Caima cuanxun camina
min nami péxcucé judios sacerdote ismiti 'ain. Ismianan camina Nucén Papa Dios
rabiquin Moisés quidsabi oquin a fiu 'inanti 'ain, camina asérabi péxcia quixun camabi
unin 'undnun.

An Romanu 'icé capitdn fiu mééxuncé uni Jesusan péxciia
(Lc 7.1-10)
5Usoquin 'atancéxa Jesus Capernuaim émanu cuantécéncébé ca Romanu 'icé capitan
achushi, ax amiquiquiani cuancéxa. ¢ Cuanquin ca ésaquin cacéxa:
—An '€ fiu mééxuncé béna uni ca 'insianxbi baquirucéma paé tani bénéti 'én xubunu
racataxa.
7Quia ca Jesusan cacéxa:
—Cana a péxcui cuanti 'ain.
8 Cacéxunbi ca capitdnén cacéxa:

—Mix cushi 'imainun 'éx mi meuira 'ain camina 'én xubunu atsintisama tanti 'ain.
Usa 'ain camina cuanquinma énuxunbi 'én fiu méémicé uni péxclinun cati 'ain. Cana

'unan min banaxbi ca cushi 'icé quixun. 'En cana 'én 'apun 'é cacésabi oquin 'ain. 'En
suntdrucamanribi ca '€ bana cuatia. 'En suntdru —ca cuantan —quixun 'én cacéx ca
cuania. —Ca ut —quixun 'én cacéx ca bétsix aia. An 'é fiu mééxuncé uni —fiu ca 'at
—quixun 'én cacéxun ca 'aia. Usaribiti ca 'én fiu méémicé uni mixmi —ca péxcuti 'icé
—quicébéshi péxcuti 'icén.

10Usafa judiosma uni 'aishbi a capitdn quia cuaquin ca Jesusan an a nuibiancé unicama
cacéxa:

—Asérabi cana 'én mitsu cain, éné unixa 'émi catamécésaribitia 'ia cana judio uni
achutshibi iscéma 'ain. 1! 'En cana mitsu cain, 'aisamaira judiosma unicamaxribi ca

auciiaxa bari urucé amiax uanan andan bari cuabiicé amiaxribi unuxun 'aia. Ai ca anua
Abraham, Isaac, Jacob, 'imainun axa 'émi catamécé judios unicama 'icé, anu acamabé

Nucén Papa Diosan néténu 'iti 'icén. 12 Usafa atux 'imainun ca judios unicama axira
Nucén Papa Diosan néténu 'iti 'aishbi 'én bana cuaisama tancé, acamax éman 'icé
béanquibucé anu 'iti 'icén. Anuax ca anu 'icé unicamabé témérai bénéti inti 'icén.

13 Usaquin unicama catancéxun ca Jesusan capitan cacéxa:

—Camina min xubunu cuanti 'ain. 'Emi cataméquinmi 'én usoquin 'axtinun quixun 'é
cacésabi oi ca min uni péxcutia.

Jesus ésai quicébéshi ca capitanén iiu méémicé uni anu 'aishmabi péxciliacéxa.

Pedronén nachi Jesusan péxciia
(Mr 1.29-31; Lc 4.38-39)
14 Usaquin cabiani Pedronén xubunu cuanxun ca Jesusan Pedronén nachi 'itsisan 'i

racdcé méracéxa. 1> Méraxuan ain mécén méécéxéshi ca ain 'itsis nétéacéxa. Usocéxéshi
peéxcuti niruxun ca atu pimiacéxa.

'Itsa uni fiucé Jesusan péxctia
(Mr 1.32-34; Lc 4.40-41)

16 A néténbi ca bari cuabticébéa bébaquishbucébétan a émanu 'icé unicaman fiunshin
'atimafu unicama an péxcunun Jesusnu béacéxa. Béia ca Jesusan ain bandinshi fiunshin
'atimacama uninua chiqufanan uni fiucécamaribi péxciiacéxa. 17 Isafas quidsabi oquin
ca usaquin 'acéxa, €sai quicé: “An ca nun fucé péxciianan an nu paéocécama nu

térécaxuanxa’.

—Ain unicamax ca ax cuééncésoi 'ima Jesusmishi sindnti 'icé —quicé bana
(Lc 9.57-62)
18'Ajsamaira unfan nébétsioracéxun oquin ca Jesusan afn 'undnmicé unicama cacéxa:
—'Ucé manan cuanun ca cuan. 19 Usaquian cacébé anu cuanquin ca an Moisésnén
cuénéo bana 'unancé uni achishinén Jesus cacéxa:

—Uinu caramina mix cuani anuribi cana 'éx mibé cuanti 'ain.
20 Cacéxun ca Jesusan cacéxa:

—Nu péchifiunéxbi ca anua batsi oti nafiu 'icén. Capa 'intixbi ca ain anu 'uxti quinifiu
'icén. Usa 'ainbi cana uni 'inux Nucén Papa Diosnuax u4, 'éx anu "uxtifiumabi 'ain. Usa
'ain sapi camina 'ébé cuantima 'ain.

21 Caia ca bétsi uniribi an ain bana cuacé, an cacéxa:

—Mibé cuanti 'ainbi cana 'én papanu pan cuainsa tanin. A bamaia maintancéx cana
mibé cuanti 'ain.

22 Quia ca Jesusan cacéxa:

—Camina 'émi sindnan 'ébé cuanti 'ain. Axa Nucén Papa Diosmi sindntisama tancé
uni, an bamacé uni mainun éanan camina 'ébé cuanti 'ain.

Béchun 'imainun sufidan Jesusan nétémia
(Mr 4.35-41; Lc 8.22-25)

23 Usaquin cabiania 'ucé manan cuanux mané nuntinu 'iruquiancébé ca ain 'unan-
micé unicamaxribi 'iruacéxa. 24 'Iruquiani cuania Jesus 'uxdnbi sufiian 'icuatsincébé
parimpapa béchuni ca 'umpax ain nuntinu 'iruacéxa. 25 Usai 'ia oquin ca ain 'unanmicé
unicaman Jesus bésunquin cacéxa:

—Nu ca iémit, cananuna nanétin.

26 Quia ca Jesusan bésuquin cacéxa:

—;Uisacatsi caramina racuétin? Mitsun camina Nucén Papa Diosan ca asérabi nu
bértanquin 'aquinia quixun sinaniman.

Cai niruquin ca sufitan —ca nétét —canan parumpaparibi —ca bucubut —quixun
cacéxa. Cacéxéshia sufiu nétéishimainun ca baca béchtinribi nétéacéxa. 27 Usoia isi ca

ain 'unanmicé unicama ratuti canancéxa:
—; Uisa uni cara énéx 'ic? Sufilanénbi, bacanbi ca ain bana cuatia.

Nunshin 'atimafiu uni rabé Gadara menuxun Jesusan péxciia
(Mr 5.1-20; Lc 8.26-39)

28 Usaquiani 'ucé manan cuantancéx ca Gadara cacé menu bébacéxa. Bébatancéx
nuntinuax 'tbiquiani cuaniabi ca fiunshin 'atimafiu uni rabétan, anu uni maincénuax
uquin Jesus méracéxa. A uni rabétan ca fiunshin 'atimafnu 'aish uinu 'icé uninbia
chichabiantisama 'ixun anun cuanti bai béaraxun ui unibi anun inumiama 'icén. 2° Usa
'ixun ca a isi munuma cuéncénquin Jesus cacéxa:

—;Uisati caramina Jesus, Diosan Béchicé, min nu ubioin? ;Andnmi nu maséti nété
ucéma pan 'ainbi caramina nu ubfoi uan?

30 Usaia 'imainun ca 'aisamaira cuchi atu 'urama pi buciiacéxa. 3! Usa 'ain ca fiunshin
'atimanén Jesus cacéxa:

—Nu énua xuquin camina nux cuchicamanu 'inun nu xuti 'ain.

32 Cacéxun ca Jesusan cacéxa:
—Ca cuantan.

Cacéx ca fiunshin 'atimacama a uni rabénuax chiquiquianx cuchicamanu atsfancéxa.
Atsincébé ca cuchicama camaxbi tsudquiquiani abdquiani cuanx cuétunuax pardmpa-
panu réucubuti bacamiqui céfiiacéxa.

33 Usacébétan ca an cuchi bérdancé unicaman a 'urama 'icé éma chanu abaquiani
cuanxun anu 'icé unicama usaia cuchicama 'icé fiuixuanan fiunshin 'atimafiu uni
rabéribi usai 'icé fiuixuancéxa. 34 Nuixunquin chanioia cuabiani ca a émanu 'icé
unicamax afn éma ébiani Jesus isi riquiancéxa. Riquianxun isquin ca camaxunbi atun
néténuaxa cuantanun Jesus cacéxa.

9

Uni fiucé niruquinbi tancéma Jesusan péxciia
(Mr 2.1-12; Lc 5.17-26)

1 A menuaxbi nuntin cuantécéntancéx ca Jesus ain émanu bébacéxa. 2 Bébacébéa
'itsa uni timécébétan ca rafrinén uni achtshi fiucé nirucuainquinbi tancéma bacétinu
racdnxun béacéxa. Béquin ca —Jesusan ca éné uni péxcuti 'icé —quixun ain nuitu méu
sindncéxa. Sinania atun sinan 'unanquin ca Jesusan fiucé uni cacéxa:

—Chuédmashi ca 'it. Min 'uchacama ca téréncé 'icén.

3 Usaquian caia cuaquin ca anu 'icé an Moisésnén cuénéo bana 'undncé uni rairinén
sindncéxa: Ené unix ca anlian Nucén Papa Diosaxéshi quiti banan banaia. Ax ca 'aisama

'icén. Nucén Papa Diosan cuni ca 'ucha térenti 'icén. 4 Usaquin sinania 'undnquin ca
Jesusan cacéxa:
—;Uisacasquin caramina mitsun usaquin sinanin? 5 'En cana uni “Min 'uchacama ca

téréncé 'icé” quixun cananbi “Niruquiani ca cuantan” quixunribi cati 'ain. ¢ Nucén Papa
Diosan cushinbi 'én éné uni péxcuia isquin camina asérabi 'unanti 'ain, uni 'inux Nucén
Papa Diosnuax ud 'én cana unin 'ucharibi térénti 'ai quixun.

Caquin ca Jesusan racdbucé uni cacéxa:

—Niruquiani ca min bacéti bibiani min xubunu cuantan.
7 Cacéxéshi ca niruquiani ain xubunu cuancéxa. 8 Usai niruquiani cuania isi ca anu

'icé unicama racuéacéxa. Racuéquin ca —Nucén Papa Diosan ain cushi 'indncéxun ca

€né unin fiucé uni péxclianan ain 'uchacama téréanxa —quixun sindnquin Nucén Papa
Dios rabiacéxa.

Jesusan Mateo aifn uni 'inun ca [Enéx ca an éné quirica cuénéo Mateo, abi icén.]
(Mr 2.13-17; Lc 5.27-32)

9 Usobiani cuantécénquinbi ca Jesusan Mateo cacé uni anuxuan 'apu budnmiti curiqui
bicé anua tsécé méracéxa. Méraquin ca cacéxa:

—'En mi 'undnminun ca '€bé cuani ut.

Jesusan cacéxéshi ca Mateo niruquiani ami sinani abé cuancéxa. 1° Cuanquin ca
Jesuscéfiun ain 'undnmicé unicama ain xubunuxun pi cuanun Mateonén buancéxa.
Budncébé atuxribi atubé cuanx ca an 'apu budnmiti curiqui bicé unicama 'imainun an
fariseocaman bana tancéma uni rafrinéxribi atubétan pi buciiacéxa. ! Jestusbétan a
unicaman piia isquin ca afn 'undnmicé unicama fariseo unicaman fiucaquin cacéxa:

—; Uisa cupf cara an mitsu 'undnmicé unin an 'apu budnmiti curiqui bicé unicamabé-
tan pianan 'uchafiu unicamabétan pin?

12 Usai quia cuaquin ca Jesusan cacéxa:

—Paé tancéma uni, ax ca rucuturdan a ronti cuéénima. Paé tancé uni, ax cuni ca
rucuturiian a ronti cuéénia. 13 Usaribiti cana 'én an —'éx cana asdbi 'ai —quixun sindncé

unicama a 'émia cataménun cai udma 'ain. Ama, an —'én nuitu 'aisama 'aish cana
'éxbi upi 'itima 'ai —quixun sindncé unicama a cuni upi 'inlixa 'émi cataménun cai
cana 'éx uacén. Usa cana 'éx 'ai quixun sinanquin camina 'unanti 'ain, uisai quicé cara
Nucén Papa Diosan bana énéx 'icé quixun: “Unfan 'é rabianan afn 'ucha téréncé 'inuxun
'aracacé fiuina réxun xaroia isi cuééncésamaira oi cana atun uni itsi nuibaquin 'aquinsa
'icé 'aquinia isi cuéénin”.

Pima samdti finiquin fiucdcéxun Jesusan uni ca

(Mr 2.18-22; Lc 5.33-39)

14 Usa 'ain ca Juan, an uni nashimicé, ain 'undnmicé unicaman anu cuanxun Jesus

cacéxa:

—Nux cananuna Nucén Papa Dios sinani bétsi bétsi nétén pima samatin. Fariseo
unibunéxribi ca usaribiti pima samatia. ;Usa 'ainbi cara uisacasquin min 'undnmicé
unicaman samaquinma pin?

15 Cacéxun ca Jesusan cacéxa:

—¢An biti xanua unin bicéma pan 'ain cara axa abé nuibanancé unicama ax a unibé
'aish masd nuituti 'ic? Ca masa nuitutima 'icén. Ca ésa 'icén: An xanu biti unin
xanu biquin abétan pi unun camicéx ca axa abé nuibanancé unicama masa nuitutima
abé cuéénia. Xanu bibiani cuanquian a unin ébiancéxun cuni ca axa abé nuibanancé
unicaman masa nuituquin pima. Usaribiquin ca 'én 'undnmicé unicama 'ébé 'ixun masa
nuituti samaquinma piia. Unfan 'é bicéxun 'én ébiancéxun cuni ca masd nuituquin
pitima 'icén.

16 Catancéxun ca ain banaxa fariseo unicaman uni 'undnmicé banasama 'ain, ain
banabé fariseonéan 'undnmicé bana mésciti rabanan Jesusan &saquinribi a unicama
cacéxa:

—Ca ésaribi 'icén. Nun aintsi uinu 'icé xandnbi ca chupa xéni, chupa sani iotan ain

tuquicé a 'unuima. Usocéxbi ca chupa xéni ax chéqui anun 'unucé ié ax nipacétia. Usai

'i ca afn tuquicé ax chaia. 17 Esaribi ca: Ui uninbi ca fiuina xacd anu 'umpax 'aruti
chumusa oquin 'acé, axa xéni 'ain, anu fiu chécacé 'aruima. Anu 'arucéxunbi ca fiu
chécacé ax cubini uruquin fiuina xaca xéni a tucaia. Axa tuquicébé ca chécaxun anu
'arucéxa cubincé fiu ax tutuqui nététia. Usa 'ain ca Aiu chécacé, fiuina xacd chumusa
oquin 4cé idénushi 'aruti 'icén, asabi 'inun.

Xanu 'insincé péxciianan Jesusan Jaironén béchicé bamacébi baisquimia
(Mr 5.21-43; Lc 8.40-56)

18 Juanén 'undnmicé unibubéa Jesds banacébébi ca anua judios unicama timécé
xubunu 'icé 'apu, Jairo cacé, ax uacéxa. Uquin ca ain bémanon rantin purtinquin Jests
cacéxa:

—'En ini béchicé ca béri bamaxa. Bamacébi camina mix 'ébé cuanxun a raméti 'ain.
Min ramécéxéshi ca asabi 'inux bafsquiti 'icén.

19 Cacéx niruia abé cuancébé ca ain 'undnmicé unicamaxribi Jestisbé cuancéxa.

20-21 Cyaniabi ca xanu achtshi fiucé, ax mécén rabé 'imainun rabé baritia imia 'afshbi
ain imi nétécéma, an —ain chupa ticaishi cana péxcti 'ai —quixun sindnquin, a caxu
cuanquin Jesusan chupa cuébf ticacéxa. 22 Ticaia tani niracéti cuainacéquin ca Jesusan a
Xanu méraquin cacéxa:

—Camina chudmarua 'iti 'ain. 'En cana mi péxcuti 'ai quixun asérabi sinani camina
péxcuian.

Cacéxéshi ca péxctiacéxa.

23 Usobiani cuanx ca anua judios unicama timéti xubunu 'icé 'apu, Jairo, afn xubunu
bébacéxa. Bébaquin ca Jesusan, xanu fiucé a maincébétan an 'ati unicaman pacun bana
otishi 'ixun cainmainun 'aisamaira uni rarumati sharatia cuaquin isacéxa. 24 Usaria
isquin ca Jesusan cacéxa:

—Enuax ca chiquit. A xu xanu ca bamacéma 'icén. Ca 'uxaxa.

Esaquian cacéxunbi ca 'usdncancéxa. 25'Usdncéxunbi anu 'icé unicama xubu éman
xutancéx ca Jesds anua xu xanu 'icé anu atsinxun afn mécén biacéxa. Bicéxéshi ca
tsoruacéxa. 26 Usa 'ain ca Jesusan usaquin fiu 'aia anu 'icé unicaman chanioia a menu
'icé unicaman cuacéxa.

Béxuriu uni rabéa Jesusan bépéxciia

27 Usobiani anuax cuaniabi ca uni béxufiu rabétan Jesus caticabianquin munuma
cuénc'éonquin cacéxa:

—Davitan rébinqui, nu nuibaquin ca nu péxcut.

28 Cacéxa xubunu atsincébé ca a béxufiu uni rabétaxribi 'atsinquiani Jests rapasu
cuancéxa. Cuania ca Jesusan cacéxa:

—;Mitsun caramina sinanin, 'én cana mitsu péxcuti 'ai quixun?

Cacéxun ca a unin cacéxa:

—Camina nu 'ati 'ain.

29 Cacéxun ca Jesusan ain béru mééquin cacéxa:

—Mitsinmi 'én cana mitsu béménioti 'ai quixun sindncésabi oquin cana mitsu 'ati 'ain.

30 Usaquian cacéx ca bénétishi béméniocacéxa. BEméniocatia ca Jesusan cacéxa:

—Unfian 'én mi ésoquin 'acé éné 'unanxunma 'anun camina ui unibi fiuixuntima 'ain.

31 Usaquian Jesusan cacéxunbi ca a uni rabétan cuanquin a néténu 'icé unicama
chaniocéxa.

Banafiuma unia Jesusan banamia

32Béxuiiu 'icéa péxcucé uni rabétaxa cuancébétan ca uni rairinén achtishi uni iunshin
'atimanéan banafiuma 'imicé a Jesusnu béacéxa. 33 Béia ca Jesusan a uninua fiunshin
'atima chiquiancéxa. Chiquincébé ca a uni banafiuma 'id 'aishbi banacéxa. Usaria isi ca
anu 'icé unicamax ratuti quiacéxa:

—Nun nété Israel anuxunbi ca uinbi ésa fiu isima 'icén.

34 Quia unicama ratimainun ca fariseo unibunéx quiacéxa:

—Nunshin 'atimanén 'apun cushinshi ca éné unin fiunshin 'atima chiquinia.

Jesuis uni bana fiuixuni bétsi bétsi émanu caun

35 Usotancéxun ca éma chacamanu 'imainun éma chucimaracamanuribi cuanquin
anua judios unicama timéti xubucamanu atsinquin anu timétia Jesusan bana fuixu-
ancéxa. Bana fiuixunquin ca —'émi catamécé unicama ca Nucén Papa Diosan ainan 'imiti
'icé —quixun caquin upf bana unicama fiuixuancéxa. Nuixuanan ca uni fiucécamaribi
péxcuquin an paéocécama térécaxuancéxa. 3¢ Uinu cara Jests 'icé anubi ca 'aisamaira
uni 'facéxa. Usai 'ia an atu Nucén Papa Dios fiuiquin 'undnmianan ami sinanun 'aquinti
'aima 'ain ca axa pidnancé fiuinacan ubfocéxa 'aracacé fiuina, an a bérdanti ain 'ibu 'aima
'ain, bénéti sindncasmai 'icésaribiti 'iacéxa. Usaia 'ia atu isquin ca Jesusan a unicama
nuibacéxa. 37 Nuibaquin atu 'aquinsa tanquin ca Jesusan ain 'unanmicé unicama cacéxa:

—'Aisamaira unixa émi sindnti 'ainbi ca an atu 'émi sindnun 'aquinti uni 'itsamashi
'icén. Usa 'aish ca naénua 'aisamaira fiu bimi 'ainbia an biti uni 'itsamashi, usaribi 'icén.
38 Usa 'ain camina Nucén Papa Dios, axa 'émi sindncé unicaman 'ibu, a fiucati 'ain, an uni
'émi sindnun 'aquinti unia 'itsa xunun, bimi 'ibu unfan an bimi biti uni xucésaribi oquin.

10

Afn 'undnmicé unicama 'iminuxun Jesusan mécén rabé 'imainun rabé uni caisa
(Mr 3.13-19; Lc 6.12-16)

1Usa 'ain ca Jeusasan ain 'undnmicé uni mécén rabé 'imainun rabé a timéxun cacéxa:

—'En cushi cana mitsu 'inanin. Anun camina fiunshin 'atima uninua chiqufanan uni
'insincécamaribi péxcuti 'ain.

2 A usaquin cacé unicamax ca 'tacéxa Simon 'icébi Pedroribi cacé, 'imainun ain xucén
Andrés. 'Imainun ca Zebedeonén béchicé Jacobo cacé a 'imainun ain xucén Juan 'iacéxa.
3 Rairinéx ca Felipe cacé 'imainun Bartolomé cacé 'imainun Tomads 'imainun Mateo, an
'apu budnmiti curiqui bicé, acama 'iacéxa. 'Imainun ca Jacobo, Alfeonén béchicg, a
'imainun Lebeo 'icébi Tadeoribi cacé a 'iacéxa. 4 'Imainunribi ca Simén axa judios unibun
rabanan nééti banacé, a 'imainun Judas Iscariote, an Jesus uni 'inan, a 'iacéxa.

Unicama bana fiuixunun Jesusan ain 'undnmicé unicama xua
(Mr 6.7-13; L¢ 9.1-6; 10.3-11)
5 Aln 'undnmicé unicama cafstancéxun ca unicama bana fiuixuntanun xunuxun
Jesusan ésaquin cacéxa:

—Camina anu judiosma unibu 'icé néténu cuantima 'ain. Samaria néténu 'icé

émacamanuribi camina cuantima 'ain. 6 Israel unicama axa 'émi sinanti 'aishbi 'émi
sindncéma acama 'émi sindnun 'aquini camina cuanti 'ain. Atux ca 'émi catamécéma

'aish 'tbufiuma carnerosa 'icén. 7 Cuanquin camina —andan Nucén Papa Diosan mitsu
ainan 'imiti nété ca 'urama 'icé —quixun caquin bana fiuixunti 'ain. # Nuixuanan
camina 'insincé unicama péxciianan uni bamacé baisquimianan an ain nami chéquimicé
'insinfiu uni asdbi 'itécénun péxciianan uninua fiunshin 'atima chiquinti 'ain. 'En
cana anunmi uni 'aquinun cushi 'indnquin mitsu cupiomicéma 'ain. Usa 'ain camina
mitsinmi 'aquincé uni cupi fiucatima 'ain.

9 Curiqui camina budntima 'ain. 10 Camina burasa i anun min fiu budnti bitima 'ain.
Camina rabé tari 'imainun bétsi taxaca 'imainun min tsati budntima 'ain. An unicama
'aquincé uni a ca a 'aquincé unin ain piti 'imainun ain cuééncé fu 'inanti 'icén. Usa 'ain
camina fiu buanima usashi cuanti 'ain.

11 Cuanx émanu bébaquin camina isti 'ain, ui unin cara up{ oquin min bana fiuix-

uncéxun cuaisa tania. A unin xubunushi camina fiantan fiantan 'uxti 'ain, andnmi a
émanuax cuanti nétéa utdmainun. 12 Anu 'iti xubunu atsintancéx camina —chudmashi
ca 'ican —cai anu 'icé unicamabé nuibananti 'ain. 13 Usaimi 'icébé ca a xubunu 'icé
unicama mitsubé up{ 'ixun min bana cuati mitsixmi anu 'icé cup{ cuééni chudmashi
'iti 'icén. 'Ainbi ca mitsubé upi 'iisama tanquin an mitsun bana cuaisama tancé
unicamax usai 'itima 'icén. 4 Uinu 'icé émanu 'icé unicaman cara, uinu 'icé xubunu 'icé
unicaman cara mitsu biisama tanan mitsun bana cuaisama tania, anuax cuani camina
anu 'icé unicaman, mitsun bana cuatima ca Nucén Papa Diosan iscéx 'aisama 'icé quixun

'undnun, mitsun taxacanu 'icé me cupucé tacabiani bétsi émanu cuanti 'ain. 15> Asérabi

cana 'én mitsu cain, Sodoma émanu 'icé unicama 'imainun Gomorra émanu 'icé unicama
ca ain bana cuaisama tancé cupi Nucén Papa Diosan casticancéxa. Usamaira oquin

casticancé ca an a émanu 'icé unicama mitsu bicéma cupi ax 'iti 'icén.

Mitsumi ca uni nishti 'icé quixun Jesusan ain 'undnmicé unicama ca

16 'En cana carnero 'intian néécé nébétsinu 'icésaribi 'inun mitsu xutin. Nééquin
ca 'inlianén carnero binuxun béarati 'icén. Usaribi oquin ca axa mitsumi nishcé
unin mitsu 'atimocatsi quixun sindnti 'icén. Usaquian sindncébé camina béruancati

'ain, runu 'icésaribiti. Bérdancanan camina axa mitsumi nishcé uni ami nishi abé
'atimonantima 'ain, numacuru 'icésaribiti. 17 Axa mitsumi nishcé unicaman ca judios

unibunén 'apucamanu mitsua 'atimonun budnti 'icén. Usonan ca anua judios unicama
timéti xubucamanuxun mitsu rishquiti 'icén. Usa ca uni 'icé quixun 'unani camina
ami catamétima bérdancati 'ain. 18 'En bana uni fiuixuncé cupi ca unin mitsumi
nishquin judiosma unibunén 'apunu mitsu buanti 'icén, ami mitsu fiui mananuxun.
Usocéxunbi camina a 'apucama 'imainun judiosma uniburibi 'én mitsu 'unanmicé

banacama fiuixunti 'ain. 1° A unicaman mitsu 'apunu budncéxun camina racuéquin —
uisai carana quiti 'ai —quixun sindnan —uisa banan carana cati 'ai —quixun sindntima
'ain. Nucén Papa Diosan ca mitsuxmi banacébétainshi uisaquin caramina cati 'ai quixun
mitsu sindnmiti 'icén. 20 Usa 'ain camina 'undnti 'ain, mitstnbi sindncé banan camina
banatima 'ain, Nucén Papa Diosan Béru Nunshin Upitan sindnmicéx camina quiti 'ain.
21'Emi sindncéma unin ca axa 'émi sinania oquin afn xucénbi an uni 'aminun quixun
'apu 'indnti 'icén. Usaribi oquin ca ain papan ami nishquin ain béchicébi an uni
'aminun 'apu 'indnti 'icén. 'Imainun ca usaribi oquin ain béchicénén ami nishquin
afn papabi an uni 'aminun 'apu 'indnti 'icén. 22 Mitstixmi 'émi sindncébé ca axa 'émi
sindncéma unicamax mitsumi nishti 'icén. Usa 'ainbi ca an uisa fiu cara 'icébétanbi
'émi sinanquin éncéma unicamax Nucén Papa Diosan néténu 'ébé 'iti 'icén. 23 Achushi
émanuxun bana fiuixuniabi unin mitsun bana cuaisama tanquin bétsi bétsi océx camina

bétsi émanu cuanti 'ain. Anuxunribi bana fiuixunia unin mitsu bétsi bétsi océx camina
anuaxribi bétsi émanu cuanti 'ain. 'En cana asérabi mitsu cain, anu Israel unibu 'icé
émacamanuxun mitsun unicama bana fiuixuncéma pain 'ain cana 'éx uni 'inux Nucén

Papa Diosnuax ua 'éx utécénti 'ain.

24 Unin fiu 'undnmicé uni an ca an a 'undnmicé uni inuima. Usaribiquin ca an uni fiu
mééxunceé uni an, an a iu méémicé uni inuima. 25 Mitsux 'én 'undnmicé unicama 'ain ca
axa 'émi nishcé unicamax mitsumiribi nishti 'icén. Atdan 'é bétsi bétsi océsaribi oquin
ca mitsuribi bétsi bétsi oti 'icén. Atun 'é fiunshin 'atimanén cushi, Beelzebu, caquin
anéquin ca mitsixmi 'én unicama 'icé, mitsuribi usaribi oquin anéti 'icén.

Ufmi caranuna racuéti ‘ai quidxa Jesiis quia
(Lc 12.2-9)

26 Fsaquinribi ca Jesusan afn 'undnmicé unicama bana fiuixuntanun xuquin cacéxa:

—Unfan mitsu bétsi bétsi océxbi camina an mitsu bétsi bétsi océ unicamami racuétima
'ain. Unfan uni itsi pardnxun fiu 'acéxbi ca camabi unfan 'undncé 'iti 'icén. Usaribiti ca
unfan fiu upf unéxun 'acéxbi camabi unfan 'unancé 'iti 'icén. 27 'En mitsu iméribi cacé
banacama camina camabi unfan cuanun fiuiti 'ain. Nuianan camina mitsun xubunuxun
'€n mitsu cacécamaribi camabi unfan cuanun émanxun fiuiti 'ain. 28 An uni bétsi bétsi
oquin bamamicé unicamami camina racuétima 'ain. Usoquin 'aquinbi ca unin béru
fiunshin bamamitima 'icén. Usa 'ain camina usa unimi racuétima Nucén Papa Dios,
an uni afn cushinbi bamamianan ain béru fiunshinribi mané tsi anuaxa xénibua 'ainbi
témérati anua 'inun 'imiti amishi racuéti 'ain. .

29 '[sdratsu ca cupima 'icé unin curiqui 'itsamaratsu anun maruquin rabe biti 'icén.
Chamaratsu 'afsha ain cupi 'itsamashi 'icébi ca Nucén Papa Diosan camabi 'isd achtshi
achushi isia. Usaquian bértiancé 'aish ca Nucén Papa Dios cuééncébéma bamaima. 30 An
'isdcama béruancé Nucén Papa Diosan ca mitsuribi camabi 'undnan uiti bufiu caramina

'ai quixun 'unania. 3! Mitsux camina 'isidsamaira 'ain. Usa 'ain ca 'isd chamaratsucama
'acésamaira oquin Nucén Papa Diosan mitsu bértianquin isia. Usa 'ain camina unfan

mitsu bamamisa tancéxbi racuétima 'ain.
—'Ex cana Jestisnan 'ai —quiax quicé uni fiuicé bana
(Lc 12.8-9)

32 Esaquinribi ca Jesusan ain 'undnmicé unicama cacéxa:

—Axa an 'én bana cuacéma unicaman cuanun 'é fiui, —'éx cana Jesusan uni 'ain —
quicé uni a fiuiquin cana 'énribi, —ax ca 'én uni 'icé —quixun 'én Papa Dios nainu 'icé a
cati 'ain. 33 Usa 'ainbi cana axa 'émi rabini, —'éx cana Jesusan unima 'ain —quicé uni a
fluiquin, —ax ca 'én unima 'icé —quixun 'én Papa Dios nainu 'icé cati 'ain.

Axa ami sindncéma unix ca Jesusan unimi nishti 'icé quicé bana
(Lc 12.51-53; 14.26-27)

34 Esaquinribi ca Jesusan afn 'undnmicé unicama cacéxa:

—'Ex ud 'ain ca camabi unix bétsibé bétsibé nuibananti 'icé quixun mitsun sindncéxbi
ca usama 'icén. 'Ex ud 'ain ca axa 'émi sindntisama tancé unicaman axa 'émi sindncé
unicama nuibatima, ami nishquin 'atimoisa tanti 'icén. 35 'Ex ud 'afan 'émi catamécébé
ca bétsi bétsi unix ain papami nishti 'icén. Usaribiti ca xanu rairinéx 'émia catamécébé
afn titami nishti 'icén. 'Ex éné néténu ud 'afan 'émi catamécébé ca xanux ain fiemi nishti
'icén. 3¢ Usa 'ain ca axa 'émi catamétia oquin unin ain aintsibi 'atimoti 'icén.

37'En unicaman ca afn papa, afn tita nuibati 'icén. Nuibatibi ca atu nuibacésamaira
oi 'émi sinanti 'icén. Usai 'émi sindncéma 'aish ca 'én unimasa 'icén. Usaribiti ca
'émi sindncésamaira oquian ain béchicé nuibacé uni ax 'én unimasa 'icén. 38 —A 'ai
bamanuxunbi cana Jesismi cataméti bana énquinma 'ai —quixuan an sindncéma uni
ax ca 'én uni 'itima 'icén. 39 Uix cara ain cuééncésa oquin 'ai éné néténu upitax tsétishi
sinania ax ca Nucén Papa Diosnan 'itima 'icén. Usa 'ainbi ca uinu 'icé unin cara éné
néténushi upitax tséti sindnquinma 'émi cataméquin 'éx quicésabi oquin 'aia ax ainan
'aish Nucén Papa Diosan néténu abé 'iti 'icén.

Uicama cara Nucén Papa Diosan cupioti 'icé quicé bana
(Mr9.41)
40 Fsaquinribi ca Jesusan afn 'undnmicé unicama cacéxa:

—An mitsun bana cuacé uni an ca 'én banaribi cuatia. An 'én bana cuacé uni an ca
Nucén Papa Dios, an éné néténu '€ xua, ain banaribi cuatia. 41 Asérabi 'énan 'ixuan 'én

unin 'é fiuiquin bana fAuixunia cuaquin ca uni itsin sindnti 'icén, —a banax ca asérabi
Nucén Papa Diosan sindnmicéxa quicé 'icé —quixun. Usaquin sinani ca a bana quicésabi
oi 'iti 'icén. Usa uni ca an bana fiuixuncé unia iscésaribi oquin Nucén Papa Diosan upi
isia. Usaribi oquin ca an upi uni isquin —ax ca asérabi Jesusmi catamécé uni 'icé —
quixun sindnquin a nuibaquin ain bana cuacé uni a Nucén Papa Diosan upf isia, upf uni
iscésaribi oquin. 42 Ax 'én uni 'aisha 'émi upiti catamécé 'icémabi axa shimaia isquin —ax
caJesucristonén uni 'icé —quixun sindnquin 'umpax 'indncé uni a ca Nucén Papa Diosan
upf isia.

11

Juan an unicama nashimicé an ain 'undnmicé uni Jesus isnun xua
(Lc 7.18-35)

1 Afn 'undnmicé unicama an fiuixuncé bana unicama fuixuntanun catancéx ca Jesus
anribi Galilea menu 'icé émacamanuxun bana fiuixunux cuancéxa.

2 Usai 'imainun ca sipunu 'ixun Juan, an uni nashimicé, an Jesusan fiu 'aia fiuicania
cuacéxa. Cuaquin ca ain uni rafri Jesus istdnun quixun xuacéxa, asérabi cara ax utia
judios unibunén caincé a 'icé quixuan isnun. 3 Xucéx cuanxun ca Juanén cacésabi oquin
fiucaquin Jesus cacéxa:

—;Mix caramina asérabi axa uti nun caincé a 'ain? ;Mixmi ama 'ain caranuna bétsi
unixa uti nun cainti 'ain?

4 Cacéxun ca Jesusan cacéxa:
—Camina 'én unicama fiuixuniami cuacé banacama fiuixuanan 'én fiu 'aiami iscécama
fluixunquin Juan cai cuanti 'ain. > Cuanxun camina cati 'ain: Béxufiu uninbi ca bérf

isia, afn niti bétsicé unixribi ca bér{ upiti nitsia, an ain nami chéquimicé 'insinfiu unix

ca péxcutia, pabé unin ca bana cuatia, bamacé unixbi ca baisquia, Aiufiuma uninribi ca

anun Nucén Papa Diosnan 'inux iéti bana cuatia. ¢ Usaquin canan camina, '€ fiui Nucén

Papa Diosan xucéma ca ax 'icé quima, ax 'émi sindncé unicamax ca chudmarua'i cuéénia

quixunribi Juan cai cuanti 'ai —quixun ca Jesusan Juanén xucé unicama cacéxa.

7 Juan, an unicama nashimicé, ain unicama cuancébétan ca Jesusan anu 'icé unicama
'aisamaira 'ic€ Juan fiuiquin ésaquin cacéxa:

—;Uisa uni isi caramina mitsux anu uni 'icéma menu cuancén? Bétsi bétsi oquin
sindncé uni ax ca tutisha sufiun bécacésa 'icén. ;Usa uni isi caramina cuancén? 8 jAx
usama 'ain caina afu isi cuancén? ;Upfira 'aisha cupfira chupa pafiucé uni isi caramina
cuancén? Usama ca. Camina 'unanin, upfira 'aisha cupfira chupa pafiucé unix ca anu
'apu 'icé xubunushi 'ia. 9 ;Usa uni isi cuanima caramina afiu isi cuancén? An Nucén
Papa Dios quicé bana uni fiuixuncé uni a isi camina cuancén, ;jusa cat? Asérabi cana 'én
mitsu cain, an Nucén Papa Dios quicé bana unicama fiuixuncé unicaman fiuixuan bana
'idsamaira ca Juanén uni fiuixuncé bana 'icén. 1°Juan fiuiquian éné menu ucéma pan "icé
'é cacé bana a ca Nucén Papa Diosan Isafas cuénéomiacéxa, ésai quicé:

A caxumi cuanun cana 'én uni xutin. Ax pain cuanquin ca anun cuanti bai ménioquin
racanacésaribi oquin camabi unfan min bana cuanun atun nuitua upi 'inun
sinanamiti 'icén.

11 Usaquin cuénéo bana fiuitancéxun ca Jesusan anu 'icé unicama cacéxa:

—Asérabi cana 'én mitsu cain, an Nucén Papa Dios quicé bana uni fiuixuncé unicaman
nuixuncé bana 'idsamaira ca Juanén 'é fiuicé bana 'laxa. Usa 'ain ca a unicamax
'idsamaira Juan 'icén. Usa 'ainbi ca axa Nucén Papa Diosan néténu 'iti 'én unicamax,
unian fiuumara iscé 'afshbi Juan 'idsamaira 'icén.

12-13 Jyan ucéma pan 'ain ca Moisés 'imainun an Nucén Papa Dios quicé bana uni
fluixuncé unicaman 'é fiuiquin unicama fiuixuancéxa. A unicama caxu uquin ca
Juanén 'é fiuiquin, axa utia judios unicaman caincé ax ca uaxa quiax quiquin unicama
fiuixuanxa. Usa 'ain ca 'énribi, 'émi catamécé unicama ca Nucén Papa Diosnan 'iti 'icé
quixun fiuixunia cuanan 'én fiu 'aia isi 'aisamaira unix Nucén Papa Diosnan 'iti sinania.
14 Mitsun asérabi cuaisa tanquin camina 'undnti 'ain, Elfas ca uti 'icé quicé bana ax caJuan
fiui quid 'icén. A bana quidsabi oi ca Juan, an unicama nashimicé, ax Nucén Papa Diosan
méniosabi oi uaxa. 15 An ain pabitan éné bana cuacé unin ca ain nuitunénbi sindnquin
cuati "icén.

16 Esaquinribi ca Jesusan anu 'icé unicama cacéxa:

—Ené néténua bér{ bucucé unicamax cara uisa 'icé quixun cana mitsu cati 'ain. Ca
tudratsucuxa cuaicésaribi 'icén. Cuainux timécé 'afshbia cuaitisa tantancéx camaxbi
tsotan ca rairinén rafri ésaquin caia: 17 “Cuai chirini cuéénun nun paca bana océbébi
camina masd sinani cuaitisama tan. Cuaitisama tancébé nux —anpan caniacécé unicama
'icésaribiti cananuna ini rarumati 'ai —quicébébi camina masa sinani usairibi 'iisama
tan”. 18 Usaribi ca éné néténua bucucé unicamax 'icén. Juanéx ca fiu méscu picéma
'ianan fiu xéacéma 'icén. Usa 'icé ca unicaman —a unix ca fiunshin 'atimafiu 'icé —
quixun caxa. 1° Usoquian Juanén 'acésoquin 'aquinma 'én camabi fiu pianan xéaia isquin
ca unicaman ésaquin 'é fiuia: A unix ca picén tapun 'ianan x€airacé uni 'icén. Ax ca an
'apu buanmiti curiqui bicé unicama 'imainun 'uchafiu unicamabé nuibanania —quixun.
Usaquian Juancéfun unin 'é fiuicébébi ca Nucén Papa Dios, an éné menu unun 'é xua, an
'acé fiucamax asabi 'icén. Usa ca quixun ca axa ami sindncé unicaman 'unania.

Axa bétsi bétsi émanuax ami sindntisama tancé unicama Jesusan ca
(Lc 10.13-15)
20 Usaquin catancéxun ca Corazin 'imainun Betsaida 'imainun Capernaim a émaca-
manuax ucé unicama, atun émanuxun bana fiuixuanan uni itsin 'acéma fiu 'acébébia ain

bana cuati ami sinanacéma, a unicama ésaquin Jesusan cacéxa: 2! —Corazin émanuax
ucé unicama 'imainun Betsaidanuax ucé unicama, mitsu cana asérabi cain, mitsun
émanuxun 'én cushinbi 'én fiu 'acésaribi oquin Tiro 'imainun Sidén anuxun 'én 'a
'ain ca anu 'icé unicama ain 'uchacama éni 'émi sinan 'itsfanxa. Ain 'ucha cup{ masa
nuituti sinanati ca chupa chéquicé pafiuanan chimaputan mashiquia 'itsfanxa. 22 Usa

'ain cana mitsu cain, andan an camabi uni ain fiu 'acé isti nétén ca Tiro 'imainun Sidénu
'icé unicama 'acésamaira oquin Nucén Papa Diosan mitsu 'uchoquin casticanti 'icén.

23 Capernaimnuax ucé unicama, jmitsun caramina sinanin, camina Nucén Papa Diosan
néténu 'iti 'ai quixun? Camina anuma, anua uni 'aisamacama bamatancéx cuancé, anu
'iti 'ain. Mitsun émanuxun 'én cushinbi 'én fiu 'acésaribi oquian Sodomanuxunribi 'acé

'ain ca ain 'uchacama éni anu 'icé unicama nééncéma 'id 'itsianxa. 24 Usa 'ain ca antian
camabi uni ain fiu 'acé isti nétén Sodomanu 'icé unicama 'dsamaira oquin Nucén Papa

Diosan mitsu 'uchoti 'icén. 'Uchoquin ca a émanu 'icé unicama 'acésamaira oquin mitsu
'ati 'icén.
—Chudmarua tani cuéénux camina 'émi cataméti 'ai —quixun Jesusan ca

(Lc 10.21-22)
25 Catancéxun ca Jesusan Nucén Papa Dios cacéxa:

—'En Papa Dios, mixmi naf 'imainun menu 'icé fiucaman 'Ibu 'icé cana mi rabin. Ami
uni 'unanmiti fiu a camina an fiu 'undncé unicama 'unanmiquinma an fiu 'unainracéma
unicama 'undnmian. Usaquinmi 'acé cupi cana mi rabin. Usaquin 'ati camina mix
cuééan. 26 —Nu 'undnma ca —quixuan unin sindncé unicaman min 'imicéxun 'én bana
cuati camina cuééan.

27 Usaquin ain Papa Dios catancéxun ca Jesusan anu 'icé unicama amiribishi cacéxa:

—'En Papa Diosan ca camabi ain sinan 'é¢ 'undnmiaxa. Uinu 'icé uninbi ca uisa uni
'ianan afiu 'ai carana 'éx uacén quixun 'unanima. 'En Papa Diosan cuni ca 'unania.
Usaribi oquin ca uinu 'icé uninbi, uisa cara Nucén Papa Dios 'icé quixun 'unanima. Ain
Béchicé, 'én cuni cana 'unanin, 'imainun ca a 'én uisaira cara ax 'icé quixun 'undnmisa
tancé unicama anribi 'unania. 28 Nucén Papa Diosan mi upf{ isnun quixun 'aisamaira fiu
'anan unin cacé fiuribi 'ai bénéti atsancé 'ixun camina 'émi cataméquin 'én mi 'aquinun
'€ cati 'ain. Cacéxun cana a fiucama ménioquin 'énan 'aishmi tanti 'icésaribitimi up{
oquin sinani cuéénun mitsu 'imiti 'ain. 2° Mitsuxmi cuéénia cana uisari caramina upf 'iti
'ai quixun mitsu 'undnmiti 'ain. Nu caquinma cana téméraquinmami 'ati sénéinshi 'éx
cuééncésabi oi 'inun mitsu 'imiti 'ain. 'Imixun 'én 'aquincéx camina upi oquin sinani
chudmashirua tani cuéénti 'ain. 30 Mitstixmi 'énan 'ain ca 'én mitsu 'aquincéx mitsun
'ati fiux 'aisa 'icén.

12

Anun fiu méétima nétéan Jesusan 'undnmicé unicaman trigo béru pid fuicé bana
(Mr 2.23-28; Lc 6.1-5)

1 Usaquin catancéx ca anun fiu méétima nétén Jesus bain anu trigo 'apacé naén
cuancéxa. Abé cuanquinbi ca ain 'undnmicé unicaman piisa tanquin trigo béru péc'éc'é
siricaquin bixun piacéxa. 2 Usoia isquin ca fariseo unicaman Jesus cacéxa:

—Ca is, anun fiu méétima nétén usaquin fiu 'ati 'ailnmabi ca min 'undnmicé unicaman
usoia.

3 Cacéxun ca Jesusan cacéxa:

—;Mitsun caramina Davidnén ca 'acéfiuma 'ixun axa abé cuancé unicamabétan
ésoquin fiu 'acéxa quixun cuénéo bana a iscéma 'ain? 4 Davidnén ca 'acéfiuma 'ixun
piisa tanquin anuxun Nucén Papa Dios rabiti xubunu atsinxun anu 'icé pan, Nucén Papa
Diosan isti oquin nancé, a bixun piacéxa. A panéxa judios sacerdotenéinshi piti 'afan
uni itsin piti 'icémabi ca sacerdotenén 'indancéxun David 'imainun abé 'icé unicaman
piisa tanquin piacéxa. > ;Mitsun caramina judios sacerdotecama fiui quia cuénéo bana a

iscéma 'ain? Bétsi nétén 'acésaribi oquin ca anun iu méétima nétenribi anuxun Nucén
Papa Dios rabiti xubunuxun an 'ati flucama 'acéxa. Usoquin 'aibi ca 'uchama 'icén. ¢ 'En

cana mitsu cain, anuxun Nucén Papa Dios rabiti xubu Moisésnén fiuiasamaira ca a 'én
mitsu cacé bana énéx 'icén. 7 Nucén Papa Diosan bana ca ésai quia: “Unian 'é rabianan
afn 'ucha téréncé 'inuxun 'aracacé fiuina réxun xaroia isi cuééncésamaira oi cana atun
uni itsi nuibaquin axa 'aquinsa 'icé 'aquinia isi cuéénin”. A bana cuacé 'aish camina 'én
"'undnmicé unicaman trigo béru bixun piia isi manancéma 'itsian. & Uni 'inux Nucén Papa
Diosnuax ua 'ixun cana 'én anun fiu méétima nétén cara afiu 'ati 'icé quixun uni cati 'ain.

Ain mécén bamacé unia Jesusan péxciia
(Mr 3.1-6; Lc 6.6-11)

9 Anuax cuanx ca Jests anua judios unicama timéti xubunu cuani atsfancéxa. 10 Anu
ca uni achtshi ain mécén amo 'icé bamacé 'iacéxa. A uni isquin ca fariseo unicaman —
Jesus, an canux quicésama oquin 'aia —quiax ami mandncatsi quixun sindnquin —;anun
flu méétima nétén uni fiucé péxcuti cara asabi 'ic? —quixun fucacéxa. 11 Cacéxun ca
Jesusan cacéxa:

—¢Micama uinu 'icén caramina anun fiu méétima nétéan mitsun 'aracacé fiuina
quininu nipacétia biquinma iséshiti 'ain? Camina iséshiquinma biti 'ain, jusa cat?
12'Aracacé fluinasamaira ca uni 'icén. Usa 'ain ca anun fiu méétima nétén uni péxcuti
asabi 'icén. .

13 Catancéxun ca Jesusan, uni ain mécénmi fiucé cacéxa:

—Ca méshpat.

Cacéx méshpatishi ca mépéxciiacéxa, ain mécén itsisaribi upi 'itdnun. 4 Usocébé
chiquiquiani cuanx ca fariseo unicama Jests fiui uisoxun 'ati cara quiax 'ésénancéxa.

An Nucén Papa Dios quicé bana uni fiuixuncé unin Cristo fiuiquin cuénéo bana
15Usax ca fariseo unibu 'ésénania 'undnbiani Jests anuax cuancéxa. Cuancébé ca 'itsa
uni abé cuancéxa. Cuania ca Jesusan uni iucécama péxcuquin, ¢ —an ca usoquin fiu 'aia

quixun camina 'é chaniotima 'ai —quixun cacéxa. 17 Nucén Papa Diosan 'amicéxuan a

fluiquin Isafasnén cuénéosabi oi ca Jesus 'iacéxa, ésai quicé:

18 Enéx ca 'éx cuééncésabi oquin 'anun 'én cafscé 'ianan 'én nuibairacé a 'icén. A isi
cana cuéénin. 'En cushi cana a 'indnti 'ain. 'Tndncéxun ca judiosma unicamaribi
uisoquin carana 'én attixa up{ 'inun 'imiti 'ai quixun Auixunti 'icén. Nuixuanan
ca 'én cana camabi unfan fiu 'aia isquin uisa carana oti 'ai usoquin 'ati 'ai quixun
fiuixunti 'icén. 1° Ax ca unicamabé cuébicanantima 'icén, ca cérianantima 'icén.
Bain cuani munuma cuéncéni banaquin ca unicama cuamitima 'icén. 20 Pécu
péchi sitan oquin pésinpacé a ca xanun 'aisama 'icé putia. Usa 'ainbi ca 'én
Béchicénén uni 'aisama 'aisha 'uchafiu 'aishbi ainan 'iisa tania cuantdnun xutima
'icén. Lamparin bénabuti cuincésa ca axa ami sinanibi ami cushiiracéma uni

ax 'icén. Usa unibi ca ainan 'iaxma cuantdnun xutima 'icén. Anun camabi
fiu 'aisamacama cénuti nété utdmainun ca ain cushinbi ami catamécé unicama
'aquinti 'icén. 2! Judiosma unibunéxribi ca ami cataméti 'icén, an ca atu 'aquinia
quixun 'unani.

Nunshin 'atimanén cushin ca Jesusan fiu 'aia quidxa fariseo unicama quia
(Mr 3.19-30; Lc 11.14-23; 12.10)

22Usai 'icébétan ca uni achushi fiunshin 'atimanén 'imicéxa béxufiu 'ianan banafiuma,
aJestsnu unin béacéxa. Béia Jesusan péxcucéxun ca banaquin isacéxa. 23 Jesusan usoia

isi ca anu 'icé unicamax ratuti sinancasmai canancéxa:

—;Ené unix cara asérabi Davitan rébinqui, axa uti nun caincg, a 'ic?

24Jesusan usoquin fiu 'aia fiuicania cuati ca fariseo unibunéx quiacéxa:

—Nunshin 'atimanén 'apu, Beelzebd, an 'amicéxuinshi ca éné unin fiunshin 'atima
chiquinia.

25 Usai quia afn sinan 'undnquin ca Jesusan fariseo unicama cacéxa:

—Ca ésa 'icén. Achushi menuxuan an 'apu 'imicé unibunén cushicaman bétsi bétsi
oquin sindncé 'ain ca a menu bucucé unicamax 'itsa 'aishbi upitax bucui bétsibé
bétsibé nuibananima 'acanani céfutia. Usaribiti ca émanu 'icé unicamax bétsibé bétsibé

nuibananima nishanani upitax bucuima céfiutia. Usaribiti ca ain aintsibé buciiaxbia
nishanancé unicamax amanu amanu cuani tsudqui nététia. 26 Mitsux camina quin,
flunshin 'atimanén 'apu, Satands, Beelzeburibi cacé, an 'amicéxun isana fiunshin 'atima
chiquinin. Usaimi mitsux 'é fiui quicé 'ainbi ca fiunshin 'atimanén 'aptan fiunshin
'atima rairi chiquincébé an 'amicéxuan fiu 'ati fiunshin 'atima 'aima 'iti 'icén. Usa 'ain
ca fiunshin 'atimanén abé fiunshin 'atima chiquinima. 27 'En fiunshin 'atimanén 'apun
'amicéxun flunshin 'atima uninua chiquincé 'ain, jcara mitsun unibunén uin 'amicéxun
flunshin 'atima uninua chiquinin? Mitsun unibunén ca mitsu cati 'icén, fiunshin
'atimanén 'apun 'amicéxunma ca Nucén Papa Diosan 'amicéxuinshi unin fiunshin 'atima
uninua chiquinti 'icé quixun. Usaquin cacéxun camina 'unanti 'ain, mitsinmi 'é fAui
quicé bana ax ca asérabima 'icé quixun. 28 Nucén Papa Diosan Béru Nunshin Upitan
'amicéxun uninua 'én fiunshin 'atima chiquincé 'ain camina 'unanti 'ain, Nucén Papa
Diosan ca axa 'émi catamécé unicama ainan 'iminuxun éné menu unun 'é xuaxa quixun.

29 Esa ca. Ui uninbi ca cushi uni, ain xubunu atsinxun ain fiu bicuanima. Ain 'ibu pain
néaxun cuni ca ain Aiu bicudnti 'icén. Usaribi oquin cana 'én ain 'apusama cushiira 'ixun
flunshin 'atima chiquinin.

30 Esaribi ca. Unfan bértianquin timécéma 'aish ca afn 'aracacé fiuinacama tsudquia.
Usaribi oquin ca an 'émia sindnun uni 'aquincéma uni an 'émi sindnxma 'inun uni 'imia.

31Usa 'ain cana mitsu cain, Nucén Papa Diosan ca unin 'atima fiu 'acé camabi térénti
'icén, amia 'atimati banacéribi. Usa 'ainbi ca axa ain Béru Nunshin Up{ fiui 'atimati
banacé uni, a Nucén Papa Diosan ain 'ucha térénima. 32 Axa uni 'inux anuax ud 'é Aui
'atimati banacé uni a ca Nucén Papa Diosan afn 'ucha térénti 'icén. Usa 'afnbi ca axa
afn Béru Nunshin Up{ fiui 'atimati banacé uni ain 'ucha Nucén Papa Diosan térénima,
bamatancéxribi ca xénibua 'afnbi ain 'ucha téréncé 'itima 'icén.

Ain bimi cupishi i 'undnti bana Jesusan fiuia
(Lc 6.43-45)

33 Ca ésa 'icén: Upi i 'apdcéx ca ain bimi upf 'iti 'icén. I 'aisama 'apacéx ca ain bimi
'aisama 'iti 'icén. Ain bimi isquin ca unin 'undnti 'icén, a i cara upi 'ic€, cara 'aisama "icé
quixun. Usaribi oquin camina 'én fiu 'aia isquin 'undnti 'ain, uin cushin carana fiu 'ai
quixun. 34 Mitsux 'atima 'ixun uni pardncé 'aish camina mitsun raracama 'idsaribiti an
uni picé runusaribi 'ain. Unix ca ain nuitu méda sindncésaribi oi ain cuébitan banaia.
Mitsun nuitu 'aisama 'ain camina 'atimati banain. 35 Ain nuitu upf{ 'ain ca uni upf fiu
fiui upiti banaia. Usa 'ainbi ca rairi unix ain nuitu upima 'ain, upima fiu fui 'atimati
banaia. 3¢ 'En cana mitsu cain, andan an camabi unin 'acé fiucama isti nétén ca Nucén
Papa Diosan uisai cara banaxa quixun 'undnan uisa banan cara sinanima 'atimati banaxa
quixun camabi uni 'undnti 'icén. 37 Mitsun banacama 'unanquin ca Nucén Papa Diosan
'uchafiuma caramina 'ain quixun isanan 'uchafiu caramina 'ai quixun isti 'icén.

'Aisama unicaman uni itsin 'acéma fiu 'anun Jesus ca
(Mr 8.12; Lc 11.29-32)

38 Cacéxun ca an Moisésnén cuénéo bana 'undncé unicama 'imainun fariseo unicaman
Jesus cacéxa:

—Min camina asérabi Nucén Papa Diosan cushin fiu 'ai quixun nun 'undnun camina
nun nu isnun uni itsian 'acéma fiu 'ati 'ain.

39 Cacéxun ca Jesusan cacéxa:

—Unicama Nucén Papa Diosmi sindncéma 'ixun ca atun isnun uni itsin 'acéma fiu
'anun quixun 'é caia. Usa 'ainbi cana, 'éx cana asérabi Nucén Papa Diosnuax ud 'ai
quixun atun 'undnun, bétsi fiuribi attian fiucdcéxunbi 'aiman. Enéishi cana mitsu cain,
Jonds 'idsaribiti cana 'éx 'iti 'ain. 40 Jonds ax ca bacanu 'icé fiuina cha ain pucunu
rabé 'imainun achutshi nété, 'imainun rabé 'imainun achdshi iméribi 'iacéxa. Usaribiti
cana uni 'inux Nucén Papa Diosnuax ud, '€x rabé 'imainun achtshi nété, 'imainun
rabé 'imainun achtshi imé mat4 quiniocé anu racancé 'iti 'ain. 4! Ninive cacé émanu

'icé unicamax ca 'aisama 'icébia Jondsnén Nucén Papa Diosan bana fiuixuncéxun cuati
sinanati ami sindncéxa. Jonds 'idsamaira cana 'éx 'ain. Usa 'icébi ca éné néténu bucucé
unicaman 'én bana cuaisama tania. Usa 'ain ca andan Nucén Papa Diosan camabi unfan

fiu 'acé isti nétén, Ninivenu 'icé unicaman éné néténu bucucé unicama cati 'icén: Mitsun
Jesusan bana fiuixuncéxunbi cuacéma 'aish camina nux 'idsamaira 'aisama 'ai —quixun.

42 Salomdn cacé uni, axa 'apu 'ianan 'itsa fiu 'undncé 'ain, ca 'ura menu 'icé 'apu xanu
ax afn bana cuati cuancéxa. Cuanx bébatancéxun ca cuéénquin ain bana cuacéxa.

Salomdn 'idsamaira cana 'éx 'ain. 'Ex usa 'icébi ca éné néténua bucucé unicaman 'én
bana cuaisama tania. Usa 'ain ca andan Nucén Papa Diosan camabi unin fiu 'acé isti

nétén, a xanu 'apu an Salomonén bana cuacé 'ixun, éné néténu bucucé unicaman 'én
bana fiuixuncéxunbia cuacéma 'icé, 'uchoti 'icén.

Anuax chiquicé anubi fiunshin 'atima cuantécénti bana
(Lc 11.24-26)

43 Esaquinribi ca Jesusan cacéxa:

—Uninuax chiquitancéx anua 'umpax 'icéma menu cuani ca fiunshin 'atima anua 'iti
bari nitsia. Bariquinbi méraquinma ca sinania 4 —anuax 'éx chiqufa anubi cana cuan-
técénti 'ai —quixun. Sindnbiani cuani bébaquinbi ca xubua unin maénquin ménfocéx
upfi 'afshbi 'ibufiluma usaribi 'icé anuaxa chiquia uni ain nuitu isia. 4° Isbiani cuanxun
mécén achtishi 'imainun rabé fiunshin 'atimaira mérabianquin buanx ca anuaxa chiqufa

uni anubi abé atsintécénia. Usa 'ain ca anua fiunshin 'atimacama atsincé uni ax bérdma
'idsamaira 'ia. A unixa 'icésaribiti ca éné néténu bucucé unicamaxribi 'iti 'icén, atudn
'én bana cuaisama tancé cupi.

Usaquin ca Jesusan cacéxa.

Jesusan ca amia sindncé unicama aintsi oia quicé bana
(Mr 3.31-35; Lc 8.19-21)

46 Jesusan anu 'icé unicama bana fluixunmainun uxun ca émanxun ain tita 'imainun
ain xucéantun —Jestisbé cananuna banacatsi —quixun anu 'icé uni cacéxa. *7 Caia
cuaquin ca achushi unin Jesus cacéxa:

—Min tita 'imainun min xucéantu ca éman 'icén. Ca mibé banatisa tania.

48 Cacéxun ca Jesusan cacéxa:

—;Uix cara 'én tita 'ic? ;'Imainun cara uicamax 'én xucéantu 'ic?

49 Usai quiquin ca ain 'undnmicé unicama ain mécénan sananquin cacéxa:

—FEné unicamax ca 'én tita 'imainun 'én xucéantu 'icén. 50 Uicaman cara Nucén Papa
Dios nainu 'icé ax cuééncésabi oquin 'aia, acamax ca 'én xucén 'imainun 'én chirabacé
'imainun 'én tita 'icén.

13
Bana itsi fiuicésoi an fiu 'apdcé uni Aui quicé bana
(Mr 4.1-9; Lc 8.4-8)

1 A nétén xubunuax cuanx ca Jesus parumpapa cuébi tsdébuacéxa. 2 Tsdbucébé
ca 'aisamaira uni a nébétsiorati timéacéxa. Timécébé mané nuntinu 'irutancéxa
Jests tsémainun ca unicamax masinu bucubuacéxa. 3 Bucubucé ca Jesusan 'itsa bana
'undnmiquin bana itsi fiuicésoquin Auiquin ésaquin cacéxa:

—An fiu béru 'apacé uni ca ain naénu 'apaquin fiu béru sacai cuanxa. 4 Sacacéx
ca rairinéx antan uni nicé me iru anu nipacéaxa. Nipacécé isbétsini uxun ca fuina
péchifiunén 'eaxa. > Rairinéx ca maparafiu menu nipacéaxa. Nipacéax ca me céxtuma
'ain bénétishi cooxa. ¢ Codxbi ca uruquian barin xarocéx ain tapun 'aima 'ain chushiaxa.
7Rairinéx ca muxafiu menu nipacéaxa. Nipacéax coi ca 'iruaxa. 'Iruxunbi ca muxan abé
coquin mapurucéxun tuacéma 'icén. 8 Usa 'ainbi ca rairi fiu béru ax me upinu nipacéaxa.
Nipacéax coi canitancéxun ca upi oquin tuaxa. Tuacéx ca rairinéx ain bimi 'itsaira, cien
'iaxa, rafrinéxribi ca ain bimi 'itsa, sesenta 'iaxa, rairinéxribishi ca ain bimi 'itsamashi,

treintaishi 'iaxa. © An ain pabitan éné bana cuacé unin ca ain nuitunénbi sindnquin cuati
'icén.

Uisa cupf cara Jesusan bana itsi fiuicésoquin bana fiuiacéxa quicé bana

(Mr 4.10-12; Lc 8.9-10)

10 A bana fiuixuncéxun ca afn 'undnmicé unicaman Jesus nébétsioraxun fiucacéxa:

—;Uisacasquin caramina bana itsi fiuicésoquin éné unicama bana fiuixunin?

11 Nucdcéxun ca cacéxa:

—Uni itsfan 'unaniamabi camina mitsun Nucén Papa Diosan sindnmicéxun an 'unan-
micé fiu 'unanin. Usa 'ainbi ca rairi unin 'unanima. 12 An 'én bana cuaquin a bana
quicésabi oquin 'acé uni a ca 'én bana itsiribia cuanun Nucén Papa Diosan 'unanmiti
'icén. Usa 'ainbi ca an 'én bana cuaquinbi sindncéma uni a, an isa 'undnxa quixuan
sindncé bana a camabi Nucén Papa Diosan manumiti 'icén. 13'En 'aia isquinbi ca atun 'én
cushi Nucén Papa Diosan 'é 'indncé a sinanima. Atun pabitan 'én fiuixuncéxun cuaquinbi
ca uisai quicé cara quixun 'undntisama tania. Usa 'ain cana acaman cuaisabi oquin
fluiquinma bana itsi fiuicésoquin fiuin. !4 Isafasnéan a unicama fAuiquin cuénéo bana
quicésabi oi ca usai 'ia, ésai quicé:

Mitsun pabitan 'én bana fiuia cuaquinbi camina uisai cara quia quixun 'unantima 'ain.
Mitsun bérun 'én 'aia isibi camina 'éx cushiira 'ainbi 'émi sindntima 'ain. 15> Atun
nuitu méu 'unantisama tanan ca judios unicaman atun pabitan cuaquinbi uisai
quicé cara quixun 'undntisama tania. Atun bérinbi 'én 'aia isquinbi ca 'éx
cushiira 'ainbi 'émi sindntisama tania. 'Emi sinanatia cana atu 'én uni 'inun
iemitsian. Usa 'ainbi ca 'iisama tanxa.

16 Attixa Isafas quidsabi oi 'émi sindntisama tancébétanbi camina mitsun bérun 'én fiu
'aia isi 'émi catamétin. 'En bana camina mitsun pabitan cuaquin mitsun nuitu méuribi
upi oquin sinanin. Usa 'aish camina chudmarua tani cuéénin. 17 Asérabi cana mitsu cain,
'éx ucéma pan 'ain ca bérama an Nucén Papa Dios quicé bana uni fiuixuncé unicama
'imainun axa Nucén Papa Diosmi sindncé unicamanribi —Cristo ca uti 'icé —quixun 'é
Auiquin cuénéo bana 'undnquin, uisai cara 'iti 'icé quixun istisa tanquinbi isdma 'icén.
Uisa bana carana fiuixunti 'ai quixun cuaisa tanquinbi ca cuama 'icén.

Uisai quicé cara an fiu 'apdcé uni fiui quicé bana 'icé quixuan Jesusan fiuia
(Mr 4.13-20; Lc 8.11-15)

18 An fiu 'apacé uni fiui quicé bana uisai quicé cara quixun mitsu Auixunmainun
camina cuati 'ain. 19 Antian uni Nucén Papa Diosnan 'iti éné bana ain pabitan cuaquinbia
uisai qui quicé cara quixun upi oquin 'unancébéma uxun ca fiunshin 'atimanén 'apun
bénénquinshi uni manumia. Usa banax ca antian uni niti me iru anua nipacécé fiu béru
asaribi 'icén. 20 Maparafiu me béxbanua fiu béru nipacécé asaribi ca rafri uni 'icén.
Usa unin ca Nucén Papa Diosan bana cuati cuéénquin bénénquinshi —a bana quicésabi
oi cana 'iti 'ai —quixun ain nuitunén sinania. 2! Usaquin sindnquinbi ca maparafiu
menu nipacécé fiu béru tapun 'itsafiuma asaribi 'ixun Nucén Papa Diosan bana 'itsama
nétéinshi sinania. Sindnquinbi ca anbi masaquin sindnan Nucén Papa Diosan bana 'acébé
ami nishquian unin 'atimocéxun a bana manuquin énia. 22 Muxafiu menua nipacécé
fiu béru usaribi ca rairi uni 'icén. A unicaman ca Nucén Papa Diosan bana cuaquin —a
bana quicésabi oi cana 'iti 'ai —quixun sinania. Usaquin sinanibi ca éné menu 'icé fiuishi
sindnan —'itsa fiufiu 'aish cana cuéénti 'ai —quixun sinani, 'itsa fiufiu 'iisa tanan bétsi
fluribi cuéénia. Usa 'aish ca Nucén Papa Diosan sindncéxbi fiu béru 'apacéa coiabi chucun
mapurucésa usaribi 'aish bimifiumasa 'ia. 23 Me up{ anua fiu béru nipacécé usaribi ca
rafri unicama 'icén. A unicamax ca Nucén Papa Diosan bana asérabi cuaquin a bana
quicésabi oquin 'acé 'aish me upinu 'apacé fiu béru, axa coi canitancéxun upi oquin
tuacé, asaribi 'ia. Rairinéx ca 'itsaira, cien, bimifiusa 'ia, 'imainun ca rairinéxribi 'itsa,
sesenta, bimifiusa 'ia, 'imainun ca rafrinéxribishi 'itsamashi, treinta, bimifiusa 'ia.

Unian fiu béru upt ‘apdcénu uni itsin chucu 'aisama 'apdcé fiuicé bana

24Bana itsi fiuicésoquin fiuixunquin ca Jesusan anu 'icé unicama ésaquinribi cacéxa:

—Nucén Papa Dios nainu 'icé an ainan 'iti unicama ainan 'imiti ax ca ésaribi 'icén.
Achtshi unin ca fiu béru upi ain naénu 'apdxa. 25 'Apanbi ca camabi unixa 'uxan, anu
cuanxun axa ami nishcé achishi unin a naénu fiu béru 'aisama 'apaxa, 'apabiani ca
cuanxa. 26 Usa 'ain ca fiu béru 'apacé ax upi 'aish coi canitancéx bimiaxa. Bimifiu 'ainbi

ca fiu béru 'aisama axribi coi caniaxa. 27 Usaia coia isibiani cuanxun ca an fiu mééxuncé
unicaman ain 'tbu ésaquin caxa: Min camina min naénu fiu béru upi 'apan. ;Usa cat?

¢Usa 'ainbi cara chucu 'aisama uisax coax? 28 Cacéxun ca ain 'ibun caxa: Axa 'émi nishcé
unin ca usaquin 'axa. Cacéxun ca an flu mééxuncé unicaman caxa: ;Nunu a chucu
'aisamacama béchiti cuanti cara uisa 'iti 'ic? 2° Quia ca afn 'ibun caxa: A échiquin mina
flu 'apécé aribi échiti, usa 'ain camina chucu échitima 'ain. 30 Anun ain bimi biti nété
utdmainun abébi canitanun camina énti 'ain. A nété ucébétan cana an naénu 'icé bimi
biti unicama cati 'ain: Chucucama pain camina béchiti 'ain. Béchixun camina néénuxun
néati 'ain. Nu béru upi 'apacé ain bimi bitancéxun camina anu fiu bimi buctinti xubu anu
upi oquin buctnti 'ain.

Mostaza béru fiui quicé bana
(Mr 4.30-32; Lc 13.18-19)
31Bana itsi fiuicésoquin fiuixunquin ca Jesusan anu 'icé unicama ésaquinribi cacéxa:
—Nucén Papa Dios nainu 'icé, an cara ainan 'iti unicama uisoquin ainan 'imiti 'icé
quiax cana mostaza béru fiui quin. Ca ésa 'icén. Axa chamaratsu 'icébi ca mostaza béru
bitancéxun unin ain naénu 'apatia. 32 Mostaza béru ax ca chamaratsuira 'icén, bétsi fiu
béru chamaratsusamaira ca ax 'icén, 'afshbi ca 'apdcéx bétsi fiu béru canicésamaira 'ia.
Usa 'afsha cani iisaribi 'inun péfianacécébétan ca manan nudncé fiuinacamax anu nooi
aia. Usaribiti ca Nucén Papa Diosan unicamax 'itsamashi pain 'iaxbi 'itsaira 'itdnun uatia.

Anun pdn chamiti fiu fiui quicé bana
(Lc 13.20-21)
33 Bana itsi fiuicésoquin Aiuixunquin ca Jesusan anu 'icé unicama ésaquinribi cacéxa:
—Nucén Papa Dios nainu 'icé an cara ainan 'iti unicama uisoquin ain uni 'imiti 'icé
quiax cana anun pan chamiti fiu fiui quin. Xandan xuicéma pain 'ixun anun pan chamiti
Aucéfiun méscucéx ca ain xéquion mésioti réncé ax chaia. Usaribiti ca Nucén Papa
Diosan unicamax 'itsamashi pain 'iaxbi 'itsaira 'itdnun uatia.

Uisa cupf cara bana itsi fiuicésoquin bana fiuia quidxa Jesus quia bana
(Mr 4.33-34)

34 Usoquin ca Jesusan bana itsi fiuicésoquin bétsi bétsi fiu fiuiquin anu 'icé unicama
bana fiuixuancéxa. Bétsi bandnma usoquinshi ca bana fuixuancéxa. 35 Jesusan ca
usaquin bana fiuixunti 'icé quiax ca an Nucén Papa Dios quicé bana uni fiuixuncé unix
bérdma quiacéxa, ésai qui:

'En cana bana itsi fiuicsoquin fiuiquin bana fiuixunti 'ain, uinsaranbia unin 'undnma fiu
fluiquin cana unicama fiuixunti 'ain.

Esai quicé ca fiu béru upf 'imainun chucu ‘aisama fiui quicé bana ax 'icé quixun Jesusan ca

36 Usoquin bana fAuixuntancéxun anu 'icé unicama ébiani cuanx ca Jests xubunu
atsfanacéxa. Atsinia ca afn 'undnmicé unicaman nébétsioraquin Jests cacéxa:

—Uisai quicé cara naénu 'icé chucu fiui quicé bana ax 'icé quixun camina nu fiuixunti
'ain.

37 Cacéxun ca Jesusan cacéxa:

—An fiu béru up{ 'apacé uni asaribi cana uni 'inux Nucén Papa Diosnuax ud 'éx 'ain.
38 Anu fiu béru 'apdcé naé asaribi ca camabi éné me 'icén. Nu béru upf asaribi ca
Nucén Papa Diosan unicama 'icén. Chucusaribi ca a fiunshin 'atimanén 'apun sindnmicé
unicama 'icén. 39 An chucu 'apacé uni asaribi ca fiunshin 'atimanén 'apu 'icén. Anun
bimi biti nété fuiquinbi cana 'éx utécénti nété fiui quian. An bimi bicé unicama asa ca
dngelcama 'icén. 40 Anun fiu bimi biti nétéan unin chucu pain béchitancéxun tsin néénti

nété usaribi ca anun 'éx utécénti nété 'iti 'icén. 41 'Ex uni 'inux Nucén Papa Diosnuax
ud 'ixun 'én dngelcama xucéxun ca an fiu 'aisama 'acé unicama 'imainun an bétsi uni fiu
'aisama 'anun 'amicé unicamaribi bitancéxun 42 mané tsi cha réquirucé anu puti 'icén.
Anuax ca anu 'icé unicamabé témérai bénéti 'inuxun 'aia. 43 Usai 'icébé ca barin uruquian
pécacéxa upi 'icésaribiti an Nucén Papa Diosan bana 'acé unicamax abé 'aish upfira upf
'iti 'icén. An ain pabitan éné bana cuacé unin ca ain nuitunénbi sindnquin cuati 'icén.

Unécé 'aisamaira cupicé fiu fui quicé bana

44 Catancéxun ca Jesusan ésaribi oquin afn 'undnmicé unicama cacéxa:

—Nucén Papa Dios nainu 'icé an cara ainan 'iti unicama uisoquin ainan 'imiti 'icé
quixun fiui cana 'aisamaira cupicé fiu fiui ésai quin: Achushi unin ca 'aisamaira cupicé
fiu, me 'ucé méu uni itsfan unéa, méraxa. Méraquin ca —'énan ca 'iti 'icé —quixun sinani
cuéénquin maputécéanxa. Mapubiani cuanquin ca ain fiucama anun a me maruti curiqui
binuxun maruaxa. Marutancéx curiqui béi utécénquin ca a me ainan 'inun maruaxa.
Usaribiti ca uni bétsi iu cuééncésamaira oi Nucén Papa Diosnan 'iti cuéénia.

Perla cacé fiu cupfira cupi fiui quicé bana
45 Nucén Papa Dios nainu 'icé an ainan 'iti unicama ainan 'imiti ax ca ésaribi 'icén.
Achdshi uni an fiu marucé ax ca murusa fiu, perla cacé, ax po namé iscésa, a fiu upfira
upfi 'aish 'aisamaira cupicé, a biisa tanquin bari nitsia. 46 Bariquin méraxun biisa tani
ca anun maruti curiqui binuxun ain iucama marui cuanxa. Cuanxun maruquin curiqui
bitancéx utécénquin ca a perla 'aisamaira cupicé, ainan 'inun maruaxa. Usaribi oi ca uni
bétsi fiu cuééncésamaira oi Nucén Papa Diosnan 'iti cuéénia.

Anun tsatsa biti rica fiui quicé bana

47 Catancéxun ca Jesusan ésaribi oquin cacéxa:

—Nucén Papa Dios nainu 'icé an cara uisoquin ainan 'iti unicama ain uni 'imiti 'icé
quixun fiui cana rica anun tsatsa biti fiui ésai quin. An tsatsa bicé unicaman ca ain
rica bacanu saracabianquin anun fiu béaratia. Usotancéxun ca anua céfidruia tsatsa
'aisamaira bitsia. 48 Bitancéxun masinu budnxun ca anu tséxun upibushi caisquin biquin
caquinu puruia. Puruquin ca a pitima fiu a bacanu putia. 4° Usaribi ca anun 'éx utécénti
nété 'inuxun 'aia. 'Ex utécéncébé uquin ca dngelcaman unicama Nucén Papa Diosan
iscéx upf 'icé acama abé 'inun bianan an iscéxa upima 'icé unicama bixun, 0 mané tsi
cha réquirucé anu punuxun 'aia. Anuax ca anu 'icé unicamabé témeérai bénéti 'inuxun

'aia.

Jesusan bana 'icésaribi ca bérdma Nucén Papa Diosan bana cuénéo ax upi 'icé quicé bana

51 Catancéxun ca ésaquinribi ain 'undnmicé unicama cacéxa:

—;'En mitsu cacé bana caina cuatin?

Cacéxun ca ain 'undnmicé unicaman —cananuna cuatin —quixun cacéxa. >2 Quia ca
Jesusan cacéxa:

—An Nucén Papa Dios nainu 'icé ain bana Gindncé uni, an ca 'én uni fiuixuncé bana
unicama fiuixuanan bérama 'é Auiquin cuénéo bana aribi fiuixunia. Ax ca xubufiu unfan
a isi ucé uni ain fiu i6 'imainun ain fiu idéma 'aishbi upf, aribi ismicésa 'icén.

Jestis Nazaretnu 'id
(Mr 6.1-6; Lc 4.16-30)

53 Bana itsi fiuicésoquin unicama bana fiuixunquin ancébiani cuanx ca Jesus anuaxa
canicé menu bébacéxa. 54 Bébatancéxun ca anua judios unicama timéti xubunu atsinxun
bana fiuixunquin 'undnmiacéxa. Usoquian bana fiuia cuati ca anu 'icé unicamax ratuti
canancéxa:

—;Uin cara éné uni usaquian bana fiuiti 'undnmiax? ;Uin cushin cara éné menuxuan
unin 'acéma fiu 'ain? 55 Enéx ca carpinteronén béchicé 'icén, 'imainun ca ain titax Marfa
'icén. Jacobo, José, Simdn, Judas acamax ca ain xucén 'icén. 56 Ain chirabacécamaribi
ca énu nubé 'icén. ;Uin 'unanmicéxun cara ésaquin bana fiuianan ésaquinribi fiu 'ati
'unanx?

57 Usai canani ami nishcéxun isquin ca Jesusan atu cacéxa:
—An Nucén Papa Dios quicé bana uni fiuixuncé unfan bana fiuixunia ca unin cuatia.

Usa 'ainbi ca axa anuax canicé unian anuaxa canicé menuxun bana fiuixunia, anu 'icé
unicama 'imainun ain aintsi 'ibucamanribi cuaisama tania.
58 Usaquian Jesus quicésabi oquin ca anu 'icé unicaman —an ca asérabi Nucén Papa

Diosan cushinbi fiu 'aia —quixun sindnma 'icén. Usa 'ain ca Jesusan 'itsa fiu 'aquinma
uni itsfan 'acéma fu 'itsamashi 'acéxa.

14

Juan, an uni nashimicé, ax bama
(Mr 6.14-29; Lc 9.7-9)

1Usa 'ain ca unicaman Jesus fiuiquin chanioia Galileanu 'icé unicaman 'apu, Herodes,
an cuacéxa. 2 Cuaquin ca Herodesnén ratuquin, an iu méémicé unicama cacéxa:

—Jesus, ax ca Juan, an uni nashimicé, a 'icén. Bamaxbi ca baisquiaxa. Usa 'ixun ca uni
itsian 'acéma fiu 'aia. .

3-4 An Juan ain uni tébiscamia 'aish ca usai Herodes quiacéxa. Esai ca 'iacéxa: Herodes,
an ca afn xucén Felipenén ain xanu, Herodias, a biacéxa. Usa 'ain ca —minmi a xanu biti
ca 'aisama 'icé —quixun Juanén Herodes cacéxa. Cacéxun ca Herodesnén ain unicama
Juan bimiacéxa. Bimixun ca néamixun sipuamiacéxa.

5 Ain unicaman Juan 'anun 'amitisa tanquinbi ca camabi unfan —Juan an ca Nucén
Papa Dios quicé bana nu fiuixunia —quixun sindncé 'ain —'émima nishcania —quixun
sindnquin 'amiama "icén. 6 Usa 'ainbi ca antian bacéan nétén Herédesnén camicéx uxtian
unicaman pimainun, Herodiasnén tud xanu xuntacu ax upiti bairani ransacéxa. Usai 'ia
isi ca Herodes chudma tani cuééancéxa. 7 Cuéénquin ca xanu xuntacu cacéxa:

—Afu fiu caramina mi 'indnun '€ Alucati a cana asérabi mi 'indnti 'ain. Sinanatécénti-
moquin cana ashiquin mi cain.

8 Cacéxun ain tita pain fiucatancéxun ca ain titaxa quicésabi oquin cacéxa:

—Juan, an uni nashimicé, a tébiscamixun camina 'é ain maxcd mané xampami 'indnti
'ain.

9 Usaquian cacéxun cuaquin masd nuituiraquin ca Herodesnén 'aisama tancéxa.
'Aisama tanquinbi ca —sinanatécéntimoquin cana mi cain —quixuan cacé sindnan
anu 'icé unicamanribia cuacé cupi usoquian xanu xuntacu 'indnun ain uni cacéxa.
10 Caquin ca sipunuabia Juan tébiscanun quixun ain unicama xuacéxa. 1 Xucéx
cuanxun tébiscabétsinquin béxun ca ain maxca mané xampami xanu xuntacu 'inancéxa.

'Indncéxun budnxun ca ain tita 'indncéxa.
12Usoquian tébiscacé bixun mainbiani cuanxun ca Juanén 'unanmicé unicaman Jesus
fiuixuancéxa.

Jesusan ‘aisamaira 'aish, cinco mil uni pdn pimia
(Mr 6.30-44; Lc 9.10-17; Jn 6.1-14)

13 Usaquian Juan 'acéa ain unicaman fiuixuncéx ca Jesus anuax nuntin cuanx anua
uni 'icéma menu cuancéxa. Usa 'ain ca —anu ca Jesus 'icé —quixuan chanioia cuabiani
bétsi bétsi émanu 'icé unicamax men anua Jesds 'icé anu cuancéxa. 14 Usafa 'itsa
unia riquiancébé mané nuntinuax 'ibuquianquin ca unicama timécé isquin Jesusan
atu nuibacéxa. Nuibaquin ca 'insincé unicama péxciiacéxa. 15> Usaquin 'acébéa bari
xupibucébétan ca ain 'unanmicé unicaman anu cuanxun Jesus cacéxa:

—Bari ca xupibutia, éné mex ca anu uni 'icéma me 'icén. Enu 'laxma unicama
cuantdnun camina cati 'ain. Cuanxuan 'uri 'icé émacamanua atun piti bitdnun camina
xuti 'ain.

16 Cacéxun ca Jesusan cacéxa:

—Ca cuantima 'icén. Mitsun ca piti 'inan.

17 Cacéxun ca ain 'unanmicé unicaman cacéxa: )

—Nun piti fiura ca mécén achdshi pan 'imainun tsatsa rabéishi 'icén.

18 Quia ca Jesusan cacéxa:

—Enu ca '€ béxun.

19 Cacéxuan bécébétan ca Jesusan basinua bucubunun quixun unicama cacéxa. Cacéxa
bucubucébétan ca Jesusan mécén achtshi pancéiiun tsatsa rabé bixun mandmi bésuquin
isquin Nucén Papa Dios —asabi ca —catancéxun pan tucapaxun ain 'undnmicé unicama
'inancéxa. 'Inancéxun ca anu 'icé unicama pan méticaquin 'indncéxa. 20 'Inancéxun
biquin ca unicama camaxunbi puchdquin piacéxa. Puchdquin pia sénéan ca usai 'iisa
'afmabia téxécé piti afin 'undnmicé unicaman mécén rabé 'imainun rabé caquf budcaquin
biacéxa. 21 An puchaquin picé nucé bénécamax ca 'aisamaira 'aish, cinco mil uni 'iacéxa.
Attinshima xanu 'imainun xucamanribi ca puchdquin piacéxa.

Jesus parumpapa camdnanén niquiani cuan
(Mr 6.45-52; Jn 6.16-21)

22 Usotancéxun ca an tsidnquianquin unicama cabianmainuan, atux pain mané
nuntinu céidruquiani 'ucé manan cuanun quixun Jesusan ain 'undnmicé unicama
xuacéxa. 23 Xutancéxun anu 'icé unicama cabiani ca Jests axéshi matanu Nucén Papa
Diosbé banai cuancéxa. Nucén Papa Diosbéa banamainun ca bari cuabuacéxa. Bari
atsincébéa baquishcébé Jestus axéshi anu 'imainuan 24 ain 'undnmicé unicama mané
nuntinu 'iruquiani parimpapa nébétsi cuania ca sufitionpitan cuafinsamoquin bécacéxa.
Bécaia ca béchunanribi tucdncaquin mané nuntinua réutisoquin 'acéxa. 25 Usomainuan
pécaracébé ca parumpapa camédnanén niquiani Jesis atunu cuancéxa. 26 Parumpapa
camdnanén niquiania Jesus cuania isi ca atun béméanan péqui racuéti —fiunshin sapi ca
—quiax ratuti shardrui quiacéxa.

27 Usai quia ca Jesusan atu cacéxa:

—Camina cushicanti 'ain. Racuéaxma ca 'it, 'é cana 'ain.

28 Cacéxun ca Pedronén cacéxa:

—Mix camina asérabi Nucén 'Ibu 'ain. Usa 'ixun ca 'éx parimpapa camdnanén
niquiani minu cuanun 'é cat.

29 Cacéxun ca Jesusan cacéxa:

—Ca ut.

Cacéx ca Pedro mané nuntinuax 'ibliquiani parimpapa caméananén niquiani Jesisnu

cuancéxa. 30 Cuanibi ca sufidan upitan parimpapa béchdaian isi racuéti nanébuti
cuéncéni quiacéxa:
—Cana bacamiquin, 'é ca bitsi ut.

31 Cuéncénquia cacéxun biquin ca Jesusan cacéxa:

—;Uisacatsi caramina 'én mi parimpapa camadnanén nicuatsinimi 'énu unun 'im-
icéxbi 'émi catamétiman? Camina 'émi sindncémasa 'ain. )

32 Jestsbéa Pedro mané nuntinu 'irucébé ca sufitan nétéacéxa. 33 Nétecébétan ca
mané nuntinu 'icé unicaman a tandin rantin puruni tsébuti ami sindnquin Jesus cacéxa:

—Mix camina asérabi Nucén Papa Diosan Béchicé a 'ain.

Genesaret menuxuan Jesusan 'insincé unicama péxctia
(Mr 6.53-56)

34 Parumpapa 'ucé manan cuanx ca Genesaret cacé menu bébacéxa. 35 Bébaia isquin
ca a menu 'icé unicaman —axa ucé ux ca Jesus 'icé —quixun 'unanquin a menu 'icé
unicaman 'undnun chaniocéxa. Chaniocébétan ca uni 'insincécama Jestsnu béacéxa.
36 Bécéxun ca fiucé unicaman Jesus cacéxa:

—Min chupa cuébishi ca nu ticamit. Esaquin caquin ticafshi ca 'insincé unicamax
péxcuacéxa.

15

Ain nuitu upima cupia unin 'atima fiu 'acé bana
(Mr 7.1-23)
1 Fariseo unicamabétan ca an Moisésnén bana 'undncé unicamanribi Jerusalén éman-
uax ricuatsini uxun Jesus cacéxa: 2 —;Uisacasquin cara min 'undnmicé unicaman nucén
rara quid bana tanimin? A bana quidsabi oi 'iquinma ca méchucaxunmashi piia.



Mateo 15:3 101 Mateo 15:24

3 Cacéxun ca Jesusan atu fiucdquin cacéxa:

—; Uisacatsi caramina mitsux mitsun rara quid bana tanibi Nucén Papa Dios quidsabi
oi 'iman? 4 Nucén Papa Dios ca ésai quiacéxa: “Min papan bana, min titan bana camina
cuati 'ain”. 'Imainun ca ésaribiti quiacéxa: “Axa ain papa, ain tita fui 'atimati banacé
uni a camina bamamiti 'ain”. 5 Usa 'ainbi camina mitsux ésai quin: Unin ca ain papa,
afn tita ésaquin cati 'icén: Mi 'indnti 'ixunbi cana 'én mi 'indnti fiucama Nucén Papa
Dios 'inan. ¢ Axa usai quicé uni an ain papa ain tita fiu 'aquintima ca asabi 'icé quiax
camina mitsux quin. Usai quiquin camina mitsun raran fuid bana ashi sindnquin Nucén
Papa Diosan bana quicésabi oquin 'aiman. 7 Mitsux camina cémé 'ain. Isafasnéan mitsu
Auiquin cuénéo bana ca ésai quia:

8 Fné unicaman ca ain cuébitanshi 'é rabia, 'ixunbi ca ain nuitu méu 'é sinanima. 2 Nucén
Papa Diosan bana isa quixun ca uninbi fiuicé banaishi unicama fiuixunia. Usa

'ixun ca fancdbi 'é rabia.
Isafasnén cuénéo bana quicésabi oi camina mitsux 'in.

10 Catancéxun ca ésaquinribi Jesusan cuénxun unicama cacéxa:

—'En, bana fiuimainun ca upf oquin cuacan. 1! Ain fiu picé cupima, ain nuitunén
'atimaquin sinania, ain cuébitan upima banan banacé a cupi ca Nucén Papa Diosan uni
upima isia.

12Usaquian caia ca ain 'undnmicé unicaman Jesus nébétsioraxun cacéxa:

—;Caramina isan, fariseo unicamx ca usaquinmi unicama fuixunia cuati mimi
nishaxa?

13 Cacéxun ca Jeususan cacéxa:

—Uicamax cara Nucén Papa Dios nainu 'icé an ainan 'imicéma 'ic€, acamax ca asérabi
ainanma 'aish abéma 'iti 'icén, ain tapuncénunbi échicéxa i 'icésaribiti fiancaishi 'iti
'icén. 14 Fariseo unicamaxa nishiabi camina iséshiti 'ain. Atun Nucén Papa Diosan bana
uni itsi 'undnmiti 'ixunbi ca uisai cara quia quixun 'unanima. Ca béxufiu unisa 'icén.
Béxurfiu unin abé béxufiu uni itsi budncatsi quixun 'aibi ca béxufiu 'ixun uin cuanti cara
quixun 'unanima, a rabétaxbi aman cuanx quininu nipacéti 'icén.

15 Usai quia cuaquinbi ca Pedronén Jesus cacéxa:

—Unian picé fiu Aui quicé bana ax cara uisai quicé 'icé quixun ca nu fiuixun.

16 Cacéxun ca Jesusan cacéxa:

—;Mitstnribi caramina 'én cacéxun 'én bana cuatiman? 17 Unfan fiu ain cuébitan
picéx ca ain pucunuishi atsinia. Atsintancéx ca amiribishi chiquitia. ;A caramina
'unaniman? 18 Usa 'ainbi ca uni masdquin sinani 'atimati banaia. Afn nuitu upima 'ain
ca usai banaia. Usa 'icé Nucén Papa Diosan iscéx ca uni 'atima 'icén. 1° Ain nuitu méu ca
unin 'atima fiu 'ati sinania, uni 'ati, ain xanuma 'ainbi xanubé 'iti, xanu cuaioti, uni itsin
flu mécamati, céméi uni itsimi mandnti, uni itsi fiui 'atimati banati. 20 An usa fiucama
'acé unicama ca Nucén Papa Diosan iscéx upima 'icén. Méchucaxunma picé 'afshbi ain
sinan upi 'icé ca Nucén Papa Diosan uni upima isima.

Judiosma xanu Jestsmi cataméa
(Mr 7.24-30)

21 Anuax cuanx ca Jesus anua Tiro cacé éma 'imainun Sidén cacé éma 'icé a menu
bébacéxa. 22Bébaia ca anu 'icé Cananea xanu, an anu cuanquin munuma banaquin Jesus
cardishiacéxa:

—Mix camina Nucén 'Tbu, Davitan rébuinqui 'ain. Usa 'ixun camina '€ 'aquinti 'ain. 'En
ini tud ca anua fiunshin 'atima 'ain 'itsaira paé tania.

23 Caquian caraishicéxunbi ca Jesusan cdma 'icén. Caiama oquin ca ain 'undnmicé
unicaman a rapasu cuanquin —an ca cuéncénquin nu nuia. Camina a cuantnun cati
'ai —quixun cacéxa.

24 Usaquian cacéxun ca Jesusan xanu cacéxa:

—Judiosma unibuma, judios unicamaishi ami sinanaminun ca 'én Papa Diosan 'é
caxa. Axa 'ura cuancéa 'aracacé fiuina ain 'ibun bétécéncésaribi oquin judios unibu ami
sindnun quixun canun ca Nucén Papa Diosan '€ caxa.

25 Cacéxun cuaquinbi ca a tandin rantin puruni tsébuquin a xanun cacéxa:

—Camina 'én tud 'é péxcuxunti 'ain.
_ 26 Cacéxun ca —judios unicama pain 'aquini cana uacén —quixun sindnquin Jesusan
ésaquin cacéxa:

—Tud xura pimiti bixunbi camun pimiti ca 'aisama 'icén.

27 Cacéxun ca a xanun cacéxa:

—Usa ca. Usa 'ainbi ca cuénan témuxun ain 'ibtian réupatia piti sani camunan piia.

28 Cacéxun ca Jesusan cacéxa:

—Mix camina asérabi 'émi cataméti 'én mi up{ oquin 'aquinun quiax 'émi sinan. Usa
'ain ca mix cuééncésabi oi 'iti 'icén.

Quixuan cacébéshi ca ain ini tua péxcuacéxa.

Galilea menuxuan Jesusan uni fiucécama péxciia
29 Anu Tiro 'imainun Siddn 'icé me anuax cuanx ca Jesus parumpapa Galilea ratdbiani
matd menu mapéracétancéx anu tsébuacéxa. 30 Anua tsotan ca anu ricuatsinquin

'aisamaira unin, uni 'insincé 'itsaira béacéxa. Axa ain niti bétsicé uni 'imainun ain
bérumi nucé 'imainun pabé 'imainun banafiuma, a unicama 'imainun bétsi bétsi 'insinan

'icé unicamaribi a tandin béia ca Jesusan péxcliacéxa. 31 Péxcucéx ca banafiuma
unicamax banacéxa. Banamainun ca axa ain quisi ain péfidnmi flucé unicamaxribi
péxctiacéxa. Péxcumainun ca axa ain niti bétsicé unicamax upiti niacéxa. Ain bérumi
flucé unicamanribi ca béoquiquin isacéxa. Usaia 'ia isquin ca anu 'icé unicaman uisa
uni cara énéx 'icé quixun sinani cuéénquin chudma tanquin Nucén Papa Dios, a Israel
unicaman rabicé, a rabiacéxa.

Jesusan ‘aisamaira ‘aish, cuatro mil uni pdn pimia
(Mr 8.1-10)

32 'Itsa unixa timécamé 'éocé 'ain ca ain 'unanmicé unicama cuénxun Jesusan atu
cacéxa:

—FEné unicamax ca énu rabé 'imainun achtshi nété 'ébé 'icén. Usa 'aish ca a atun piti
fufiuma 'icén. Usa 'ain cana 'én atu 'itsaira nuibaquin 'aquinsa tanin. Cuanibima atux
bainuax béénania, usa 'ain cana fiu naracamixunma xuisama tanin.

33 Cacéxun ca ain 'undnmicé unicaman cacéxa:

—;Enéx ca anu uni 'icéma me 'icén. ;Uinua caranuna éné unicaman pimiti piti biti
'ain?

34 Cacéxuan Jesusan —;juiti pdnfiu caramina 'ain? —quixun fiucdcéxun ca ain
'undnmicé unicaman —énu ca mécén achtshi 'imainun rabé pan 'imainun 'itsamashi
tsatsaratsu 'icé —quixun cacéxa.

35 Usaquin cacéxun ca Jesusan axa timécamé 'éocé uni menu tsébunun quixun cacéxa.
36 Usoxun ca pancamacéfiun tsatsaribi bixun Nucén Papa Dios —asdbi ca —catancéxun a
piti fiu tucapaxun ain 'undnmicé unicama 'inancéxa. 'Indncéxun ca anu 'icé unicama
pinun méticaquin 'indncéxa. Ain 'undnmicé unicaman a unicama 'indncéx cénutisa
'afshbi ca a piticamax céfdama 'icén, 37 a unicaman puchdquin picéxbi. Camdaxbia
puchécébétan ca Jesusan 'undnmicé unicaman mécén achdshi 'imainun rabé caquf
budcaquin téxécé piti biacéxa. 38 An a piti picé nucé bénécama ca 'itsaira 'aish cuatro
mil 'iacéxa. Atdinshima xanu 'imainun xucamanribi ca puchdquin piacéxa. 39 Usoquin
pimitancéxun a unicama —cuanmainun ca cuan —quixun cabiani ca Jesiis mané nuntinu
'iruquiani cuanx Magdala cacé menu cuancéxa.

16

Fariseo unicamabétan saduceo unicaman uni itsian 'acéma fiu 'anun quixun Jesus ca
(Mr 8.11-13; Lc 12.54-56)
1 Fariseo unicama 'imainun saduceo unicaman ca anu cuanxun Nucén Papa Diosan
cushin caraisa fiu 'aia iscatsi quixun, Jesus ain sinanénbi isa unfan iscéma fiu nainua
'anun quixun cacéxa. 2 Cacéxun ca Jesusan cacéxa:

—Ca ésa "icén. Bari cuabticébétan naf isi camina quin: “Nété ca upf cuabutia, iméishi
ca nété upi pécarati 'icén”. 3 Bétsi nétén camina bésuquin naf isi quin: “Nété ca béitia,
'uf ca 'itsa 'ibuti 'icén”. Naf isquin camina uisai cara nété 'iti 'icé quixun 'unanin. Usa
fiu 'unancé 'ixunbi camina 'én bana fiuixunia cuanan 'én 'aia isquinshi 'unéntisa 'ixunbi
'"unaniman, 'éx cana asérabi Nucén Papa Diosnuax ucé 'ai quixun. 4 Ené unicama Nucén
Papa Diosmi sindncéma 'ixun ca atun isnun uni itsin 'acéma fiu 'anun quixun 'é caia.
Usa 'ainbi cana, 'éx cana asérabi Nucén Papa Diosnuax ud 'ai quixun atun 'undnun, bétsi
fiuribi atdan flucdcéxunbi 'aiman. Enéishi cana mitsu cain, Jonds 'idsaribiti cana 'éx "iti
'ain.

Usoquin cabiani ca Jests anu 'icé unicama ébiani cuancéxa.

Anun pdn chamiti fusa 'icé fariseo unibunén bana cuatima quicé bana
(Mr 8.14-21)

5 Parimpapa 'ucé manan cuanquinbi ca Jesusan 'undnmicé unicaman atun piti fiu
buanquinma manuacéxa. ¢ Manubiancébé ca Jesusan cacéxa:

—Fariseo unibu 'imainun saduceo unibunéxa anua pan chamiti fiusa 'icé ax 'icésa
usaribi 'itin rabanan camina bértancati 'ain. 7 Cacéx ca —nunu pan bécéma cupi ca

nu usaquin caia —quiax afn 'undnmicé unicamax canancéxa. 8 Canania 'undnquin ca
Jesusan cacéxa:

—;Uisa cupi caramina mitsux, pdn cananuna bécéma 'ai quiax cananin? Mitsux
camina 'émi catamécémasa 'ain. 9 ;'En fiu 'aia isinbi caramina ui carana 'éx 'ai quixun
'unaniman? ;Caramina 'én unicama pimiami iscancé a manuan? ;En mécén achdshi
pan pimicéxuan cinco mil unin téxéocé, mécén rabé 'imainun rabé caquf buicaquin
bixunbi caramina sinaniman? 10 ;Bétsi néténribi 'én mécén achtshi 'imainun rabé pan
pimicéxuan cuatro mil unin téxéocé a mécén achushi 'imainun rabé caqui budcaquin

bixunbi caramina sinaniman? 11! 'En cana fariseo unibu 'imainun saduceo unibunéxa
anun pan chamiti fiusa 'icésa usaribi 'itin rabananmi bértiancanun quixun mitsu can.

Cafbi cana pan fiuiira quicéma 'ain. ;Usaquin 'én cacéxun caramina cuacéma 'ain?

12 Cacéxun ca afn 'undnmicé unicaman —Jesusan ca anun pan chamiti fiu fiuiquin
caquinbi fariseo unibu 'imainun saduceo unibunéan 'undnmicé banacama ca asérabi 'icé
quixun sindnquin a cuatin rabanan bértiancanun nu caxa —quixun 'undncéxa.

Jestis ax ca asérabi Cristo 'icé quidxa Pedro quia
(Mr 8.27-30; Lc 9.18-21)

13 Usotancéx anu Cesdrea de Filipo cacé éma 'icé me anu cuanx riquianquin ca ain
'unanmicé unicama Jesusan fiucaquin cacéxa:

—;Uni 'inux Nucén Papa Diosnuax ud 'aish carana 'éx ui 'ai quiax cara unicama quin?

14 Cacéxun ca atun cacéxa:

—Rairinéx ca quia, mix ismina Juan, an uni nashimicé, a 'ain. Rairinéx ca quia, mix
ismina Elias a 'ain. Rairinéxribi ca quia, mix sapi ismina Jeremfas a 'ain, ama 'aish ismina
an Nucén Papa Dios quicé bana unicama fiuixuan uni itsi a 'iti 'ain.

15 Cacéxun ca ain 'undnmicé unicama Jesusan cacéxa:

—/Atlxa usai quimainun caramina mitsux 'éx caraisana ui 'ai quin?

16 Quia ca Simén Pedronén cacéxa:

—Mix camina axa bamatimoi tsécé Nucén Papa Dios ain Béchicé, Cristo, axa utinu nun
caincé, a 'ain.

17 Cacéxun ca Jesusan cacéxa:

—Simdn, Jonasan béchicé, cana mi cain, unin ca usaquin mi sindnmicéma 'icén. 'En
Papa nainu 'icé an ca mi sindnxunquin usoquinmi sindnun mi sindnmiaxa. An ca mi
sindanmiaxa quixun 'unani camina cuéénti 'ain.

18 Caxun ca mapara, griego banan “petra” cacé, a sindnquin Jesusan Simén cacéxa:

—'En cana mi cain, mix camina Pedro caquin anécé 'iti 'ain. Minmi 'émi bér{ cacé bana
sindncé usaribi oquin sindncé ca axa 'émi catamécé unicamax 'iti 'icén. Bamatancéxbi
céfidtimoi ca a unicamax 'énan 'iti 'icén. 19 'En cana 'én cushi mi 'indnti 'ain, ami

cushixunmi '€ fiuiquin bana unicama fiuixunun. An minmi'é fiuiquin bana fiuixuncéxun
cuacé unicamax ca 'én Papa Diosan uni 'iti 'icén. A cushinbi Nucén Papa Diosan
sindncésaribi oquin sindnquin, ain unicamax ca usai 'iti 'icé quixun caquin, ésa fiu ca
'ati 'icé quixun canan, ésa fiu ca 'atima 'icé quixun cacébétan ca Nucén Papa Dios nainu
'icé an, —usa ca —quixun sinanti 'icén.

20 Usaquin Pedro catancéxun ca ain 'undnmicé unicama Jesusan cacéxa:

—'Ex cana ax utia judios unibunén caincé Cristo a 'ai quixun camina uinu 'icé unibi
catima 'ain.

—'Ex cana unin 'acéx bamati 'ai —quidxa Jestis quia
(Mr 8.31-9.1; Lc 9.22-27)

21 Esaquin caquin _sénéoptancéxun ca ain bamati fiuixuntabaquin Jesusan ain 'unan-
micé unicama ésaquin cacéxa:

—'En Papa Dios cuééncésabi oi cana Jerusalénu cuanin. Cuanx bébacé ca anu 'icé
uni apdncamabé judios sacerdotenén cushicama 'imainun an Moisésnén cuénéo bana
'undncé unicamax 'én bana cuaisama tani 'émi nishti 'icén. 'Emi nishquin ca '€ uni itsi
'amiti 'icén. Usaquian 'é 'acéx bamatancéx cana rabé nété 'iénxa pécaracébé bafsquiti
'ain.

22 Usaria quia oquin ca Pedronén Jests amo nitsinaxun fiu caquin cacéxa:

—Usai camina 'itima 'ain, Nucén Papa Diosax ca mixmi usai 'iti cuééntima 'icén.

23 Usaquin cacéx cuainacéquin ca Jesusan Pedro fiu caquin cacéxa:

—Min camina fiunshin 'atimanén 'apu, Satands, an sindncésa oquin sinanin. Usaquin
sindnxunma ca 'at. Min camina 'é fiu 'atima 'amitisa tanin. 'En Papa Dios cuééncésabi oi
'idxma '"éx 'inun quixun sindnquin camina unin sindncésa oquinshi sinanin.

24 Catancéxun ca ain 'unanmicé unicama ésaquin Jesusan cacéxa:

—Uix cara 'én uni 'iisa tania an ca a 'ai bamanuxunbi 'émi cataméti quicé bana
énquinma 'ati 'icén. 25 Uin cara ain cuééncésa oquin 'ai, éné néténu upitax tsétishi
sinania, ax ca Nucén Papa Diosnan 'itima 'icén. Usa 'ainbi ca uinu 'icé unin cara éné
néténushi upitax tséti sindnquinma 'émi cataméquin 'éx quicésabi oquin 'aia, ax Nucén
Papa Diosnan 'aish ain néténu abé 'iti 'icén. 26 Unix ca éné néténuax 'itsaira fiufiu 'iti
'icén, 'aishbi ca Nucén Papa Diosmi sindncéma 'aish abé upima 'ianan ain néténu abé
'itima 'icén. Usa 'ain ca axa bamacébé ain fiucama ax flancabia bicé 'icén. ;Nucén Papa
Diosbé bamatimoi tsénuxun cara unin afiu fiun cupioti 'ic? Anun cupioti fiu ca 'aima
'icén. 27 'Ex cana 'én Papa Diosan néténu cuantancéx anu abé 'Apu 'iti 'ain. 'Ex 'Apu
'aish utécéncébé ca 'én dngelcamaribi uti 'icén. Uxun cana unicama achushi achushi
atun nuitu 'undnquin an fiu 'atima 'acé unicama a 'atimonan an upi fiu 'acé unicama 'ébé
'inixa cuéénun 'imiti 'ain. 28 'En cana asérabi mitsu cain, axa énu 'ébé 'icé uni rairinén
ca bamacéma pain 'ixun, uni 'inux Nucén Papa Diosnuax ud 'ic€, 'éx cana asérabi 'én
unicaman cushi 'ai quixun isti 'icén.

17

Axbia Jesus bétsia
(Mr 9.2-13; Lc 9.28-36)

1 Usaquin ain 'undnmicé unicama catancéx ca mécén achushi 'imainun achtshi nété
'icebé ain 'undnmicé uni rairi ébiani, Pedrocéfiun Jacobo 'imainun ain xucén Juan,
acamaishi buani Jesis matdnu cuancéxa. 2 Anu cuantancéx ca a unicaman ismainunbi
Jesus bétsiacéxa. Bétsii ca barin pécacésa 'inun ain bémdanan ichtiacéxa. Ain chuparibi ca
uxuira 'aish bari upi uruia iscésa 'iacéxa. 3 Usa 'icé isanan ca El{fasbéa Moisés chiquiracéti
Jesusbé banaia isacéxa. 4 Usai 'ia abé banaia isquin ca Pedronén Jesus cacéxa:

—Nuxnu énu 'icé ca asdbiira 'icén. Mix cuééncébétan cananuna rabé 'imainun

achtshi xuburatsu 'ati 'ain. Ax ca minan achtshi 'imainun Moisésnan achtshi 'imainun
Eliasnanribi achushi 'iti 'icén.

5 Usaquian Pedronén cacébétainshi ca acama cuin péquicésanén tupé'oncéxa.
Usocéxun ca Pedro, Jacobo, Juan acaman nété cuin méuciiaxa ésai banaia cuacéxa:

—FEnéx ca 'éx amiira sinani cuééncé, 'én bacé béchicé 'icén. Afn bana ca cuacan.

6 £sai quia cuati ca 'aisamairai racuéti memi bédmpucuti racdbuacéxa.

7 Usai 'ia racuétan bamaiabi ca Jesusan anu cuanquin raméquin cacéxa:

—Ca nirucan, racuéaxma ca 'it. 8 Esaquian cacéx bépéqui chairuquin iscéxbi ca uibi
'aima 'imainun Jesuséshi anu 'iacéxa.
9 Usaquiani matanuax cuanquin ca Jesusan atu cacéxa:

—Mitstiinmi isanan cuacé éné fiucama camina uinu 'icé unibi fiuixuntima 'ain. Uni
'inux Nucén Papa Diosnuax ua 'aish, 'éx bamatancéx balsqulcebetan cuni camina €né

filucama unicama fiuixunti 'ain.
10 Usaquin cacéxun ca ain 'unanmicé unicaman Jesus fiucaquin cacéxa:

—;Mixmi asérabi Cristo 'ainbi cara uisacatsi an Moisésnén cuénéo bana 'unancé
unicamax, Elias pain ca uti 'icé quiax quin?

11 Cacéxun ca Jesusan cacéxa:

—El{as ax pain ca uti 'icé quicé bana ax ca asérabi 'icén. Uxun ca unicama Nucén Papa
Diosmia sindnun sindnmiti 'icén, usai quicé banax ca asérabi 'icén. 12 Asérabi 'ainbi cana
mitsu cain, Elfas pain ca uaxa. Ucébi cajudios unicaman ui cara ax 'icé quixun 'undncéma
'icén. 'Undnquinma ca atixa cuééncésa oquinshi a 'atimoxa. A 'atimocésaribi oquin ca
uni 'inux Nucén Papa Diosnhuax ud 'icé 'éribi 'atimoti 'icén.

13 Usaquian Jesusan cacéxun ca ain 'undnmicé unicaman 'unancéxa, —Elfas ca uti 'icé
quid bana, ax ca Juan, an uni nashimicé, a fiuia quia 'icé —quixun.

An upf 'icébi ain nami bérérumiquin uni béndnmicé 'insiniiu tud Jesusan péxciia
(Mr 9.14-29; Lc 9.37-43)

14 Matdnuax cuanx ca anua 'aisamaira uni timécé anu Jesus bébacéxa. Bébacébé anu
cuani ain bémdnon rantin puruni tsébuquin ca achushi unin cacéxa: 15 —;'En béchicé
caramina 'é péxcuxuntima 'ain? Ain namix niméti bérérui saquiquiquin ca paé tania.
Niméti saquiqui ca 'itsai tsinu 'iruanan bacanu nipacétia. 16 Usaia 'ia cana min 'undnmicé
unicamanu 'éa péxcuxunun quixun béan. Béiabi ca 'é péxcuxuncéma 'icén.

17Quia cuaquin ca Jesusan anu 'icé unicama cacéxa:

—Mitsun camina Nucén Papa Dios ax ca asérabi cushi 'icé quixun sinaniman. Camina
ami cataméisama tanin. ;Mitsuxmi ami cataménun carana uiti nétén mitsu 'undnmiti
'ain? ; Uitishi nétén carana 'éx mitsu cupi masa nuituti 'ain? 'E ca a tud béxun.

18 Cacéxuan bécébétan ca Jesusan a tudnu 'icé funshin 'atima chiquinun caquin
chiquiancéxa. Chiquicébé ca péxcuti asdbi 'iacéxa.

19 Usaquian 'acé ca attixéshi abé 'ixun afn 'undnmicé unicaman Jesus fiucacéxa:

—;Uisa cupi caranuna nun a tudnu 'icé fiunshin 'atima chiquincasman?

20 Cacéxun ca Jesusan cacéxa:

—Mitsun camina uisaira cushi cara Nucén Papa Diosan cushi icé quixun sinaniman.
Mostaza béru ax ca chamaratsu 'icén. Asaribi 'aish 'itsamaratsushi Nucén Papa Diosmi
sindncé 'ixun, Ené fiu cana 'atima 'ai, quixun sindnquinbi asérabi ami cataméquin
flucdquin camina uisa fiu caramina 'aisa tani a 'ati 'ain. Mitsux ami 'itsamashi catamécé
'ixunbimi éné mat4, Enuax ca 'uri tactt, cacéx ca 'uri tacuti 'icén. 2! Esa fiunshin 'atima
chiquintix ca pima samaquin Nucén Papa Dios fiucaquin chiquinti 'icén.

—'Ex cana unin 'acéx bamati 'ai —quidxa Jesiis quitécéan
(Mr 9.30-32; Lc 9.43-45)

22 Usoxun ca abéa Galilea menu cuania Jesusan ain 'undnmicé unicama cacéxa:

—Uni 'inux Nucén Papa Diosnuax ua 'icé ca 'é unin an rairi uni 'aminun uni 'inanti
'icén. 23 'Inancéxun bixun ca 'é 'ati 'icén. 'Acéx bamatancéx cana rabé nété 'idnxa
pécaracébé bafsquinuxun 'ain.

Quixuan cacéxun cuati ca ain 'undnmicé unicamax masa nuituacéxa.

Anuxun Nucén Papa Dios rabiti xubu anun ménioti curiqui fiui quicé bana

24 Capernaumnu cuanxa Jesus 'imainun ain 'undnmicé unicamax bébacébétan ca an
anuxun Nucén Papa Dios rabiti xubu anun ménioti curiqui bicé unin anu cuanquin Simén
Pedro fiucdquin cacéxa:

—;Mitsun 'ibun cara curiqui, anun anuxun Nucén Papa Dios rabiti xubu ménfoti,
'inanimin?

25 Cacéxun ca Pedronén cacéxa:

—Ca 'inania.

Usaquin catancéxbia a fiucadnux xubunu atsinia ca Jesusan Simén Pedro fiucacéxa:

—Simdn, juisaquin caramina sinanin? ;Ené néténu 'icé 'apucaman cara a curiqui
'indnun ui cain? ;A curiqui 'indnun quixun cara ain aintsicama cain? ;A curiqui 'indnun
cara bétsi unicama cain?

26 Cacéxun ca Simén Pedronén cacéxa:

—Ain aintsicamama, bétsi unicama ca a curiqui 'indnun quixun caia.

Cacéxun ca Jesusan cacéxa:

—Ca usa 'icén. Ain aintsicaman ca a curiqui 'inanima. 27 Usa 'ain curiqui 'indntima
'ainbi camina an curiqui bicé uninma numi nishquin mas4 sinania quixun ésaquin 'ati
'ain. Camina pardmpapanu mishqui cuanti 'ain. Mishquiquinmi a pain bicé tsatsa,
ain ana 'ucé méu isquin camina anua curiqui mérati 'ain. Méraquin a curiqui bixun
camina an curiqui bicé uni 'indnti 'ain. A curiquinéx ca 'iti 'icén, minan 'indnanmi 'éribi
'inanxuncé.

18

Uix cara bétsi unicamabétan sénenmaira 'icé quicé bana

(Mr 9.33-37; Lc 9.46-48)
1Usai 'icébétan ca anu cuanquin afn 'undnmicé unicaman Jesus fiucaquin cacéxa:
—;Nucén Papa Diosan néténu cara uix anu 'icé unicamabétan sénénmaira 'iti 'ic?

2 Cacéxun ca Jesusan, tud achudshi cuénxun atu nébétsi nitsinxun cacéxa: 3 —Asérabi
cana mitsu cain, mitsux cha 'iisa tanquin usaquin 'é fiucati camina sinanati 'ain.

Sinanacéma 'ianan tudcamaxa cha 'iti sinanima an a bértiancé unimi catamécé, usaribiti
'émi catamécéma 'aish camina mitsux Nucén Papa Diosnan 'itima 'ain. 4 Ui unix cara éné

tudsaribi 'aish cha 'iti sinanima 'émi catamétia, ax ca Nucén Papa Dios nainu 'icé an iscéx
afn uni rafrisamaira 'icén. 5 Uicaman cara 'émi sindnquin éné tudsaribi 'icéa —fiuumara
ca —quixun unin sindncé uni a 'aquinsa 'icé nuibaquin 'aquinia, an ca 'éribi 'aquinia.

'Uchati rabanan béruancati Jestis quid bana
(Mr 9.42-48; Lc 17.1-2)

6 Usa 'ain ca an 'émia sindncé uni 'imainun tua 'émia sindnti énun quixun 'atima fiu
'amiquin 'uchamicé unix ain 'ucha chaira 'icén. Usa 'aish ca 'aisamaira oquin casticancé
'iti 'icén. A unix ca anun fiu rénti maxax ami tétécérécatancéxun parinmapa nébétsi
nicéxa uni nanécésamaira oi casticancé 'iti 'icén. 7 Esaribiti ca 'ia. Bétsi unfan fiu 'atima
'anun sindnmicéxun 'ai ca uni ain 'ucha cupi 'itsaira téméraia. Camabi unix ca fiu 'atima
'anun quixuan bétsi unin sindnmicé 'icén. Usa 'ainbi ca an bétsi uni 'atima fiu 'amicé ax
'uchafiuira 'aish 'aisamaira oquin casticancé 'iti 'icén, ain 'ucha cupi.

8 Min mécén, min taé anun 'aisama fiu 'ati cuééncé 'ixun camina ashiquin manuquin
énti 'ain. Usoquin 'ai camina min mécém, min taé téaxun nicésa 'iti 'ain. Mix mécén
rabéfiu 'aishmi mané tsinu anuax témérai cuantima cupimi min mécén, min taé téaxun
niti ca asabi 'icén. 2 Min béru anun fiu isi 'atima fiu 'ati cuééncé 'ixun camina ashiquin
manuquin énti 'ain. Usoquin 'ai camina min béru achushi échixun nicésa 'iti 'ain.
Mix béru rabéfiu 'aishmi mané tsinu anuax témérai cuantima cupfmi min béru achtshi
échixun niti ca asdbi 'icén.

Carnero nétécé fiui Jesiis quid bana
(Lc 15.3-7)

10'En unicamax ca tudratsusa 'aish fiuuma 'icé quixun camina sindntima 'ain. 'En cana
mitsu cain, ca fiuumama 'icén. An a bértiancé dngelcamax ca Nucén Papa Diosbébi 'icén.
11Uni 'inux cana 'éx Nucén Papa Diosnuax uacén, unicama ami sindncéma 'aish ainanma
'icébi ainan 'inun 'iéminux.

12 Esaribi oqum ca Jesusan cacéxa:

—Ca ésa 'icén. ;Cien carnerofnua 'ainbia achtshi amanu cuani nététia cara unin a

baritima 'ic? Rairi noventa y nueve an matd menuxun pasto piia ébianxun ca axa nétécé a
bariti 'icén, jusa cat? 13'En cana asérabi mitsu cain, bariquin mérax ca bétsi carnerocama

isia cuééncésamaira oi axa nétécé a mérax cuéénia. 14 Usaribiti ca mitsun Papa Dios
nainu 'icé ax ain unicama achushiratsunénbia a énti cuéénima.

Usoquin axa numi 'uchacé uni ain 'ucha manumiti bana
(Lc 17.3)

15Jesusan ca ésaquinribi ain 'undanmicé unicama cacéxa:

—Axa mix 'icésaribiti Nucén Papa Diosmi sinancé unixa mimi 'uchaia camina abéishi
banaquin —ésai camina 'émi 'ucha —quixun a cati 'ain. Usoquinmi cacéxun cuati
sinanati ca mibé upf{ 'itécénti 'icén. 16 Min cacéxuan cuaisama tancébé camina bétsi
uni an a lucama 'undncé, a buani, axa mimi nishcé uni anu cuantécénti 'ain. Abémi
cuancé uni anribia cacéxun ca axa mimi nishcé uni an, asérabi ca minmi fiuicé bana ax
'icé quixun 'undnti 'icén. 'Undnan ca mix camina asérabi abé upi 'iisa tani quixun 'undnti
'icén. 17 Usaquin 'acéxunbia min bana cuaisama tancébétan camina axa 'émi catamécé
Nucén Papa Diosan unicamax timécé a fiuixunti 'ain. Nuixuncéxun ca attnribi a uni
'éséti 'icén. 'Esécéxunbia atun bana cuaisama tania camina, a unix ca axa Nucén Papa
Diosmi sindncéma unisa 'ianan an 'apu budnmiti curiqui bicé uni 'icésaribiti 'uchafu 'icé
quixun isti 'ain.

18 'En cana asérabi '8mi catamécé 'icd mitsu cain, asérabi 'én sindnmicé 'ixunmi
mitsun, 'én unicama uisai cara "iti 'icé quixun sinanquin —ésa fu ca 'ati 'icé —quixun
canan —ésa fiu ca 'atima 'icé —quixun cacébétan ca Nucén Papa Dios nainu 'icé, an —usa
ca —quixun sinanti 'icén.

19-20 'En unicamaxa 'émi sinani t1mecebe cana 'éx atu nébétsi 'ain. Rabé ' imainun

achushla em1 smam timécebé cana 'éx atu nebet51 ain. 'Imainuan rabetaxr1b1 timécé
'ain cana 'éx atubé 'ain. 'Ex atubé 'ixun cana afu 'ati cara asabi 'icé qulxun ‘undnmiti

'ain. Usa 'ain cana ésaquinribi 'én mitsu cain, mitsu rabétan camina uisainu 'iti cara
Nucén Papa Dios cuéénti 'icé quixun upi oquin sindntancéxun an mitsu 'axunun fucati
'ain, Nucdcéxun ca an mitstinmi cacésabi oquin mitsu 'axunti 'icén.

21 Esaquian afn 'undnmicé uni rafricéfiun cacéxun ca Pedronén Jesus cacéxa:

—;Min uni itsixa 'émi nishi 'uchaia carana uiti oquin ain 'ucha abé ménionanquin
manumiti 'ain? ;Carana mécén achtishi 'imainun rabé oi abé ménfonanti 'ain?

22 Cacéxun ca Jesusan cacéxa:

—Meécén achushi 'imainun rabé oquinmi manuminun cana mi caiman. Uiti oi cara
'uchati 'icé a camabi camina manumiti 'ain.

An uni fiu mééxuncé unian axa ami 'uchacé uni ain 'ucha manumisama tan bana

23 Jesusan ca ésaquinribi cacéxa:

—Nucén Papa Diosnan 'itix ca ésa 'icén: Achushi unin ca an fiu mééxuncé unicama
uiti curiqui cara achushi achutshi unin ribinia quixun istisa tanxa. 24 Istisa tancébétan
ca ain unin an 'aisamaira 'itsa milliones curiqui ribincé uni béaxa. 25 Bécéx uxun ca
curiquifituma 'ixun cupiocasmaxa. Cupiocéxunma ca an fiu méémicé unin ain uni itsi

caxa; Camina acéniun ain xanu 'imainun ain béchicécamaribi bétsi unia iu mééxunun
maruti 'ain. Maruxun curiqui bixun camina 'éa ribincé a cupioquin mi bicé curiqui a 'é

'indnti 'ain. 26 Usaquian cacébé a tandin rantin puruni tsébuquin ca an ribincé uni a fiu
méémicé uni caxa: 'En cana mi cupioti 'ain, camabi a 'én mi ribincé curiqui. 'En mi munu
cupfonun camina cafnpainti 'ain. 27 Cacéxun cuaquin ca an a fiu méémicé unin caxa: 'E
cupioima camina cuanti 'ain. Minmi '€ cupiocéxmabi ca asabi 'icén. 28 Cacéx cuanquinbi

ca an abétan a uni fiu mééxuncé uni méraxa. Méraquin ca —énén ca 'é ribinia —quixun
sindnquin 'itsamashi curfquia ribincéxunbi ain téxatan biquin tétsécaquin caxa: Minmi
'€ ribincé ca 'é cupiot. 2% Cacéxun ca caxa: 'En cana mi cupfoti 'ain, camabi a 'én mi
ribincé curiqui. 'En mi munu cupfonun camina cafnpainti 'ain. 30 Cacéxunbi ca caxa:
Cana 'émi cupfonun cainiman. Caxun ca a ribincé curiquicama a cupioia sipunu 'inun
sipuaxa. 3! Usoquian 'aia isi masa nuituti ca an abétan fiu mééxuncé uni rairicamax an
a iu méémicé uni fiuixuni cuanxa. 32 Cuanxun fAiuixuncéxun cuaquin camicéxa ucé ca

an flu méémicé unin an ribincé uni caxa: Mix camina 'aisama 'ain. Minmi 'é cacéxun
mi nuibaquin cana 'émi ribincé curiquicamami 'é cupfoxunma 'anun mi can. 33 'En mi

'acésaribi oi camina an mi ribincé uni a sipuamima upiti abé ménfonanti 'ian. 34 Cai ami
nishquin ca an fiu méémicé unin an sipu bértiancé uni caxa: An 'é ribincé curiquicama
cupioquin sénéontamainun camina éné uni sipunu téméraminun xéputi 'ai —quixun.

35 Usaribi oquin ca 'én Papa Dios nainu 'icé, an axa mimi 'uchacé unimi ain 'uchacama
abé ménionanquin manumicéma 'icé, mitsun 'uchacama manuquinma uisoquin cara 'ati
'icé usoquin 'ati 'icén.

19

Unix ca ain xanubé énandntima 'icé quicé bana
(Mr 10.1-12; Lc 16.18)
1 Usaquin a fiucama fiuiquin cabiani ca Jesus Galilea menuax cuanx Judea me Jordan
cacé baca 'ucé manan anu bébacéxa. 2Bébaquin ca 'aisamaira unixa timécébétan Jesusan
uni 'insincécama péxciliacéxa.

3 Usa 'ain ca fariseo unibunén anu timéxun Jesds uisai caraisa quia ami mananuxun
cuacatsi quixun flucaquin cacéxa:

—; Uisai cara 'iashia unin ain xanu énti cara asdbi 'ic?

4 Nuc4céxun ca Jesusan cacéxa:

—Camabi fiu unioquin ca Nucén Papa Diosan bébu 'imainun xanu uniocéxa. jAcama
Aluiquin Nucén Papa Diosan bana cuénéo caina iscéma 'ain? > Uniotancéxun ca Nucén
Papa Diosan cacéxa: “'En usoquin uniocé 'ixun ca unin ain xanu biquin, ain titacéfiun
aln papa éni, ain xanubé énananquinma 'iquinti 'icén. A rabétaxbi ca achushisa 'iti
'icén”. © Usa 'ain ca uni afn xanubé rabé 'afshbi achtshisa 'icén. Usaia achtshishi
'indan Nucén Papa Diosan 'imia 'aish ca uni ain xanubé énanantima 'icén, uni itsinribi
ca énananmitima 'icén.

7 Cacéxun ca fariseo unicaman Jesus cacéxa:

—Mixmi quicé bana énéxa asérabi 'afnbi ca Moisésnéan cuénéo banax ésai quin,
énquin ca unin —éné xanu ca bér{ 'én xanuma 'icé —quixun quirica 'atancéxun 'inanquin
aln xanu énti 'icén. ;Uisai cara usai quin?

8 Cacéxun ca Jesusan cacéxa:

—Judios unicamaxa mitsusaribi masdquin sindncé 'ain ca Moisésnén a bana
cuénéocéxa. 'En Papa Diosan ca bébu 'imainun xanu unioquin —unin ca ain xanu énti
'icé —quixun cdma 'icén. 2 'En cana ésoquin mitsu cain, an afn xandxa uni itsibé 'icéma
'icébi nxun, xanu itsi bicé uni ax ca 'uchaia, ain xanuma 'ainbi xanu itsibé 'ia 'icésaribiti.

10Usaquian cacéxa fariseo unicamax riquiancébétan ca ain 'undnmicé unicaman Jesus
cacéxa:

—Unin ca ain xanu éntima 'icé quiaxmi mix quicé 'ain sapi ca unin xanu bitima asdbi
'icén.

11 Cacéxun ca Jesusan cacéxa:

—Usaia uni 'iti ca asabi 'icén, 'ainbi ca camaxirama, a Nucén Papa Diosan usai 'inun
quixun sindnmicé, axéshi usai 'iti asdbi 'icén. 12 Bétsi bétsi unin ca ain nami 'aisama cupi
bacé béchima, usa 'ixun ca xanu bitsima. Bétsi bétsi unin ca uni itsian axa béchicéfiuma
'inun ménfocé 'ixun xanu bitsima. Bétsi bétsi unin ca Nucén Papa Diosmishi sindnquin

afn bana quicésabi oquin upi oquin 'anuxun xanu bitsima. Usa cupia axa xanufiuma 'iisa
tancé uni ax xanufiuma 'iti ca asabi 'icén.

Jesusan raméquin tudcama Nucén Papa Dios fiucdxuan
(Mr 10.13-16; Lc 18.15-17)
13 Usa 'ain ca ainsa sinanxunquin raméquin Nucén Papa Dios flucdxunun quixun
tudracama Jesusnu bécancéxa. Béiabi ca Jesusan 'undnmicé unicaman an bécécama fiu

caquin —tud xuracama énu béxunma ca buantan —quixun cacéxa. 14 Caiabi ca Jesusan
cacéxa: .

—Cuantanun caxunma ca tua xuracama 'énua unun én. 'Emi catamétia Nucén Papa
Diosan ainan 'imicé unicamax ca éné tuad xuracamasaribi 'icén.

15 Usaquin catancéxun ca Jesusan a tudcama raméquin Nucén Papa Dios fiucaxu-
ancéxa. Nucdxuntancéx ca Jesls anuax cuancéxa.

Jesuisbéa 'itsaira fiuriu bénd uni bana
(Mr 10.17-31; Lc 18.18-30)

16 Anuaxa cuania ca bénd uni achdshinén anu cuanquin Jesus cacéxa:

—Mix camina upf uni 'ain. Usa 'ixun camina 'é fiuixunti 'ain, ;'éx nététimoi Nucén
Papa Diosan néténu abé 'inuxun carana uisa fiu upf 'ati 'ain?

17 Cacéxun ca Jesusan cacéxa:

—; Uisa cup{ caramina min 'éx isana upi 'ai quixun '€ cain? Nucén Papa Diosaxéshi ca
asérabi upf 'icén. Mix ain néténu abé 'iisa tanquin camina ain bana quicésabi oquin 'ati
'ain.

18 Cacéxun ca a bénd unin cacéxa:

—; Uisaia ax quicé banacama carana 'ati 'ain?

Cacéxun ca Jesusan cacéxa:

—Uni camina 'atima 'ain, Uni itsin xanubé camina 'itima 'ain. Uni itsin fiu camina
mécamatima 'ain. Camina bétsi unimi céméi mandntima 'ain. ° Min papa, min titan
bana camina upi oquin cuaquin tanti 'ain. Mixmi bértiancacésaribi oquin camina min
aintsicama nuibaquin 'aquinsa 'icé 'aquinti 'ain.

20 Cacéxun ca a bénd unin cacéxa:

—Chamaratsu 'afshbi minmi 'é cacé banacama quicésabi oi 'id 'aish cana usabii 'in.
JAfiu fiuribi carana 'acéma pan 'ain?

21 Cacéxun ca Jesusan cacéxa:

—Mix Nucén Papa Dios cuééncésabi oi 'iisa tanquin camina cuanxun min fiucama
maruquin curiqui bixun fiufiuma unicama 'inanti 'ain. Usotancéx camina mix fiufiushi
'iti sinanima 'émi sinani 'ébé cuani uti 'ain. Usaquin 'atancéx camina Nucén Papa Diosan
néténu 'ianan usaquin 'acé cupi anuax cuééinra cuéénti 'ain.

22 Usaquian Jesusan cacéxun cuabiani ca ain fiua 'itsaira 'ain, a bénd uni masd nuituti
uténbuax cuancéxa.

23 Usoquin cacéexa cuancébétan ca Jesusan ain 'unanmicé unicama cacéxa:

—'En cana asérabi micama cain, 'aisamaira fiufiu unix ca ainan 'iti 'afshbi fiufiu 'itishi
sinani Nucén Papa Diosnan 'itima 'icén. 24 Amiribishi cana mitsu cain, camello, ax ca
chaira 'aish xumuxan quini chamaratsu 'ain, anun atsinquiantima 'icén. A fiuina chaxa
a quinin atsincasmacésamaira oi ca 'aisamaira fiufiu unix Nucén Papa Diosnan 'itima
'icén.

25 Usafa quia cuati ca ain 'undnmicé unicamax, a banax ca asérabi 'icé quixun
sindncasmai —asérabi a bana 'ain ca ui unixbi Nucén Papa Diosnan 'inux iétima 'icé —
quiax canancéxa. 26 Usai quia isquin ca Jesusan cacéxa:

—'Aisamaira fiufiu unfxa iétisama 'afnbi ca an 'acasmati fiu 'afma 'ain Nucén Papa
Diosan fiufiu uniribi ainan 'inun iémiti 'icén.

27Usaquian atu cacéxun ca Pedronén Jesus cacéxa:

—Nun cananuna mibé ninuxun nun fiucama éan. ;Usa 'ain caranuna Nucén Papa
Diosan néténu 'aish uisa fiufiu 'iti 'ain?

28 Cacéxun ca Jesusan ain 'unanmicé unicama cacéxa:

—Asérabi cana 'én mitsu cain, uni 'inux anuax ud, 'éx Nucén Papa Diosan méniosabi oi
nété idtécéncébé 'apuira 'ain camina, asérabi 'én bana cuacé 'aish mitsun 'ébé cushi 'ixun
Israelnén béchicé mécén rabé 'imainun rabé ain rébiinqui judioscamax cara attian fiu
'acé cupf, uisai 'iti 'icé quixun cati 'ain. 2% Esaquinribi cana mitsu cain, uinu 'icé unin cara
'éx cuééncésabi oquin 'anuxun ain xucén, ain chirabacé, ain papa, ain tita, ain béchicg,
ain naé, afiu lu cara, abi éanxa, a unix ca éncé fiufiu 'icésamaira oi nufiu 'iti 'icén. 'lanan
ca Nucén Papa Dios quicésabi oi afn néténu abé nététimoi 'iti 'icén. 30 Usa 'ainbi ca bérfa
uni —cha ca a uni 'icé —quixun sindncé uni a Nucén Papa Diosan ain nuitu 'unanquin
fiuumara isti 'icén. 'Imainun ca bérf unin iscéxa fiuuma 'icé uni a Nucén Papa Diosan ain
sinan up{ 'undnquin a unixa cha 'icé isti 'icén.

20

An uvas bimi bicé unicama fiui quicé bana
1 Esaquinribi ca Jesusan afn 'undnmicé unicama cacéxa:
—Nucén Papa Diosan uni ainan 'imiti ax ca ésaribi 'icén: Achdshi unix ca ain naé anu
uvas 'apacénu 'iaxa. Usa 'aish ca pécaracéma 'ainshi, an a naé ménioti uni bari cuanxa.
2Bariquin méraxun ca uiti cara nété camabi cupioti 'icé quixun atubétan méniotancéxun

afn naénuxuan fiu méénun xuaxa. 3 Xutancéx bari mandmi 'ain cuantécénxun ca rairi
unixa fiu méétifiuma 'aish anuxun unin fiu marucé anu bucucé isaxa. 4 Isquin ca caxa:

Mitsuxribi camina 'én naénu fiu mééi cuanti 'ain. Cuanxunmi fiu mééia cana mitsun
fiu méécésabi oquin mitsu cupioti 'ain. Cacéx ca fiu mééi cuanxa. > Bari xamarucébé

cuantécénxun ca naé 'ibun uni rafriribi a mééti fiu 'aima 'ain bucucé méraquin ain
naénu fiu méénun quixun xuaxa. Bari cuanbucébétanribi ca usaribi oquin 'axa. ¢ Bari
xupibucébéribi cuanquin ca uni rairiribi fiu mééima bucucé méraxa. Méraquin ca
caxa: ;Uisacatsi caramina mitsux fiu mééima énuishi bucubaitin? 7 Cacéxun ca a

unicaman caxa: Uinu 'icé uninbia nu filu mééxunun cacéma 'aish cananuna énu buciian.
Cacéxun ca naé 'ibun caxa: Mitsuxribi camina 'én naénu fiu mééi cuanti 'ain. 8 Usa
'ain ca flantdnbucébétan cuénxun naé 'ibun ain uni caxa: An 'é fiu mééxunceé unicama
cuéntancéxun camina camabi cupioti 'ain. Axa tsiancuatsini ucé uni acama pain camina

cupfioti 'ain. Usotancéxun camina rairi unicamaribi cupiotancéxun axa bérdma upuncé
unicamaribishi cupioti 'ain. ° Cacéxun ca axa bari xupibucébé ucé unicama cuéncéx
aia achushi nétén cupiocésa oquin 'indnxa. 10 Usaquian cupioia isquin ca an pafan fiu
méénun bicé unicaman —nun cananuna a unicaman bicésamaira oquin curiqui cha
biti 'ai —quixun sindnxa. Sindnxunbi ca bari xupibucébé ucécaman bicésaribi biaxa.
11 Usoquin biquin ca ami mandnquin 12 an atu fiu méémicé uni caxa: Ené unicaman
ca bénénquinshi 'itsamashi fiu mééaxa. Nun nu bari xamarutamainun 'anan bari at-

sintamainunribi fiu méébaitiabi camina an chuciimashi fiu méécé unicamami 'acésaribi
nu cupion. 13 Cacéxun ca an unicama fiu méémicé unin caxa: 'En cana mi paraniman.

Mibétan méniopuncésabi oquin cana mi cupion. 14'En mi 'indncé curiqui biax camina
cuanti 'ain, Mi 'indncésaribi oquin an 'é chuctimashi fiu mééxuncé unicamaribi 'inanti
cana cuéénin. 15 ;'En curiquinéxa 'énanbi 'ain carana 'éx cuééncésabi oquin an '€
fiu mééxuncé unicama cupiotima 'ain? ;'En uni itsi curiqui 'indncébétan caramina
nutsiquin masaquin sinanin? 16 A unin —filuumara ca ax 'icé —quixun sindncé uni a
ca Nucén Papa Diosan ain sinan upi 'undnquin a unixa cha 'icé isti 'icén. 'Imainun ca
unin iscéxa cha 'icé uni, a Nucén Papa Diosan ain nuitu 'unanquin fiuumara isti 'icén.

'Aisamaira unia ainan 'inixa 'émi cataménun sindnmicéxbia 'icébétanma ca axa 'émi
catamécé ashi Nucén Papa Diosan ainan 'inun 'imia.

—'Ex cana unin 'acéx bamati 'ai —quixun Jesusan ain unicama catécéan
(Mr 10.32-34; Lc 18.31-34)
17 Anuaxa Jerusalénu Jests cuancébé ca 'itsa uni 'imainun xanuribi abé cuancéxa.
Usa 'ain ca cuénbiani atubéshi cuanquin Jesusan ain 'undnmicé unicama cacéxa: 18 —
Mitstinbi camina isin, béri cananuna Jerusalénu cuanin. Anuxun ca, uni 'inux Nucén

Papa Diosnuax ud 'icé, 'é unin 'indnti 'icén, judios sacerdotenén cushicamabétan an

Moisésnén cuénéo bana 'undncé unicaman binun. 'Indncéxun ca atun —a uni ca bamati
'icé —quixun catancéxun 1° judiosma unicaman 'anun 'é 'indnti 'icén. 'E bétsi bétsi onan

'émi cuaianan 'é méétancéxun 'éx bamanun i curdsocénu matdsnun ca judios unicaman
'é judiosma unicama 'inanti 'icén. Usoquian 'é 'acéx cana bamatancéx rabé nété 'iénxa
pécaracébé baisquiti 'ain.

Jacobo 'imainun Juanén titan Jesus fiucd
(Mr 10.35-45)
20 Usa 'ain ca Zebedeonén béchicé rabé 'imai bo, ain ti ]
, Juan 'imainun Jacooo, ain tita Jesus rapasu

cuani a bétdnain rantin puruni tsébuquin abé banatisa tancéxa. 2! Abé banatisa tania
isquin ca Jesusan cacéxa:

—jAfiu caramina cuéénin?

Cacéxun ca cacéxa:

—Mixmi 'apu 'aish min nété upinu tsotan 'én tuacéx bétsixa min méqueu tsémainun
bétsix min mémiu tsénun camina 'imiti 'ain, mibéa 'apu 'inun.

22 Cacéxun ca Jesusan cacéxa:

—Sinanquinmaishi camina usaquin 'é cain.

Caxun ca Jesusan Juan 'imainun Jacobo cacéxa:

—;'E 'acésaribi oquian unin mitsu bétsi bétsi océxun caramina tanshiti 'ain?

Cacéxun ca —usaribi oquin cananuna tanshiti 'ai —quixun cacéxa.

23 Cacéxun ca Jesusan cacéxa:

—'En 'acésaribi oquin camina bétsi bétsi océ 'iti 'ain. Usa 'ainbi cana 'én, mix camina
'én méqueu tsénan 'én mémiu tséti 'ai quixun ui unibi caiman. 'En Papa Diosan cuni ca
cati 'icén, uix cara anu tséti 'icé quixun, an méniosabi ofa 'inun.

24 Usaquian ain titabétan Zebedeonén béchicé rabétan Jesus caia cuati ca Jesusan
'undnmicé uni rafri, mécén rabé, ax a rabémi nishacéxa. 25 Usaria isquin ca cuénxun
Jesusan cacéxa:

—Mitsun camina 'unanin, judiosma 'apucaman ca ain unicama ax cuééncésabi oquin
téméraquinbi fiu méénun 'amia. Afn cushi unin ca ain unicama ax quicésabi oquian
'anun 'amia. 26 Usa 'ainbi camina mitsux usai 'itima 'ain. Uix cara bétsi unisama
'iisa tania, an ca mitsixmi upitax bucunun fiu mééquin 'aquinti 'icén. 27 Uinu 'icé
mitsux caramina ain cushi uni 'iisa tani, an ca mitsu fiu 'axtiinti 'icén, 28 'én 'acésaribi
oquin. Uni itsfan fiu mééxunun cana 'éx uni 'inux Nucén Papa Diosnuax uama 'ain.
'Ex cana unicamaxa upf{ 'ianan upitax bucuti oquin 'aquini uacén. 'Ex 'uchafiuma 'aish
bamatsianxmabi cana camabi unixa Nucén Papa Diosbé upi 'inun atun 'ucha 'énansa 'ain
bamai uacén.

Béxuriu uni rabéa Jesusan bépéxciia
(Mr 10.46-52; Lc 18.35-43)

29 Esaquin catancéx ca Jesus abéa cuancé unicamabé Jerusalénu cuani Jericé émanu
bébacéxa. Bébax anuaxribi cuania ca anu 'icé unicamanribi a nuibiancéxa. 30 Usaquian
nuibiania ca bai amo tséxun, uni rabé béxufiu, an —Jesus ca aia —quixuan fiuicania cuati
cuénishquin cacéxa:

—Davitan rébinqui, Nucén 'Tbu Cristo, nuibaquin ca nu 'aquin.

31Usafa quia oquin ca anu 'icé unicaman banaxma isa néténun quixun cacéxa. Cacéxbi
ca nététima atiixa 'icésamaira oi munuma cuénishtécéni quiacéxa:

—Davitan rébinqui, Nucén 'Tbu Cristo, nuibaquin ca nu 'aquin.

32 Usaia quia cuati niracéquin ca Jesusan a uni rabé unun quixun cacéxa. Cacéx aia ca
Jesusan cacéxa:

—;'En mitsu uisoti caina cuéénin?

33 Cacéxun ca cacéxa:

—Isninmi nu b'épé'xcuti cananuna cuéénin.



Mateo 20:34 112 Mateo 21:17

34 Usaquian cacéxun nuibaquin ca Jesusan atu bémééacéxa. Béméécéxuinshi ca
isacéxa. Isi cuéénquiani ca Jestisbé cuancéxa.

1. JERUSALENUXUAN JESUSAN BANA NUIXUANAN NU 'A NUI
QUICE BANA (21-25)

21

Jerusalénu cuania unicaman Jesus rabia
(Mr 11.1-11; L¢ 19.28-40; Jn 12.12-19)

1Jerusalénu cuani Betfagé éma 'urama 'ixun ca Olivos cacé mata anuxun ain 'undn-
micé uni rabé xuquin 2Jesusan cacéxa:

—Aunu bésucé éma, anu ca cuantan. Cuanx anu bébaquin camina burro xanu
achushi técéracacé, ain tudcéfiun mérati 'ain. Méraquin camina tububétsinquin béti
'ain. 3 Mitsinmi tubuia isquian bétsi unin mitsu fiucdcéxun camina cati 'ain: Nucén
'Tbun ca éné burra afn tucéfiun a budnxunun quixun nu caxa. Bénénquinshi ca mi

bémitécénti 'icén. Cacéxuinshi ca mitsu cati 'icén: Ca budntan. .
4 Usalia 'iacama ax ca Nucén Papa Diosan ain uni cuénéomiasabi ofa 'id 'icén. Esaica a

bana quia:
5Sidn cacé éma, anu 'icé unicama camina cati 'ain: Bérf ca mitsun 'apu aia, uni chacama

'ic8sarima ca burro xanun tudnu tsotax aia.
6 Usa 'ain Jesusan xucéx cuanxun a uni rabétan usaquian 'antian Jesusan cacésabi

oquin 'acéxa. 7 Burro ain titacéfiun ain tud buantancéxun chupan catatacaquin burro
camapucébé ca anu 'iruax tsotax Jerusalénu cuancéxa. & Usafa burron cuancébétan ca
'aisamaira unin anun Jesus cuanti bainu antian mapucé chupabi 'apdmainun bétsi bétsi
unin i péchi chuishcaxun andan Jesds cuantinu 'apdcéxa. ° Usobiani ca shardquiani
unicama cuancéxa, rairinéxa récuénmainun ca rafrinéxribi Jesus caxu cuanquin a rabi
cuééni sharati quicancéxa:

—Davitan rébunqui Nucén 'Ibu ax ca upfira 'icén. Nucén 'Tbu Diosan xucéx ca énéx
béri aia. A ca camabi unin rabiti 'icén. Nucén 'Ibu Dios, nainu 'icé, aribinu cuéénquin
rabinun ca 'acan.

10Usai 'iquiania bébaia isi ca Jerusalénu 'icé unicamax —;ui uni cara énéx 'ic? —quiax
ratuti canancéxa. 11 Canania ca axa Jesusbé 'icé unicaman cacéxa:

—Enéx ca Jests, an Nucén Papa Dios quicé bana unicama fiuixuncg, a 'icén, ax ca
Galilea menu 'icé éma, Nazaret, anuaxa ucé 'icén.

Anuxun Nucén Papa Dios rabiti xubunua Jesusan an fiu marucé unicama chiquian
(Mr 11.15-19; Lc 19.45-48; Jn 2.13-22)

12Jerusalénu bébatancéx ca Jesus anuxun Nucén Papa Dios rabiti xubunu atsfancéxa.
Atsinquinbi anuxuan fiu maruia isquin ca Jesusan a unicama chiquinquin an curiqui
cambioquin bicé unicaman mesacama chashcaquin an numacuru marucé unicamax anu
tsécé aribi chashcacéxa, anu tséxma 'inun quixun. 13 Usaquin 'aquin ca cacéxa:

—Nucén Papa Diosan bana cuénéo ca ésai quia: “Anuxun '€ rabiti xubu ax ca anuaxa
camabi unix 'ébé banati xubu 'iti 'icén”. Usafa cuénéo bana quicé 'ainbi camina mitsun
anuxun iu maruquin uni paranquin mécamati xubusa 'inun énuxun fiu maruin.

14 Usaquin catancéx anuax cuancéma pan 'ixun ca Jesusan béxufiu unicama 'imainun
axa afn niti bétsicé unicamaribi anua aia péxciiacéxa. 1> Unicama péxcuia isanan anu
'icé xucamax —Davitan rébinqui, Nucén 'Ibu, ax ca upfira 'icé —quidxa cuééni sharatia
isi ca judios unibunén 'apucama ax nishacéxa. 16 Nishquin ca Jesds fiucaquin cacéxa:

—;Ené xucamaxa quicé bana caramina cuatiman?

Cacéxun ca Jesusan cacéxa:

—Cana cuatin. ;jMitsun caramina cuénéo bana axa éné fiui quicé a iscéma 'ain? A bana
ca ésai quia:

Xucamabétan ca tudracamanribi min 'imicéxun upi oquin mi rabia.

17 Usaquin cabiani ca Jests Betania émanu 'i cuancéxa.

Jesusan higuera cacé i, bimifiuma 'inun ca
(Mr 11.12-14, 20-26)

18 Betanianu 'inéti Jerusalénu cuantécéni ca Jesds panancéxa. 1° Pananquiani cuan-
quin ca higuera cacé i, bai cuébi nicg, isbiani anu cuanquinbi tudfiiluma 'aisha ain péchishi
océxa. Usa 'icé isquin ca Jesusan cacéxa:

—Min camina tuatécéntima 'ain. .

Usaquian cacéxéshi ca higuera i chushi xandncéxa. 20 Usaquian caceéxa xandncé isquin
ca ain 'unanmicé unicaman Jesus cacéxa:

—;Uisa 'aish cara éné higuera bénétishi xananx? —quixun.

21 Cacéxun ca Jesusan cacéxa:

—'En cana asérabi mitsu cain, Nucén Papa Diosax ca cushiira 'ianan ca ax quicésabi
oquin 'aia quixun 'undncé 'ixun camina —ca 'atima 'icé —quixun sindnquinma —
ca asérabi 'ati 'icé —quixun sindnti 'ain. Usaquin sindncé 'ixunmi 'én éné higuera
'acésoquinshi fu 'aquinma éné matdribi “énuax ca parumpapanu racati cuantan”
quixun cacéx ca usai 'iti 'icén. 22 Mitsun —asérabi ca Nucén Papa Diosan 'én cacéxun
'é 'axunti 'icé —quixun sinania ca an mitsinmi fiucacésabi oquin mitsu 'axdnti 'icén.

Jesus ca cushi 'icé quicé bana
(Mr 11.27-33; Lc 20.1-8)

23 Jerusalénuxun ca Jesusan anuxun Nucén Papa Dios rabiti xubunu atsinxun anu 'icé
unicama 'unanmiacéxa. 'Undnmia ca judios sacerdotenén cushicama 'imainun ampan
caniacécé unicaman anu cuanxun fiucaquin Jesus cacéxa:

—;Uin banan caramina min usa fiu 'ain? ;Uin cara ésoquinmi fiu 'anun mi cax?

24 Cacéxun ca Jesusan cacéxa:

—'Enribi cana mitsu bana itsi fiucatin. Nucacéxunmi mitsun 'é Aiuixuncéxun cana
'énribi mitsu cati 'ain, uin banan carana ésaquin 'ai quixun. 25 ;Uin cara Juan unicama

nashiminun cacéx? ;Nucén Papa Diosan cara cacéx? ;Unin cara usaquian 'anun cacéx?
_ Usaquian Jesusan fAucdquin cacéxbi ca uisaquin cara cati 'icé quixun 'unanima atuxbi
nucacanani quicancéxa:

—;Uisaquin caranuna cati 'ain? Nun nu —Nucén Papa Diosan ca cacéxa —quixun cati
'ainbi ca usaquin nun cacéxun nu —usa 'ain caramina uisa cupi ain bana cuama 'ai —
quixun nu cati 'icén. 26 Nun nu —unfan unicama nashiminun cacé ca Juan 'iacéxa —
quixun cati, 'afshbi cananuna 'apuma unicamami racuétin. Acaman ca ain bana cuaquin

—Nucén Papa Diosan ca asérabi ain bana unicama fiuixunun quixun Juan xuacéxa —
quixun sinania.

27 Usai canantancéxun ca Jesus cacéxa:

—Uin xucé cara '{acéxa quixun cananuna 'unaniman.
Cacéxun ca Jesusan cacéxa:

—Mitsinmi 'én flucdcéxun '€ fiuixuncéxunma cana 'énribi uin cushin carana ésaquin
fiu 'ai quixun mitsu caiman.

Unin béchicé rabé fiui quicé bana

28 Usaquin catancéxun ca Jesusan judios unibunén 'apucama ésaquinribi cacéxa:

—;Uisai quicé cara éné bana 'ic? ésai quicé. Achtshi unix ca béchicé rabéfiu 'iaxa.
'Ixun ca achushi caxa: Béri nétén camina naénu fiu mééi cuanti 'ain. 2° Cacéxun ca
afn béchicénén caxa: Cana cuaniman. Usaquin caxbi ca sinanabiani fiu mééi cuanxa.
30 Usaribiquin ca afn béchicé itsiribi ain papan caxa: Béri nétén camina naénu fiu mééi
cuanti 'ain. Cacéxun ca: Cana cuanin, caxa. Caxbi ca cuancéma 'icén. 31 ;Mitsun
sindncéxun cara a uni rabé uinu 'icén afn papa cuééncésabi oquin fiu 'ax?

Cacéxun ca cacéxa: An —cana cuanima —quixun caxbi cuancé, an ca ain papa
cuééncésabi oquin 'axa.

Cacéxun ca Jesusan cacéxa:

—'En cana asérabi mitsu cain, mitsun ainan isamina 'ai quixun caquinbi ax cuééncés-
abi oquin 'acéma 'aishmi Nucén Papa Diosan néténu 'itima 'ainbi ca 'itsa uni an 'apu

budnmiti curiqui bicé, 'imainun 'itsa xanu mitsun sindncéx 'uchanu, acamax sinananti
'émi sindnquin ax cuééncésabi oquin 'acé 'aish Nucén Papa Diosan néténu 'iti 'icén.
32 Unicamaxa sinanati ain nuitu asérabi up{ 'inun 'undnmia ucébi camina Juanén bana
cuaisama tan. Mitsinmi ain bana cuaisama taniabi ca 'aisama uni, an 'apu buanmiti
curfqui bicé 'imainun xanu 'uchafiucamaxribi Juanén bana cuati sinanati upi 'iaxa. Usafa
'ia isquinbi camina sinanaquin ain bana cuacéma 'ain.

An naé bérdancé uni fui quicé
(Mr 12.1-12; Lc 20.9-19)
33 Usoquin caxun ca Jesusan, a usoquin unin 'ati fiuiquin, éné banaribi judios unibunén
'apucama nuixuancéxa:

—Bétsi banaribi mitsu camainun camina cuati 'ain. Ca ésa 'icén. Achushi unin ca ain
naénu uvas 'apdxa. 'Apaxun cénétancéxun ca anuxun uvas baca biti xaxu quinioquin

naéxa. 'Anan ca anuxun naé béruanti xuburibi mandmiira chaioruquin 'axa. 'Atancéxun

bétsi uni ain naéa bérdanxunun quixun ami ébiani ca 'ura menu 'i cuanxa.

34 Cuantancéxun ca uvas bimicébétan abéa 'icé an fiu méémicé uni rairi xuquin
caxa: An naé béruancé unicamanu cuantancéxun camina 'énan 'iti a mésta '€ béxtinun
mi 'indnun cati 'ain. 3% Cacéx cuanxa bébaiabi ca an naé bériancé unicaman axa
ucé unicama bitancéxun bétsi 'anan bétsiribi ami méparamequin mééanan bétsiribishi
maxaxan 'axa. 36 Usocéxa bimi béima pandcébétan ca naé 'ibun an iu méémicé uni rairi a
'itsaira xutécéanxa. Xucéxabébaiabi ca an naé bértancé unicaman ax pafan ucé unicama
'acésaribi oquin 'atimoxa.

37 Usoquian an naé bérdancé unicaman an xucé unicama 'acébétan ca naé 'ibun —
'én béchicé éné ca usaribi oquin 'aquinma upi oquin biquin ain bana cuati 'icé —quixun
sindnquin aira xuaxa. 38 Xucéx cuanxa bébaia isi ca an naé bériancé unicamax canani
quiaxa: Ain papaxa bamacébé ca ain béchicé énéx naé 'ibu 'iti 'icén. Usa 'ain cananuna
nux naé 'ibu 'inuxun éné 'ati 'ain. 3% Canantancéxun bibianquin naé 'uri budnxun ca 'axa.
40 ;Usoquian ain béchicé 'acé cara naé 'tbun uquin an naé bérdancé unicama uisoti 'ic?

41 Nucdcéxun ca judfos unibunén 'apucaman Jesus cacéxa:

—Usa 'ain ca a unicama céfiuquin 'ati 'icén. Usoquin 'atancéxun ca bétsi unicama
ain naé bérdanxunun quixun cati 'icén. Cacéx cuanxun ca a unicaman naénu 'icé
bimicamaxa bimia ain bimi mést naé 'ibu 'indnti 'icén.

42 Cacéxun ca Jesusan cacéxa:

—;Nucén Papa Diosan bana cuénéo ésai quicé a caramina mitsun iscéma 'ain?:

An maxax xubuacé unian biquinma racancé 'aishbi ca a maxax béri amia xubu cushicé
'icén, itd upimia xubu cushicé usaribiti. Usafa 'inun ca Nucén Papa Diosan
'imiaxa. An usoquin méniocéx ca nun iscéx asabiira 'icén”.

;Usaquian maxax fiuiquinbi 'é fiuiquin cuénéo bana a caramina mitsun iscéma 'ain?

43 Cana mitsu cain, mitsuxmi judios unibu 'aish Nucén Papa Diosan ainan 'iti cafsa

'aishbi usai 'icébéma ca bétsi unibunéx ain bana cuacé 'aish ainan 'iti 'icén. 44 'Imainun
ca a maxdxa an cuééncéma unicama usaribi an 'é cuééncéma uni 'icén. Maxaxmi
tatiqui chacdquin ca maxdxmi réracaquin ain namicama chacaia. 'Imainun ca mandnuax

nipacéquin maxaxan uni chacaquin chécaia.

45 Usoquian cacéxun cuati ca judios sacerdotenén cushicama 'imainun fariseo unica-
max —nu fiui ca bana itsi fiuicésa oi quia —quixun sinani ami nishacéxa. 4¢ Nishquin
sipuaisa tanquinbi ca camabi unian, Jesusan ca asérabia Nucén Papa Diosan xucé
'ixun afn bana unicama fiuixunia quixun sindncé 'ain, 'apucamax atumi racuéacéxa.
Racuéquin ca Jests bidma 'icén.

22

Unian ain béchicé xanu biminuxun unicama camia bana
1 Anuxun Nucén Papa Dios rabiti xubunuxun ca Jesusan judios sacerdotenén cushi-

cama 'imainun fariseo unicama bana itsi fiuicésa oquin éné banaribi fiuiquin cacéxa:

2 —Nucén Papa Diosnan 'iti ax ca ésa 'icén. Achushi 'apun ca ain béchicé xanu
'indnuxun an fiu méémicé uni piti 'amiquin ain aintsicamaxa pi unun quixun camiti
sindnxa. 3 Sindnxun ca piti 'itsaira 'amimainuan camabi unin pi unun catdnun quixun

ain uni rafri xuaxa. Xucéx cuanxuan cacéxbi ca a cacé unicama uinu 'icé unixbi
uisama tanxa. 4 Usaquin camicéxbia ucébétanma ca amiribishi ain fiu méémicé uni

rafriribi xuquin a cacé unicama ésoquin caxuntanun quixun caxa: Bérdma cana a piti

fiucama méniomian. Usonan cana 'én vaca 'aracacé rémianan 'én fiuina réracacéribi
rémian. Camabi ca méniocé 'icén. Usa 'afan camdxbi 'én xubunu 'én béchicénéan
xanu bicébétan, nubétan pi unun camina cati 'ain. 5 Usaquian 'apun camicéxbi ca a

camicé unicamax cuainsama tanxa. Cuainsama tania bétsix ain naénu cuantamainun
ca bétsix anuxuan fiu marucé xubunu cuanxa. © Rafrinén ca 'aptan fiu méémicé uni

cuaniabi bixun mééquin téndnquin réaxa. 7 Usoquian 'acébé ca 'apu xuamati nishaxa.
Nishquin ca an ain fiu méémicé unicama 'acé unicama 'anan ain éma néénun quixun
afn suntdrucama xuaxa. Cacéx cuanxun ca 'apun cacéabi oquin 'axa. 8 Usoquian 'anun
'amitancéxun ca 'apun ain fiu méémicé unicama caxa: Piti ca méniocé 'icén. Usa

'ainbi ca a 'én camicé unicamax utima nuitufiu 'aish utima 'icén. 92 Usa 'ain camina
amiribishi cuantancéxun mitsinmi bainua méracé unicamaishi pi unun quixun cati 'ain.

10 Usoquian 'apun cacéx cuantécénquin ca an fiu mééxuncé unicaman bainua méraquin
upima unicamacéfiunbi upf unicama timébétsinquin béaxa. Bécéxun ca xanu bicébétan
pafuti chupa pafiucanxa. Pafiutancéx atsini ca 'aisamaira 'aish a xubunuax tsitsiruaxa.

11 Usai 'icébé atsinquian 'apun iscéxbi ca anu achushi uni xanu bicébétan pafiuti
chupa pafiucéma 'iaxa. 12 Usa 'icé isquin ca 'apun a uni caxa: ;Uisa 'aish caramina
mix énu atsinuxun pafiuti chupa pafiuaxmabi énu atsian? Cacéxbi ca a uni banaima
tséaxa. 13 Usa isquin ca 'apun an mesanu piti nancé unicama caxa: Ené uni camina
métanianan tatanitancéxun éman béanquibucénu budntancéxun niti 'ain. Nicéx ca

anuax anu 'icé unicamabé témérai bénéti inti 'icén. 14 'Fn mitsu bér{ fiuixuncé bana
a sindnquin camina 'undnti 'ain, 'aisamaira unixa ainan 'inux 'émi cataménun Nucén

Papa Diosan sindnmicéxbi 'icébéma ca axa 'émi catamécé unicama axéshi ainan 'ia.

Unian César curiqui 'indnuxun sinan bana
(Mr 12.13-17; Lc 20.20-26)

15 Jesusan bana fiuixunia cuatancéx, 'uri cuanquin ca fariseo unicama ami mandancatsi
quixun sindnquin, uisai cara quia cuanuxuan an Jesus flucati uni xuti sindncéxa.
16 Sindntancéxun ca ain uni rairi 'imainun axa Herodesmi sindncé unibu Jests fiucdnun
quixun xuacéxa. Xucéx cuanxun ca a unicaman Jesus cacéxa:

—Cananuna 'unanin, min banax ca asérabi 'icén. Uisai cara Nucén Papa Diosan
uni 'iti 'icé quixun camina céméquinma asérabi fiuin, unfan min a bana fiuia cuati
cuééncébétanmabi. Min sindncéx ca camabi uni bétsibétan sénén 'icén. Usaquin
sindnquin camina camabi Aufiu 'imainun fiufluma unicama 'imainun 'apuburibi uisai
cara Nucén Papa Diosan uni "iti 'icé quixun fiuixunin. 17 Usa 'ixun camina nu cati 'ain,
;Nucén Papa Diosax asérabi nun cushi 'ain cara min sindncéx Romanu 'icé 'apu, César, a
curiqui buanmiti asabi 'ic? ;Cara asabima 'ic? ;Uisa caramina sinanin?

18 Cacéxun ca Jesusan, —uisai caraisna qui quixun 'émi mandnuxun cuacatsi quixun
ca 'é flucatia —quixun 'undnquin cacéxa:

—'Emi mandnuxun 'éx caraisna uisai qui cuacatsi quixun camina 'é usoquin cain.
19 Uisa cara isnun ca a César budnmiti mané curiqui achtshi 'é béxun. Cacéxun ca
béacéxa. 20 Béia isquin ca Jesusan cacéxa:

—;Uin bémanan tanquin 'acé cara énéx 'ic? ;Uin ané cara cuénéocé énéx 'ic?

21 Cacéxun ca atun cacéxa:

—Ax ca Césarnén bémdanan tanquian 'acé 'imainun Césarnén ané 'icén.

Usaquin cacéxun ca Jesusan cacéxa:

—Ami mitsun 'atia César cuééncé a fiu camina 'ati 'ain, axa mitsun 'apu 'ain. 'Anan
camina ami mitsun 'atia Nucén Papa Dios cuééncé a fiu 'ati 'ain, axa mitsun Papa Dios
'ain.



Mateo 22:22 116 Mateo 22:43-44

22 Cacéxun cuati ratuti ca —juisa uni cara énéx 'icé€? —quixun sinani a fiui ami mananti
bana 'aima 'ain Jesus ébiani cuancéxa.

Unix cara bama 'aish baisquiti 'icé quicé bana
(Mr 12.18-27; Lc 20.27-40)
23 A néténbi ca Jestsnu saduceo unicamax cuancéxa. Saduceo unicaman ca —
bama 'aish ca uni baisquitima 'icé —quixun sindncéxa. Usaquin sinancé 'aish anu
cuanxun ca Jesus fiucaquin cacéxa: 24 —Nun cananuna 'unanin, Moisés ca quiacéxa:

“Uni achtshi béchicéfiuma 'aish bamacébétan ca ain xucénan an casunancé xanu
bixun ami bacé béchiti 'icén. Usoquian 'acéx ca ain béchicé ax ain xucénan béchicésa

'iti 'icén”. 25 Usa 'ain cananuna mi fiucatin. Nubé ca uni achtshi, mécén achushi
'imainun achushi 'andcafiu 'iacéxa. Usa 'ixun ca atun apan an xanu biacéxa. Bidxbi

ca bacé béchiaxmabi bamacéxa. 26 Baman ain xucénan casunancé xanu bidxbi ca
ain xucénaxribi bacé béchiaxmabi bamacéxa. Usaribiti ca a xanu bidxbi ain xucén
bétsixribishi bamacéxa. Usa 'ain ca a xucén caméaxbi a xanu bidxbi bacé béchicéfiuma
'inun bamacéxa. 27 Acamaxa bamai céfitian ca a xanuxribi bamacéxa. 28 Camaxunbl ca
a xanu biacéxa. ;Usa 'ain cara anun unicamax baisquiti nétén acama uinu licéxira afn

béné "iti 'ic?
29 Cacéxun ca Jesusan cacéxa:

—Usama ca. Mitsun Nucén Papa Diosan bana cara uisaira quia quixun cuanan ain
cushiribi 'undnquinma camina usaquin 'é fiucatin. 30 Bama 'aish baisquiquin ca unin
xanu bitima 'icén, ain ini béchicéribi ca unin bénumitima 'icén. Usaribi ca nainu 'icé
angelcamaxribi 'icén. 31 Mitsinmi —bama 'aish ca uni bafsquitima 'icé —quixun sinania
cana mitsu fiucatin, ;Nucén Papa Diosan Moisés cuénéomia bana, ésaia quicé, a caramina
iscéma 'ain? A banax ca ésai quia: 32“'Ex cana Abraham, Isaac, Jacob acaman rabicé Dios
a 'ain”. A bana cuénéo isquin cananuna 'unanin, Nucén Papa Dios ax ca bama 'aisha
baisquitima unicaman Diosma 'icén. Ax ca camabi ain unicaman rabicé Dios a 'icén.
33 Usaquian Jesusan bétsi unin 'acésamaira oquin uni bana fiuixunia cuati ca anu 'icé
unicamax —ésa bana cananuna cuama 'ai —quixun sinani rattiacéxa.

Nucén Papa Diosan bana rairi banasamaira axa quicésabi oi 'iti Jesusan fiuia
(Mr 12.28-34)

34 Atun —uni bamacécamax ca baisquitima 'icé —quixun sindncé 'icébia —ca usama
'icé —quixun up{ oquin fiuixuncéxun ca saduceo unibunén Jesus fucdquin catécéanma
'icén. —Upi oquin ca fuixuanxa —quixun sindnquin ca fariseo unicaman Jests nébét-
sioracéxa. 35 Nébétsioraquin ca an Moisésnén cuénéo bana 'unancé uni achishinén —
uisaquin cara 'é cati 'icé —quixun sindnquin Jests ésaquin flucdcéxa: 3¢ —;Uinu 'icé
Nucén Papa Diosan bana cuénéo quicésa ofira caranuna 'iti 'ain?

37 Quixuan cacéxun ca Jesusan ésaquin cacéxa:

—Axa quic'ésabi ofira 'iti bana ax ca ésai quia: “Min 'Tbu Diosmi camina asérabi cu'é'éni
céméima sinanti 'ain. Usa alsh camma ami cataméti ax cuééncésabi 01sh1 1t1 ain”.
38 Enéx ca axa quicésabi ofira 'iti bana a 'icén. 39 Bétsi bana asarlbl ca enex 'icén: M1xm1
bértancacésaribi oquin camina min aintsicama nuibanan axa 'aquinsa 'icé 'aquinti 'ain”.
40 £né rabé bana quicésabi oquian camabi unin 'anun ca Moisés 'imainun ax quicé bana
an uni fiuixuncé unicama Nucén Papa Diosan cuénéomiacéxa. Uisa bana cara cuénéo
'icé a ca Nucén Papa Diosmi sindnan uni rafriribi nuibacé 'ixun unin tania.

Uin rébunqui cara Cristo 'icé quicé bana
(Mr 12.35-37; Lc 20.41-44)
41Fariseo unicamaxa abé timécé 'icé ca Jesusan fiucaquin ésaquin cacéxa: 42 —Mitsun
sindncéx cara Cristo, axa 'apu 'itia judios unibunén caincé, ax uisa uni 'ic? ;Uin rébunqui
cara ax "iti 'ic?
Cacéxun ca cacéxa:
—Ax ca Davitan rébunqui 'iti 'icén. Usa 'aish ca Davidbé sénén 'iti 'icén.
43-44 Cacéxun ca Jesusan cacéxa:

—Davitax ca €sai quiacéxa:

Nucén 'Ibu Diosan ca 'én 'Ibu Cristo caxa: Axa mimi nishcé unicama 'én mi 'tbuami-
mainun camina mix 'ébé 'Apu 'aish 'én méqueu 'iti 'ain.

Axa afn rébinquin 'ainbi ca Cristo fiui David Nucén Papa Diosan Béru Nunshin Upitan
sinanmicéx —Cristo ax ca 'én 'Ibu 'icé —quiax quiacéxa. ;Uisa 'aish cara David usai
quiacéx? 45 ;Usaria David, Cristo ax ca 'én 'Ibu 'icé quiax quicé 'ain, cara Cristo ax uisari
Davitan rébunqui 'iti 'ic?

46 Usaquian fariseo unicama fiucatia ca uinbi —usa ca a bana 'icé —quixun Jesus
fiuixuanma 'icén. Usa 'ixun ca atun iscéxa bétsi unin sindnsama 'aish usai quia oxun
a unicama amiribishi fiucitécéanma 'icén.

23

An Moisésnén cuénéo bana 'undncé unicamacénuan fariseo unicamaribi fiui Jesus quid bana
(Mr 12.38-40; Lc 11.37-54; 20.45-47)

1Usaquin catancéxun ca Jesusan anu 'icé unicamaxa 'aisamaira 'ain acamacéfiunbi ain

'undnmicé unicama ésaquin cacéxa: 2 —An quirica cuénéocé unicama 'imainun fariseo

unibunénribi ca sinania, atux isa, an Moisésnén cuénéo bana 'undnun mitsu Auixunti,
a 'icé quixun. 3 Atun mitsu fluixuncésabi oquin camina Moisésnén cuénéo bana 'ati

'ain. 'Anan camina atian mitsu cacésabi oi 'iquinbi atian a bana quicéma fiu 'acésaribi
oquin 'atima 'ain, mitsuma pardnxun 'amia, usa 'ain. Atux ca unicama bana fiuixunibi
an uni fiuixuncé banaxa quicésabi oi 'ima. * Moisésnén cuénéo banaishima atunbi
sindncé banaribi ca unicamax isa usai 'inun quixun fiuixunia. Usaquin fiuixuncéxbi
ca a banacamax ax quicésabi oi 'lisama 'icén. Atuxribi ca usai 'ima. Atdan Auixuncé
bana quicésabi oquian 'anun ca unicama 'aquinima. > Afiu fiu cara 'aia a 'aquin ca
unicaman axira isa upf 'icé quixun sindnquinsa unin a rabinun quixun 'aia. 'Anan ca
bétsi unisama isa ax 'icé quixuan camabi unin isnun quixun chupa ain cuébi chooquin
cuécdpuncé pafiuia. Pafiuanan ca cuénéo bana ain bémdnanu 'anan ain péfian mémiu
técérécaia, a unicamax ca a bana cuacé 'icé quixuan unin sindnun quixun. ¢ Pi timéxun
ca anu ain cushicama tséti anu tsénuxun caisia, atusaribi 'icatsi quixun. 'lanan ca anu
judios unicama timéti xubunu unicamabé timéti, anua afn cushicamax tséti anu tsétishi
cuéénia, camabi uninsa atu isnun quiax. 7 'lanan ca anuxun unin fiu marucé anuxuan
a isquin bétsi unin —ax ca nun cushi 'icé —quixun sindnquin atu mécén 'inanquin biti
cuéénia. Usai 'ianan ca unfan —an ca nu cuénéo bana fiuixunia —quixun cati cuéénia.

8 Atuxa usai 'icébébi camina mitsux unfan usaquin mitsu cati cuééntima 'ain. Mitsux
camina xucéonanti 'ain. Mitsux camina achushi 'ibufiushi 'ain, ax ca Cristo 'icén. ° Uinu
'icé unibi camina éné menua Nucén Papa caquin anétima 'ain, Nucén Papa Dios nainu
'icé, ax cuni ca asérabi mitsun Papa 'icé, usa 'ain. 10 'Ex Cristo 'aish cana 'éxéshi mitsun
'Tbu 'ain. Usa 'ain camina, mix camina ain 'ibu 'ai quixuan bétsi uni mitsu canun quitima
'ain. 11 Micama uinu 'icé cara upitaxmi bucunun mitsu fiu 'axunia ax ca mi rairibé
sénénmaira 'aish upf 'icén. 12 Anbia rabiquin —'éx cana cha 'ai —quixun sindncé uni
a ca Nucén Papa Diosan ain uni rairibé sénénmara 'imiti 'icén. Usonan ca cha 'iti sinania
ax rabicéma uni a cuni Nucén Papa Diosan cha 'imiti 'icén.

13 An Moisésnén cuénéo bana 'undncé unicama 'imainun fariseo unicama, mitsux
camina an unicama parancé a 'ain. Uisa cara oti 'icé usoquin ca Nucén Papa Diosan
mitsu 'ati 'icén. Mitsun camina Nucén Papa Diosan bana 'undncé 'ixunbi a bana quicésabi
oquian 'anun 'aquinquinma unicama a bana bétsi oquin fiuixunin. Mitsun camina a bana
quicésabi oquin 'aiman. 'Aquinma camina uni itsinribia a bana quicésabi oquin 'axunma
'anun 'undnmin.

14 Usai 'ianan camina casunamécé xanun fiu bicuanquin céfiuin. Céiiuanan camina
mitsux isamina upi 'ai quixuan unin sindnun quiax, 'uran pain Nucén Papa Diosbé
banain. Usa 'icé ca Nucén Papa Diosan, axa usai 'icéma uni 'acésamaira oquin mitsu
"'uchoquin casticanti 'icén.

15 An Moisésnén cuénéo bana 'undncé unicama 'imainun fariseo unicama, mit-
sux camina an unicama parancé a 'ain. 'Ura cuanquin ui caramina 'undnmiti 'ai

quixun bariquin méraxun camina Nucén Papa Diosmi sindnun 'undnmiquinma mitsun
sindncésaribi oquin sindnun 'undnmin. Usaquinmi mitsun 'undnmicéx ca a unicamax
mitsuxmi 'icésamaira oi 'aisama 'ia. Mitsuxmi anuaxmi témérati mané tsi réquirucé anu
'iti 'ainbi ca atux mitsiixmi 'icésamaira oi anuax témeérai anu 'iti 'icén. Mitsixmi usa 'icé
ca Nucén Papa Diosan uisa cara mitsu oti 'icé usoquin 'ati 'icén.

16 Mitsun Nucén Papa Diosan bana unicama 'undnmiti 'ixunbi camina a bana uisai
quicé cara quixun 'unaniman. Béxufiu unin ca uni itsi anun cuanti bai 'undnmima.
Usaribi camina mitsux 'ain. Mitsux camina ésai quin: Anuxun Nucén Papa Dios rabiti
xubu sindnquin cana asérabi 'én mi cacésabi oquin 'ati 'ai quiax quiquinbi ca unin
'aisama tanquin 'atima 'icén. Usa 'ainbi ca unin —curi anuxun Nucén Papa Dios rabiti
xubunu 'icé a sindnquin cana asérabi 'én mi cacésabi oquin 'ati 'ai —quiax quiquin
asérabi 'ati 'icén. 17 Usai qui camina sindnfiumasa 'ain, camina fiu 'undncéma unisa 'ain.
Anuxun a rabiti xubunuxuan unicaman a rabicéx ca Nucén Papa Dios cuéénia. Anu 'icé
curi 'acé fiucama cupima, ain unicaman anuxun a rabiti xubunuxun rabicé cupishi ca
Nucén Papa Dios cuéénia. 18 Usaribiti camina mitsux ésai quin: Anuxun Nucén Papa Dios
rabiquin 'aracacé fiuina xarotia maxax bucuncé, a sindnquin cana asérabi 'én mi cacésabi
oquin 'ati 'ai quiax quiquinbi ca unin 'aisama tanquin 'atima 'icén. Usa 'ainbi ca unin —
anuxun Nucén Papa Dios rabiquin fiuina xaroti maxax bucincé, anu 'icé fiuina sinanquin
cana asérabi 'én mi cacésabi oquin 'ati 'ai —quiax quiquin asérabi 'ati 'icén. 1° Usai qui
camina sindnflumasa 'ain, camina fiu 'undncémasa 'ain. Anuxun fiuina xaroti maxax
buctincé anuxun ca unicaman fiuina réxun xaroquin Nucén Papa Dios rabia. Usaquian
rabicéx ca Nucén Papa Dios cuéénia. Anu 'icé fiuina cupima anuaxa afn unicamax ami
sindncé cupishi ca ax cuéénia. 20 Camina 'undnti 'ain, anuxun fiu xarotia buctincé maxax
asindnquin ca unin anua xaroti nancé fiu aribi sinania. 2! Usaribi oquin ca axa ain bana ca
asérabi 'icé quixun uni itsin 'undnun, —anuxun Nucén Papa Dios rabiti xubu sindnquin
cana asérabi mitsu cain —quicé uni, an a xubuishi sindnquinma anu 'icé Nucén Papa
Diosribi sindnquin caia. 22 Axa ain bana ca asérabi 'icé quixun bétsi unin 'undnun —naf
anu Nucén Papa Dios 'icé a sindnquin cana asérabi mitsu cain —quicé uni ax ca anu Nucén
Papa Dios 'icé a 'imainun Nucén Papa Diosribi sinani quia.

23 An Moisésnén cuénéo bana 'unancé unicama 'imainun fariseo unicama, mitsux
camina an unicama parancé a 'ain. Mitsu ca Nucén Papa Diosan uisa cara oti 'icé

usoquin 'ati 'icén. Mitsun camina an Nucén Papa Dios anuxun rabiti xubunuxun fiu 'acé
unicama fiu 'inanin, Moisés quidsabi oquin. Usa 'ixunbi camina a bana itsi, axa quicésabi
ofira 'iti, a quicésa oquin 'aiman, Nucén Papa Diosmi upiti cataméanan ax cuééncésabi
oquin upi sinanfiu 'ixun unicama nuibaquin, 'aquinsa 'icé, 'aquinti, acama. Usaquinmi
mitsun 'acéx ca asabiira 'itsfanxa. Usoquin 'aquinmi mitsun fiu mésuribi 'inanti ca asabi
'itsfanxa. 24 Mitsun Nucén Papa Diosan bana unicama 'unanmiti 'ixunbi camina a bana
uisai quicé cara quixun 'unaniman. Béxufiu unin ca uni itsi anun cuanti bai 'unanima.
Usaribi camina mitsux 'ain. Ca ésa 'icén. Chupan xanpa bépucébé ca anua ain chua,
'imainun sia acamax bérumainun 'unpax upishi xanpa 'ucé méu 'ibutia. Sia 'eti rabanan
usaquin 'aibi camina fiuina cha, camello, a 'ecésa 'ain.

25 An Moisésnén cuénéo bana 'undncé unicama 'imainun fariseo unicama, mitsun
camina usabi oquin 'acé 'ixun unicama paranin. Pardnquin camina Nucén Papa

Diosainsa mitsun nuitu up{ isnun quixun xanpa 'imainun fiuté acama ain caxu chucain.
Usaquin 'aquinbi camina mitsun nuitu méu upima fiu sinanin. Uni pardnquin camina
ain fiua mitsu 'indnun quixun sindnmianan fiunshinquin mitsun cuééncé fiu biti acama
sinanin. Mitsuxmi usa 'icé ca Nucén Papa Diosan uisa cara mitsu oti 'icé usoquin 'ati
'icén. 26 Fariseo uni, béxufiu unisa camina mix 'ain. Xanpa ain namé pain chucacéx ca
afn caxuribi chuafiuma 'iti 'icén. Usaribi oquin camina min nuitu pain up{ 'inun ménioti
'ain, min 'acé fiucamaxribi upf 'inun.

27 An Moisésnén cuénéo bana 'undncé unicama 'imainun fariseo unicama, mitsun
camina usabi oquin 'acé 'ixun unicama paranin. Anu uni maincé me ax ca upi oquin

méniocé 'ianan éman upfira upf uxua 'inun roncé 'aishbi 'ucé méu, uni bamacénén xo
'imainun fiu chéquicé 'aisama 'icén. 28 Usaribi camina mitsux 'ain. Mitsinmi bétsi bétsi
fiu 'acé cupia unin mitsu upf isti 'ixunbi camina mitsun nuitu upima 'ixun atu paranin.

29 An Moisésnén cuénéocé bana 'unancé unicama 'imainun fariseo unicama, mitsun
camina usai oquin 'acé 'ixun unicama paranin. Upima isquin cara Nucén Papa Diosan
mitsu uisoti 'icén. Mitsun raracaman an Nucén Papa Dios quicé bana uni fiuixuncé
unicama anu maincan, a me camina upi 'inun ménioin. Ménionan camina anu uni
upiburibi mafan me aribi upi 'inun ménioin. 30 Usoquin 'ai camina quicanin, nux nucén
raracamabé 'ixun cananuna atun an Nucén Papa Dios quicé bana unicama fiuixuncé
unicama masdquin 'aia 'aquianma 'itsfan. 31 Usai quiquin camina 'unanin, asérabi
camina mitsux an Nucén Papa Dios quicé bana uni Auixuncé unicama an ', atun
rébiinqui 'ain. 32 Mitsux usa 'ixun camina mitsun raran 'dsaribi oquin 'aquin sénéonti
'ain.

33 'Atima 'ixun uni parancé 'aish camina mitsux runu an uni picé asa 'ain, mitsun
raracama 'idsaribiti camina 'in. Mitstixmi usai 'icé cupi ca Nucén Papa Diosan asérabi

mitsux bamaia anuaxmi témérati mané tsinu mitsu 'imiti 'icén. 34 'En cana unicama
'én bana 'undnquian a uni fiuixunun 'imianan rairiribi 'én bana unicama 'undnminun

'imicébi camina rafri 'anan rairi i curdsocénu matdsun bamaminuxun 'ain. Rairi
camina anu timéti xubu anuxun rishquinuxun 'ain. Rairinéan 'achushi émanuxun bana

fiuixuniami mitsun bétsi bétsi océbéa bétsi émanu cuancébé anu mitstxribi cuanxun
camina usaribi oquin 'atécénuxun 'ain. 3> Usa 'ixun camina mitsun raran 'dsaribi oquin

'ain. Abel pain ca 'uchafiuma 'icébi mitsun rara achishinén 'acéxa. Usaribi oquin
ca mitsun raran an Nucén Papa Dios quicésabi oquin 'acé unicama bari itsi bari itsi
indmiquin 'acéxa. 'A 'afan ca rafrinénribi Zacarias, Baraquiasnén béchicé, a anuxun
Nucén Papa Dios rabiti xubu rapasunuxun 'acéxa. Usaribi oquin camina mitsun 'ain.
36 Usa 'ain cana asérabi mitsu cain, mitsun raracama 'asaribi oquin ca Nucén Papa Diosan
mitsu 'uchoti 'icén. Mitsixmi usa 'icé ca Nucén Papa Diosan uisa cara oti 'icé usoquin
'ati 'icén.

Atun ain bana cuacéma cupia Jerusalénu 'icé unicama nuibati Jesus masd nuitua

37 Jerusalenu 'icé unicama, cana mitsu cain, mitsux camina an Nucén Papa Dios
quicé bana uni fiuixuncé unicama 'anan a an ain bana fAuixunun xucé unicamaribi
maxaxan ', mitsun raracama axa 'iasaribi 'ain. ;Uitishi oquin carana mitsu nuibaquin
bértianquin 'aquinsa tan? 'Atapanéan ain tudcama cuéntancéxun ain péchin mapuxun
bértancésaribi oquin cana mitsu bértanquin 'aquinsa tan. 'Aquinsa tancéxbi camina
mitsux cuééncéma 'ain. 38 Usa 'ain cana 'aquinquinma usabimi 'inun mitsu énti 'ain.
39'En cana mitsu cain, mitsun camina utécénia isquin —Nucén 'Ibu Diosan xucéxa ucé
béri aia. A ca camabi unin rabiti 'icé —quiax quiquin '€ rabiti 'ain. A nété utdmainun
camina '€ istécéntima 'ain.

24

Anuxun Nucén Papa Dios rabiti xubua rurucubiti bana
(Mr 13.1-2; Lc 21.5-6)
1 Anuxun Nucén Papa Dios rabiti xubunuaxa cuania ca ain 'undnmicé unicaman a
rapasu cuanquin Jesus cacéxa:
—Ené xubux ca cahaira 'aish upf 'icén.
2 Cacéxun ca Jesusan cacéxa:
—Ené xubu camina maxax 'acé 'aish upf isin. Usa 'ainbi cana mitsu cain, axa Nucén
Papa Diosmi sindncéma unicaman éné xubu camdxbi ain maxdxcamaribi rurupacébé
rurucubuti 'icén.

Ax utécénti nété 'uramacuatsinia unin 'undnti Jesusan fiuid bana
(Mr 13.3-23; Lc 21.7-24; 17.22-24)

3 Usaquin atu cabiani cuanx matd me Olivos cacé anu tsébutia ca uni 'aima 'ain, ain
'undnmicé unicaman a nébétsioraquin cacéxa:

—;Ulinsaran cara mixmi quicésabi oi anuxun Nucén Papa Dios rabiti xubu ain
maxadxcama rurupacé 'iti 'ic? ;Mix anun utécénti nété antan éné mecama céfuti, a
nétéx ca 'uramacuatsinia quixun 'undnuxun caranuna uisa fiu 'ia isti 'ain? A camina
nu fuixunti 'ain.

_ %5 Usaquian ain 'unanmicé unicaman fiucicéxun ca Jesusan anun ax utécénti nété
fluixunquin ésaquin cacéxa:

—'Ttsa unin ca, “'Ex cana Cristo 'ai” quiax quiquin 'itsaira uni pardnuxun 'aia.
Usoquian mitsuribi paranti rabanan camina bértiancati 'ain. ¢ Mitsun camina uni itsfan
—bétsi menu 'icé unicamax ca bétsibé 'acanania —quixun fiuia cuanuxun 'ain. Cuanan
—rafri unicamaxribi ca rafribé 'acdnania —quixun fiuia cuatibi camina racuétima 'ain.
Asérabi ca usai 'iti 'icén. Usafa 'icébébi ca éné mecama cénucéma pain 'iti 'icén.
7 Bétsi menu 'icé unicamax ca bétsi menu 'icé unicamabé nishdnani 'acdnanti 'icén.
'Imainunribi ca bétsi menu 'icé 'apun suntdrucama bétsi menu 'icé suntdrucamabé
'acdnanti 'icén. Bétsi bétsi néténu 'icé unicamax ca a piti fiufiluma 'inuxun 'aia.
Bétsi bétsi mecamax ca shaiquinuxun 'aia. & Usoquin pain témératancéxunbi ca 'éx
utécéncébétainra unin an 'acésamaira oquin téméranuxun 'aia.

9 Usoquin canan ca ésaquinribi Jesusan ain 'undnmicé unicama cacéxa:

—'Emi sindncéma uni rairinén ca uni itsfan mitsu bétsi bétsi onun 'indnuxun 'aia.
'Indnan ca micama rairi 'anuxun 'aia. Mitsixmi 'émi catamécé cupi ca camabi menu
'icé unicamax 'émi sindncéma 'aish mitsumi 'i nishnuxun 'aia. 10 Unfan ami nishquin
'atimocéxun ca 'itsa unin 'émi cataméti énti 'icén. Usai 'i abé nishdnanquin ca uni rairi,
bétsi unin 'atimonuxun binun 'inanti 'icén. 11 Usai 'icébétan ca —'én cana Nucén Papa
Dios quicé bana unicama fiuixuni —quiquinbi anbi sindncé banaishi uni fiuixunuxun
'aia. Usaquin fiuixunquin ca 'itsaira uni paranquin Nucén Papa Diosmi sinanxma 'inun
quixun 'imiti 'icén. 12 Usai 'icébétan ca unin 'aisamaira 'atima fiu 'ati 'icén, 'anan ca
bétsibéa nuibanani 'aquiananti a énuxun 'aia. 13 Usai fiu 'icébétanbia 'émi sindnquin
éncéma unicamax ca Nucén Papa Diosan néténu 'ébé 'iti 'icén. 14 Uicamax cara 'émi
catamétia acamax ca Nucén Papa Diosan néténu 'ébé 'iti 'icé quixun 'én mitsu cacé
bana éné ca 'én unicaman camabi menu 'icé unicaman cuanun fuixunti 'icén. Usaquian
camabi menu 'icé unicama fiuixuncébé ca 'éx utécéncébé éné mecama céfitnuxun 'aia.

15 Usaquin caxun ca Jesusan ésaquinribi ain 'unanmicé unicama cacéxa:

—An Nucén Papa Dios quicé bana unicama fiuixuncé uni Danielnéan a fiuiquin cuénéo

uni ax ca 'atimaira 'icéa unin timacé 'afshbi ain suntdrucamabé uti 'icén. Danielnéan
fiuia uni ax ca utancéx ami sinanimabi anuxun Nucén Papa Dios rabiti xubu Jerusalénu

'icé, anu 'iti 'icén. An éné bana iscé uni an ca uisai quice cara quixun 'undnti'icén. 16 Usai
'icébé ca unicamax ami racuéti Judea menu 'icé émacamanuax abadquiani matdnu cuanti
'icén. 17 Ain xubu éman 'icé unicamaxribi ca abdnuxun, ain fiu pain bitsi ain xubunu

atsintécénima ashiti cuanti 'icén. 18 'Imainun ca ain naénuxuan fiu méécé unicamaxribi
abdnuxun afn chupa bitsi xubunu cuanima naénuaxéshi abati 'icén. 1° Usafa 'icébé ca

xanu tufiucama 'imainun afn tud 'icicé xanucamaxribi abdquiani cuani nuibacanuxun
'aia. 20 Usaimi anun fiu méétima nétén 'ianan mitafiu 'itin rabanan camina Nucén Papa
Dios fiucati 'ain. 21 Usai 'i ca unicama Nucén Papa Diosan me uniotabacé 'afan uinsaranbi
'{4samairai témérati 'icén, amiribishi usai témératécéntimoi. 22 Antian paé tani nétéxa
céntcébéma ca usabi ' camabi unix bamati 'icén. Usa 'ainbi ca Nucén Papa Diosan, ainan
'inun an caiscé unicama nuibaquin, atu cupi antian unin paé tanquin témeérati nétécama
sénénmiti 'icén,

23 Antian usoquin unicaman témérati nété ucébétan unin mitsu —ca is, énu ca Cristo
'icé —quixun canan —ca is, unu ca Cristo 'icé —quixun cacéxunbi camina —asérabi ca
—quixun sindntima 'ain. 2¢ Andian usoquin unicaman témeérati nété ucébétan ca unin ax

asérabi ama 'ixunbi —'éx cana Cristo 'ai —quixun pardanti sindnquin unicama canuxun
'aia. Usaribiquin ca uni rairinén céméquin —'én cana Nucén Papa Dios quicé bana
unicama fiuixunin —quixun unicama canuxun 'aia. Cana ca unicama paranti sindnquin,
uni itsian 'acéma fiu 'anuxun 'aia. 'Aquin ca Nucén Papa Diosan ainan 'inun caiscé
unicamaribi pardnti sindnuxun 'aia. 25 Usai 'icéma pan 'ainbi 'én mitsu cacé 'aish camina
a fiucamaxa usai 'icébébi ratdtima 'ain. 'lanan camina uninma mitsu parania bértiancati

'ain. 26 Usa fiucama 'icébétan unin —Cristo ca uaxa. Ca anu uni 'icéma menu 'icé —
quixun mitsu cacéxbi camina isi cuantima 'ain. 'Tanan unin —Cristo ca uaxa, ca xubu méu

'icé —quixun mitsu cacéxunbi camina —asérabi ca —quixun sindntima 'ain. 27 Mériquin
ca canacan andan bari urucé 'imainun antan bari cuabticé, camabi naicamé'éo pécaia.
Usaribi ca uni 'inux Nucén Papa Diosnuax ud, 'éx utécénti 'iti 'icén. 28 Unix ca quia —uinu
cara fiuina bamacé 'icé anu ca xété cénubuti 'icén. Usai ca 'iti 'icén.

Anun Jesus utécénti nété fiui quicé bana
(Mr 13.24-37; Lc 21.25-33; 17.26-30, 34-36)
29 Usoquin canan ca ésaquinribi Jesusan ain 'undnmicé unicama cacéxa:

—Usafa témérai anun uni bénéti nétécama 'icébé ca bari béanquinuxun 'aia, 'uxénribi
ca pécanuxunma 'aia. 'Isparibi ca réucunuxun 'aia, naicamé'éo shaiquicébé ca anua 'icé
flucamaxribi shaiquinuxun 'aia. 30 Usafa 'icébétan ca uni 'inux Nucén Papa Diosnuax
uad, 'éx utécénia isti 'icén. Isi ca camabi menu 'icé ui unicamax cara Nucén Papa Diosmi
sindncéma 'icé, acamax masa nuituti bénéti inti 'icén. Usai 'iquin ca uni 'inux Nucén
Papa Diosnuax ud, 'én nété cuin méixun 'én cushin pécabétsinia isnuxun 'aia. 3! Mané
banafiu bana océbé uquin cana 'én dngelcama xuti 'ain, 'énan 'inun 'én cafscé unicama
camabi menua 'ébéa 'inun '€ timéxunun.

32 £né fiu camina 'unanin, higuera i ax ca baricuatsincébé ain péchi réucubutancéx
amiribishi corutécénia. Usaria 'ia isquin camina —ca baritiacuatsinia —quixun 'unanin.
33 Usaribitia 'én mitsu fiuixuncé fiucama 'ia isquin camina 'undnti 'ain, anun 'éx utécénti
nété ca 'urama 'icé quixun. 34 Asérabi cana mitsu cain, béria éné néténu bucucé
unicamaxa bamacéma pain 'ain ca 'én mitsu fiuixuncé banacama quicésabi oi 'iti 'icén.
35Naf, me, acamax ca céfuti 'icén, 'afnbi ca 'én banaxa nétéimoi usabi 'ain camabi fiu 'éx
quicésabi oi asérabi 'iti 'icén.

36 Afiu nétéinra carana '8x utécénti 'ain, uinsarainra cara usai 'iti 'icé quixun ca uinbi
'unanima. Nainu 'icé 4ngelcamanbi ca 'unanima, 'éx Nucén Papa Diosan Béchicé 'ixunbi
cana 'énribi 'unanima. Nucén Papa Diosan cuni ca 'unania.

37 Bérama Noé 'id nété usaribiti ca uni 'inux Nucén Papa Diosnuax ud, 'éx utécénti
nétén 'iti 'icén. 38 Andan ain nuntinu 'iruti nété utdmainun ain aintsibétan Noénén
anun iéti nunti cha 'amainun ca unicaman pianan xéanan xanu bianan ain béchicé
bénumianan an 'acésabi oquin cuéénquin fiu 'acéxa. Ca sindnma 'icén, Noenén fiuicésabi
oi ca asérabi 'iti 'icé quixun. 39 'Uf 'aisamaira 'ibicébé baca 'équian fiucamacéfiun
unicama budncébétainshi ca —Noenén nu cacé bana ca asérabi 'icé —quixun 'unancéxa.
Noenén bana cuatima unicama 'iasaribiquin ca unicaman 'én bana cuatima 'icén. Usai
'iquinbi ca 'éx anun uti nété 'icébétainshi sindnti 'icén. 40 'Ex ucébé ca ésaribi 'iti 'icén:
Rabé unfan afn naénuxun fiu mééia achishi 'ébéa 'inun bimainun ca achdshi anubi éncé
'iti 'icén. 41 Usaribiti ca rabé xantxa fiu réni tsécé achuishi 'ébéa 'inun bimainun achtshi
anubi éncé 'iti icén.

42Uisa nétén carana min 'lbu 'aish 'éx utécénti 'ai quixun 'undnquinmabi camina upi
oquin sindnquin —'én 'ibu ca uti 'icé —quixun 'unani cuéénquin cainti 'ain. 43 Camina
'unanin, ufnsaran cara aia quixun 'undncé 'ixun ca xubufiu unin 'uxquinma an fu

mécamacé uni caintsianxa. Caincéx udxa fiu mécamanux atsintisa taniabi ca 'uxcéma
'ixun xubu 'ibun atsinmitsianma. 44 Usaribi oquin camina mitsunribi 'é binuxun 'éx uti

cainti 'ain. Béri ca utima 'icé quixunmi mitsun sindncébébi cana uti 'ain. Usa 'ain camina
camabi nétén, aia binuxun 'é cainti 'ain.

An uni mééxuncé uni rabé, upt 'imainun upima, fiuicé bana
(Lc 12.41-48)

45 Anun 'éx utécénti nété ca ésaribi 'iti 'icén. Achudshi unin ca ain xubunu 'icécama
upf oquin piminun quixun ain fiu méémicé unicama achudshi cafsaxa. Cafsquin ca —an
ca asérabi 'én cacésabi oquin 'ati 'icé —quixun sindnxa. Sindnquin usoquian fiu 'anun
quixun catancéx ca bétsi menu cuanxa. 4 Cuanx anu 'itancéx utécénquin ca an fiu
mééxuncé unin cara an cacésabi oquin 'aia quixun isti 'icén. Isquinbi an cabiancésabi
oquin 'aia iscéx ca an a uni fiu mééxuncé uni ax chudmarua tani cuéénti 'icén. 47 'En
cana asérabi mitsu cain, an upi oquin fiu 'acé 'icé ca an fiu méémicé unin ésaquin
cati 'icén: Minmi 'én cacésabi oquin upi oquin 'acé cupi camina cushi unisa 'ixun 'én
flucama minansa 'icé béruanti 'ain. 48 Usa 'ainbi ca an a unix 'atima sinanfiu 'ixun
—an 'é Aiu méémicé uni ca panatia —quixun sindnquin 4° abétan fiu méécé uni rairi
mééanan axa paéncé unicamabétan fiu pianan xéati 'icén. 50 Usai 'iquian, ca uti 'icé
quixun sinancébémabi ca an a fiu méémicé uni uti 'icén. >! Uquin ca usai 'ia isquin
'atimonan anu an uni parancé unicama 'icé anua 'inun 'imiti 'icén. Anuax ca anu 'icé
unicamax paé tani bénéti inti 'icén.

25

Mécén rabé xanu fiuia Jesus quid bana

1 Afn 'undnmicé unicama bana fiiuixunquin ca Jesusan ain uti nété fuiquin ésaquinribi
cacéxa:

—'Ex anun 'én unicaman 'apu 'inux uti nété ca ésa 'iti 'icén: Achdshi unian xanu biti
'ain ca an axa bénuti xanu nuibacé mécén rabé xanucamax, an xanu biti uni ax aia bitsi,
lamparin bibiani cuanxa. 24 Mécén achuishi xanucama ca sindnfiuma 'ixun xénisa fiu
anun ain lamparin érénti budncéma 'icén. 'Ainbi ca rairi mécén achudshi xanu ainshi
sindnfiu 'ixun ain lamparincéfiun xénisa fiuribi budnxa. 5 Attiixa lamparin buani cuanbi

ca an xanu biti uni pandxa. Panacébé ca 'uxcénan ténancéx 'uxcanxa. ¢ 'Uxanbia imé
naéx a uni aia isi ca rairinéx cuéncéni quiaxa: An xanu biti uni ca aia. Ca bitsi cuan. 7Quia
sharatia bésuquin ca bénénquinshi a xanucaman afn lamparin ménfoxa. 8 Usocébétan
ca sindnfluma xanucaman rafri xanucama caxa: Nun lamparincama ca bénaia. Mitsun
xénisa fiu 'éish ca nu 'inan. 2 Cacéxunbi ca sindnfiu xanucaman caxa: Nun xénisa fiu
sapi ca mitsun lamparin 'imainun nun lamparfnuribi 'aruti sénéntima 'icén. Mitstinbi
ca an xénisa fiu marucé uninu cuanxun bitan. 10 Cacéxa sindnfiuma xanucama xénisa

fiu bitsi cuancébé ca an xanu biti uni uaxa. Afa atsincébé ca sindnfiu xanucamaribi
abétan pinux xubunu atsianxa. Atsincébétan ca xécué xéocatécéinsama oquin xépuaxa.

11 Usafa 'icébé uquin ca sindnfiluma xanucaman émanxun —nu ca xéécaxun —quixun
caxa. 12 Cacéxunbi ca caxa: Asérabi cana 'én 'unaniman, ui caramina mitsux 'ain.

13 Usaquin catancéxun ca Jesusan cacéxa:

—Mitstnribi camina afiu nétéinra 'fanan ufnsaran carana 'éx utécénti 'ai quixun
'undnquinmabi —ca uti 'icé —quixun sinani cuéénquin 'éx uti cainti 'ain.

Bana itsi fuicésaria Jesus curiqui fiui quia
14 Antian ax utécénti nété Nuixuntécénquin ca Jesusan ésaquin ain 'unanmicé unicama
cacéxa:
—'Ex anun uti nété ca ésa 'iti 'icén. Amanu cuanuxun ca achtshi unin afn fiu méémicé
unicama cuénxun afn curiqui anun fiu mééquian curiqui itsiribi binun méticaquin

'indnxa, a curiquinén fiu 'atancéxuan an bicé curiqui a 'indntécénun quixun.

15 Uisoquin cur{quinén fiu 'ati cara 'unanxa usoquian anun fiu 'ati sénéinshi ca 'indnxa.
Achtshi ca 'itsa, mécén achushi mil curiqui 'indnxa. Bétsi uniribi ca 'itsatani, rabé
mil curiqui 'indnxa. Bétsiribi ca 'itsamashi achtshi mil curiqui 'indnxa. 'Inantancéx
ca amanu cuanxa. 16 Cuancébétan ca an 'itsa, mécén achishi mil curiqui bicé uni an
a curiquinén fiu bitancéxun maruquin bitécénquin usaribi mécén achishi mil curiqui
biaxa. 17 Usaribi oquin ca an 'itsatani, rabé mil curiqui bicé uni an bétsi rabé mil

curiquiribi biaxa. 18 Usa 'ainbi ca an 'itsamashi, achushi mil curiquishi bicé uni an me
naétancéxun a curiqui mafanxa.

19 Usaquian 'an ca 'itsa 'uxé 'icébé an a unicama fiu méémicé unix utécéanxa.
Utécénquin ca uisaquin cara ain unicaman a curiquinén fiu 'axa quixun istisa tanxa.
20 [stisa tancébé uquin ca an 'itsa, mécén achushi mil curiqui bicé unin an bicé
curiquicama béxun caxa: Min camina mécén achtshi mil curiqui 'é 'inan. Usa 'ainbi
cana anun fiu bixun marutancéxun bétsi mécén achushi mil curiquiribi bian. Acama ca
€néx 'icén. 21 Cacéxun ca an a fiu méémicé unin caxa: Camina upi oquin 'én curiquinén
fiu 'an. Minmi 'itsamashi 'ainbi a curiquinén upf oquin 'acé cupf cana mi 'itsaira aniunmi
'€ fiu 'axtinun 'indnti 'ain. Usa 'aish camina 'éx cuééncésaribi oi '€bé cuéénti 'ain.

22 Usaquian cacébé uquin ca an rabé mil curiqui bicé uni an bicé curiquicama béquin
caxa: Min camina 'é rabé mil curiqui 'inan. Usa 'afnbi cana anun fiu bixun marutancéxun

bétsi rabé mil curiquiribi bian. Acama ca énéx 'icén. 23 Cacéxun ca an a fiu méémicé unin
caxa: Camina upf oquin 'én curiquinén fiu 'an. Minmi 'itsamashi 'afnbi a curiquinén upi
oquin 'acé cupi cana mi 'itsaira aninmi 'é fiu 'axinun 'indnti 'ain. Usa 'aish camina 'éx
cuééncésaribi oi 'ébé cuéénti 'ain.

24 Usaquian cacébé uquin ca an achdshi mil curiqui bicé unin caxa: Mixmi unimi
nishcésa 'icé cana mi 'unan. Uni itsin fiu apam1tancexun camina a bimi mindinshi 'inun
min unicama bimin. 25 Usa 'ain cana racuequ1an1 cuanxun nétémiti rabanan me naéxun
anu mafnquin min curiqui unéan. Min curiqui ami 'é 'indncé a ca énéx 'icén, camina biti
'ain. 26 Cacéxun ca an fiu méémicé unin caxa: Mix camina 'aisama 'ianan chiquish 'ain.
Uni itsi fiu 'apdmitancéxun a bimi 'éndinshi 'inun 'én unicama bimicé cana 'ai quixun
camina sinanin. 27 Usaquin 'é 'unanquin camina 'én curiqui a banconu nanti 'ian. Anu
nancé 'ain cana 'éx utécénquin 'én curiqui 'imainun curiqui itsiribi bitsfan. 28 Caxun
ca afn uni itsi caxa: Mil curfqui 'én 'inan, a camina a uninua bixun axa mécén rabé mil
curiquifiu uni a 'inanti 'ain. 2° Uisa fiu cara a 'indncé 'icé antian an cacésabi oquin fiu
'acé uni a ca afn 'ibun 'indntabaquin 'indncésamaira oquin 'indntécénti 'icén. Usonan
ca antan afn 'itbu fiu 'axuncéxunma a 'inancé fiu a ain 'ibun bicuanti 'icén. 30 Usa 'ain
camina bicuanxun a curiqui bétsi uni 'indnan an curiquinén upi oquin fiu 'acéma uni a
éman béanquibucé anua 'inun niti 'ain. Anuax ca anu 'icé unicamax paé tani témeérai
bénéti inti 'icén.

Camabi menu 'icé unicama Jesucristonén uisa cara oti 'icé usoquin 'ati bana

31 Usaquin catancéxun ca Jesusan ain uti nété Auixuntécénquin ésaquinribi ain
'unanmicé unicama cacéxa:

—Uni 'inux Nucén Papa Diosnuax ud 'aish 'én cushinbi utécéanx cana 'Apuira 'inuxun
'ain. Usa 'ain ca 'ébé 'én dngelcamaribi 'iti 'icén. 32 'Ex usa 'ain ca camabi menu 'icé
unicama 'én dngelcaman bécéx 'énu timécé 'iti 'icén. Anua timécé isquin cana 'én
unicama amo séténdnan 'énanma unicama amoribi séténati 'ain, an 'aracacé fiuina unin
afn carnerocama amo bucunanan afn chivocama amo bucunacésaribi oquin. 33 Nuina
'ibun ca ain carnero ain méqueua 'inun 'imia. 'Imianan ca ain chivo ain mémiua 'inun
'imia. Usaribi oquin cana 'én unicama 'én méqueuqa 'inun 'imianan 'énanma unicama
'én mémiua 'inun 'imiti 'ain. 34 Usai 'itancéxun cana 'éx 'Apuira 'ixun axa 'én méqueu
'icé unicama cati 'ain: 'En Papa Diosan ca mitsu up{ oquin sindnxunia. Mecama 'imainun
anu 'icé iucama unioquin ca an mitsu sindnxunquin anu mitsux abé 'iti méniocéxa. Ax
quidsabi oi camina bér{ anu 'iti 'ain. 35 'Ex 'acéfiuma 'icé camina 'é piti 'indncén. 'Ex
'umpax 'aisa tani shimaia camina 'é 'indncén. Amanu nitsi cuanx 'éx anu 'iti 'aima 'ain
camina ui cara quixun 'undnquinmabi 'éx anu 'iti '€ 'indncén. 3¢ Chupafiuma 'icé camina
'é chupa 'indncén. 'Insincé 'ain camina 'é isi cuancén. Sipuacé 'ain camina 'é isi cuancén.
37 Cacéxun ca 'én unicaman '€ cati 'icén: ;jUisa nétén caranuna mixmi 'acéfiuma 'icé,
nun piti mi 'inancén? ;Uisa nétén caranuna mixmi shimacé, nun mi 'umpax 'inancén?
38 ;Uisa nétén caranuna amanu nitsi cuanxmi anu 'itifiuma 'icé mi anu 'iti 'indncén?
;Uisa nétén caranuna chupafiuma isquin mi chupa 'indncén? 39 ;Uisa nétén caranuna

mixmi 'insincé 'ianan sipuacé 'icé mi isi cuancén? 40 Cacéxun cana 'éx 'Apuira 'ixun
'én unicama cati 'ain: 'En cana asérabi mitsu cain, mitsun 'én xucéncama achdshi, uni
rafribé sénénmara 'icébi 'aquinquin camina ashi 'aquincéma 'ain, camina 'éribi 'aquian.

41Jsaquin catancéxun cana axa 'én mémiu 'icé unicama cati 'ain: Mitsux 'én unibuma
'aish ca '€ 'ura cuantan. Cuanx ca mané tsi anua ain 'apubé fiunshin 'atimacama 'inun
ménfo anu 'itan. 42 'Ex 'acéfiuma 'icé camina '8 piti 'indnma 'ain. 'Ex shimacé camina
'é 'umpax 'inanma 'ain. 43 Amanu nitsi cuanx 'éx anu 'iti 'aima 'ain camina 'éx anu 'iti
'indnma 'ain. Chupafiuma 'icé camina '€ chupa 'indnma 'ain. 'Insincé 'ianan sipuacé 'ain
camina 'é isi cuanma 'ain. 44 Cacéxun ca atun '€ cati 'icén: ;Uisa nétén caranuna mixmi
'acénuma 'ianan shimacé 'ianan amanu nitsi cuancé anu mi 'iti 'aima 'ain mi 'aquianma
'ain? ;Uisa nétén caranuna mixmi chupafiuma 'icé mi chupga 'inanima 'ianan mixmi
'insincé 'ianan sipuacé 'ain mi isi cuanma 'ain? 4> Cacéxun cana 'éx 'Apuira 'ixun acama
cati 'ain: 'En cana asérabi mitsu cain, 'én unicama achushi, uni rafribé sénénmara 'icébi,
'aquinquinma camina mitsun 'éribi 'aquincéma 'ain. 46 Usaquin 'én cacéx ca acamax
anuxuan xénibua 'ainbi témérati anu cuanti 'icén. Cuancébé ca 'én unicamax Nucén
Papa Diosan néténu xénibua 'ainbi 'ébé 'i cuanti 'icén.

IV. BAMAXBIA JESUCRISTO BAISQUIA BANA (26-28)
26

Judios unicamax Jesismi 'ésénan
(Mr 14.1-2; Lc 22.1-2; Jn 11.45-53)
1'Uran bana fiuixuntancéxun ca Jesusan ain 'undnmicé unicama ésaquin cacéxa: 2 —
Camina 'unanin, rabé nété 'icébé ca Pascua anun carnero 'ati nété 'iti 'icén. A nétén ca

unian binun uni itsin 'é 'indnti 'icén. 'Indncéxun ca i curtsocénu bamanun 'é matdsti
'icén. Usaquin ca Jesusan ain 'undnmicé unicama cacéxa.

3 Usa 'ain ca judios sacerdotenén cushicama 'imainun caniacécé unicama, anua atun
cushiira Caifés ax 'icé, a xubunu timéacéxa. 4 Anu timéax ca —'anuxun caranuna uisoxun
Jestis unfan 'undnunmaishi biti 'ai —quiax 'ésénancéxa. 5'Esénani ca quicancéxa:

—Unicamaxma anun rabanan nééti tsudquiruia, usa 'ain cananuna anun carnero 'ati
nétén bitima 'ain.

Betanianuxuan xanuxun Jesusmi ro tutuca
(Mr 14.3-9; Jn 12.1-8)

6 Betania émanu cuanx ca Jesus Simonan xubunu 'iacéxa. Simén ax ca an ain nami
chéquimicé 'insinfiu 'aishbia péxctcé uni 'iacéxa. 7 Anua mesanu pi tsotan ca xanu
achushinén, anu sanuira 'ininti ro 'aruti fiu béi uxun a ro cupfira cupi 'icébi Jesusan
maxcd a ron chabdcéxa. 8 Usoia isi ca Jesusan 'undnmicé unicamax a xanumi nishi
cananceéxa:

—; Uisati cara ro flancabi céfiuax? ° Anun fiufiuma uni 'aquinti éné ro 'itsaira curiqui
cupi maruti ca 'iaxa. 10 Usai canania cuaquin ca Jesusan cacéxa:

—;Uisati caramina éné xanu ami nishquin fiuin? Esoquian 'é 'acé énéx ca asdbiira
'icén. 11 Camabi nétén camina fiufiuma uni isin. Usa 'ainbi camina mitsun xénibuquin
'é istima 'ain. 1?2 Bamacé mainuxun usoquin unin 'ati tanquin ca éné xanun 'é ron 'axa.
13 Asérabi cana mitsu cain, uinuxun cara camabi menuxun 'én unibunén 'én bana, andan
uni Nucén Papa Diosnan 'iti, a fiuixunia, anuxun ca éné xandan ésoquin 'e 'acé énéribi
fluixunti 'icén, camabi unfan 'undnun.

Judasnéan Jesus uni 'inan
(Mr 14.10-11; Lc 22.3-6)
14 Usa 'ain ca Jesusan 'unanmicé uni achushi, Judas Iscariote, ax anua judios sacer-
dotenén cushicama 'icé anu cuancéxa. 1> Cuanxun ca cacéxa:
—;'EnJests mitsu 'indnun caramina uiti curiqui '€ 'indnti 'ain? Cacéxun ca atun Judas
treinta curiqui 'indncéxa. 1¢ 'Indncéxun ca Judasné, uisaxun carana éné unicama Jesus
bimiti 'ai quixun sinancéxa.

Jestisbétan ain 'undnmicé unicaman ashiquin piia
(Mr 14.12-25; Lc 22.7-23; Jn 13.21-30; 1 Co 11.23-26)

17 Anun chamiti fiucéiunma 'acé pan anun piti nétéa 'ain ca ain 'undnmicé unicaman
anu cuanxun Jesus fiucaquin cacéxa:

—;Uinuxuinra nun Pascua nétén a piti fiu mi ménioxunti caramina cuéénin?

18 Cacéxun ca Jesusan cacéxa:

—Ema 'uri cuantancéx bébaquin camina 'én mitsu a fiuiquin cacé uni a ésoquin cati
'ain: An nu 'undnmicé uni an ca ésaquin mi canun nu caxa, Antian bamanun 'é bicanti
nété ca uaxa. Usa 'ain cana min xubunuxun pain 'én 'undnmicé unicamabétan Pascua
nétén piti fiu piti 'ain.

19 Usaquian cacéx cuanxun ca ain 'undnmicé unicaman an cacésabi oquin an fiuicé
xubu méraxun anuxun Jestsbétan piti iucama méniocéxa.

20 Ménfocé 'ain ca Jestisbé afn 'undnmicé unicama mécén rabé 'imainun rabé acamax
bébaquishcébé pinux mesanu bucubuacéxa. 2! Bucubuxuan abétan piia ca Jesusan
cacéxa:

—Asérabi cana 'én mitsu cain, micama achushinén camina axa 'émi nishcé unicama
'é 'indnuxun 'ain.

22 Esaquian cacéxun oi masd nuituquin ca ain 'undnmicé unicama achushi achtshinén
Jesus fiucaquin cacéxa:

—;'En carana uni mi 'indnti 'ain? ;'E cat?

23 Quia ca Jesusan cacéxa:

—An 'ébétan mané xampami pan chabdxun picé, an ca 'é uni 'indnti 'icén. 24 Asérabi
Nucén Papa Diosan bana cuénéosabi oi cana uni 'inux anuax ud, 'éx bamati 'ain. Usa
'afnbi ca an 'atimonuxun binun uni '€ 'indncé uni, ax 'uchafuira 'aish uisoquin cara 'ati
'icé usoquian Nucén Papa Diosan 'acé 'iti 'icén. Usai 'itima cup{ ax unitima ca 'iacéxa.

25 Quia ca an a binun uni 'indnti Judas an Jesds fiucadquin cacéxa:

—;'Ex carana a 'ain?

Cacéxun ca Jesusan cacéxa:

—Ca usa 'icén, mixmi quicésa.

26 Usaquin cacéxuan afn 'undnmicé unicaman pimainun ca Jesusan pan biquin Nucén
Papa Dios —asabi ca —catancéxun, pan tucapaxun 'inanquin atu cacéxa:

—Ené ca pit. Mitstinmi piti pdn énéx ca 'é 'icén.

27 Cacéxun a pdncama pian ca Jesusan uvas baca anu 'arucé xampa biquin, Nucén Papa
Dios pain —asabi ca —catancéxun ain 'undnmicé unicama 'indnquin cacéxa:

—Camaxunbi camina éné uvas baca 'ati 'ain. 28 'En imi 'apati 'éx bamacé cupi ca
'aisamaira unix afn 'uchacama téréncé 'aish Nucén Papa Diosnan 'iti 'icén. Enéx ca a
'apati 'éx bamati a 'icén. 29'En cana mitsu cain, ésa uvas baca cana énuxun 'atécéniman.
'En Papan nété anua axa ain unicaman 'Apu 'icé, anuxun cuni cana mitsubétan 'atécénti
'ain.

—'En 'undncéma ca —quiaxa Pedro a fiui quiti Jesusan fiuid bana
(Mr 14.26-31; Lc 22.31-34; Jn 13.36-38)

30 Nucén Papa Dios rabi cantatancéx ca Jestsbé ain 'undnmicé unicama Olivos cacé
matanu cuancéxa. 31 Anu cuantancéxun ca Jesusan ain 'undnmicé unicama cacéxa:

—Unin '€ bicébé camina mitsux racuéti abati tsudquiti 'ain, Nucén Papa Diosan
bana cuénéo ésai quicésabi oi: “An carnero bérdancé uni 'én 'acébé ca carnerocamax
abati tsudquiti 'icén”. 32 Usai 'itancéxmi mitsux cuainsama pain 'ain cana 'éx pain
baisquiquiani Galileanu cuaunti 'ain.

33 Usafa quia ca Pedronén cacéxa:

—Rairinéxa mi ébiani axa mimi nishcé unicamami racuéti abacébébi cana 'éxéshi mi
ébiani abdtima 'ain.

34 Quia ca Jesusan cacéxa:

—Asérabi cana mi cain, mix camina usai quin, 'ixunbi camina éné fiantan 'atapa
banatisama 'ain, min isamina 'é 'undncéma 'ain quixun rabé 'imainun achdshi oquin
uni paranti 'ain.

35 Cacéxun ca Pedronén Jesus cacéxa:

—'Ex mibé bamanuxunbi cana, 'én cana mi 'undncéma 'ai quixun uni pardntima 'ain.

Esaquian caia ca rafrinénribi cacéxa.

Jestisa Getsemani naénuax ain Papabé bana
(Mr 14.32-42; Lc 22.39-46)

36 Olivos cacé matdnu cuanbaiti Getsemani cacé me méniocé, anu bébaquin ca Jesusan
ain 'unanmicé unicama cacéxa:

—'Ex 'uriax Nucén Papa Diosbé banamainun ca énu tséxun '€ cain.

37 Usaquin cabiani Pedro 'imainun Zebedeonén béchicé rabé, Jacobocéiiun Juan,
acama buani cuanibi ca Jesis —uisai carana 'iti 'ai —quixun sinani masa nuituacéxa.
38 Usai 'iquin ca acama cacéxa:

—Cana 'aisamaira masd nuitutin. Micamax ca énu tiquit. 'A{shbi camina 'émi sinani
'uxtima 'ain.

39 Cabiani 'urira cuani memi bémpucuti racdbuquin ca ain Papa Dios cacéxa:

—Papan, mix cuééncébétan cana 'én béri paé tantima 'ain. Usa 'ainbi cana 'éx
cuééncésa oi 'itima 'ain, mix cuééncésa oishi cana 'iti 'ain.

40 Usaquin catancéx cuanquin ain 'unanmicé unicama 'uxcé méraquin ca bésiinquin
Pedro cacéxa:

—;Uisacatsi caramina 'émi sinanima bénétishi 'uxan? 4! Mitsux 'éx cuééncésoi 'iisa
tanibi camina asérabi usai 'iman. Usa 'ain camina 'uchati rabanan 'uxti téai Nucén Papa
Diosbé banati 'ain.

42 Usaquin cabiani cuantécénxun ca Jesusan Nucén Papa Diosbé banatécénquin
ésaquin catécéancéexa:

—'En Papa Dios, mixmi 'én bér{ paé tantima cuééncébéma cana mix cuééncésabi oi 'iti
'ain.

43 Cabétsini uquinbi ca Pedro, Juan, Jacobo, acamaxa 'uxcénan ténantécéncéx 'uxcé
mératécéancéxa. 4 'Uxcénan téndncéxa 'uxcé isquin ébiani cuantécénxun ca Jesusan
usaribiquin ain Papa Dios catécéancéxa. 45 Catécéanx amiribishi utécénxun ca Pedro,
Juan, Santiago, acama cacéxa:

—Asé ca. Béri camina tantianan 'uxti 'ain. Antan uni 'uchafiucaman binun uni itsin
'é 'indnti nété ca uaxa. 46 Cuanun ca nirucuatsin. An 'é unin binun 'indnti uni ca aia.

Jestis bican
(Mr 14.43-52; Lc 22.47-53; Jn 18.2-11)

47 Jesusan cacébébi ca ain 'undnmicé uni achuashi, Judas, ax uacéxa. Abé ca 'itsa uni,
mané xétocé béanan imaxu téacé béi uacéxa. Axa ucécama ax ca judios sacerdotenén
cushicamabétan caniacécé unicamanribi Jests binun quixun xucé 'iacéxa. 48 Usa 'ain ca
budnquin Judasnén abé 'icé unicama cacéxa:

—'En bétsucucaia isquin camina 'undnti 'ain, ax ca Jesus 'icé quixun. 'Undnquin
camina a biti 'ain.

49 Usaquian unicama cacésabi oquin ca anua Jesus 'icé anu bébaquin Judas Is-
cariotenén ax pain anu cuanquin ;jénu caina 'ain? —caquin Jests bétsucucacéxa.
50 Bétsucucacéxun ca Jesusan cacéxa:

—;Mix 'én 'unancé uni 'aishbi caramina uisacatsi 'é bari uan?

Caia ca abé ucé unicaman Jesus biacéxa. 51 Bicébétan ca ain uni achiishinén ain mané
xétocé ain xacanua biquin, judios sacerdotecaman cushia an fiu mééxuncé uni mééquin
afn pabi amociia pabiscacéxa. 52 Pabiscaiabi ca Jesusan cacéxa:

—Min mané xétocé a ca ain xacdnu 'arutécén. Axa mané xétocén 'acanancé unicama
ax ca anunribi 'acé 'iti 'icén. 53 ;Caramina 'unaniman, 'én cana 'én Papa ain dngelcama
'€ 'aquinun xunun fiucdquin cati 'ain? 'En fiucdcéxun ca ain dngelcama uitishi cara 'é

'aquinun béribi xuti 'icén. 54 An ain dngelcama 'é 'iéminun xucébé cana bamatima 'ain.
Usa 'afnbi cana 'éx ain bana quidsabi oi 'iisa tancé cupi an ain dngelcama xunun caiman.
%5 Usaquin catancéxun ca Jesusan axa anu ucé unicama cacéxa:
—;Mané xétocé 'imainun imaxu téacé tufanx caramina mécamacé uni 'acésoquin 'é

binux ucan? Camabi nétén 'én mitsu nébétsi tséxun, anuxun Nucén Papa Dios rabiti
xubunuxun bana fiuiabi camina uisa 'ixunbi ésoquin 'é bicancéma 'ain. 5¢ Anuxun 'é
bixunmabimi mitsun béri 'é bicé énéx ca asérabia an Nucén Papa Dios quicé bana uni
fiuixuncé unin cuénéo bana quicésabi oi 'ia.

Usoquian atu caia cuabiani ca ain 'unanmicé unicamax Jesus ébiani abacéxa.

Judios unin 'apucamanua Jesus budncan
(Mr 14.53-65; Lc 22.54-55, 63-71; Jn 18.12-14, 19-24)
57 Usoquin bitancéxun Jesus budnxun ca a unicaman judios sacerdotenén cushicaman
'apu, Caifds cacé, anua an Moisésnén cuénéo bana 'undncé unicamabé caniacécé
unicama timécé, anu budncéxa. 58 Jestisa budntamainun ca 'urdnxun nuibiantancéx

Pedro a xubu rapasu me méniocénu bériax suntdrucamabé tsodcéxa, uisa cara oia
quixun iscatsi quiax.

59 Usa 'ain ca judios sacerdotenén cushicamabé caniacécé unicama 'imainun camabi
judios unibunén 'apucama anu timéxun, uix caraisa asérabia usai 'idnmabi, céméi attian
'anun Jesusmi mandanti 'icé quixun cuaisa tancéxa. ¢ Cuaisa tancébéa 'itsa unix céméi
Jesusmi mandncéxbi ca 'atima bana antian 'acanun quixun Jesus 'uchoti 'aima 'iacéxa.
Usafa manédncébé anu cuanquin ca cémé uni rabétan 'apucama cacéxa: 61 —Ené unix ca
quiaxa: 'En cana anuxun Nucén Papa Dios rabiti xubu rurupatancéxun rabé 'imainun
achtishi nétéinshi amiribishi nitsinruquin 'atécénti 'ain.

62 Usafa quicébé niruquin ca judios sacerdotenén cushicaman 'apu an Jesus cacéxa:

—;Mi fiuia quicancébétanbi caramina nu uisaquinbi caiman? ;Uisai qui cara ésai mi
flui quicanin?

63 Quixuan cacéxbi ca Jesus quidma 'icén. Quiamoquin ca judios sacerdotenén
cushicaman 'apun amiribishi catécéancéxa:

—Nucén Papa Dios axa bamatimoi tsdcé, an cuamainun ca nu fiuixun, ;mix caramina
asérabi ain Béchicé, Cristo, axa utinu nun caincé, a 'ain?

64 Cacéxun ca Jesusan cacéxa:

—Minmi '€ cacé, usa cana 'éx 'ain. Mitsun camina, uni 'inux anuax ud, 'é Nucén Papa
Dios, cushiira, abé 'Apu 'aish ain méqueu tsdcé isanan 'éx naf cuin méuciiax utécénia
isnuxun 'ain.

65 Usai quia cuati xuamairai nishquin ain chupabi tucaquin ca judios sacerdotenén

cushicaman 'apun abé 'icé unicama cacéxa:
—Nucén Papa Diosmi ca 'atimati banaxa. Mitsun camina Nucén Papa Dios fiuia,
'atimati banaia cuacan. ¢ ;Uisa caramina sinancanin?

Cacéxun ca camaxunbi cacéxa:
—Nucén Papa Diosmi ca 'atimati banaxa. Usa 'ain ca bamati 'icén. Axbi ca 'atimati

banaxa.
67 Usai quiquian a 'urama 'icé uni rairinén bétushucamainun ca rairinénribi Jests

mééacéxa. Usoia ca rairinénribishi bétdshcacéxa. 68 Bétdshcaquin ca cacéxa:
—Cristo cana 'ai quiax camina quin. Usa 'ixun ca uin cara mi mééaxa quixun nu cat.

—'En cana a uni 'undncéma 'ai —quixuan Pedronén ca
(Mr 14.66-72; Lc 22.56-62; Jn 18.15-18, 25-27)

69 Usaquian Jesus 'amainun ca Pedro xubu tanain me ménfocé anu 'iacéxa. Anu 'icé ca
xanu an 'apu fiiu mééxuncé ax Pedronu cuanquin: Mixribi camina Jesus, Galileanu 'icé
uni, abé 'ion quixun cacéxa. 70 Cacéxun ca Pedronén anu 'icécaman cuanun cacéxa:

—Mixmi a fiui quicé uni a cana 'én 'unaniman.

71 Usaquin cabianfa éman cuancébétan ca xanu itsi, anribia 'apu fiu mééxuncé, an a
'urama 'icé unicama cacéxa:

—Fné unix ca Jesus, Nazaretnu 'icé uni, abé 'iaxa.

72 Cacéxun ca Pedronén amiribishi catécéancéxa:

—'En cana a uni 'unaniman. Nucén Papa Diosan ca 'unania, 'én mi cacé énéx ca asérabi
'icén.

73 Usaquian cacéa panacéma 'ainshi ca anu 'icé uni rafrinén anu cuanquin Pedro
cacéxa:

—Mix camina Galileanu 'icé unix banacésari banain. Usa 'aish camina mix Jesusbé
nicé uni a 'ain.

74 Cacéxun ca Pedronén munuma banaquin cacéxa:

—'Ex céméia ca Nucén Papa Diosan '€ 'atimoti 'icén. An cuamainun cana mitsu cain,

'én cana a uni 'unaniman.
Usafa quicébéshi ca 'atapa banacéxa. 75 Banacébétan ca Pedronén ésaquian Jesusan

cooncé bana sindncéxa: 'Atapa banatisama 'ain camina min isamina 'é 'undncéma 'ai
quixun rabé 'imainun achutshi oquin uni paranti 'ain. Usoquian Jesusan cooncé bana
sinani ca Pedro éman chiquiti masa nuituirai béunan méscuti iancéxa.

27

Pilato Jestis 'indncan
(Mr 15.1; Lc 23.1-2; Jn 18.28-32)
1Pécaracuatsincébé ca judios sacerdotenén cushicamabé ampan caniacécé unicamax

timéax Jesus 'acatsi quiax 'ésénancéxa. 2 Usai quitancéxun néaxun ca Poncio Pilato, a
néténu 'icé unicaman cushi, anu buancéxa.

Usaia Judas bama
(Hch 1.18-19)

3 Usa 'ain ca Judas, an Jesus uni bimicé, ax Jesusa 'anuxun bicancé isi
sinanatécéancéxa. Sinanabiani anuxun Nucén Papa Dios rabiti xubunu cuanxun ca
anu 'icé judios unibunén cushicama treinta curiquia biixancé a 'indntécéancéxa.
4'Inanquin ca cacéxa:

—'En cana fancédnbi 'uchafiuma 'icébi a uni mitsu 'inan. Usa 'aish cana 'éx 'uchafiuira
'ain.

Cacéxunbi ca cacancéxa:

—A flu cananuna nun 'unaniman. Ax ca min 'uchabi 'icén, minbi camina ménioti 'ain.

5 Usoquian cacancéxun curiquicama anuxun Nucén Papa Dios rabiti xubunuxun
pubiani cuanx ca Judas axbi tétséqui bamacéxa. 6 Judasnéan pubiancé a curiqui bitsi
ca judfos unibunén cushicamax canani quiacéxa:

—Anun uni itsin 'aminun uni cupiocé 'aish ca éné curiquinéx anu curiqui nancé fiu
anu nainsama 'icén.

7 Usai cananxunbi sindntécénxun ca a curiquinénbi an me fiutéocé uni ain me

maruaxa, a mex isa amanuax ucé uni bamaia anu mainti 'iti 'icé quixun sindnquin.
8 Bér{ néténribi ca unix a me fiui quia —a mex ca uni 'aminuxun cupfocé curiquinén
bid 'icé —quiax. 910 Usai ca 'iti 'icé quixuan Nucén Papa Diosan cacésabi oquin ca
Jeremiasnén ésaquin cuénéocéxa: “Treinta curiqui judios unibunéan Jesus atu 'indnun
uni itsi 'indncé, a curiqui bitécénquin ca anua mapa 'icé me a maruaxa. Usoquin Nucén
'Tbu Diosan 'é cacésabi oquin cana cuénéoin”.

Jesuisa Pilato 'indncan
(Mr 15.2-5; L¢ 23.3-5; Jn 18.33-38)
11 Usoxun ca judios unima 'aishbi anu 'icé unicaman cushi, Pilato cacé, anu Jesus
budncancéxa. Buania ca Pilatonén cacéxa:
—;Mix caramina judios unicaman 'apu 'ain?
Cacéxun ca Jesusan cacéxa:
—Asérabi cana 'éx a 'ain, minmi cacé, usa.
12 Judios sacerdotenén cushicamabéa ampan caniacécé unicamax Pilatomi
mandncébébi ca Jesis banama 'icén. 13 Usafa judios unibunéx quicébétan ca Pilatonén
Jesus cacéxa:

—;/Mimia mandncania caramina cuatiman?

14 Cacéxbi banaquinma ca Jesusan a fiuia quicé bana achtshirabi —usama ca —quixun
cama 'icén. Ax banaiama oquin —;uisa uni cara énéx 'ic? —quixun sinani ca Pilato
ratiacéxa.

Jests ca bamati 'icé quixuan Pilatonénribi ca
(Mr 15.6-20; Lc 23.13-25; Jn 18.38-19.16)

15 Anun chamiti fiucéfiunma 'acé pan piti nétéa sénéncéma pain 'ain ca Pildtonén
usabi oquin 'acé 'ixun a uni chiquinuan judios unibunén fiucicé, a sipunua chiquinti
sindncéxa. 16 Usa 'ain ca anu sipuacé unicama a achushi 'iacéxa Barrabds cacé, camabi
unfan uisa uni cara ax 'icé quixun 'unancé. 17-18 —Nutsi ami nishquin ca judios unibunén
Jesus 'énu béaxa —quixun 'unanquin Jesds chiquintisa tanquin ca Pilatonén judios
unibunén 'apucamaxa timétia cacéxa:

—;Mitsux cuééncébétan carana ui uni mitsu chiquinxunti 'ain? ;Carana Barrabas
chiquinti 'ain? ;jCarana Jesus, Cristo cacé, a chiquinti 'ain?

o Pilatoa anuxun uni manania cuati, anu 'ain ca ain xanun achushi uni xuquin Pilato
ésoquin camiacéxa:

—Ené uni cupf cana masdquin namdan. Ax ca 'uchafiuma 'icén. Usa 'ain camina a
'anun uni 'indntima 'ain.

Esaquian afn xanun camicé banaribi sindnquin ca Pilatonén Jests chiquintisa tancéxa.

20 pilatonén —;ui carana chiquinti 'ai? —quixun fiucacéxbi ca judios sacerdotenén
cushicama 'imainun ampan caniacécé unicamax anu 'icé judios unicama timécamééocé
a tsuaquirumi quiacéxa, —Camaxbi cananuna quiti 'ain, Barrabas chiquianan ca Jesus
'ati 'icén. 21 Usa 'ain ca Pilatonén —;éné uni rabé carana uinu 'icé mitsu chiquinxunti
'ai? —quixun fiucatécénquin cacéxun —Barrabas camina nu chiquinxunti 'ai —quixun
cacéxa. 22 Cacéxun ca Pilatonén cacéxa:

—;Barrabas chiquianan Cristo cacé éné 'én uisoti caramina cuéénin?

Cacéx ca quicanceéxa:

—Bamatanun ca i curisocénu matas.

23 Quicania cuaquin ca Pilatonén cacéxa:

—;Afiu v 'aisama cara 'ax?

Cacéxbi ca unicama munuma cuéncéni quitécéancéxa:

—Bamatanun ca i curusocénu matas.

24 Usa 'ain ca ménioisama 'inun sharati unicama tsuaquirumisari 'ia isi, atun ismain-
unbi, 'umpaxan méchucaquin ca Pilatonén cacéxa:

—Ené unixa bamacébébi ca 'én 'uchama 'icén. Mitsux cuéénxun camina 'ati 'ain.

25 Cacéxun ca anu 'icé unicaman cacéxa:
—Ca nun 'ucha 'imainun nun rébunquicamananribi 'iti 'icén. 26 Quicébétan ca

Pilatonén Barrabds chiquianan suntdru rishquimitancéxun i curdsocénu matdsnun
quixun atu 'indncéxa.

27 Jsomitancéxuan 'indncéxun ca suntdrucaman anua Pilato 'icé xubu méua 'icé anu
Jesus buadncéxa. Budnxun ca suntarucaman rairi timéacéxa. 28 Timéxun ca Jesus ax isa
'apu 'icé quixun 'usdnquin ain chupa pémixun chupa minanén pucucésa a panumianan
29 muxa manuti otancéxun mafiumianan ain mécén méqueua tuinun tsati 'inancéxa.
Usotancéx ain béménon rantin puruni tsébuquin ca 'usdnquin cacéxa:

—Judios unicaman 'apu camina mix 'ain. 30 Cafa rafrinéx ami tushuquimainun ca
rafrinénribi a 'indncé tsati bitécénquin anun matdxcacéxa. 3! Usoquin 'usdntancéxun
ca a panumicé chupa pémianan ain chupa pailumitécéancéxa. Pafiumitancéxun ca i
curusocénu matdsti buancéxa.

Jestis i curtisocénu matdscan
(Mr 15.21-32; Lc 23.26-43; Jn 19.17-27)
fzjesﬁs bue}pi cuanquinbi ca suntarunén Cirene cacé émanu 'icé uni, Simén cacé, a
méraquin cacéxa:

—Min camina anu Jesuis matdsti i curtisocé éné 'idbianti 'ain.

Cacéxun ca a unin budnxuancéxa. 33 Buancébétan Jesus buaunx ca Gdlgota cacé
menu bébacancéxa. Gdlgota quicé, ax ca mapuxosa qui quicé 'icén. 34 Anuxun ca vino
mirra mucairacéiun méscucé a isa xéanun quixun Jesus 'indncéxa. 'Inancéxunbi ca
tantancéxun 'aisama tancéxa.

35 Usaia 'ia anu matdstancéxun ca suntdrunén anuaxa Jesis bamanun i curdsocé
nitsfancéxa. Nitsintancéx ca uin cara isa ain chupa bétsi bétsi biti 'icé iscatsi quixun
fiuratsu pain niquin tantancéx Jesusan chupa métiquiacéxa. Usa 'ain ca a Nucén Papa
Dios quicé bana uni fiuixuncé uni quidsabi 'iacéxa, ésai quicé: “'En chupa ca fiuratsu pain
niquin tantancéx métiquiaxa”. 3¢ Bitancéx anu tséxun ca uninma Jesus i curdsocénua
nampatia quixun bértiancéxa. 37 Béruanquin ca Jesusan maxcd manami, uisa 'icé
cara bamamiaxa quixun cuénéocé bana matdsacéxa, ésai quicé: “Enéx ca Jesus, judios
unibunén 'apu, a 'icén”.

38 Jesuis 'acésaribi oquian suntdrunén i curisocénu matdscé ca an fiu mécamacé uni
rabé 'iacéxa. Bétsixa afn méqueu 'imainun ca bétsi Jesusan mémiu 'iacéxa. 3° Usa 'ain
ca anua matdscé anun cuanquin a isi téncéti ami 'atimati banaquin, 4° unicaman Jesus
cacéxa:

—Mix camina: 'En cana anuxun Nucén Papa Dios rabiti xubu rurupatancéxun rabé
'imainun achtshi nétéinshi amiribishi nitsinruquin 'atécénti 'ai quiax quian. Usa 'aish
ca min cushinbi iét, Mix Nucén Papa Diosan Béchicé 'aish ca iénux i curtisocénuax 'ibt.

41Usaribiti ca sacerdotenén cushicamabé an Moisésnén cuénéo bana 'unancé unicama
'imainun fariseo unicama 'imainun ampan caniacécé unicama, acamax Jesus fiui 'atimati
banai, ami cuai 8sai canancéxa: 42 —An uni rafri iémicésaribi oi iétibi ca iétima. Ax ca
Israel unicaman 'apu 'icé quixiinu nun 'undnun bérf i curisocénuax 'ibutibi ca 'tbutima.
43 Ax isa ain Béchicé 'aish Nucén Papa Diosmi catamétia ca quiaxa. Ax asérabi anun
cuééncé 'ixun ca Nucén Papa Diosan bérf iémitsianxa, usa 'afnbi ca iémima.

44 Usaribi oquin ca aribia i curisocénu matascé an fiu mécamacé uni rabétanribi Jesus
'atimaquin fiuiacéxa.

Jestis bama
(Mr 15.33-41; Lc 23.44-49; Jn 19.28-30)

45 Usa 'ain ca bari xamarucébébi me béanquiacéxa. Béanquiax ca rabé 'imainun
achushi hora bari péquitécéancéxa. 46 Usai 'icébé bari péquitécéntishi 'ain ca Jesus
munuma cuéncéni quiacéxa: “Elf, Elf, lama sabactani”. Usai quicé bana, ax ca —'én Papa
Dios, 'én Papa Dios, juisa cupi caramina 'é éan? —qui quicé 'icén. 47 Usai quia cuéncénia
cuati ca anu 'icé unicama rafrinéx quiacéxa:

—A unin ca unun quixun Elfas cuénia.

48 Usafa 'icébé abdcuatsini uquin ca anu 'icé uni achdshinén tsatimia xapu rémencé
a bimi baca cachacémi chabéxun Jesus cucticaquian xéanun 'amiacéxa. 4° Usoquian
'indncébébi ca rafrinéx quiacéxa:

—Mééxunma ca én, Elias cara a iemi aia isti.

50 Usa 'ain ca munuma cuéncéntécénishi Jestis bamacéxa. 51 Jestis bamacébé ca Nucén
Papa Diosan 'imicéx anuxun a rabiti xubu méu anun bépancé chupa ain mandmiuciiaxbi
shimiqui amo rabé 'inun tuquiacéxa. Usai 'icébéa me shafquicébé ca maparacamaxribi
tuquibuacéxa. 52 Tuquimainun ca mapara quiniocé anu uni bamacé méniocécama
axribi turabéacéxa. Turabécébé ca anuax Nucén Papa Diosnan 'afsha bama unicamax
bafsquiacéxa. 53 Baisqui nirui anua racan anuax chiquitancéx ca Jestsa baisquicébé
Jerusalénu cuancéxa. Cuancé ca 'itsa unin anuxun isacéxa.

54 Me shaiquimainuan usai bétsi fiuribi 'ia isi ca suntdrunén cushibétan an
uninma Jesus i curdsocénua nanpatia quixun a bértiancé suntarucamaxribi 'aisamaira
racuéacéxa. Racuéti ca —éné unix ca asérabi Diosan Béchicé 'iaxa —quiax quiacéxa.

55 Jesuis Niu 'axinuxa Galileanuax abé ucé 'itsa xanuxribi ca anu 'iacéxa, anu 'ixun ca
'ura nixun isacéxa. ¢ Anu ca Marfa Magdalena 'imainun Marfa itsi, Santiago 'imainun

Josénén tita, a rabé 'imainun Zebedeonén béchicénén tita, acama 'iacéxa.

Jestis bamacé ménio fiui quicé bana
(Mr 15.42-47; Lc 23.50-56; Jn 19.38-42)

57 A nété bari cuabutia bébaquishcébé ca 'itsaira fiufiu uni Arimatea émanu 'icé, José
cacé, ax ami sindncé 'aish, anuaxa Jestus bamacé anu cuancéxa. 58 Cuantancéx anu
cuanxun ca Pilato cacéxa:

—Jesus ca bamaxa, cana budntisa tanin.

Cacéxun ca Pilatonén afn suntdrucama buantanun 'indnun quixun cacéxa.
59 Usaquian cacéxun 'indncéxun biquin ca Josénén sabana upi, anun rabunbianquin
budnxun % anua ain aintsi méniotia béri naécé matd tému anu Jesis ménionuxun
budncéxa. Budnxun anu Jesus méniotancéxun ca tardnbianxun maxax cha anun naécé
quini xépuacéxa. Usobiani ca cuancéxa. ¢! Usoquian Josénén Jesus ménfoia ca Maria
Magdalena 'imainun Marfa itsi an 'urama tséxun isacéxa.

Suntdrunéan anu Jesus méniocé quini bérian

62 Anun fiu méétima nétén 'ati fiu ménioti nété 'indon ca anun fiu méétima nétén
judios sacerdotecaman cushicamabé fariseo unicama Pilato isi cuancéxa. 63 Cuanxun ca
cacéxa:

—A cémé unix ca bamacéma pain 'aish: 'Ex cana bamaxbi rabé 'imainun achushi
nété 'icébé baifsquiti 'ai quiax quiaxa. A bana cananuna sinanin. ¢ Usa 'ain camina
anua a racancé quini, a rabé 'imainun achtshi nété indtamainun min suntaru upf
oquin ménfomiti 'ain, afn 'undnmicé unicamanma imé uxun isa bafsquiaxa quinuxun
bibianquin buania. Budnxun ca unicama paranti 'icén, Jesus isa bafsquiaxa quixun.
Usaquian pardncébé ca bérama 'acésamaira oquin parantécéncé unicama 'iti 'icén. Usa
'ain camina a quini up{ oquin ménfomiti 'ain. 5 Quia ca Pilatonén cacéxa:

—Enu ca 'én suntdrucama 'icén. A budnxun camina mitsun cuééncésa oquin a quini
upi oquin méniomitancéxun bérdanmiti 'ain.

66 Usaquian cacéx cuanxun ca anu Jesus racancé quini anun xépicé maxax cha a unfan

xéocaia iscatsi quixun 'unantiocéxa. Usotancéxun ca an bérdanun quixun suntaru rafri
anu éancéxa.

28

Jesus baisquia
(Mr 16.1-8; Lc 24.1-12; Jn 20.1-10)

1 Anun fiu méétima nété nantabuonxa pécaracéma 'ainshi ca Maria Magdalena
'imainun Maria itsi anu Jestis méniocé isi cuantécéancéxa. 2 Cuanxa bébacébébi ca
mecama cushiinra shaiquiacéxa. Shaiquicébétan ca dngelnén Nucén 'Ibu Diosan xucéx
uquin, antian anu Jesus 'icé quini xépucé maxax cha taranacéxa. Usotancéx ca anu
tsébuacéxa. 3 A dngelnéx ca cand méritia iscésa 'ianan ain chupa uxuira uxu 'iacéxa,
matsi uxuira iscésaribi 'iacéxa. 4 Usa 'icé isi ca anu 'icé suntarucamax 'aisamaira racuéti

béréi bamacésa 'iacéxa. ° Usarfa suntdrucamax racuémainun ca angelnén xanu rabé
cacéxa:

—Racuéaxma ca 'it. Cana 'unanin, mitsun camina Jesus, a i curisocénu mataséxancé,
a barin. ¢ Ax ca énuma 'icén. Axa quicésabi oi ca baisquiaxa. Anua unin racdénxancé
ca isi ut. 7 Istancéx bénétishi cuanxun camina ain 'unanmicé unicama ésaquin cati 'ain:
Jesus ca bamaxbi bafsquiaxa. Ax pain ca Galilea menu cuania. Mitsunribi camina anu
cuantancéxun anuxun a isti 'ain. Esaquin mitsu canux cana énu 'ain.

8 Usaquian angelnén cacéxun, asérabi ca Jesus anuma 'icé quixun istancéx ca
quininuax chiquiquiani racuétibi cuéénquiani ain 'undnmicé unicama fiuixuni abaquiani

cuancéxa. °Bain abdquiani cuanquinbi ca Jesus aia isacéxa. A isia ratutia ca Jesusan —
Jcaramina ain? —cacéxa. Cacéx a tandin rantin puruni tsébuquin ca Jests tamééquin
rabiacéxa. 10 Rabicéxun ca Jesusan cacéxa:

—Racuéaxma ca 'it. Cuanxun camina Galileanua cuanun 'én xucéantu cati 'ain.
Anuxun ca '€ isti 'icén.

Suntdrucaman judios unicama ca

11 Jesuis isbiania, a xanu rabétax ain 'undnmicé unicama cai cuantamainun ca an
anu Jesis ménfocé me bérdancé suntdrucama rafrinén Jerusalénu cuanxun judios
sacerdotenén cushicamanu cuanxun atdan iscé dngel 'imainun Jesus 'aima 'icé, acama
fluiquin cacéxa. 12 Usoquian cacéx ca 'apucamax uni caniacécécamabé bananux
timéacéxa. Timéax acamaxbi banaquin ca uisoti cara quixun sindncancéxa. Sinani
canantancéxun ca suntdrucama 'itsaira curiqui 'indnquin cacéxa: 13 —Mitsun camina
“nuxnu 'uxan ca imé, afn 'undnmicé unicaman bibianquin Jests budnxa” quixun
pardnquin unicama cati 'ain. 4 Usoquinmi cacéxuan unicaman chaniocébétan mitsun
'apun cuacébé cananuna nux abé banati 'ain. Nux abé banacébé camina mitsux uisarima
asabi 'iti 'ain.

15 Usoquian judfos unibunén 'apucaman cacéx ca suntdrucamax curiqui bibiani attian

cacésabi oquin unicama parani cuancéxa. Attian usoquin ca cupi ca béri néténribi judios
unicama usai quia.

Jesusan ain 'undnmicé unicama ashiquin cd bana
(Mr 16.14-18; Lc 24.36-49; Jn 20.19-23)

16 Angelnén cacésabi oi cuanxian xanucaman cacéx ca Jesusan 'unanmicé uni mécén
rabé 'imainun achushi, acamax Galileanu 'icé matd me anu cuancéxa, anu cuandan
Jesusan cacé anu. 17 Cuanxun anua méraxun ca cuéénquin —énéx ca asérabi Nucén
'Tbu Jesus 'icé —quixun sindnquin rabiacéxa, rairinéan —asérabi ca Nucén 'Ibu Jesus "icé
—quixun sindncébétanmabi. ® Usoquian rabicéxun ca Jesusan a rapasu cuanquin atu

cacéxa:
—'En Papa Diosan ca nafnuxun 'anan menuxunribi afiu fiu carana 'aisa tani a 'éx

cuééncésa oquin 'anun ain cushi 'é 'indnxa. 19 Usa 'ain camina mitsun camabi menu
cuanquin anu 'icé unicama 'émi cataménun sinanmiti 'ain. Usoquin sindnmiquin cam-
ina, émi ca catamétia quixun 'undntioquin 'én Papa Diosmi sinani, 'émiribi sindnan ain
Béru Nunshin Upimi sinania, nashimiti 'ain. 20 Nashimianan camina 'én mitsu fiuixuncé
banacama 'undnmiquin a banacama quicésabi oquin 'anun quixun atu 'undnmiti 'ain.
Usaquin 'aquin camina 'undnti 'ain, 'éx cana camabi nétén usaquin 'acé 'én unicamabé
'ain, '8x utécénti nété sénéntamainun. Ashi.

MARCOSNEAN 'A UP{ BANA
I. GALILEA MENUXUAN JESUSAN BANA NUIXUAN (1-10)

Juan, an uni nashimicé, an anu uni 'icéma menuxun bana fiuixuan
(Mt 3.1-12; Lc 3.1-9, 15-17; Jn 1.19-28)
1Enéx ca upi bana, Nucén Papa Diosan Béchicé, Jesucristo, a fiui uisai cara axa uti
'iacéxa quiax quicé 'icén. 2 An Nucén Papa Dios quicé bana unicama fiuixuncé uni, Isafas
cacé, an ca Jesucristo éné menu uti sindnquin Nucén Papa Diosan sinanmicéxun ésaquin
cuénéocéxa:
A caxu mi cuanun cana uni xutin. AXx pain cuanquin ca anun cuanti bai ménifoquin

racanacésaribi oquin, camabi unfan min bana cuanun atun nuitua upf{ 'inun

sinanamiti 'icén. 3 Anu uni 'icéma menuxun munuma bana fiui ca a unix ésai
quia: Nucén 'Ibu ca aia, camina axa anun uti bai ménfoquin racanacésaribi oi ain

bana cuanux sinanati 'ain.
4 [safasnéan cuénéosabi oi ca Juan anu uni 'icéma menuxun, anu cuancé unicama

nashimianan bana fiuixuni ésai quiacéxa:

—Sinanaquin mitsun 'uchacama éni Nucén Papa Diosmi sinani camina nashimicé 'iti
'ain, mitsun fiu 'atima 'acécama téréncé 'inun.

5Usa 'ain ca Judea menu 'icé unicama 'imainun Jerusalénu 'icé unicamaxribi Juanén
bana fiuixunia cuati cuancéxa. Cuanxuan atun 'uchacama chiquinatia ca Juanén Jordan

cacé bana anuxun nashimiacéxa.
¢ Juanéx ca camello rani 'acé chupa pafiuanan fiuina xacabia 'acé anun tsitécéréquicé

'iacéxa. Afn piti ca curuchinti 'imainun buna répa 'iacéxa. 7 Usa 'ixun ca bana
Aluixunquin Juanén unicama cacéxa:

—'E caxu ca 'ésamaira uni aia. Axa upfira 'aish cushiira 'ain cana 'éx asaribima 'aish
ami rabini a 'urama 'itima 'ain. Usai 'iquin cana a tandin rantin purinxun ain taxacabi
tubuxuntima 'ain. 8 'En cana mitsu 'umpaxan nashimin, 'ainbi ca axira uquin uni ain
Béru Nunshin Upifiu 'inun 'imiti 'icén.

Juanéan Jesus nashimia
(Mt 3.13-17; Lc 3.21-22)

9 Juanéan unicama nashimianan bana fiuixunmainun ca Jesus Galilea menu 'icé éma,
Nazaret, anuax Judea menu cuanx anua Juan 'icé anu bébacéxa. Bébacé caJuanén Jordan
bacanuxun Jesus nashimiacéxa. 10 Usoquin Juanén nashimicéx, bacanuax 'iruquian
Jesusan iscéxbi ca naf panarabéacéxa. Usacébétan ca fiumacuru tinax uaxa Nucén Papa
Diosan Béru Nunshin Upf anu 'iruia isacéxa. 1! Usafa 'icébétan ca Jesusan nafnuaxa
banaia cuacéxa, ésai qui:

—Mix camina '€x amiira sindncé bacé béchicé 'ain. Mimi sinani cana chudmarua tani
cuéénin,

Nunshin 'atimanén 'apun Jesus fiu 'aisama 'amitisa tan
(Mt 4.1-11; Lc 4.1-13)

12Jsafa 'icé ca Nucén Papa Diosan Béru Nunshin Upitanbi anu uni 'icéma menu cuanti
Jesus sinanmiacéxa. 13 Sinanmicéx cuanx ca cuarenta nétén anua pianancé fiuina 'icé
menu 'iacéxa. Anua cuarenta nété 'icé ca fiunshin 'atimanén 'apu Satanasnén fiu 'aisama
'amicatsi quixun caraishiacéxa. Usoiabi ca an Nucén Papa Dios 'aquincé ain dngelcaman
anu uxun Jesus 'aquiancéxa.

Galilea menuxuan 'atabaquin Jesusan unicama bana fiuixuan
(Mt 4.12-17; Lc 4.14-15)
14Juan, an uni nashimicé, a sipuacé 'ain ca Jesusan Galilea menu cuantécénquin —ain
'ucha téréncé 'aish ca uni Nucén Papa Diosnan 'iti 'icé —quixun upf bana fiuibiancéxa.
15 Nuibiani cuani ca ésai quiacéxa:

—Anun Nucén Papa Diosan ainan 'iti unicama ain uni 'imiti nété ca 'urama 'icén.
Mitsux ami sindncé 'ixunmabi sinanati ca anun ain uni 'inux iéti bana sinan.

Jesusan rabé 'imainun rabé uni abé cuanun ca
(Mt 4.18-22; Lc 5.1-11)

16 Parumpapa Galilea cuétani cuanquinbi ca Jesusan Simén 'imainun ain xucén,
Andrés, an tsatsa bicé uni 'ixuan tsatsa ricania méracéxa. 17 Méraquin ca cacéxa:

—'Enmi 'undnminun ca 'ébé cuani ut. An tsatsa bicé uni 'icébi cana 'émi cataménunmi
uni sinanminun mitsu 'imiti 'ain.

18 Usaquian Jesusan cacéxunshi ain rica ébiani ca abé cuancéxa.

19 A uni rabé bibiani cuanquinbi ca Jesusan Zebedeonén béchicé Jacobo 'imainun afn
xucén Juan, nuntinuxuan rica ménfoia méracéxa. 20 Méraquian cuénquin Jesusan abéa
cuanun cacéxéshi ca nuntinubi ain papa Zebedeocéiun ain papan fiu méémicé uni ébiani
Jestisbé cuancéxa.

Uni achushi fiunshin 'atimariu Jesusan péxciia
(Lc 4.31-37)
21 Cuanx ca abéa nicé unicamabé Jesus Capernaim émanu bébacéxa. Bébaxun ca anun
fiu méétima nété 'ain anua judfos unicama timéti xubunu atsinxun, anu 'icé unicama
bana 'undnmiacéxa. 22 An xud 'ixun ca Jesusan Nucén Papa Diosan cushinbi bana

fiuixuancéxa. An Moisésnén cuénéo bana 'undncé unicaman banasamaira ca ain bana
'iacéxa. Usaquian Jesusan fiuia cuati ca a xubu anuxun Nucén Papa Dios rabiti, anu 'icé
unicamax ratuti quiacexa:

—Usa bana cuacéma cananuna 'ain.

23 Anu ca uni achushi fiunshin 'atimaniu axribi 'iacéxa. A unin ca munuma cuéncén-
quin Jesus cacéxa: 24 —Jesus, Nazaretnu 'icé, min caina nu uisa oti 'ain? ;Mix caramina

nu céfiui uan? 'En cana mi 'unan. Mix camina ainan 'aish Diosnuax ucé a 'ain.

25 Quia ca Jesusan cacéxa:

—Ca nétét. Ené uninuax ca chiquit.

26 Usaquian cacéxéshi ca saquiquimiquin bérérumi munuma cuéncéni fiunshin 'atima
auninuax chiqufacéxa. 2’ Usoia isi ca anu 'icé unicama rattiacéxa. Ratuti ca atlixbi canani
quiacéxa:

—;Uisa bana cara énéx 'ic? Enéx ca nun cuacéma bana 'icén. Ené uni ca fiunshin
'atimanénbi ain bana cuatia. Uninuax —ca chiquit —quixuan cacéx ca chiquitia.

28 Usoquian Jesusan 'acé fiucama fiuiquin ca Capernaimnu 'icé unicamainshima a
'urama 'icé Galilea menua 'icé émacamanuxunribi camaxunbi chaniocéxa.

Pedronén nachia Jesusan péxciia
(Mt 8.14-15; Lc 4.38-39)
29 Anua judios unicama timéti xubunuax cuanx ca Jestisbé Santiago 'imainun Juan

a rabétaxribi Simén 'imainun Andrésnén xubunu bébai anu atsfancéxa. 30 Atsinia ca
Simonan nachia 'itsisan 'i 'insfanx racatan anu 'icé unicaman Jesus —Simonan nachi
ca 'insfanxa —quixun cacéxa. 31 Cacéx anua racacé anu cuanquin ca Jesusan méinquin

biruacéxa. Birucéxéshi ca ain 'itsis nétéquin atu pimiacéxa.

'Itsa uni fucé Jesusan péxctia
(Mt 8.16-17; Lc 4.40-41)

32 A néténbi ca bari cuabticébéa bébaquishbucébétan a émanu 'icé unicaman, uni 'in-
sincécamacénun uni fiunshin 'atimafiu acama an péxcunun Jestusnu béacéxa. 33 Bécébé
ca a émanu 'icé unicamax anua Jesus 'icé xubun xécuénu timéacéxa. 3¢ Usaria caJesusan
bétsi bétsi 'insinfiu unicama péxcliacéxa, péxciianan ca 'itsa uninua funshin 'atima
chiquiancéxa. Chiquincéxuan ui cara ax 'icé quixun 'unancéxun ca Jesusan uisaibia a
fui banati cuéénquinma funshin 'atima banamiama 'icén.

Galilea menuxun Jesusan bana fiuixuan
(Lc 4.42-44)

35 Usoquin 'oonx ca pécaracéma 'ainshi niruquiani anua uni 'icémanu cuanx Jesus
Nucén Papa Diosbé banacéxa. 3¢ Axa cuancé caxu ca Simén abéa 'icécamabé Jesus bari
cuancéxa. 37 Cuanxun méraquin ca cacéxa:

—Camaxunbi ca mi baria.

38 Cacéxunbi ca Jesusan atu cacéxa:

—'Urama 'icé émacamanuxunribi uni bana fiuixuni cuanun ca cuan. Usoquin 'anux
cana Capernaimnuax upunin.

39 Usaquin cabiani cuanxun ca Galileanu 'icé émacamanu 'icé anua judfos unicama

timéeti xubucamanuxun bana fiuixuancéxa, fiuixuanan ca fiunshin 'atimacama uninua
chiquiancéxa.

Jesusan an ain nami chéquimicé 'insinfiu uni péxciia
(Mt 8.1-4; Lc 5.12-16)

40 Usa 'ain ca an nami chéquimicé 'insinfiu unin cuanx a tandin rantin puruni
tsébuquin Jesus cacéxa:

—Muix cushi 'ixun camina 'aisa tanquin 'é péxcuti 'ain.

41 Cacéxun ca nuibaquin, ain mécénan raméquin Jesusan a uni cacéxa:

—Cana mi 'ati 'ain. Min nami ca upi 'itécéni motia.

42 Usaquian cacéxéshi ain fiucé nététi moquin ca 'insincé uni an chudma tancéxa.
43 Chudma tania ca Jesusan a uni xuquin 'éséquin cacéxa: 44 —'En mi péxcucé fuiquin
camina uinu 'icé unibi catima 'ain. Caquinmabi camina cuanxun min nami péxcucé
judios sacerdote ismiti 'ain. Ismianan camina Nucén Papa Dios rabiquin Moisés quidsabi
oquin a fiu 'indnti 'ain, camina asérabi péxcia quixuan camabi unin 'unanun.

45Jesusan —'én mi péxcucé éné iuiquin uni caxunma ca 'atan —cacéx cuanquinbia ain
nami péxcucé fiuiquin chaniocébé ca Jesus, anu uni riquianti rabanan, uinu 'icé émanubi
cudnma 'icén. Cuanima anu uni 'icéma menu cuni 'icébébi ca camabi menuax cuanx uinu
cara cuania anubi timécancéxa.

2

Usabi 'aish nicéma uni Jesusan péxciia
(Mt 9.1-8; Lc 5.17-26)

1 Anu uni 'icéma menu 'itancéx ca Jesus Capernaim émanu cuantécéancéxa. Cuanxa
anu 'ain ca unicaman —Jesus ca uax xubunu 'icé —quixun chaniocéxa. 2 Chaniocébé
ca anua Jesus 'icé xubu tsitsirui, 'itsa uni timécamé'éocéxa. Usari 'iquian anu uni
niti 'aima 'inun xubu xécuébi tsitsirucé, ca Jesusan anuxun atu bana fAuixuancéxa.
3 Nuixuncébétanbi ca rabé 'imainun rabé unin uni achdshi fiucé, nirucuafnquinbi
tancéma, bacétinu racicé béacéxa. 4 Béxun ca 'itsa unia tsitsfruan anun atsinmiti 'afma
'ain, tapitinén budnrutancéxun, xubu manan tapuacé anua Jests 'icé puntébi cha oquin
bérdaratancéxun, afn bacétinuabi nanpacéxa. 5 Nanpaquin ca —Jesusan ca éné uni

péxcuti 'icé —quixun afn nuitu méu sindncéxa. Sinania atun sinan 'undnquin ca Jesusan
nucé uni cacéxa:

—Min 'uchacama ca téréncé 'icé —quixun.

6 Usoquin Jesusan caia cuaquin ca anu tsécé an Moisésnén cuénéo bana 'unancé
unicaman ésaquin sindncéxa: 7 —; Uisa 'aish cara éné unix usai banain? Enéx ca antian
Nucén Papa Diosaxéshi quiti banan banaia, ax ca 'aisama 'icén. Uinu 'icé uninbi ca 'ucha
téréntima 'icén. Nucén Papa Diosan cuni ca 'ucha térénti 'icén.

8 Usaquian sinania atun sinan 'unadnquin ca Jesusan atu cacéxa:

—;Uisacasquin caramina mitsun usaquin sinanin? 9 'En cana fiucé uni éné —min
'uchacama ca téréncé 'icé —quixun cananbi —niruquiani ca min bacéti bibiani cuantan
—quixunribi cati 'ain. 19 Nucén Papa Diosan cushinshi 'én éné uni péxcuia isquin camina
asérabi 'undnti 'ain, uni 'inux Nucén Papa Diosnuax ud, 'én cana unin 'ucharibi térénti
'ai quixun.

Caquin ca racdbucé uni cacéxa: 11 —'En cana mi cain, niruquiani ca min bacéti bibiani
min xubunu cuantan. )

12 Cacéxéshi niruquin afn baceti bibiani ca a uni, anu 'icé unicaman ismainunbi
cuancéxa. Usaria cuania isi ratuti ca Nucén Papa Dios rabi quicancéxa:

—Esa fiu cananuna isdma 'ain.

Jesusan Levi ain uni 'inun ca
(Mt 9.9-13; Lc 5.27-32)

13 Parimpapa cuébia Jesus cuantécéncébé ca 'aisamaira uni anu timécamé'éocéxa.
Timécamé'éoia ca Jesusan atu 'undnmiacéxa. 14 'Undnmitancéx cuanquinbi ca Jesusan
Alfeonén béchicé, Levi cacé, a anuxuan 'apu budnmiti curiqui bicé anua ts6cé méracéxa.
Méraquin ca Jesusan cacéxa:

—'En mi 'undnminun ca 'ébé cuani ut.

Cacéxéshi ca Levi niruquiani Jestisbé cuancéxa. 1°> Cuanquin ca Jesuscénun ain 'undn-
micé unicama afn xubunuxun pi cuanun Levitan budncéxa. Buania ca 'aisamaira unin
atu nuibiancéxa. Nuibiancébé atuxribi atubé cuanx ca an 'apu budnmiti curiqui bicé
unicamabé an fariseocaman bana tancéma uni rairinéxribi anu cuanx Jesus 'imainun
afn 'undnmicé unicamabétan pi buciiacéxa. 1¢ Usoquian atubétan piia isquin ca an
Moisésnén cuénéo bana 'undncé unicamabétan fariseo unicaman Jesusan 'undnmicé
unicama fiucaquin cacéxa:

—;Uisa cupi cara an mitsu 'undnmicé unin 'uchafiu unicamabétan pianan an 'apu
buanmiti curiqui bicé unicamabétanribi pin?

17Usai quia cuaquin ca Jesusan cacéxa:

—Paé tancéma uni, ax ca rucuturdan a ronti cuéénima. Paé tancé uni, ax cuni ca
rucuturtian a ronti cuéénia. Usaribiti cana 'éx an —'éx cana asdbi 'ai —quixun sindncé

unicama a 'émia cataménun cai udma 'ain. Ama, an —'én nuitu 'aisama 'aish cana 'éxbi
upf 'itima 'ai —quixun sindncé unicama a cuni upf 'inuxa 'émi cataménun cai cana 'éx
uacén.

Unian Jesus pima samdti fiucd

(Mt 9.14-17; Lc 5.33-39)

18 Usa 'ain ca Juan, an uni nashimicé, ain 'undnmicé unicama 'imainun fariseo
unicaman, Nucén Papa Dios sinani samaquin picébétanma, uni rairinén anu cuanxun
Jesus cacéxa:

—Juanén 'undnmicé unicamax ca Nucén Papa Diosmi sinani bétsi bétsi nétén pima
samatia. Usaribiti ca fariseonéan 'undnmicé unicamaxribi 'fa. ;Usa 'ainbi cara
uisacasquin min 'undnmicé unicaman samaquinma pin?

19 Cacéxun ca Jesusan cacéxa:

—;Anun xanu biti nétén cara pi unun quixuan xanu biti unin camicé unicaman, an
xanu biti uni axa atubé 'ain, masd nuituquin pima 'iti 'ic? Axa atubé 'ain ca pima
'itima 'icén. 20 Ca ésa 'icén: An xanu biti unin xanu biquin abétan pi unun camicéx ca
axa abé nuibanancé unicama masé nuitutima abé cuéénia. Xanu bibiani cuanquian a
unin ébiancéxun cuni ca axa abé nuibanancé unicaman masa nuituquin pitima 'icén.
Usaribiquin ca 'én 'undnmicé unicama 'ébé 'ixun masd nuituti samaquinma piia. Unian
'€ bicéxun 'én ébiancéxun cuni ca masa nuituquin pitima 'icén.

21 Catancéxun ca ain banaxa fariseo unicaman uni 'undnmicé banasama 'ain, ain
banabé fariseonéan 'undnmicé bana méscuti rabanan Jesusan ésaquinribi a unicama
cacéxa:

—Esaribi ca. Nun aintsi uinu 'icé xanunbi ca chupa xéni, chupa sani iotan ain tuquicé

a 'unuima. Usocéxbi ca chupa xéni ax chéqui anun 'unucé i6 ax nipacétia. Usai 'i ca ain
tuquicé ax chaia. 22Esaribi ca. Ui uninbi ca fiuina xacd, anu 'umpax 'aruti chumusa oquin

'acé, axa xéni 'ain, anu fiu chécacé 'aruima. Anu 'arucéxunbi ca fiu chécacé ax cubini
uruquin fiuina xacd xéni a tucaia. Axa tuquicébé ca chécaxun anu 'arucéxa cubincé fiu

ax tutuqui nététia. Usa 'ain ca fiu chécacé fiuina xacd chumusa oquin 'acé iénushi 'aruti
'icén.
Esaquin ca an fiucacé unicama Jesusan cacéxa.

Anun fiu méétima nétéan Jesusan 'undnmicé unicama trigo béru siricaquin bia
(Mt 12.1-8; Lc 6.1-5)

23 Anun fiu méétima nétén ca Jesds anu trigo 'apacé naénu 'icé bain cuancéxa.
Cuancébé abé cuanquinbi ca afn 'undnmicé unicaman trigo béru pécécé siricaquin
biacéxa. 24 Bitsia isquin ca fariseo unicaman Jesus cacéxa:

—Ca is, juisacasquin cara min 'undnmicé unicaman anun fiu méétima nétén usaquin
'atima fiu 'ain?

25 Cacéxun ca Jesusan cacéxa:

—;Mitsun caramina Davidnén ca 'acéfiuma 'ixun axa abé cuancé unicamabétan
ésoquin fiu 'acéxa quixun cuénéo bana a iscéma 'ain? 2¢ Abiatar cacé unia judios
sacerdotenén cushicaman 'apu 'ain ca Davidnén 'acéfiuma 'ixun piisa tanquin, anuxun
Nucén Papa Dios rabiti xubu anu atsinxun anu 'icé pan, Nucén Papa Diosan isti oquin
nancé, a bixun piacéxa. A panéxa judios sacerdotenéinshi piti 'afan uni itsin piti 'icémabi
ca sacerdotenén 'indncéxun bixun Davidnén piacéxa. Piquin ca axa abé 'icé unicama
anribia pinun 'indncéxa.

27 Esaquinribi ca Jesusan cacéxa:

—Unia fiu méétancéx tanti cushitécénti cupi ca Nucén Papa Diosan a nété tantiti
méniocéxa. A nétén ca tantiti 'icé quixuinshi sindnun ca Nucén Papa Diosan uni unioma
'icén. 28 Uni 'inux Nucén Papa Diosnuax ud 'ixun cana 'én anun iiu méétima nétén cara
anu 'ati 'icé quixun uni cati 'ain.

3

Jesusan anun fiu méétima nétén ain mécén bamacé uni péxciia
(Mt 12.9-14; Lc 6.6-11)
1 Anua judios unicama timéti xubunu cuantécéni ca Jesus anu atsfancéxa. Anu

atsincébé ca uni achtishi ain mécén amo 'icé bamacé anu 'iacéxa. 2 Usa 'icé ca anu 'icé
fariseo unicaman anun fiu méétima nétén caraisa uni péxcuia quixun ami mandnuxun

iscatsi quixun Jests bértiancéxa. 3 Bértiancéxunbi ca afn mécén bamacé uni Jesusan
cacéxa:

—Nirucuatsini ca néri ut.

4 Cacéxa ucébétan ca Jesusan fariseo unicama cacéxa:

—;Anun fiu méétima nétén cara unin v upi 'ati 'ic? ;Cara fiu upima 'ati 'ic? ;Anun
flu méétima nétén cara unin uni itsi 'insincé 'aquinti 'ic? ;Cara bamatanun iséshiti 'ic?

Quixuan cacéxbi ca quidma 'icén. >Quidma atu fachai nishi masa nuituquin ca Jesusan
—uisa cupf cara éné unicama axa 'insincé uni énémi sinanima —quixun sindnquin ain
mécén fiucé uni cacéxa:

—Ca méshpat.

Cacéx méshpatishi ca mépéxciiacéxa. © Usocébé chiquiquiani cuanx ca fariseo
unicama axa Herodesmi sindncé unicamabétan Jesus fiui, uisoxun 'ati cara quiax

'ésénancéxa.

Baca cuébi unicama timécamé'éo
7 Usacébé ca Jesus parimpapanu cuancéxa, cuancébé ca ain 'undnmicé unicamaxribi

abé cuancéxa. 'Imainun ca 'aisamaira uni Galilea mecamanuaxa ucé acamax a nuibiani
anu Jesus 'icé anu timéacéxa. 8 'Imainun ca Jesusan fiu 'aia fiuiquin chanioia cuacé
'aish amanuax amanuax timécuatsini ai, Judea me, Jerusalén éma, Idumea me, Jordan
baca 'ucé manan 'icé me, 'imainun Tiro, Sidén a éma rabé 'urama 'icé mecamanuaxribi,
camaxbi anu timécamé'éocéxa. 2 Usa 'ain ca Jesusan ain 'undnmicé unicama cacéxa,
'aisamaira uni tsitsiruquin chacati rabanan mané nunti ménioxunun quixun. 1° An 'itsa
uni péxcucé cupia —'én ticacéxuinshi ca 'éribi péxcuti 'icé —quixun sinani, 'insincé
unicamax anuxun a ticanux tsitsirucébétan ca usaquin Jesusan ain 'undnmicé unicama
cacéxa. Cacéxun ca 'axtancéxa. 1! Usaria isi ain bémédnon cuani rantin puruni
tsébuti munuma banaquin ca fiunshin 'atimanén 'ibuacé unicaman fiunshin 'atimanén
quimicéxun Jesus cacéxa:

—Mix camina Diosan Béchicé 'ain.
12 Cacéxun ca Jesusan cacéxa:

—'Ex cana Diosan Béchicé 'ai quixun asérabi uibi caxunma ca 'at.

Afn 'undnmicé uni 'indan Jesusan mécén rabé 'imainun rabé uni caisa
(Mt 10.1-4; Lc 6.12-16)

13 Usaquin cabiani matdnu cuanxuan, anuxun ainan 'inun uni cafsquin, achushi
achtishi cuéncéx ca abé 'inux Jestisnu cuancancéxa. 14 Usaquin ca Jesusan mécén rabé
'imainun rabé uni cafsacéxa, abé 'iti 'imainun unia Nucén Papa Diosan bana fiuixuntanun
xuti. 15 Cafstancéxun ca atu anun uni flucé péxclianan fiunshin 'atimacamaribi uninua
chiquinun afn cushi 'indncéxa. 16 Usa 'ain ca Jesusan mécén achtishi 'imainun rabé uni
cafsacéxa. A caiscé unicama ax ca 'iacéxa achushinéx Simén cacé 'icébia Jesusan Pedro
caquin anécé. 17 'Imainun ca Zebedeonén béchicé Jacobobé ain xucén Juan 'iacéxa. A uni
rabé ca Jesusan Boanerges caquin anéacéxa. Boanerges quicé banax ca cand banacésari
banacé quicé 'icén. 18 Rairinéx ca Andrés, Felipe, Bartolomé, Mateo, Tomds acama
'lacéxa. Bétsix ca Alfeonén béchicé, Jacobo, 'iacéxa. Rairinéx ca Tadeo 'imainun Simdn,
axa judios unibun rabanan nééti banacg, aribi 'iacéxa. 19 Bétsix ca Judas Iscariote, an
Jesus uni 'inan, a 'iacéxa.

Nunshin ‘atimanén cushinsa Jesusan fiu 'aia quidxa uni quia
(Mr 12.22-32; Lc 11.14-23; 12.10)

Usaquin abé niti unicama caisbianquin buani ca Jestus anua 'icé xubunu cuan-
técéancéxa. 20 Cuanbia 'aisamaira uni amiribishi timétécéan ca atubé banaquin Jesus-
bétan ain 'undnmicé unicaman piama 'icén. 2! Usai 'ia cuabiani ca ain aintsi 'ibu ax —
sapi ca funshianxa —quiquiani Jesuds bitsi cuancéxa. 22 Usa 'ain ca Jerusalénuax ucé an
Moisésnén cuénéo bana 'undncé unicama quiacéxa:

—Ené unibé ca fiunshin 'atimanén 'apu, Beelzebt 'icén. Usa 'ixun ca Beelzebunén
'amicéxun fiunshin 'atima uninua chiquinia.

23 Ax ca funshin 'atimafiu 'icé quidxa Jerusalénuax ucé unicama quia cuaxun ca
Jesusan cuénxun cacéxa:

—;Uisa 'aish cara Satands axbi: Ca chiquit, quiti 'ic? 24 Esa ca. Achtshi menuxuan an
'apu 'imicé unibunén cushicaman bétsi bétsi oquin sindncé 'ain ca a menu bucucé uni-
cama 'itsa 'aishbi upitax bucui bétsibé bétsibé nuibananima 'acanani cénutia. 25 Usaribiti
ca unicamax afn aintsibé nuibananima mééanani tsudqui nététia. 26 Mitsux camina quin,
fiunshin 'atimanén 'apu Satands, Beelzeburibi cacé, an 'amicéxun isana fiunshin 'atima
chiquinin. Usaimi mitsux '€ fiui quicé 'ainbi ca fiunshin 'atimanén 'aptian fiunshin 'atima
rairi chiquincébé an 'amicéxuan fiu 'ati fiunshin 'atima 'aima 'iti 'icén. Usa 'ain ca
fiunshin 'atimanén abé fiunshin 'atima chiquinima. 27 Esa ca. Ui uninbi ca cushi uni, ain
xubunu atsinxun ain fiu bicuanima. Ain 'ibu a pain néaxun cuni ca ain fiu bicuanti 'icén.
Usaribi oquin cana 'én ain 'apusama cushiira 'ixun fiunshin 'atima chiquinin. 28 Asérabi
cana mitsu cain, Nucén Papa Diosan ca unin 'atima fiu 'acé camabi térénti 'icén, amia
'atimati banacéribi. 29 Usa 'ainbi ca axa ain Béru Nunshin Upf{ fiui 'atimati banacé uni

ain 'ucha Nucén Papa Diosan térénima, ax ca usabi térentimoi 'ia.
30 —Ax ca fiunshin 'atimafiu 'icé —quidxa quicé cupi ca Jesusan usaquin cacéxa.

Jesusan ca amia sindncé unicama aintsioia quicé bana
(Mt 12.46-50; Lc 8.19-21)
31Usa 'ain ca unia bana fiuixuncébé uquin afn titabétan afn xucéantun émanxun Jests
isa unun quixun anu 'icé uni camiacéxa. 32 Camicéxun ca a nébétsioratia tsécé unicaman
Jesus cacéxa:

—Min titabé ca min xucéantu éman 'icén. Ca mi istisa tania.
33 Cacéxun ca Jesusan cacéxa:

—jUicamax cara 'én tita 'imainun 'én xucéantu 'ic?

34 Usai quiquin bariaréquin isquin ca a rapasu tsdécécama cacéxa:

—Axa '8bé tsdcécama, énéx ca 'én tita 'imainun 'én xucéantu 'icén. 35 Uicaman cara
Nucén Papa Dios cuééncésabi oquin 'aia, acamax ca 'én xucén 'imainun 'én chirabacé
'imainun 'én tita 'icén.

4

Bana itsi fiuicésoquin an fiu 'apdcé uni fiuicé bana
(Mt 13.1-9; Lc 8.4-8)

1 Amiribishi ca Jesusan parimpapa cuébixun unicama 'undnmiacéxa. 'Undnmicébéa
'aisamaira uni a nébétsiorati timécébé ca Jesds partimpapa cuébfa béspiicé mané
nuntinu 'iruax tsébuacéxa. Anua tsémainun ca unicama masinu parimpapa cuébi
buciiacéxa. 2Bucubucé ca Jesusan 'itsa bana 'undnmiacéxa. 'Undnmiquin ca bana itsi
fiuicésoquin Auiquin ésaquin cacéxa: 3 —Ca cuat, 'én mitsu fiuixunmainun. An fiu béru
'apacé uni ca ain naénu 'apaquin fiu béru sacai cuanxa. 4 Sacacéx ca rafrinéx antian uni
nicé me irunu nipacéaxa. Nipacécé isbétsini uxun ca fiuina péchifiunén 'eaxa. 5Rairinéx
ca maparafiu menu nipacéaxa. Nipacéax ca me céxtima 'ain bénétishi coxa. ¢ Codxbi ca
uruquian barin xarocéx ain tapun 'aima 'ain, chushiaxa. 7 Rairinéx ca muxafiu menu
nipacéaxa. Nipacéax coi ca 'iruaxa. 'lruxunbi ca muxan abé coquin mapurucéxun
tuacéma 'icén. 8 Usa 'ainbi ca rairi fiu béru ax me upinu nipacéaxa. Nipacéax coi
canitancéxun ca upf oquin tuaxa. Tuacéx ca rairi ain bimi 'itsamashi, treintaishi 'iaxa,
rafrinéxribi ca ain bimi 'itsa, sesenta, 'iaxa, rairinéxribishi ca ain bimi 'itsaira, cien, 'iaxa.
9 An ain pabitan éné bana cuacé unin ca ain nuitunénbi sindnquin cuati 'icén.

Uisa cupi cara Jesusan bana itsi fiuicésoquin bana fiuiacéxa quicé bana
(Mt 13.10-17; Lc 8.9-10)

10Usaquin cacéxa rafri unicama cuancébé atux bérixun caa rapasu 'icé unicamabétan
ain 'undanmicé unicaman Jesus cacéxa:

—Uisa cupi caramina bana itsi fiuicésoquin unicama bana fiuixuni quixun camina nu
cati 'ain.

11 Cacéxun ca Jesusan cacéxa:

—Uni itsfan 'unaniamabi camina mitsun Nucén Papa Diosan sindnmicéxun an 'unan-
micé fiu 'unanin. Usa 'alnbi cana uni rairi 'émi sindntisama tancé cupi bana itsi
fiuicésoquin bana fiuixunin. 12'En 'aia isquinbi ca atun 'én cushi Nucén Papa Diosan '¢
'inancé a sinanima. Atun pabitan 'én fiuixuncéxun cuaquinbi ca uisai quicé cara quixun
'unanima. Usai 'i ca acamax atun 'ucha térénun Nucén Papa Diosmi sinanatima. Usafa
atux 'inun cana bana itsi fiuicésoquin bana fuixunin.

Uisai quicé cara an fiu 'apdcé uni fiui quicé bana 'icé quixuan Jesusan fiuia
(Mt 13.18-23; Lc 8.11-15)

13 Usaquin catancéxun ca Jesusan ésaquinribi cacéxa:

—;Mitsunribi caramina an fiu 'apacé uni fiui 'éx quicé bana, uisai quicé cara quixun
cuatiman? ;'Ex bér{ quicé bana éné cuaquinma caramina uisaxun bétsi banacamaribi
'én fuia cuati 'ain? 4 An fiu béru 'apacé uni asaribi ca an Nucén Papa Diosan bana
unicama fiuixuncé uni 'icén. 15> Antian uni nicé me iru anu nipacécé fiu béru asaribi
ca bétsi bétsi uni 'icén. Usa 'ixuan Nucén Papa Diosan bana cuacébébi bénétishi uxun
ca fiunshin 'atimanén 'apu, Satands, an sindnxma 'inun a cuacé banacama a manumia.
16 Bétsi bétsi unix ca maparafiu me béxbda, anu nipacécé fiu béru asaribi 'icén. Nucén Papa
Diosan bana cuati cuéénquin —a bana quicésabi oi cana 'iti 'ai —quixun bénénquinshi
sinania. 17 Usaquin sindnquinbi ca maparafiu menu nipacécé fiu béru tapun 'itsaituma
usaribi 'ixun Nucén Papa Diosan bana 'itsama nétéinshi sinania. Sindnquinbi ca anbi
masaquin sindnan Nucén Papa Diosan bana 'acébé ami nishquian unin 'atimocéxun a
bana manuquin énia. 1® Muxafiu menua nipacécé fiu béru usaribi ca bétsi bétsi uni 'icén.

A unicaman ca Nucén Papa Diosan bana cuaquin, 1° —a bana quicésabi oi cana 'iti 'ai —
quixun sinania. Usaquin sindnquinbi ca atun éné menu 'icé fiuishi sindnan —'itsa fiufiu
'aish cana cuéénti 'ai —quixun sinani 'itsa fiufiu 'iisa tanan bétsi fluribi cuéénia. Usa 'aish
ca Nucén Papa Diosan bana sinancéxbi fiu béru 'apacéa coiabi chucun mapurucé usaribi
'aish bimiflumasa 'ia. 20 'Imainun ca bétsi bétsi unix me upinua fiu béru nipacécésa
usaribi 'icén. A unicamax ca Nucén Papa Diosan bana cuaquin —a bana quicésabi oi cana
'iti 'ai —quixun ain nuitunén upf oquin sindnquin a bana quicésabi oi 'icé 'aish, fiu béruxa
me upinuax upiti coi canitancéx upiti bimicésaribi 'icén. Rafrinéx ca 'itsamashi, treinta,
bimifiu 'ia, 'imainun ca rafrinéxribi 'itsa, sesenta, bimifiu 'ia, 'imainun ca rairinéxribishi
'itsaira, cien, bimifiu 'ia.

Nucén Papa Diosan unix ca lamparinsa 'icé quicé bana

(Lc 8.16-18)

21 Esaquinribi ca Jesusan cacéxa:

—;Lamparin béxun cara unin fiu témd an bépanun nanti 'ic? ;Cara anu 'uxti témad
nanti 'ic? Anu nanquinma ca anu lamparin nanti anu nanti 'icén, jusa cat? 22 Uni itsin
isnunma 'acé fiucama 'imainun uni itsin cuanunma quicé banacama abi ca 'unancé 'iti
'icén. 23 An ain pabitan éné bana cuacé unin ca afn nuitunénbi sindnquin cuati 'icén.

24 Usaquin catancéxun ca ésaquinribi Jesusan cacéxa:

—Mitsun cuacé banacama upf oquin cuaquin camina a bana quicésabi oquin 'ati 'ain.
An 'én a fiuixuncé bana uisai quicé cara quixun upi oquin sindnquin axa quicésabi oquin
'acé uni a ca 'én bana itsiribi Nucén Papa Diosan 'unanmiti 'icén. 25 An 'én bana cuaquin a
bana quicésabi oquin 'acé uni a ca 'én bana itsiribia cuanun Nucén Papa Diosan 'unanmiti
'icén. Usa 'ainbi ca an 'én bana cuaquinbi sindncéma uni a, an isa 'undnxa quixuan
sindncé bana a camabi Nucén Papa Diosan manumiti 'icén.

Jesusan fiu béru corucé Auia
26 Esaquinribi ca Jesusan cacéxa:
—Nucén Papa Diosan axa ainan 'iti unicama ain uni 'imiti ax ca ésa 'icén. Unfan naénu
'apacéx, 27 ca fiu béru an imé 'uxtancéx bésutancéxun nétén fiu 'amainun coi cania.
Usaria ca uisai 'i cara usai cania quixun 'unanima. 28 Menuax ca fiu 'apacé 'iruia. 'Irui ca

afn rara ax chai cania. Canitancéxun ca tuaia. Tuai ca ain bimi ax xacafiu 'aish bérufiu
'ia. 29 Usa 'afsha shainquibutia ca anun biti nétén ain 'ibun afn xacd xucapaquin ain béru

bitsia.
Mostaza béru fiui quicé bana
(Mt 13.31-32; Lc 13.18-19)

30 Amiribishi fiuitécéni ca Jesus quiacéxa:

—;Nucén Papa Diosan cara ainan 'iti unicama uisoquin ain uni 'imiti 'ic? ;Uisa fiu
itsiribi fiui caranuna a fiui quiti 'ain? 31 Esa ca. Mostaza béru, menu 'apacé, ax ca
chamaratsuira 'icén, bétsi fiu béru chamaratsusamaira ca ax 'icén, 32 'afshbi ca 'apacéx
bétsi fiu béru canicésamaira 'ia. Usa 'afsha cani péfianacétiira chacébé ca manan nuancé
fiuina afn péfan tupéoncénu na otancéx anu bucuia. Usaribiti ca Nucén Papa Diosan
unicama 'itsamashi pain 'iaxbi 'itsaira 'itdnun uatia.

Uisa cupi cara Jesusan bana itsi fiuicésoquin bana fiuixuancéxa quicé bana
(Mt 13.34-35)

33 Usoquin ca 'itsa oquin Jesusan bana itsi fiuicésoquin anu 'icé unicaman cuaisabi
oquin bana fiuixuancéxa. 34 Bétsi bandnma ca usoquinshi Jesusan unicama fiuixuancéxa,
'ixunbi ca ain 'unanmicé unicama abéa 'icé uisai quicé cara a banacama 'icé quixun
'unanmiacéxa.

Béchun 'imainun sufidian Jesusan nétémia
(Mt 8.23-27; Lc 8.22-25)
35 A nétén ca bari cuabucébéa baquishcébétan mané nuntinu tséxun Jesusan ain
'undnmicé unicama cacéxa:

—'Ucé manan cuanun ca cuan.

36 Cacéxun ca ain 'undnmicé unicaman Jestis mané nuntinua tsécé budncéxa. Baca
cuébi unicama ébiania Jestis ampan sicaracéti cuancébé ca rairinéxribi nuntin sicaracéti
cuancéxa. 37 Cuancébébi ca sufitian 'icuatsincébé parumpapa béchuni tucdnqui 'umpax
ain nuntinu 'iruacéxa. 38 Usai 'ia oquin ca ain 'undnmicé unicaman Jess mané nunti
tsiptinua chupami técépiméti 'uxcé béstinquin cacéxa:

—;Cananuna bamai quixun caramina sinaniman?

39 Cacéx bésuquinshi ca Jesusan sufilan —ca nétét —canan parumpaparibi —ca
bucubut —quixun cacéxa. Cacéxéshia sufiian nétéishimainun ca baca béchinribi
nétéacéxa. 40 Usoxun ca Jesusan ain 'undnmicé unicama cacéxa:

—;Uisacatsi caramina racuétin? ;Nucén Papa Diosan ca asérabi nu bértianquin
'aquinia quixun caramina sinaniman?

41 Cacéx ca ratuti racuéti canancéxa:

—; Uisa uni cara énéx 'ic? Sufitinbi, bacanbi ca ain bana cuatia.

5

Jesusan fiunshin 'atimafiu uni péxciia
(Mt 8.28-34; Lc 8.26-39)

1 Parunpapa 'ucé manan cuantancéx ca Gadara cacé menu bébacéxa. 2 Bébatancéxa
mané nuntinuax 'ibaquiani cuaniabi ca fiunshin 'atimafiu uni, anu uni maincénuax
uquin, Jesus méracéxa. 3 Anu uni maincé, anu ca a unin 'uxti 'iacéxa. A uni ca uinu "icé
uninbi mané risinbi nédma 'icén. 4 Usa 'icé unin ain mané risin tanianan métanicéxunbi
anun néacé a técapacéxa. Axa unin cushisama 'icé ca uinu 'icé uninbi a néama 'icén.
5 Usai 'i ca néténbi, imébi anu uni mafncé anu 'ianan afn bashinuribi nitsi cuéncéni
banai, maxaxan axbi rachacacéxa. ¢ Usa 'aish ca 'urdnxun mérabétsini, abdcuatsianx
Jesus tandin rantin puruni tsébuacéxa. 7-8 Usaria ca Jesusan fiunshin 'atima cacéxa:

—Nunshin 'atima, éné uninuax ca chiquit.

Cacéxun ca munuma cuénc'é'nquin Jesus cacéxa:

—Dios, nafnu 'icé, ain Béchicé Jests camina mix 'ain. ;Uisati caramina 'é ubioin?
Diosan cuamainun cana mi cain, 'é téméramixunma ca 'at.

9 Cacéxun ca Jesusan fiucacéxa:

—;Uisa cara min ané 'ic?

Quia ca cacéxa:

—Nuxnu 'itsa 'ain ca 'én anéx 'Excuira 'icén. )

10 Caxun ca a menua xuxunma 'anun quixun bénéquin cacéxa. !! Catancéxun ca
'aisamaira cuchi matd manan pushian pi bucucé isquin cacéxa: 12 —Cuchinu ca anu
atsinun nu xut.

13 Cacéxun ca Jesusan —ca cuantan —cacéxa. Cacéx ca flunshin 'atima a uninuax
chiquiquianx cuchinu atsfancéxa. Atsincébé ca cuchicama camaxbi 'aisamaira, rabé
milsa 'aish, tsudquiquiani abdquiani cuanx cuétinuax parimpapanu réucubuti ba-
camiqui cénuacéxa.

14 Usacébétan ca an cuchi bériancé unicaman abdquiani cuanxun, éma chanu 'icé
unicama 'imainun éma chucumanu 'icécamaribi, xubu itsi, xubu itsinu cuanquin fiuixu-
ancéxa. Nuixunquian chanioia cuati ca uisai cara a fiucama 'iaxa quixun isi riquiancéxa.
15 Riquianx anua Jesus 'icé anu bébaquin ca a uni anua 'aisamaira fiunshin 'atima 'ia, a
an isdsama 'aish, chupa pafiuax sinan ménifiushi 'aish ts6cé isacéxa. Usa 'icé a uni isi
ca racuécancéxa. 16 Usa 'ain ca an iscécaman, usai ca 'iaxa quixun, nunshin 'atimafiu
unia péxcucé 'imainun cuchinua fiunshin 'atima atsincé, acama axa riquiancé unicama
fiuixuancéxa. 17 Nuixuncéxun ca camaxunbi b'én'é'quin atun néténuaxa cuantdnun
quixun Jesus cacéxa.

18 Cacéxa mané nuntinu 'iruiabi ca Jesus funshinfiu 'icéa péxcucé uni, an abé
cuancatsi quixun cacéxa. 12 Cacéxunbi ca Jesusan abé cuanxma 'inun caquin cacéxa:

—Min xubunu ca cuantan. Cuantancéxun camina min aintsicama uisoxun cara Nucén
'Tbu Diosan mi nuibaquin péxciiaxa quixun Auixunti 'ain.

20 Usaquian cacéx cuanxun ca Decapolis cacé me, anu 'icé unicama uisaquin cara
Jesusan a 'axa quixun fiuixuancéxa. Nuixuncéxuan chanioia cuati ca camédxbi ratdacéxa.

Jaironén béchicé baisquimianan xanu 'insincé Jesusan péxctia
(Mt 9.18-26; Lc 8.40-56)

21 Usa 'ain ca 'ucé mandnuax Jesis mané nuntin anuaxa cuanpuncé nécé manan
utécéancéxa. Utécénibi ca 'aisamaira uni anu aia isi, Jestis parinpapa cuébibi tiquiacéxa.
22 Anu Jesus 'ain ca anua judfos unicama timéti xubunu 'icé 'apu achtshi, Jairo cacé, ax
uacéxa. Uquin a mérai ain bémdnon rantin puruni 23 tsébuquin ca Jesus cacéxa:

—'En ini béchicé ca bamaia. Usa 'ain camina min mécénan raméquin péxcuxuni 'ébé
cuanti 'ain.

24 Cacéxa a unibé cuaniabi ca atdxribi a nuibiani cuanquin 'aisamaira unin Jesus
chacatisaira océxa. 25 A unicama nébétsi ca achtishi xanu 'insincé 'iacéxa. Usa 'aish

ca a xanu mécén rabé 'imainun rabé baritia i imia 'afshbi afn imi nétécéma ' facéxa. 26 A
Xanux ca 'aisamaira rucuturucamanuax péxcucasi ro mééquin paé ténéquin ain fiucama

flancabi cénuibi péxcliama 'icén. 27-28 Usa 'aish ca a xanu Jesus fiuicania cuabiani —
afn chupa ticaishi cana péxciti 'ai —quixun sinidnquin unicama nébétsinén, a caxu
cuanquin, Jesusan chupa ticacéxa. 2° Ticaishi ca ain imicé nétéacéxa. Usai nét'é'quin
ca afn nami chudmarua tancéxa. 30 Usai 'icébé ca Jesus —'én cushin ca uni péxciaxa
—quixun afn sinanénbi 'unani, 'itsa uni nébétsinuxun caxu bésuquin isi quiacéxa:

—;Uin cara 'én chupa ticax?

31 Quia ca ain 'undanmicé unicaman cacéxa:

—;Mia unin chacatisaira oia isibi caina, uin cara 'én chupa ticaxa quiax quin?

32 Cacéxun ca Jesusan uin cara isa ain chupa ticaxa iscatsi quixun, amo bariardquin
isacéxa. 33 Iscébé ca axa péxcucé xanu, ax —an ca 'é pécliaxa —quixun 'unani
racuéti bérérui, anu cuani ain bémdanon rantin puruni tsébuquin, usai cana 'ia quixun
chiquinaquin Jesus cacéxa. 34 Cacéxun ca Jesusan cacéxa:

—'En cana mi péxcuti 'ai quixun asérabi sinani camina péxctian. Usai camina
'itécéniman. Chudmashi 'aish ca cuantan.

35 Usaquian Jesusan cacébétanbi ca afn xubunuax uquin unin anua judios unicama
timéti xubunu 'icé 'apu, Jairo, a cacéxa:

—Min béchicé ca fiuaxa. Ca 'aima 'icén. Usa 'ain ca Jesus fiancdbi budnxunma 'at.

36 Caia cuaquin ca Jesusan a 'apu cacéxa:

—Racuéaxma ca 'it. 'En cana mi 'aquinti 'ai quixun ca sinan.

37 Usaquin cabiani cuanbaiti a 'apun xubunu bébaquin ca Pedro 'imainun Jacobo
'imainun Jacobonén xucén Juan, acamaishi abéa cuanun cacéxa. 38 Cabiani cuanx
bébaquian cuacéxbi ca a 'apun xubunuax 'aisamaira uni shaquiabati rarumabacéxa.
39 Rarumabatiabi ca xubunu atsinquin cacéxa:

—;Uisacatsi caramina masa nuituti rarumati shaquiquin? Xu xanu ca bamacéma
'icén, ca 'uxaxa.

40 Esaquian cacéxunbi ca 'usdncancéxa. 'Usdncancéxunbi anu 'icé unicama xubu éman
xutancéx ca Jesus xanun papa 'imainun ain tita 'imainun abé ucé uni, acamaishi buani,
anua xu xanu 'icénu atsfancéxa. 4! Atsinxun méinquin biquin ca xu xanu cacéxa:

—“Talita cumi”. Talita cumi quicé ax ca: Xu xanu, mi cana cain, ca nirut, qui quicé
"icén. ) )

42 Usoquian cacéxéshi ca a xu xanu mécén rabé 'imainun rabé baritiafiu 'aish
nirutancéx niacéxa. Usai nitsia isi ca ain bémdanan péqui raticancéxa. 43 Ratutia ca
Jesusan anu 'icé unicama cacéxa:

—'En mitsu cacésabi oquin camina mitstinmi iscé fiu éné uibi Auixuntima 'ain —
quixun canan ca —Xu Xanu ca pimit —quixun cacéxa.

Jestis Nazaretnu 'id
(Mt 13.53-58; Lc 4.16-30)

1 Anuax cuanx ca Jesus anuaxa canicé me anu cuancéxa. Cuancébé ca ain 'undnmicé
unicama abé cuancéxa. 2 Cuanx bébaxun ca anun fiu méétima nété 'ain, anua judios
unicama timéti xubunu atsinxun bana fiuixunquin 'undnmiacéxa. Usoquian bana fiuia
cuati ca unicama ain patsanéx ratuti canancéxa:

—;Uin cara éné uni usaquian bana fiuiti 'undnmiax? ;Uisai quicé cara a fiuicé bana
énéx 'ic? jUisoquin cara uni itsin 'acéma fiu 'ain? 3 Carpinteroishi ca énéx 'icén, Marfan
tud. Ax ca Jacobo 'imainun José 'imainun Judas 'imainun Simén ain xucén 'icén. Ain
chirabacécamaribi ca énu nubé 'icén, ;jusa cat? —quiax canancéxa.

Usai canani ca ain bana cuaisama tani ami nishacéxa. 4 Ami nishcéxun ca Jesusan atu

cacéxa:
—An Nucén Papa Dios quicé bana uni fiuixuncé unfan bana fiuixunia ca unin cuatia.

Usa 'ainbi ca axa anuax canicé unfan, anuaxbia canicé menuxun bana fiuixunia, anu 'icé
unicama 'imainun ain aintsi 'ibucama 'imainun axa ain xubunu 'icécamanribi cuaisama
tania.

5 Usaquian ax quicésabi oquin ain bana cuatiama ca Jesusan, uni itsfan 'acéma fiu anu
'icé unicama 'axuanma 'icén. Uni 'insincé 'itsama, ashi cuni ca ain mécénan raméquin
péxciiacéxa. © An ca asérabi Nucén Papa Diosan cushinbi fiu 'aia quixuan sinaniama isi
caJesus —;uisa 'aish cara éné unicama ésa 'icé? —quixun sinani ratiacéxa. Usai 'itancéx
ca ain néténuax éma chucimaracamanu cuanquin Jesusan unicama bana fiuixuancéxa.

Bana fiuixunuan ain 'undnmicé unicama Jesusan xua
(Mt 10.5-15; Lc 9.1-6)

7Jesusan ca afn 'undnmicé uni mécén rabé 'imainun rabé a timéxun ain cushi antan
fiunshin 'atima uninua chiquinti 'indntancéxun bétsi bétsi émanua cuanun quixun rabé
rabé xuacéxa. 8 Xuquin ca 'éséquin cacéxa:

—Bain cuanquin camina fiu budntima 'ain. Pdn, burasa, curiquibi budnquinma camina
tsatishi budnti 'ain. ° Taxaca upfiramashi camina tafiubianti 'ain, 'imainun camina a
pafiuti chupa rabéma achtshishi pafiubianti 'ain.

10 Esaquinribi ca cacéxa:

—Uinu 'icé unin xubunu caramina anu 'inux atsini, anuishi camina fiantan fiantan
'uxti 'ain, aninmi a émanuax cuanti nétéa utdmainun. 11 Uinu 'icé émanu 'icé unicaman
cara mitsu biisama tanan mitsun bana cuaisama tania, ain émanuax cuani camina anu
'icé unicaman, mitsun bana cuatima ca Nucén Papa Diosan iscéx 'aisama 'icé quixun

'undnun, mitsun taxacanu 'icé me cuptcé tacabiani cuanti 'ain. 'En cana asérabi mitsu

cain, Sodoma émanu 'icé unicama 'imainun Gomorra émanu 'icé unicama ca ain bana
cuaisama tancé cupi Nucén Papa Diosan casticancéxa. Usamaira oquin casticanceé ca a

émanu 'icé unicama an mitsu bicéma cupf ax 'iti 'icén.

12 Usaquin caquian xucéx cuanquin ca —ainan 'inux camina Nucén Papa Diosmi
sinanati 'ai —quixun caquin unicama bana fiuixuancéxa. 13 Usonan ca fiunshin 'atima
uninua chiqufanan uni 'insincécamaribi xéni ron ronquin péxciiacéxa.

Juan an uni nashimicé bana
(Mt 14.1-12; L¢ 9.7-9)

14 Usa 'ain ca uni itsfan 'acéma fiua Jesusan 'aia unicaman chaniocéxa. Chanioia cuati
ca Galileanu 'icé 'apu, Herodes, quiacéxa:

—Ax caJuan, an uni nashimicg, a 'icén. Bamaxbi ca baisquiaxa. Usa 'ixun ca uni itsian
'acéma fu 'aia.

15 Usai quicébéa rafrinéx —ax ca Elfas 'icé —quimainun ca rafrinéxribi —ax ca an
Nucén Papa Dios quicé bana uni fiuixuncé unicamaxa bérama 'idsaribi uni a 'icé —quiax
quiacéxa. 16 Quia cuati ca Herodes quiacéxa:

—AX ca Juan, a 'én tébiscamia, a 'icén. Usa 'aish ca ax béri baisquiaxa.

17-18 Herodesnén Juan tébiscamia, ax ca ésa 'iacéxa: Herodes an ca ain xucén Felipenén
xanu, Herod{as cacé, a biacéxa. Usa 'ain ca —minmi min xucénan xanu biti ca 'aisama "icé
—quixun Juanén Herodes cacéxa. Cacéxun ca Herodesnén Juan bimixun néamitancéxun
sipuamiacéxa.

19 Juan sipuacé 'ainbi ca ami nishquin Herodfas an Juan 'amicatsi quixun sinancéxa.
Usa 'ixunbi ca uisabi oma 'icén. 20 Herod{as an ami nishquin 'amiti 'icébi ca Herodesnén
—Juan, ax ca mén{ sinanfiu 'aish upf uni 'icé —quixun sinani ami racuéquin uninma 'aia
quixun bériancéxa. Usa 'ixun ca ain bana uisai cara quia quixun upi oquin cuaquinmabi
an bana fnuia cuacéxa. Usa 'ain ca Herodiasnén Juan 'amiama 'icén. 2! Usa 'ainbi ca
achdshi nété anun Juan 'ati nété 'iacéxa. Axa anun bacéan nété 'ain ca Herodesnén
afn tucuricubu 'imainun ain suntdrunén 'apucama 'imainun Galileanu 'icé ain cushi
uniburibi abétan pi unun camiacéxa. 22 Camicéx uxuan Herodesbétan acaman picébé ca
Herodfasnén tud xanu xuntacu, ax anuax upiti bairani ransacéxa. Usai 'ia isi ca anu 'icé

unicamax Herodesbé chudma tani cuééancéxa. Cuéénquin ca Herodesnén xanu xuntacu
cacéxa:

—Uisa fiu caramina cuééni ca 'é cat, cacéxun cana a mi 'inanti 'ain.

23 Caxun ca cacéxa:

—Mi cana paraniman, sinanatécéntimoquin cana asérabi mi cain, afiu fiu caramina mi
'indnun 'é flucatin, 'éx anu 'apu 'icé me énébi cana 'émi flucdcéxun amo 'icé mi 'indnti
'ain.

24 Cacéx cuanquin ca ain tita cacéxa:

—;'Ea 'indnun carana afiu fu fiucéti 'ain?

Quia ca ain titan cacéxa:

—Juan, an uni nashimicé, ain maxca ca fiucat.

25 Cacéx bénétishi uquin ca cacéxa:

—Béribi camina Juan, an uni nashimicg, a tébiscamixun ain maxcd mané xampami 'é
'inanti 'ain.

26 Fsaquian cacéx masd nuituiraquin ca Herodesnén 'aisama tancéxa. 'Aisama
tanquinbi ca —sinanatécéntimoquin cana mi cain —quixun cacé a sindnan anu 'icé
unicamaribia cuacé cupi{ masd nuituiraquinbi xanu xuntacu pardntisama tanquin,

27 bénénquinshi afn suntdru achtshi Juanén maxci isa béxunun quixun xuacéxa.
28 Xucéx cuanxun sipunuabi tébiscabétsinquin mané xampami béxun ca suntarunén
Xanu xuntacu Juanén maxca 'indncéxa. 'Indncéxun budnxun ca xanu xuntacun ain tita
'inancéxa.

29 Usocé cuabiani cuanxun ca ain 'undnmicé unicaman Juan bibianquin budnxun
mafancéxa.

Jesusan cinco mil uni pdn pimia
(Mt 14.13-21; Lc 9.10-17; Jn 6.1-14)

30 Usa 'ain ca ain 'unanmicé unicaman, an Xucéx cuanx anu utécénxun, atian 'acé
flucama fiuixuanan a uni 'undnmicé banacamaribi Jesds fiuixuancéxa. 3! Nuixuncéxun
ca Jesusan 'aisamaira uni ampan ucé axa cuanmainun rairinéxribi aia, bana fiuixunquin
piama 'icén. Usai 'iquin ca Jesusan ain 'undnmicé unicama cacéxa:

—'Uri pain cuanun ca cuan, anua uni 'icéma menuax nuxéshi tanti cuanun ca cuan.

32 Cabiani ca mané nuntin a camdxbi anu uni 'icéma menu cuancéxa. 33 Cuania isquin
—ax ca Jesus 'icé —quixun 'unanbiani atux pain men abdquiani bétsi bétsi émanuax
cuanx ca anua cuantinuxun Jesus caini uni timécamé'éocéxa. 34 Mané nuntinuax
'ibuquian Jesusan iscéx ca anua timécé unicamax an atu Nucén Papa Diosmi sindnun
'aquinti 'aima 'ain, 'aracacé fiuinanéxa an bérdanti ain 'tbu 'aima 'ain sindncasmai
bénécésaribi 'iacéxa. Usai 'ia isquin ca Jesusan unicama nuibacéxa. Nuibaquin ca ca
'itsa fiu fiuiquin atu bana fuixuancéxa. 35 Usaquin 'acébéa bari xupibucébétan ca ain
'undnmicé unicaman anu cuanxun Jesus cacéxa:

—Bari ca xupibutia, éné mex ca anu uni 'icéma me 'icén. 3¢ Atian piti fiu ca 'aima 'icén.
Enu 'idxma unicama cuantdnun camina cati 'ain. Cuanxuan 'uri 'icé émacama 'imainun
a mecamanua atun piti bitdnun camina xuti 'ain.

37 Quia ca Jesusan cacéxa:

—Mitsun ca piti 'inan.

Cacéxun ca atun cacéxa:

—;Nun caranuna doscientos curiquinén atu 'inanti pan maruti 'ain?

38 Usaquian cacéxun ca Jesusan cacéxa:

—Uiti panfiu caramina mitsux 'ain? Tain ca istan.

Cacéxun istancéxun ca cacéxa:

—Meécén achtshi pan 'imainun ca tsatsa rabé anu "icén.

39 Cacéxun ca Jesusan basinua bucubunun quixun unicama cacéxa. 40 Cacéx ca
unicama cien uni cien unixa tsémainun cincuenta cincuentanéxribi tsébuax buciiacéxa.
41 Usai unicama bucubuan ca Jesusan mécén achtshi pancéfiun tsatsa rabé bixun
mandmi bésuquin isquin Nucén Papa Dios —asabi ca —catancéxun pan tucapaxun ain
'undnmicé unicama 'indncéxa, axa bucubucé unicama 'indnun quixun. Usaribi oquin
ca tsatsa rabé aribi tucapaxun 'indncéxa. 42 'Indncéxun bixun ca unicama camaxunbi
puchdquin piacéxa. 43 Puchdquin piia sénéan ca usai 'lisa 'afmabia téxécé pancéfiun
tsatsa afn 'undnmicé unicaman mécén rabé 'imainun rabé caqui budcaquin biacéxa.
44 An puchdaquin picé unicamax ca 'aisamaira 'aish cinco mil nucé béné 'iacéxa.

Jesus parumpapa camdnanén niquiani cuan
(Mt 14.22-27; Jn 6.16-21)

45 Usotancéxun ca an tsidnquianquin unicama cabianmainuan, atux pain mané
nuntinu céfidruquiani 'ucé manan Betsaida émanu cuanun quixun Jesusan ain 'undn-
micé unicama xuacéxa. 46 Xutancéxun anu 'icé unicama cabiani ca Jesis matanu Nucén
Papa Diosbé banai cuancéxa. 47 Cuanx Nucén Papa Diosbé banacébéa bari atsincébé ca
baquishacéxa. Baquishcébéa Jesus axéshi matdnu 'imainun ca ain 'undnmicé unicamax
mané nuntinu partimpapa nébétsi 'facéxa. 48 Usa 'aish ca sufiian cuainsamoquin
bécacéxun bamaira bamaxun inabacéxa. Usafa 'ia isbiani ca pécaracébé Jests pardam-
papa camananén niquiani atunu cuancéxa. Cuanquin ca Jesusan atun nunti inuquinbi
iétancéxa. 49 Pariimpapa camananén niquiani Jestis cuania isi ca —fiunshin sapi ca —
quixun sinani shararui, ain bémanan péqui ratticancéxa. 50 Camaxunbi a isia racuéira
racuétiabi ca Jesusan atu cacéxa:

—Camina cushicanti 'ain. Racuéaxma ca 'it, 'é cana 'ain.

51Esaquin cai mané nuntinu 'irucébé ca sufiian nétéacéxa. Nétécébé ca ain 'undnmicé
unicama ratuti —;uisa 'ain cara ésa 'ia —quixun sinani sindncasmacéxa. >2 Jesusan ain
sinanénshi pan 'itsamia isquinbi uisaira cara ain cushi 'icé quixun sinanima ca sufidan

nétécébé sindncasmacéxa.

Genesaret menuxuan Jesusan 'insincé unicama péxctia
(Mt 14.34-36)

53 Parimpapa 'ucé manan cuani Genesaret cacé menu bébaquin ca anu ain nunti
técérécacéxa. 54 Técérécaxa mané nuntinuax 'ibutia isquin ca anu 'icé unicaman —
axa ucé ux ca Jesus 'icé —quixun 'undncéxa. 55 'Unani abdquiani, anu 'icé mecamanu
cuanquin ca uni 'insincécama afn bacétinén, anu ca Jests 'icé quixuan fiuia cuabétsin-
quin béacéxa. 56 Uinu cara Jesus cuania, éma chuciimara 'imainun éma chacamanuribi
cara cuania, anuxun ca me méniocénu uni 'insincécama Jesusan chupa ticanun quixun
béquin racancéxa. Bécéxun ca fiucé unicaman Jesus —min chupa cuébishi ca nu ticamit
—quixun cacéxa. Esaquin caquin ticdishi ca 'insincé unicamax péxctacéxa.



Marcos 7:1 146 Marcos 7:22

7
Ain nuitu upima cupia unin 'atima fiu 'acé bana
(Mt 15.1-20)

1 An Moisésnén cuénéo bana 'unancé unicamax Jerusalénuaxa ucé, abé ca fariseo
unicamax Jestsnu ai timéacéxa. 2 Timéxun ca Jesusan 'undnmicé unicama rafrinén ain
rara quidsabi oi 'iquinma, méchucaxunmashi piia isacéxa. 3 Isquin ca sindncéxa: Nun
cananuna nucén chaitiocé quia bana a tani usabi 'icé 'ixun Nucén Papa Diosan iscéx upi
'iti sindnquin nun mécén upfira upiti méchucaxunma pan piman, 4 anua fiu marutinuax
uxun cananuna nashixunma piman. Nun chaitiocécaman 'dsabi oquin cananuna nun
mané xampa, nun 'é fiuté, nun mané futé, a 'imainun nun 'uxtiribi chucaian. Usonan
cananuna fiu rairiribi nun chaitiocécaman 'asabi oquin 'ain. 5 Usaquin sindnquin ca
fariseo unibu 'imainun an Moisésnén cuénéo bana 'unancé unicaman Jesus cacéxa:

—;Uisacasquin cara min 'unanmicé unicaman nucén chaitiocécama quia bana tan-
imin? Ca méchucaxunmashi piia.

6 Cacéxun ca Jesusan ésaquin atu cacéxa:

—Mitstixmi cémé 'icé mitsu fiuiquian Isafasnén cuénéo bana ca ésai quia:

Fné unicaman ca ain cuébitanshi 'é rabia, 'ixunbi ca ain nuitu méu 'é sinanima. 7 Nucén
Papa Diosan bana isa quixun ca uninbi fiuicé banaishi unicama fiuixunia. Usa

'ixun ca fancdbi 'é rabia.
[safasnén cuénéo bana quicésabi oi camina mitsux 'in. 8 Mitsun camina Nucén Papa
Diosan bana quicésabi oquin 'ati a énquin mitsun chaitiocécaman sinan bana a tanquin
axa quicésabi oquin 'ain, méchucanan fiuté chucati, acama.

9 Usai quiquin ca Jesusan ésaquinribi atu cacéxa:

—Mitsun chaitiocécaman fiuia banaishi cuati cupi camina Nucén Papa Diosan bana
énquin a sinaniman. 10 Moisés ca quiacéxa: “Min papa, min titan cacéxun ca ain
bana cuat” quianan ca “an ain papa ain tita 'atimaquin fiuicé uni, a camina asérabi
bamamiti 'ain”. 11 Usa 'ainbi camina mitsux ésa quin: Unin ca ain papa, ain tita cati
'icén, fiu mi 'indnti 'ixunbi cana mi 'inaniman, ca Corban 'icén, ca Nucén Papa Dios
'inanti 'icén, Nucén Papa Dios usai quid 'ainmabi. 12 Usai qui camina mitsux quin:
Usai quicé unfan ain papa, ain tita 'aquinima 'ianan fiu 'indntima ca asabi 'icé quiax.
13 Usa 'ixun camina mitstixmi quicé bana ashi 'undanmianan mitsun chaitiocécama 'idishi
'undnmiquin unicama Nucén Papa Dios axa quid bana énun quixun sindnmin. Usaribi
oquin camina 'itsa fiu 'unanmiquin unicama Nucén Papa Dios quia bana énun quixun
sinanmin.

Usaquin ca Jesusan fariseo unicama 'imainun an Moisésnén cuénéo bana 'undncé
unicama cacéxa.

14 Catancéxun ca ésaquinribi Jesusan cuénxun unicama cacéxa:

—Camaxunbi ca 'én bana fiuimainun upf oquin cuat. 15 An fiu ain cuébitan picé cupf
ca Nucén Papa Diosan uni upima isima. Ama. Ain nuitu 'atima 'ixun 'atima fiu 'anan
'atimati banacé, a cupi ca Nucén Papa Diosan uni upima isia. 16 An ain pabitan éné bana
cuacé unin ca ain nuitunénbi sindnquin cuati 'icén.

17 Esaquin catancéxun unicama ébiani cuanxa afn 'icénu atsincé ca ain 'undnmicé
unicaman Jesus fiucaquin cacéxa:

—Unfan picé fiu fiui quicé bana ax cara uisai quicé 'icé ca nu fuixun.

18-19 Cacéxun ca Jesusan cacéxa:

—;Mitstnribi caramina 'én cacéxun 'én bana cuatiman? Piti, ax ca unin nuitunu
atsinima. Picéx ca ain pucunuishi atsintancéx amiribishi chiquitia. ;Usa cat? Usa 'ain
ca Nucén Papa Diosan ain cuébitan fiu picé a cupi uni upima isima.

Esai qui ca Jests, camabi fiu ca piti asdbi 'icé, quiacéxa. 2° Catancéxun ca Jesusan
ésaquinribi cacéxa:

—Ain nuitunén 'atimaquin sindnquian fiu 'acé cupishi ca Nucén Papa Diosan uni
upima isia. 2! Afn nuitu méu ca unin 'atima fiu 'ati sinania, xanu cuaioti, uni itsin fiu
mécamati, uni 'ati, ain xanuma 'ainbi xanubé 'iti, 22 uni itsin fiu cuéénti, 'atima nuitufiu

'iti, uni pardnti, 'atima 'icébi ténéquinma fiu 'ati, nutsiti céméquin uni fiuiti, rabiti,
nuitufiuma 'iti, acama. 23 Ain nuitunén sindnquian a fiucama 'acé unicamax ca Nucén
Papa Diosan iscéx upima 'icén.

Usaquin ca Jesusan unicama cacéxa.

Judiosma xanu Jesusmi cataméa
(Mt 15.21-28)

24 Anuax cuanx ca Jesus anua Tiro 'imainun Sidén 'icé menu bébacéxa. Bébatancéx
ca, 'éx cana énu 'ai quixunma unin 'unania quixun sinani achtiishi xubunu atsfancéxa.
Usaquian sinaniabi ca unicaman 'undncéxa. 2° Usa 'ain ca —anu ca —quixun cuabétsini
Alunshin 'atimafiu xanu tuacén titax uax Jesus tandin rantin puruni tsébuacéxa. 26 A
xanux ca judiosma, Sirofenicia menu 'icé 'iacéxa. Usa 'ixun ca ain tudnua isa fiunshin
'atima chiquinun quixun Jests cacéxa. 27 Cacéxunbi ca —judios unicama pain 'aquini
cana uacén —quixun sindnquin Jesusan ésaquin cacéxa:

—Tud xura pimiti bixunbi camun pimiti ca 'aisama 'icén. Tud xuratsucun pain ca piti
'icén.

28 Cacéxun ca a xanun cacéxa:

—Usa ca. Usa 'ainbi ca cuénan témuxun tud xuan réupatia piti sani camunan piia.

29 Cacéxun ca Jesusan cacéxa:

—Upiti camina quian. Usa 'ain ca min tudnuax fiunshin 'atima chiquiaxa, camina

cuanti 'ain.
30 Cacéx cuanx ain xubunu bébaquin ca ain tuad anuaxa fiunshin 'atima chiquicé 'ain,

anua 'uxcénu, méni sinan 'aish, racdcé méracéxa.

Pabé 'aish banafiuma uni Jesusan péxciia

31 Usaquiani anua Tiro éma 'icé menuax cuanx ca Jests Sidén éma 'imainun Decapolis
cacé me aribi réxcébiani, paradmpapa Galileanu cuantécéancéxa. 32 Cuania bébacébétan
ca pabé 'aish banaibi upitiira banacéma uni béxun unicaman Jesds ain mécénan isa
raménun quixun cacéxa. 33 Cacéxun ca Jesusan unicama 'uri amo nitsinaxun ain pabinu,
afn mécén rébu atsinmianan tushuquixun cufiunan ain mécén rébu chabdxun, ain ana
mééacéxa. 34 Usoquin mééi mandmi bésuquin isi munuma uinquin ca cacéxa:

—“Efata”. Efata quicé ax ca —ca asdbi 'it —qui quicé 'icén.

35 Usocéxuinshi pabé 'ixunbi bana cuanan ca upitiira banacéma 'aishbi upiti ba-
nacéxa. 36 Usoquin a uni péxcutancéxun ca Jesusan anu 'icé unicama uinu 'icé unibi
fiuixunxunma 'anun quixun cacéxa. Usaquin cacéxunbi ca fiuiacéxa. Nuia asérabi
fluixunxunma 'anun Jesusan catécéncéxunbi ca a unicaman usai ca a uni péxciaxa
quixun fuiaraishiacéxa. 37 Nuiquian chanioia cuati ca unicamax ratuti quiacéxa:

—Camabi fiu ca an upi oquin 'aia, pabé uninbi ca an péxcucéxun cuatia, banaitluma
unixbi ca an péxcucéx banaia.

8

Jesusan cuatro mil uni pdn pimia
(Mt 15.32-39)
1Usa 'ain ca 'itsa unixa timécamé'éocé 'ain a piti 'aima 'ain, Jesusan ain 'undnmicé
unicama cuénxun cacéxa: 2 —Ené unicamax ca énu, rabé 'imainun achdshi nété 'ébé
'icén. Usa 'aish ca a atun piti fiufiuma 'icén. Usa 'ain cana 'én atu 'itsaira nuibaquin
'aquinsa tanin. 3 'En fiu naracamixunma atun xubunu xucéxbi ca cuanibi bainuax

béénanti 'icén, rairinéx ca 'uracéox uaxa.
4 Cacéxun ca ain 'undnmicé unicaman cacéxa:
—Enéx ca anu uni 'icéma me 'icén. ;Uisaxun caranuna éné unicama pimiti 'ain?

> Cacéxuan Jesusan —;uiti panfiu caramina 'ain? —quixun flucdcéxun ca ain 'unan-
micé unicaman —énu ca mécén achiishi 'imainun rabé 'icé —quixun cacéxa. ¢ Cacéxun
caJesusan timécamé'éocé uni menu tsébunun quixun cacéxa. Usoxun ca pancama bixun
Nucén Papa Dios —asabi ca —catancéxun tucapaxun pan, ain 'undnmicé unicama, an
unicama méticanun quixun 'inancéxa. 'Indncéxun ca atuan pinun anu 'icé unicama

'indncéxa. 7 Usotancéxun ca tsatsa 'itsamararibi bixun Jesusan Nucén Papa Dios —
asabi ca —catancéxun aribi ain 'undnmicé unicama, an unicama méticanun quixun
'indncéxa. 8 Usoquian 'indncéx céndtisa 'aishbi ca a piti céfitama 'icén, a unicaman
puchaquin picéxbi. Camaxbia puchdcébétan ca Jesusan 'undnmicé unicaman mécén
achtshi 'imainun rabé caqui budcaquin piti téxécé biacéxa. ° An picé unicamax ca
'itsaira 'aish cuatro mil unisa 'iacéxa. Usoquin pimitancéxun ca Jesusan a unicama —
cuanmainun ca cuan —quixun cacéxa. 10 Cabiani ca Jestsbé ain 'undnmicé unicama
mané nuntinu 'iruquiani cuanx Dalmanuta cacé me, anu cuancéxa.

Fariseo unicaman uni itsian 'acéma fiu 'anun quixun Jesus ca
(Mt 16.1-4; Lc 12.54-56)

11 Cuanxa bébacébé ricuatsinxun ca fariseo unicaman abé cuébicdnanquin, Nucén
Papa Diosan cushin caraisa fiu 'aia iscatsi quixun, Jesusan ain sinanénbi isa unian iscéma
fiu nainua 'anun quixun cacéxa. 12 Cacéxun ca munuma uinquin cacéxa:

—; Uisa cupi caramina énu bucucé unicama, mitsun Nucén Papa Diosan cushin carana
flu 'ai iscatsi quixun, fiu itsi 'anun quixun 'é cain? Asérabi cana mitsu cain, 'émi
fucdcéxunbi cana 'aiman.

13 Usaquin caxun ca atu ébiani mané nuntinu 'iruquiani pardmpapa 'ucé manan
cuanceéxa.

Fariseo unicaman bana cuatima bana
(Mt 16.5-12)

14 'Ucé manan cuanquin ca Jesusan 'undnmicé unicaman piti iu manubiancéxa,
manuanan ca pan achushiratsushi budncéxa. 15 Usa 'ain ca Jesusan ain 'undnmicé
unicama ésaquin 'éséacéxa:

—Fariseo unibu 'imainun Herodesmi sindncé judios unicamaxa anun pan chamiti fiusa
'icésa usaribi 'itin rabanan camina bértiancati 'ain.

16 Cacéx ca atuxbi canancéxa:

—Nunu pan bécéma cupi ca nu usaquin caia.

17 Canania 'unanquin ca Jesusan cacéxa:

—;Uisa cupi caramina mitsux, pdn cananuna bécéma 'ai quiax cananin? ;'En fiu 'aia
isunbi caramina ui carana 'éx 'ai quixun 'unaniman, upi oquin caramina cuatiman?
18 ; Béruiiuxunbi caramina isiman? ; Anun cuati pabifiuxunbi caramina mitsun nuitunén
sindnquin up{ oquin cuatiman? 19 ;'En mécén achushi pan tucapaxun pimicéxun piquian
cinco mil unin téxéocé caina uiti caqui budcaquin padn bia quixun sindnquinma caina
manuan?

Usaquian Jesusan cacéxun ca ain 'unanmicé unicaman cacéxa:

—Mécén rabé 'imainun rabé caqui budcaquin cananuna bian.

20 Cacéxun ca Jesusan cacéxa:

—;'En mécén achtshi 'imainun rabé pan tucapaxun pimicéxun piquian cuatro mil
unin téxéocé caina uiti caqui budcaquin pan bian?

Cacéxun ca cacéxa: )

—Mécén achushi 'imainun rabé caqui budcaquin cananuna bian.

21 Cacéxun ca Jesusan cacéxa:

—;Usoquin 'én 'aia isunbi caramina ui carana 'éx 'ai quixun 'unaniman?

Béxuriu unia Jesusan Betsaidanuxun bépéxciia

22 Usaquin cabiani cuanx ca Betsaida cacé émanu Jesus bébacéxa. Bébacébétan ca
uni rafrinén béxufu uni achdshi anu béquin a isa raménun quixun caquin bénéacéxa.
23 Usocéxun ca Jesusan béxufiu uni méinbianquin éma 'uri buanxun, anuxun tushu-
caquin cufiunan bépachiquin ain mécénan raméquin —;caramina fiu isin? —quixun
flucaquin cacéxa. 24 Cacéx bépéquiquin ca cacéxa:

—Cana isin, i sétécésa 'aish ca uni chaninabatia.

25 Cacéxun ca amiribishi Jesusan ain mécénan bémétécéancéxa. Usocéx bépéquiquin
ca upi oquin isacéxa. 26 Usaquin 'atancéxun ain xubunu xuquin ca Jesusan cacéxa:

—Betsaida émanu camina cuantima 'ain, uibimi catima cupi.

—Jestis ca Cristo 'icé —quidxa Pedro quid bana
(Mt 16.13-20; Lc 9.18-21)
27 Usobiani ca Jesus afn 'unanmicé unicama buani Cesarea de Filipo cacé éma a 'urama

'icé émacamanu cuancéxa. Bain cuanquin ca Jesusan ain 'unanmicé unicama fiucaquin
ésoquin cacéxa:

—¢ Ui caraisana 'éx 'ai quiax cara unicama quin?

28 Cacéxun ca ain 'unanmicé unicaman cacéxa: Rairinéx ca quia, mix isamina Juan, an
uni nashimicé, a 'ain. Rairinéx ca quia, mix isamina Elfas a 'ain. Rairinéxribi ca quia, mix
isamina an Nucén Papa Dios quicé bana unicama fiuixuan uni itsi, a 'iti 'ain.

29 Cacéxun ca Jesusan ain 'undnmicé unicama cacéxa:

—/Atlxa usai quimainun caramina mitsux '€x caraisana ui 'ai quiax quin?

Quia ca Pedronén cacéxa:

—Mix camina Cristo, axa utinu nun caincé, a 'ain.

30 Esaquian Pedronén cacéxun ca Jesusan uibi Pedro quicé bana fiuixunxunma 'anun
quixun ain 'unanmicé unicama cacéxa.

—'Ex cana unin 'acéx bamati 'ai —quidxa Jestis quid bana
(Mt 16.21-28; Lc 9.22-27)
31Esaquin catancéxun ca ain bamati fiuiquin Jesusan ain 'undnmicé unicama ésaquin
cacéxa:
—Uni 'inux Nucén Papa Diosnuax ud, 'éx cana 'atimocé 'iti 'ain. 'Imainun ca
caniacécécamabé judios sacerdotenén cushicama 'imainun an Moisésnén cuénéo bana
'undncé unicamax én bana cuaisama tani 'émi nishti 'icén. 'Emi nishquin ca 'é uni

itsi 'amiti 'icén. Usaquian 'é 'acéx bamatancéx cana rabé 'imainun achtshi nété 'icébé
baisquiti 'ain.

32 Atdan upi oquin cuaisabi oquin fiuixunquin ca Jesusan usaquin cacéxa. Usaria quia
oquin ca Pedronén Jests amo nitsinaxun —usari camina quitima 'ai —quixun fiu caquin
cacéxa. 33 Cacéx cuainacéquin ain 'undnmicé unicama isquin ca Jesusan Pedro fiu caquin
cacéxa:

—Min camina fiunshin 'atimanén 'apu, Satands, an sindncésa oquin sinanin. Usaquin
sindnxunma ca 'at. 'En Papa Dios cuééncésabi oi 'laxma 'éx 'inun quixun sindnquin
camina unin sindncésa oquinshi sinanin.

34 Catancéxun ca anu 'icé unicamacéfiun afn 'undnmicé unicamaribi cuénxun Jesusan
cacéxa:

—Uix cara 'én uni 'iisa tania an ca a 'ai bamanuxunbi 'émi cataméti quicé bana
énquinma 'ati 'icén. 35 Uin cara ain cuééncésa oquin 'ai, éné néténu upitax tsotishi
sinania, ax ca Nucén Papa Diosnan 'itima 'icén. Usa 'ainbi ca uinu 'icé unin cara éné
néténushi upitax tséti sindnquinma uisai cara 'iquinbi 'émi cataméquin 'éx quicésabi
oquin 'aia, ax Nucén Papa Diosnan 'aish ain néténu abé 'iti 'icén. 36 Unix ca éné néténuax
'itsaira Aufiu 'iti 'icén, 'aishbi ca Nucén Papa Diosmi sindncéma 'aish abé upima 'ianan
afn néténu abé 'itima 'icén. Usa 'ain ca axa bamacébé ain fiucama ax fiancabia bicé
'icén. 37 ;Nucén Papa Diosbé bamatimoi tsénuxun cara unin afiu fiun cupioti 'ic? Anun
cupfioti fiu ca 'aima 'icén. 38 Ui unix cara 'énan 'icébia axa 'émi sindncéma unin 'usanti
sinani 'énan 'itimi rabfanan 'én bana quicésai 'itimi rabinia, a unixa 'énan 'itimi cana
'éxribi rabinti 'ain, uni 'inux anuax ud 'aish cuantancéx 'én Papa Diosbé 'Apu 'itancéx
afn angelcamabé utécéni.

9
1Jesusan ca ésaquinribi cacéxa:
—Asérabi cana mitsu cain, axa énu 'ébé 'icé uni rairinén ca bamacéma pain 'ixun, 'émi
catamétia ainan 'imicéxun, Nucén Papa Dios ca asérabi atun cushi 'icé quixun isti 'icén.
Nucén Papa Diosan cushinbi ca usai 'iti 'icén.

Axbia Jesus bétsia
(Mt 17.1-13; Lc 9.28-36)

2 Usaquin ain 'undnmicé unicama catancéx ca mécén achushi 'imainun achishi nété
'icébé ain 'undnmicé uni rairi ébiani, Pedrocéfiun Jacobo 'imainun Juan, acamaishi
buani Jestis matdnu cuancéxa. Anu cuantancéx ca acaman ismainunbi Jesus bétsiacéxa.
3 Bétsicébé ca ain chupa uxuira 'aish chabachabaquicésa 'iacéxa. Usa 'aish ca éné menu
'icé uninbia chupa chacaquinbi uxuocésamaira 'aish uxuira 'iacéxa. 4 Usa 'icé isanan ca
Moisésbéa Elias chiquiracétiJestsbé banaia isacéxa. 5-¢ Usai banaia isi 'aisamairai racuéti
—uisai carana quiti 'ai —quiax sindncasmaquin ca Pedronén Jesus cacéxa:

—Nuxnu énu 'icé ca asabiira 'icén. ;Uisa cara rabé 'imainun achdshi xubura mi 'axunti

'iti 'ic? Minan achushi 'imainun Moisésnan achushi 'imainun Eliasnanribi achushi
cananuna 'ati 'ain.

7 Usaquian Pedronén cacébétainshia cuinan atu tupeoncéxun ca Pedro, Jacobo, Juan,
acaman cum méuciiaxa ésai banala cuacéxa:

—Enéx ca 'éx amiira sindncé, 'én bacé béchicé ' icén. Ain bana ca cuacan.

8 Quia cuati cuainacéquin amociia iscéxbi ca uibi 'aima 'imainun Jesuséshi anu 'iacéxa.

9 Usaquiani matanuax cuanquin ca Jesusan atu cacéxa:

—Mitstinmi iscé éné fiucama camina uinu 'icé unibi Auixuntima 'ain. Uni 'inux Nucén
Papa Diosnuax ud, 'éx bamatancéx bafsquicébétan cuni camina éné fiucama unicama
fuixunti 'ain.

10 Usaquian Jesusan cacésabi oquin a fiucama ui unibi fiuixunimabi ca atixbi cuni
canani quiacéxa:

—;Uisai quicé cara, bamatancéx cana 'éx bafsquiti 'ai, quicé ax 'ic? 1! Esai canan-
tancéxun ca Jesus iucaquin cacéxa:

—;Mixmi asérabi Cristo 'ainbi cara uisacatsi an Moisésnén cuénéo bana 'unancé
unicamax, Elfas pain ca uti 'icé quin?

12 Cacéxun ca Jesusan cacéxa:

—Elias ax pain ca uti 'icé quicé bana ax ca asérabi 'icén. Uxun ca unicama Nucén Papa
Diosmia sindnun sindnmiti 'icén, usai quicé bana ca asérabi 'icén. ;Usa 'ainbi cara axa
Nucén Papa Diosnuax uni 'inux ud a fiuicé bana uisai quin? Ca quia, ax ca unin bétsi bétsi
océx témérati 'icén. 13 Elfas ax pain ca uti 'icé quicé banax asérabi 'ainbi cana mitsu cain,
Elfas pain ca uaxa. Ucébi ca judios unicaman attixa cuééncésa oquinshi a 'atimoxa, a fiui
Nucén Papa Diosan bana cuénéo quicésabi oquin ca 'acanxa.

Nunshin 'atimariu tud Jesusan péciia
(Mt 17.14-21; Lc 9.37-43)

14 Afn uni rabé 'imainun achushlbe matanuax anua ain 'undnmicé uni rairi 'icé anu
cuanquinbi ca Jesusan isacéxa 'aisamaira unfan afn 'undnmicé unicama rafri nébétsio-
raxun, an Moisésnén cuénéo bana 'unancé unicamabétan atubé cuébicandnquin atu
cananquinia. 1> Usai cuébicananquinbi Jesus aia isi camaxbi ratuti abaquiani riquianxun
ca —;Caina ain? —quixun cacéxa. 1° Cacéxun ca cacéxa:

—Cana ain. jAfiu fiui caramina atubé cuébicanancanin?

17 Cacéxun ca anu 'icé uni achushinén Jesus cacéxa:

—'En béchicé cana minu béan. Nunshin 'atimanén 'imicéx ca banafiuma 'icén.
18 Uinuxun cara fiunshin 'atimanén 'imia anuax ca menu nipacétia. Usai 'i ain cufiun
bacux béi cuétséquiquin ca afn xéta fiéréxcaia, afn namixbi ca niméti bérérui saquiquia.
Usa 'ain cana min 'undnmicé unicama 'éa chiquinxunun can, cacéxunbi ca 'acasmaxa.

19 Quia cuaquin ca Jesusan anu 'icé unicama cacéxa:

—Mitsun camina Nucén Papa Dios ax ca asérabi cushi 'icé quixun sinaniman. ;Mit-
sixmi 'émi cataménun carana uiti nétén mitsu 'unanmiti 'ain? ;Uitishi oi carana 'éx
mitsu cupf masé nuituti 'ain? 'E ca a tud béxun.

20 Cacéxuan bécébétan Jesus isquin ca fiunshin 'atimanén a tud ain nami
nim'émiquin bérérumiquin menu nipacémiacéxa. Usocéx ca afn cufiun bacux béi
menu taramécéacéxa. 21 Usafa 'ia isquin ca Jesusan a tuacén papa fiucacéxa:

—; Uiti barin cara éné tud ésai 'in?

Cacéxun ca cacéxa:

—Xuratsu 'afshbi ca usai 'facéxa. 22 Usa 'icé ca fiunshin 'atimanén bamamicatsi quixun
'itsa oquin tsinu 'irumianan bacanuribi nipacémia. Usa 'ain camina min 'aisa 'icé nu a
péxcuxunti 'ain.

23 Cacéxun ca Jesusan cacéxa:

—Minmi '€, ca 'axunti 'icé quixun sindncébétan cana 'ati 'ain. An 'émi cataméquin,
'én cana asérabi 'axunti 'ai quixun sindncé uni a cana uisa fiu cara abi 'axunti 'ain.

24 Cacéxun ca munuma banaquin a tuacén papan cacéxa:

—Min camina camabi fiu 'ati 'ai quixun cana 'unanin. Usa 'ainbi camina, upi oquinra
'unanun 'é 'aquinti 'ain.

25 Esoquian cacébéa 'itsa uni anu timétia isquin ca Jesusan fiunshin 'atima cacéxa:

—Nunshin 'atima, an uni banafiuma 'imianan pabé 'imicé, mi cana cain, éné tudnuax
ca ashiti chiquit. Chiquitancéx camina amiribishi anu utécéntima 'ain.

26 Cacéx ca fiunshin 'atima munuma cuéncéni amiribishi a tu afin nami nimémiquin
bérérumi bamacésa 'itdnun nipacémi chiquiacéxa. Usocéxa racdcé isi ca —ca bamaxa
—quicancéxa. 27 Quia raticancébétanbi Jesusan ain mécénan méinquin birucéx ca a tua
niruacéxa. 28 Usoquin 'abiania xubunu atsincé ca ain 'undnmicé unicaman Jests cacéxa:

—; Uisa cupf caranuna nun a tuanu 'icé fiunshin 'atima chiquincasman?

29 Usaquian cacéxun ca cacéxa:

—Nucén Papa Dios pain pima samdaquin fiucdquin cuni ca unin ésa fiunshin 'atima
chiquinti 'icén.

Jestisan —'éx cana unin 'acéx bamati 'ai —quixun catécéan bana
(Mt 17.22-23; Lc 9.43-45)

30 Anuax cuanx, Galilea menu 'icé bain cuanquin ca Jesusan ax cuaniama unin
'unania quixun atuishi ain bana fiuixunti cupf ain 'undnmicé unicama 'unanquibiancéxa.
31'Undnquibianquin ca acamaishi budnquin ésaquin cacéxa:

—Uni 'inux Nucén Papa Diosnuax ud 'é ca unin, an rairi uni 'aminun uni 'inanti 'icén.
'Tnancéxun bixun ca 'é 'ati 'icén. 'Acéx bamatancéx cana rabé 'imainun achtshi nété
'icébé baisquinuxun 'ain.

32 Usafa quiabi ca atun cuama 'icén. Cuatimabi ca upi oquian fiuixunun Jesus catimi
racuéacéxa.

Uix cara bétsi unicamasamaira 'icé quicé bana
(Mt 18.1-5; Lc 9.46-48)
33 Capernaim émanu bébatancéx anua 'iti xubunu atsintancéxun ca Jesusan ain
'unanmicé unicama cacéxa:
—;Afu fiui caramina bainuax cuébicananpunin?
34 Cacéxunbi ca bain cuani —uinu 'icé nucama achushinéxira cara nubé sénénma 'icé
—quiax atixbi fiucacandnpuni rabinquin cdma 'icén. 35 Usa 'ain ca tsébuxun Jesusan ain

'undnmicé unicama cuénxun cacéxa:
—Uix cara ain cushi uni 'iisa tania an ca cha 'iti sindnquinma, camabi uni upitaxa

bucunun fiu mééquinquin 'aquinti 'icén.
36 Usai quiquin ca Jesusan tud achushi bixun atu nébétsi nitsinxun 'ictiquin atu cacéxa:
37 Uicaman cara 'émi sindnquin éné tudsaribi 'icéa —fiuumara ca —quixun unin sindncé
uni a 'aquinsa 'icé nuibaquin 'aquinia, an ca 'éribi 'aquinia. Usaquin 'aquinquin ca
'éishima, an '€ xu4, aribi 'aquinia.
An nu fiuicéma uni, ax ca nubé upt 'icé quicé bana
(Lc 9.49-50; Mt 10.42)
38 Quia ca ain 'unanmicé uni, Juan, an Jesus cacéxa:
—Nun cananuna uni achiishinéan, Jesds ca éné uninuaxmi chiquiti cuéénia quixun
caquinshi fiunshin 'atima uninua chiquinia isan. Isquin cananuna axa nubé nicéma "icé,
usoquin 'axunma 'anun can.



Marcos 9:39 152 Marcos 10:11

39 Cacéxun ca Jesusan cacéxa:

—Usoquin 'axunma 'anun camina catima 'ain. Uin cara 'én cushin uni itsfan 'acéma
fiu 'ati 'icé ax ca 'atancéx 'é fiui 'atimati banatima 'icén. 40 Axa nu fiui quicéma uni ax ca
nubé upi 'icén. 4! Asérabi cana 'én mitsu cain, uinu 'icé unin cara, Cristonan camina 'ai
quixun sindnquin 'umpax mitsu 'inania, an ca ain cupf biti 'icén.

'Uchati rabanan bérvanracati bana
(Mt 18.6-9; Lc 17.1-2)

42 Esaquinribi ca Jesusan cacéxa:

—An uni 'imainun tud 'émia sinanti énun quixun 'atima fiu 'amiquin 'uchamicé unix
ca afn 'ucha chaira 'icén. Usa 'aish ca ain 'ucha cupibi 'aisamaira oquin casticancé iti
'icén. A unix ca anun fiu rénti maxax ami tétécérécatancéxun parumpapa nébétsi nicéxa
uni nanécésamaira oi 'atimaira océ 'iti 'icén. 43 Min mécén anun 'aisama fiu 'ati cuééncé
'ixun camina ashiquin manuquin énti 'ain. Usoquin 'ai camina min mécén téaxun nicésa
'iti 'ain. Mix mécén rabéiu 'aishmi bénamétima mané tsinu anuax témérai cuantima
cupimi min mécén téaxun niti ca asabi 'icén. %4 Anuax ca an nami picé xénacama
bamaima, mané tsi axribi ca uisa néténbi bénamétima. 45 Min taé anun 'aisama fiu 'ati
cuééncé 'ixun camina ashiquin manuquin énti 'ain. Usoquin 'ai camina min taé téaxun
nicésa 'iti 'ain. Mix taé rabéfiu 'aishmi mané tsinu anuax témérai cuantima cupfmi min
taé téaxun niti ca asdbi 'icén. 46 Anuax ca an nami picé xénacama bamaima, mané tsi
axribi ca uisa néténbi bénamétima. 47 Min béru anun fiu isi 'atima fiu 'ati cuééncé 'ixun
camina ashiquin manuquin énti 'ain. Usoquin 'ai camina min béru achushi échixun
nicésa 'iti 'ain. Mix béru rabéfiu 'afshmi mané tsinu anuax témérai cuantima cupfmi min
béru achtshi échixun niti ca asdbi 'icén. 48 Anuax ca an nami picé xénacama bamaima,
mané tsi axribi ca uisa néténbi bénamétima. 4% Nucén Papa Diosan usoquin 'acéxa upi
isnun ca judios unicaman 'aracacé fiuina xaronuxun tashiancéxa. Usaribi 'icéa Nucén
Papa Diosan nu upf{ isnun cananuna nuxribi upfshi 'iti 'ain. 50 Esa ca. Tashix ca asdbi

'icén. Asdbi 'aishbia ain muca nététia camina uisaxunbi amiribishi mucotécéntima 'ain.
Mitsuxbi ca tashisa 'it. Bétsibé nishananima ca nuibanani bucucan.

10

Unixa ain xanubé énandntima
(Mt 19.1-12; Lc 16.18)

1 Capernaimnuax cuanx ca Jesus Judea me, Jorddn cacé baca 'ucé manan, Perea
cacé, bébacéxa. Usaxun ca anua 'aisamaira uni timétécénia an 'acésabi oquin bana
finixuancéxa. 2 Usa 'ain ca fariseo unibunén anu timéxun Jests uisai caraisa quia ami
mananuxun cuacatsi quixun fiucdquin cacéxa:

—;Unin afn xanu énti cara asabi 'ic?

3 Cacéxun ca Jesusan cacéxa:

—¢Uisaimi mitsux 'inun cara Moisés quiacéx?

4 Cacéx ca quiacéxa:

—Moisésnéan cuénéo banax ca ésai quin, “énquin ca unin —éné xanu ca béri 'én
xanuma 'icé —quixun quirica 'atancéxun 'indnquin ain xanu énti 'icé” quiax.

5 Cacéxun ca Jesusan cacéxa:

—Judios unicamaxa mitsusaribi masaquin sindncé 'ain ca Moisésnén usai quiquin a
bana cuénéocéxa. ¢ Usa 'ainbi ca camabi fiu unioquin Nucén Papa Diosan bébu 'imainun
xanu uniocéxa. 7 Usoquin unio 'ixun ca unin ain xanu biquin ain titacéfiun ain papa
éni, afn xanubé énananquinma 'iquinti 'icén. 8 Usa 'ain ca uni ain xanubé rabé 'afshbi
achushisa 'icén. ° Usafa achtshishi 'inlan Nucén Papa Diosan 'imia 'aish ca uni ain
xanubé énanantima 'icén, uni itsinribi ca énananmitima 'icén.

10Usaquian cacé ca xubunuxun ain 'unanmicé unicaman amiribishi unin cara ain xanu
énti 'icé quixun fiucdtécéancéxa. 11 Nucdcéxun ca Jesusan cacéxa:

—Afin xanu énxuan an xanu itsi bicé uni ax ca a éncé xanumi 'uchaia, ain xanuma 'ainbi
xanu itsibé 'ia 'icésaribiti. 12 Usaribiti ca xanuxribi, ain béné énxun uni itsi bitsi 'uchaia,
axa ain béné 'aimabi bétsi unibé 'i 'icésaribiti.

Tudcama Jesusan Nucén Papa Dios fiucdxuan
(Mt 19.13-15; Lc 18.15-17)

13 Usa 'ain ca ainsa sindnxunquin nuibaquin raménun quixun tud xuracama Jestusnu
bécancéxa. Béiabi ca ain 'undnmicé unicaman an bécécama fiu caquin cacéxa:

—Enu tud xurdcama béxunma ca budntan —quixun.

14 Usaquian caia isi nishquin ca Jesusan cacéxa:

—Cuantdnun caxunma ca tud xuracama 'énua unun én. 'Emi catamétia Nucén Papa
Diosan ainan 'imicé unicamax ca éné tud xuracamasaribi 'icén. 1> Asérabi cana 'én mitsu
cain, uix cara tud xuratsua an bérdancé unimi catamécésa usaribiti 'émi catamécéma
'icé ax ca Nucén Papa Diosnan 'itima 'icén.

16 Usaquin caquin ca tudcama 'iciquin biquin raméquin Nucén Papa Dios fiucdxu-
ancéxa.

Nufiuira bénd uni fiuicé bana
(Mt 19.16-30; Lc 18.18-30)

17 Bafan Jests cuancébébi ca achtshi uni abdcuatsini uacéxa. Ai rantin puruni
tsébuquin ca fiucdquin cacéxa:

—Mix camina asérabi upf uni 'ain. Usa 'ixun camina 'é fiuixunti 'ain, ;'éx nététimoi
Nucén Papa Diosan néténu abé 'inuxun carana afiu 'ati 'ain?

18 Cacéxun ca Jesusan cacéxa:

—;Uisati caramina 'éx isana upi 'ai quixun 'é cain? Uinu 'icé unixbi ca upima 'icén.
Nucén Papa Diosaxéshi ca upf 'icén. 1° Uisai cara ain bana cuénéo quia quixun camina
'unanin. Ca quia: “Uni camina 'atima 'ain. Uni itsin xanubé camina 'itima 'ain. Uni itsin
flu camina mécamatima 'ain. Camina bétsi unimi céméi mandntima 'ain. Camina uni
parantima 'ain. Min papa, min titan bana camina upi oquin cuaquin tanti 'ain”.

20 Usaquian cacéxun ca unin cacéxa:

—Chamaratsu 'aishbi minmi '€ cacé banacama quicésabi oi 'id 'aish cana usabii 'in.

21 Cacéxun ca Jestsan a isquin nuibaquin cacéxa:

—Usari camina 'in. 'Ixunbi camina achushi fuishi 'acéma 'ain. Ca cuantan. Cuanxun
camina min fiucama maruquin curiqui bixun fiufituma unicama 'inanti 'ain. Usotancéx
camina fiufiushi 'iti sinanima 'émi sinani 'énan cupi bamanuxbi 'ébé cuani uti 'ain.
Usaquin 'atancéx camina Nucén Papa Diosan néténu 'ianan usaquin 'acé cupi anuax
cuééinra cuéénti 'ain.

22 Usaquian Jesusan cacéxun cuabiani ca ain fiua 'itsaira 'ain, a uni masa nuituti
uténbuax cuancéxa.

23 Usai 'icébétan ca Jesusan flachaquin isquin ain 'undnmicé unicama cacéxa:

—'Aisamaira fiufiu unix ca ainan 'iti 'afshbi fiuniu 'itishi sinani Nucén Papa Diosnan
'itima "icén.

24 Usai quicébéa ratutiabi ca ain 'undnmicé unicama amiribishi catécéancéxa:

—'Aisamaira fiufiu unix ca ainan 'iti 'aishbi —fiufiu 'aish cana asabi 'ai —quixun sinani
Nucén Papa Diosnan 'itima 'icén. 25 Camello, ax ca chaira 'aish, xumuxan quini chama-
ratsu 'ain, anun atsinquiantima 'icén. A fiuina chaxa a quinin atsincasmacésamaira oi ca
'aisamaira fiufiu uni Nucén Papa Diosnan 'itima 'icén.

26 Usafa quia cuati ca ain 'undnmicé unicama, a banax ca asérabi 'icé quixun
sindncasmai canancéxa: ,

—Asérabi a bana 'ain ca ui unixbi Nucén Papa Diosnan 'inux iétima "icén.

27 Usai quia isquin ca Jesusan cacéxa:

—'Aisamaira fiufiu unfxa iétisama 'afnbi ca Nucén Papa Diosan 'acasmati fiu 'afma
'icén. Usa 'ixun ca ainshi fiufiu uniribi ainan 'inun iémiti 'icén.

28 Quia ca Pedronén Jesus cacéxa:

—Nun cananuna mibé ninuxun nun fiucama éan.
29 Cacéxun ca Jesusan ain 'unanmicé unicama cacéxa:

—Asérabi cana mitsu cain, uinu 'icé unin cara camabi unixa 'émi cataméti Nucén
Papa Diosnan 'inun 'aquinuxun ain xubu, ain xucén, ain chirabacé, ain tita, ain papa,
ain béchicé, ain naé éanxa, 30 a unix ca bérdma 'icésamairai éné néténu ain xubu, ain
xucén, ain chirabacé, ain tita, ain béchicé, ain naé a fiucamariu 'iti 'icén, bétsi unian
ami nishquin 'atimomainun. Usai 'ianan ca Nucén Papa Diosan néténu abé nététimoi 'iti
'icén. 31 Usa 'ainbi ca béria unin —cha ca a uni 'icé —quixun sindncé uni a Nucén Papa
Diosan afn nuitu 'undnquin fiuumara isti 'icén. 'Imainun ca bér{ unin iscéxa fiuuma 'icé
uni a Nucén Papa Diosan ain sinan up{ 'undnquin a unixa cha "icé isti 'icén.

Jesusan —'éx cana unin 'acéx bamati 'ai —quixun catécéan bana
(Mt 20.17-19; Lc 18.31-34)

32 Anuax cuanx bain Jerusalénu cuani ca ain 'undnmicé unicamaxa uisai cara 'iti
'icé quixun sindncasmai racuéti tsisnmainun Jests récuénquiancéxa. Récuénquiania
'itsa unin a nuibiancéxun ca Jesusan abéa cuanun ain 'undnmicé unicama mécén rabé
'imainun rabé cuénquin, usai cana 'iti 'ai quixun fiuixunquin, ésaquin cacéxa: 33 —
Mitstunbi camina isin, béri cananuna Jerusalénu cuanin. Anuxun ca uni 'inux Nucén Papa
Diosnuax ud, 'é unin 'indnti 'icén, judios sacerdotenén cushicamacéfiun an Moisésnén
cuénéo bana 'unancé unicama. 'Indncéxun ca atun —a uni ca bamati 'icé —quixun
catancéxun judiosma unicaman 'anun '€ 'indnti 'icén. 34 'Inancéxun ca 'émi cuaianan
tushucanan méétancéxun 'é 'ati 'icén. Usoquian 'acéx bamatancéx cana rabé 'imainun
achushi nété 'icébé bafsquiti 'ain.

Zebedeonén béchicé rabétan Jesus fiucd
(Mt 20.20-28)
35 Usa 'ain ca Zebedeonén béchicé rabé, Jacobo 'imainun Juan, an anu cuanxun Jesus
cacéxa:
—Nux cuééncésa oquinmi nun fiucacéxun min nu 'axunti cananuna cuéénin.
36 Cacéxun ca Jesusan cacéxa:
—;Afu fiu 'én mitsu 'axdnti caramina cuéénin?
37 Cacéxun ca cacéxa:
—Mixmi 'apu 'aish, min nété upinu tsotan, 'én xucénaxa min mécén amo tsémainun
'éx min mécén amo tséti cana cuéénin.
38 Cacéxun ca Jesusan cacéxa:

—Sindnquinmaishi camina usaquin 'é cain. ;'E 'acésaribi oquian unin mitsu bétsi bétsi
océxun caramina tanshiti 'ain? ;'Ex 'icésaribiti téméraquinbi caina tanshiti 'ain?
39 Quia ca cacéxa:

—Usaribi oquin cananuna tanshiti 'ain.
Cacéxun ca Jesusan cacéxa:

—'En 'acésaribi oquin camina bétsi bétsi océ 'ianan paéira tanti 'ain. 40 Usa 'ainbi cana
'én, mix camina 'én méqueu tsénan 'én mémiu tséti 'ai quixun ui unibi caiman. Nucén
Papa Diosan cuni ca cati 'icén, uix cara anu tséti 'icé quixun, an ménfosabi ofa 'inun.

41 Usaquian a rabétan Jesus caia cuati ca Jesusan 'undnmicé uni rafri, mécén rabé, ax
Jacobo 'imainun Juanmi nishacéxa. 42 Usaria isquin ca cuénxun Jesusan cacéxa:

—Mitsun camina 'unanin, judiosma 'apucaman ca ain unicama ax cuééncésabi oquian
téméraquinbi fiu méénun 'amia. Ain cushi unin ca ain unicama ax quicésabi oquian
'anun 'amia. 43 Usa 'ainbi camina mitsux usai 'itima 'ain. Uix cara bétsi unisama 'iisa
tania, an ca mitsixmi upitax bucunun fiu mééquin 'aquinti 'icén. 44 Uinu 'icé micamax
caramitsun cushi 'iisa tania an ca mitsixmi chudmarua upitax bucunun mitsu fiu 'axunti
'icén, 'én mitsu 'acésaribi oquin. 45 Uni itsfan fiu mééxunun cana 'éx uni 'inux Nucén
Papa Diosnuax udma 'ain. 'Ex cana unicamaxa upf{ 'ianan upitax bucuti oquin 'aquini
uacén. 'Ex 'uchafiuma 'aish bamatsianxmabi cana camabi unixa Nucén Papa Diosbé up{
'inun atun 'ucha 'énansa 'ain bamai uacén.

Jesusan béxuniu uni Bartimeo bépéxciia
(Mt 20.29-34; Lc 18.35-43)

46 Usaquiani Jericé émanu bébatancéx ca anuax ain 'undnmicé unicama 'imainun
'aisamaira uni Jesusbé cuantécéancéxa. Cuania ca béxufiu uni, Bartimeo cacé, Timeonén
béchicé, an uni curiqui fiucacé, an bai amo tséxunbi 47 —Nazaretnu 'icé Jesus ca aia —
quidxa quicania cuati cuénishquin cacéxa:

—Davitan rébinqui, Nucén 'Tbu Cristo, nuibaquin ca 'é aqum

48 Usafa quia oquln ca anu 'icé unicaman banaxma isa néténun quixun cacéxa. Cacéxbi
ca nététima ax 'icésamaira oi fiunshinrui munuma cuénishtécéni quiacéxa:

—Davitan rébinqui, Nucén 'Ibu Cristo, nuibaquin ca 'é 'aquin.

49 Usafa quia cuati niracéquin ca Jesusan —'énu unun ca cat —quixun cacéxa. Cacéxun

ca unicaman béxufiu uni cacéxa:
—Masa nuituaxma ca 'it. Mi ca cuénia, niruquiani ca anu cuantan.

50 Cacéxéshi niruquin antan mapucé chupa péxun nibiani ca Jestisnu cuancéxa.
51 Usaria aia ca Jesusan cacéxa:

—;'En mi uisoti caina cuéénin?

Cacéxun ca cacéxa:

—Isndnmi 'é bépexcuti cana cuéénin.

52 Usaquian cacéxun ca Jesusan cacéxa:

—Camina cuanti 'ain. 'En mi bépéxcuti sinani 'émi cataméti camina bépéxciian.

Usaquian cacéxéshi bépéxcuquin ca isacéxa. Bépéxcucéxun isi cuéénquiani ca Jestisbé
cuancéxa.

1. JERUSALENUXUAN JESUSAN BANA NUIXUANAN NU 'A (11-13)
11

Jerusalénu cuania unicaman Jesus rabia
(Mt 21.1-11; Lc 19.28-40; Jn 12.12-19)

1Jerusalénu cuani Betfagé 'imainun Betania éma rabé a 'urama 'ixun ca Olivos cacé

mat4 anuxun afn 'undnmicé uni rabé xuquin Jesusan cacéxa: 2 —Aminu bésucé éma
anu ca cuantan. Cuanx anu bébaxun camina burro, anua uni tsécéma pain, a anua
técérécacé mérati 'ain. Méraquin camina tububétsinquin béti 'ain. 3 Mitsinmi tubuia
isquian bétsi unin: ;Uisoti caramina tubuin? —cacéxun camina cati 'ain: Nucén 'Ibun ca
éné a budnxunun quixun nu caxa. Béribi ca bémitécénti 'icén.

4 Usaquin caxuan xucéx cuanxun ca burro, bai amo xubu xécué tandin, técérécacé
méracéxa. 5 Méraquian tubuia isquin ca anu 'icé unicaman cacéxa:

—¢Afiu caina 'ain? ;Uisati caramina burro tubuin?

6 Cacéxun ca usaquin canun quixuan Jesusan cacésabi oquin cacéxa. Cacéxun ca —ca
buantan —cacéxa. 7 Cacéxun buantancéxuan chupan catdtacaquin burro camapucébé ca
anu 'iruax tsotax Jesus Jerusalénu cuancéxa. 8 Usaia burron cuancébétan ca 'aisamaira
unin anun Jesus cuanti bainu, antian mapucé chupabi 'apémainun bétsi bétsi unin naé
réstnua i péchi chuishcaxun antian Jestis cuantinu 'apacéxa. Usobiani ca shardquiani
unicama cuancéxa. Rafrinéxa récuénmainun ca rafrinéxribi Jests caxu cuani a rabi
cuééni quicancéxa:

—Ené unix ca upfira 'icén. Nucén 'Ibu Diosan xucéx ca énéx bér{ aia. A ca camabi unin
rabiti 'icén. Nun a rabinun ca 'acan. 10 Nucén rara Davitan rébinqui, ami sinania Nucén
Papa Diosan ainan nu 'imiti, a ca énéx 'icén. Nucén Papa Dios nainu 'icé, aribi cuéénquin
rabinun ca 'acan.

11Usafa unicamax shardquiamainun cuanx ca Jesus Jerusalénu bébacéxa. Bébaxun ca
anuxun Nucén Papa Dios rabiti xubunu atsinxun, camabi fiu istancéx bari cuabtcébé
Betania émanu 'i cuancéxa. Cuancébé ca abé ain 'unanmicé unicamaxribi cuancéxa.

Jesusan higuera cacé i bimiftuma 'inun ca
(Mt 21.18-19)
12 Betanianu 'inéti Jerusalénu cuantécéni ca Jests panancéxa. 13 Pananquiani cuani
ca 'uraxun higuera nicé isbiani, bimifiu cara quixun isi cuancéxa. Cuanquin isquinbi ca

tudfiuma fancdishi 'afsha ain péchishi océxa, higueranén, tuatisama pan 'ain. 14 Usa 'icé
isquin ca Jesusan cacéxa:

—Min camina tuatécéniman. Achushira uninbi ca min tud cutécénima.
Quixuan caia ca afn 'undnmicé unicaman cuacéxa.

Anuxun Nucén Papa Dios rabiti xubunua Jesusan an fiu marucé unicama chiquian
(Mt 21.12-17; Lc 19.45-48; Jn 2.13-22)

15 Usaquiani cuanx Jerusalénu bébax anuxun Nucén Papa Dios rabiti xubunu atsinxun
ca Jesusan anuxun an Au marucé unicama chiquianan an curiqui cambioquin bicé
unicaman mesacama chashcaquin an numacuru marucé unicamaxa anu tsécé aribi
chashcacéxa, anu tséxma 'inun quixun. 16 Usonan ca uixbia fiu buani anuxun Nucén
Papa Dios rabiti xubunu atsinquianxma 'inun quixun atu cacéxa. 17 Usaquin 'aquin ca
unicama 'unanmiquin cacéxa:

—Nucén Papa Diosan bana cuénéo ca quia: “Anuxun 'é rabiti xubu ax ca anuaxa camabi
uni 'ébé banati xubu 'iti 'icén”. Usafa cuénéo bana quicé 'ainbi camina mitsun anuxun
flu maruquin uni pardnquin mécamati xubusa 'inun énuxun fiu maruin.

18 Usafa quicébé camabi unfan ain bana cuati rabanan racuéti ca judios sacerdotenén
cushicamabé an Moisésnén cuénéo bana 'undncé unicamax Jests 'acatsi quiax 'ésé-

nancéxa.
19 Usa 'ain ca nantabucébé Jesusbé ain 'undnmicé unicama Jerusalénuax cuancéxa.

Higuera chushi xanan
(Mt 21.20-22)

20 'Uxnéti pécaracébé Jerusalénu cuantécénquin ca higuera an iséncésama 'icé ain
tapunmiaxbia chushicé isacéxa. 2! Usa isquin ca Pedronén a higuera caia conxun Jests
cacéxa:

—Ca is. Minmi fiu concé higuera ca xananxa.

22 Cacéxun ca Jesusan cacéxa:

—Ax cushiira 'ixun ca Nucén Papa Diosan ax quicésabi oquin 'aia quixun sinani ca ami
catamét. 23 Asérabi cana mitsu cain, unfan —sapi ca 'atima 'icé —quixun sinanquinma
—asérabi ca Nucén Papa Diosan 'ati 'icé —quixun sindnquin, éné matd —énuax ca
parimpapanu racati cuantan —quixun cacéx ca usai 'iti 'icén. 24 Usa 'ain cana mitsu
cain, —asérabi ca Nucén Papa Diosan 'én cacéxun '€ 'axunti 'icé —quixun sinania ca an
mitsinmi fiucacésabi oquin mitsu 'axunti 'icén. 25 Unibé 'aisama 'aish Nucén Papa Dios
nainu 'icé abé banaquin camina axa mimi 'uchacé uni cupiti sindnquinma a pain manuti
'ain, usaribi oquian Nucén Papa Diosan min 'ucha térénquin manunun. 26 Usa 'afnbi ca
mitsixmi uni itsimi nishcé a manutisama tania Nucén Papa Dios nainu 'icé, an mitsun

fiu 'atima 'acé a térénxunquin manutima 'icén.

Jesusan cushi fiuicé bana
(Mt 21.23-27; Lc 20.1-8)

27 Jerusalénu cuantécéanx ca anuxun Nucén Papa Dios rabiti xubunu Jests cuan-
técéancéxa. Cuanx atsintancéxa anu 'icé isquin ca judios sacerdotenén cushicama,
'imainun an Moisésnén cuénéo bana 'undncé unicama, 'imainun ampan caniacécé
unicama anu cuanxun 28 fiucaquin Jesus cacéxa:

—;Uin banan caramina an fiu marucé unicama chiquion? ;Uin cara usoquinmi fiu
'anun mi cax?

29 Cacéxun ca Jesusan cacéxa:

—'Enribi cana mitsu bana itsi fiucatin. Nucdcéxunmi mitsun '€ fiuixuncéxun cana
'énribi mitsu cati 'ain, uin banan carana ésaquin 'ai quixun. 3° ;Uin cara Juan unicama
nashiminun cacéx? ;Nucén Papa Diosan cara cacéx? ;Unin cara usaquian 'anun cacéx?
Ca 'é fiuixun.

31 Usaquian Jesusan cacéxbi ca uisaquin caranuna cati 'ai quixun sinani fiuca-
canancéxa:

—;Uisaquin caranuna cati 'ain? Nun nu Nucén Papa Dios nainu 'icé an ca cacéxa

quixun cati 'ainbi ca usaquin nun cacéxun nu —;usa 'ain caramina uisa cupi ain bana

cuama 'ai? —quixun nu cati 'icén. 32 ;Caranuna —unian 'imicéxun ca Juanén unicama
nashimiacéxa —quixun cati 'ain? Usaquin cati 'ainbi ca camabi unin ain bana cuaquin —
Nucén Papa Diosan ca asérabi ain bana unicama fuixunun quixun Juan xuacéxa —quixun
sinania. .

Usaquin sinani ca a 'apucamax 'apuma unicamami racuéacéxa. 33 Usai canantancéxun
ca Jesus cacéxa:

—Uin xucé cara 'iacéxa quixun cananuna 'unaniman.

Cacéxun ca Jesusan cacéxa:

—Mitstinmi 'én fiucdcéxun 'é fiuixuncéxunma cana 'énribi uin banan carana ésaquin
fiu 'ai quixun mitsu caiman.

12

Bana itsi fiuicésoquin Jesusan an naé bériancé unicama fiuia
(Mt 21.33-46; Lc 20.9-19)
_ 1Banaitsi fluicésoquin ca Jesusan, a usoquin unin 'ati fiuiquin, éné banaribi 'apucama
fluixuancéxa:
—FEsa ca. Achushi unin ca afn naénu uvas 'apdxa. 'Apdxun cénétancéxun ca anuxun
uvas baca biti xaxu quinioquin naéaxa. 'Anan ca anuxun naé béruanti xuburibi
mandmiira chaioruquin 'axa. 'Atancéxun bétsi uni ain naéa bértanxunun quixun ami

ébiani ca 'ura 'icé menu 'i cuanxa. 2 Cuantancéxun ca uvas bimicébétan abéa 'icé an fiu
méémicé uni achdshi xuquin caxa:

—An naé bértiancé unicamanu cuantancéxun camina 'énan 'iti a mésua 'é béxinun mi
'indnun cati 'ain. 3 Cacéx cuanxa bébaiabi ca an naé bértiancé unicaman méétancéxun
fiufiluma cuantécéntanun xuaxa. 4 Usaquian 'an ca naé 'ibun ain fiu méémicé uni itsi

xutécéanxa. Xucéx cuanxa bébaiabi ca aribi an naé bértancé unicaman macuéxquin
bétsi bétsi oquin 'atimati banaquin fiu caxa. 5 Usocébétan amiribishi xucébi ca bétsiribi

'axa. A 'acan ca bétsi xutancé xutancéxun rairiribi xuaxa. Xutiabi ca rairi 'atimonan
rairiribi 'acanxa.
6 Usoquin afn unicama xuquinbi ca aira nuibacé ain béchicé a xucéma 'icén. Xuxun-

mabi ca —'én béchicé éné ca usaribi oquin 'aquinma upi oquin biquin ain bana cuati 'icé
—quixun sinanquin aira xuaxa. 7 Usoquin sindnquin xucéx cuanxa bébacébé ca an naé
bértiancé unicama canani quiaxa: Ain papaxa bamacébé ca ain béchicé énéx naé 'ibu 'iti

'icén. Usa 'ain cananuna nux naé 'ibu 'inuxun éné 'ati 'ain. 8 Canantancéxun 'atancéxun
ca naé 'uri racdncanxa.
9Usoquian ain béchicé 'acé cara naé 'ibun a unicama uisoti 'icé quixun cana mitsu cain.

Afnnaénu cuanxun a unicama 'atancéxun ca bétsi uni ain naéa bérdanxunun quixun cati

'icén. 19 ;Nucén Papa Diosan bana cuénéo ésai quicé, a caramina mitsun iscéma 'ain?,

An maxax xubuacé unian biquinma racdncé 'aishbi ca a maxax béri amia xubu cushicé
'icén, itd upimia xubu cushicé usaribiti. 11 Usafa 'inun ca Nucén Papa Diosan
'imiaxa. An usoquin ménfocéx ca nun nu iscéx upfira 'icén.

(Usoquian cuénéo bana a caramina mitsun iscéma 'ain?

12 An naé béruancé unicama fiuicébé ca judios 'apucama atubi fui isa quia quixun
'unani Jesusmi nishacéxa. Nishquin 'atimonuxun biisa tanquinbi —'itsa unin ca ain bana
cuatia, usa 'ain ca a unicamax numi nishti 'icé —quixun sinani atumi racuéquin Jesus
ébiani riquiancéxa.

Unian 'apu curiqui 'inan
(Mt 22.15-22; Lc 20.20-26)

13 Usaquiani cuanxun ca atun cushicaman uisai cara Jesus quiaxa quixuan atu
cacéx ami mandncatsi quixun, an Jesus céméxun fiucanun fariseo uni rairi 'imainun
Herodesnén uni rairiribi xuacéxa. 14 Xucéx cuanxun ca Jesus cacéxa:

—Cananuna 'unanin, min banax ca asérabi 'icén. Uisai cara Nucén Papa Diosan
uni 'iti 'icé quixun camina céméquinma asérabi fiuin, unfan min a bana fiuia cuati
cuééncébétanmabi. Min sindncéx ca camabi uni bétsibétan sénén 'icén. Usaquin
sindnquin camina camabi fAufiu 'imainun Aufiuma unicama 'imainun 'apuburibi uisai

cara Nucén Papa Diosan uni 'iti 'icé quixun fiuixunin. Usa 'ixun camina nu cati 'ain,
¢ Nucén Papa Dios asérabi nun cushi 'ain cara Romanu 'icé 'apu, César, a curiqui buanmiti
asabi 'ic? ;Cara asabima 'ic? ;Caranuna curiqui 'indnti 'ain? ;Caranuna 'inantima 'ain?

15 Cacéxun ca Jesusan —uisai caraisna qui quixun 'émi mananuxun cuacatsi quixun ca
'é fiucatia —quixun 'unanquin cacéxa:

—'Emi mandnuxun 'éx caraisna uisai qui cuacatsi quixun camina 'é usoquin cain. Uisa
cara isnun ca 'apu budnmiti mané curiqui achdshi '€ béxun.

16 Cacéxuan béia isquin ca Jesusan cacéxa:

—;Uin bémafian tanquin 'acé cara énéx 'ic? ;Uin ané cara cuénéocé énéx 'ic?

Cacéxun ca atun cacéxa:

—Ax ca Romanu 'icé 'apu, Césarnén bémdnan tanquin 'acé 'imainun Césarnén ané
"icén.

17Usaquin cacéxun ca Jesusan cacéxa:

—Ami mitsun 'atia César cuééncé a fiu camina 'ati 'ain, axa mitsun 'apu 'ain. 'Anan
camina ami mitsun 'atia Nucén Papa Dios cuééncé a fiu 'ati 'ain, axa mitsun Papa Dios
'ain.

Usaquian cacéxun cuati ca bétsi unin banasama ca énén bana 'icé quiax sindncasmai
raticancéxa.

Uni baisquiti fui quicé bana
(Mt 22.23-33; Lc 20.27-40)

18 Usa 'ain ca Jesusnu saduceo unicama cuancéxa. Saduceo unicaman ca —bama
'aish ca uni baisquitima 'icé —quixun sindncéxa. Usaquin sindncé 'aish anu cuanxun
ca Jesus flucdquin cacéxa: 1 —Nun 'unanun ca Moisésnén ésai quicé bana cuénéocéxa,

uni achuishinéxa béchicéfiuma 'aish bamacébétan ca ain xucénan ain casunancé xanu
bixun, ami bacé béchiti 'icén. Usoquian 'acéx ca ain béchicé ax ain xucénan béchicésa 'iti

'icén. 20 Usa 'ain cananuna mi fiucatin. Uni achtshi ca mécén achushi 'imainun achushi
'anacafiu 'iacéxa. Usa 'ixun ca atun apan an xanu biacéxa. Biaxbi ca bacé béchiaxmabi

bamacéxa. 2! Baman ain xucénan casunancé xanu biaxbi ca ain xucén axribi bacé
béchiaxmabi bamacéxa. Usaribiti ca a xanu biaxbi ain xucén bétsixribishi bamacéxa.
22Jsa 'ain ca xucén camaxbi a xanu biaxbi bacé béchicéfiuma 'inun bamacéxa. Acamaxa
bamai céfidian ca a xanuxribi bamacéxa. 23 Camaxunbi ca a xanu biacéxa. ;Usa 'ain cara
anun unicama bafsquiti nétén acama uinu 'icéxira afn béné 'iti 'ic?

24 Cacéxun ca Jesusan cacéxa:

—Usama ca. Mitsun Nucén Papa Diosan bana cara uisaira quia quixun cuanan afn
cushiribi 'undnquinma camina usaquin 'é fiucatin. 25> Bama 'aish baisquiquin ca unin
xanu bitima 'icén, ain ini béchicé ca unin bénumitima 'icén. Usaribi ca nainu 'icé
angelcamaxribi 'icén. 26 Mitsinmi —bama 'aish ca uni baisquitima 'icé —quixun sinania
cana mitsu cain, ca usama 'icén. jCaramina Moisésnéan imaxu néémétia isa fiui quicé
bana iscéma 'ain? Imaxu réquirucénuax banaquin ca Nucén Papa Dios Moisés €saquin
cacéxa: “'Ex cana Abraham, Isaac, Jacob acaman rabicé Dios, a 'ain”. 27 A bana cuénéo
isquin cananuna 'unanin, Nucén Papa Dios, ax ca bama 'aisha baisquitima unicaman
Diosma 'icén. Ax ca camabi ain unicaman rabicé Dios a 'icén.

A pain Nucén Papa Diosan bana axa quicésabi oiira 'iti
(Mt 22.34-40)

28 Usaquian Jesusan suduceo unicama caia ca an Moisésnén cuénéo bana 'unancé uni
achushinén uquin cuacéxa. Cuacéxuan saduceo unicaman fiucacé bana a upf oquin fuia
cuaxun ca an Jesus cacéxa:

—.;Uinu 'icé Nucén Papa Diosan bana cuénéo quicésa ofira caranuna 'iti 'ain?

29 Quixuan cacéxun ca Jesusan cacéxa:

—Axa quicésabiira oi 'iti bana ax ca ésai quia: “Israel unicama, ca cuat. Nucén 'Ibu
Dios ax ca achushi 'icén. 30 Min 'Tbu Diosmi camina asérabi cuééni céméima sinanti 'ain.
Usa 'aish camina ami cataméti ax cuééncésabi ofshi 'iti 'ain”. Ax ca a pain Nucén Papa

Diosan bana ax quicésabi ofira 'iti a 'icén. 3! Enéxribi ca a banasaribi 'icén: “Mixmi

béruancacésaribi oquin camina min aintsicama nuibanan 'aquinsa 'icé 'aquinti 'ain”.

'Afma ca axa quicésabi ofa uni 'iti éné bana rabésaribi bana 'icén. 32 Usaquian cacéxun

ca an Moisésnén cuénéo bana 'unancé unin cacéxa:

—Usa ca. Mixmi quicé bana ax ca asérabi 'icén, Nucén Papa Dios, ax ca achushishi
'icén. Bétsi Dios ca 'aima 'icén. 33 Céméima asérabi cuééni, ax cuééncésabi oi 'i
ami sindnan unin axa bérdancacésaribi oquin ain aintsicama nuibanan 'aquinsa 'icé
'aquincébé ca Nucén Papa Dios cuéénia, judios unian ain 'ucha cupi 'aracacé fiuina ré